
પઞ્ચતન્ત્રમ્

કથા-મુખમ્
ઓં નમઃ શ્રી-શારદા-ગણપતિ-ગુરુભ્યઃ । મહા-કવિભ્યો નમઃ ।
બ્રહ્મા રુદ્રઃ કુમારો હરિ-વરુણ-યમા વહ્નિરિન્દ્રઃ કુબેરશ્
ચન્દ્રાદિત્યૌ સરસ્વત્યુદધિ-યુગ-નગા વાયુરુર્વી-ભુજઙ્ગાઃ  ।
સિદ્ધા નદ્યોઽશ્વિનૌ શ્રીર્દિતિરદિતિ  -સુતા માતરશ્ચણ્ડિકાદ્યા
વેદાસ્તીર્થાનિ યક્ષા ગણ-વસુ-મુનયઃ પાન્તુ નિત્યં ગ્રહાશ્ચ ॥
મનવે વાચસ્પતયે શુક્રાય પરાશરાય સસુતાય ।
ચાણક્યાય ચ વિદુષે નમોઽસ્તુ નય-શાસ્ત્ર-કર્તૃભ્યઃ ॥ ૦.૧॥
સકલાર્થ-શાસ્ત્ર-સારં જગતિ સમાલોક્ય વિષ્ણુશર્મેદમ્ ।
તન્ત્રૈઃ પઞ્ચભિરેતચ્ચકાર સુમનોહરં શાસ્ત્રમ્ ॥ ૦.૨॥
તદ્યથાનુશ્રૂયતે । અસ્તિ દક્ષિણાત્યે જનપદે મહિલારોપ્યં નામ નગરમ્ । તત્ર સકલાર્થિ  -સાર્થ-કલ્પ-દ્રુમઃ પ્રવર-નૃપ-
મુકુટ-મણિમજરીચયચર્ચિતચરણ  -યુગલઃ સકલ-કલ્પ-પારઙ્ગતોઽમરશક્તિર્નામ  રાજા બભૂવ । તસ્ય ત્રયઃ પુત્રાઃ
પરમ-દુર્મેધસો વસુશક્તિરુગ્રશક્તિરનેકશક્તિશ્ચેતિ નામાનો બભૂવુઃ ।
અથ રાજા તાન્ શાસ્ત્ર-વિમુખાન્ આલોક્ય સચિવાન્ આહૂય પ્રોવાચ-ભોઃ જ્ઞાતમેતદ્ભવદ્ભિર્યન્ મમૈતે
ત્રયોઽપિ પુત્રાઃ શાસ્ત્ર-વિમુખા વિવેક-હીનાશ્ચ । તદેતાન્ પશ્યતો મે મહદપિ રાજ્યં ન સૌખ્યમાવહતિ ।
અથવા સાધ્વિદમુચ્યતે-
અજાત-મૃત-મૂર્ખેભ્યો મૃતાજાતૌ સુતૌ વરમ્ ।
યતસ્તૌ સ્વલ્પ-દુઃખાય યાવજ્ -જીવં જડો દહેત્ ॥ ૦.૩॥
વરં ગર્ભ-સ્રવો વરં ઋતુષુ નૈવાભિગમનં
વરં જાતઃ પ્રેતો વરમપિ ચ કન્યૈવ જનિતા ।
વરં બન્ધ્યા ભાર્યા વરમપિ ચ ગર્ભેષુ વસતિર્
ન ચાવિદગ્ધાન્ રૂપ-દ્રવિણ-ગુણ-યુક્તોઽપિ તનયઃ ॥ ૦.૪॥
કિં  તયા ક્રિયતે ધેન્વા યા ન સૂતે ન દુગ્ધદા ।

કોઽર્થઃ પુત્રેણ જાતેન યો ન વિદ્વાન્ ન ભક્તિમાન્ ॥ ૦.૫॥
તદેતેષાં યથા બુદ્ધિ-પ્રબોધનં ભવતિ તથા કોઽપુપાયોઽનુષ્ઠીયતામ્ । અત્ર ચ મદ્દત્તાં વૃત્તિં  ભુઞ્જાનાનાં પણ્ડિતાનાં
પઞ્ચશતી તિષ્ઠતિ । તતો યથા મમ મનોરથાઃ સિદ્ધિં  યાન્તિ તથાનુષ્ઠીયતામિતિ ।
તત્રૈકઃ પ્રોવાચ-દેવ દ્વાદશભિર્વર્ષૈર્વ્યાકરણં શ્રૂયતે । તતો ધર્મ-શાસ્ત્રાણિ મન્વાદીનિ અર્થ-શાસ્ત્રાણિ ચાણક્યાદીનિ
કામ-શાસ્ત્રાણિ વાત્સ્યાયનાદીનિ । એવં ચ તતો દર્માર્થ-કામ-શાસ્ત્રાણિ જ્ઞાયન્તે । તતઃ પ્રતિબોધનં ભવતિ ।
અથતન્-મધ્યતઃ સુમતિર્નામસચિવઃ પ્રાહ-અશાશ્વતોઽયં જીવિતવ્ય-વિષયઃ। પ્રભૂત-કાલ-જ્ઞેયાનિશબ્દ-શાસ્ત્રાણિ
। તત્ સઙ્ક્ષેપ-માત્રં શાસ્ત્રં કિઞ્ચિદેતેષાં પ્રબોધનાર્થં ચિન્ત્યતામિતિ । ઉક્તં ચ યતઃ-
અનન્તપારં કિલ શબ્દ-શાસ્ત્રં
સ્વલ્પં તથાયુર્બહવશ્ચ વિઘ્નાઃ ।
સારં તતો ગ્રાહ્યમપાસ્ય ફલ્ગુ
હંસૈર્યથા ક્ષીરમિવામ્બુધ્યાત્ ॥ ૦.૬॥
તદત્રાસ્તિ વિષ્ણુશર્મા નામ બ્રાહ્મણઃ સકલ-શાસ્ત્ર-પારઙ્ગમશ્છાત્ર -સંસદિ લબ્ધ-કીર્તિઃ   । તસ્મૈ સમર્પયતુ એતાન્
। સ નૂનં દ્રાક્ પ્રબુદ્ધાન્ કરિષ્યતિ ઇતિ ।
સ રાજા તદાકર્ણ્ય વિષ્ણુશર્માણમાહૂય પ્રોવાચ-ભો ભગવન્ મદનુગ્રહાર્થમેતાનર્થ-શાસ્ત્રં પ્રતિ દ્રાગ્યથાનન્ય-સદૃશાન્
વિદધાસિ તથા કુરુ । તદાહં ત્વાં શાસન-શતેન યોજયિષ્યામિ ।
અથ વિષ્ણુ-શર્મા તં રાજાનમાહ-દેવ શ્રૂયતાં મે તથ્ય-વચનમ્ । નાહં વિદ્યા-વિક્રયં શાસન-શતેનાપિ કરોમિ ।
પુનરેતાંસ્તવ પુત્રાન્ માસ-ષટ્કેન યદિ નીતિ-શાસ્ત્રજ્ઞાન્ ન કરોમિ તતઃ સ્વ-નામ-ત્યાગં કરોમિ ।
અથાસૌ રાજા તાં બ્રાહ્મણસ્યાસમ્ભાવ્યાં પ્રતિજ્ઞાં શ્રુત્વા સસચિવઃ પ્રહૃષ્ટો વિસ્મયાન્વિતસ્તસ્મૈ સાદરં તાન્ કુમારાન્
સમર્પ્ય પરાં નિર્વૃતિમાજગામ । વિષ્ણુશર્મણાપિ તાન્ આદાય તદર્થં મિત્ર-ભેદ-મિત્ર-પ્રાપ્તિ-કાકોલૂકીય-લબ્ધ-
પ્રણાશ-અપરીક્ષિત-કારકાણિ ચેતિ પઞ્ચ-તન્ત્રાણિ રચયિત્વા પાઠિતાસ્તે રાજપુત્રાઃ । તેઽપિ તાનધીત્ય માસ-
ષટ્કેન યથોક્તાઃ સંવૃત્તાઃ । તતઃ પ્રભૃતેતત્ પઞ્ચતન્ત્રકં નામ નીતિ-શાસ્ત્રં બાલાવબોધનાર્થં ભૂતલે પ્રવૃત્તમ્ । કિં
બહુના-
અધીતે ય ઇદં નિત્યં નીતિ-શાસ્ત્રં શ‍ૃણોતિ ચ ।
ન પરાભવમાપ્નોતિ શક્રાદપિ કદાચન ॥ ૦.૭॥
ઇતિ કથા-મુખમ્ ।

૧. મિત્ર-ભેદઃ

વર્ધમાન-વૃત્તાન્તઃ
અથાતઃ પ્રારભ્યતે મિત્ર-ભેદો નામ પ્રથમં તન્ત્રમ્ । યસ્યાયમાદિમઃ શ્લોકઃ-
વર્ધમાનો મહાન્ સ્નેહઃ સિંહ  -ગો-વૃષયોર્વને ।
પિશુનેનાતિલુબ્ધેન જમ્બુકેન વિનાશિતઃ ॥ ૧.૧॥
તદ્યથાનુશ્રૂયતે । અસ્તિ દક્ષિણાત્યે જનપદે મહિલારોપ્યં નામ નગરમ્ । તત્ર ધર્મોપાર્જિત  -ભૂરિ-વિભવો
વર્ધમાનકો નામ વણિક્-પુત્રો બભૂવ । તસ્ય કદાચિદ્રાત્રૌ શય્યારૂઢસ્ય ચિન્તા સમુત્પન્ના । તત્ પ્રભૂતેઽપિ
વિત્તેઽર્થોપાયાશ્ચિન્તનીયાઃ કર્તવ્યાશ્ચેતિ । યત ઉક્તં ચ-
નહિ તદ્વિદ્યતે કિઞ્ચિદ્યદર્થેન ન સિદ્ધ્યતિ ।
યત્નેન મતિમાંસ્તસ્માદર્થમેકં પ્રસાધયેત્ ॥ ૧.૨॥
યસ્યાર્થ્યાસ્તસ્ય મિત્રાણિ યસ્યાર્થાસ્તસ્ય બાન્ધવાઃ ।
યસ્યાર્થાઃ સ પુમાં લોકે યસ્યાર્થાઃ સ ચ પણ્ડિતઃ ॥ ૧.૩॥
ન સા વિદ્યા ન તદ્દાનં ન તચ્છિલ્પં ન સા કલા ।
ન તત્ સ્થૈર્યં હિ ધનિનાં યાચકૈર્યન્ ન ગીયતે ॥ ૧.૪॥
ઇહ લોકે હિ ધનિનાં પરોઽપિ સ્વજનાયતે ।
સ્વજનોઽપિ દરિદ્રાણાં સર્વદા દુર્જનાયતે ॥ ૧.૫॥
અર્થેભ્યોઽપિ હિ વૃદ્ધેભ્યઃ સંવૃત્તેભ્ય ઇતસ્તતઃ ।
પ્રવર્તન્તે ક્રિયાઃ સર્વાઃ પર્વતેભ્ય ઇવાપગાઃ ॥ ૧.૬॥
પૂજ્યતે યદપૂજ્યોઽપિ યદગમ્યોઽપિ ગમ્યતે ।
વન્દ્યતે યદવન્દ્યોઽપિ સ પ્રભાવો ધનસ્ય ચ ॥ ૧.૭॥
અશનાદિન્દ્રિયાણીવ સ્યુઃ કાર્યાણ્યખિલાનપિ ।
એતસ્માત્ કારણાદ્વિત્તં સર્વ-સાધનમુચ્યતે ॥ ૧.૮॥
અર્થાર્થી જીવ-લોકોઽયં શ્મશાનમપિ સેવતે ।

ત્યક્ત્વા જનયિતારં સ્વં નિઃસ્વં ગચ્છતિ દૂરતઃ ॥ ૧.૯॥
ગત-વયસામપિ પુંસાં યેષામર્થા ભવન્તિ તે તરુણાઃ ।
અર્થે તુ યે હીના વૃદ્ધાસ્તે યૌવનેઽપિ સ્યુઃ ॥ ૧.૧૦॥
સ ચાર્થઃ પુરુષાણાં ષડ્ભ્રુપાયૈર્ભવતિ ભિક્ષાયા નૃપ-સેવયા કૃષિ -કર્મણા વિદ્યોપાર્જનેન વ્યવહારેણ વણિક્-કર્મણા
વા । સર્વેષામપિ તેષાં વાણિજ્યેનાતિરસ્કૃતોઽર્થ-લાભઃ સ્યાત્ । ઉક્તં ચ યતઃ-
કૃતા ભિક્ષાનેકૈર્વિતરતિ   નૃપો નોચિતમહો
કૃષિઃ  ક્લિષ્ટા વિદ્યા ગુરુ-વિનય-વૃત્ત્યાતિવિષમા ।
કુસીદાદ્દારિદ્ર્યં પરકરગત-ગ્રન્થિ-શમનાન્
ન મન્યે વાણિજ્યાત્ કિમપિ પરમં વર્તનમિહ ॥ ૧.૧૧॥
ઉપાયાનાં ચ સર્વેષામુપાયઃ પણ્ય-સઙ્ગ્રહઃ  ।
ધનાર્થં શસ્યતે હે એકસ્તદન્યઃ સંશયાત્મકઃ ॥ ૧.૧૨॥
તચ્ચ વાણિજ્યં સપ્ત-વિધમર્થાગમાય સ્યાત્ । તદ્યથા ગાન્ધિક-વ્યવહારઃ, નિક્ષેપ-પ્રવેશઃ, ગોષ્ઠિક-કર્મ, પરિચિત-
ગ્રાહકાગમઃ, મિથ્યા-ક્રય-કથનમ્, કૂટ-તુલા-માનમ્, દેશાન્તરાદ્ભાણ્ડાનયનં ચેતિ । ઉક્તં ચ-
પણ્યાનાં ગાન્ધિકં પણ્યં કિમન્યૈઃ કાઞ્ચનાદિભિઃ ।
યત્રૈકેન ચ યત્ ક્રીતં તચ્છતેન પ્રદીયતે ॥ ૧.૧૩॥
નિક્ષેપે પતિતે હર્મ્યે શ્રેષ્ઠી સ્તૌતિ સ્વ-દેવતામ્ ।
નિક્ષેપી મ્રિયતે તુભ્યં પ્રદાસ્યામુપયાચિતમ્ ॥ ૧.૧૪॥
ગોષ્ઠિક-કર્મ-નિયુક્તઃ શ્રેષ્ઠી ચિન્તયતિ ચેતસા હૃષ્ટઃ ।
વસુધા વસુ-સમ્પૂર્ણા મયાદ્ય લબ્ધા કિમન્યેન ॥ ૧.૧૫॥
પરિચિતમાગચ્છન્તં ગ્રાહકમુત્કણ્ઠ્યા વિલોકયાસૌ ।
હૃષ્યતિ તદ્ધન-લબ્ધો યદ્વત્ પુત્રેણ જાતેન ॥ ૧.૧૬॥
અન્યચ્ચ-
પૂર્ણાપૂર્ણે માને પરિચિત-જન-વઞ્ચનં તથા નિત્યમ્ ।
મિથ્યા-ક્રયસ્ય કથનં પ્રકૃતિરિયં  સ્યાત્ કિરાતાનામ્ ॥ ૧.૧૭॥
દ્વિગુણં ત્રિગુણં વિત્તં ભાણ્ડ-ક્રય-વિચક્ષણાઃ ।
પ્રાપ્નુવન્તુદ્યમાલ્લોકા દૂર-દેશાન્તરં ગતાઃ ॥ ૧.૧૮॥
ઇતેવં સમ્પ્રધાર્ય મથુરા-ગામીનિ ભાણ્ડાનાદાય શુભાયાં તિથૌ ગુરુ-જનાનુજ્ઞાતઃ સુરથાધિરૂઢઃ પ્રસ્થિતઃ । તસ્ય
ચ મઙ્ગલ -વૃષભ સઞ્જીવક-નન્દક-નામાનૌ ગૃહોત્પન્નૌ ધૂર્વોઢારૌ સ્થિતૌ । તયોરેકઃ સઞ્જીવકાભિધાનો યમુના-
કચ્છમવતીર્ણઃ સમ્પઙ્ક-પૂરમાસાદ્ય કલિત-ચરણો યુગ-ભઙ્ગં  વિધાય વિષસાદ ।

અથ તં તદવસ્થમાલોક્ય વર્ધમાનઃ પરં વિષાદમાગમત્ । તદર્થં ચ સ્નેહાર્દ્ર-હૃદયસ્ત્રિ-રાત્રં પ્રયાણ-ભઙ્ગમકરોત્
। અથ તં વિષણ્ણમાલોક્ય સાઋથિકૈરભિહિતમ્- ભોઃ શ્રેષ્ઠિન્ ! કિમેવં વૃષભસ્ય કૃતે સિંહ  -વ્યાઘ્ર-સમાકુલે
બહ્વપાયેઽસ્મિન્ વને સમસ્ત-સાર્થસ્ત્વયા સન્દેહે નિયોજિતઃ । ઉક્તં ચ-
ન સ્વલ્પસ્ય કૃતે ભૂરિ નાશયેન્ મતિમાન્ નરઃ ।
એતદેવાત્ર પાણ્ડિત્યં યત્ સ્વલ્પાદ્ભૂરિ-રક્ષણમ્ ॥ ૧.૧૯॥
અથાસૌ તદવધાર્ય સઞ્જીવકસ્ય રક્ષા-પુરુષાન્ નિરૂપ્યાશેષ-સાર્થં નીત્વા પ્રસ્થિતઃ । અથ રક્ષા-પુરુષા અપિ
બહ્વપાયં તદ્વનં વિદિત્વા સઞ્જીવકં પરિત્યજ્ય પૃષ્ઠતો ગત્વાઽન્યેદ્યુસ્તં સાર્થવાહં મિથ્યાહુઃ - સ્વામિન્, મૃતોઽસૌ
સઞ્જીવકઃ । અસ્માભિસ્તુ સાર્થવાહસ્યાભીષ્ટ ઇતિ મત્વા વહ્નિના સંસ્કૃતઃ ઇતિ ।
તચ્છ્રુત્વા  સાર્થવાહઃ કૃતજ્ઞતયા સ્નેહાર્દ્ર-હૃદયસ્તસ્યૌર્ધ્વ-દેહિક-ક્રિયા વૃષોત્સર્ગાદિકાઃ સર્વાશ્ચકાર ।
સઞ્જીવકોઽપાયુઃ-શેષતયા યમુના-સલિલ-મિશ્રૈઃ શિશિરતરવાતૈરાપ્યાયિત-શરીરઃ કથઞ્ચિદપુત્થાય યમુના-
તટમુપપેદે । તત્ર મરકત-સદૃશાનિ બાલ-તૃણાગ્રાણિ ભક્ષયન્ કતિપયૈરહોભિર્હર-વૃષભ ઇવ પીનઃ કકુદ્માન્
બલવાંશ્ચ સંવૃત્તઃ । પ્રત્યહં વલ્મીક-શિખરાગ્રાણિ શ‍ૃઙ્ગાભ્યાં  વિદારયન્ ગર્જમાન આસ્તે । સાધુ ચેદમુચ્યતે-
અરક્ષિતં તિષ્ઠતિ દેવ-રક્ષિતં
સુરક્ષિતં દેવ-હતં વિનશ્યતિ ।
જીવતનાથોઽપિ વને વિસર્જિતઃ 
કૃત-પ્રયત્નોઽપિ ગૃહે વિનશ્યતિ ॥ ૧.૨૦॥
અથ કદાચિત્ પિઙ્ગલકો  નામ સિંહઃ   સર્વ-મૃગ-પરિવૃતઃ પિપાસાકુલ ઉદક-પાનાર્થં યમુના-તટમવતીર્ણઃ
સઞ્જીવકસ્ય ગમ્ભીરતર-રાવં દૂરાદેવાશ‍ૃણોત્ । તચ્છ્રુત્વાઽતીવ  વ્યાકુલ-હૃદયઃ સસાધ્વસમાકારં પ્રચ્છાદ્ય
બટ-તલે ચતુર્મણ્ડલાવસ્થાનેનાવસ્થિતઃ । ચતુર્મણ્ડલાવસ્થાનં ત્વિદં- સિંહઃ   સિંહાનુયાયિનઃ   કાકરવાઃ કિવૃત્તા ઇતિ
।
અથ તસ્ય કરટક-દમનક-નામાનૌ દ્વૌ શ‍ૃગાલૌ મન્ત્રિ-પુત્રૌ ભ્રષ્ટાધિકારૌ સદાનુયાયિનાવાસ્તામ્ । તૌ ચ
પરસ્પરં મન્ત્રયતઃ । તત્ર દમનકોઽબ્રવીત્- ભદ્ર કરટક, અયં તાવદસ્મત્-સ્વામી પિઙ્ગલક  ઉદક-ગ્રહણાર્થં
યમુના-કચ્છમવતીર્ય સ્થિતઃ । સ કિં  નિમિત્તં પિપાસાકુલોઽપિ નિવૃત્ત્ય વ્યૂહ-રચનાં વિધાય દૌર્મનસ્યેનાભિભૂતોઽત્ર
બટ-તલે સ્થિતઃ ।
કરટક આહ- ભદ્ર કિમાવયોરનેન વ્યાપારેણ ઉક્તં ચ યતઃ-
અવ્યાપરેષુ વ્યાપારં યો નરઃ કર્તુમિચ્છતિ ।
સ એવ નિધનં યાતિ કીલોત્પાટીવ વાનરઃ ॥ ૧.૨૧॥

કથા ૧ કીલોત્પાટિ-વાનર-કથા
કસ્મિંશ્ચિન્   નગરાભ્યાશે કેનાપિ વણિક્-પુત્રેણ તરુ-ખણ્ડ-મધ્યે દેવતાયતનં કર્તુમારબ્ધમ્ । તત્ર ચ યે કર્મકરાઃ
સ્થાપનાદયઃ । તે મધ્યાહ્ન-બેલાયામાહારાર્થં નગર-મધ્યે ગચ્છન્તિ । અથ કદાચિત્ તત્રાનુષઙ્ગિકં  વાનર-
યૂથમિતશ્ચેતશ્ચ પરિભ્રમદાગતમ્ । તત્રૈકસ્ય કસ્યચિચ્છિલ્પિનોઽર્ધ-સ્ફાટિતોઽઞ્જન-વૃક્ષ-દારુમયઃ સ્તમ્ભઃ
ખદિર-કીલકેન મધ્ય-નિહિતેન તિષ્ઠતિ । એતસ્મિન્નન્તરે તે વાનરાસ્તરુ-શિખર-પ્રસાદ-શ‍ૃઙ્ગ -દારુ-પર્યન્તેષુ
યથેચ્છયા ક્રીડિતુમારબ્ધાઃ । એકશ્ચ તેષાં પ્રત્યાસન્ન-મૃત્યુશ્ચાપલ્યાત્ તસ્મિન્નર્ધ-સ્ફોટિત-સ્તમ્ભે ઉપવિશ્ય પાણિભ્યાં
કીલકં સઙ્ગૃહ્ય  યાવદુત્પાદયિતુમારેભે તાવત્ તસ્ય સ્તમ્ભ-મધ્ય-ગત-વૃષણસ્ય સ્વ-સ્થાનાચ્ચલિત-કીલકેન યદ્વૃત્તં
તત્ પ્રાગેવ નિવેદિતમ્ । અતોઽહં બ્રવીમિ- અવ્યાપારેષુ ઇતિ । આવયોર્ભક્ષિત-શેષ આહારોઽસ્તેવ । તત્
કિમનેન વ્યાપારેણ । દમનકઆહ તત્ કિં  ભવાન્ આહારાર્થી કેવલમેવ । તન્ ન યુક્તમ્ । ઉક્તં ચ-
સુહૃદામુપકારણાદ્દ્વિષતામપપકારણાત્  ।
નૃપ-સંશ્રય ઇષ્યતે બુધૈર્જઠરં કો ન બિભર્તિ  કેવલમ્ ॥ ૧.૨૨॥
કિં  ચ-
યસ્મિઞ્જીવન્તિ જીવન્તિ બહવઃ સોઽત્ર જીવતુ ।
વયાંસિ કિં  ન કુર્વન્તિ ચઞ્ચ્વા સ્વોદર-પૂરણમ્ ॥ ૧.૨૩॥
તથા ચ-
યજ્ જીવ્યતે ક્ષણમપિ પ્રથિતં મનુષ્યૈર્
વિજ્ઞાન-શૌર્ય-વિભવાર્ય-ગુણૈઃ સમેતમ્ ।
તન્ નામ જીવિતમિહ પ્રવદન્તિ તજ્ -જ્ઞાઃ
કાકોઽપિ જીવતિ ચિરાય બલિં  ચ ભુઙ્ક્તે ॥ ૧.૨૪॥
યો નાત્મના ન ચ પરેણ ચ બન્ધુ-વર્ગે
દીને દયાં ન કુરુતે ન ચ મર્ત્ય-વર્ગે ।
કિં  તસ્ય જીવિત-ફલં હિ મનુષ્ય-લોકે
કાકોઽપિ જીવતિ ચિરાય બલિં  ચ ભુઙ્ક્તે ॥ ૧.૨૫॥
સુપૂરા સ્યાત્ કુનદિકા સુપૂરો મૂષિકાઞ્જલિઃ ।
સુસન્તુષ્ટઃ કાપુરુષઃ સ્વલ્પકેનાપિ તુષ્યતિ ॥ ૧.૨૬॥
કિં  ચ-
કિં  તેન જાતુ જાતેન માટુર્યૌવન-હારિણા ।
આરોહતિ ન યઃ સ્વસ્ય વંશસ્યાગ્રે ધ્વજો યથા ॥ ૧.૨૭॥
પરિવર્તિનિ   સંસારે મૃતઃ કો વા ન જાયતે ।
જાતસ્તુ ગણ્યતે સોઽત્ર યઃ સ્ફુરેચ્ચ શ્રિયાધિકઃ ॥ ૧.૨૮॥

કિં  ચ-
જાતસ્ય નદી-તીરે તસ્યાપિ તૃણસ્ય જન્મ-સાફલ્યમ્ ।
યત્ સલિલ-મજ્જનાકુલ-જન-હસ્તાલમ્બનં ભવતિ ॥ ૧.૨૯॥
તથા ચ-
સ્તિમિતોન્નત-સઞ્ચારા જન-સન્તાપ-હારિણઃ ।
જાયન્તે વિરલા લોકે જલદા ઇવ સજ્જનાઃ ॥ ૧.૩૦॥
નિરતિશયં ગરિમાણં તેન
જનન્યાઃ સ્મરન્તિ વિદ્વાંસઃ ।
યત્ કમપિ વહતિ ગર્ભં
મહતામપિ યો ગુરુર્ભવતિ ॥ ૧.૩૧॥
અપ્રકટીકૃત-શક્તિઃ શક્તોઽપિ જનસ્તિરસ્ક્રિયાં લભતે ।
નિવસન્નન્તર્દારુણિ લઙ્ઘ્યો  વહ્નિર્ન તુ જ્વલિતઃ ॥ ૧.૩૨॥
કરટક આહ-આવાં તાવદપ્રધાનૌ તત્ કિમાવયોરનેન વ્યાપરેણ ।
ઉક્તં ચ-
અપૃષ્ટોઽત્રાપ્રધાનો યો બ્રૂતે રાજ્ઞઃ પુરઃ કુધીઃ ।
ન કેવલમસમ્માનં લભતે ચ વિડમ્બનમ્ ॥ ૧.૩૩॥
તથા ચ-
વચસ્તત્ર પ્રયોક્તવ્યં યત્રોક્તં લભતે ફલમ્ ।
સ્થાયી ભવતિ ચાત્યન્તં રાગઃ શુક્લ-પટે યથા ॥ ૧.૩૪॥
દમકઆહ- મા મૈવં વદ ।
અપ્રધાનઃ પ્રધાનઃ સ્યાત્ સેવતે યદિ પાર્થિવમ્   ।
પ્રધાનોઽપપ્રધાનઃ સ્યાદ્યદિ સેવા-વિવર્જિતઃ   ॥ ૧.૩૫॥
યત ઉક્તં ચ-
આસન્નમેવ નૃપતિર્ભજતે મનુષ્યં
વિદ્યા-વિહીનમકુલીનમસંસ્કૃતં વા ।
પ્રાયેણ ભૂમિ-પતયઃ પ્રમદા લતાશ્ચ
યત્ પાર્શ્વતો ભવતિ તત્ પરિવેષ્ટયન્તિ ॥ ૧.૩૬॥
તથા ચ-

કોપ-પ્રસાદ-વસ્તૂનિ યે વિચિન્વન્તિ સેવકાઃ ।
આરોહન્તિ શનૈઃ પશ્ચાદ્ધુન્વન્તમપિ પાર્થિવમ્   ॥ ૧.૩૭॥
વિદ્યાવતાં મહેચ્છાનાં શિલ્પ-વિક્રમ-શાલિનામ્ ।
સેવા-વૃત્તિ-વિદાં ચૈવ નાશ્રયઃ પાર્થિવં   વિના ॥ ૧.૩૮॥
યે જાત્યાદિ-મહોત્સાહાન્ નરેન્દ્રાન્ નોપયાન્તિ ચ ।
તેષામામરણં ભિક્ષા પ્રાયશ્ચિત્તં વિનિર્મિતમ્   ॥ ૧.૩૯॥
યે ચ પ્રાહુર્દુરાત્માનો  દુરારાધ્યા મહીભુજઃ ।
પ્રમાદાલસ્ય-જાડ્યાનિ ખ્યાપિતાનિ નિજાનિ તૈઃ ॥ ૧.૪૦॥
સર્પાન્ વ્યાઘ્રાન્ ગજાન્ સિંહાન્   દૃષ્ટ્વોપાયૈર્વશીકૃતાન્ ।
રાજેતિ કિયતી માત્રા ધીમતામપ્રમાદિનામ્ ॥ ૧.૪૧॥
રાજાનમેવ સંશ્રિત્ય વિદ્વાન્ યાતિ પરાં ગતિમ્ ।
વિના મલયમન્યત્ર ચન્દનં ન પ્રરોહતિ ॥ ૧.૪૨॥
ધવલાનાતપત્રાણિ વાજિનશ્ચ મનોરમાઃ ।
સદા મત્તાશ્ચ માતઙ્ગાઃ  પ્રસન્ને સતિ ભૂપતૌ ॥ ૧.૪૩॥
કરટક આહ- અથ ભવાન્ કિં  કર્તુમનાઃ ?
સોઽબ્રવીત્-અદ્યાસ્મત્-સ્વામી પિઙ્ગલકો  ભીતો ભીત-પરિવારશ્ચ વર્તતે । તદૈનં ગત્વા ભય-કારણં વિજ્ઞાય સન્ધિ-
વિગ્રહ-યાન-આસન-સંશ્રય-દ્વૈધી-ભાવાનામેકતમેન સંવિધાસ્યે ।
કરટક આહ- કથં વેત્તિ ભવાન્ યદ્ભયાવિષ્ટોઽયં સ્વામી ?
સોઽબ્રવીત્- જ્ઞેયં કિમત્ર ? યત ઉક્તં ચ-
ઉદીરિતોઽર્થઃ પશુનાપિ ગૃહતે
હયાશ્ચ નાગાશ્ચ વહન્તિ ચોદિતાઃ ।
અનુક્તમપૂહતિ પણ્ડિતો જનઃ
પરેઙ્ગિત -જ્ઞાન-ફ્જલા હિ બુદ્ધયઃ ॥ ૧.૪૪॥
તથા ચ મનુઃ (૮.૨૬)-
આકારૈરિઙ્ગિતૈર્ગત્યા  ચેષ્ટયા ભાષણેન ચ ।
નેત્ર-વક્ત્ર-વિકારૈશ્ચ લક્ષ્યતેઽન્તર્ગતં મનઃ ॥ ૧.૪૫॥
તદદ્યૈનં ભયાકુલં પ્રાપ્ય સ્વ-બુદ્ધિ-પ્રભાવેન નિર્ભયં કૃત્વા  વશીકૃત્ય ચ નિજાં સાચિવ્ય-પદવીં  સમાસાદયિષ્યામિ ।
કરટક આહ- અનભિજ્ઞો ભવાન્ સેવા-ધર્મસ્ય । તત્ કથમેનં વશીકરિષ્યસિ ?

સોઽબ્રવીત્- કથમહં સેવાનભિજ્ઞઃ ? મયા હિ તાતોત્સઙ્ગે  ક્રીડતાભ્યાગત-સાધૂનાં નીતિ-શાસ્ત્રં પઠતા યચ્છ્રુતં  સેવા-
ધર્મસ્ય સારં તધૃદિ સ્થાપિતમ્ । શ્રૂયતાં તચ્ચેદમ્-
સુવર્ણ-પુષ્પિતાં પૃથ્વીં  વિચિન્વન્તિ નરાસ્ત્રયઃ ।
શૂરશ્ચ કૃત-વિદ્યશ્ચ યશ્ચ જાનાતિ સેવિતુમ્ ॥ ૧.૪૬॥
સા સેવા યા પ્રભુ-હિતા ગ્રાહ્યા વાક્ય-વિશેષતઃ ।
આશ્રયેત્ પાર્થિવં   વિદ્વાંસ્તદ્દ્વારેણૈવ  નાન્યથા ॥ ૧.૪૭॥
યો ન વેત્તિ ગુણાન્ યસ્ય ન તં સેવેત પણ્ડિતઃ ।
ન હિ તસ્માત્ ફલં કિઞ્ચિત્ સુકૃષ્ટાદૂષરાદિવ ॥ ૧.૪૮॥
દ્રવ્ય-કૃતિ -હીનોઽપિ સેવ્યઃ સેવ્ય-ગુણાન્વિતઃ ।
ભવતાજીવનં તસ્માત્ ફલં કાલાન્તરાદપિ ॥ ૧.૪૯॥
અપિ સ્થાણુવદાસીનઃ શુષ્યન્ પરિગતઃ ક્ષુધા ।
ન ત્વજ્ઞાનાત્મ-સમ્પન્નાદ્વૃત્તિમીહતે  પણ્ડિતઃ ॥ ૧.૫૦॥
સેવકઃ સ્વામિનં દ્વેષ્ટિ કૃપણં પરુષાક્ષરમ્ ।
આત્માનં કિં  સ ન દ્વેષ્ટિ સેવ્યાસેવ્યં ન વેત્તિ યઃ ॥ ૧.૫૧॥
યસ્યાશ્રિત્ય વિશ્રામં ક્ષુધાર્તા યાન્તિ સેવકાઃ ।
સોઽર્કવન્ નૃપતિસ્ત્યાજ્યઃ સદા પુષ્પ-ફલોઽપિ સન્ ॥ ૧.૫૨॥
રાજ-માતરિ દેવ્યાં ચ કુમારે મુખ્ય-મન્ત્રિણિ ।
પુરોહિતે પ્રતીહારે સદા વર્તેત રાજવત્ ॥ ૧.૫૩॥
જીવેતિ પ્રબ્રુવન્ પ્રોક્તઃ કૃત્યાકૃત્ય-વિચક્ષણઃ ।
કરોતિ નિર્વિકલ્પં   યઃ સ ભવેદ્રાજ-વલ્લભઃ ॥ ૧.૫૪॥
પ્રભુ-પ્રસાદજં વિત્તં સુપ્રાપ્તં યો નિવેદયેત્ ।
વસ્ત્રાદ્યં ચ દધાતઙ્ગે  સ ભવેદ્રાજ-વલ્લભઃ ॥ ૧.૫૫॥
અન્તઃ-પુર-ચરૈઃ સાર્ધં યો ન મન્ત્રં સમાચરેત્ ।
ન કલત્રૈર્નરેન્દ્રસ્ય સ ભવેદ્રાજ-વલ્લભઃ ॥ ૧.૫૬॥
દ્યૂતં યો યમ-દૂતાભં હાલાં હાલાહલોપમમ્ ।
પશ્યેદ્દારાન્ વૃથાકારાન્ સ ભવેદ્રાજ-વલ્લભઃ ॥ ૧.૫૭॥
યુદ્ધ-કાલેઽગ્રણીર્યઃ સ્યાત્ સદા પૃષ્ઠાનુગઃ પુરે ।
પ્રભોર્દ્વારાશ્રિતો હર્મ્યે સ ભવેદ્રાજ-વલ્લભઃ ॥ ૧.૫૮॥

સમ્મતોઽહં વિભોર્નિત્યમિતિ  મત્વા વ્યતિક્રમેત્ ।
કૃચ્છ્રેષ્વપિ  ન મર્યાદાં સ ભવેદ્રાજ-વલ્લભઃ ॥ ૧.૫૯॥
દ્વેષિ-દ્વેષ-પરો નિત્યમિષ્ટાનામિષ્ટ-કર્મ-કૃત્ ।
યો નરો નર-નાથસ્ય સ ભવેદ્રાજ-વલ્લભઃ ॥ ૧.૬૦॥
પ્રોક્તઃ પ્રત્યુત્તરં નાહ વિરુદ્ધં પ્રભુના ન યઃ ।
ન સમીપે હસતુચ્ચૈઃ સ ભવેદ્રાજ-વલ્લભઃ ॥ ૧.૬૧॥
ઉપ્ રણં શરણં તદ્વન્ મન્યતે ભય-વર્જિતઃ   ।
પ્રવાસં સ્વ-પુરાવાસં સ ભવેદ્રાજ-વલ્લભઃ ॥ ૧.૬૨॥
ન કુર્યાન્ નરનાથસ્ય યોષિદ્ભિઃ સહ સઙ્ગતિમ્  ।
ન નિન્દાં ન વિવાદં ચ સ ભવેદ્રાજ-વલ્લભઃ ॥ ૧.૬૩॥
કરટક આહ- અથ ભવાંસ્તત્ર ગત્વા કિં  તાવત્ પ્રથમં વક્ષ્યતિ તત્ તાવદુચ્યતામ્ ।
દમનકઆહ-
ઉત્તરાદુત્તરં વાક્યં વદતાં સમ્પ્રજાયતે ।
સુવૃષ્ટિ-ગુણ-સમ્પન્નાદ્બીજાદ્બીજમિવાપરમ્ ॥ ૧.૬૪॥
અપાય-સન્દર્શનજાં વિપત્તિં
ઉપાય-સન્દર્શનજાં ચ સિદ્ધિમ્ ।
મેધાવિનો નીતિ-ગુણ-પ્રયુક્તાં
પુરઃ સ્ફુરન્તીમિવ વર્ણયન્તિ ॥ ૧.૬૫॥
એકેષાં વાચિ શુકવદન્યેષાં હૃદિ મૂકવત્ ।
હૃદિ વાચિ તથાન્યેષાં વલ્ગુ વલ્ગન્તિઉ સૂક્તયઃ ॥ ૧.૬૬॥
ન ચ અહમપ્રાપ્ત-કાલં વક્ષ્યે । આકર્ણિતં   મયા નીતિ-સારં પિતુઃ પૂર્વમુત્સઙ્ગં  હિ નિષેવતા ।
અપ્રાપ્ત-કાલં વચનં બૃહસ્પતિરપિ બ્રુવન્ ।
લભતે બહ્વવજ્ઞાનમપમાનં ચ પુષ્કલમ્ ॥ ૧.૬૭॥
કરટક આહ-
દુરારાધ્યા હિ રાજાનઃ પર્વતા ઇવ સર્વદા ।
વ્યાલાકીર્ણાઃ સુવિષમાઃ કઠિના દુષ્ટ-સેવિતાઃ ॥ ૧.૬૮॥
તથા ચ-
ભોગિનઃ કઞ્ચુકાવિષ્ટાઃ કુટિલાઃ  ક્રૂર-ચેષ્ટિતાઃ ।
સુદુષ્ટા મન્ત્ર-સાધ્યાશ્ચ રાજાનઃ પન્નગા ઇવ ॥ ૧.૬૯॥

દ્વિ-જિહ્વાઃ ક્રૂર-કર્માણોઽનિષ્ઠાશ્છિદ્રાનુસારિણઃ ।
દૂરતોઽપિ હિ પશ્યન્તિ રાજાનો ભુજગા ઇવ ॥ ૧.૭૦॥
સ્વલ્પમપપકુર્વન્તિ યેઽભીષ્ટા હિ મહીપતેઃ ।
તે વહ્નાવિવ દહ્યન્તે પતઙ્ગાઃ  પાપ-ચેતસઃ ॥ ૧.૭૧॥
દુરારોહં પદં રાજ્ઞાં સર્વ-લોક-નમસ્કૃતમ્ ।
સ્વલ્પેનાપપકારેણ બ્રાહ્મણ્યમિવ દુષ્યતિ ॥ ૧.૭૨॥
દુરારાધ્યાઃ શ્રિયો રાજ્ઞાં દુરાપા દુષ્પરિગ્રહાઃ ।
તિષ્ઠન્તાપ ઇવાધારે ચિરમાત્મનિ સંસ્થિતાઃ ॥ ૧.૭૩॥
દમનકઆહ- સત્યમેતત્ પરમ્ । કિન્તુ-
યસ્ય યસ્ય હિ યો ભાવસ્તેન તેન સમાચરેત્ ।
અનુપ્રવિશ્ય મેધાવી ક્ષિપ્રમાત્મ-વશં નયેત્ ॥ ૧.૭૪॥
ભર્તુશ્ચિત્તાનુવર્તિત્વં   સુવૃત્તં ચાનુજીવિનામ્ ।
રાક્ષસાશ્ચાપિ ગૃહ્યન્તે નિત્યં છન્દાનુવર્તિભિઃ   ॥ ૧.૭૫॥
સરુષિ નૃપે સ્તુતિ-વચનં તદભિમતે પ્રેમ તદ્દ્વિષિ  દ્વેષઃ ।
તદ્દાનસ્ય ચ શંસા અમન્ત્ર-તન્ત્રં વશીકરણમ્ ॥ ૧.૭૬॥
કરટક આહ- યદેવમભિમતં તર્હિ  શિવાસ્તે પન્થાનઃ સન્તુ । યથાભિલષિતમનુષ્ઠીયતામ્ । સોઽપિ પ્રણમ્ય
પિઙ્ગલકાભિમુખં  પ્રતસ્થે ।
અથાગચ્છન્તં દમનકમાલોક્ય પિઙ્ગલકો  દ્વાસ્થમબ્રવીત્-અપસાર્યતાં વેત્ર-લતા।અયમસ્માકં ચિરન્તનો મન્ત્રિપુત્રો
દમનકોઽવ્યાહત-પ્રવેશઃ । તત્ પ્રવેશ્યતાં દ્વિતીય-મણ્ડલ-ભાગી । ઇતિ ।
સઆહ- યથાવાદીદ્ભવાન્ ઇતિ ।
અથોપસૃત્ય દમનકો નિર્દિષ્ટ  આસને પિઙ્ગલકં  પ્રણમ્ય પ્રાપ્તાનુજ્ઞ ઉપવિષ્ટઃ । સ તુ તસ્ય નક-કુલિશાલઙ્કૃતં દક્ષિણ-

પાણિમુપરિ દત્ત્વા માન-પુરઃ-સરમુવાચ- અપિ શિવં ભવતઃ । કસ્માચ્ચિરાદ્દૃષ્ટોઽસિ  ?

દમનક આહ- ન કિઞ્ચિદ્દેવ-પાદાનામસ્માભિઃ પ્રયોજનમ્ । પરં ભવતાં પ્રાપ્ત-કાલં વક્તવ્યં યત ઉત્તમ-મધ્યમાધમૈઃ
સર્વૈરપિ રાજ્ઞાં પ્રયોજનમ્ । ઉક્તં ચ-
દન્તસ્ય નિષ્કોષણકેન નિત્યં
કર્ણસ્ય કણ્ડૂયનકેન વાપિ ।
તૃણેન કાર્યં ભવતીશ્વરાણાં
કિમાઙ્ગ  વાગ્ઘ-સ્તવતા નરેણ ॥ ૧.૭૭॥

તથા વયં દેવ-પાદાનામન્વયાગતા ભૃત્યા આપત્સ્વપિ પૃષ્ઠ-ગામિનો યદ્યપિ સ્વમધિકારં ન લભામહે તથાપિ દેવ-
પાદાનામેતદ્યુક્તં ન ભવતિ । ઉક્તં ચ-
સ્થાનેષ્વેવ નિયોક્તવ્યા ભૃત્યા આભરણાનિ ચ ।
ન હિ ચૂડામણિઃ પાદે પ્રભવામીતિ બધ્યતે ॥ ૧.૭૮॥
યતઃ-
અનભિજ્ઞો ગુણાનાં યો ન ભૃત્યૈરનુગમ્યતે ।
ધનાઢ્યોઽપિ કુલીનોઽપિ ક્રમાયાતોઽપિ ભૂપતિઃ ॥ ૧.૭૯॥
ઉક્તં ચ-
અસમૈઃ સમીયમાનઃ સમૈશ્ચ
પરિહીયમાણ-સત્-કારઃ ।
ધુરિ યો ન યુજ્યમાનસ્ત્રિભિર્
અર્થ-પતિં  ત્યજતિ ભૃત્યઃ ॥ ૧.૮૦॥
યચ્ચાવિવેકિતયા રાજ્ઞા ભૃત્યાનુત્તમ-પદ-યોગ્યાન્ હીનાધમ-સ્થાને નિયોજયતિ, ન તે તત્રૈવ સ ભૂપતેર્દોષો ન તેષામ્
। ઉક્તં ચ-
કનક-ભૂષણ-સઙ્ગ્રહણોચિતો
યદિ મણિસ્ત્રપુણિ પ્રતિબધ્યતે ।
ન સ વિરૌતિ ન ચાપિ સ શોભતે
ભવતિ યોજયિતુર્વચનીયતા ॥ ૧.૮૧॥
યચ્ચ સ્વામેવં વદતિ ચિરાદ્દૃશ્યતે  । તદપિ શ્રૂયતામ્-
સવ્ય-દક્ષિણયોર્યત્ર વિશેષો નાસ્તિ હસ્તયોઃ ।
કસ્તત્ર ક્ષણમપ્યાર્યો વિદ્યમાન-ગતિર્ભવેત્ ॥ ૧.૮૨॥
કાચે મણિર્મણૌ કાચો યેષાં બુદ્ધિર્વિકલ્પતે   ।
ન તેષાં સન્નિધૌ ભૃત્યો નામ-માત્રોઽપિ તિષ્ઠતિ ॥ ૧.૮૩॥
પરીક્ષકા યત્ર ન સન્તિ દેશે
નાર્ઘન્તિ રત્નાનિ સમુદ્રજાનિ ।
આભીર-દેશે કિલ ચન્દ્રકાન્તં
ત્રિભિર્વરાટૈર્વિપણન્તિ   ગોપાઃ ॥ ૧.૮૪॥
લોહિતાખ્યસ્ય ચ મણેઃ પદ્મરાગસ્ય ચાન્તરમ્ ।
યત્ર નાસ્તિ કથં તત્ર ક્રિયતે રત્ન-વિક્રયઃ ॥ ૧.૮૫॥

નિર્વિશેષં   યદા સ્વામી સમં ભૃત્યેષુ વર્તતે ।
તત્રોદ્યમ-સમર્થાનામુત્સાહઃ પરિહીયતે ॥ ૧.૮૬॥
ન વિના પાર્થિવો   ભૃત્યૈર્ન ભૃત્યાઃ પાર્થિવં   વિના ।
તેષાં ચ વ્યવહારોઽયં પરસ્પર-નિબન્ધનઃ ॥ ૧.૮૭॥
ભૃત્યૈર્વિના   સ્વયં રાજા લોકાનુગ્રહ-કારિભિઃ ।
મયૂખૈરિવ દીપ્તાંશુસ્તેજસ્વપિ ન શોભતે ॥ ૧.૮૮॥
અરૈઃ સન્ધાર્યતે નાભિર્નાભૌ ચારાઃ પ્રતિષ્ઠિતાઃ ।
સ્વામિ-સેવકયોરેવં વૃત્તિ-ચક્રં પ્રવર્તતે ॥ ૧.૮૯॥
શિરસા વિધૃતા નિત્યં સ્નેહેન પરિપાલિતાઃ ।
કેશા અપિ વિરજ્યન્તે નિઃસ્નેહાઃ કિં  ન સેવકાઃ ॥ ૧.૯૦॥
રાજા તુષ્ટો હિ ભૃત્યાનામર્થ-માત્રં પ્રયચ્છતિ ।
તે તુ સમ્માન-માત્રેણ પ્રાણૈરપુપકુર્વતે ॥ ૧.૯૧॥
એવં જ્ઞાત્વા નરેન્દ્રેણ ભૃત્યાઃ કાર્યા વિચક્ષણાઃ ।
કુલીનાઃ શૌર્ય-સંયુક્તાઃ શક્તા ભક્તાઃ ક્રમાગતાઃ ॥ ૧.૯૨॥
યઃ કૃત્વા  સુકૃતં રાજ્ઞો દુષ્કરં હિતમુત્તમમ્ ।
લજ્જયા વક્તિ નો કિઞ્ચિત્ તેન રાજા સહાયવાન્ ॥ ૧.૯૩॥
યસ્મિન્ કૃત્યં સમાવેશ્ય નિર્વિશઙ્કેન   ચેતસા ।
આસ્યતે સેવકઃ સ સ્યાત્ કલત્રમિવ ચાપરમ્ ॥ ૧.૯૪॥
યોઽનાહૂતઃ સમભ્યેતિ દ્વારિ તિષ્ઠતિ સર્વદા ।
પૃષ્ઠઃ સત્યં મિતં બ્રૂતે સ ભૃત્યોઽર્હો મહીભુજામ્ ॥ ૧.૯૫॥
અનાદિષ્ટોઽપિ ભૂપસ્ય દૃષ્ટ્વા હાનિકરં ચ યઃ ।
યતતે તસ્ય નાશાય સ ભૃત્યોઽર્હો મહીભુજામ્ ॥ ૧.૯૬॥
તાડિતોઽપિ દુરુક્તોઽપિ દણ્ડિતોઽપિ મહીભુજા ।
યો ન ચિન્તયતે પાપં સ ભૃત્યોઽર્હો મહીભુજામ્ ॥ ૧.૯૭॥
ન ગર્વં કુરુતે માને નાપમાને ચ તપ્યતે ।
સ્વાકારં રક્ષયેદ્યસ્તુ સ ભૃત્યોઽર્હો મહીભુજામ્ ॥ ૧.૯૮॥
ન ક્ષુધા પીડ્યતે યસ્તુ નિદ્રયા ન કદાચન ।
ન ચ શીતાતપાદ્યૈશ્ચ સ ભૃત્યોઽર્હો મહીભુજામ્ ॥ ૧.૯૯॥

શ્રુત્વા સાઙ્ગ્રામિકીં   વાર્તાં ભવિષ્યાં સ્વામિનં પ્રતિ ।
પ્રસન્નાસ્યો ભવેદ્યસ્તુ સ ભૃત્યોઽર્હો મહીભુજામ્ ॥ ૧.૧૦૦॥
સીમા વૃદ્ધિં  સમાયાતિ શુક્લ-પક્ષ ઇવોડુરાટ્ ।
નિયોગ-સંસ્થિતે યસ્મિન્ સ ભૃત્યોઽર્હો મહીભુજામ્ ॥ ૧.૧૦૧॥
સીમા સઙ્કોચમાયાતિ વહ્નૌ ચર્મ ઇવાહિતમ્ ।
સ્થિતે યસ્મિન્ સ તુ ત્યાજ્યો ભૃત્યો રાજ્યં સમીહતા ॥ ૧.૧૦૨॥
તથા શ‍ૃગાલોઽયમિતિ મન્યમાનેન મમોપરિ સ્વામિના યદવજ્ઞા ક્રિયતે તદપયુક્તમ્ । ઉક્તં ચ યતઃ-
કૌશેયં કૃમિજં  સુવર્ણમુપલાદ્દુર્વાપિ  ગોરોમતઃ
પઙ્કાત્ તામરસં શશાઙ્ક ઉદધેરિન્દીવરં ગોમયાત્ ।
કાષ્ઠાદગ્નિરહેઃ ફણાદપિ મણિર્ગો-પિત્તતો રોચના
પ્રાકાશ્યં સ્વ-ગુણોદયેન ગુણિનો ગચ્છન્તિ કિં  જન્મના ॥ ૧.૧૦૩॥
મૂષિકા ગૃહ-જાતાપિ હન્તવ્યા સ્વાપ-કારિણી ।
ભક્ષ્ય-પ્રદાનૈર્જારો હિતકૃત્ પ્રાપ્યતે જનૈઃ ॥ ૧.૧૦૪॥
એરણ્ડ-ભિણ્ડાર્ક-નલૈઃ પ્રભૂતૈરપિ સઞ્ચિતૈઃ ।
દારુ-કૃત્યં યથા નાસ્તિ તથૈવાજ્ઞૈઃ પ્રયોજનમ્ ॥ ૧.૧૦૫॥
કિં  ભક્તેનાસમર્થેન કિં  શક્તેર્નાપકારિણા ।
ભક્તં શક્તં ચ માં રાજન્ નાવજ્ઞાતું ત્વમર્હસિ ॥ ૧.૧૦૬॥
પિઙ્ગલક  આહ- ભવત્વેવં તાવત્ । અસમર્થઃ સમર્થો વા ચિરન્તનસ્ત્વમસ્માકં મન્ત્રિ-પુત્રઃ । તદ્વિશ્રબ્ધં બ્રૂહિ યત્
કિઞ્ચિદ્વક્તુકામઃ ।
દમનકઆહ- દેવ જિજ્ઞાપ્યં કિઞ્ચિદસ્તિ ।
પિઙ્ગલક  આહ- તન્ નિવેદયાભિપ્રેતમ્ ।
સોઽબ્રવીત્-
અપિ સ્વલ્પતરં કાર્યં યદ્ભવેત્ પૃથિવી-પતેઃ ।
તન્ ન વાચ્યં સભા-મધ્યે પ્રોવાચેદં બૃહસ્પતિઃ ॥ ૧.૧૦૭॥
તદૈકાન્તિકે મદ્વિજ્ઞાપ્યમાકર્ણયન્તુ દેવ-પાદાઃ । યતઃ-
ષટ્-કર્ણો ભિદ્યતે મન્ત્રશ્ચતુષ્કર્ણઃ સ્થિરો ભવેત્ ।
તસ્માત્ સર્વ-પ્રયત્નેન ષટ્કર્ણં વર્જયેત્ સુધીઃ ॥ ૧.૧૦૮॥

અથ પિઙ્ગલકાભિપ્રાયજ્ઞા  વ્યાઘ્ર-દ્વીપિ-વૃક-પુરઃસરા સર્વેઽપિ તદ્વચઃ સમાકર્ણ્ય સંસદિ તત્-ક્ષણાદેવ દૂરીભૂતાઃ ।
તતશ્ચ દમનકઆહ- ઉદક-ગ્રહણાર્થં પ્રવૃત્તસ્ય સ્વામિનઃ કિમિહ નિવૃત્ત્યાવસ્થાનમ્ ।
પિઙ્ગલક  આહ સવિલક્ષ-સ્મિતમ્- ન કિઞ્ચિદપિ ।
સોઽબ્રવીત્- દેવ યદનાખ્યેયં તત્ તિષ્ઠતુ । ઉક્તં ચ-
દરિષુ કિઞ્ચિત્ સ્વજનેષુ કિઞ્ચિદ્
ગોપ્યં વયસ્યેષુ સુતેષુ કિઞ્ચિત્ ।
યુક્તં ન વા યુક્તમિદં વિચિન્ત્ય
વદેદ્વિપશ્ચિન્ મહતોઽનુરોધાત્ ॥ ૧.[*૧૦૦]
તચ્છ્રુત્વા  પિઙ્ગલકશ્ચિન્તયામાસ - યોગ્યોઽયં દૃશ્યતે । તત્ કથયામેતસ્યાગ્રે આત્મનોઽભિપ્રાયમ્ । ઉક્તં ચ-
સ્વામિનિ ગુણાન્તરજ્ઞે ગુણવતિ ભૃત્યેઽનુવર્તિનિ   કલયે ।
સુહૃદિ નિરન્તર-ચિત્તે નિવેદ્ય દુઃખં સુખી ભવતિ ॥ ૧.[*૧૦૧]
ભો દમનક શ‍ૃણોષિ શબ્દં દૂરાન્ મહાન્તમ્ ।
સોઽબ્રવીત્- સ્વામિન્ શ‍ૃણોમિ । તત્ કિમ્ ।
પિઙ્ગલક  આહ- ભદ્ર અહમસ્માદ્વનાદ્ગન્તુમિચ્છામિ । દમનકઆહ- કસ્માત્ ।
પિઙ્ગલક  આહ - યતોઽદ્યસ્મદ્વને કિમપપૂર્વં સત્ત્વં પ્રવિષ્ટં યસ્યાયં મહા-શબ્દઃ શ્રૂયતે । તસ્ય ચ શબ્દાનુરૂપેણ
પરાક્રમેણ ભવિતવ્યમિતિ ।
દમનકઆહ- યચ્છબ્દ-માત્રાદપિ ભયમુપગતઃ સ્વામી તદપયુક્તમ્ । ઉક્તં ચ-
અમ્ભસા ભિદ્યતે સેતુસ્તથા મન્ત્રોઽપરક્ષિતઃ ।
પૈશુન્યાદ્ભિદ્યતે સ્નેહો ભિદ્યતે વાગ્ભિરાતુરઃ ॥ ૧.૧૧૧॥
તન્ ન યુક્તં સ્વામિનઃ પૂર્વોપાર્જિતં   વનં ત્યક્તુમ્ । યતો ભેરી-વેણુ-વીના-મૃદઙ્ગ -તાલ-પટહ-શઙ્ખ-કાહલાદિ-
ભેદેન શબ્દા અનેક-વિધા ભવન્તિ । તન્ ન કેવલાચ્છબ્દ-માત્રાદપિ ભેતવ્યમ્ । ઉક્તં ચ-
અત્યુત્કટે ચ રૌદ્રે ચ શત્રૌ પ્રાપ્તે ન હીયતે ।
ધૈર્યં યસ્ય મહીનાથો ન સ યાતિ પરાભવમ્ ॥ ૧.૧૧૨॥
દર્શિત  -ભયેઽપિ ધાતરિ ધૈર્ય-ધ્વંસો ભવેન્ ન ધીરાણામ્ ।
શોષિત-સરસિ નિદાઘે નિતરામેવોદ્ધતઃ સિન્ધુઃ ॥ ૧.૧૧૩॥
તથા ચ-
યસ્ય ન વિપદિ વિષાદઃ સમ્પદિ હર્ષો રણે ન ભીરુત્વમ્ ।
તં ભુવન-ત્રય-તિલકં જનયતિ જનની સુતં વિરલમ્ ॥ ૧.૧૧૪॥
તથા ચ-
શક્તિ-વૈકલ્ય-નમ્રસ્ય નિઃસારત્વાલ્લઘીયસઃ ।

જન્નિમો માનહીનસ્ય તૃણસ્ય ચ સમા ગતિઃ ॥ ૧.૧૧૫॥
અપિ ચ-
અન્ય-પ્રતાપમાસાદ્ય યો દૃઢત્વં ન ગચ્છતિ ।
જતુજાભરણસ્યેવ રૂપેણાપિ હિ તસ્ય કિમ્ ॥ ૧.૧૧૬॥
તદેવં જ્ઞાત્વા સ્વામિના ધૈર્યાવષ્ટમ્ભઃ કાર્યઃ । ન શબ્દ-માત્રાદ્ભેતવ્યમ્ । અપિ ચ-
પૂર્વમેવ મયા જ્ઞાતં પૂર્ણમેતદ્ધિ મેદસા ।
અનુપ્રવિશ્ય વિજ્ઞાતં યાવચ્ચર્મ ચ દારુ ચ ॥ ૧.૧૧૭॥
પિઙ્ગલક  આહ- કથમેતત્ ।
સોઽબ્રવીત્-

કથા ૨ શ‍ૃગાલ-દુન્દુભિ-કથા
કશ્ચિદ્ગોમાયુર્નામ શ‍ૃગાલઃ ક્ષુત્ક્ષામ-કણ્ઠઃ ઇતસ્તતઃ પરિભ્રમન્ વને સૈન્ય-દ્વય-સઙ્ગ્રામ -ભૂમિમપશ્યત્ । તસ્યાં ચ
દુન્દુભેઃ પતિતસ્ય વાયુ-વશાદ્વલ્લી-શાખાગ્રૈર્હન્યમાનસ્ય શબ્દમશ‍ૃણોત્ । અથ ક્ષુભિત-હૃદયશ્ચિન્તયામાસ અહો
વિનષ્ટોઽસ્મિ । તદ્યાવન્ નાસ્ય પ્રોચ્ચારિત-શબ્દસ્ય દૃષ્ટિ-ગોચરે ગચ્છામિ તાવદન્યતો વ્રજામિ । અથવા નૈતદ્યુજ્યતે
સહસૈવ ।
ભયે વા યદિ વા હર્ષે સમ્પ્રાપ્તે યો વિમર્શયેત્ ।
કૃત્યં ન કુરુતે વેગાન્ ન સ સન્તાપમાપ્નુયાત્ ॥ ૧.૧૧૮॥
તત્ તાવજ્ જાનામિ કસ્યાયં શબ્દઃ । ધૈર્યમાલમ્બ્ય વિમર્શયન્ યાવન્ મન્દં મન્દં ગચ્છતિ તાવદ્દુન્દુભિમપશ્યત્
। સ ચ તં પરિજ્ઞાય સમીપં ગત્વા સ્વયમેવ કૌતુકાદતાડયત્ । ભૂયશ્ચ હર્ષાદચિન્તયત્- અહો ચિરાદેતદસ્માકં
મહોદ્ભોજનમાપતિતમ્ । તન્ નૂનં માંસ-મેદોઽસૃગ્ભિઃ પરિપૂરિતં ભવિષ્યતિ । તતઃ પરુષ-ચર્માવગુણ્ઠિતં તત્
કથમપિ વિદાર્યૈકદેશે છિદ્રં કૃત્વા  સંહૃષ્ટ-મના મધ્યે પ્રવિષ્ટઃ । પરં ચર્મ-વિદારણતો દંષ્ટ્રાભઙ્ગઃ   સમજનિ । અથ
નિરાશીભૂતસ્તદ્દારુ-શેષમવલોક્ય શ્લોકમેનમપઠત્ પૂર્વમેવ મયા જ્ઞાતમિતિ । અતો ન શબ્દ-માત્રાદ્ભેતવ્યમ્ ।
પિઙ્ગલક  આહ- ભોઃ પશ્યાયં મમ સર્વોઽપિ પરિગ્રહો ભય-વ્યાકુલિત-મનાઃ પલાયિતુમિચ્છતિ । તત્ કથમહં
ધૈર્યાદવષ્ટમ્ભં કરોમિ ।
સોઽબ્રવીત્- સ્વામિન્ નૈષામેષ દોષઃ । યતઃ સ્વામિ-સદૃશા એવં ભવન્તિ ભૃત્યાઃ । ઉક્તં ચ-
અશ્વઃ શસ્ત્રં શાસ્ત્રં વીણા વાણી નરશ્ચ નારી ચ ।
પુરુષ-વિશેષં પ્રાપ્તા ભવન્તયોગ્યાશ્ચ યોગ્યાશ્ચ ॥ ૧.૧૧૯॥
તત્-પૌરુષાવષ્ટં કૃત્વા  ત્વં તાવદત્રૈવ પ્રતિપાલય યાવદહમેતચ્છબ્દ-સ્વરૂપં જ્ઞાત્વાગચ્છામિ । તતઃ પશ્ચાદ્યથોચિતં
કાર્યમિતિ ।
પિઙ્ગલક  આહ- કિં  તત્ર ભવાન્ ગન્તુમુત્સહતે ।

સ આહ- કિં  સ્વામ્યાદેશાત્ સદ્ભૃત્ય કૃત્યાકૃત્યમસ્તિ । ઉક્તં ચ-
સ્વામ્યાદેશાત્ સુભૃત્યસ્ય ન ભોઃ સઞ્જાયતે ક્વચિત્ ।
પ્રવિશેન્ મુખમાહેયં દુસ્તરં વા મહાર્ણવમ્ ॥ ૧.૧૨૦॥
તથા ચ-
સ્વામ્યાદિષ્ટસ્તુ યો ભૃત્યઃ સમં વિષમમેવ ચ ।
મન્યતે ન સ સન્ધાર્યો ભૂભુજા ભૂતિમિચ્છતા ॥ ૧.૧૨૧॥
પિઙ્ગલક  આહ- ભદ્રં, યદેવં તદ્ગચ્છ । શિવાસ્તે પન્થાનઃ સન્તુ ઇતિ ।
દમનકોઽપિ તં પ્રણમ્ય સઞ્જીવક-શબ્દાનુષરી પ્રતસ્થે ।
અથ દમનકે ગતે ભય-વ્યાકુલ-મનાઃ પિઙ્ગલકશ્ચિન્તયામાસ - અહો ન શોભનં કૃતં મયા । યત્ તસ્ય વિશ્વાસં
ગત્વાત્માભિપ્રાયો નિવેદિતઃ । કદાચિદ્દમનકોઽયમુભય-વેતનો ભૂત્વા મમોપરિ દુષ્ટ-બુદ્ધિઃ સ્યાદ્ભ્રષ્ટાધિકારત્વાત્
। ઉક્તં ચ-
યે ભવન્તિ મહીપસ્ય સમ્માનિત-વિમાનિતાઃ ।
યતન્તે તસ્ય નાશાય કુલીના અપિ સર્વદા ॥ ૧.૧૨૨॥
તત્ તાવદસ્ય ચિકીર્ષિતં   વેત્તુમન્યત્ સ્થાનાન્તરં ગત્વા પ્રતિપાલયામિ । કદાચિદ્દમનકસ્તમાદાય માં
વ્યાપાદયિતુમિચ્છતિ । ઉક્તં ચ-
ન બધ્યન્તે હવિશ્વસ્તા બલિભિર્દુર્બલા અપિ ।
વિશ્વસ્તાસ્ત્વેવ બધ્યન્તે બલવન્તોઽપિ દુર્બલૈઃ ॥ ૧.૧૨૩॥
બૃહસ્પતેરપિ પ્રાજ્ઞો ન વિશ્વાસે વ્રજેન્ નરઃ ।
ય ઇચ્છેદાત્મનો વૃદ્ધિમાયુષ્યં ચ સુખાનિ ચ ॥ ૧.૧૨૪॥
શપથૈઃ સન્ધિતસ્યાપિ ન વિશ્વાસે વ્રજેદ્રિપોઃ ।
રાજ્ય-લાભોદ્યતો વૃત્રઃ શક્રેણ શપથૈર્હતઃ ॥ ૧.૧૨૫॥
ન વિશ્વાસં વિના શત્રુર્દેવાનામપિ સિદ્ધ્યતિ ।
વિશ્વાસાત્ ત્રિદશેન્દ્રેણ દિતેર્ગર્ભો વિદારિતઃ ॥ ૧.૧૨૬॥
એવં સમ્પ્રધાર્ય સ્થાનાન્તરં ગત્વા દમનક-માર્ગમવલોકયન્ન્ એકાકી તસ્થૌ । દમનકોઽપિ સઞ્જીવક-સકાશં ગત્વા
વૃષભોઽયમિતિ પરિજ્ઞાય હૃષ્ટ-મના વ્યચિન્તયત્-અહો શોભનમાપતિતમ્ । અનેનૈતસ્ય સન્ધિ-વિગ્રહ-દ્વારેણ મમ
પિઙ્ગલકો  વશ્યો ભવિષ્યતીતિ । ઉક્તં ચ-
ન કૌલીન્યાન્ ન સૌહાર્દાન્ નૃપો વાક્યે પ્રવર્તતે ।
મન્ત્રિણાં વાવદભ્યેતિ વ્યસનં શોકમેવ ચ ॥ ૧.૧૨૭॥
સદૈવાપદ્ગતો રાજા ભોગ્યો ભવતિ મન્ત્રિણામ્ ।

અતએવ હિ વાઞ્છન્તિ મન્ત્રિણઃ સાપદં નૃપમ્ ॥ ૧.૧૨૮॥
યથા નેચ્છતિ નીરોગઃ કદાચિત્ સુચિકિત્સકમ્ ।
તથાપદ્રહિતો રાજા સચિવં નાભિવાઞ્છતિ ॥ ૧.૧૨૯॥
એવં વિચિન્તયન્ પિઙ્ગલકાભિમુખઃ  પ્રતસ્થે । પિઙ્ગલકોઽપિ  તમાયાન્તં પ્રેક્ષ્ય સ્વાકારં રક્ષન્ યથા-પૂર્વ-સ્થિતઃ
દમનકોઽપિ પિઙ્ગલક -સકાશં ગત્વા પ્રણમ્યોપવિષ્ટઃ । પિઙ્ગલક  આહ - કિં  દૃષ્ટં ભવતા તત્ સત્ત્વમ્ ?
દમનકઆહ- દૃષ્ટં સ્વામિ-પ્રસાદાત્ ।
પિઙ્ગલક  આહ- અપિ સત્યમ્ ।
દમનકઆહ- કિં  સ્વામિ-પાદાનામગ્રેઽસત્યં વિજ્ઞાપ્યતે । ઉક્તં ચ-
અપિ સ્વલ્પમસત્યં યઃ પુરો વદતિ ભૂભુજામ્ ।
દેવાનાં ચ વિનશ્યતે સ દ્રુતં સુમહાનપિ ॥ ૧.૧૩૦॥
તથા ચ-
સર્વ-દેવ-મયો રાજા મનુના સમ્પ્રકીર્તિતઃ   ।
તસ્માત્ તં દેવવત્ પશ્યેન્ ન વ્યલીકેન કર્હિચિત્   ॥ ૧.૧૩૧॥
સર્વ-દેવમયસ્યાપિ વિશેષો નૃપતેરયમ્ ।
શુભાશુભ-ફલં સદ્યો નૃપાદ્દેવાદ્ભવાન્તરે ॥ ૧.૧૩૨॥
પિઙ્ગલક  આહ- સત્યં દૃષ્ટં ભવિષ્યતિ ભવતા । ન દીનિપરિ મહાન્તઃ કુપ્યન્તીતિ ન ત્વં તેન નિપાતિતઃ । યતઃ-
તૃણાનિ નોન્મૂલયતિ પ્રભઞ્જનો
મ્ર્ડૂનિ નીચૈઃ પ્રણતાનિ સર્વતઃ ।
સ્વભાવ એવોન્નત-ચેતસામયં
મહાન્ મહત્સ્વેવ કરોતિ વિક્રમમ્ ॥ ૧.૧૩૩॥
અપિ ચ-
ગણ્ડસ્થલેષુ મદ-વારિષુ બદ્ધ-રાગ-
મત્ત-ભ્રમદ્ભ્રમર-પાદ-તલાહતોઽપિ ।
કોપં ન ગચ્છતિ નિતાન્ત-બલોઽપિ નાગસ્
તુલ્યે બલે તુ બલવાન્ પરિકોપમેતિ ॥ ૧.૧૩૪॥
દમનકઆહ- અસ્ત્વેવં સ મહાત્મા । વયં કૃપણાઃ । તથાપિ સ્વામી યદિ કથયતિ તતો ભૃત્યત્વે નિયોજયામિ ।
પિઙ્ગલક  આહ સોચ્છ્વાસમ્ - કિં  ભવાન્ શક્નોતેવં કર્તુમ્ ।
દમનકઆહ- કિમસાધ્યં બુદ્ધેરસ્તિ । ઉક્તં ચ-
ન તચ્છસ્ત્રૈર્ન નાગેન્દ્રૈર્ન હયૈર્ન પદાતિભિઃ ।
કાર્યં સંસિદ્ધિમભ્યેતિ યથા બુદ્ધ્યા પ્રસાધિતમ્ ॥ ૧.૧૩૫॥

પિઙ્ગલક આહ- યદેવં તર્હમાત્ય-પદેઽધ્યારોપિતસ્ત્વમ્ ।અદ્ય-પ્રભૃતિ પ્રસાદ-નિગ્રહાદિકં ત્વયેવ કાર્યમિતિ નિશ્ચયઃ
।
અથ દમનકઃ સત્વરં ગત્વા સાક્ષેપં તમિદમાહ- એહેહીતો દુષ્ટ-વૃષભ । સ્વામી પિઙ્ગલકસ્ત્વામાકારયતિ  । કિં
નિઃશઙ્કો ભૂત્વા મુહુર્મુહુર્નદસિ  વૃથા ઇતિ ।
તચ્છ્રુત્વા  સઞ્જીવકોઽબ્રવીત્- ભદ્ર કોઽયં પિઙ્ગલકઃ  ।
દમનક આહ- કિં  સ્વામિનં પિઙ્ગલકમપિ  ન જાનાસિ ? તત્-ક્ષણં પ્રતિપાલય । ફલેનૈવ જ્ઞાસ્યસિ । નન્વયં સર્વ-
મૃગ-પરિવૃતો બટ-તલે સ્વામી પિઙ્ગલક -નામા સિંહસ્તિષ્ઠતિ   ।
તચ્છ્રુત્વા  ગતાયુષમિવાત્માનં મન્યમાનઃ સઞ્જીવકઃ પરં વિષાદમગમત્ । આહ ચ- ભદ્ર ભવાન્ સાધુ-સમાચારો
વચન-પટુશ્ચ દૃશ્યતે । તદ્યદિ મામવશ્યં તત્ર નયસિ તદભય-પ્રદાનેન સ્વામિનઃ સકાશાત્ પ્રસાદઃ કારયિતવ્યઃ ।
દમનકઆહ-ભોઃ સત્યમભિહિતં ભવતા । નીતિરેષા યતઃ-
પર્યન્તો લભ્યતે ભૂમેઃ સમુદ્રસ્ય ગિરેરપિ ।
ન કથઞ્ચિન્ મહીપસ્ય ચિત્તાન્તઃ કેનચિત્ ક્વચિત્ ॥ ૧.૧૩૬॥
તત્ત્વમત્રૈવ તિષ્ઠ યાવદહં તં સમયે દૃષ્ટ્વા તતઃ પશ્ચાત્ ત્વામનયામિ ઇતિ । તથાનુષ્ઠિતે દમનકઃ પિઙ્ગલક -સકાશં
ગત્વેદમાહ-સ્વામિન્ ન તત્ પ્રાકૃતં સત્ત્વમ્ । સ હિ ભગવતો મહેશ્વરસ્ય વાહન-ભૂતો વૃષભ ઇતિ । મયા પૃષ્ટ
ઇદમૂચે । મહેશ્વરેણ પરિતુષ્ટેન કાલિન્દી-પરિસરે શષ્પાગ્રાણિ ભક્ષયિતું સમાદિષ્ટઃ । કિં  બહુના મમ પ્રદત્તં ભગવતા
ક્રીડાર્થં વનમિદમ્ ।
પિઙ્ગલક  આહ સભયમ્-સત્યં જ્ઞાતં મયાધુના । ન દેવતા-પ્રસાદં વિના શષ્પ-ભોજિનો વ્યાલાકીર્ણ એવંવિધે વને
નિઃશઙ્કા નન્દતો ભ્રમન્તિ । તતસ્ત્વયા કિમભિહિતમ્ ।
દમનક આહ-સ્વામિન્ એતદભિહિતં મયા યદેતદ્વનં ચણ્ડિકા-વાહન-ભૂતસ્ય પિઙ્ગલકસ્ય  વિષયીભૂતમ્ ।
તદ્ભવાનભ્યાગતઃ પ્રિયોઽતિથિઃ । તત્ તસ્ય સકાશં ગત્વા ભ્રાતૃ-સ્નેહેનૈકત્ર ભક્ષણ-પાન-વિહરણ-ક્રિયાભિરેક-
સ્થાનાશ્રયેણ કાલો નેયઃ ઇતિ । તતસ્તેનાપિ સર્વમેતત્ પ્રતિપન્નમ્ । ઉક્તં ચ સહર્ષં સ્વામિનઃ સકાશાદભય-દક્ષિણા
દાપયિતવ્યા ઇતિ । તદત્ર સ્વામી પ્રમાણમ્ ।
તચ્છ્રુત્વા  પિઙ્ગલક આહ-સાધુ સુમતે સાધુ । મન્ત્રિ શ્રોત્રિય સાધુ । મમ હૃદયેન સહ સમ્મન્ત્ર્ય ભવએદમભિહિતમ્
। તદ્દત્તા મયા તસ્યાભય-દક્ષિણા । પરં સોઽપિ મદર્થેઽભય-દક્ષિણાં યાચયિત્વા દ્રુતતરમાનીયતામિતિ । અથ
સાધુ ચેદમુચ્યતે-
અન્તઃ-સારૈરકુટિલૈરચ્છિદ્રૈઃ  સુપરીક્ષિતૈઃ ।
મન્ત્રિભિર્ધાર્યતે રાજ્યં સુસ્તમ્ભૈરિવ મન્દિરમ્ ॥ ૧.૧૩૭॥
તથા ચ-
મન્ત્રિણાં ભિન્ન-સન્ધાને ભિષજાં સાન્નિપાતિકે ।
કર્મણિ વ્યજ્યતે પ્રજ્ઞા સ્વસ્થે કો વા ન પણ્ડિતઃ ॥ ૧.૧૩૮॥

દમનકોઽપિ તં પ્રણમ્ય સઞ્જીવક-સકાશ પ્રસ્થિતઃ સહર્ષમચિન્તયત્- અહો પ્રસાદ-સમ્મુખી નઃ સ્વામી વચન-
વશગશ્ચ સંવૃત્તઃ । તન્ નાસ્તિ ધન્યતરો મમ । ઉક્તં ચ-
અમૃતં શિશિરે વહ્નિરમૃતં પ્રિય-દર્શનમ્ ।
અમૃતં રાજ-સમ્માનમમૃતં ક્ષીર-ભોજનમ્ ॥ ૧.૧૩૯॥
અથસઞ્જીવક-સકાશમાસાદ્ય સપ્રશ્રયમુવાચ-ભો મિત્ર પ્રાર્થિતોઽસૌ   મયા ભવદર્થે સ્વામ્યભય-પ્રદાનમ્ । તદ્વિશ્રબ્ધં
ગમ્યતામિતિ । પરં ત્વયા રાજ-પ્રસાદમાસાદ્ય મયા સહ સમય-ધર્મેણ વર્તિતવ્યમ્   । ન ગર્વમાસાદ્ય સ્વ-પ્રભુતયા
વિચરણીયમ્ । અહમપિ તવ સઙ્કેતેન સર્વા રાજ્ય-ધુરમમાત્ય-પદવીમાશ્રિત્યોદ્ધરિષ્યામિ । એવં કૃતે દ્વયોરપાવયો
રાજ-લક્ષ્મી-ભાગ્યા ભવિષ્યતિ । યતઃ-
આખેટકસ્ય ધર્મેણ વિભવાઃ સ્યુર્વશે નૄણામ્ ।
નૃ-પ્રજાઃ પ્રેરયતેકો હન્તન્યોઽત્ર મૃગાન્ ઇવ ॥ ૧.૧૪૦ ॥
તથા ચ-
યો ન પૂજયતે ગર્વાદુત્તમાધમ-મધ્યમાન્ ।
નૃપાસન્નાન્ સ માન્યોઽપિ ભ્રશ્યતે દન્તિલો યથા ॥ ૧.૧૪૧॥
સઞ્જીવકઆહ-કથમેતત્ ? સોઽબ્રવીત્-

કથા ૩ દન્તિલ-ગોરમ્ભ-કથા
અસ્તત્ર ધરાતલે વર્ધમાનં નામ નગરમ્ । તત્ર દન્તિલો નામ નાના-ભાણ્ડ-પતિઃ સકલ-પુર-નાયકઃ પ્રતિવસતિ સ્મ ।
તેન પુર-કાર્યં નૃપ-કાર્યં ચ કુર્વતા તુષ્ટિં  નીતાસ્તત્-પુર-વાસિનો લોકા નૃપતિશ્ચ । કિં  બહુના, ન કોઽપિ તાદૃક્ કેનાપિ
ચતુરો દૃષ્ટો શ્રુતો વા । અથવા સત્યમેતદુક્તમ્-
નરપતિ-હિત-કર્તા દ્વેષ્યતાં યાતિ લોકે
જનપદ-હિત-કર્તા ત્યજ્યતે પાર્થિવેન્દ્રૈઃ   ।
ઇતિ મહતિ વિરોધે વર્તમાને સમાને
નૃપતિ-જન-પદાનાં દુર્લભઃ કાર્ય-કર્તા ॥ ૧.૧૪૨॥
અથૈવં ગચ્છતિ કાલે દનિત્લસ્ય કદાચિદ્વિવાહઃ સમ્પ્રવૃત્તઃ । તત્ર તેન સર્વે પુર-નિવાસિનો રાજ-સન્નિધિ-
લોકાશ્ચ સમ્માન-પુરઃસરમામન્ત્ર્ય ભોજિતા વસ્ત્રાદિભિઃ સત્-કૃતાશ્ચ । તતો વિવાહાનન્તરં રાજા સાન્તઃપુરઃ
સ્વ-ગૃહમાનીયાભ્યર્ચિતઃ   । અથ તસ્ય નૃપતેર્ગૃહ-સમ્માર્જન-કર્તા ગોરમ્ભો નામ રાજ-સેવકો ગૃહાયાતોઽપિ
તેનાનુચિત-સ્થાન ઉપવિષ્ટોઽવજ્ઞાયાર્ધ-ચન્દ્રં દત્ત્વા નિઃસારિતઃ । સોઽપિ તતઃ પ્રભૃતિ નિશ્વસન્નપમાનાન્ ન
રાત્રાવપધિશેતે । કથં મયા તસ્ય ભાણ્ડપતે રાજ-પ્રસાદ-હાનિઃ કર્તવ્યા ઇતિ ચિન્તયન્ન્ આસ્તે । અથવા કિમનેન
વૃથા શરીર-શોષણેન । ન કિઞ્ચિન્ મયા તસ્યાપકર્તું શક્યમિતિ । અથવા સાધ્વિદમુચ્યતે-
યો હપકર્તુમશક્તઃ કુપ્યતિ

કિમસૌ નરોઽત્ર નિર્લજ્જઃ ।
ઉત્પતિતોઽપિ હિ ચણકઃ શક્તઃ
કિં  ભ્રાષ્ટ્રકં ભઙ્ક્તુમ્ ॥ ૧.૧૪૩॥
અથ કદાચિત્ પ્રત્યૂષે યોગ-નિદ્રાં ગતસ્ય રાજ્ઞઃ શય્યાન્તે માર્જનં કુર્વન્ન્ ઇદમાહ-અહો દન્તિલસ્ય મહદ્દૃપ્તત્વં  યદ્રાજ-
મહિષીમાલિઙ્ગતિ  ।
તચ્છ્રુત્વા  રાજા સસમ્ભ્રમમુત્થાય તમુવાચ-ભો ભો ગોરમ્ભ । સત્યમેતત્ યત્ ત્વયા જલ્પિતમ્ । કિં  દન્તિલેન
સમાલિઙ્ગિતા  ઇતિ ।
ગોરમ્ભઃ પ્રાહ-દેવ ! રાત્રિ-જાગરણેન દ્યૂતાસક્તસ્ય મે બલાન્ નિદ્રા સમાયાતા । તન્ ન વેદ્મિ કિં  મયાભિહિતમ્ ।
રાજા સેર્ષ્યં સ્વ-ગતમેષ તાવદસ્મદ્ગૃહેઽપ્રતિહત -ગતિસ્તથા દન્તિલોઽપિ । તત્ કદાચિદનેન દેવી સમાલિઙ્ગ્યમાના
દૃષ્ટા ભવિષ્યતિ । તેનેદમભિહિતમ્ । ઉક્તં ચ-
યદ્વાઞ્છતિ દિવા મર્ત્યો વીક્ષતે વા કરોતિ વા ।
તત્ સ્વપ્નેઽપિ તદભ્યાસાદ્બ્રૂતે વાથ કરોતિ વા ॥ ૧.૧૪૪॥
તથા ચ-
શુભં વા યદિ પાપં યન્ નૄણાં હૃદિ સંસ્થિતમ્ ।
સુગૂઢમપિ તજ્ જ્ઞેયં સ્વપ્ન-વાક્યાત્ તથા મદાત્ ॥ ૧.૧૪૫॥
અથવા સ્ત્રીણાં વિષયે કોઽત્ર સન્દેહઃ ।
જલ્પન્તિ સાર્ધમન્યેન પશ્યન્તન્યં સવિભ્રમાઃ ।
હૃદ્ગતં ચિન્તયન્તન્યં પ્રિયઃ કો નામ યોષિતામ્ ॥ ૧.૧૪૬॥
અન્યચ્ચ-
એકેન સ્મિત-પાટલાધર-રુચો જલ્પન્તનલ્પાક્ષરં વીક્ષન્તેઽન્યમિતઃ સ્ફુટત્-કુમુદિની-ફુલ્લોલ્લસલ્-લોચનાઃ ।
દૂરોદાર-ચરિત્ર-ચિત્ર-વિભવં ધ્યાયન્તિ ચાન્યં ધિયા કેનેત્થં પરમાર્થતોઽર્થવદિવ પ્રેમાસ્તિ વામ-ભ્રુવામ્ ॥ ૧.૧૪૭॥
તથા ચ-
નાગ્નિસ્તૃપ્યતિ કાષ્ઠાનાં નાપગાનાં મહોદધિઃ ।
નાન્તકઃ સર્વ-ભૂતાનાં ન પુંસાં વામ-લોચના ॥ ૧.૧૪૮॥
રહો નાસ્તિ ક્ષણો નાસ્તિ નાસ્તિ પ્રાર્થયિતા નરઃ ।
તેન નારદ નારીણાં સતીત્વમુપજાયતે ॥ ૧.૧૪૯॥
યો મોહાન્ મન્યતે મૂઢો રક્તેયં મમ કામિની ।
સ તસ્યા વશગો નિત્યં ભવેત્ ક્રીડા-શકુન્તવત્ ॥ ૧.૧૫૦॥
તાસાં વાક્યાનિ કૃત્યાનિ સ્વલ્પાનિ સુગુરૂણપિ ।

કરોતિ સઃ કૃતૈર્લોકે લઘુત્વં યાતિ સર્વતઃ ॥ ૧.૧૫૧॥
સ્ત્રિયં ચ યઃ પ્રાર્થયતે સન્નિકર્ષં ચ ગચ્છતિ ।
ઈષચ્ચ કુરુતે સેવાં તમેવેચ્છન્તિ યોષિતઃ ॥ ૧.૧૫૨॥
અનર્થિત્વાન્   મનુષ્યાણાં ભયાત્ પરિજનસ્ય ચ ।
મર્યાદાયામમર્યાદાઃ સ્ત્રિયસ્તિષ્ઠન્તિ સર્વદા ॥ ૧.૧૫૩॥
નાસાં કશ્ચિદગમ્યોઽસ્તિ નાસાં ચ વયસિ સ્થિતિઃ ।
વિરૂપં રૂપવન્તં વા પુમાન્ ઇતેવ ભુજ્યતે ॥ ૧.૧૫૪॥
રક્તો હિ જાયતે ભોગ્યો નારીણાં શાટિકા યથા ।
ઘૃષ્યન્તે યો દશાલમ્બી નિતમ્બે વિનિવેશિતઃ ॥ ૧.૧૫૫॥
અલક્તિકો યથા રક્તો નિષ્પીડ્ય પુરુષસ્તથા ।
અબલાભિર્બલાદ્રક્તઃ પાદ-મૂલે નિપાત્યતે ॥ ૧.૧૫૬॥
એવં સ રાજા બહુવિધં  વિલપ્ય તત્-પ્રભૃતિ દન્તિલસ્ય પ્રસાદ-પરાઙ્મુખઃ સઞ્જાતઃ । કિં  બહુના રાજ-દ્વાર-
પ્રવેશોઽપિ તસ્ય નિવારિતઃ । દન્તિલોઽપકસ્માદેવ પ્રસાદ-પરાઙ્મુખમવનિપતિમવલોક્ય ચિન્તયામાસ-અહો સાધુ
ચેદમુચ્યતે-
કોઽર્થાન્ પ્રાપ્ય ન ગર્વિતો   વિષયિણઃ કસ્યાપદોઽસ્તં ગતાઃ
સ્ત્રીભિઃ કસ્ય ન ખણ્ડિતં ભુવિ મનઃ કો નામા રાજ્ઞાં પ્રિયઃ ।
કઃ કાલસ્ય ન ગોચરાન્તર-ગતઃ કોઽર્થી ગતો ગૌરવં
કો વા દુર્જન-વાગુરાસુ પતિતઃ ક્ષેમેણ યાતઃ પુમાન્ ॥ ૧.૧૫૭॥
તથા ચ-
કાકે શૌચં દ્યૂત-કારેષુ સત્યં સર્પે ક્ષાન્તિઃ સ્ત્રીષુ કામોપશાન્તિઃ ।
ક્લીબે ધૈર્યં મદ્યપે તત્ત્વ-ચિન્તા રાજા મિત્રં કેન દૃષ્ટં શ્રુતં વા ॥ ૧.૧૫૮॥
અપરં મયાસ્ય ભૂપતેરથવાન્યસ્યાપિ કસ્યચિદ્રાજ-સમ્બન્ધિનઃ સ્વપ્નેઽપિ નાનિષ્ટં કૃતમ્ । તત્ કિમેતત્-પરાઙ્મુખો
માં પ્રતિ ભૂપતિઃ ઇતિ ।
એવં તં દન્તિલં કદાચિદ્રાજ-દ્વારે વિષ્કમ્ભિતં વિલોક્ય સમ્માર્જન-કર્તા ગોરમ્ભો વિહસ્ય દ્વારપાલાન્ ઇદમૂચે-ભો
ભો દ્વારપાલાઃ ! રાજ-પ્રસાદાધિષ્ઠિતોઽયં દન્તિલઃ સ્વયં નિગ્રહાનુગ્રહ-કર્તા ચ । તદનેન નિવારિતેન યથાહં તથા
યૂયમપર્ધ-ચન્દ્ર-ભાજિનો ભવિષ્યથ । તચ્છ્રુત્વા  દન્તિલશ્ચિન્તયામાસ-નૂનમિદમસ્ય ગોરમ્ભસ્ય ચેષ્ટિતમ્ । અથવા
સાધ્વિદમુચ્યતે-
અકુલીનોઽપિ મૂર્ખોઽપિ ભૂપાલં યોઽત્ર સેવતે ।
અપિ સમ્માનહીનોઽપિ સ સર્વત્ર પ્રપૂજ્યતે ॥ ૧.૧૫૯॥

અપિ કાપુરુષો ભીરુઃ સ્યાચ્ચેન્ નૃપતિ-સેવકઃ ।
તથાપિ ન પરાભૂતિં  જનાદાપ્નોતિ માનવઃ ॥ ૧.૧૬૦॥
એવં સ બહુ -વિધં વિલપ્ય વિલક્ષ-મનાઃ સોદ્વેગો ગત-પ્રભાવઃ સ્વ-ગૃહં નિશામુખે ગોરમ્ભમાહૂય વસ્ત્ર-યુગલેન
સમ્માન્યેદમુવાચ-ભદ્ર ! મયા ન તદા ત્વં રાગ-વશાન્ નિઃસારિતઃ । યતસ્ત્વં બ્રાહ્મણાનામગ્રતોઽનુચિત-સ્થાને
સમુપવિષ્ટો દૃષ્ટ ઇતપમાનિતઃ । તત્ ક્ષમ્યતામ્ ।
સોઽપિ સ્વર્ગ-રાજ્યોપમં તદ્વસ્ત્ર-યુગલમાસાદ્ય પરં પરિતોષં ગત્વા તમુવાચ-ભોઃ શ્રેષ્ઠિન્ ! ક્ષાન્તં મયા તે તત્ ।
તદસ્યસમ્માનસ્ય કૃતે પશ્ય મે બુદ્ધિ-પ્રભાવં રાજ-પ્રસાદં ચ । એવમુક્ત્વા સપરિતોષં નિષ્ક્રાન્તઃ । સાધુ ચેદમુચ્યતે-
સ્તોકેનોન્નતિમાયાતિ સ્તોકેનાયાતધો-ગતિમ્ ।
અહો સસદૃશો ચેષ્ટા તુલાયષ્ટેઃ ખલસ્ય ચ ॥ ૧.૧૬૧॥
તતશ્ચાન્યે-દ્યુઃ સ ગોરમ્ભો રાજ-કુલે ગત્વા યોગ-નિદ્રાં ગતસ્ય ભૂપતેઃ સમ્માર્જન-ક્રિયાં કુર્વન્ન્ ઇદમાહ-અહો
અવિવેકોઽસ્મદ્ભૂપતેઃ । યત્ પુરીષોત્સર્ગમાચરંશ્ચર્ભટી-ભક્ષણં કરોતિ ।
તચ્છ્રુત્વા  રાજા સવિસ્મયં તમુવાચ-રે રે ગોરમ્ભ ! કિમપ્રસ્તુતં લપસિ । ગૃહ-કર્મકરં મત્વા ત્વાં ન વ્યાપાદયામિ ।
કિં  ત્વયા કદાચિદહમેવંવિધં કર્મ સમાચરન્ દૃષ્ટઃ ?
સોઽબ્રવીત્-દ્યૂતાસક્તસ્ય રાત્રિ-જાગરણેન સમ્માર્જનં કુર્વાણસ્ય મમ બલાન્ નિદ્રા સમાયાતા । તયાધિષ્ઠિતેન મયા
કિઞ્ચિજ્ જલ્પિતમ્ । તન્ ન વેદ્મિ । તત્ પ્રસાદં કરોતુ સ્વામી નિદ્રા-પરવશસ્ય ઇતિ ।
એવં શ્રુત્વા રાજા ચિન્તિતવાન્-યન્ મયા જન્માન્તરે પુરીષોત્સર્ગં કુર્વતા કદાપિ ચિર્ભટિકા ન ભક્ષિતા । તદ્યથાયં
વ્યતિકરોઽસમ્ભાવ્યો મમાનેન મૂઢેન વ્યાહૃતઃ । તથા દન્તિલસ્યાપીતિ નિશ્ચયઃ । તન્ મયા ન યુક્તં કૃતં યત્ સ
વરાકઃ સમ્માનેન વિયોજિતઃ । ન તાદૃક્-પુરુષાણામેવંવિધં ચેષ્ટિતં સમ્ભાવ્યતે । તદભાવેન રાજ-કૃત્યાનિ પૌર-
કૃત્યાનિ ન સર્વાણિ શિથિલતાં વ્રજન્તિ ।
એવમનેકધા વિમૃશ્ય દન્તિલં સમાહૂય નિજાઙ્ગ -વસ્ત્રાભરણાદિભિઃ સંયોજ્ય સ્વાધિકારે નિયોજયામાસ ।અતોઽહં
બ્રવીમિ યો ન પૂજયતે ગર્વાત્ ઇતિ ।
સઞ્જીવક આહ-ભદ્ર એવમેવૈતત્ । યદ્ભવતાભિહિતં તદેવ મયા કર્તવ્યમિતિ । એવમભિહિતે દમનકસ્તમાદાય
પિઙ્ગલક -સકાશમગમત્ । આહ ચ-દેવ એષ મયાનીતઃ સ સઞ્જીવકઃ । અધુના દેવઃ પ્રમાણમ્ । સઞ્જીવકોઽપિ
તં સાદરં પ્રણમ્યાગ્રતઃ સવિનયં સ્થિતઃ । પિઙ્ગલકોઽપિ  તસ્ય પીનાયત-કકુદ્મતો નખ-કુલિશાલઙ્કૃતં દક્ષિણ-

પાણિમુપરિ દત્ત્વા માન-પુરઃસરમુવાચ-અપિ શિવં ભવતઃ । કુતસ્ત્વમસ્મિન્ વને વિજને સમાયાતોઽસિ ?

તેનાપાત્મક-વૃત્તાન્તઃ કથિતઃ । યથા વર્ધમાનેન સહ વિયોગઃ સઞ્જાતસ્તથા સર્વં નિવેદિતમ્ । તચ્છ્રુત્વા  પિઙ્ગલકઃ
સાદરતરં તમુવાચ-વયસ્ય ન ભેતવ્યમ્ । મદ્ભુજ-પઞ્જર-પરિરક્ષિતેન યથેચ્છં ત્વયાધુના વર્તિતવ્યમ્   । અન્યચ્ચ
નિત્યં મત્-સમીપ-વર્તિના   ભાવ્યમ્ । યતઃ કારણાદ્બહ્વપાયં રૌદ્ર-સત્ત્વ-નિષેવિતં વનં ગુરૂણામપિ સત્ત્વાનામસેવ્યમ્
। કુતઃ શષ્પ-ભોજિનામ્ ।
એવમુક્ત્વા સકલ-મૃગ-પરિવૃતો યમુના-કચ્છમવતીર્યોદક-ગ્રહણં કૃત્વા  સ્વેચ્છયા તદેવ વનં પ્રવિષ્ટઃ । તતશ્ચ કરકટ-
દમનક-નિક્ષિપ્ત-રાજ્ય-ભારઃ સઞ્જીવિકેન સહ સુભાષિત-ગોષ્ઠીમનુભવન્ન્ આસ્તે । અથવા સાધ્વિદમુચ્યતે-

યદૃચ્છયાપુપનતં સકૃત્ સજ્જન-સઙ્ગતમ્  ।
ભવતજરમત્યન્તં નાભ્યાસ-ક્રમમીક્ષતે ॥ ૧.૧૬૨॥
સઞ્જીવકેનાપનેક-શાસ્ત્રાવગાહનાદુત્પન્ન-બુદ્ધિ-પ્રાગલ્ભ્યેન સ્તોકૈરેવાહોભિર્મૂઢ-મતિઃ પિઙ્ગલકો  ધીમાંસ્તથા કૃતો
યથારણ્ય-ધર્માદ્વિયોજ્ય ગ્રામ્ય-ધર્મેષુ નિયોજિતઃ । કિં  બહુના પ્રત્યહં પિઙ્ગલક -સઞ્જીવકાવેવ કેવલં રહસિ
મન્ત્રયતઃ । શેષઃ સર્વોઽપિ મૃગ-જનો દૂરીભૂતસ્તિષ્ઠતિ । કરટક-દમનકાવપિ પ્રવેશં ન લભેતે । અન્યચ્ચ સિંહ  -
પરાક્રમાભાવાત્ સર્વોઽપિ મૃગ-જનસ્તૌ ચ શ‍ૃગાલૌ ક્ષુધા-વ્યાધિ-બાધિતા એકાં દિશમાશ્રિત્ય સ્થિતાઃ ।
ઉક્તં ચ-
ફલ-હીનં નૃપં ભૃત્યાઃ કુલીનમપિ ચોન્નતમ્ ।
સન્તજ્યાનત્ર ગચ્છન્તિ શુષ્કં વૃક્ષમિવાણ્ડજાઃ ॥ ૧.૧૬૩॥
તથા ચ-
અપિ સમ્માન-સંયુક્તાઃ કુલીના ભક્તિ-તત્-પરાઃ ।
વૃત્તિ-ભઙ્ગાન્  મહીપાલં ત્યજન્તેવ હિ સેવકાઃ ॥ ૧.૧૬૪॥
અન્યચ્ચ-
કાલાતિક્રમણં વૃત્તેર્યો ન કુર્વીત ભૂપતિઃ ।
કદાચિત્ તં ન મુઞ્ચન્તિ ભર્ત્સિતા   અપિ સેવકાઃ ॥ ૧.૧૬૫॥
તથા ચ કેવલં સેવકા ઇત્થમ્ભૂતા યાવત્ સમસ્તમપેતજ્ જગત્ પરસ્પરં ભક્ષણાર્થં સામાદિભિરુપાયૈસ્તિષ્ઠતિ ।
તદ્યથા-
દેશાનામુપરિ ક્ષ્માભૃદાતુરાણાં ચિકિત્સકાઃ ।
વણિજો ગ્રાહકાણાં ચ મૂર્ખાણામપિ પણ્ડિતાઃ ॥ ૧.૧૬૬॥
પ્રમાદિનાં તથા ચૌરા ભિક્ષુકા ગૃહ-મેધિનામ્ ।
ગણિકાઃ કામિનાં ચૈવ સર્વ-લોકસ્ય શિલ્પિનઃ ॥ ૧.૧૬૭॥
સામાદિ-સજ્જિતૈઃ પાશૈઃ પ્રતીક્ષન્તે દિવા-નિશમ્ ।
ઉપજીવન્તિ શક્ત્યા હિ જલજા જલદાન્ ઇવ ॥ ૧.૧૬૮॥
અથવા સાધ્વિદમુચ્યતે-
સર્પાણાં ચ ખલાનાં ચ પર-દ્રવ્યાપહારિણામ્ ।
અભિપ્રાયા ન સિધ્યન્તિ તેનેદં વર્તતે જગત્ ॥ ૧.૧૬૯॥
અત્તું વાઞ્છતિ શામ્ભવો ગણપતેરાખું ક્ષુધાર્તઃ ફણી
તં ચ ક્રૌઞ્ચ-રિપોઃ શિખી ગિરિ-સુતા-સિંહોઽપિ   નાગાશનમ્ ।
ઇત્થં યત્ર પરિગ્રહસ્ય ઘટના શમ્ભોરપિ સ્યાદ્ગૃહે

તત્રાપસ્ય કથં ન ભાવિ જગતો યસ્માત્ સ્વરૂપં હિ તત્ ॥ ૧.૧૭૦॥
તતઃ સ્વામિ-પ્રસાદ-રહિતૌ ક્ષુત્-ક્ષામ-કણ્ઠૌ પરસ્પરં કરટક-દમનકૌ મન્ત્રયેતે । તત્ર દમનકો બ્રૂતે-આર્ય કરટક
। આવાં તાવદપ્રધાનતાં ગતૌ । એષ પિઙ્ગલકઃ  સઞ્જીવકાનુરક્તઃ સ્વ-વ્યાપાર-પરાઙ્મુખઃ સઞ્જાતઃ । સર્વોઽપિ
પરિજનો ગતઃ । તત્ કિં  ક્રિયતે ।
કરટક આહ-યદ્યપિ ત્વદીય-વચનં ન કરોતિ તથાપિ સ્વામી સ્વ-દોષ-નાશાય વાચ્યઃ । ઉક્તં ચ-
અશ‍ૃન્વન્નપિ બોદ્ધવ્યો મન્ત્રિભિઃ પૃથિવી-પતિઃ ।
યથા સ્વ-દોષ-નાશાય વિદુરેણામ્બિકાસુતઃ ॥ ૧.૧૭૧॥
તથા ચ-
મદોન્મત્તસ્ય ભૂપસ્ય કુઞ્જરસ્ય ચ ગચ્છતઃ ।
ઉન્માર્ગં વાચ્યતાં યાન્તિ મહામાત્રાઃ સમીપગાઃ ॥ ૧.૧૭૨॥
તત્ ત્વયૈષ શષ્પ-ભોજી સ્વામિનઃ સકાશમાનીતઃ । તત્ સ્વહસ્તેનાઙ્ગારાઃ  કર્ષિતાઃ   ।
દમનકઆહ-સત્યમેતત્ । મમાયં દોષઃ । ન સ્વામિનઃ । ઉક્તં ચ-
જમ્બૂકો હુડુ -યુદ્ધેન વયં ચાષાઢ-ભૂતિના ।
દૂતિકા પર-કાર્યેણ ત્રયો દોષાઃ સ્વયં કૃતાઃ ॥ ૧.૧૭૩॥
કરટક આહ-કથમેતત્ ?
સોઽબ્રવીત્-

કથા ૪ દેવશર્મ-પરિવ્રાજક-કથા
અસ્તિ કસ્મિંશ્ચિદ્વિવિક્ત  -પ્રદેશે મઠાયતનમ્ । તત્ર દેવ-શર્મા નામ પરિવ્રાજકઃ પર્તિવસતિ   સ્મ । તસ્યાનેક-સાધુ-
જન-દત્ત-સૂક્ષ્મ-વસ્ત્ર-વિક્રય-વશાત્ કાલેન મહતી વિત્ત-માત્રા સઞ્જાતા । તતઃ સ ન કસ્યચિદ્વિશ્વસિતિ । નક્તં
દિનં કક્ષાન્તરાત્ તાં માત્રાં ન મુઞ્ચતિ । અથવા સાધુ ચેદમુચ્યતે-
અર્થાનામર્જને દુઃખમર્જિતાનાં   ચ રક્ષણે ।
નાશે દુઃખં વ્યયે દુઃખં ધિગર્થાઃ કષ્ટ-સંશ્રયાઃ ॥ ૧.૧૭૪॥
અથાષાઢ-ભૂતિર્નામ પર-વિત્તાપહારી ધૂર્તસ્તામર્થ-માત્રાં તસ્ય કક્ષાન્તર-ગતાં લક્ષયિત્વા વ્યચિન્તયત્-કથં
મયાસ્યેયમર્થ-માત્રા હર્તવ્યા ઇતિ ।
તદત્ર મઠે તાવદ્દૃઢ -શિલા-સઞ્ચય-વશાદ્ભિત્તિ-ભેદો ન ભવતિ । ઉચ્ચૈસ્તરત્વાચ્ચ દ્વારે પ્રવેશો ન સ્યાત્ । તદેનં
માયા-વચનૈર્વિશ્વાસ્યાહં   છાત્રતાં વ્રજામિ યેન સ વિશ્વસ્તઃ કદાચિદ્વિશ્વાસમેતિ । ઉક્તં ચ-
નિસ્પૃહો નાધિકારી સ્યાન્ નાકામી મણ્ડન-પ્રિયઃ ।
નાવિદગ્ધઃ પ્રિયં બ્રૂયાત્ સ્ફુટ-વક્તા ન વઞ્ચકઃ ॥ ૧.૧૭૫॥

એવં નિશ્ચિત્ય તસ્યાન્તિકમુપગમ્ય-ઓં નમઃ શિવાય-ઇતિ પ્રોચ્ચાર્ય સાષ્ટાઙ્ગં  પ્રણમ્ય ચ સપ્રશ્રયમુવાચ-
ભગવનસારઃ સંસારોઽયમ્ । ગિરિ-નદી-વેગોપમં યૌવનમ્ । તૃણાગ્નિ-સમં જીવિતમ્ । શરદભ્ર-ચ્છાયા-સદૃશા
ભોગાઃ સ્વપ્ન-સદૃશો મિત્ર-પુત્ર-કલત્ર-ભૃત્ય-વર્ગ-સમ્બન્ધઃ । એવં મયા સમ્યક્ પરિજ્ઞાતમ્ । તત્ કિં  કુર્વતો મે
સંસાર-સમુદ્રોત્તરણં ભવિષ્યતિ ।
તચ્છ્રુત્વા  દેવ-શર્મા સાદરમાહ-વત્સ ! ધન્યોઽસિ યત્ પ્રથમે વયસેવં વિરક્તી-ભાવઃ । ઉક્તં ચ-
પૂર્વં વયસિ યઃ શાન્તઃ સ શાન્ત ઇતિ મે મતિઃ ।
ધાતુષુ ક્ષીયમાણેષુ શમઃ કસ્ય ન જાયતે ॥ ૧.૧૭૬॥
આદૌ ચિત્તે તતઃ કાયે સતાં સઞ્જાયતે જરા ।
અસતાં ચ પુનઃ કાયે નૈવ ચિત્તે કદાચન ॥ ૧.૧૭૭॥
યચ્ચ માં સંસાર-સાગરોત્તરણોપાયં પૃચ્છસિ । તચ્છ્રૂયતામ્ -
શૂદ્રો વા યદિ વાન્યોઽપિ ચણ્ડાલોઽપિ જટાધરઃ ।
દીક્ષિતઃ શિવ-મન્ત્રેણ સ ભસ્માઙ્ગી  શિવો ભવેત્ ॥ ૧.૧૭૮॥
ષડ્-અક્ષરેણ મન્ત્રેણ પુષ્પમેકમપિ સ્વયમ્ ।
લિઙ્ગસ્ય  મૂર્ધ્નિ  યો દદ્યાન્ ન સ ભૂયોઽભિજાયતે ॥ ૧.૧૭૯॥
તચ્છ્રુત્વાષાઢ -ભૂતિસ્તત્-પાદૌ ગૃહીત્વા સપ્રશ્રયમિદમાહ-ભગવન્, તર્હિ  દીક્ષયા મેઽનુગ્રહં કુરુ ।
દેવશર્મા આહ-વત્સ અનુગ્રહં તે કરિષ્યામિ । પરન્તુ રાત્રૌ ત્વયા મઠ-મધ્યે ન પ્રવેષ્ટવ્યમ્ । યત્-કારણં નિઃસઙ્ગતા
યતીનાં પ્રશસ્યતે તવ ચ મમાપિ ચ । ઉક્તં ચ-
દુર્મન્ત્રાન્ નૃપતિર્વિનશ્યતિ   યતિઃ સઙ્ગાત્  સુતો લાલસાદ્
વિપ્રોઽનધ્યયનાત્ કુલં કુતનયાચ્છીલં ખલોપાસનાત્ ।
મૈત્રી ચાપ્રણયાત્ સમૃદ્ધિરનયાત્ સ્નેહઃ પ્રવાસાશ્રયાત્
સ્ત્રી ગર્વાદનવેક્ષણાદપિ કૃષિસ્ત્યાગાત્  પ્રમાદાદ્ધનમ્ ॥ ૧.૧૮૦॥
તત્ ત્વયા વ્રત-ગ્રહણાનન્તરં મઠ-દ્વારે તૃણ-કુટીરકે શયિતવ્યમિતિ ।
સઆહ-ભગવન્ ! ભવદાદેશઃ પ્રમાણમ્ । પરત્ર હિ તેન મે પ્રયોજનમ્ ।
અથ કૃત-શયન-સમયં દેવશર્મ-નિગ્રહં કૃત્વા  શાસ્ત્રોક્ત-વિધિના શિષ્યતામનયત્ । સોઽપિ હસ્ત-પાદાવમર્દનાદિ-
પરિચર્યયા તં પરિતોષમનયત્ । પુનસ્તથાપિ મુનિઃ કક્ષાન્તરાન્ માત્રાં ન મુઞ્ચતિ । અથૈવં ગચ્છતિ કાલે આષાઢ-
ભૂતિશ્ચિન્તયામાસ-અહો, ન કથઞ્ચિદેષ મે વિશ્વાસમાગચ્છતિ । તત્ કિં  દિવાપિ શસ્ત્રેણ મારયામિ, કિં  વા વિષં
પ્રયચ્છામિ ? કિં  વા પશુ-ધર્મેણ વ્યાપાદયામિ ? ઇતિ ।
એવં ચિન્તયતસ્તસ્ય દેવશર્મણોઽપિ શિષ્ય-પુત્રઃ કશ્ચિદ્ગ્રામાદામન્ત્રણાર્થં સમાયાતઃ । પ્રાહ ચ-ભગવન્,
પવિત્રારોપણ-કૃતે મમ ગૃહમાગમ્યતામિતિ ।

તચ્છ્રુત્વા  દેવશર્માષાઢભૂતિના સહ પ્રહૃષ્ટ-મનાઃ પ્રસ્થિતઃ । અથૈવં તસ્ય ગચ્છતોઽગ્રે કાચિન્ નદી સમાયાતા । તાં
દૃષ્ટ્વા માત્રાં કક્ષાન્તરાદવતાર્ય કન્થા-મધ્યે સુગુપ્તાં નિધાય સ્નાત્વા દેવાર્ચનં વિધાય તદનન્તરમાષાઢભૂતિમિદમાહ-
ભો આષાઢભૂતે ! યાવદહં પુરીષોત્સર્ગં કૃત્વા  સમાગચ્છામિ, તાવદેષા કન્થા યોગેશ્વરસ્ય સ્વાવધાનતયા રક્ષણીયા
। ઇતુક્ત્વા ગતઃ ।
આષાઢભૂતિરપિ તસ્મિન્નદર્શની-ભૂતે માત્રામાદાય સત્વરં પ્રસ્થિતઃ । દેવશર્માપિ છાત્ર-ગુણાનુરઞ્જિત-મનાઃ
સુવિશ્વસ્તો યાવદુપવિષ્ટસ્તિષ્ઠતિ તાવત્ સુવર્ણ-રોમ-દેહ-યૂથ-મધ્યે હુડુ -યુદ્ધમપશ્યત્ । અથ રોષ-વશાદ્ધુડુ-
યુગલસ્ય દૂરમપસરણં કૃત્વા  ભૂયોઽપિ સમુપેત્ય લાલટ-પટ્ટાભ્યાં પ્રહરતો ભૂરિ રુધિરં પતતિ । તચ્ચ જમ્બૂકો
જિહ્વા-લૌલ્યેન રઙ્ગ -ભૂમિં  પ્રાવેશ્યાસ્વાદયતિ । દેવશર્માપિ તદાલોક્ય વ્યચિન્તયત્-અહો મન્દ-મતિરયં જમ્બૂકઃ
। યદિ કથમપનયોઃ સઙ્ઘટ્ટે  પતિષ્યતિ તન્ નૂનં મૃત્યુમવાપ્સ્યતીતિ વિતર્કયામિ ।
ક્ષણાન્તરે ચ તથૈવ રક્તાસ્વાદન-લૌલ્યાન્ મધ્યે પ્રવિશંસ્તયોઃ શિરઃ-સમ્પાતે પતિઓત્ મૃતશ્ચ શ‍ૃગાલઃ ।
દેવશર્માપિ તં શોચમાનો માત્રામુદ્દિશ્ય શનૈઃ શનૈઃ પ્રસ્થિતો યાવદાષાઢભૂતિં  ન પશ્યતિ તતશ્ચૌત્સુક્યેન શૌચં વિધાય
યાવત્ કન્થામાલોકયતિ તાવન્ માત્રાં ન પશ્યતિ । તતશ્ચ-હા હા મુષિતોઽસ્મિ ઇતિ જલ્પન્ પૃથિવી-તલે મૂર્ચ્છયા
નિપપાત । તતઃ ક્ષણાચ્ચેતનાં લબ્ધ્વા ભૂયોઽપિ સમુત્થાય ફૂત્કર્તુમારબ્ધઃ-ભો આષાઢભૂતે ! ક્વ માં વઞ્ચયિત્વા
ગતોઽસિ ? તદ્દેહિ મે પ્રતિવચનમ્ ।
એવં બહુ વિલપ્ય તસ્ય પદ-પદ્ધતિમન્વેષયન્ શનૈઃ શનૈઃ પ્રસ્થિતઃ । અથૈવ ગચ્છન્ સાયન્તન-સમયે
કઞ્ચિદ્ગ્રામમાસસાદ । અથ તસ્માદ્ગ્રામાત્ કશ્ચિત્ કૌલિકઃ સભાર્હ્યો મદ્ય-પાન-કૃતે સમીપ-વર્તિનિ   નગરે
પ્રસ્થિતઃ । દેવશર્માપિ તમાલોક્ય પ્રોવાચ-ભો ભદ્ર વયં સૂર્યોઢા અતિથયસ્તવાન્તિકં પ્રાપ્તાઃ । ન કમપત્ર ગ્રામે
જાનીમઃ । તદ્ગૃહ્યતામતિથિ -ધર્મઃ । ઉક્તં ચ-
સમ્પ્રાપ્તો યોઽતિથિઃ સાયં સૂર્યોઢે ગૃહ-મેધિનામ્ ।
પૂજયા તસ્ય દેવત્વં પ્રયાન્તિ ગૃહ-મેધિનઃ ॥ ૧.૧૮૧॥
તથા ચ-
તૃણાનિ ભૂમિરુદકં વાક્-ચતુર્થી ચ સૂનૃતા ।
સતામેતાનિ હર્મ્યેષુ નોચ્છિદ્યન્તે કદાચન ॥ ૧.૧૮૨॥
સ્વાગતેનાગ્નયસ્તૃપ્તા આસનેન શતક્રતુઃ ।
પાદ-શૌચેન પિતરઃ અર્ઘાચ્છમ્ભુસ્તથાતિથેઃ ॥ ૧.૧૮૩॥
કૌલિકોઽપિ તચ્છ્રુત્વા  ભાર્યામાહ-પ્રિયે, ગચ્છ ત્વતિથિમાદાય ગૃહં પ્રતિ પાદ-શૌચ-ભોજન-શયનાદિભિઃ સત્કૃત્ય ત્વં
તત્રૈવ તિષ્ઠ । અહં તવ કૃતે પ્રભૂત-મદ્યમાનેષ્યામિ । એવમુક્ત્વા પ્રસ્થિતઃ । સાપિ ભાર્યા પુંશ્ચલી તમાદાય પ્રહસિત-
વદના દેવદત્તં મનસિ ધ્યાયન્તી ગૃહં પ્રતિ પ્રતસ્થે । અથવા સાધુ ચેદમુચ્યતે-
દુર્દિવસે   ઘન-તિમિરે દુઃસઞ્ચારાસુ નગર-વીથીષુ ।
પત્યુર્વિદેશ  -ગમને પરમ-સુખં જઘન-ચપલાયાઃ ॥ ૧.૧૮૪॥

તથા ચ-
પર્યઙ્કેષ્વાસ્તરણં પતિમનુકૂલં મનોહરં શયનમ્ ।
તૃણમિવ લઘુ મન્યન્તે કામિન્યશ્ચૌર્ય-રત-લુબ્ધાઃ ॥ ૧.૧૮૫॥
તથા ચ-
કેલિં  પ્રદહતિ લજ્જા શ‍ૃઙ્ગારોઽસ્થીનિ  ચાટવઃ કટવઃ ।
વન્ધ-ત્રયાઃ પરિતોષો ન કિઞ્ચિદિષ્ટં ભવેત્ પત્યૌ ॥ ૧.૧૮૬॥
કુલ-પતનં જન-ગર્હાં બન્ધનમપિ જીવિતવ્ય-સન્દેહમ્ ।
અઙ્ગીકરોતિ  કુલટા સતતં પર-પુરુષ-સંસક્તા ॥ ૧.૧૮૭॥
અથ કૌલિક-ભાર્યા ગૃહં ગત્વા દેવ-શર્મણે ગતાસ્તરણં ભગ્નાં ચ ખટ્વાં સમર્પ્યેદમાહ-ભો ભગવન્ ! યાવદહં સ્વ-સખીં
ગ્રામાદભ્યાગતાં સમ્ભાવ્ય દ્રુતમાગચ્છામિ તાવત્ ત્વયા મદ્ગૃહેઽપ્રમત્તેન  ભાવ્યમ્ ।
એવમભિધાય શ‍ૃઙ્ગાર -વિધિં  વિધાય યાવદ્દેવદત્તમુદ્દિશ્ય વ્રજતિ તાવત્ તદ્ભર્તા સમ્મુખો મદ-વિહ્વલાઙ્ગો  મુક્ત-

કેશઃ પદે પદે પ્રસ્ખલન્ ગૃહીત-મદ્ય-ભાણ્ડઃ સમભ્યેતિ । તં ચ દૃષ્ટ્વા સા દ્રુતતરં વ્યાઘુટ્ય સ્વ-ગૃહં પ્રવિશ્ય નુક્ત-

શ‍ૃઙ્ગાર -વેશા યથા-પૂર્વમભવત્ । કૌલિકોઽપિ તાં પલાયમાનાં કૃતાદ્ભુત-શ‍ૃઙ્ગારાં  વિલોક્ય પ્રાગેવ કર્ણ-
પરમ્પરયા તસ્યાઃ શ્રુતાવપવાદ-ક્ષુભિત-હૃદયઃ સ્વાકારં નિગૂહમાનઃ સદૈવાસ્તે । તતશ્ચ તથાવિધં ચેષ્ટિતમવલોક્ય
દૃષ્ટ-પ્રત્યયઃ ક્રોધ-વશગો ગૃહં પ્રવિશ્ય તામુવાચ-આઃ પાપે પુંશ્ચલિ ! ક્વ પ્રસ્થિતાસિ ?

સા પ્રોવાચ-અહં ત્વત્-સકાશાદાગતા ન કુત્રચિદપિ નિર્ગતા । તત્ કથં મદ્ય-પાન-વશાદપ્રસ્તુતં વદસિ ? અથવા
સાધ્વિદમુચ્યતે-
વૈકલ્યં ધરણી-પાતમયથોચિત-જલ્પનમ્ ।
સન્નિપાતસ્ય ચિહ્નાનિ મદ્યં સર્વાણિ દર્શયેત્ ॥ ૧.૧૮૮॥
કર-સ્પન્દોઽમ્બર-ત્યાગસ્તેજો-હાનિઃ સરાગતા ।
વારુણી-સઙ્ગજાવસ્થા  ભાનુનાપનુભૂયતે ॥ ૧.૧૮૯॥
સોઽપિ તચ્છ્રુત્વા  પ્રતિકૂલ-વચનં વેશ-વિપર્યયં ચાવલોક્ય તમાહ-પુંશ્ચલિ ! ચિર-કાલં શ્રુતો મયા તવાપવાદઃ ।
તદદ્ય સ્વયં સઞ્જાત-પ્રત્યયસ્તવ યથોચિતં નિગ્રહં કરોમિ । ઇતભિધાય લગુડ-પ્રહારૈસ્તાં જર્જરિત-દેહાં વિધાય
સ્થૂણયા સહ દૃઢ-બન્ધનેન બદ્ધ્વા સોઽપિ મદ-વિહ્વલો વિજ્ઞાય તાં ગત્વેદમાહ-સખિ ! સ દેવદત્તસ્તસ્મિન્ સ્થાને
ત્વાં પ્રતીક્ષતે । તચ્છીઘ્રમાગમ્યતામિતિ ।
સા ચાહ-પશ્ય મમાવસ્થામ્ । તત્ કથં ગચ્છામિ ? તદ્ગત્વા બ્રૂહિ તં કામિનં યદસ્યાં રાત્રૌ ન ત્વયા સહ સમાગમઃ ।
નાપિતી પ્રાહ-સખિ, મા મૈવં વદ । નાયં કુલટા-ધર્મઃ । ઉક્તં ચ-
વિષમ-સ્થ-સ્વાદુ-ફલ-ગ્રહણ-વ્યવસાય-નિશ્ચયો યેષામ્ ।
ઉષ્ટ્રાણામિવ  તેષાં મન્યેઽહં શંસિતં જન્મ ॥ ૧.૧૯૦॥
તથા ચ-

સન્દિગ્ધે પર-લોકે જનાપવાદે ચ જગતિ બહુ -ચિત્રે ।
સ્વાધીને પર-રમણે ધન્યાસ્તારુણ્ય-ફલ-ભાજઃ ॥ ૧.૧૯૧॥
અન્યચ્ચ-
યદિ ભવતિ દેવ-યોગાત્ પુમાન્ વિરૂપોઽપિ બન્ધકો રહસિ ।
ન તુ કૃચ્છ્રાદપિ   ભદ્રં નિજ-કાન્તં સા ભજતેવ ॥ ૧.૧૯૨॥
સાબ્રવીત્-યદેવં તર્હિ  કથય કથં દૃઢ-બન્ધન-બદ્ધા સતી તત્ર ગચ્છામિ । સન્નિહિતશ્ચાયં પાપાત્મા મત્-પતિઃ ।
નાપિતાહ-સખિ,મદ-વિહ્વલોઽયં સૂર્ય-કર-સ્પૃષ્ટઃ પ્રબોધં યાસ્યતિ। તદહં ત્વમુન્મોચયામિ। મામાત્મ-સ્થાને બદ્ધ્વા
દ્રુતતરં દેવ-દત્તં સમ્ભાવ્યાગચ્છ ।
સાબ્રવીત્-એવમસ્તુ ઇતિ ।
તદનુ સા નાપિતી તાં સ્વ-સખીં બન્ધનાદ્વિમોચ્ય તસ્યાઃ સ્થાને યથા-પૂર્વમાત્માનં બદ્ધ્વા તાં દેવદત્ત-સકાશે સઙ્કેત-
સ્થાનં પ્રેષિતવતી । તથાનુષ્ઠિતે કૌલિકઃ કસ્મિંશ્ચિત્   ક્ષણે સમુત્થાય કિઞ્ચિદ્ગત-કોપો વિમદસ્તામાહ-હે પરુષ-
વાદિનિ ! યદદ્ય-પ્રભૃતિ ગૃહાન્ નિષ્ક્રમણં ન કરોષિ, ન ચ પરુષં વદસિ, તતસ્ત્વામુન્મોચયામિ ।
નાપિતપિ સ્વર-ભેદ-ભયાદ્યાવન્ ન કિઞ્ચિદૂચે, તાવત્ સોઽપિ ભૂયો ભૂયસ્તાં તદેવાહ । અથ સા યાવત્ પ્રત્યુત્તરં
કિમપિ ન દદૌ, તાવત્ સ પ્રકુપિતસ્તીક્ષ્ણ-શસ્ત્રમાદાય નાસિકામચ્છિનત્ । આહચ-રે પુંશ્ચલિ ! તિષ્ઠેદાનીમ્ । ત્વાં
ભૂયસ્તોષયિષ્યામિ । ઇતિ જલ્પન્ પુનરપિ નિદ્રા-વશમગાત્ ।
દેવશર્માપિ વિત્ત-નાશાત્ ક્ષુત્ક્ષામ-કણ્ઠો નષ્ટ-નિદ્રસ્તત્ સર્વં સ્ત્રી-ચરિત્રમપશ્યત્ । સાપિ કૌલિક-ભાર્યા યથેચ્છયા
દેવદત્તેન સહ સુરત-સુખમનુભૂય કસ્મિંશ્ચિત્   ક્ષણે સ્વ-ગૃહમાગતય તાં નાપિતીમિદમાહ-અયિ ! શિવં ભવત્યાઃ ।
નાયં પાપાત્મા મમ ગતાયા ઉત્થિતઃ ।
નાપિતાહ-શિવં નાસિકયા વિના શેષસ્યશરીરસ્ય । તદ્દ્રુતં તાં મોચય બન્ધનાદ્યાવન્ નાયં માં પશ્યતિ, યેન સ્વ-ગૃહં
ગચ્છામિ ।
તથાનુષ્ઠિતે ભૂયોઽપિ કૌલિક ઉત્થાય તામાહ-પુંશ્ચલિ ! કિમદ્યાપિ ન વદસિ ? કિં  ભૂયોઽપતો દુષ્ટતરં નિગ્રહં કર્ણ-
ચ્છેદેન કરોમિ ?

અથ સા સકોપં સાધિક્ષેપમિદમાહ-ધિઙ્મહા-મૂઢ ! કો માં મહા-સતીં ધર્ષયિતું વ્યઙ્ગયિતું  વા સમર્થઃ ? તચ્છૃણ્વન્તુ
સર્વેઽપિ લોક-પાલાઃ ।
આદિત્ય-ચન્દ્ર-હરિ-શઙ્કર-વાસવાદ્યાઃ
શક્તા ન જેતુમતિદુઃખ-કરાણિ યાનિ ।
તાનીન્દ્રિયાણિ બલવન્તિ સુદુર્જયાનિ
યે નિર્જયન્તિ ભુવને બલિનસ્ત એકે ॥ ૧.૧૯૩॥
તદ્યદિ મમ સતીત્વમસ્તિ, મનસાપિ પર-પુરુષો નાભિલષિતઃ, તતો દેવા ભૂયોઽપિ મે નાસિકાં તાદૃગ્-રૂપાક્ષતાં
કુર્વન્તુ । અથવા યદિ મમ ચિત્તે પર-પુરુષસ્ય ભ્રાન્તિરપિ ભવતિ, માં ભસ્મસાન્ નયન્તુ । એવમુક્ત્વા ભૂયોઽપિ
તમાહ-ભો દુરાત્મન્ ! પશ્ય મે સતીત્વ-પ્રભાવેણ તાદૃશેવ નાસિકા સંવૃત્તા ।

અથાસાવુલ્મુકમાદાય યાવત્ પશ્યતિ, તાવત્ તદ્રૂપાં નાસિકાં ચ ભૂતલે રક્ત-પ્રવાહં ચ મહાન્તમપશ્યત્ । અથ સ
વિસ્મિત-મનાસ્તાં બન્ધનાદ્વિમુચ્ય શય્યાયામારોપ્ય ચ ચાટુ-શતૈઃ પર્યતોષયત્ । દેવશર્માપિ તં સર્વ-વૃત્તાન્તમાલોક્ય
વિસ્મિત-મના ઇદમાહ-
શમ્બરસ્ય ચ યા માયા યા માયા નમુચેરપિ ।
બલેઃ કુમ્ભીનસશ્ચૈવ સર્વાસ્તા યોષિતો વિદુઃ ॥ ૧.૧૯૪॥
હસન્તં પ્રહસન્તેતા રુદન્તં પ્રરુદન્તપિ ।
અપ્રિયં પ્રિય-વાક્યૈશ્ચ ગૃહ્ણન્તિ કાલ-યોગતઃ ॥ ૧.૧૯૫॥
ઉશના વેદ યચ્છાસ્ત્રં યચ્ચ વેદ બૃહસ્પતિઃ ।
સ્ત્રી-બુદ્ધ્યા ન વિશિષ્યેતે તાઃ સ્મ રક્ષ્યાઃ કથં નરૈઃ ॥ ૧.૧૯૬॥
અનૃતં સત્યમિતાહુઃ  સત્યં ચાપિ તથાનૃતમ્ ।
ઇતિ યાસ્તાઃ કથં વીર સંરક્ષ્યાઃ પુરુષૈરિહ ॥ ૧.૧૯૭॥
અન્યત્રાપુક્તમ્-
નાતિપ્રસઙ્ગઃ  પ્રમદાસુ કાર્યો
નેચ્છેદ્બલં સ્ત્રીષુ વિવર્ધમાનમ્ ।
અતિપ્રસક્તૈઃ પુરુષૈર્યતસ્તાઃ
ક્રીડન્તિ કાકૈરિવ લૂન-પક્ષૈઃ ॥ ૧.૧૯૮॥
સુમુખેન વદન્તિ વગુના પ્રહરન્તેવ શિતેન ચેતસા ।
મધુ તિષ્ઠતિ વાચિ યોષિતાં હૃદયે હાલાહલં મહદ્વિષમ્ ॥ ૧.૧૯૯॥
અત એવ નિપીયતેઽધરો હૃદયં મુષ્ટિભિરેવ તાડ્યતે ।
પુરુષૈઃ સુખ-લેશ-વઞ્ચિતૈર્મધુ-લુબ્ધૈઃ કમલં યથાલિભિઃ ॥ ૧.૨૦૦॥
અપિ ચ-
આવર્તઃ સંશયાનામવિનય-ભવનં પત્તનં સાહસાનાં દોષાણાં સન્નિધાનં કપટ-શત-મયં ક્ષેત્રમપ્રત્યયાનામ્ ।
સ્વર્ગ-દ્વારસ્ય વિઘ્નં નરક-પુર-મુખં સર્વ-માયા-કરણ્ડં સ્ત્રી-યન્ત્રં કેન સૃષ્ટં વિષમમૃત-મયં પ્રાણિ-લોકસ્ય પાશઃ ॥
૧.૨૦૧॥
કાર્કશ્યં સ્તનયોર્દૃશોસ્તરલતાલીકં મુખે શ્લાઘ્યતે કૌટિલ્યં કચ-સઞ્ચયે ચ વચને માન્દ્યં ત્રિકે સ્થૂલતા ।
ભીરુત્વં હૃદયે સદૈવ કથિતં માયા-પ્રયોગઃ પ્રિયે યાસાં દોષ-ગણો ગુણો મૃગ-દૃશાં તાઃસ્યુર્નરાણાં પ્રિયાઃ॥ ૧.૨૦૨॥
એતા હસન્તિ ચ રુદન્તિ ચ કાર્ય-હેતોર્
વિશ્વાસયન્તિ ચ પરં ન ચ વિશ્વસન્તિ ।
તસ્માન્ નરેણ કુલ-શીલ-સમન્વિતેન નાર્યઃ શ્મશાન-ઘટિકા ઇવ વર્જનીયાઃ ॥ ૧.૨૦૩॥

તસ્માન્ નરેણ કુલશીલવતા સદૈવ
નાર્યઃ શ્મશાન-વટિકા ઇવ વર્જનીયાઃ ।
વ્યકીર્ણ-કેસર-કરાલ-મુખા મૃગેન્દ્રા
નાગાશ્ચ ભૂરિ-મદ-રાજ-વિરાજમાનાઃ ॥ ૧.૨૦૪॥
કુર્વન્તિ તાવત્ પ્રથમં પ્રિયાણિ
યાવન્ ન જાનન્તિ નરં પ્રસક્તમ્ ।
જ્ઞાત્વા ચ તં મન્મથ-પાશ-બદ્ધં
ગ્રસ્તામિષં મીનમિવોદ્ધરન્તિ ॥ ૧.૨૦૫॥
સમુદ્ર-વીચીવ ચલ-સ્વભાવાઃ
સન્ધ્યાભ્ર-રેખેવ મુહૂર્ત-રાગાઃ ।
સ્ત્રિયઃ કૃતાર્થાઃ પુરુષં નિરર્થં
નિષ્પીડોતાલક્તકવત્ ત્યજન્તિ ॥ ૧.૨૦૬॥
અનૃતં સાહસં માયા મૂર્ખત્વમતિલુબ્ધતા ।
અશૌચં નિર્દયત્વં ચ સ્ત્રીણાં દોષાઃ સ્વભાવજાઃ ॥ ૧.૨૦૭॥
સમ્મોહયન્તિમદયન્તિ વિડમ્બયન્તિ
નિર્ભર્સ્તયન્તિ રમયન્તિ વિષાદયન્તિ ।
એતાઃ પ્રવિશ્ય સરલં હૃદયં નરાણાં
કિં  વા ન વામ-નયના ન સમાચરન્તિ ॥ ૧.૨૦૮॥
અન્તર્વિષ  -મયા હેતા બહિશ્ચૈવ મનોરમાઃ ।
ગુઞ્જા-ફલ-સમાકારા યોષિતઃ કેન નિર્મિતાઃ   ॥ ૧.૨૦૯॥
એવં ચિન્તયતસ્તસ્ય પરિવ્રાજકસ્ય સા નિશા મહતા કૃચ્છ્રેણાતિચક્રામ  । સા ચ દૂતિકા છિન્ન-નાસિકા સ્વ-ગૃહં
ગત્વા ચિન્તયામાસ-કિમિદાનીં  કર્તવ્યમ્ ? કથમેતન્ મહચ્છિદ્રં સ્થગયિતવ્યમ્ ?
અથ તસ્યા એવં વિચિન્તયન્ત્યા ભર્તા કાર્ય-વશાદ્રાજ-કુલે પર્યુષિતઃ પ્રત્યૂષે ચ સ્વ-ગૃહમભ્યુપેત્ય દ્વાર-દેશ-સ્થો
વિવિધ-પૌર-કૃત્યોત્સુકતયા તામાહ-ભદ્રે શીઘ્રમાનીયતાં ક્ષુર-ભાણ્ડં યેન ક્ષૌર-કર્મ-કરણાય ગચ્છામિ ।
સાપિ છિન્નનાસિકા ગૃહ-મધ્ય-સ્થિતૈવ કાર્ય-કરણાપેક્ષયા ક્ષુર-ભાણ્ડાત્ ક્ષુરમેકં સમાકૃષ્ય તસ્યાભિમુખં પ્રેષયામાસ
। નાપિતોઽપુત્સુકતયા તમેકં ક્ષુરમવલોક્ય કોપાવિષ્ટઃ સન્ તદભિમુખમેવ તં ક્ષુરં પ્રાહિણોત્ । એતસ્મિન્નન્તરે સા
દુષ્ટોર્ધ્વ-બાહૂ વિધાય ફુતકર્તુ-મના ગૃહાન્ નિશ્ચક્રામ । અહો પશ્યત પાપેનાનેન મમ સદાચાર-વર્તિન્યાઃ   નાસિકા-
ચ્છેદો વિહિતઃ । તત્-પરિત્રાયતાં પરિત્રાયતામ્ ।

અત્રાન્તરે રાજ-પુરુષાઃ સમભ્યેત્ય તં નાપિતં લગુડ-પ્રહારૈર્જર્જરીકૃત્ય દૃઢ-બન્ધનૈર્બદ્ધ્વા તયા છિન્નનાસિકયા સહ
ધર્માધિકરણ-સ્થાનં નીત્વા સભ્યાન્ ઊચુઃ-શ‍ૃણ્વન્તુ ભવન્તઃ સભાસદઃ । અનેન નાપિતેનાપરાધં વિના સ્ત્રી-
રત્નમેતદ્વ્યઙ્ગિતમ્  । તદસ્ય યદ્યુજ્યતે તત્ ક્રિયતામ્ ।
ઇતભિહિતે સભ્યા ઊચુઃ-રે નાપિત ! કિમર્થં ત્વયા ભાર્યા વ્યઙ્ગિતા  । કિમનયા પર-પુરુષોઽભિલષિતઃ । ઉન્ત
સ્વિત્ પ્રાણ-દ્રોહઃ કૃતઃ, કિં  વા ચૌર્ય-કર્માચરિતમ્ । તત્ કથ્યતામસ્યા અપરાધઃ ?
નાપિતોઽપિ પ્રહાર-પીડિત-તનુર્વક્તું ન શશાક । અથ તં તૂષ્ણીમ્ભૂતં દૃષ્ટ્વા પુનરૂચુઃ-અહો, સત્યમેતદ્રાજ-પુરુષાણાં
વચઃ । પાપાત્માયમ્ । અનેનેયં નિર્દોષા વરાકી દૂષિતા । ઉક્તં ચ-
ભિન્ન-સ્વર-મુખ-વર્ણઃ શઙ્કિત-દૃષ્ટિઃ સમુત્પતિત-તેજાઃ ।
ભવતિ હિ પાપં કૃત્વા  સ્વ-કર્મ-સન્ત્રાસિતઃ પુરુષઃ ॥ ૧.૨૧૦॥
તથા ચ-
આયાતિ સ્ખલિતૈઃ પાદૈર્મુખ-વૈવર્ણ્ય-સંયુતઃ ।
લલાટ-સ્વેદ-ભાગ્ભૂરિ-ગદ્ગદં ભાષતે વચઃ ॥ ૧.૨૧૧॥
અધો-દૃષ્ટિર્વદેત્ કૃત્વા  પાપં પ્રાપ્તઃ સભાં નરઃ ।
તસ્માદ્યત્નાત્ પરિજ્ઞેયાશ્ચિહ્નૈરેતૈર્વિચક્ષણૈઃ    ॥ ૧.૨૧૨॥
અન્યચ્ચ-
પ્રસન્ન-વદનો દૃષ્ટઃ સ્પષ્ટ-વાક્યઃ સરોષ-દૃક્ ।
સભાયાં વક્તિ સામર્ષં સાવષ્ટમ્ભો નરઃ શુચિઃ ॥ ૧.૨૧૩॥
તદેષ દુષ્ટ-ચરિત્ર-લક્ષણો દૃશ્યતે । સ્ત્રી-ધર્સણાદ્વધ્ય ઇતિ । તચ્છૂલીયામારોપ્યતામિતિ  ।
અથ વધ્ય-સ્થાને નીયમાનં તમવલોક્ય દેવ-શર્મા તાન્ ધર્માધિકૃતાન્ ગત્વા પ્રોવાચ-ભો ભોઃ, અન્યાન્યેનૈષ વરાકો
વધ્યતે નાપિતઃ । સાધુ-સમાચાર એષઃ । તચ્છ્રૂયતાં  મે વાક્યમ્-જમ્બૂકો હુડુ -યુદ્ધેન ઇતિ ।
અથ તે સભ્યા ઊચુઃ-ભો ભગવન્ ! કથમેતત્ ?
તતો દેવશર્મા તેષાં ત્રયાણામપિ વૃત્તાન્તં વિસ્તરેણાકથયત્ । તદાકર્ણ્ય સુવિસ્મિત-મનસસ્તે નાપિતં વિમોચ્ય મિથઃ
પ્રોચુઃ-અહો !
અવધ્યા બ્રાહ્મણા ગાવો સ્ત્રિયો બાલાશ્ચ જ્ઞાતયઃ ।
યેષાં ચાન્નાનિ ભુઞ્જીત યે ચ સ્યુઃ શરણાગતાઃ ॥ ૧.૨૧૪॥
તદસ્યા નાસિકા-ચ્છેદઃ સ્વ-કર્મણા હિ સંવૃત્તઃ । તતો રાજ-નિગ્રહસ્તુ કર્ણ-ચ્છેદઃ કાર્યઃ । તથાનુષ્ઠિતે દેવશર્માપિ
વિત્ત-નાશ-સમુદ્ભૂત-શોક-રહિતઃ પુનરપિ સ્વકીયં મઠાયતનં જગામ । અતોઽહં બ્રવીમિ-જમ્બૂકો હુડુ -યુદ્ધેન
(૧.૧૭૪) ઇતિ ।
કરટક આહ-એવં-વિધે વ્યતિકરે કિં  કર્તવ્યમાવયોઃ ?

દમનકોઽબ્રવીત્-એવં-વિધેઽપિ સમયે મમ બુદ્ધિ-સ્ફુરણં ભવિષ્યતિ, યેન સઞ્જીવકં પ્રભોર્વિશ્લેષયિષ્યામિ   । ઉક્તં
ચ, યતઃ-
એકં હન્યાન્ ન વા હન્યાદિષુઃ ક્ષિપ્તો ધનુષ્મતા ।
પ્રાજ્ઞેન તુ મતિઃ ક્ષિપ્તા હન્યાદ્ગર્ભ-ગતાનપિ ॥ ૧.૨૧૫॥
તદહં માયા-પ્રપઞ્ચેન ગુપ્તમાશ્રિત્ય તં સ્ફોટયિષ્યામિ ।
કરટક આહ-ભદ્ર, યદિ કથમપિ તવ માયા-પ્રવેશં પિઙ્ગલકો  જ્ઞાસ્યતિ, સઞ્જીવકો વા તદા નૂનં વિઘાત એવ ।
સોઽબ્રવીત્-તાત, મૈવં વદ । ગૂઢ-બુદ્ધિભિરાપત્-કાલે વિધુરેઽપિ દૈવે બુદ્ધિઃ પ્રયોક્તવ્યા । નોદ્યમસ્ત્યાજ્યઃ ।
કદાચિદ્ઘુણાક્ષર-ન્યાયેન બુદ્ધેઃ સામ્રાજ્યં ભવતિ । ઉક્તં ચ-
ત્યાજ્યં ન ધૈર્યં વિધુરેઽપિ દૈવે
ધૈર્યાત્ કદાચિત્ સ્થિત્માપ્નુયાત્ સઃ ।
યાતે સમુદ્રેઽપિ હિ પોત-ભઙ્ગે
સાંયાત્રિકો વાઞ્છતિ કર્મ એવ ॥ ૧.૨૧૬॥
તથા ચ-
ઉદ્યોગિનં સતતમત્ર સમેતિ લક્ષ્મીર્
દૈવં હિ દૈવમિતિ કાપુરુષા વદન્તિ ।
દૈવં નિહત્ય કુરુ પૌરુષમાત્મ-શક્ત્યા યત્ને કૃતે યદિ ન સિધ્યતિ કોઽત્ર દોષઃ ॥ ૧.૨૧૭॥
તદેવં જ્ઞાત્વા સુગૂઢ-બુદ્ધિ-પ્રભાવેણ યથા તૌ દ્વાવપિ ન જ્ઞાસ્યતઃ, તથા મિથો વિયોજયિષ્યામિ । ઉક્તં ચ-
સુપ્રયુક્તસ્ય દમ્ભસ્ય બ્રહ્માપન્તં ન ગચ્છતિ ।
કૌલિકો વિષ્ણુ-રૂપેણ રાજ-કન્યાં નિષેવતે ॥ ૧.૨૧૮॥
કરટક આહ-કથમેતત્ ?
સોઽબ્રવીત્-

કથા ૫ કૌલિક-રથકાર-કથા
કસ્મિંશ્ચિદધિષ્ઠાને   કૌલિક-રથકારૌ મિત્રે પ્રતિવસતઃ સ્મ । તત્ર ચ બાલ્યાત્-પ્રભૃતિ સહચારિણૌ પરસ્પરમતીવ
સ્નેહ-પરૌ સદૈક-સ્થાન-વિહારિણૌ કાલં નયતઃ । અથ કદાચિત્ તત્રાધિષ્ઠાને કસ્મિંશ્ચિદ્દેવાયતને   યાત્રા-મહોત્સવઃ
સંવૃત્તઃ । તત્ર ચ નટ-નર્તક-ચારણ-સઙ્કુલે નાના-દેશાગત-જનાવૃતે તૌ સહચરૌ ભ્રમન્તૌ કાઞ્ચિદ્રાજ-કન્યાં
કરેણુકારૂઢાં સર્વ-લક્ષણ-સનાથાં કઞ્ચુકિ-વર્ષ-ધર-પરિવારિતાં દેવતા-દર્શનાર્થં સમાયાતાં દૃષ્ટવન્તૌ । અથાસૌ
કૌલિકસ્તાં દૃષ્ટ્વા વિષાર્દિત   ઇવ દુષ્ટ-ગ્રહ-ગૃહીત ઈવ કામ-શરૈર્હન્યમાનઃ સહસા ભૂતલે નિપપાત । અથ તં
તદવસ્થમવલોક્ય રથકારસ્તદ્દુઃખ -દુઃખિત આપ્ત-પુરુષૈસ્તં સમુત્ક્ષિપ્ય સ્વ-ગૃહમાનાયયત્ । તત્ર ચ વિવિધૈઃ
શીતોપચારૈશ્ચિકિત્સકોપદિષ્ટૈર્મન્ત્ર-વાદિભિરુપચર્યમાણૈશ્ચિરાત્ કથઞ્ચિત્ સચેતનો બભૂવ ।

તતો રથકારેણ પૃષ્ટઃ-ભો મિત્ર ! કિમેવં ત્વમકસ્માદ્વિચેતનઃ સઞ્જાતઃ ? તત્ કથ્યતામાત્મ-સ્વરૂપમ્ ?
સઆહ-વયસ્ય ! યદેવં તચ્છૃણુ  મે રહસ્યં યેન સર્વામાત્મ-વેદનાં તે વદામિ । યદિ ત્વં માં સુહૃદં મન્યસે તતઃ કાષ્ઠ-
પ્રદાનેન પ્રસાદઃ ક્રિયતામ્ । ક્ષમ્યતાં યદ્વા કિઞ્ચિત્ પ્રણય્>અતિરેકાદયુક્તં તવ મયાનુષ્ઠિતમ્ ।
સોઽપિ તદાકર્ણ્ય બાષ્પ-પિહિત-નયનઃ સગદ્ગદમુવાચ-વયસ્ય, યત્ કિઞ્ચિદ્દુઃખ -કારણં તદ્વદ યેન પ્રતીકારઃ ક્રિયતે,
યદિ શક્યતે કર્તુમ્ । ઉક્તં ચ-
ઔષધાર્થ-સુમન્ત્રાણાં બુદ્ધેશ્ચૈવ મહાત્મનામ્ ।
અસાધ્યં નાસ્તિ લોકેઽત્ર યદ્બ્રહ્માણ્ડસ્ય મધ્યગમ્ ॥ ૧.૨૧૯॥
તદેષાં ચતુર્ણાં યદિ સાધ્યં ભવિષ્યતિ તદાહં સાધયિષ્યામિ ।
કૌલિક આહ-વયસ્ય, એતેષામન્યેષામપિ સહસ્રાણામુપાયાનામસાધ્યં તન્ મે દુઃખમ્ । તસ્માન્ મમ મરણે મા
કાલ-ક્ષેપં કુરુ ।
રથકાર આહ-ભો મિત્ર ! યદ્યપસાધ્યં તથાપિ નિવેદય યેનાહમપિ તદસાધ્યં મત્વા ત્વયા સમં વહ્નૌ પ્રવિશામિ । ન
ક્ષણમપિ ત્વદ્વિયોગં સહિષ્યે । એષ મે નિશ્ચયઃ ।
કૌલિકઆહ-વયસ્ય, યાસૌ રાજ-કન્યા કરેણુમારૂઢા તત્રોત્સવે દૃષ્ટા, તસ્યા દર્શનાનન્તરં મકર-ધ્વજેન મમેયમવસ્થા
વિહિતા । તન્ ન શક્નોમિ તદ્વેદનાં સોઢુમ્ । તથા ચોક્તમ્-
મત્તેભ-કુમ્ભ-પરિણાહિનિ કુઙ્કુમાર્દ્રે
તસ્યાઃ પયોધર-યુગે રતિ-ખેદ-ખિન્નઃ ।
વક્ષો નિધાય ભુજ-પઞ્જર-મધ્ય-વર્તી
સ્વપ્સ્યે કદા ક્ષણમવાપ્ય તદીય-સઙ્ગમ્  ॥ ૧.૨૨૦॥
તથા ચ-
રાગી બિમ્બાધરોઽસૌ સ્તન-કલશ-યુગં યૌવનારૂઢ-ગર્વં
નીચા નાભિઃ પ્રકૃત્યા કુટિલકમલકં  સ્વલ્પકં ચાપિ મધ્યમ્ ।
કુર્વત્વેતાનિ નામ પ્રસભમિહ મનશ્ચિન્તિતાનાશુ ખેદં
યન્ માં તસ્યાઃ કપોલૌ દહત ઇતિ મુહુઃ  સ્વચ્છકૌ તન્ ન યુક્તમ્ ॥ ૧.૨૨૧॥
રથકારોઽપેવં સકામં તદ્વચનમાકર્ણ્ય સસ્મિતમિદમાહ-વયસ્ય ! યદેવં તર્હિ  દિષ્ટ્યા સિદ્ધં નઃ પ્રયોજનમ્ । તદદ્યૈવ
તયા સહ સમાગમઃ ક્રિયતામિતિ ।
કૌલિક આહ-વયસ્ય, યત્ર કન્યાન્તઃપુરે વાયું મુક્ત્વા નાન્યસ્ય પ્રવેશોઽસ્તિ તત્ર રક્ષા-પુરુષાધિષ્ઠિતે કથં મમ તસ્યા
સહ સમાગમઃ ? તત્ કિં  મામસત્ય-વચનેન વિડમ્બયસિ ?

રથકાર આહ-મિત્ર, પશ્ય મે બુદ્ધિ-બલમ્ ।
એવમભિધાય તત્-ક્ષણાત્ કીલ-સઞ્ચારિણં વૈનતેયં બાહુ -યુગલં વાયુજ-વૃક્ષ-દારુણા શઙ્ખ-ચક્ર-ગદા-પદ્માન્વિતં
સકિરીટ-કૌસ્તુભમઘટયન્ । તતસ્તસ્મિન્ કૌલિકં સમારોપ્ય વિષ્ણુ-ચિહ્નિતં કૃત્વા  કીલ-સઞ્ચરણ-વિજ્ઞાનં

ચ દર્શયિત્વા પ્રોવાચ-વયસ્ય, અનેન વિષ્ણુ-રૂપેણ ગત્વા કન્યાન્તઃપુરે નિશીથે તાં રાજકન્યામેકાકિનીં  સપ્ત-
ભૂમિક-પ્રાસાદ-પ્રાન્ત-ગતાં મુગ્ધ-સ્વભાવાં ત્વાં વાસુદેવં મન્યમાનાં સ્વકીય-મિથ્યા-વક્રોક્તિભી રઞ્જયિત્વા
વાત્સ્યાયનોક્ત-વિધિના ભજ ।
કૌલિકોઽપિ તદાકર્ણ્ય તથા-રૂપસ્તત્ર ગત્વા તામાહ-રાજ-પુત્રિ, સુપ્તા કિં  વા જાગર્ષિ  ? અહં તવ કૃતે સમુદ્રાત્
સાનુરાગો લક્ષ્મીં  વિહાયૈવાગતઃ । તત્ ક્રિયતાં મયા સહ સમાગમઃ ઇતિ ।
સાપિ ગરુડારૂઢં ચતુર્ભુજં સાયુધં કૌસ્તુભોપેતમવલોક્ય સવિસ્મયા શયનાદુત્થાય પ્રોવાચ-ભગવન્ ! અહં માનુષી
કીટિકાશુચિઃ । ભગવાંસ્ત્રૈલોક્ય-પાવનો વન્દનીયશ્ચ । તત્ કથમેતદ્યુજ્યતે ।
કૌલિક આહ-સુભગે, સત્યમભિહિતં ભવત્યા । પરં કિં  તુ રાધા નામ મે ભાર્યા ગોપ-કુલ-પ્રસૂતા પ્રથમ આસીત્ ।
સા ત્વમત્રાવતીર્ણા । તેનાહમત્રાયાતઃ ।
ઇતુક્તા સા પ્રાહ-ભગવન્, યદેવં તન્ મે તાતં પ્રાર્થય । સોઽપવિકલ્પં માં તુભ્યં પ્રયચ્છતિ ।
કૌલિક આહ-સુભગે, નાહં દર્શન-પથં માનુષાણાં ગચ્છામિ । કિં  પુનરાલાપ-કરણમ્ । ત્વં ગાન્ધર્વેણ
વિવ્હાનેઆત્માનં પ્રયચ્છ । નો ચેચ્છાપં દત્ત્વા સાન્વયં તે પિતરં ભસ્મસાત્ કરિષ્યામિ ઇતિ । એવમભિધાય
ગરુડાદવતીર્ય સવ્યે પાણૌ ગૃહીત્વા તાં સભયાં સલજ્જાં વેપમાનાં શય્યાયામાનયત્ । તતશ્ચ રાત્રિ-શેષં
યાવદ્વાત્સ્યાયનોક્ત-વિધિના નિષેવ્ય પ્રત્યૂષે સ્વ-ગૃહમલક્ષિતો જગામ ।
એવં તસ્ય તાં નિત્યં સેવમાનસ્ય કાલો યાતિ । અથ કદાચિત્ કઞ્ચુકિનસ્તસ્યા અધરોષ્ઠ-પ્રવાલ-ખણ્ડનં દૃષ્ટ્વા
મિથઃ પ્રોચુઃ-અહો ! પશ્યતાસ્યા રાજ-કન્યાયાઃ પુરુષોપભુક્તાયા ઇવ શરીરાવયવા વિભાવ્યન્તે । તત્ કથમયં
સુરક્ષિતેઽપસ્મિન્ ગૃહ એવંવિધો વ્યવહારઃ । તદ્રાજ્ઞે નિવેદયામઃ ।
એવં નિશ્ચિત્ય સર્વે સમેત્ય રાજાનં પ્રોચુઃ-દેવ ! વયં ન વિદ્મઃ । પરં સુરક્ષિતેઽપિ કન્યાન્તઃ-પુરે કશ્ચિત્ પ્રવિશતિ ।
તદ્દેવઃ પ્રમાણમિતિ । તચ્છ્રુત્વા  રાજાતીવ વ્યાકુલિત-ચિત્તો વ્યચિન્તયત્-
પુત્રીતિ જાતા મહતીહ ચિન્તા
કસ્મૈ પ્રદેયેતિ મહાન્ વિતર્કઃ ।
દત્ત્વા સુખં પ્રાપ્સ્યતિ વા ન વેતિ
કન્યા-પિતૃત્વં ખલુ નામ કષ્ટમ્ ॥ ૧.૨૨૨॥
નદ્યશ્ચ નાર્યશ્ચ સદૃક્-પ્રભાવાસ્
તુલ્યાનિ કૂલાનિ કુલાનિ તાસામ્ ।
તોયૈશ્ચ દોષૈશ્ચ નિપાતયન્તિ
નદ્યો હિ કૂલાનિ કુલાનિ નાર્યઃ ॥ ૧.૨૨૩॥
જનની-મનો હરતિ જાતવતી
પરિવર્ધતે સહ શુચા સુહૃદામ્ ।
પર-સાત્કૃતાપિ કુરુતે મલિનં
દુરિત-ક્રમા દુહિતરો વિપદઃ ॥ ૧.૨૨૪॥

એવં બહુ -વિધં વિચિન્ત્ય દેવીં  રહઃ-સ્થાં પ્રોવાચ-દેવિ, જ્ઞાયતાં કિમેતે કઞ્ચુકિનો વદન્તિ ? તસ્ય કૃતાન્તઃ કુપિતો
યેનૈતદેવં ક્રિયતે ।
દેવપિ તદાકર્ણ્ય વ્યાકુલી-ભૂતા સત્વરં કન્યાન્તઃપુરે ગત્વા તાં ખણ્ડિતાધરાં નખ-વિલિખિત-શરીરાવયવાં
દુહિતરમપશ્યત્ । આહ ચ-આઃ પાપે ! કુલ-કલઙ્ક-કારિણિ ! કિમેવ શીલ-ખણ્ડનં કૃતમ્ । કોઽયં
કૃતાન્તાવલોકિતસ્ત્વત્-સકાશમભ્યેતિ । તત્ કથ્યતાં મમાગ્રે સત્યમ્ ।
ઇતિ કોપાટોપ-વિસઙ્કટં વદત્યાં માતરિ રાજ-પુત્રી ભય-લજ્જાનતાનનં પ્રોવાચ-અમ્બ, સાક્ષાન્ નારાયણઃ પ્રત્યહં
ગરુડારૂઢો નિશિ સમાયાતિ । ચેદસત્યં મમ વાક્યમ્, તત્ સ્વ-ચક્ષુષા વિલોકયતુ નિગુઢતરા નિશીથે ભગવન્તં
રમા-કાન્તમ્ ।
તચ્છ્રુત્વા  સાપિ પ્રહસિત-વદના પુલકાઙ્કિત-સર્વાઙ્ગી  સત્વરં રાજાનમૂચે-દેવ, દિષ્ટ્યા વર્ધસે । નિત્યમેવ નિશીથે
ભગવાન્ નારાયણઃ કન્યકા-પાર્શ્વેઽભ્યેતિ । તેન ગાન્ધર્વ-વિવાહેન સા વિવાહિતા । તદદ્ય ત્વયા મયા ચ રાત્રૌ
વાતાયન-ગતાભ્યાં નિશીથે દ્રષ્ટવ્યઃ । યતો ન સ માનુષૈઃ સહાલાપં કરોતિ ।
તચ્છ્રુત્વા  હર્ષિતસ્ય   રાજ્ઞસ્તદ્દિનં વર્ષ-શત-પ્રાયમિવ કથઞ્ચિજ્ જગામ । તતસ્તુ રાત્રૌ નિભૃતો ભૂત્વા રાજ્ઞી-સહિતો
રાજા વાતાયનસ્સ્થો ગગનાસક્ત-દૃષ્ટિર્યાવત્ તિષ્ઠતિ, તાવત્ તસ્મિન્ સમયે ગરુડારૂઢં તં શઙ્ક-ચક્ર-ગદા-પદ્મ-હસ્તં
યથોક્ત-ચિહ્નાઙ્કિતં વ્યોમ્નોઽવતરન્તં નારાયણમપશ્યત્ । તતઃ સુધા-પૂર-પ્લાવિતમિવાત્માનં મન્યમાનસ્તામુવાચ-
પ્રિયે ! નાસ્તન્યો ધન્યતરો લોકે મત્તસ્ત્વત્તશ્ચ । તત્ પ્રસૂતિં  નારાયણો ભજતે । તત્-સિદ્ધાઃ સર્વેઽસ્માકં મનોરથાઃ
। અધુના જામાતૃ-પ્રભાવેણ સકલામપિ વસુમતીં  વશ્યાં કરિષ્યામિ ।
એવં નિશ્ચિત્ય સર્વૈઃ સીમાધિપૈઃ સહ મર્યાદા-વ્યતિક્રમમકરોત્ । તે ચ તં મર્યાદા-વ્યતિક્રમેણ વર્તમાનમાલોક્ય સર્વે
સમેત્ય તેન સહ વિગ્રહં ચક્રુઃ  ।
અત્રાન્તરે સ રાજા દેવી-મુખેન તાં દુહિતરમુવાચ-પુત્રિ, ત્વયિ દુહિતરિ વર્તમાનાયાં નારાયણે ભગવતિ જામાતરિ
સ્થિતે તત્ કિમેવં યુજ્યતે યત્ સર્વે પાર્થિવા   મયા સહ વિગ્રહં કુર્વન્તિ । તત્ સમ્બોધ્યોઽદ્ય ત્વયા નિજ-ભર્તા, યથા
મમ શત્રૂન્ વ્યાપાદયતિ ।
તતસ્તયા સ કૌલિકો રાત્રૌ સવિનયમભિહિતઃ-ભગવન્, ત્વયિ જામાતરિ સ્થિતે મમ તાતો યચ્છત્રુભિઃ પરિભૂયતે તન્
ન યુક્તમ્ । તત્ પ્રસાદં કૃત્વા  સર્વાંસ્તાન્ શત્રૂન્ વ્યાપાદય ।
કૌલિક આહ-સુભગે ! કિયન્-માત્રાસ્ત્વેતે તવ પિતુઃ શત્રવઃ । તદ્વિશ્વસ્તા ભવ । ક્ષણેનાપિ સુદર્શન-ચક્રેણ
સર્વાંસ્તિલશઃ ખણ્ડયિષ્યામિ ।
અથ ગચ્છતા કાલેન સર્વ-દેશં શત્રુભિરુદ્વાસ્યસ રાજા પ્રાકાર-શેષઃ કૃતઃ । તથાપિ વાસુદેવ-રૂપ-ધરં કૌલિકમજાનન્
રાજ નિત્યમેવ વિશેષતઃ કર્પૂરાગુરુ-કસ્તૂરિકાદિ-પરિમલ-વિશેષાન્ નાના-પ્રકાર-વસ્ત્ર-પુષ્પ-ભક્ષ્ય-પેયાંશ્ચ પ્રેષયન્
દુહિતૃ-મુખેન તમૂચે-ભગવન્, પ્રભાતે નૂનં સ્થાન-ભઙ્ગો  ભવિષ્યતિ । યતો યવસેન્ધન-ક્ષયઃ સઞ્જાતસ્તથા સર્વોઽપિ
જનઃ પ્રહારૈર્જર્જરિત-દેહઃ સંવૃત્તો યોદ્ધુમક્ષમઃ પ્રચુરો મૃતશ્ચ । તદેવં જ્ઞાત્વાત્ર કાલે યદુચિતં ભવતિ તદ્વિધેયમિતિ ।
તચ્છ્રુત્વા  કૌલિકોઽપચિન્તયત્-સ્થાન-ભઙ્ગે  જાતે મમાનયા સહ વિયોગો ભવિષ્યતિ એૅ તસ્માદ્ગરુડમારુહ્ય
સાયુધમાત્માનમાકાશે દર્શયામિ । કદાચિન્ માં વાસુદેવં મન્યમાનાસ્તે સાશઙ્કા રાજ્ઞો યોદ્ધૃભિર્હન્યતે । ઉક્તં ચ-
નિર્વિષેણાપિ   સર્પેણ કર્તવ્યા મહતી ફણા ।

વિષં ભવતુ વા માભૂત્ ફણાટોપો ભયઙ્કરઃ ॥ ૧.૨૨૫॥
અથ યદિ મમ સ્થાનાર્થમુદ્યતસ્ય મૃત્યુર્ભવિષ્યતિ તદપિ સુન્દરતરમ્ । ઉક્તં ચ-
ગવામર્થે બ્રાહ્મણાર્થે સ્વામ્યર્થે સ્વીકૃતેઽથવા ।
સ્થાનાર્થે યસ્ત્યજેત્ પ્રાણાંસ્તસ્ય લોકાઃ સનાતનાઃ ॥ ૧.૨૨૬॥
ચન્દ્રે મણ્ડલ-સંસ્થે વિગૃહ્યતે રાહુણા દિનાધીશઃ ।
શરણાગતેન સાર્ધં વિપદપિ તેજસ્વિના શ્લાઘ્યા ॥ ૧.૨૨૭॥
એવં નિશ્ચિત્ય પ્રત્યૂષે દન્ત-ધાવનં કૃત્વા  તાં પ્રોવાચ-સુભગે ! સમસ્તૈઃ શત્રુભિર્હતૈરન્નં પાનં ચાસ્વાદયિષ્યામિ । કિં
બહુના, ત્વયાપિ સહ સઙ્ગમં  તતઃ કરિષ્યામિ । પરં વાચ્યસ્ત્વયાત્મ-પિતા યત્ પ્રભાતે પ્રભૂતેન સૈન્યેન સહ નગરાન્
નિષ્ક્રમ્ય યોદ્ધવ્યમ્ । અહં ચાકાશ-સ્થિત એવ સર્વાંસ્તાન્ નિસ્તેજસઃ કરિષ્યામિ । પશ્ચાત્ સુખેન ભવતા હન્તવ્યાઃ
યદિ પુનરહં તાન્ સ્વયમેવ સૂદયામિ તત્ તેષાં પાપાત્મનાં વૈકુણ્ઠીયા ગતિઃ સ્યાત્ । તસ્માત્ તે તથા કર્તવ્યા યથા
પલાયન્તો હન્યમાનાઃ સ્વર્ગં ન ગચ્છન્તિ ।
સાપિ તદાકર્ણ્ય પિતુઃ સમીપં ગત્વા સર્વં વૃત્તાન્તં ન્યવેદયત્ । રાજાપિ તસ્યા વાક્યં શ્રદ્દધાનઃ પ્રત્યૂષે સમુત્થાય
સમુન્નદ્ધ-સૈન્યો યુદ્ધાર્થં નિશ્ચક્રામ । કૌલિકોઽપિ મરણે કૃત-નિશ્ચયશ્ચાપ-પાણિર્ગગન-ગતિર્ગરુડારૂઢો યુદ્ધાય
પ્રસ્થિતઃ ।
અત્રાન્તરે ભગવતા નારાયણેનાતીતાનાગત-વર્તમાન-વેદિના, સ્મૃત-માત્રો વૈનતેયઃ સમ્પ્રાપ્તો વિહસ્ય પ્રોક્તઃ-ભો
ગરુત્મન્ !જાનાસિ ત્વં યન્ મમ રૂપેણ કૌલિકો દારુ-મય-ગરુડે સમારૂઢો રાજ-કન્યાં કામયતે ।
સોઽબ્રવીત્-દેવ, સર્વં જ્ઞાયતે તચ્ચેષ્ટિતમ્ । તત્ કિં  કુર્મઃ સામ્પ્રતમ્ ?
શ્રી-ભગવાન્આહ-અદ્યકૌલિકો મરણે કૃત-નિશ્ચયો વિહિત-નિયમો યુદ્ધાર્થે વિનિર્ગતઃ સ નૂનં પ્રધાન-ક્ષત્રિયૈર્મિલિત્વા 
વાસુદેવો ગરુડશ્ચ નિપાતિતઃ । તતઃ પરં લોકોઽયમાવયોઃ પૂજાં ન કરિષ્યતિ । તતસ્ત્વં દ્રુતતરં તત્ર દારુ-મય-
ગરુડે સઙ્ક્રમણં  કુરુ । અહમપિ કૌલિક-શરીરે પ્રવેશં કરિષ્યામિ । યેન સ શત્રૂન્ વ્યાપાદયતિ । તતશ્ચ શત્રુ-
વધાદાવયોર્માહાત્મ્ય-વૃદ્ધિઃ સ્યાત્ ।
અથ ગરુડે તથેતિ પ્રતિપન્ને શ્રી-ભગવન્-નારાયણસ્તચ્છરીરે સઙ્ક્રમણમકરોત્  । તતો ભગવન્-માહાત્મ્યેન
ગગન-સ્થઃ સ કૌલિકઃ શઙ્ખ -ચક્ર-ગદા-ચાપ-ચિહ્નિતઃ ક્ષણાદેવ લીલયૈવ સમસ્તાનપિ પ્રધાન-ક્ષત્રિયાન્
નિસ્તેજસશ્ચકારર્તતસ્તેન રાજ્ઞા સ્વ-સૈન્ય-પરિવૃતેન સઙ્ગ્રામે  જિતા નિહતાશ્ચ તે સર્વેઽપિ શત્રવઃ । જાતશ્ચ
લોક-મધ્યે પ્રવાદો, યથા-અનેન વિષ્ણુ-જામાતૃ-પ્રભાવેણ સર્વે શત્રવો નિહતા ઇતિ ।
કૌલિકોઽપિ તાન્ હતાન્ દૃષ્ટ્વા પ્રમુદિત-મના ગગનાદવતીર્ણઃ સન્, યાવદ્રાજામાત્ય-પૌર-લોકાસ્તં નગર-વાસ્તવ્યં
કૌલિકં પશ્યન્તિ તતઃ પૃષ્ટઃ કિમેતદિતિ । તતઃ સોઽપિ મૂલાદારભ્ય સર્વં પ્રાગ્-વૃત્તાન્તં ન્યવેદયત્ । તતશ્ચ કૌલિક-
સાહસાનુરઞ્જિત-મનસા શત્રુ-વધાદવાપ્ત-તેજસા રાજ્ઞા સા રાજ-કન્યા સકલ-જન-પ્રત્યક્ષં વિવાહ-વિધિના તસ્મૈ
સમર્પિતા   દેશશ્ચ પ્રદત્તઃ । કૌલિકોઽપિ તયા સાર્ધં પઞ્ચ-પ્રકારં જીવ-લોક-સારં વિષય-સુખમનુભવન્ કાલં નિનાય
। અતસ્તૂચ્યતે સુપ્રયુક્તસ્ય દમ્ભસ્ય (૨૧૮) ઇતિ ।

તચ્છ્રુત્વા  કરટક આહ-ભદ્ર, અસ્તેવમ્ । પરં તથાપિ મહન્ મે ભયમ્ । યતો બુદ્ધિમાન્ સઞ્જીવકો રૌદ્રશ્ચ સિંહઃ   ।
યદ્યપિ તે બુદ્ધિ-પ્રાગલ્ભ્યં તથાપિ ત્વં પિઙ્ગલકાત્  તં વિયોજયિતુમસમર્થ એવ ।
દમનકઆહ-ભ્રાતઃ ! અસમર્થોઽપિ સમર્થ એવ । ઉક્તં ચ-
ઉપાયેન હિ યચ્છક્યં ન તચ્છક્યં પરાક્રમૈઃ ।
કાકી કનક-સૂત્રેણ કૃષ્ણ-સર્પમઘાતયત્ ॥ ૧.૨૨૮॥
કરટક આહ-કથમેતત્ ?
સોઽબ્રવીત્-

કથા ૬ વાયસ-દમ્પતિ-કથા
અસ્તિ કસ્મિંશ્ચિત્   પ્રદેશે મહાન્ ન્યગ્રોધ-પાદપઃ । તત્ર વાયસ-દમ્પતી પ્રતિવસતઃ સ્મ । અથ તયોઃ પ્રસવ-કાલે
વૃક્ષ-વિવરાન્ નિષ્ક્રમ્ય કૃષ્ણ-સર્પઃ સદૈવ તદપત્યાનિ ભક્ષયતિ । તતસ્તૌ નિર્વેદાદન્ય-વૃક્ષ-મૂલ-નિવાસિનં પ્રિય-
સુહૃદં શ‍ૃગાલં ગત્વોચતુઃ-ભદ્ર ! કિમેવંવિધે સઞ્જાત આવયોઃ કર્તવ્યં ભવતિ । એવં તાવદ્દુષ્ટાત્મા  કૃષ્ણ-સર્પો
વૃક્ષ-વિવરાન્ નિર્ગત્યાવયોર્બાલકાન્ ભક્ષયતિ । તત્ કથ્યતાં તદ્રક્ષાર્થં કશ્ચિદુપાયઃ ।
યસ્ય ક્ષેત્રં નદી-તીરે ભાર્યા ચ પર-સઙ્ગતા  ।
સ-સર્પે ચ ગૃહે વાસઃ કથં સ્યાત્ તસ્ય નિર્વૃતિઃ ॥ ૧.૨૨૯॥
અન્યચ્ચ-
સર્પ-યુક્તે ગૃહે વાસો મૃત્યુરેવ ન સંશયઃ ।
યદ્ગ્રામાન્તે વસેત્ સર્પસ્તસ્યસ્યાત્ પ્રાણ-સંશયઃ ॥ ૧.૨૩૦॥
અસ્માકમપિ તત્ર-સ્થિતાનાં પ્રતિદિનં પ્રાણ-સંશયઃ ।
સઆહ-નાત્ર વિષયે સ્વલ્પોઽપિ વિષાદઃ કાર્યઃ । નૂનં સ લુબ્ધો નોપાયમન્તરેણ વધ્યઃ સ્યાત્ ।
ઉપાયેન જયો યાદૃગ્રિપોસ્તાદૃઙ્ન  હેતિભિઃ ।
ઉપાય-જ્ઞોઽલ્પ-કાયોઽપિ ન શૂરૈઃ પરિભૂયતે ॥ ૧.૨૩૧॥
તથા ચ-
ભક્ષયિત્વા બહૂન્ મત્સ્યાન્ ઉત્તમાધમ-મધ્યમાન્ ।
અતિલૌલ્યાદ્બકઃ કશ્ચિન્ મૃતઃ કર્કટક-ગ્રહાત્ ॥ ૧.૨૩૨॥
તાવૂચતુઃ-કથમેતત્ ?
સોઽબ્રવીત્-

કથા ૭ બક-કુલીરક-કથા
અસ્તિ કસ્મિંશ્ચિદ્વન  -પ્રદેશે નાના-જલ-ચર-સનાથં મહત્ સરઃ । તત્ર ચ કૃતાશ્રયો બક એકો વૃદ્ધ-ભાવમુપાગતો
મત્સ્યાન્ વ્યાપાદયિતુમસમર્થઃ । તતશ્ચક્ષુત્ક્ષામ-કણ્ઠઃ સરસ્તીરે ઉપવિષ્ટો મુક્તા-ફલ-પ્રકર-સદૃશૈરશ્રુ-પ્રવાહૈર્ધરા-
તલમભિષિઞ્ચન્ રુરોદ । એકઃ કુલીરકો નાના-જલ-ચર-સમેતઃ સમેત્ય તસ્ય દુઃખેન દુઃખિતઃ સાદરમિદમૂચે-મામ
! કિમદ્ય ત્વયા નાહાર-વૃત્તિરનુષ્ઠીયતે ? કેવલમશ્રુ-પૂર્ણ-નેત્રાભ્યાં સનિઃશ્વાસેન સ્થીયતે ।
સઆહ-વત્સ ! સત્યમુપલક્ષિતં ભવતા । મયા હિ મત્સ્યાદનં પ્રતિ પરમ-વૈરાગ્યતયા સામ્પ્રતં પ્રાયોપવેશનં કૃતમ્
। તેનાહં સમીપાગતાનપિ મત્સ્યાન્ ન ભક્ષયામિ ।
કુલીરકસ્તચ્છ્રુત્વા  પ્રાહ-મામ, કિં  તદ્વૈરાગ્ય-કારણમ્ ?
સ પ્રાહ-વત્સ, અહમસ્મિન્ સરસિ જાતો વૃદ્ધિં  ગતશ્ચ । તન્ મયૈતચ્છ્રુતં  યદ્દ્વાદશ -વર્ષિક્યાનાવૃષ્ટિઃ  સમ્પદ્યતે લગ્ના
।
કુલીરક આહ-કસ્માત્ તચ્છ્રુતમ્  ?
બકઆહ-દૈવજ્ઞ-મુખાદેષ શનૈશ્ચરો હિ રોહિણી-શકટં ભિત્ત્વા ભૌમં શક્રં ચ પ્રયાસ્યતિ । ઉક્તં ચ વરાહ-મિહિરેણ-

યદિ ભિન્તે સૂર્ય-સુતો રોહિણ્યાઃ શકટમિહ લોકે ।
દ્વાદશ વર્ષાણિ તદા નહિ વર્ષતિ વાસવૌ ભૂમૌ ॥ ૧.૨૩૩॥
તથા ચ-
પ્રાજાપત્યે શકટે ભિન્ને કૃત્વૈવ  પાતકં વસુધા ।
ભસ્માસ્થિ-શકલાકીર્ણા કાપાલિકમિવ વ્રતં ધત્તે ॥ ૧.૨૩૪॥
તથા ચ-
રોહિણી-શકટમર્ક-નન્દનશ્ચેદ્
ભિન્નત્તિ રુધિરોઽથવા શશી ।
કિં  વદામિ તદનિષ્ટ-સાગરે
સર્વ-લોકમુપયાતિ સઙ્ક્ષયઃ ॥ ૧.૨૩૫॥
રોહિણી-શકટ-મધ્ય-સંસ્થિતે
ચન્દ્રમસ્ય શરણી-કૃતા જનાઃ ।
ક્વાપિ યાન્તિ શિશુપાચિતાશનાઃ
સૂર્ય-તપ્ત-ભિદુરામ્બુ-પાયિનઃ ॥ ૧.૨૩૬॥
તદેતત્ સરઃ સ્વલ્પ-તોયં વર્તતે । શીઘ્રં શોષં યાસ્યતિ । અસ્મિન્ શુષ્કે યૈઃ સહાહં વૃદ્ધિં  ગતઃ,સદૈવ ક્રીડિતશ્ચ, તે સર્વે
તોયાભાવાન્ નાશં યાસ્યન્તિ । તત્ તેષાં વિયોગં દ્રષ્ટુમહમસમર્થઃ । તેનૈતત્ પ્રાયોપવેશનં કૃતમ્ । સામ્પ્રતં સર્વેષાં
સ્વલ્પ-જલાશયાનાં જલચરા ગુરુ-જલાશયેષુ સ્વ-સ્વજનૈર્નીયન્તે । કેચિચ્ચ મકર-ગોધા-શિશુમાર-જલહસ્તિ-

પ્રભૃતયઃ સ્વયમેવ ગચ્છન્તિ । અત્ર પુનઃ સરસિ યે જલચરાસ્તે નિશ્ચિન્તાઃ સન્તિ, તેનાહં વિશેષાદ્રોદિમિ યદ્બીજ-
શેસ-માત્રમપત્ર નોદ્ધરિષ્યતિ ।
તતઃ સ તદાકર્ણ્યાન્યેષામપિ જલચરાણાં તત્ તસ્ય વચનં નિવેદયામાસ । અથ તે સર્વે ભય-ત્રસ્ત-મનસો મત્સ્ય-

કચ્છપ-પ્રભૃતયસ્તમભ્યુપેત્ય પપ્રચ્છુઃ -મામ ! અસ્તિ કશ્ચિદુપાયો યેનાસ્માકં રક્ષા ભવતિ ?

બક આહ-અસ્તસ્ય જલાશયસ્ય નાતિદૂરે પ્રભૂત-જલ-સનાથં સરઃ પદ્મિની-ખણ્ડ-મણ્ડિતં યચ્ચતુર્વિંશતપિ 
વર્ષાણામવૃષ્ટ્યા ન શોષમેષ્યતિ । તદ્યદિ મમ પૃષ્ઠં કશ્ચિદારોહતિ, તદહં તં તત્ર નયામિ ।
અથતે તત્ર વિશ્વાસમાપન્નાઃ, તાત માતુલ ભ્રાતઃ ઇતિ બ્રુવાણાઃ અહં પૂર્વમહં પૂર્વમિતિ સમન્તાત્ પરિતસ્થુઃ । સોઽપિ
દુષ્ટાશયઃ ક્રમેણ તાન્ પૃષ્ઠ આરોપ્ય જલાશયસ્ય નાતિદૂરે શિલાં સમાસાદ્ય તસ્યામાક્ષિપ્ય સ્વેચ્છયા ભક્ષયિત્વા
ભૂયોઽપિ જલાશયં સમાસાદ્ય જલચર્ણાણાં મિથ્યા-વાર્તા-સન્દેશકૈર્મનાંસિ રઞ્જયન્ નિત્યમેવાહાર-વૃત્તિમકરોત્ ।
અન્યસ્મિન્ દિને ચ કુલીરકેણોક્તઃ-મામ ! મયા સહ તે પ્રથમઃ સ્નેહ-સમ્ભાષઃ સઞ્જાતઃ । તત્ કિં  માં
પરિત્યજ્યાન્યાન્ નયસિ ? તસ્માદદ્ય મે પ્રાણ-ત્રાણં કુરુ ।
તદાકર્ણ્ય સોઽપિ દુષ્ટાશયશ્ચિન્તિતવાન્-નિર્વિણ્ણોઽહં   મત્સ્ય-માંસાદનેન તદદ્યૈનં કુલીરકં વ્યઞ્જન-સ્થાને કરોમિ
। ઇતિ વિચિન્ત્ય તં પૃષ્ટે સમારોપ્ય તાં વધ્ય-શિલામુદ્દિશ્ય પ્રસ્થિતઃ । કુલીરકોઽપિ દૂરાદેવાસ્થિ-પર્વતં
શિલાશ્રયમવલોક્ય મસ્ત્યાસ્થીનિ પરિજ્ઞાય તમપૃચ્છત્-મામ, કિયદ્દૂરે  સ જલાશયઃ ? મદીય-ભારેણાતિશ્રાન્તસ્ત્વમ્
। તત્ કથય ।
સોઽપિ મન્દ-ધીર્જલચરોઽયમિતિ મત્વા સ્થલે ન પ્રભવતીતિ સસ્મિતમિદમાહ-કુલીરક, કુતોઽન્યો જલાશયઃ ?
મમ પ્રાણ-યાત્રેયમ્ । તસ્માત્ સ્મર્યતામાત્મનોઽભીષ્ટ-દેવતા । ત્વામપન્યાં શિલાયાં નિક્ષિપ્ય ભક્ષયિષ્યામિ ।
ઇતુક્તવતિ તસ્મિન્ સ્વ-વદન-દંશ-દ્વયેન મૃણાલ-નાલ-ધવલાયાં મૃદુ-ગ્રીવાયાં ગૃહીતો મૃતશ્ચ ।
અથ સ તાં બક-ગ્રીવાં સમાદાય શનૈઃ શનૈસ્તજ્ જલાશયમાસસાદ । તતઃ સર્વૈરેવ જલચરૈઃ પૃષ્ટઃ-ભોઃ કુલીરક ! કિં
નિવૃત્તસ્ત્વમ્ ? સ માતુલોઽપિ નાયાતઃ । તત્ કિં  ચિરયતિ ? વયં સર્વે સોત્ક્સુકાઃ કૃત-ક્ષણાસ્તિષ્ઠામઃ ।
એવં તૈરભિહિતે કુલીરકોઽપિ વિહસ્યોવાચ-મૂર્ખાઃ ! સર્વે જલચરાસ્તેન મિથ્યા-વાદિના વઞ્ચયિત્વા નાતિદૂરે શિલા-
તલે પ્રક્ષિપ્ય ભક્ષિતાઃ । તન્ મમાયુઃ-શેષતયા તસ્ય વિશ્વાસ-ઘાતકસ્યાભિપ્રાયં જ્ઞાત્વા ગ્રીવેયમાનીતા । તદલં
સમ્ભ્રમેણ । અધુના સર્વ-જલ-ચરાણાં ક્ષેમં ભવિષ્યતિ ।
અતોઽહં બ્રવીમિ-ભક્ષયિત્વા બહૂન્ મત્સ્યાન્ ઇતિ ।
વાયસઆહ-ભદ્ર ! તત્ કથય કથં સ દુષ્ટ-સર્પો વધમુપૈષ્યતિ ।
શ‍ૃગાલઆહ-ગચ્છતુ ભવાન્ કઞ્ચિન્ નગરં રાજાધિષ્ઠાનમ્ । તત્ર કસ્યાપિ ધનિનો રાજામાત્યાદેઃ પ્રમાદિનઃ કનક-
સૂત્રં હારં વા ગૃહીત્વા તત્-કોટરે પ્રક્ષિપ, યેન સર્પસ્તદ્ગ્રહણેન વધ્યતે ।
તત્-ક્ષણાત્ કાકઃ કાકી ચ તદાકર્ણ્યાત્મેચ્છયોત્પતિતૌ । તતશ્ચ કાકી કિઞ્ચિત્ સરઃ પ્રાપ્ય યાવત્ પશ્યતિ, તાવત્
તન્-મધ્યે કસ્યચિદ્રાજ્ઞોઽન્તઃપુરં જલાસન્નં ન્યસ્ત-કનક-સૂત્રં મુક્ત-મુક્તાહાર-વસ્ત્રાભરણં જલ-ક્રીડાં કુરુતે । અથ
સા વાયસી કનક-સૂત્રમેકમાદાય સ્વ-ગૃહાભિમુખં પ્રતસ્થે । તતશ્ચ કઞ્ચુકિનો વર્ષ-વરાશ્ચ તન્-નીયમાનમુપલક્ષ્ય
ગૃહીત-લગુડાઃ સત્વરમનુયયુઃ । કાકપિ સર્પ-કોટરે તત્-કનક-સૂત્રં પ્રક્ષિપ્ય સુદૂરમવસ્થિતા ।

અથ યાવદ્રાજ-પુરુષાસ્તં વૃક્ષમારુહ્ય તત્-કોટરમવલોકયન્તિ, તાવત્ કૃષ્ણ-સર્પઃ પ્રસારિત-ભોગસ્તિષ્ઠતિ ।
તતસ્તં લગુડ-પ્રહારેણ હત્વા કનક-સૂત્રમાદાય યથાભિલષિતં સ્થાનં ગતાઃ । વાયસ-દમ્પતી અપિ તતઃ પરં સુખેન
વસતઃ । અતોઽહં બ્રવીમિ-ઉપાયેન હિ યત્ કુર્યાત્ ઇતિ ।
તન્ ન કિઞ્ચિદિહ બુદ્ધિમતામસાધ્યમસ્તિ । ઉક્તં ચ-
યસ્ય બુદ્ધિર્બલં તસ્ય નિર્બુદ્ધેસ્તુ કુતો બલમ્ ।
વને સિંહો   મદોન્મત્તઃ શશકેન નિપાતિતઃ ॥ ૧.૨૩૭॥
કરટક આહ-કથમેતત્ ?
સઆહ-

કથા ૮ ભાસુરકાખ્ય-સિંહ  -કથા
કસ્મિંશ્ચિદ્વને   ભાસુરકો નામ સિંહઃ   પ્રતિવસતિ સ્મ । અથાસૌ વીર્યાતિરેકાન્ નિત્યમેવાનેકાન્ મૃગ-શશકાદીન્
વ્યાપાદયન્ નોપરરામ । અથાન્યેદ્યુસ્તદ્વનજાઃ સર્વે સારઙ્ગ -વરાહ-મહિષ-શશકાદયો મિલિત્વા તમભ્યુપેત્ય પ્રોચુઃ-
સ્વામિન્ ! કિમનેન સકલ-મૃગ-વધેન નિત્યમેવ, યતસ્તવૈકેનાપિ મૃગેણ તૃપ્તિર્ભવતિ તત્ ક્રિયતામસ્માભિઃ સહ
સમય-ધર્મઃ । અદ્ય-પ્રભૃતિ તવાત્રોપવિષ્ટસ્ય જાતિ-ક્રમેણ પ્રતિદિનમેકો મૃગો ભક્ષણાર્થં સમેષ્યતિ । એવં કૃતે તવ
તાવત્ પ્રાણ-યાત્રા ક્લેશં વિનાપિ ભવિષ્યતિ । અસ્માકં ચ પુનઃ સર્વોચ્છેદનં નસ્યાત્ । તદેષ રાજ-ધર્મોઽનુષ્ઠીયતામ્
। ઉક્તં ચ-
શનૈઃ શનૈશ્ચ યો રાજ્યમુપભુઙ્ક્તે યથા-બલમ્ ।
રસાયનમિવ પ્રાજ્ઞઃ સ પુષ્ટિં  પરમાં વ્રજેત્ ॥ ૧.૨૩૮॥
વિધિના મન્ત્ર-યુક્તેન રૂક્ષાપિ મથિતાપિ ચ ।
પ્રયચ્છતિ ફલં ભૂમિરરણીવ હુતાશનમ્ ॥ ૧.૨૩૯॥
પ્રજાનાં પાલનં શસ્યં સ્વર્ગ-કોશસ્ય વર્ધનમ્ ।
પીડનં ધર્મ-નાશાય પાપાયાયશસે સ્થિતમ્ ॥ ૧.૨૪૦॥
ગોપાલેન પ્રજાધેનોર્વિત્ત  -દુગ્ધં શનૈઃ શનૈઃ ।
પાલનાત્ પોષણાદ્ગ્રાહ્યં ન્યાય્યાં વૃત્તિં  સમાચરેત્ ॥ ૧.૨૪૧॥
અજામિવ પ્રજાં મોહાદ્યો હન્યાત્ પૃથિવી-પતિમ્ ।
તસ્યૈકા જાયતે તૃપ્તિર્ન દ્વિતીયા કથઞ્ચન ॥ ૧.૨૪૨॥
ફલાર્થી નૃપતિર્લોકાન્ પાલયેદ્યત્નમાસ્થિતઃ ।
દાન-માનાદિ-તોયેન માલાકારોઽઙ્કુરાન્  ઇવ ॥ ૧.૨૪૩॥
નૃપ-દીપો ધન-સ્નેહં પ્રજાભ્યઃ સંહરન્નપિ ।

આન્તર-સ્થૈર્ગુણૈઃ શુભ્રૈર્લક્ષ્યતે નૈવ કેનચિત્ ॥ ૧.૨૪૪॥
યથા ગૌર્દુહ્યતે કાલે પાલ્યતે ચ તથા પ્રજાઃ ।
સિચ્યતે ચીયતે ચૈવ લતા પુષ્પ-ફલ-પ્રદા ॥ ૧.૨૪૫॥
યથા બીજાઙ્કુરઃ  સૂક્ષ્મઃ પ્રયત્નેનાભિરક્ષિતઃ ।
ફલ-પ્રદો ભવેત્ કાલે તદ્વલ્લોકઃ સુરક્ષિતઃ ॥ ૧.૨૪૬॥
હિરણ્ય-ધાન્ય-રત્નાનિ યાનાનિ વિવિધાનિ ચ ।
તથાન્યદપિ યત્ કિઞ્ચિત્ પ્રજાભ્યઃ સ્યાન્ મહીપતેઃ ॥ ૧.૨૪૭॥
લોકાનુગ્રહ-કર્તારઃ પ્રવર્ધન્તે નરેશ્વરાઃ ।
લોકાનાં સઙ્ક્ષયાચ્ચૈવ ક્ષયં યાન્તિ ન સંશયઃ ॥ ૧.૨૪૮॥
અથ તેષાં તદ્વચનમાકર્ણ્ય ભાસુરક આહ-અહો સત્યમભિહિતં ભવદ્ભિઃ । પરં યદિ મમોપવિષ્ટસ્યાત્ર નિત્યમેવ
નૈકઃ શ્વાપદઃ સમાગમિષ્યતિ । તન્ નૂનં સર્વાનપિ ભક્ષયિષ્યામિ । અથ તે તથૈવ પ્રતિજ્ઞાય નિર્વૃતિ-ભાજસ્તત્રૈવ વને
નિર્ભયાઃ પર્યટન્તિ । એકશ્ચ પ્રતિદિનં ક્રમેણ યાતિ । વૃદ્ધો વા, વૈરાગ્ય-યુક્તો વા, શોક-ગ્રસ્તો વા, પુત્ર-કલત્ર-નાશ-
ભીતો વા, તેષાં મધ્યાત્ તસ્ય ભોજનાર્થં મધ્યાહ્ન-સમય ઉપતિષ્ઠતે ।
અથ કદાચિજ્ જાતિ-ક્રમાચ્છશકસ્યાવસરઃ સમાયાતઃ । સ સમસ્ત-મૃગૈઃ પ્રેરિતોઽનિચ્છન્નપિ મન્દં મન્દં ગત્વા
તસ્ય વધોપાયં ચિન્તયન્ વેલાતિક્રમં કૃત્વાવ્યાકુલિત  -હૃદયો યાવદ્ગચ્છતિ તાવન્-માર્ગે ગચ્છતા કૂપઃ સન્દૃષ્ટઃ । યાવત્
કૂપોપરિ પાતિ તાવત્ કૂપ-મધ્ય આત્મનઃ પ્રતિબિમ્બં દદર્શ । દૃષ્ટ્વા ચ તેન હૃદયે ચિન્તિતમ્-યદ્ભાવ્ય ઉપાયોઽસ્તિ
। અહં ભાસુરકં પ્રકોપ્ય સ્વ-બુદ્ધ્યાસ્મિન્ કૂપે પાતયિષ્યામિ ।
અથાસૌ દિન-શેષે ભાસુરક-સમીપં પ્રાપ્તઃ । સિંહોઽપિ   વેલાતિક્રમેણ ક્ષુત્ક્ષામ-કણ્ઠઃ કોપાવિષ્ટઃ સૃક્કણી
પરિલેલિહદ્વ્યચિન્તયત્-અહો ! પ્રતારાહારાય નિઃસત્ત્વં વનં મયા કર્તવ્યમ્ । એવં ચિન્તયતસ્તસ્ય શશકો મન્દં
મન્દં ગત્વા પ્રણમ્ય તસ્યાગ્રે સ્થિતઃ । અથ તં પ્રજ્વલિતાત્મા ભાસુરકો ભર્ત્સયન્ન્ આહ-રે શશકાધમ એકસ્તાવત્
ત્વં લઘુઃ પ્રાપ્તોઽપરતો વેલાતિક્રમેણ । તદસ્માદપરાધાત્ ત્વાં નિપાત્ય પ્રાતઃ સકલાનપિ મૃગ-કુલાનુચ્છેદયિષ્યામિ
।
અથ શશકઃ સવિનયં પ્રોવાચ-સ્વામિન્ ! નાપરાધો મમ । ન ચ સત્ત્વાનામ્ । તચ્છ્ય્રૂતાં કારણમ્ ।
સિંહ   આહ-સત્વરં નિવેદય યાવન્ મમ દંષ્ટ્રાન્તર્ગતો  ન ભવાન્ ભવિષ્યતિ ઇતિ ।
શશક આહ-સ્વામિન્, સમસ્ત-મૃગૈરદ્ય જાતિ-ક્રમેણ મમ લઘુતરસ્ય પ્રસ્તાવં વિજ્ઞાય તતોઽહં પઞ્ચ-શશકૈઃ સમં
પ્રેષિતઃ । તતશ્ચાહમાગચ્છેન્નન્તરાલે મહતા કેનચિદપરેણ સિંહેન   વિવરાન્ નિર્ગત્યાભિહિતઃ-અભીષ્ટ-દેવતાં સ્મરત
।
તતો મયાભિહિતમ્-વયં સ્વામિનોન્ ભાસુરક-સિંહસ્ય   સકાશમાહારાર્થં સમય-ધર્મેણ ગચ્છામઃ ।

તતસ્તેનાભિહિતમ્-યદેવં તર્હિ  મદીયમેતદ્વનમ્ । મયા સહ સમય-ધર્મેણ સમસ્તૈરપિ શ્વાપદૈર્વર્તિતવ્યમ્   । ચોર-
રૂપી સ ભાસુરકઃ । અથ યદિ સોઽત્ર રાજા । વિશ્વાસ-સ્થાને ચતુરઃ શશકાનત્ર ધૃત્વા તમાહૂય દ્રુતતરમાગચ્છ ।
યેન યઃ કશ્ચિદાવયોર્મધ્યાત્ પરાક્રમેણ રાજા ભવિષ્યતિ સ સર્વાન્ એતાન્ ભક્ષયિષ્યતિ ઇતિ ।
તતોઽહં તેનાદિષ્ટઃ સ્વામિ-સકાશમભ્યાગતઃ । એતદ્વેલા વ્યતિક્રમ-કારણમ્ । તદત્ર સ્વામી પ્રમાણમ્ ।
તચ્છ્રુત્વા  ભાસુરક આહ-ભદ્ર, યદેવં તત્ સત્વરં દર્શય મે તં ચૌર-સિંહઃ   યેનાહં મૃગ-કોપં તસ્યોપરિ ક્ષિપ્ત્વા સ્વસ્થો
ભવામિ । ઉક્તં ચ-
ભૂમિર્મિત્રં   હિરણ્યં ચ વિગ્રહસ્ય ફલ-ત્રયમ્ ।
નાસ્તેકમપિ યદેષાં ન તં કુર્યાત્ કથઞ્ચન ॥ ૧.૨૪૯॥
યત્ર ન સ્યાત્ ફલં ભૂરિ યત્ર ચસ્યાત્ પરાભવઃ ।
ન તત્ર મતિમાન્ યુદ્ધં સમુત્પાદ્ય સમાચરેત્ ॥ ૧.૨૫૦॥
શશાક આહ-સ્વામિન્ ! સત્યમિદમ્ । સ્વ-ભૂમિ-હેતોઃ પરિભવાચ્ચ યુધ્યન્તે ક્ષત્રિયાઃ । પરં સ દુર્ગાશ્રયઃ દુર્ગાન્
નિષ્ક્રમ્ય વયં તેન વિષ્કમ્ભિતાઃ । તતો દુર્ગસ્થો દુઃસધ્યો ભવતિ રિપુઃ । ઉક્તં ચ-
ન ગજાનાં સહસ્રેણ ન ચ લક્ષેણ વાજિનામ્ । યત્ કૃત્યં સિધ્યતિ રાજ્ઞાં દુર્ગેણૈકેન વિગ્રહે ॥ ૧.૨૫૧॥
શતમેકોઽપિ સન્ધત્તે પ્રાકારસ્થો ધનુર્ધરઃ । તસ્માદ્દુર્ગં  પ્રશંસન્તિ નીતિશાસ્ત્રવિચક્ષણાઃ ॥ ૧.૨૫૨॥ પુરા ગુરોઃ
સમાદેશાદ્ધિરણ્યકશિપોર્ભયાત્ । શક્રેણ વિહિતં દુર્ગં પ્રભાવાદ્વિશ્વકર્મણઃ ॥ ૧.૨૫૩॥ તેનાપિ ચ વરો દત્તો યસ્ય
દુર્ગં સ ભૂપતિઃ । વિજયી સ્યાત્ તતો ભૂમૌ દુર્ગાણિસ્યુઃ સહસ્રશઃ॥ ૧.૨૫૪॥ દંષ્ટ્રાવિરહિતો  નાગો મદહીનો યથા
ગજઃ । સર્વેષાં જાયતે વશ્યો દુર્ગહીનસ્તથા નૃપઃ ॥ ૧.૨૫૫॥
તચ્છ્રુત્વા  ભાસુરક આહ । ભદ્ર દુર્ગસ્થમપિ દર્શય તં ચૌર-સિંહં   યેન વ્યાપાદયામિ । ઉક્તં ચ-
જાત-માત્રં ન યઃ શત્રું રોગં ચ પ્રશમં નયેત્ । મહાબલોઽપિ તેનૈવ વૃદ્ધિં  પ્રાપ્ય સ હન્યતે ॥ ૧.૨૫૬॥
તથા ચ- ઉત્તિષ્ઠમાનસ્તુ પરો નોપેક્ષ્યઃ પથ્યમિચ્છતા । સમૌ હિ શિષ્ટૈરામ્નાતૌ વર્ત્સ્યન્તાવામયઃ સ ચ ॥ ૧.૨૫૭॥
અપિ ચ- ઉપેક્ષિતઃ ક્ષીણ-બલોઽપિ શત્રુઃ પ્રમાદ-દોષાત્ પુરુષૈર્મદાન્ધૈઃ । સાધ્યોઽપિ ભૂત્વા પ્રથમં
તતોઽસાવસાધ્યતાં વ્યાધિરિવ પ્રયાતિ ॥ ૧.૨૫૮॥
તથા ચ- આત્મનઃ શક્તિમુદ્વીક્ષ્ય મનોત્સાહં ચ યો વ્રજેત્ । બહૂન્ હન્તિ સ એકોઽપિ ક્ષત્રિયાન્ ભાર્ગવો યથા ॥
૧.૨૫૯॥
શશકઆહ-અસ્તેતત્ । તથાપિ બલવાન્ સ મયા દૃષ્ટઃ । તન્ ન યુજ્યતે સ્વામિનસ્તસ્ય તસ્ય સામર્થ્યમવિદિત્વા
ગન્તુમ્ । ઉક્તં ચ-અવિદિત્વાત્મનઃ શક્તિં  પરસ્ય ચ સમુત્સુકઃ । ગચ્છન્નભિમુખો વહ્નૌ નાશં યાતિ પતઙ્ગવત્ ॥
૧.૨૬૦॥ યો બલાત્ પ્રોન્નતં યાતિ નિહન્તું સબલોઽપરિમ્ । વિમદઃ સ નિવર્તેત શીર્ણ-દન્તો ગજો યથા॥ ૧.૨૬૧॥
ભાસુરક આહ-ભોઃ કિં  તવાનેન વ્યાપારેણ । દર્શય મે તં દુર્ગસ્થમપિ ।
અથ શશકઆહ-યદેવં તર્હાગચ્છતુ સ્વામી । એવમુક્ત્વાગ્રે વ્યવસ્થિતઃ ।

તતશ્ચ તેનાગચ્છતા યઃ કૂપો દૃષ્ટોઽભૂત્ તમેવ કૂપમાસાદ્યભાસુરકમાહ-સ્વામિન્ કસ્તે પ્રતાપં સોઢું સમર્થઃ ? ત્વાં દૃષ્ટ્વા
દૂરતોઽપિ ચૌર-સિંહઃ   પ્રવિષ્ટઃ સ્વં દુર્ગમ્ । તદાગચ્છ યથા દર્શયામીતિ । ભાસુરક આહ-દર્શય મે દુર્ગમ્ । તદનુ
દર્શિતસ્તેન   કૂપઃ । તતઃ સોઽપિ મૂર્ખઃ સિંહઃ   કૂપ-મધ્યઆત્મ-પ્રતિબિમ્બં જલ-મધ્ય-ગતં દૃષ્ટ્વા સિંહ  -નાદં મુમોચ ।
તતઃ પ્રતિશબ્દેન કૂપ-મધ્યાદ્દ્વિ -ગુણતરો નાદઃ સમુત્થિતઃ ।
અથ તેન તં શત્રું મત્વાત્માનં તસ્યોપરિ પ્રક્ષિપ્ય પ્રાણાઃ પરિત્યક્તાઃ । શશકોઽપિ હૃષ્ટ-મનાઃ સર્વ-મૃગાન્ આનન્દ્ય
તૈઃ સહ પ્રશસ્યમાનો યથા-સુખં તત્ર વને નિવસતિ સ્મ । અતોઽહં બ્રવીમિ-યસ્ય બુદ્ધિર્બલં તસ્ય ઇતિ ।
તદ્યદિ ભવાન્ કથયતિ તત્ તત્રૈવ ગત્વા તયોઃ સ્વ-બુદ્ધિ-પ્રભાવેણ મૈત્રી-ભેદં કરોમિ ।
કરટક આહ-ભદ્ર ! યદેવં તર્હિ  ગચ્છ । શિવાસ્તે પન્થાનઃ સન્તુ । યથાભિપ્રેતમનુષ્ઠીયતામ્ ।
અથ દમનકઃ સઞ્જીવક-વિયુક્તં પિઙ્ગલકમવલોક્ય  તત્રાન્તરે પ્રણમ્યાગ્રે સમુપવિષ્ટઃ । પિઙ્ગલકોઽપિ  તમાહ-ભદ્ર,
કિં  ચિરાદ્દૃષ્ટઃ  ?
દમનક આહ-ન કઞ્ચિદ્દેવ-પાદાનામસ્માભિઃ પ્રયોજનમ્ । તેનાહં નાગચ્છામિ । તથાપિ રાજ-પ્રયોજન-
વિનાશમવલોક્ય સન્દહ્યમાન-હૃદયો વ્યાકુલતયા સ્વયમેવાભ્યાગતો વક્તુમ્ । ઉક્તં ચ-
પ્રિયં વા યદિ વા દ્વેષ્યં શુભં વા યદિ વાશુભમ્ ।
અપૃષ્ટોઽપિ હિતં વક્ષ્યેદ્યસ્ય નેચ્છેત્ પરાભવમ્ ॥ ૧.૨૬૨॥
અથ તસ્ય સાભિપ્રાયં વચનમાકર્ણ્ય પિઙ્ગલક  આહ-કિં  વક્તુ-મના ભવાન્ ? તત્ કથ્યતાં યત્ કથનીયમસ્તિ ।
સ પ્રાહ-દેવ સઞ્જીવકો યુષ્મત્-પાદાનામુપરિ દ્રોહ-બુદ્ધિરિતિ । વિશ્વાસ-ગતસ્ય મમ વિજને ઇદમાહ-ભો દમનક
! દૃષ્ટા મયાસ્ય પિઙ્ગલકસ્ય  સારાસારતા । તદહમેનં હત્વા સકલ-મૃગાધિપત્યં ત્વત્-સાચિવ્ય-પદવી-સમન્વિતં
કરિષ્યામિ । પિઙ્ગલકોઽપિ  તદ્વજ્ર-સાર-પ્રહાર-સદૃશં દારુણં વચઃ સમાકર્ણ્ય મોહમુપગતો ન કિઞ્ચિદપુક્તવાન્
। દમનકોઽપિ તસ્ય તમાકારમાલોક્ય ચિન્તિતવાન્-અયં તાવત્ સઞ્જીવક-નિબદ્ધ-રાગઃ । તન્ નૂનમનેન મન્ત્રિણા
રાજા વિનાશમવાપ્સ્યતિ ઇતિ । ઉક્તં ચ-
એકં ભૂમિ-પતિઃ કરોતિ સચિવં રાજ્યે પ્રમાણં યદા તં મોહાચ્છ્રયતે  મદઃ સ ચ મદાદ્દાસ્યેન નિર્વિદ્યતે   ।
નિર્વિણ્ણસ્ય   પદં કરોતિ હૃદયે તસ્ય સ્વતન્ત્ર-સ્પૃહા- સ્વાતન્ત્ર્ય-સ્પૃહયા તતઃ સ નૃપતેઃ પ્રાણાનભિદ્રુહ્યતિ ॥
૧.૨૬૩॥
તત્ કિમત્ર યુક્તમિતિ । પિઙ્ગલકોઽપિ  ચેતનાં સમાસાદ્ય કથમપિ તમાહ-સઞ્જીવકસ્તાવત્ પ્રાણ-સમો ભૃત્યઃ ।
સ કથં મમોપરિ દ્રોહ-બુદ્ધિં  કરોતિ ।
દમનકઆહ-દેવ, ભૃત્યોઽભૃત્ય ઇતનેકાન્તિકમેતત્ । ઉક્તં ચ-
ન સોઽસ્તિ પુરુષો રાજ્ઞાં યો ન કામયતે શ્રિયમ્ ।
અશક્તા એવ સર્વત્ર નરેન્દ્રં પર્યુપાસતે ॥ ૧.૨૬૪॥
પિઙ્ગલક  આહ-ભદ્ર, તથાપિ મમ તસ્યોપરિ ચિત્ત-વૃત્તિર્ન વિકૃતિં   યાતિ । અથવા સાધ્વિદમુચ્યતે-
અનેક-દોષ-દુષ્ટસ્ય કાયઃ કસ્ય ન વલ્લભઃ ।
કુર્વન્નપિ વ્યલીકાનિ યઃ પ્રિયઃ પ્રિય એવ સઃ ॥ ૧.૨૬૫॥

દમનક આહ-અત એવાયં દોષઃ । ઉક્તં ચ-
યસ્મિન્ન્ એવાધિકં ચક્ષુરારોપયતિ પાર્થિવઃ   ।
અકુલીનઃ કુલીનો વા સ શ્રિયા ભાજનં નરઃ ॥ ૧.૨૬૬॥
અપરં કેન ગણ-વિશેષેણ સ્વામી સઞ્જીવકં નિર્ગુણકમપિ નિકટે ધારયતિ । અથ દેવ, યદેવં ચિન્તયસિ મહા-
કાયોઽયમ્ । અનેન રિપૂન્ વ્યાપાદયિષ્યામિ । તદસ્માન્ ન સિધ્યતિ, યતોઽયં શષ્પ-ભોજી । દેવ-પાદાનાં પુનઃ
શત્રવો માંસાશિનઃ । તદ્રિપુ-સાધનમસ્ય સાહાય્યેન ન ભવતિ । તસ્માદેનં દૂષયિત્વા હન્યતામિતિ ।
પિઙ્ગલક  આહ-
ઉક્તો ભવતિ યઃ પૂર્વં ગુણવાન્ ઇતિ સંસદિ ।
તસ્ય દોષો ન વક્તવ્યઃ પ્રતિજ્ઞા-ભઙ્ગ -ભીરુણા ॥ ૧.૨૬૭॥
અન્યચ્ચ । મયાસ્ય તવ વચનેનાભય-પ્રદાનં દત્તમ્ । તત્ કથં સ્વયમેવ વ્યાપાદયામિ । સર્વથા સઞ્જીવકોઽયં
સુહૃદસ્માકમ્ । ન તં પ્રતિ કશ્ચિન્ મન્યુરિતિ । ઉક્તં ચ-
ઇતઃ સ દૈત્યઃ પ્રાપ્ત-શ્રીર્નેત એવાર્હતિ ક્ષયમ્ ।
વિષ-વૃક્ષોઽપિ સંવર્ધ્ય સ્વયં છેત્તુમસામ્પ્રતમ્ ॥ ૧.૨૬૮॥
આદૌ ન વા પ્રણયિનાં પ્રણયો વિધેયો
દત્તોઽથવા પ્રતિદિનં પરિપોષણીયઃ ।
ઉત્ક્ષિપ્ય યત્ ક્ષિપતિ તત્ પ્રકરોતિ લજ્જાં
ભૂમૌ સ્થિતસ્ય પતનાદ્ભયમેવ નાસ્તિ ॥ ૧.૨૬૯॥
ઉપકારિષુ યઃ સાધુઃ સાધુત્વે તસ્ય કો ગુણઃ ।
અપકારિષુ યઃ સાધુઃ સ સાધુઃ સદ્ભિરુચ્યતે ॥ ૧.૨૭૦॥
તદ્દ્રોહ-બુદ્ધેરપિ મયાસ્ય ન વિરુદ્ધમાચરણીયમ્ ।
દમનકઆહ-સ્વામિન્ ! નૈષ રાજ-ધર્મો યદ્દ્રોહ-બુદ્ધિરપિ ક્ષમ્યતે । ઉક્તં ચ-
તુલ્યાર્થં તુલ્ય-સામર્થ્યં મર્મજ્ઞં વ્યવસાયિનમ્ ।
અર્ધ-રાજ્ય-હરં ભૃત્યં યો ન હન્યાત્ સ હન્યતે ॥ ૧.૨૭૧॥
અપરં ત્વયાસ્ય સખિત્વાત્ સર્વોઽપિ રાજ-ધર્મઃ પરિત્યક્તઃ રાજ-ધર્માભાવાત્ સર્વોઽપિ પરિજનો વિરક્તિં  ગતઃ ।
યઃ સઞ્જીવકઃ શષ્પ-ભોજી । ભવાન્ માંસાદઃ । તવ પ્રકૃતયશ્ચ યત્ તવાવધ્યવ્યસાય-બાહ્યં કુતસ્તાસાં માંસાશનમ્
। યદ્રહિતાસ્ત્વાં ત્યક્ત્વા યાસ્યન્તિ । તતોઽપિ ત્વં વિનષ્ટ એવ । અસ્ય સઙ્ગત્યા  પુનસ્તે ન કદાચિદાખેટકે
મતિર્ભવિષ્યતિ । ઉક્તં ચ-
યાદૃશૈઃ સેવ્યતે ભૃત્યૈર્યાદૃશાંશ્ચોપસેવતે ।
કદાચિન્ નાત્ર સન્દેહસ્તાદૃગ્ભવતિ પૂરુષઃ ॥ ૧.૨૭૨॥

panchatantra.pdf 45



પઞ્ચતન્ત્રમ્

તથા ચ-
સન્તપ્તાયસિ સંસ્થિતસ્ય પયસો નામાપિ ન જ્ઞાયતે
મુક્ત-કારતયા તદેવ નલિની-પત્ર-સ્થિતં રાજતે ।
સ્વાતૌ સાગર-શુક્તિ-કુક્ષિ-પતિતં તજ્ જાયતે મૌક્તિકં
પ્રાયેણાધમ-મધ્યમોત્તમ-ગુણઃ સંવાસતો જાયતે ॥ ૧.૨૭૩॥
તથા ચ-
અસતાં સઙ્ગ -દોષેણ સતી યાતિ મતિર્ભ્રમમ્ ।
એક-રાત્રિ-પ્રવાસેન કાષ્ઠં મુઞ્જે પ્રલમ્બિતમ્ ॥ ૧.૨૭૪॥
અત એવ સન્તો નીચ-સઙ્ગં  વર્જયન્તિ । ઉક્તં ચ-
ન હવિજ્ઞાત-શીલસ્ય પ્રદાતવ્યઃ પ્રતિશ્રયઃ ।
મત્-કુણસ્ય ચ દોષેણ હતા મન્દ-વિસર્પિણી   ॥ ૧.૨૭૫॥
પિઙ્ગલક  આહ–કથમેતત્ ?
સોઽબ્રવીત્-

કથા ૯ મન્દ-વિસર્પિણી  -નામ-યૂકા-કથા
અસ્તિ કસ્યચિન્ મહીપતેર્મનોરમં શયન-સ્થાનમ્ । તત્ર શ્વેતતર-પટ-યુગલ-મધ્ય-સંસ્થિતા મન્દ-વિસર્પિણી   યૂકા
પ્રતિવસતિ સ્મ । સા ચ તસ્ય મહીપતે રક્તમાસ્વાદયન્તી સુખેન કાલં નયમાના તિષ્ઠતિ । અન્યે-દ્યુશ્ચ તત્ર શયને
ક્વચિદ્ભ્રામ્યન્નગ્નિમુખો નામ મત્કુણઃ સમાયાતઃ । અથ તં દૃષ્ટ્વા સા વિષણ્ણ-વદના પ્રોવાચ । ભોઽગ્નિમુખ
કુતસ્ત્વમત્રાનુચિત-સ્થાને સમાયાતઃ । તદ્યાવન્ ન કશ્ચિદ્વેત્તિ તાવચ્છીઘ્રં ગમ્યતામિતિ । સ આહ-ભગવતિ
ગૃહાગતસ્યાસાધોરપિ નૈતદ્યુજ્યતે વક્તુમ્ । ઉક્તં ચ-
એહાગચ્છ સમાવિશાસનમિદં કસ્માચ્ચિરાદ્દૃશ્યસે  કા વાર્તેતિ સુદુર્બલોઽસિ કુશલં પ્રીતોઽસ્મિ તે દર્શનાત્ ।
એવં યે સમુપાગતાન્ પ્રણયિનઃ પ્રત્યાલપન્તાદરાત્ તેષાં યુક્તમશઙ્કિતેન મનસા હર્મ્યાણિ ગન્તું સદા ॥ ૧.૨૭૬॥
અપરં મયાનેક-માનુષાણામનેક-વિધાનિ રુધિરાણાસ્વાદિતાનાહાર-દોષાત્ કટુ-તિક્ત-કષાયામ્લ-રસાસ્વાદાનિ ન
ચ કદાચિન્ મધુર-રક્તં સમાસ્વાદિતમ્ । તદ્યદિ ત્વં પ્રસાદં કરોષિ તદસ્ય નૃપતેર્વિવિધ  -વ્યઞ્જનાન્ન-પાન-ચોષ્ય-
લેહ્ય-સ્વાદ્વાહાર-વશાદસ્ય શરીરે યન્ મિષ્ટં રક્તં સઞ્જાતં તદાસ્વાદનેન સૌખ્યં સમ્પાદયામિ જિહ્વાયા ઇતિ ।
ઉક્તં ચ- રઙ્કસ્ય નૃપતેર્વાપિ જિહ્વા-સૌખ્યં સમં સ્મૃતમ્ । તન્-માત્રં ચ સ્મૃતં સારં તદર્થં યતતે જનઃ ॥ ૧.૨૭૭॥
યદેવ ન ભવેલ્લોકે કર્મ જિહ્વા-પ્રતુષ્ટિદમ્ । તન્ ન ભૃત્યો ભવેત્ કશ્ચિત્ કસ્યચિદ્વશગોઽથ વા ॥ ૧.૨૭૮॥ યદસત્યં
વદેન્ મર્ત્યો યદ્વાસેવ્યં ચ સેવતે । યદ્ગચ્છતિ વિદેશં ચ તત્ સર્વમુદરાર્થતઃ ॥ ૧.૨૭૯॥

તન્ મયા ગૃહાગતેન બુભુક્ષયા પીડ્યમાનેનાપિ ત્વત્-સકાશાદ્ભોજનમર્થનીયમ્ । તન્ ન ત્વયૈકાકિન્યાસ્ય ભૂપતે
રક્ત-ભોજનં કર્તું યુજ્યતે ।
તચ્છ્રુત્વા  મન્દવિસર્પિણાહ  -ભો મત્કુણ ! અસ્ય નૃપતેર્નિદ્રા  -વશં ગતસ્ય રક્તમાસ્વાદયામિ ।
પુનસ્ત્વમગ્નિમુખશ્ચપલશ્ચ-તદ્યદિ મયા સહ રક્ત-પાનં કરોષિ તત્ તિષ્ઠ ।અભીષ્ટતર-રક્તમાસ્વાદય । સોઽબ્રવીત્-
ભગવતેવં કરિષ્યામિ । યાવત્ ત્વં નાસ્વાદયસિ પ્રથમં નૃપ-રક્તં તાવન્ મમ દેવ-ગુરુ-કૃતઃ શપથઃ સ્યાદ્યદિ
તદાસ્વાદયામિ । એવં તયોઃ પરસ્પરં વદતોઃ સ રાજા તચ્છયનમાસાદ્ય પ્રસુપ્તઃ । અથાસૌ મત્કુણો જિહ્વા-
લૌલ્યોત્કૃષ્ટૌત્સુક્યાજ્ જાગ્રતમપિ તં મહી-પતિમદશત્ । અથ વા સાધ્વિદમુચ્યતે । સ્વભાવો નોપદેશેન શક્યતે
કર્તુમન્યથા । સુતપ્તમપિ પાનીયં પુનર્ગચ્છતિ શીતતામ્ ॥ ૧.૨૮૦॥ યદિ સ્યાચ્છીતલો વહ્નિઃ શીતાંશુર્દહનાત્મકઃ
। ન સ્વભાવોઽત્ર મર્ત્યાનાં શક્યતે કર્તુમન્યથા ॥ ૧.૨૮૧॥
અથાસૌ મહીપતિઃ સૂચ્યગ્ર-વિદ્ધ ઇવ તચ્છયનં ત્યક્ત્વા તત્-ક્ષણાદેવોત્થિતઃ । અહો જ્ઞાયતામત્ર પ્રચ્છાદન-પટે
મત્કુણો યૂકા વા નૂનં તિષ્ઠતિ યેનાહં દષ્ટ ઇતિ । અથ યે કઞ્ચુકિનસ્તત્ર સ્થિતાસ્તે સત્વરં પ્રચ્છાદન-પટં ગૃહીત્વા
સૂક્ષ્મ-દૃષ્ટ્યા વીક્ષાં ચક્રુઃ  । અત્રાન્તરે સ મત્કુણશ્ચાપલ્યાત્ ખટ્વાન્તં પ્રવિષ્ટઃ સા મન્દવિસર્પિણપિ   વસ્ત્ર-સન્ધ્યન્તર્ગતા
તૈર્દૃષ્ટા વ્યાપાદિતા ચ । અતોઽહં બ્રવીમિ-ન હવિજ્ઞાત-શીલસ્ય ઇતિ ।
એવં જ્ઞાત્વા ત્વયિષ વધ્યઃ । નો ચેત્ ત્વાં વ્યાપાદયિષ્યતીતિ । ઉક્તં ચ-
ત્યક્તાશ્ચાભ્યન્તરા યેન બાહ્યાશ્ચાભ્યન્તરીકૃતાઃ ।
સ એવ મૃત્યુમાપ્નોતિ યથા રાજા કકુદ્દ્રુમઃ ॥ ૧.૨૮૨॥
પિઙ્ગલક  આહ–કથમેતત્ ?
સોઽબ્રવીત્-

કથા ૧૦ ચણ્ડરવ-નામ-શ‍ૃગાલ-કથા
અસ્તિ કસ્મિંશ્ચિદ્વનોદ્દેશે   ચણ્ડરવો નામ શ‍ૃગાલઃ પ્રતિવસતિ સ્મ । સ કદાચિત્ ક્ષુધાવિષ્ટો જિહ્વા-લૌલ્યાન્
નગર-મધ્યે પ્રવિષ્ટઃ । અથ તં નગર-વાસિનઃ સારમેયા અવલોક્ય સર્વતઃ શબ્દાયમાનાઃ પરિધાવ્ય તીક્ષ્ણ-

દંષ્ટૃઆગ્રૈર્ભક્ષિતુમારબ્ધાઃ । સોઽપિ તૈર્ભક્ષ્યમાણઃ પ્રાણ-ભયાત્ પ્રત્યાસન્ન-રજક-ગૃહં પ્રવિષ્ટઃ । તત્ર નીલી-રસ-
પરિપૂર્ણં મહા-ભાણ્ડં સજ્જીકૃતમાસીત્ । તત્રસારમેયૈરાક્રાન્તો ભાણ્ડ-મધ્યે પતિતઃ । અથયાવન્ નિષ્ક્રાન્તસ્તાવન્
નીલી-વર્ણઃ સઞ્જાતઃ । તત્રાપરે સારમેયાસ્તં શ‍ૃગાલમજાનન્તો યથાભીષ્ટ-દિશં જગ્મુઃ । ચણ્ડરવોઽપિ દૂરતરં
પ્રદેશમાસાદ્ય કાનનાભિમુખં પ્રતસ્થે । ન ચ નીલ-વર્ણેન કદાચિન્ નિજ-રઙ્ગસ્ત્યજ્યતે  । ઉક્તં ચ-
વજ્ર-લેપસ્ય મૂર્ખસ્ય નારીણાં કર્કટસ્ય ચ । એકો ગ્રહસ્તુ મીનાનાં નીલીમદ્યપયોર્યથા ॥ ૧.૨૮૩॥
અથ તં હર-ગલ-ગરલ-તમાલ-સમ-પ્રભમપૂર્વં સત્ત્વમવલોક્ય સર્વે સિંહ  -વ્યાઘ્ર-દ્વીપિ-વૃક-પ્રભૃતયોઽરણ્ય-
નિવાસિનો ભય-વ્યાકુલિત-ચિત્તાઃ સમન્તાત્ પલાયન-ક્રિયાં કુર્વન્તિ । કથયન્તિ ચ-ન જ્ઞાયતેઽસ્ય કીદૃગ્વિચેષ્ટિતં
પૌરુષં ચ । તદ્દૂરતરં  ગચ્છામઃ । ઉક્તં ચ-

ન યસ્ય ચેષ્ટિતં વિદ્યાન્ ન કુલં ન પરાક્રમમ્ ।
ન તસ્ય વિશ્વસેત્ પ્રાજ્ઞો યદીચ્છેચ્છ્રિયમાત્મનઃ  ॥ ૧.૨૮૪॥
ચણ્ડરવોઽપિ ભય-વ્યાકુલિતાન્ વિજ્ઞાયેદમાહ-ભો ભોઃ શ્વાપદાઃ ! કિં  યૂયં માં દૃષ્ટ્વૈવ સન્ત્રસ્તા વ્રજથ । તન્ ન
ભેતવ્યમ્ । અહં બ્રહ્મણાદ્ય સ્વયમેવ સૃષ્ટ્વાભિહિતઃ-યચ્છ્વાપદાનાં  કશ્ચિદ્રાજા નાસ્તિ, તત્ ત્વં મયાદ્ય સર્વ-શ્વાપદ-
પ્રભુત્વેઽભિષિક્તઃ કકુદ્દ્રુમાભિધઃ । તતો ગત્વા ક્ષિતિ-તલે તાન્ સર્વાન્ પરિપાલયેતિ । તતોઽહમત્રાગતઃ । તન્
મમ ચ્છત્ર-ચ્છાયાયાં સર્વૈરપિ શ્વાપદૈર્વર્તિતવ્યમ્   । અહં કકુદ્દ્રુમો નામ રાજા ત્રૈલોક્યેઽપિ સઞ્જાતઃ ।
તચ્છ્રુત્વા  સિંહ  -વ્યાઘ્ર-પુરઃ-સરાઃ શ્વાપદાઃ સ્વામિન્ પ્રભો સમાદિશેતિ વદન્તસ્તં પરિવવ્રુઃ ।અથતેન સિંહસ્યામાત્ય  -

પદવી પ્રદત્તા । વ્યાઘ્રસ્ય શય્યા-પાલકત્વમ્ । દ્વીપિનસ્તામ્બૂલાધિકારઃ । વૃકસ્ય દ્વાર-પાલકત્વમ્ । યે ચાત્મીયાઃ
શ‍ૃગાલાસ્તૈઃ સહાલાપ-માત્રમપિ ન કરોતિ । શ‍ૃગાલાઃ સર્વેઽપધર્મ-ચન્દ્રં દત્ત્વા નિઃસારિતાઃ । એવં તસ્ય રાજ્ય-

ક્રિયયાં વર્તમાનસ્યતે સિંહાદયો   મૃગાન્ વ્યાપાદ્ય તત્-પુરતઃ પ્રક્ષિપન્તિ । સોઽપિ પ્રભુ-ધર્મેણ સર્વેષાં તાન્ પ્રવિભજ્ય
પ્રયચ્છતિ ।
એવં ગચ્છતિ કાલે કદાચિત્ તેન સમાગતેન દૂર-દેશે શબ્દાયમાનસ્ય શ‍ૃગાલ-વૃન્દસ્ય કોલાહલોઽશ્રાવિ । તં
શબ્દં શ્રુત્વા પુલકિત-તનુરાનન્દાશ્રુ-પૂર્ણ-નયન ઉત્થાય તાર-સ્વરેણ વિરોતુમારબ્ધવાન્ । અથ તે સિંહાદયસ્તં 
તાર-સ્વરમાકર્ણ્ય શ‍ૃગાલોઽયમિતિ મત્વા લજ્જાયાધો-મુખાઃ ક્ષણં સ્થિત્વા પ્રોચુઃ-ભોઃ ! વાહિતા વયમનેન ક્ષુદ્ર-
શ‍ૃગાલેન । તદ્વધ્યતામિતિ ।
સોઽપિ તદાકર્ણ્ય પલાયિતુમિચ્છંસ્તત્ર  સ્થાન એવ સિંહાદિભિઃ   ખણ્ડશઃ કૃતો મૃતશ્ચ ।
અતોઽહં બ્રવીમિ-ત્યક્તાશ્ચાભ્યન્તરા યેન ઇતિ ।
તદાકર્ણ્ય પિઙ્ગલક  આહ-ભો દમનક ! કઃ પ્રત્યયોઽત્ર વિષયે યત્ સ મમોપરિ દુષ્ટ-બુદ્ધિઃ ।
સ આહ-યદદ્ય મમાગ્રે તેન નિશ્ચયઃ કૃતો યત્ પ્રભાતે પિઙ્ગલકં  વધિષ્યામિ । તદત્રૈવ પ્રત્યયઃ । પ્રભાતેઽવસર-
વેલાયામારક્ત-મુખ-નયનઃ સ્ફુરિતાધરો દિશોઽવલોકયન્નનુચિત-સ્થાનોપવિષ્ટસ્ત્વાં ક્રૂર-દૃષ્ટ્યા વિલોકયિષ્યતિ ।
એવં જ્ઞાત્વા યદુચિતં તત્ કર્તવ્યમ્ । ઇતિ કથયિત્વા સઞ્જીવક-સકાશં ગતસ્તં પ્રણમ્યોપવિષ્ટઃ । સઞ્જીવકોઽપિ
સોદ્વેગાકારં મન્દ-ગત્યા સમાયાન્તં તમુદ્વીક્ષ્ય સાદરતરમુવાચ-ભો મિત્ર ! સ્વાગતમ્ । ચિરાદ્દૃષ્ટોઽસિ  । અપિ શિવં
ભવતઃ । તત્ કથય યેનાદેયમપિ તુભ્યં ગૃહાગતાય પ્રયચ્છામિ । ઉક્તં ચ-
તે ધન્યાસ્તે વિવેક-જ્ઞાસ્તે સભ્યા ઇહ ભૂતલે ।
આગચ્છન્તિ ગૃહે યેષાં કાર્યાર્થં સુહૃદો જનાઃ ॥ ૧.૨૮૫॥
દમનકઆહ-ભોઃ ! કથં શિવં સેવક-જનસ્ય ।
સમ્પત્તયઃ પરાયત્તાઃ સદા ચિત્તમનિર્વૃતમ્ ।
સ્વ-જીવિતેઽપવિશ્વાસસ્તેષાં યે રાજ-સેવકાઃ ॥ ૧.૨૮૬॥
તથા ચ-
સેવયા ધનમિચ્છદ્ભિઃ સેવકૈઃ પશ્ય યત્ કૃતમ્ ।
સ્વાતન્ત્ર્યં યચ્છરીરસ્ય મૂઢૈસ્તદપિ હારિતમ્ ॥ ૧.૨૮૭॥

તાવજ્ જન્માતિ-દુઃખાય તતો દુર્ગતતા સદા ।
તત્રાપિ સેવયા વૃત્તિરહો દુઃખ-પરમ્પરા ॥ ૧.૨૮૮॥
જીવન્તોઽપિ મૃતાઃ પઞ્ચ શ્રૂયન્તે કિલ ભારતે ।
દરિદ્રો વ્યાધિતો મૂર્ખઃ પ્રવાસી નિત્ય-સેવકઃ ॥ ૧.૨૮૯॥
નાશ્નાતિ સ્વચ્છયોત્સુક્યાદ્વિનિદ્રો ન પ્રબુધ્યતે ।
ન નિઃશઙ્કં વચો બ્રૂતે સેવકોઽપત્ર જીવતિ ॥ ૧.૨૯૦॥
સેવા શ્વ-વૃત્તિરાખ્યાતા યૈસ્તૈર્મિથ્યા   પ્રજલ્પિતમ્ ।
સ્વચ્છન્દં ચરતિ સ્વાત્ર સેવકઃ પર-શાસનાત્ ॥ ૧.૨૯૧॥
ભૂ-શય્યા બ્રહ્મચર્યં ચ કૃશત્વં લઘુ-ભોજનમ્ ।
સેવકસ્ય યતેર્યદ્વદ્વિશેષઃ પાપ-ધર્મજઃ ॥ ૧.૨૯૨॥
શીતાતપાદિ-કષ્ટાનિ સહતે યાનિ સેવકઃ ।
ધનાય તાનિ ચાલ્પાનિ યદિ ધર્માન્ ન મુચ્યતે ॥ ૧.૨૯૩॥
મૃદુનાપિ સુવૃત્તેન સુશ્લિષ્ટેનાપિ હારિણા ।
મોદકેનાપિ કિં  તેન નિષ્પત્તિર્યસ્ય સેવયા ॥ ૧.૨૯૪॥
સઞ્જીવકઆહ-અથ ભવાન્ કિં  વક્તુ-મનાઃ ?
સોઽબ્રવીત્-મિત્ર, સચિવાનાં મન્ત્ર-ભેદં ન યુજ્યતે । ઉક્તં ચ-
યો મન્ત્રં સ્વામિનો ભિદ્યાત્ સાચિવ્યે સન્-નિયોજિતઃ ।
સ હત્વા નૃપ-કાર્યં તત્ સ્વયં ચ નરકં વ્રજેત્ ॥ ૧.૨૯૫॥
યેન યસ્ય કૃતો ભેદઃ સચિવેન મહીપતેઃ ।
તેનાશસ્ત્ર-વધસ્તસ્ય કૃત ઇતાહ નારદઃ ॥ ૧.૨૯૬॥
તથાપિ મયા તવ સ્નેહ-પાશ-બદ્ધેન મન્ત્ર-ભેદઃ કૃતઃ । યતસ્ત્વં મમ વચનેનાત્ર રાજ-કુલે વિશ્વસ્તઃ પ્રવિષ્ટશ્ચ । ઉક્તં
ચ-
વિશ્રમ્ભાદ્યસ્ય યો મૃત્યુમવાપ્નોતિ કથઞ્ચન ।
તસ્ય હત્યા તદુત્થા સા પ્રાહેદં વચનં મનુઃ ॥ ૧.૨૯૭॥
તત્ તવોપરિ પિઙ્ગલકોઽયં  દુષ્ટ-બુદ્ધિઃ કથિતં ચાદ્યાનેન મત્-પુરતશ્ચતુષ્કર્ણતયા-યત્ પ્રભાતે સઞ્જીવકં હત્વા
સમસ્ત-મૃગ-પરિવારં ચિરાત્ તૃપ્તિં  નેષ્યામિ ।
તતઃ સ મયોક્તઃ-સ્વામિન્ ! ન યુક્તમિદં યન્ મિત્ર-દ્રોહેણ જીવનં ક્રિયતે । ઉક્તં ચ-
અપિ બ્રહ્મ-વધં કૃત્વા  પ્રાયશ્ચિત્તેન શુધ્યતિ ।

તદર્થેન વિચીર્ણેન ન કથઞ્ચિત્ સુહૃદ્દ્રુહઃ ॥ ૧.૨૯૮॥
તતસ્તેનાહં સમર્ષેણોક્તઃ-ભો દુષ્ટ-બુદ્ધે, સઞ્જીવકસ્તાવચ્છષ્પ-ભોજી, વયં માંસાશિનઃ । તદસ્માકં સ્વાભાવિકં
વૈરમિતિ કથં રિપુરુપેક્ષ્યતે ? તસ્માત્ સામાદિભિરુપાયૈર્હન્યતે । ન ચ હતે તસ્મિન્ દોષઃ સ્યાત્ । ઉક્તં ચ-
દત્ત્વાપિ કન્યકાં વૈરી નિહન્તવ્યો વિપશ્ચિતા ।
અન્યોપાયૈરશક્યો યો હતે દોષો ન વિદ્યતે ॥ ૧.૨૯૯॥
કૃત્યાકૃત્યં ન મન્યેત ક્ષત્રિયો યુધિ સઙ્ગતઃ  ।
પ્રસુપ્તો દ્રોણ-પુત્રેણ ધૃષ્ટદ્યુમ્નઃ પુરા હતઃ ॥ ૧.૩૦૦॥
તદહં તસ્ય નિશ્ચયં જ્ઞાત્વા ત્વત્-સકાશમિહાગતઃ । સામ્પ્રતં મે નાસ્તિ વિશ્વાસ-ઘાતક-દોષઃ । મયા સુગુપ્ત-
મન્ત્રસ્તવ નિવેદિતઃ । અથ યત્ તે પ્રતિભાતિ તત્ કુરુષ્વ ઇતિ । અથ સઞ્જીવકસ્તસ્ય તદ્વજ્ર-પાત-દારુણં વચનં
શ્રુત્વા મોહમુપગતઃ । અથ ચેતનાં લબ્ધ્વા સવૈરાગ્યમિદમાહ-ભો સાધ્વિદમુચ્યતે-
દુર્જન-ગમ્યા નાર્યઃ પ્રાયેણાસ્નેહવાન્ ભવતિ રાજા ।
કૃપણાનુસારિ ચ ધનં મેઘો ગિરિ-દુર્ગ-વર્ષી ચ ॥ ૧.૩૦૧॥
અહં હિ સમ્મતો રાજ્ઞો ય એવં મન્યતે કુધીઃ ।
બલીવર્દઃ સ વિજ્ઞેયો વિષાણ-પરિવર્જિતઃ   ॥ ૧.૩૦૨॥
વરં વનં વરં ભૈક્ષં વરં ભારોપજીવનમ્ ।
વરં વ્યાધિર્મનુષ્યાણાં નાધિકારેણ સમ્પદઃ ॥ ૧.૩૦૩॥
તદ્યુક્તં મયા કૃતં તદનેન સહ મૈત્રી વિહિતા । ઉક્તં ચ-
યયોરેવ સમં વિત્તં યયોરેવ સમં કુલમ્ ।
તયોર્મૈત્રી વિવાહશ્ચ ન તુ પુષ્ટ-વિપુષ્ટયોઃ ॥ ૧.૩૦૪॥
તથા ચ-
મૃગા મૃગૈઃ સઙ્ગમનુવ્રજન્તિ
ગાવશ્ચ ગોભિસ્તુરગાસ્તુરગૈઃ ।
મૂર્ખાશ્ચ મૂર્ખૈઃ સુધિયઃ
સુધીભિઃ સમાન-શીલ-વ્યસનેન સખ્યમ્ ॥ ૧.૩૦૫॥
તદ્યદિ ગત્વા તં પ્રસાદયામિ, તથાપિ ન પ્રસાદં યાસ્યતિ । ઉક્તં ચ-
નિમિત્તમુદ્દિશ્ય હિ યઃ પ્રકુપ્યતિ
ધ્રુવં સ તસ્યાપગમે પ્રશામ્યતિ ।
અકારણ-દ્વેષ-પરો હિ યો ભવેત્
કથં નરસ્તં પરિતોષયતિ ॥ ૧.૩૦૬॥

અહો સાધુ ચેદમુચ્યતે-
ભક્તાનામુપકારિણાં પર-હિત-વ્યાપાર-યુક્તાત્મનાં
સેવા-સંવ્યવહાર-તત્ત્વ-વિદુષાં દ્રોહ-ચ્યુતાનામપિ ।
વ્યાપત્તિઃ સ્ખલિતાન્તરેષુ નિયતા સિદ્ધિર્ભવેદ્વા ન વા
તસ્માદમ્બુપતેરિવાવનિ-પતેઃ સેવા સદા શઙ્કિની ॥ ૧.૩૦૭॥
તથા ચ-
ભાવ-સ્નિગ્ધૈરુપકૃતમપિ દ્વેષ્યતાં યાતિ લોકે
સાક્ષાદન્યૈરપકૃતમપિ પ્રીતયે ચોપયાતિ ।
દુર્ગ્રાહ્યત્વાન્ નૃપતિ-મનસાં નૈક-ભાવાશ્રયાણાં
સેવા-ધર્મઃ પરમ-ગહનો યોગિનામપગમ્યઃ ॥ ૧.૩૦૮॥
તત્ પરિજ્ઞાતં મયા મત્-પ્રસાદમસહમાનૈઃ સમીપવર્તિભિરેષ   પિઙ્ગલકઃ  પ્રકોપિતઃ । તેનાયં મમાદોષસ્યાપેવં વદતિ
। ઉક્તં ચ-
પ્રભોઃ પ્રસાદમન્યસ્ય ન સહન્તીહ સેવકાઃ ।
સપત્ન્ય ઇવ સઙ્ક્રુદ્ધાઃ  સપત્ન્યાઃ સુકૃતૈરપિ ॥ ૧.૩૦૯॥
ભવતિ ચૈવં યદ્ગુણવત્સુ સમીપ-વર્તિષુ   ગુણ-હીનાનાં ન પ્રસાદો ભવતિ । ઉક્તં ચ-
ગુણવત્તર-પાત્રેણ છાદ્યન્તે ગુણિનાં ગુણાઃ ।
રાત્રૌ દીપ-શિખા-કાન્તિર્ન ભાનાવુદિતે સતિ ॥ ૧.૩૧૦॥
દમનક આહ-ભો મિત્ર ! યદેવં તન્ નાસ્તિ તે ભયમ્ । પ્રકોપિતોઽપિ સ દુર્જનૈસ્તવ વચન-રચનયા પ્રસાદં યાસ્યતિ
।
સ આહ-ભોઃ ! ન યુક્તમુક્તં ભવતા । લઘૂનામપિ દુર્જનાનાં મધ્યે વસ્તું ન શક્યતે । ઉપાયાન્તરં વિધાય તે નૂનં
ઘ્નન્તિ । ઉક્તં ચ-
બહવઃ પણ્ડિતાઃ ક્ષુદ્રાઃ સર્વે માયોપજીવિનઃ ।
કુર્યુઃ કૃત્યમકૃત્યં વા ઉષ્ટ્રે  કાકાદયો યથા ॥ ૧.૩૧૧॥
દમકઆહ–કથમેતત્ ?
સોઽબ્રવીત્-

કથા ૧૧ મદોત્કટ-સિંહ  -કથા
અસ્તિ કસ્મિંશ્ચિદ્વનોદ્દેશે   મદોત્કટો નામ સિંહઃ   પ્રતિવસ તિ સ્મ । તસ્ય ચાનુચરા અન્યે દ્વીપિ-વાયસ-ગોમાયવઃ
સન્તિ । અથ કદાચિત્ તૈરિતસ્તતો ભ્રમદ્ભિઃ સાર્થાદ્ભ્રષ્ટઃ ક્રથનકો નામોષ્ત્રો દૃષ્ટઃ । અથ સિંહ   આહ-અહો
અપૂર્વમિદં સત્ત્વમ્ । તજ્ જ્ઞાયતાં કિમેતદારણ્યકં ગ્રામ્યં વેતિ ।

તચ્છ્રુત્વા  વાયસ આહ-ભોઃ સ્વામિન્ ! ગ્રામ્યોઽયમુષ્ટ્ર-નામા જીવ-વિશેષસ્તવ ભોજ્યઃ । તદ્વ્યાપાદ્યતામ્ । સિંહ 
આહ-નાહં ગૃહમાગતં હન્મિ । ઉક્તં ચ- ગૃહં શત્રુમપિ પ્રાપ્તં વિશ્વસ્તમકુતોભયમ્ । યો હન્યાત્ તસ્ય પાપં
સ્યાચ્છતબ્રાહ્મણઘાતજમ્ ॥ ૧.૩૧૨॥
તદભય-પ્રદાનં દત્ત્વા મત્-સકાશમાનીયતાં યેનાસ્યાગમ-કારણં પૃચ્છામિ ।
અથાસૌ સર્વૈરપિ વિશ્વાસ્યાભય-પ્રદાનં દત્ત્વા મદોત્કટ-સકાશમાનીતઃ પ્રણમ્યોપવિષ્ટશ્ચ । તતસ્તસ્ય
પૃચ્છતસ્તેનાત્મ-વૃત્તાન્તઃ સાર્થ-ભ્રંશ-સમુદ્ભવો નિવેદિતઃ । તતઃ સિંહેનોક્તમ્  -ભોઃ ક્રથનક ! મા ત્વં ગ્રામં
ગત્વા ભૂયોઽપિ ભારોદ્વહન-કષ્ટ-ભાગી ભૂયાઃ । તદત્રૈવારણ્યે નિર્વિશઙ્કો   મરકત-સદૃશાનિ શષ્પાગ્રાણિ ભક્ષયન્
મયા સહ સદૈવ વસ । સોઽપિ તથેતુક્ત્વા તેષાં મધ્યે વિચરન્ ન કુતોઽપિ ભયમિતિ સુખેનાસ્તે ।
તથાન્યેદ્યુર્મદોત્કટસ્ય મહા-ગજેનારણ્ય-ચારિણા સહ યુદ્ધમભવત્ । તતસ્તસ્ય દન્ત-મુસલ-પ્રહારૈર્વ્યથા સઞ્જાતા
। વ્યથિતઃ કથમપિ પ્રાણૈર્ન વિયુક્તઃ । અથ શરીરાસામર્થ્યાન્ ન કુત્રચિત્ પદમપિ ચલિતું શક્નોતિ । તે સર્વે
કાકાદયોઽપપ્રભુત્વેન ક્ષુધાવિષ્ટાઃ પરં દુઃખં ભેજુઃ  । અથ તાન્ સિંહઃ   પ્રાહ-ભોઃ !અન્વિષ્યતાં કુત્રચિત્ કિઞ્ચિત્ સત્ત્વં
યેનાહમેતામપિ દશાં પ્રાપ્તસ્તદ્ધત્વા યુષ્મદ્ભોજનં સમ્પાદયામિ ।
અથ તે ચત્વારોઽપિ ભ્રમિતુમારબ્ધા યાવન્ ન કિઞ્ચિત્ સત્ત્વં પશ્યન્તિ તાવદ્વાયસ-શ‍ૃગાલૌ પરસ્પરં મન્ત્રયતઃ
। શ‍ૃગાલ આહ-ભો વાયસ ! કિં  પ્રભૂત-ભ્રાન્તેન । અયમસ્માકં પ્રભોઃ ક્રથનકો વિશ્વસ્તસ્તિષ્ઠતિ । તદેનં હત્વા
પ્રાણ-યાત્રાં કુર્મઃ । વાયસ આહ-યુક્તમુક્તં ભવતા । પરં સ્વામિના તસ્યાભય-પ્રદાનં દત્તમાસ્તે ન વધ્યોઽયમિતિ
।
શ‍ૃગાલ આહ-ભો વાયસ ! અહં સ્વામિનં વિજ્ઞાપ્ય તથા કરિષ્યે યથા સ્વામી વધં કરિષ્યતિ । તત્ તિષ્ઠન્તુ
ભવન્તોઽત્રૈવ, યાવદહં ગૃહં ગત્વા પ્રભોરાજ્ઞાં ગૃહીત્વા ચાગચ્છામિ ।
એવમભિધાય સત્વરં સિંહમુદ્દિશ્ય   પ્રસ્થિતઃ । અથ સિંહમાસાદ્યેદમાહ  -સ્વામિન્ !સમસ્તં વનં ભ્રાન્ત્વા વયમાગતાઃ
। ન કિઞ્ચિત્ સત્ત્વમાસાદિતમ્ । તત્ કિં  કુર્મો વયમ્ । સમ્પ્રતિ વયં બુભુક્ષયા પદમેકમપિ પ્રચલિતું ન શક્નુમઃ ।
દેવોઽપિ પથ્યાશી વર્તતે । તદ્યદિ દેવાદેશો ભવતિ તત્ ક્રથનક-પિશિતેનાદ્ય પથ્ય-ક્રિયા ક્રિયતે ।
અથ સિંહસ્તસ્ય   તદ્દારુણં વચનમાકર્ણ્ય સકોપમિદમાહ-ધિક્ પાપાધમ ! યદેવં ભૂયોઽપિ વદસિ । તતસ્ત્વાં તત્-
ક્ષણમેવ વધિષ્યામિ । તતો મયા તસ્યાભયં પ્રદત્તમ્ । તત્ કથં વ્યાપાદયામિ । ઉક્તં ચ-
ન ગો-પ્રદાનં ન મહી-પ્રદાનં ન ચાન્ન-દાનં હિ તથા પ્રધાનમ્ । યથા વદન્તીહ બુધાઃ પ્રધાનં સર્વ-પ્રદાનેષ્વભય-પ્રદાનમ્
॥ ૧.૩૧૩॥
તચ્છ્રુત્વા  શ‍ૃગાલઆહ-સ્વામિન્ યદભયપ્રદાનં દત્ત્વા વધઃ ક્રિયતે તદેષ દોષો ભવતિ । પુનર્યદિ દેવપાદાનાં ભક્ત્યા
સાત્મનો જીવિતવ્યં પ્રયચ્છતિ તન્ ન દોષઃ । તતો યદિ સ સ્વયમેવાત્માનં વધાય નિયોજયતિ તદ્વધ્યોઽન્યથાસ્માકં
મધ્યાદેકતમો વધ્ય ઇતિ યતો દેવપાદાઃ પથ્યાશિનઃ ક્ષુન્નિરોધાદન્ત્યાં દશાં યાસ્યન્તિ । તત્ કિમેતૈઃ પ્રાણૈરસ્માકં યે
સ્વામ્યર્થે ન યાસ્યન્તિ । અપરં પશ્ચાદપસ્માભિર્વહ્નિ-પ્રવેશઃ કાર્યો યદિ સ્વામિ-પાદાનાં કિઞ્ચિદનિષ્ટં ભવિષ્યતિ ।
ઉક્તં ચ- યસ્મિન્ કુલે યઃ પુરુષઃ પ્રધાનઃ સ સર્વ-યત્નૈઃ પરિરક્ષણીયઃ । તસ્મિન્ વિનષ્ટે સ્વ-કુલં વિનષ્ટં ન નાભિ-ભઙ્ગે
હરકા વહન્તિ ॥ ૧.૩૧૪॥

તદાકર્ણ્ય મદોત્કટ આહ-યદેવં તત્ કુરુષ્વ યદ્રોચતે ।
તચ્છ્રુત્વા  સસત્વરં ગત્વા તાન્આહ-ભોઃ ! સ્વામિનો મહતવસ્થા વર્તતે। તત્ કિં  પર્યટિતેન ? તેન વિના કોઽત્રાસ્માન્
રક્ષયિષ્યતિ ? તદ્ગત્વા તસ્ય ક્ષુદ્રોગાત્ પર-લોકં પ્રસ્થિતસ્યાત્મ-શરીર-દાનં કુર્મો યેન સ્વામિ-પ્રસાદસ્ય અનૃણતાં
ગચ્છામઃ । ઉક્તં ચ-
આપદં પ્રાપ્નુયાત્ સ્વામી યસ્ય ભૃત્યસ્ય પશ્યતઃ ।
પ્રાણેષુ વિદ્યમાનેષુ સ ભૃત્યો નરકં વ્રજેત્ ॥ ૧.૩૧૫॥
તદનન્તરં તે સર્વે બાષ્પ-પૂરિત-દૃશો મદોત્કટં પ્રણમ્યોપવિષ્ટાઃ । તાન્ દૃષ્ટ્વા મદોત્કટ આહ-ભોઃ ! પ્રાપ્તં દૃષ્ટં વા
કિઞ્ચિત્ સત્ત્વમ્ । અથ તેષાં મધ્યાત્ કાકઃ પ્રોવાચ-સ્વામિન્ ! વયં તાવત્ સર્વત્ર પર્યટિતાઃ પરં ન કિઞ્ચિત્
સત્ત્વમાસાદિતં દૃષ્ટં વા । તદદ્ય માં ભક્ષયિત્વા પ્રાણાન્ ધારયતુ સ્વામી, યેન દેવસ્યાશ્વાસનં ભવતિ મમ પુનઃ સ્વર્ગ-
પ્રાપ્તિરિતિ । ઉક્તં ચ-
સ્વામ્યર્થે યસ્ત્યજેત્ પ્રાણાન્ ભૃત્યો ભક્તિ-સમન્વિતઃ । સ પરં પદમાપ્નોતિ જરા-મરણ-વર્જિતમ્   ॥ ૧.૩૧૬॥
તચ્છ્રુત્વા  શ‍ૃગાલ આહ-ભોઃ ! સ્વલ્પ-કાયો ભવાન્ । તવ ભક્ષણાત્ સ્વામિનસ્તાવત્ પ્રાણ-યાત્રા ન ભવતિ ।
અપરો દોષશ્ચ તાવત્ સમુત્પદ્યતે । ઉક્તં ચ-
કાક-માંસં તથોચ્છિષ્ટં સ્તોકં તદપિ દુર્બલમ્ ।
ભક્ષિતેનાપિ કિં  તેન યેન તૃપ્તિર્ન જાયતે ॥ ૧.૩૧૭॥
તદ્દર્ષિતા   સ્વામિ-ભક્તિર્ભવતા ગતં ચ આનૃણ્યં ભર્તૃ-પિણ્ડસ્ય પ્રાપ્તશ્ચોભય-લોકે સાધુ-વાદઃ । તદપસરાગ્રતઃ ।
અહં સ્વામિનં વિજ્ઞાપયામિ । તથાનુષ્ઠિતે શ‍ૃગાલઃ સાદરં પ્રણમ્યોપવિષ્ટઃ પ્રાહ-સ્વામિન્ ! માં ભક્ષયિત્વાદ્ય પ્રાણ-

યાત્રાં વિધાય મમોભય-લોક-પ્રાપ્તિં  કુરુ । ઉક્તં ચ-
સ્વામ્યાયત્તાઃ સદા પ્રાણા ભૃત્યાનામર્જિતા   ધનૈઃ । યતસ્તતો ન દોષોઽસ્તિ તેષાં ગ્રહણ-સમ્ભવઃ ॥ ૧.૩૧૮॥
અથ તચ્છ્રુત્વા  દ્વીપાહ-ભોઃ સાધૂક્તં ભવતા પુનર્ભવાનપિ સ્વલ્પ-કાયઃ સ્વ-જાતિશ્ચ નખાયુધત્વાદભક્ષ્યએવ । ઉક્તં
ચ- નાભક્ષ્યં ભક્ષયેત્ પ્રાજ્ઞઃ પ્રાણૈઃ કણ્ઠ-ગતૈરપિ । વિશેષાત્ તદપિ સ્તોકં લોક-દ્વય-વિનાશકમ્ ॥ ૧.૩૧૯॥
તદ્દર્શિતં   ત્વયાત્મનઃ કૌલીન્યમ્ । અથ વા સાધુ ચેદમુચ્યતે- એતદર્થં કુલીનાનાં નૃપાઃ કુર્વન્તિ સઙ્ગ્રહમ્  । આદિ-
મધ્યાવસાનેષુ ન તે ગચ્છન્તિ વિક્રિયામ્ ॥ ૧.૩૨૦॥
તદપસરાગ્રતઃ, યેનાહં સ્વામિનં વિજ્ઞાપયામિ । તથાનુષ્ઠિતે દ્વીપી પ્રણમ્ય મદોત્કટમાહ-સ્વામિન્ ! ક્રિયતામદ્ય મમ
પ્રાણૈઃ પ્રાણ-યાત્રા । દીયતામક્ષયો વાસઃ સ્વર્ગે । મમ વિસ્તાર્યતાં ક્ષિતિ-તલે પ્રભૂતં યશઃ । તન્ નાત્ર વિસ્મયઃ
કાર્યઃ । ઉક્તં ચ- મૃતાનાં સ્વામિનઃ કાર્યે ભૃત્યાનામનુવર્તિનામ્   । ભવેત્ સ્વર્ગે અક્ષયો વાસઃ કીર્તિશ્ચ   ધરણી-તલે
॥ ૧.૩૨૧॥
તચ્છ્રુત્વા  ક્રથનકશ્ચિન્તયામાસ-એતૈસ્તાવત્ સર્વૈરપિ શોભા-વાક્યાનુક્તાનિ ન ચૈકોઽપિ સ્વામિના વિનાશિતઃ ।
તદહમપિ પ્રાપ્ત-કાલં વક્ષ્યામિ ચિત્રકં યેન મદ્વચનમેતે ત્રયોઽપિ સમર્થયન્તિ । ઇતિ નિશ્ચિત્ય પ્રોવાચ-ભોઃ સત્યમુક્તં

ભવતા પરં ભવાનપિ નખાયુધઃ । તત્ કથં ભવન્તં સ્વામી ભક્ષયતિ । ઉક્તં ચ- મનસાપિ સ્વજાત્યાનાં યોઽનિષ્ટાનિ
પ્રચિન્તયેત્ । ભવન્તિ તસ્ય તાનેવ ઇહ લોકે પરત્ર ચ ॥ ૧.૩૨૨॥
તદપસરાગ્રતઃ, યેનાહં સ્વામિનં વિજ્ઞાપયામિ । તથાનુષ્ઠિતે ક્રથનકોઽગ્રે સ્થિત્વા પ્રણમ્યોવાચ-સ્વામિન્ !
એતેઽભક્ષ્યાસ્તવ તન્ મમ પ્રાણૈઃ પ્રાણ-યાત્રા વિધીયતાં યેન મમોભય-લોક-પ્રાપ્તિર્ભવતિ । ઉક્તં ચ-
ન યજ્વાનોઽપિ ગચ્છન્તિ તાં ગતિં  નૈવ યોગિનઃ । યાં યાન્તિ પ્રોજ્ઝિત-પ્રાણાઃ સ્વામ્યર્થે સેવકોત્તમાઃ ॥ ૧.૩૨૩॥
એવમભિહિતે તાભ્યાં શ‍ૃગાલ-ચિત્રકાભ્યાં વિદારિતોભય-કુક્ષિઃ ક્રથનકઃ પ્રાણાનત્યાક્ષીત્ । તતશ્ચતૈઃ ક્ષુદ્ર-પણ્ડિતૈઃ
સર્વૈર્ભક્ષિતઃ ।
અતોઽહં બ્રવીમિ-બહવઃ પણ્ડિતાઃ ક્ષુદ્રાઃ ઇતિ ।
તદ્ભદ્ર, ક્ષુદ્ર-પરિવારોઽયં તે રાજા મયા સમ્યગ્જાતઃ । સતામસેવ્યં ચ । ઉક્તં ચ-
અશુદ્ધ-પ્રકૃતૌ રાજ્ઞિ જનતા નાનુરજ્યતે ।
યથા ગૃધ્ર-સમાસન્નઃ કલહંસઃ સમાચરેત્ ॥ ૧.૩૨૪॥
તથા ચ-
ગૃધ્રાકારોઽપિ સેવ્યઃ સ્યાદ્ધંસાકારૈઃ સભાસદૈઃ ।
હંસાકારોઽપિ સન્ત્યાજ્યો ગૃધ્રાકારૈઃ સ તૈર્નૃપઃ ॥ ૧.૩૨૫॥
તન્ નૂનં મમોપરિ કેનચિદ્દુર્જનેનાયં  પ્રકોપિતઃ, તેનૈવં વદતિ । અથવા ભવતેતત્ । ઉક્તં ચ-
મૃદુના સલિલેન ખન્યમા
નાન્યવદ્ધૃષ્યન્તિ ગિરેરપિ સ્થલાનિ ।
ઉપજાપવિદાં ચ કર્ણ-જાપૈઃ
કિમુ ચેતાંસિ મૃદૂનિ માનવાનામ્ ॥ ૧.૩૨૬॥
કર્ણ-વિષેણ ચ ભગ્નઃ કિં  કિં  ન કરોતિ બાલિશો લોકઃ ।
ક્ષપણકતામપિ ધત્તે પિબતિ સુરાં નરક-પાલેન ॥ ૧.૩૨૭॥
અથવા સાધ્વિદમુચ્યતે-
પાદાહતોઽપિ દૃઢ-દણ્ડ-સમાહતોઽપિ
યં દંષ્ટ્રયા સ્પૃશતિ તં કિલ હન્તિ સર્પઃ ।
કોઽપેષ એવ પિશુનોગ્ર-મનુષ્ય-ધર્મઃ
કર્ણે પરં સ્પૃશતિ હન્તિ પરં સમૂલમ્ ॥ ૧.૩૨૮॥
તથા ચ-
અહો ખલ-ભુજઙ્ગસ્ય  વિપરીતો વધ-ક્રમઃ ।
કર્ણે લગતિ ચાન્યસ્ય પ્રાણૈરન્યો વિયુજ્યતે ॥ ૧.૩૨૯॥

તદેવં ગતેઽપિ કિં  કર્તવ્યમિતહં ત્વાં સુહૃદ્ભાવાત્ પૃચ્છામિ ।
દમનકઆહ-તદ્દેશાન્તર-ગમનં યુજ્યતે । નૈવં-વિધસ્ય કુસ્વામિનઃ સેવાં વિધાતુમ્ । ઉક્તં ચ-
ગુરોરપવલિપ્તસ્ય કાર્યાકાર્યમજાનતઃ ।
ઉત્પથ-પ્રતિપન્નસ્ય પરિત્યાગો વિધીયતે ॥ ૧.૩૩૦॥
સઞ્જીવકઆહ-અસ્માકમુપરિ સ્વામિનિ કુપિતે  ગન્તું ન શક્યતે, ન ચાન્યત્ર ગતાનામપિ નિર્વૃતિર્ભવતિ । ઉક્તં ચ-
મહતાં યોઽપરાધ્યેન દૂરસ્થોઽસ્મીતિ નાશ્વસેત્ ।
દીર્ઘૌ બુદ્ધિમતો બાહૂ તાભ્યાં હિંસતિ   હિંસકમ્   ॥ ૧.૩૩૧॥
તદ્યુદ્ધં મુક્ત્વા મે નાન્યદસિત્ શ્રેયસ્કરમ્ । ઉક્તં ચ-
ન તાન્ હિ તીર્થૈસ્તપસા ચ લોકાન્
સ્વર્ગૈષિણો દાન-શતૈઃ સુવૃત્તૈઃ ।
ક્ષણેન યાન્ યાન્તિ રણેષુ ધીરાઃ
પ્રાણાન્ સમુજ્ઝન્તિ હિ યે સુશીલાઃ ॥ ૧.૩૩૨॥
મૃતૈઃ સમ્પ્રાપ્યતે સ્વર્ગો જીવદ્ભિઃ કીર્તિરુત્તમા   ।
તદુભાવપિ શૂરાણાં ગુણાવેતૌ સુદુર્લભૌ ॥ ૧.૩૩૩॥
લલાટ-દેશે રુધિરં સ્રવત્ તુ
શૂરસ્ય યસ્ય પ્રવિશેચ્ચ વક્ત્રે ।
તત્ સોમપાનેન સમં ભવેચ્ચ
સઙ્ગ્રામ -યજ્ઞે વિધિવત્ પ્રદિષ્ટમ્ ॥ ૧.૩૩૪॥
તથા ચ-
હોમાર્થૈર્વિધિવત્   પ્રદાન-વિધિના સદ્વિપ્ર-વૃન્દાર્ચનૈર્
યજ્ઞૈર્ભૂરિ-સુદક્ષિણૈઃ સુવિહિતૈઃ સમ્પ્રાપ્યતે યત્ ફલમ્ ।
સત્-તીર્થાશ્રમ-વાસ-હોમ-નિયમૈશ્ચાન્દ્રાયણાદ્યૈઃ કૃતૈઃ
પુમ્ભિસ્તત્-ફલમાહવે વિનિહિતૈઃ સમ્પ્રાપ્યતે તત્-ક્ષણાત્ ॥ ૧.૩૩૫॥
તદાકર્ણ્ય દમનકશ્ચિન્તયામાસ-યુદ્ધાય કૃત-નિશ્ચયોઽયં દૃશ્યતે દુરાત્મા । તદ્યદિ કદાચિત્ તીક્ષ્ણ-શ‍ૃગાલાભ્યાં
સ્વામિનં પ્રહરિષ્યતિ તન્ મહાનનર્થઃ સમ્પત્સ્યતે । તદેનં ભૂયોઽપિ સ્વ-બુદ્ધ્યા પ્રબોધ્ય તથા કરોમિ, યથા દેશાન્તર-
ગમનં કરોતિ । આહ ચ-ભો મિત્ર ! સમ્યગભિહિતં ભવતા । પરં કઃ સ્વામિ-ભૃત્યયોઃ સઙ્ગ્રામઃ  । ઉક્તં ચ-
બલવન્તં રિપું દૃષ્ટ્વા કિલાત્માનં પ્રગોપયેત્ ।
બલવદ્ભિશ્ચ કર્તવ્યા શરચ્ચન્દ્ર-પ્રકાશતા ॥ ૧.૩૩૬॥
અન્યચ્ચ-
શત્રોર્વિક્રમમજ્ઞાત્વા   વૈરમારભતે હિ યઃ ।

સ પરાભવમાપ્નોતિ સમુદ્રષ્ ટિટ્ટિભાદ્યથા ॥ ૧.૩૩૭॥
સઞ્જીવકઆહ–કથમેતત્ ?
સોઽબ્રવીત્-

કથા ૧૨ ટિટ્ટિભ-દમ્પતી-કથા
કસ્મિંશ્ચિત્   સમુદ્રૈક-દેશે ટિટ્ટિભ-દમ્પતી વસતઃ । તતો ગચ્છતિ કાલ ઋતુ-સમયમાસાદ્ય ટિટ્ટિભી ગર્ભમાધત્ત ।
આસન્ન-પ્રસવા સતી સા ટિટ્ટિભમૂચે-ભોઃ કાન્ત ! મમ પ્રસવ-સમયો વર્તતે । તદ્વિચિન્ત્યતાં કિમપિ નિરુપદ્રવં
સ્થાનં યેન તત્રાહમણ્ડક-મોક્ષણં કરોમિ ।
ટિટ્ટિભઃ પ્રાહ-ભદ્રે રમ્યોઽયં સમુદ્ર-પ્રદેશઃ । તદત્રૈવ પ્રસવઃ કાર્યઃ ।
સા પ્રાહ-અત્ર પૂર્ણિમા  -દિને સમુદ્ર-વેલા ચરતિ । સા મત્ત-ગજેન્દ્રાનપિ સમાકર્ષતિ । તદ્દૂરમન્યત્ર  કિઞ્ચિત્
સ્થાનમન્વિષ્યતામ્ ।
તચ્છ્રુત્વા  વિહસ્ય ટિટ્ટિભઆહ-ભદ્રે ન યુક્તમુક્તં ભવત્યા । કા માત્રા સમુદ્રસ્ય યા મમ દૂષયિષ્યતિ પ્રસૂતિમ્ । કિં
ન શ્રુતં ભવત્યા-
બદ્ધ્વામ્બર-ચર-માર્ગં વ્યપગત-ધૂમં સદા મહદ્ભયદમ્ ।
મન્દ-મતિઃ કઃ પ્રવિશતિ હુતાશનં સ્વેચ્છયા મનુજઃ ॥ ૧.૩૩૮॥
મત્તેભ-કુમ્ભ-વિદલન-કૃત-શ્રમં સુપ્તમન્તક-પ્રતિમમ્ ।
યમ-લોક-દર્શનેચ્છુઃ  સિંહઃ   બોધયતિ કો નામ ॥ ૧.૩૩૯॥
કો ગત્વા યમ-સદનં સ્વયમન્તકમાદિશતજાત-ભયઃ ।
પ્રાણાનપહર મત્તો યદિ શક્તિઃ કાચિદસ્તિ તવ ॥ ૧.૩૪૦॥
પ્રાલેય-લેશ-મિશ્રે મરુતિ પ્રાભાતિકે ચ વાતિ જડે ।
ગુણ-દોષ-જ્ઞઃ પુરુષો જલેન કઃ શીતમપનયતિ ॥ ૧.૩૪૧॥
તસ્માદ્વિશ્રબ્ધાત્રૈવ ગર્ભં મુઞ્ચ । ઉક્તં ચ-
યઃ પરાભવ-સન્ત્રસ્તઃ સ્વ-સ્થાનં સન્ત્યજેન્ નરઃ ।
તેન ચેત્ પુત્રિણી માતા તદ્વન્ધ્યા કેન કથ્યતે ॥ ૧.૩૪૨॥
તચ્છ્રુત્વા  સમુદ્રશ્ચિન્તયામાસ-અહો ગર્વઃ પક્ષિ-કીટસ્યાસ્ય । અથ વા સાધ્વિદમુચ્યતે-
ઉત્ક્ષિપ્ય ટિટ્ટિભઃ પાદાવાસ્તે ભ ગભયાદ્દિવઃ ।
સ્વ-ચિત્ત-કલ્પિતો ગર્વઃ કસ્ય નાત્રાપિ વિદ્યતે ॥ ૧.૩૪૩॥
તન્ મયાસ્ય પ્રમાણં કુતૂહલાદપિ દ્રષ્ટવ્યમ્ । કિં  મમૈષોઽણ્ડાપહારે કૃતે કરિષ્યતિ । ઇતિ ચિન્તયિત્વા સ્થિતઃ ।
અથ પ્રસવાનન્તરં પ્રાણયાત્રાર્થં ગતાયાષ્ ટિટ્ટિભ્યાઃ સમુદ્રો વેલાવ્યાજેનાણ્ડાનપજહાર । અથાયાતા સા ટિટ્ટિભી

પ્રસવસ્થાનં શૂન્યમવલોક્ય પ્રલપન્તી ટિટ્ટિભમૂચે-ભો મૂર્ખ ! કથિતમાસીન્ મયા તે યત્ સમુદ્રવેલયા અણ્ડાનાં
વિનાશો ભવિષ્યતિ તદ્દૂરતરં  વ્રજાવઃ પરં મૂઢતયાહઙ્કારમાશ્રિત્ય મમ વચનં ન કરોષિ । અથવા સાધ્વિદમુચ્યતે
।
સુહૃદાં હિતકામાનાં ન કરોતીહ યો વચઃ । સ કૂર્મ ઇવ દુર્બુદ્ધિઃ કાષ્ઠાદ્ભ્રષ્ટો વિનશ્યતિ ॥ ૧.૩૪૪॥
ટિટ્ટિભઆહ-કથમેતત્ ? સાબ્રવીત્-

કથા ૧૩ કમ્બુગ્રીવાખ્ય-કૂર્મ-કથા
અસ્તિ કસ્મિંશ્ચિજ્   જલાશયે કમ્બુ-ગ્રીવો નામ કચ્છપઃ । તસ્યચસઙ્કટ-વિકટ-નામ્ની મિત્રે હંસ-જાતીયે પરમ-સ્નેહ-
કોટિમાશ્રિતે નિત્યમેવ સરસ્તીરમાસાદ્ય તેન સહાનેક-દેવર્ષિ  -મહર્ષીણાં કથાઃ કૃત્વાસ્ત -મય-વેલાયાં સ્વ-નીડા-
સંશ્રયં કુરુતઃ । અથગચ્છતા કાલેનાવૃષ્ટિ-વશાત્ સરઃ શનૈઃ શનૈઃ શોષમગમત્ । તતસ્તદ્દુઃખ -દુઃખિતૌ તાવૂચતુઃ-ભો
મિત્ર ! જમ્બાલ-શેષમેતત્-સરઃ સઞ્જાતમ્ । તત્ કથં ભવાન્ ભવિષ્યતીતિ વ્યાકુલત્વં નો હૃદિ વર્તતે ।
તચ્છ્રુત્વા  કમ્બુગ્રીવ આહ-ભોઃ, સામ્પ્રતં નાસ્તસ્માકં જીવિતવ્યં જલાભાવાત્ । તથાપુપાયશ્ચિન્ત્યતામિતિ । ઉક્તં
ચ-
ત્યાજ્યં ન ધૈર્યં વિધુરેઽપિ કાલે
ધૈર્યાત્ કદાચિદ્ગતિમાપ્નુયાત્ સઃ ।
યથા સમુદ્રેઽપિ ચ પોત-ભઙ્ગે
સાંયાત્રિકો વાઞ્છતિ તર્તુમેવ ॥ ૧.૩૪૫॥
અપરં ચ-
મિત્રાર્થે બાન્ધવાર્થે ચ બુદ્ધિમાન્ યતતે સદા ।
જાતાસ્વાપત્સુ યત્નેન જગાદેદં વચો મનુઃ ॥ ૧.૩૪૬॥
તદાનીયતાં કાચિદ્દૃઢ -રજ્જુર્લઘુ-કાષ્ઠં વા । અન્વિષ્યતાં ચ પ્રભૂત-જલ-સનાથં સરઃ, યેન મયા મધ્ય-પ્રદેશે દન્તૈર્ગૃહીતે
સતિ યુવાં કોટિ-ભાગયોસ્તત્-કાષ્ઠં મયા સહિતં સઙ્ગૃહ્ય  તત્-સરો નયથઃ ।
તાવૂચતુઃ-ભો મિત્ર !એવં કરિષ્યાવઃ । પરં ભવતા મૌન-વ્રતેન સ્થાતવ્યમ્ । નો ચેત્ તવ કાષ્ઠાત્ પાતો ભવિષ્યતિ ।
તથાનુષ્ઠિતે ગચ્છતા કમ્બુગ્રીવેણાધોભાગ-વ્યવસ્થિતં કિઞ્ચિત્ પુરમાલોકિતમ્ । તત્ર યે પૌરાસ્તે તથા નીયમાનં
વિલોક્ય સવિસ્મયમિદમૂચુઃ-અહો ચક્રાકારં કિમપિ પક્ષિભ્યાં નીયતે । પશ્યત પશ્યત ।
અથ તેષાં કોલાહલમાકર્ણ્ય કમ્બુગ્રીવ આહ-ભોઃ ! કિમેષ કોલાહલઃ ? ઇતિ વક્તુ-મના અર્ધોક્તે પતિતઃ પૌરૈઃ
ખણ્ડશઃ કૃતશ્ચ । અતોઽહં બ્રવીમિ-સુહૃદાં હિત-કામાનામિતિ । તથા ચ-
અનાગત-વિધાતા ચ પ્રત્યુત્પન્ન-મતિસ્તથા ।
દ્વાવેતૌ સુખમેધેતે યદ્ભવિષ્યો વિનશ્યતિ ॥ ૧.૩૪૭॥
ટિટ્ટિભઆહ-કથમેતત્ ?

સાબ્રવીત્-

કથા ૧૪ અનાગત-વિધાતાદિ-મત્સ્ય-ત્રય-કથા
કસ્મિંશ્ચિજ્   જલાશયેઽનાગત-વિધાતા પ્રત્યુત્પન્ન-મતિર્યદ્ભવિષ્યશ્ચેતિ ત્રયો મત્સ્યાઃ સન્તિ । અથ કદાચિત્ તં
જલાશયં દૃષ્ટ્વા ગચ્છદ્ભિર્મત્સ્ય-જીવિભિરુક્તમ્-યદહો બહુ -મત્સ્યોઽયં હ્રદઃ  । કદાચિદપિ નાસ્માભિરન્વેષિતઃ ।
તદદ્ય તાવદાહાર-વૃત્તિઃ સઞ્જાતા । સન્ધ્યા-સમયશ્ચ સંવૃત્તઃ । તતઃ પ્રભાતેઽત્રાગન્તવ્યમિતિ નિશ્ચયઃ ।
અતસ્તેષાં તત્-કુલિશ-પાતોપમં વચઃ સમાકર્ણ્યાનાગત-વિધાતા સર્વાન્ મત્સ્યાન્ આહૂયેદમૂચે-અહો, શ્રુતં
ભવદ્ભિર્યન્ મત્સ્ય-જીવિભિરભિહિતમ્ । તદ્રાત્રાવપિ ગમ્યતાં કિઞ્ચિન્ નિકટં સરઃ । ઉક્તં ચ-
અશક્તૈર્બલિનઃ શત્રોઃ કર્તવ્યં પ્રપલાયનમ્ ।
સંશ્રિતવ્યોઽથવા દુર્ગો નાન્યા તેષાં ગતિર્ભવેત્ ॥ ૧.૩૪૮॥
તન્ નૂનં પ્રભાત-સમયે મત્સ્ય-જીવિનોઽત્ર સમાગમ્ય મત્સ્ય-સઙ્ક્ષયં કરિષ્યન્તિ । એતન્ મમ મનસિ વર્તતે । તન્ ન
યુક્તં સામ્પ્રતં ક્ષણમપત્રાવસ્થાતુમ્ । ઉક્તં ચ-
વિદ્યમાના ગતિર્યેષામન્યત્રાપિ સુખાવહા ।
તે ન પશ્યન્તિ વિદ્વાંસો દેહ-ભઙ્ગં  કુલ-ક્ષયમ્ ॥ ૧.૩૪૯॥
તદાકર્ણ્ય પ્રત્યુત્પન્ન-મતિઃ પ્રાહ-અહો સત્યમભિહિતં ભવતા । મમાપભીષ્ટમેતત્ । તદન્યત્ર ગમ્યતામિતિ । ઉક્તં
ચ-
પર-દેશ-ભયાત્ ભીતા બહુ -માયા નપુંસકાઃ ।
સ્વ-દેશે નિધનં યાન્તિ કાકાઃ કાપુરુષા મૃગાઃ ॥ ૧.૩૫૦॥
યસ્યાસ્તિ સર્વત્ર ગતિઃ સ કસ્માત્
સ્વ-દેશ-રાગેણ હિ યાતિ નાશમ્ ।
તાતસ્ય કૂપોઽયમિતિ બ્રુવાણાઃ
ક્ષાર-જલં કાપુરુષાઃ પિબન્તિ ॥ ૧.૩૫૧॥
અથ તત્ સમાકર્ણ્ય પ્રોચ્ચૈર્વિહસ્ય   યદ્ભવિષ્યઃ પ્રોવાચ-અહો, ન ભવદ્ભ્યાં મન્ત્રિતં સમ્યગેતદિતિ, યતઃ કિં
વાઙ્ -માત્રેણાપિ તેષાં પિતૃ-પૈતામહિકમેતત્ સરસ્ત્યક્તું યુજ્યતે । યદાયુઃ-ક્ષયોઽસ્તિ તદન્યત્ર ગતાનામપિ
મૃત્યુર્ભવિષ્યતેવ । ઉક્તં ચ-
અરક્ષિતં તિષ્ઠતિ દૈવ-રક્ષિતં
સુરક્ષિતં દૈવ-હતં વિનશ્યતિ ।
જીવતનાથોઽપિ વને વિસર્જિતઃ 
કૃત-પ્રયત્નોઽપિ ગૃહે ન જીવતિ ॥ ૧.૩૫૨॥
તદહં ન યાસ્યામિ ભવદ્ભ્યાં ચ યત્ પ્રતિભાતિ તત્ કર્તવ્યમ્ ।

અથ તસ્ય તં નિશ્ચયં જ્ઞાત્વાનાગત-વિધાતા પ્રત્યુત્પન્ન-મતિશ્ચ નિષ્ક્રાનૌ સહ પરિજનેન । અથ પ્રભાતે તૈર્મત્સ્ય-

જીવિભિર્જાલૈસ્તજ્ જલાશયમાલોડ્ય યદ્ભવિષ્યેણ સહ તત્-સરો નિર્મત્સ્યતાં નીતમ્ । અતોઽહં બ્રવીમિ-
અનાગત-વિધાતા ચેતિ ।
તચ્છ્રુત્વા  ટિટ્ટિભઆહ-ભદ્રે, કિં  માં યદ્ભવિષ્ય-સદૃશં સમ્ભાવયસિ । તત્ પશ્ય મે બુદ્ધિ-પ્રભાવં યાવદેનં દુષ્ટ-સમુદ્રં
સ્વ-ચઞ્ચ્વા શોષયામિ ।
ટિટ્ટિભાહ-અહો કસ્તે સમુદ્રેણ સહ વિગ્રહઃ । તન્ ન યુક્તમસ્યોપરિ કોપં કર્તુમ્ । ઉક્તં ચ-
પુંસામસમર્થાનામુપદ્રવાયાત્મનો ભવેત્ કોપઃ ।
પિઠરં જ્વલદતિમાત્રં નિજ-પાર્શ્વાન્ એવ દહતિતરામ્ ॥ ૧.૩૫૩॥
તથા ચ-
અવિદિત્વાત્મનઃ શક્તિં  પરસ્ય ન સમુત્સુકઃ ।
ગચ્છન્નભિમુખો વહ્નૌ નાશં યાતિ પતઙ્ગવત્  ॥ ૧.૩૫૪॥
ટિટ્ટિભઆહ-પ્રિયે, મા મૈવં વદ । યેષામુત્સાહ-શક્તિર્ભવતિ તે સ્વલ્પા અપિ ગુરૂન્ વિક્રમન્તે । ઉક્તં ચ-
વિશેષાત્ પરિપૂર્ણસ્ય યાતિ શત્રોરમર્ષણઃ ।
આભિમુખ્યં શશાઙ્કસ્ય યથાદ્યાપિ વિધુન્તુદઃ ॥ ૧.૩૫૫॥
તથા ચ- પ્રમાણાદધિકસ્યાપિ ગણ્ડ-શ્યામ-મદ-ચ્યુતેઃ । પદં મૂર્ધ્નિ  સમાધત્તે કેસરી મત્ત-દન્તિનઃ ॥ ૧.૩૫૬॥
તથા ચ-
બાલસ્યાપિ રવેઃ પાદાઃ પતન્તુપરિ ભૂભૃતામ્ ।
તેજસા સહ જાતાનાં વયઃ કુત્રોપયુજ્યતે ॥ ૧.૩૫૭॥
હસ્તૌ સ્થૂલતરઃ સ ચાઙ્કુશ-વશઃ કિં  હસ્તિ-માત્રોઽઙ્કુશો
દીપે પ્રજ્વલિતે પ્રણશ્યતિ તમઃ કિં  દીપ-માત્રં તમઃ ।
વજ્રેણાપિ હતાઃ પતન્તિ ગિરયઃ કિં  વજ્ર-માત્રો ગિરિસ્
તેજો યસ્ય વિરાજતે સ બલવાન્ સ્થૂલેષુ કઃ પ્રત્યયઃ ॥ ૧.૩૫૮॥
તદનયા ચઞ્ચ્વાસ્ય સકલં તોયં શુષ્ક-સ્થલતાં નયામિ ।
ટિટ્ટિભાહ-ભોઃ કાન્ત ! યત્ર જાહ્નવી નવ-નદી-શતાનિ ગૃહીત્વા નિત્યમેવ પ્રવિશતિ, તથા સિન્ધુશ્ચ । તત્ કથં
ત્વમષ્ટાદશ-નદી-શતૈઃ પૂર્યમાણં તં વિપ્રુષ-વાહિન્યા ચઞ્ચ્વા શોષયિષ્યસિ ? તત્ કિમશ્રદ્ધો યેનોક્તેન ।
ટિટ્ટિભઆહ-પ્રિયે !
અનિર્વેદઃ શ્રિયો મૂલં ચઞ્ચુર્મે લોહ-સન્નિભા ।
અહો-રાત્રાણિ દીર્ઘાણિ સમુદ્રઃ કિં  ન શુષ્યતિ ॥ ૧.૩૫૯॥
દુરધિગમઃ પર-ભાગો યાવત્ પુરુષેણ પૌરુષં ન કૃતમ્ ।
જયતિ તુલામધિરૂઢો ભાસ્વાનપિ જલદ-પટલાનિ ॥ ૧.૩૬૦॥

panchatantra.pdf 59



પઞ્ચતન્ત્રમ્

ટિટ્ટિભાહ-યદિ ત્વયાવશ્યં સમુદ્રેણસહ વિગ્રહાનુષ્ઠાનં કાર્યમ્ । તદન્યાનપિ વિહઙ્ગમાન્ આહૂય સુહૃજ્ -જન-સહિત
એવં સમાચર । ઉક્તં ચ-
બહૂનામપસારાણાં સમ્વાયો હિ દુર્જયઃ ।
તૃણૈરાવેષ્ટ્યતે રજ્જુર્યથા  નાગોઽપિ બદ્ધ્યતે ॥ ૧.૩૬૧॥
તથા ચ-
ચટકાકાષ્ઠ-કૂટેન મક્ષિકા-દર્દુરૈસ્તથા ।
મહાજન-વિરોધેન કુઞ્જરઃ પ્રલયં ગતઃ ॥ ૧.૩૬૨॥
ટિટ્ટિભઆહ-કથમેતત્ ?
સા પ્રાહ-

કથા ૧૫ કુઞ્જર-ચટક-દમ્પતી-કથા
કસ્મિંશ્ચિદ્વનોદ્દેશે   ચટક-દમ્પતી તમાલ-તરુ-કૃત-નિલયૌ પ્રતિવસતઃ સ્મ । અથ તયોર્ગચ્છતા કાલેન સન્તતિરભવત્
। અન્યસ્મિન્નહનિ પ્રમત્તો વન-ગજઃ કશ્ચિત્ તં તમાલ-વૃક્ષં ઘર્માર્તશ્છાયાર્થી સમાશ્રિતઃ । તતો મદોત્કઋષાત્ તાં
તસ્ય શાખાં ચટકાશ્રિતાં પુષ્કરાગ્રેણાકૃષ્ય બભઞ્જ । તસ્યા ભઙ્ગેન  ચટકાણ્ડાનિ સર્વાણિ વિશીર્ણાનિ । આયુઃ-
શેષતયા ચ ચટકૌ કથમપિ પ્રાણૈર્ન વિયુક્તૌ ।
અથ ચટકા સાણ્ડ-ભઙ્ગાભિભૂતા  પ્રલાપાન્ કુર્વાણા ન કિઞ્ચિત્ સુખમાસસાદ । અત્રાન્તરે તસ્યાસ્તાન્ પ્રલાપાન્
શ્રુત્વા કાષ્ઠ-કૂટો નામ પક્ષી તસ્યાઃ પરમ-સુહૃત્-તદ્દુઃખ -દુઃખિતોઽભ્યેત્ય તામુવાચ-ભગવતિ ! કિં  વૃથા પ્રલાપેન ।
ઉક્તં ચ-
નષ્ટં મૃતમતિક્રાન્તં નાનુશોચન્તિ પણ્ડિતાઃ ।
પણ્ડિતાનાં ચ મૂર્ખાણાં વિશેષોઽયં યતઃ સ્મૃતઃ ॥ ૧.૩૬૩॥
તથા ચ-
અશોચ્યાનીહ ભૂતાનિ યો મૂઢસ્તાનિ શોચતિ ।
તદ્દુઃખાલ્લભતે  દુઃખં દ્વાવનર્થૌ નિષેવતે ॥ ૧.૩૬૪॥
અન્યચ્ચ-
શ્લેષ્માશ્રુ બાન્ધવૈર્મુક્તં પ્રેતો ભુઙ્ક્તે યતોઽવશઃ ।
તસ્માન્ ન રોદિતવ્યં હિ ક્રિયાઃ કાર્યાશ્ચ શક્તિતઃ ॥ ૧.૩૬૫॥
ચટકા પ્રાહ-અસ્ત્વેતત્ । પરં દુષ્ટ-ગજેન મદાન્ મમ સન્તાન-ક્ષયઃ કૃતઃ । તદ્યદિ મમ ત્વં સુહૃત્-સત્યસ્તદસ્ય
ગજાપસદસ્ય કોઽપિ વધોપાયશ્ચિન્ત્યતામ્ । યસ્યાનુષ્ઠાનેન મે સન્તતિ-નાશ-દુઃખમપસરતિ । ઉક્તં ચ-
આપદિ યેનોપકૃતં યેન ચ હસિતં દશાસુ વિષમાસુ ।

ઉપકૃત્ય તયોરુભયોઃ પુનરપિ જાતં નરં મન્યે ॥ ૧.૩૬૬॥
કાષ્ઠ-કૂટ આહ-ભગવતિ, સત્યમભિહિતં ભવત્યા । ઉક્તં ચ-
સ સુહૃદ્વ્યસને યઃ સ્યાદન્ય-જાત્યુદ્ભવોઽપિ સન્ ।
વૃદ્ધૌ સર્વોઽપિ મિત્રં સ્યાત્ સર્વેષામેવ દેહિનામ્ ॥ ૧.૩૬૭॥
સ સુહૃદ્વ્યસને યઃ સ્યાત્ સ પુત્રો યસ્તુ ભક્તિમાન્ ।
સ ભૃત્યો યો વિધેયજ્ઞઃ સા ભાર્યા યત્ર નિર્વૃતિઃ ॥ ૧.૩૬૮॥
તત્ પશ્ય મે બુદ્ધિ-પ્રભાવમ્ । પરં મમાપિ સુહૃદ્ભૂતા વીણારવા નામ મક્ષિકાસ્તિ । તત્ તામાહૂયાગચ્છામિ, યેન
સ દુરાત્મા દુષ્ટ-ગજો બધ્યતે ।
અથાસૌ ચટકયા સહ મક્ષિકામાસાદ્ય પ્રોવાચ-ભદ્રે, મમેષ્ટેયં ચટકા કેનચિદ્દુષ્ટ -ગજેન પરાભૂતાણ્ડ-સ્ફોટનેન । તત્
તસ્ય વધોપાયમનુતિષ્ઠતો મે સાહાય્યં કર્તુમર્હસિ ।
મક્ષિકાપાહ-ભદ્ર ! કિમુચ્યતેઽત્ર વિષયે । ઉક્તં ચ-
પુનઃ પ્રત્યુપકારાય મિત્રાણાં ક્રિયતે પ્રિયમ્ ।
યત્ પુનર્મિત્ર  -મિત્રસ્ય કાર્યં મિત્રૈર્ન કિં  કૃતમ્ ॥ ૧.૩૬૯॥
સત્યમેતત્ । પરં મમાપિ ભેકો મેઘનાદો નામ મિત્રં તિષ્ઠતિ । તમપાહૂય યથોચિતં કુર્મઃ । ઉક્તં ચ-
હિતૈઃ સાધુ-સમાચારૈઃ શાસ્ત્રજ્ઞૈર્મતિ-શાલિભિઃ ।
કથઞ્ચિન્ ન વિકલ્પન્તે વિદ્વદ્ભિશ્ચિન્તિતા નયાઃ ॥ ૧.૩૭૦॥
અથતે ત્રયોઽપિ ગત્વા મેઘનાદસ્યાગ્રે સમસ્તં વૃત્તાન્તં નિવેદ્ય તસ્થુઃ । અથસપ્રોવાચ-કિયન્ માત્રોઽસૌ વરાકો ગજો
મહાજનસ્ય કુપિતસ્યાગ્રે । તન્ મદીયો મન્ત્રઃ કર્તવ્યઃ । મક્ષિકે, ત્વં ગત્વા મધ્યાહ્ન-સમયે તસ્ય મદોદ્ધતસ્ય ગજસ્ય
કર્ણે વીણા-રવ-સદૃશં શબ્દં કુરુ । યેન શ્રવણ-સુખ-લાલસો નિમીલિત-નયનો ભવતિ । તતશ્ચ કાષ્ઠ-કૂટ-ચઞ્ચ્વા
સ્ફોટિત-નયનોઽન્ધીભૂતસ્તૃષાર્તો મમ ગર્ત-તટાશ્રિતસ્યસપરિકરસ્યશબ્દં શ્રુત્વા જલાશયં મત્વા સમભ્યેતિ । તતો
ગર્તમાસાદ્ય પતિષ્યતિ પઞ્ચત્વં યાસ્યતિ ચેતિ । એવં સમવાયઃ કર્તવ્યો યથા વૈર-સાધનં ભવતિ ।
અથ તથાનુષ્ઠિતે સ મત્ત-ગજો મક્ષિકા-ગેય-સુખાન્ નિમીલિત-નેત્રઃ કાષ્ઠ-કૂટ-હૃત-ચક્ષુર્મધ્યાહ્ન-સમયે ભ્રામ્યન્
મણ્ડૂક-શબ્દાનુસારી ગચ્છન્ મહતીં  ગર્તમાસાદ્ય પતિતો મૃતશ્ચ । અતોઽહં બ્રવીમિ-ચટકા કાષ્ઠ-કૂટેન ઇતિ ।
ટિટ્ટિભ આહ-ભદ્રે, એવં ભવતુ । સુહૃદ્વર્ગ-સમુદાયેન સહ સમુદ્રં શોષયિષ્યામિ । ઇતિ નિશ્ચિત્ય બક-સારસ-
મયૂરાદીન્ સમાહૂય પ્રોવાચ-ભોઃ પરાભૂતોઽહં સમુદ્રેણાણ્ડકાપહરેણ । તચ્ચિન્ત્યતામસ્ય શોષણોપાયઃ ।
તે સમ્મન્ત્ર્ય પ્રોચુઃ-અશક્તા વયં સમુદ્ર-શોષણે । તત્ કિં  વૃથા પ્રયાસેન । ઉક્તં ચ-
અબલઃ પ્રોન્નતં શત્રું યો યાતિ મદ-મોહિતઃ ।
યુદ્ધાર્થં સ નિવર્તેત શીર્ણ-દન્તો યથા ગજઃ ॥ ૧.૩૭૧॥
તદસ્માકં સ્વામી વૈનતેયોઽસ્તિ । તસ્મૈ સર્વમેતત્-પરિભવ-સ્થાનં નિવેદ્યતામ્, યેન સ્વજાતિ-પરિભવ-કુપિતો
વૈરાનૃણ્યં ગચ્છતિ । અથવાત્રાવલેપં કરિષ્યતિ તથાપિ નાસ્તિ વો દુઃખમ્ । ઉક્તં ચ-

સુહૃદિ નિરન્તર-રચિતે ગુણવતિ ભૃત્યેઽનુવર્તિનિ   કલત્રે ।
સ્વામિનિ શક્તિ-સમેતે નિવેદ્ય દુઃખં સુખી ભવતિ ॥ ૧.૩૭૨॥
તદ્યામો વિનતેય-સકાશં યતોઽસાવસ્માકં સ્વામી ।
તથાનુષ્ઠિતે સર્વે તે પક્ષિણો વિષણ્ણ-વદના બાષ્પ-પૂરિત-દૃશો વૈનતેય-સકાશમાસાદ્ય કરુણ-સ્વરેણ
ફૂત્કર્તુમારબ્ધાઃ-અહો ! અબ્રહ્મણ્યમબ્રહ્મણ્યમ્ ! અધુના સદાચારસ્ય ટિટ્ટિભસ્ય ભવતિ નાથે સતિ
સમુદ્રેણાણ્ડાનપહૃતાનિ તત્-પ્રનષ્ટમધુના પક્ષિ-કુલમ્ । અન્યેઽપિ સ્વેચ્છયા સમુદ્રેણ વ્યાપાદિષ્યન્તે । ઉક્તં
ચ-
ક્વ કસ્ય કર્મ સંવીક્ષ્ય કરોતન્યોઽપિ ગર્હિતમ્   ।
ગતાનુગતિકો લોકો ન લોકઃ પારમાર્થિકઃ   ॥ ૧.૩૭૩॥
ચાટુ-તસ્કર-દુર્વૃત્તૈસ્તથા સાહસિકાદિભિઃ ।
પીડ્યમાનાઃ પ્રજા રક્ષ્યાઃ કટૂચ્છદ્માદિભિસ્તથા ॥ ૧.૩૭૪॥
પ્રજાનાં ધર્મ-ષડ્-ભાગો રાજ્ઞો ભવતિ રક્ષિતુઃ ।
અધર્માદપિ ષડ્-ભાગો જાયતે યો ન રક્ષતિ ॥ ૧.૩૭૫॥
પ્રજા-પીડન-સન્તાપાત્ સમુદ્ભૂતો હુતાશનઃ  ।
રાજ્ઞઃ શ્રિયં કુલં પ્રાણાન્ નાદગ્ધ્વા વિનિવર્તતે ॥ ૧.૩૭૬॥
રાજા બન્ધુરબન્ધૂનાં રાજા ચક્ષુરચક્ષુષામ્ ।
રાજા પિતા ચ માતા ચ સર્વેષાં ન્યાય-વર્તિનામ્   ॥ ૧.૩૭૭॥
ફલાર્થી પાર્થિવો   લોકાન્ પાલયેદ્યત્નમાસ્થિતઃ ।
દાન-માનાદિ-તોયેન માલાકારોઽઙ્કુરાન્  ઇવ ॥ ૧.૩૭૮॥
યથા બીજાઙ્કુરઃ  સૂક્ષ્મઃ પ્રત્નેનાભિરક્ષિતઃ ।
ફલ-પ્રદો ભવેત્ કાલે તદ્વલ્લોકઃ સુરક્ષિતઃ ॥ ૧.૩૭૯॥
હિરણ્ય-ધાન્ય-રત્નાનિ યાનાનિ વિવિધાનિ ચ ।
તથાન્યદપિ યત્ કિઞ્ચિત્ પ્રજાભ્યઃ સ્યાન્ નૃપસ્ય તત્ ॥ ૧.૩૮૦॥
અથૈવં ગરુડઃ સમાકર્ણ્ય તદ્દુઃખ -દુઃખિતઃ કોપાવિષ્ટશ્ચ વ્યચિન્તયત્-અહો ! સત્યમુક્તમેતૈઃ પક્ષિભિઃ । તદદ્ય ગત્વા
તં સમુદ્રં શોષયામઃ ।
એવં ચિન્તયતસ્તસ્ય વિષ્ણુ-દૂતઃ સમાગત્યાહ-ભો ગરુત્મન્ ! ભગવતા નારાયણેનાહં તવ પાર્શ્વે પ્રેષિતઃ । દેવ-
કાર્યાય ભગવાનમરાવત્યાં યાસ્યતીતિ । તત્ સત્વરમાગમ્યતામ્ ।
તચ્છ્રુત્વા  ગરુડઃ સાભિમાનં પ્રાહ-ભો દૂત ! કિં  મયા કુભૃત્યેન ભગવાન્ કરિષ્યતિ । તદ્ગત્વા તં વદ યદન્યો ભૃત્યો
વાહનાય્સમત્-સ્થાને ક્રિયતામ્ । મદીયો નમસ્કારો વાચ્યો ભગવતઃ । ઉક્તં ચ-

યો ન વેત્તિ ગુણાન્ યસ્ય ન તં સેવેત પણ્ડિતઃ ।
ન હિ તસ્માત્ ફલં કિઞ્ચિત્ સુકૃષ્ટાદૂષરાદિવ ॥ ૧.૩૮૧॥
દૂતઆહ-ભો વૈનતેય ! કદાચિદપિભગવન્તં પ્રતિ ત્વયા નૈતદભિહિતમીદૃક્ । તત્ કથય, કિં  તે ભગવતાપમાન-સ્થાનં
કૃતમ્ ?
ગરુડઆહ-ભગવદાશ્રય-ભૂતેન સમુદ્રેણાસ્મટ્ ટિટ્ટિભાણ્ડાનપહૃતાનિ । તદ્યદિ નિગ્રહં ન કરોતિ તદહં ભગવતો ન
ભૃત્ય ઇતેષ નિશ્ચયસ્ત્વયા વાચ્યઃ । તદ્દ્રુતતરં ગત્વા ભવતા ભગવતઃ સમીપે વક્તવ્યમ્ ।
અથ દૂત-મુખેન પ્રણય-કુપિતં વૈનતેયં વિજ્ઞાય સમ્માન-પુરઃસરં તમાનયામિ । ઉક્તં ચ-
ભક્તં શક્તં કુલીનં ચ ન ભૃત્યમવમાનયેત્ ।
પુત્રવલ્લાલયેન્ નિત્યં ય ઇચ્છેચ્છ્રિયમાત્મનઃ  ॥ ૧.૩૮૨॥
અન્યચ્ચ-
રાજા તુષ્ટોઽપિ ભૃત્યાનામર્થ-માત્રં પ્રયચ્છતિ ।
તે તુ સમ્માનિતાસ્તસ્ય પ્રાણૈરપુપકુર્વતે ॥ ૧.૩૮૩॥
ઇતેવં સમ્પ્રધાર્ય રુક્મ-પુરે વૈનતેય-સકાશં સત્વરમગમત્ । વૈનતેયોઽપિ ગૃહાગતં ભગવન્તમવલોક્ય ત્રપાધોમુખઃ
પ્રણમ્યોવાચ-ભગવન્ ! ત્વદાશ્રયોન્મત્તેન સમુદ્રેણ મમ ભૃત્યાસ્યાણ્ડાનપહૃત્ય મમાપમાનો વિહિતઃ । પરં ભગવલ્-
લજ્જયા મયા વિલમ્બિતમ્ । નો ચેદેનમહં સ્થલાન્તરમદ્યૈવ નયામિ । યતઃ સ્વામિ-ભયાચ્છ્રવણોઽપિ  પ્રહારો ન
દીયતે । ઉક્તં ચ-
યેન સ્યાલ્લઘુતા વાથ પીડા ચિત્તે પ્રભોઃ ક્વચિત્ ।
પ્રાણ-ત્યાગેઽપિ તત્ કર્મ ન કુર્યાત્ કુલ-સેવકઃ ॥ ૧.૩૮૪॥
તચ્છ્રુત્વા  ભગવાન્ આહ-ભો વૈનતેય ! સત્યમભિહિતં ભવતા । ઉક્તં ચ-
ભૃત્યાપરાધજો દણ્ડઃ સ્વામિનો જાયતે યતઃ ।
તેન લજ્જાપિ તસ્યોત્થા ન ભૃત્યસ્ય તથા પુનઃ ॥ ૧.૩૮૫॥
તદાગચ્છ યેનાણ્ડાનિ સમુદ્રાદાદાય ટિટ્ટિભં સમ્ભાવયાવઃ । અમરાવતીં  ચ ગચ્છાવઃ ।
તથાનુષ્ઠિતે સમુદ્રો ભગવતા નિર્ભર્સ્યાગ્નેયં શરં સન્ધ્યાયાભિહિતઃ-ભો દુરાત્મન્ ! દીયન્તાં ટિટ્ટિભાણ્ડાનિ । નો ચેત્
સ્થલતાં ત્વાં નયામિ ।
તતઃ સમુદ્રેણ સભયેન ટિટ્ટિભાણ્ડાનિ તાનિ પ્રદત્તાનિ । ટિટ્ટિભેનાપિ ભાર્યાયૈ સમર્પિતાનિ   । અતોઽહં બ્રવીમિ-
શત્રોર્બલમવિજ્ઞાય ઇતિ । તસ્માત્ પુરુષેણોદ્યમો ન ત્યાજ્યઃ ।
તદાકર્ણ્ય સઞ્જીવકસ્તમેવ ભૂયોઽપિ પપ્રચ્છ-ભો મિત્ર ! કથં જ્ઞેયો મયાસૌ દુષ્ટ-બુદ્ધિરિતિ । ઇયન્તં કાલં
યાવદુત્તરોત્તર-સ્નેહેન પ્રસાદેન ચાહં દૃષ્ટઃ। ન કદાચિત્ તદ્વિકૃતિર્દૃષ્ટા  । તત્ કથ્યતાં યેનાહમાત્મ-રક્ષાર્થં તદ્વધાયોદ્યમં
કરોમિ ।

દમનક આહ-ભદ્ર, કિમત્ર જ્ઞેયમ્ ? એષ તે પ્રત્યયઃ । યદિ રક્ત-નેત્રસ્ત્રિશિખાં ભ્રૂકુટિં   દધાનઃ સૃક્કણી પરિલેલિહન્
ત્વાં દૃષ્ટ્વા ભવતિ, તદ્દુષ્ટ -બુદ્ધિઃ । અન્યથા સુપ્રસાદશ્ચેતિ । તદાજ્ઞાપય મામ્ । સ્વાશ્રયં પ્રતિ ગચ્છામિ । ત્વયા ચ
યથાયં મન્ત્ર-ભેદો ન ભવતિ તથા કાર્યમ્ । યદિ નિશામુખં પ્રાપ્ય ગન્તું શક્નોષિ તદ્દેશ-ત્યાગઃ કાર્યઃ । યતઃ-
ત્યજેદેકં કુલસ્યાર્થે ગ્રામસ્યાર્થે કુલં ત્યજેત્ ।
ગ્રામં જનપદસ્યાર્થે સ્વાત્માર્થે પૃથિવીં  ત્યજેત્ ॥ ૧.૩૮૬॥
આપદર્થે ધનં રક્ષેદ્દારાન્ રક્ષેદ્ધનૈરપિ ।
આત્માનં સતતં રક્ષેદ્દારૈરપિ ધનૈરપિ ॥ ૧.૩૮૭॥
બલવતાભિભૂતસ્ય વિદેશ-ગમનં તદનુપ્રવેશો વા નીતિઃ । તદ્દેશ-ત્યાગઃ કાર્યઃ । અથવાત્મા
સામાદિભિરુપાયૈરાભરક્ષણીયઃ । ઉક્તં ચ-
અપિ પુત્ર-કલત્રૈર્વા પ્રાણાન્ રક્ષેત પણ્ડિતઃ ।
વિદ્યમાનૈર્યતસ્તૈઃ સ્યાત્ સર્વં ભૂયોઽપિ દેહિનામ્ ॥ ૧.૩૮૮॥
તથા ચ-
યેન કેનાપુપાયેન શુભેનાપશુભેન વા ।
ઉદ્ધરેદ્દીનમાત્માનં સમર્થો ધર્મમાચરેત્ ॥ ૧.૩૮૯॥
યો માયાં કુરુતે મૂઢઃ પ્રાણ-ત્યાગે ધનાદિષુ ।
તસ્ય પ્રાણાઃ પ્રણશ્યન્તિ તૈર્નષ્ટૈર્નષ્ટમેવ તત્ ॥ ૧.૩૯૦॥
એવમભિધાય દમનકઃ કરટક-સકાશમગમત્ । કરટકોઽપિ તમાયાન્તં દૃષ્ટ્વા પ્રોવાચ-ભદ્ર ! કિં  કૃતં તત્રભવતા ?
દમનકઆહ-મયા તાવન્ નીતિ-બીજ-નિર્વાપણં કૃતમ્ । પરતો દૈવ-વિહિતાયત્તમ્ । ઉક્તં ચ-
પરાઙ્મુખેઽપિ દૈવેઽત્ર કૃત્યં કાર્યં વિપશ્ચિતા ।
આત્મ-દોષ-વિનાશાય સ્વ-ચિત્ત-સ્તમ્ભનાય ચ ॥ ૧.૩૯૧॥
તથા ચ-
ઉદ્યોગિનં પુરુષ-સિંહમુપૈતિ   લક્ષ્મીર્
દૈવેન દેયમિતિ કાપુરુષા વદન્તિ ।
દૈવં નિહત્ય કુરુ પૌરુષમાત્મ-શક્ત્યા યત્ને કૃતે યદિ ન સિધ્યતિ કોઽત્ર દોષઃ ॥ ૧.૩૯૨॥
કરટક આહ-તત્ કથય કીદૃક્ ત્વયા નીતિ-બીજં નિર્વાપિતમ્ ।
સોઽબ્રવીત્-મયાન્યોન્યં તાભ્યાં મિથ્યા-પ્રજલ્પેન ભેદસ્તથા વિહિતો યથા ભૂયોઽપિ મન્ત્રયન્તાવેક-સ્થાન-સ્થિતૌ ન
દ્રક્ષ્યસિ ।
કરટકઆહ-અહો, ન યુક્તં ભવતા વિહિતં યત્ પરસ્પરં તૌ સ્નેહાર્દ્ર-હૃદયૌ સુખાશ્રયૌ કોપ-સાગરે પ્રક્ષિપ્તૌ । ઉક્તં
ચ-
અવિરુદ્ધં સુખ-સ્થં યો દુઃખ-માર્ગે નિયોજયેત્ ।

જન્મ-જન્માન્તરે દુઃખી સ નરઃ સ્યાદસંશયમ્ ॥ ૧.૩૯૩॥
અપરં ત્વં યદ્ભેદ-માત્રેણાપિ હૃષ્ટસ્તદપયુક્તમ્, યતઃ સર્વતોઽપિ જનો વિરૂપ-કરણે સમર્થો ભવતિ નોપકર્તુમ્ ।
ઉક્તં ચ-
ઘાતયિતુમેવ નીચઃ પર-કાર્યં વેત્તિ ન પ્રસાદયિતુમ્ ।
પાતયિતુમસ્તિ શક્તિર્વાયોર્વૃક્ષં ન ચોન્નમિતુમ્ ॥ ૧.૩૯૪॥
દમનકઆહ-અનભિજ્ઞો ભવાન્ નીતિ-શાસ્ત્રસ્ય, તેનૈતદ્બ્રવીષિ । ઉક્તં ચ યતઃ-
જાત-માત્રં ન યઃ શત્રું વ્યાધિં  ચ પ્રશમં નયેત્ ।
મહા-બલોઽપિ તેનૈવ વૃદ્ધિં  પ્રાપ્ય સ હન્યતે ॥ ૧.૩૯૫॥
તચ્છત્રુ-ભૂતોઽયમસ્માકં મન્ત્રિ-પદાહરણાત્ । ઉક્તં ચ-
પિતૃ-પૈતામહં સ્થાનં યો યસ્યાત્ર જિગીષતે ।
સ તસ્ય સહજઃ શત્રુરુચ્છેદ્યોઽપિ પ્રિયે સ્થિતઃ ॥ ૧.૩૯૬॥
તન્ મયા સ ઉદાસીનતયા સમાનીતોઽભય-પ્રદાનેન યાવત્ તાવદહમપિ તેન સાચિવ્યાત્ પ્રચ્યાવિતઃ । અથવા
સાધ્વિદમુચ્યતે-
દદ્યાત્ સાધુર્યદિ નિજ-પદે દુર્જનાય પ્રવેશં
તન્-નાશાય પ્રભવતિ તતો વાઞ્છમાનઃ સ્વયં સઃ ।
તસ્માદ્દેયો વિપુલ-મતિભિર્નાવકાશોઽધમાનાં
જારાપિ સ્યાદ્ગૃહ -પતિરિતિ શ્રૂયતે વાક્યતોઽત્ર ॥ ૧.૩૯૭॥
તેન મયા તસ્યોપરિ વધોપાય એવ વિરચ્યતે । દેશ-ત્યાગાય વા ભવિષ્યતિ । તચ્ચ ત્વાં મુક્ત્વાન્યો ન જ્ઞાસ્યતિ ।
તદુક્તમેતત્ તે સ્વાર્થાયાનુષ્ઠિતમ્ । ઉક્તં ચ-
નિસ્ત્રિંશં   હૃદયં કૃત્વા  વાણીમિક્ષુ-રસોપામામ્ ।
વિકલ્પોઽત્ર ન કર્તવ્યો હન્યાત્ તત્રાપકારિણમ્ ॥ ૧.૩૯૮॥
અપરં મૃતોઽપસ્માકં ભોજ્યો ભવિષ્યતિ । તદેકં તાવદ્વર-સાધનમ્ । અપરં સાચિવ્યં ચ ભવિષ્યતિ તૃપ્તિશ્ચેતિ ।
તદ્ગુણ-ત્રયેઽસ્મિન્ન્ ઉપસ્થિતે કસ્માન્ માં દૂષયસિ ત્વં જાડ્ય-ભાવાત્ । ઉક્તં ચ-
પરસ્ય પીડનં કુર્વન્ સ્વાર્થ-સિદ્ધિં  ચ પણ્ડિતઃ ।
મૂઢ-બુદ્ધિર્ન ભક્ષેત વને ચતુરકો યથા ॥ ૧.૩૯૯॥
કરટક આહ-કથમેતત્ ?
સઆહ-

કથા ૧૬ વજ્ર-દંષ્ટ્ર-નામ-સિંહ  -કથા
અસ્તિ કસ્મિંશ્ચિદ્વનોદ્દેશે   વજ્ર-દંષ્ટ્રો  નામ સિંહઃ   । તસ્ય ચતુરક-ક્રવ્યમુખ-નામાનૌ શ‍ૃગાલ-વૃકૌ ભૃત્ય-

ભૂતૌ સદૈવાનુગતૌ તત્રૈવ વને પ્રતિવસતઃ । અથાન્ય-દિને સિંહેન   કદાચિદાસન્ન-પ્રસવા પ્રસવ-વેદનયા સ્વ-
યૂથાદ્ભ્રષ્ટોષ્ટ્રુપવિષ્ટા કસ્મિંશ્ચિદ્વન  -ગહને સમાસાદિતા । અથ તાં વ્યાપાદ્ય યાવદુદરં સ્ફોટયતિ, તાવજ્ જીવન્ લઘુ-
દાસેરક-શિશુર્નિષ્ક્રાન્તઃ   । સિંહોઽપિ   દાસેરક્યાઃ પિશિતેન સપરિવારઃ પરાં તૃપ્તિમુપાગતઃ । પરં સ્નેહાદ્બાલ-દાસેકં
ત્યક્તં ગૃહમાનીયેદમુવાચ-ભદ્ર, ન તેઽસ્તિ મૃત્યોર્ભયં મત્તો નાન્યસ્માદપિ । તતઃ સ્વેચ્છયાત્ર વને ભ્રામ્યતામિતિ ।
યતસ્તે શઙ્કુ -સદૃશૌ કર્ણૌ । તતઃ શઙ્કુકર્ણો  નામ ભવિષ્યતિ ।
એવમનુષ્ઠિતે ચત્વારોઽપિ ન એક-સ્થાને વિહારિણઃ પરસ્પરમનેક-પ્રકાર-ગોષ્ઠી-સુખમનુભવન્તસ્તિષ્ઠન્તિ ।
શઙ્કુકર્ણોઽપિ  યૌવન-પદવીમારૂઢઃ ક્ષણમપિ ન તં સિંહં   મુઞ્ચતિ ।
અથ કદાચિદ્વજ્ર-દંષ્ટ્રસ્ય કેનચિદ્વન્યેન મત્ત-ગજેન સહ યુદ્ધમભવત્ । તેન મદ-વીર્યાત્ સ દન્ત-પ્રહારૈસ્તથા ક્ષત-
શરીરો વિહિતો યથા પ્રચલિતું ન શક્નોતિ । તદા ક્ષુત્-ક્ષામ-કણ્ઠસ્તાન્ પ્રોવાચ-ભોઃ !અન્વિષ્યતાં કિઞ્ચિત્ સત્ત્વં
યેનાહમેવં સ્થિતોઽપિ તં વ્યાપાદ્યાત્મનો યુષ્માકં ચ ક્ષુત્-પ્રણાશં કરોમિ ।
તચ્છ્રુત્વા  તે ત્રયોઽપિ વને સન્ધ્યા-કાલં યાવદ્ભ્રાન્તાઃ, પરં ન કિઞ્ચિત્ સત્ત્વમાસાદિતમ્ ।અથચતુરકશ્ચિન્તયામાસ-
યદિ શઙ્કુકર્ણોઽયં  વ્યાપાદ્યેત તતઃ સર્વેષાં કતિચિદ્દિનાનિ તૃપ્તિર્ભવતિ । પરં નૈનં સ્વામી મિત્રત્વાદાશ્રય-
સમાશ્રિતત્વાચ્ચ વિનાશયિષ્યતિ । અથવા બુદ્ધિ-પ્રભાવેણ સ્વામિનં પ્રતિબોધ્ય તથા કરિષ્યે યથા વ્યાપાદયિષ્યતિ
। ઉક્તં ચ-
અવધ્યં વાથવાગમ્યમકૃત્યં નાસ્તિ કિઞ્ચન ।
લોકે બુદ્ધિમતામત્ર તસ્માત્ તાં યોજયામહમ્ ॥ ૧.૪૦૦॥
એવં વિચિન્ત્ય શઙ્કુકર્ણમિદમાહ -ભોઃ શઙ્કુકર્ણ  ! સ્વામી તાવત્ પથ્યં વિના ક્ષુધયા પરિપીડ્યતે । સ્વામ્ય-
ભાવાદસ્માકમપિ ધ્રુવં વિનાશ એવ । તતો વાક્યં કિઞ્ચિત્ સ્વામ્યર્થે વદિષ્યામિ । તચ્છ્રૂયતામ્  ।
શઙ્કુકર્ણ આહ-ભોઃ શીઘ્રં નિવેદ્યતાં, યેન તે વચનં શીઘ્રં નિર્વિકલ્પં   કરોમિ ।અપરં સ્વામિનોહિતે કૃતે મયા સુકૃત-શતં
કૃતં ભવિષ્યતિ ।
અથ ચતુરક આહ-ભો ભદ્ર ! આત્મ-શરીરં દ્વિગુણ-લાભેન સ્વામિને પ્રયચ્છ, યેન તે દ્વિગુણં શરીરં ભવતિ ।
સ્વામિનઃ પુનઃ પ્રાણ-યાત્રા ભવતિ ।
તદાકર્ણ્ય શઙ્કુકર્ણઃ  પ્રાહ-ભદ્ર ! યદેવં તન્ મદીય-પ્રયોજનમેતદુચ્યતામ્ । સ્વામ્યર્થઃ ક્રિયતામિતિ । પરમત્ર ધર્મઃ
પ્રતિભૂઃ ઇતિ ।
તે વિચિન્ત્ય સર્વે સિંહ  -સકાશમાજગ્મુઃ । તતશ્ચતુરક આહ-દેવ ! ન કિઞ્ચિત્ સત્ત્વં પ્રાપ્તમ્ । ભગવાન્
આદિત્યોઽપસ્તં ગતઃ । તદ્યદિ સ્વામી દ્વિગુણં શરીરં પ્રયચ્છતિ । તતઃ શઙ્કુકર્ણોઽયં  દ્વિગુણ-વૃદ્ધ્યા સ્વ-શરીરં
પ્રયચ્છતિ ધર્મ-પ્રતિભુવા ।
સિંહ   આહ-ભોઃ, યદેવં તત્ સુન્દરતરમ્ । વ્યવહારસ્યાસ્ય ધર્મઃ પ્રતિભૂઃ ક્રિયતામિતિ ।
અથ સિંહ  -વચનાનન્તરં વૃક-શ‍ૃગાલાભ્યાં વિદારિતોભય-કુક્ષિઃ શઙ્કુકર્ણઃ  પઞ્ચત્વમુપાગતઃ ।

અથ વજ્ર-દંષ્ટ્રશ્ચતુરકમાહ-ભોશ્ચતુરક ! યાવદહં નદીં  ગત્વા સ્નાનં દેવતાર્ચન-વિધિં  કૃત્વાગચ્છામિ , તાવત્
ત્વયાત્રાપમત્તેન ભાવ્યમિતુક્ત્વા નદ્યાં ગતઃ ।
અથ તસ્મિન્ ગતે ચતુરકશ્ચિન્તયામાસ-કથં મમૈકાકિનો ભોજ્યોઽયમુષ્ટ્રો  ભવિષ્યતિ ઇતિ વિચિન્ત્ય ક્રવ્યમુખમાહ-
ભોઃ ક્રવ્યમુખ ! ક્ષુધાલુર્ભવાન્ । તદ્યાવદસૌ સ્વામી નાગચ્છતિ, તાવત્ ત્વમસ્યોષ્ટ્રસ્ય માંસં ભક્ષય । અહં ત્વાં
સ્વામિનો નિર્દોષં પ્રતિપાદયિષ્યામિ ।
સોઽપિ તચ્છ્રુત્વા  યાવત્ કિઞ્ચિન્ માંસમાસ્વાદયતિ તાવચ્ચતુરકેણોક્તમ્-ભોઃ ક્રવ્યમુખ ! સમાગચ્છતિ સ્વામી ।
તત્ ત્યક્ત્વૈનં દૂરે તિષ્ઠ, યેનાસ્ય ભક્ષણં ન વિકલ્પયતિ ।
તથાનુષ્ઠિતે સિંહઃ   સમાયાતો યાવદુષ્ટ્રં પશ્યતિ તાવદ્રિક્તીકૃત-હૃદયો દાસેરકઃ । તતો ભૃકુટિં   કૃત્વા  પરુષતરમાહ-
અહો કેનૈષ ઉષ્ટ્ર ઉચ્છિષ્ટતાં નીતો, યેન તમપિ વ્યાપાદયામિ ।
એવમભિહિતે ક્રવ્યમુખશ્ચતુરક-મુખમવલોકયતિ । અથ ચતુરકો વિહસ્યોવાચ-ભોઃ ! મામનાદૃત્ય પિશિતં
ભક્ષયિત્વાધુના મન્-મુખમવલોકયસિ । તદાસ્વાદયાસ્ય દુર્ણય-તરોઃ ફલમિતિ ।
તદાકર્ણ્ય ક્રવ્યમુખો જીવ-નાશ-ભયાદ્દૂર -દેશં ગતઃ । એતસ્મિન્નન્તરે તેન માર્ગેણ દાસેરક-સાર્થો ભારાક્રાન્તઃ
સમાયાતઃ । તસ્યાગ્રેસરોષ્ટ્રસ્ય કણ્ઠે મહતી ઘણ્ટા બદ્ધા । તસ્યાઃ શબ્દં દુરતોઽપાકર્ણ્ય સિંહો   જમ્બુકમાહ-ભદ્ર,
જ્ઞાયતાં કિમેષ રૌદ્રઃ શબ્દઃ શ્રૂયતેઽશ્રુત-પૂર્વઃ ?
તચ્છ્રુત્વા , ચતુરકઃ કિઞ્ચિદ્વનાન્તરં ગત્વા સત્વરમભ્યુપેત્ય પ્રોવાચ-સ્વામિન્ ! ગમ્યતાં ગમ્યતાં યદિ શક્નોષિ ગન્તુમ્
।
સોઽબ્રવીત્-ભદ્ર, કિમેવં માં વ્યાકુલયસિ । તત્ કથય કિમેતત્ ? ઇતિ ચતુરક આહ-સ્વામિન્, એષ
ધર્મરાજસ્તવોપરિ કુપિતઃ  । યદનેનાકાલે દાસેરકોઽયં મદીયો વ્યાપાદિતઃ । તત્ સહસ્ર-ગુણમુષ્ટ્રમસ્ય
સકાશાદ્ગ્રહીષ્યામિ । ઇતિ નિશ્ચિત્ય બૃહન્-માનમાદાયાગ્રેસરસ્યોષ્ટ્રસ્ય ગ્રીવાયાં ઘણ્ટાં બદ્ધ્વા બધ્ય-દાસેરક-
સક્તાનપિ પિતૃ-પિતામહાન્ આદાય વૈર-નિર્યાતનાર્થમાયાત એવ ।
સિંહોઽપિ   તચ્છ્રુત્વા  સર્વતો દૂરાદેવાવલોક્ય મૃતમુષ્ટ્રં પરિત્યજ્ય પ્રાણ-ભયાત્ પ્રણષ્ટઃ । ચતુરકોઽપિ શનૈઃ
શનૈસ્તસ્યોષ્ટ્રસ્ય માંસં ભક્ષયામાસ । અતોઽહં બ્રવીમિ-પરસય પીડનં કુર્વન્ (૩૯૯) ઇતિ ।
અથ દમનકે ગતે સઞ્જીવકશ્ચિન્તયામાસ-અહો કિમેતન્ મયા કૃતમ્ ? યચ્છષ્પાદોઽપિ માંસાશિતસ્તસ્યાનુગઃ સંવૃત્તઃ
। અથવા સાધ્વિદમુચ્યતે-
અગમ્યાનિ પુમાન્ યાતિ યોઽસેવ્યાંશ્ચ નિષેવતે ।
સ મૃત્યુમુપગૃહ્ણાતિ ગર્ભમશ્વતરી યથા ॥ ૧.૪૦૧॥
તત્ કિં  કરોમિ ? ક્વ ગચ્છામિ ? કથં મે શાન્તિર્ભવિષ્યતિ ? અથવા તમેવ પિઙ્ગલકં  ગચ્છામિ । કદાચિન્ માં
શરણાગતં રક્ષતિ । પ્રાણૈર્ન વિયોજયતિ । યત ઉક્તં ચ-
ધર્માર્થં યતતામપીહ વિપદો દેવાદ્યદિ સ્યુઃ ક્વચિત્
તત્ તાસામુપશાન્તયે સુમતિભિઃ કાર્યો વિશેષાન્ નયઃ ।
લોકે ખ્યાતિમુપાગતાત્ર સકલે લોકોક્તિરેષા યતો

દગ્ધાનાં કિલ વહ્નિના હિત-કરઃ સેકોઽપિ તસ્યોદ્ભવઃ ॥ ૧.૪૦૨॥
તથા ચ-
લોકેઽથવા તનુ-ભૃતાં નિજ-કર્મ-પાકં
નિત્યં સમાશ્રિતવતાં સુહિત-ક્રિયાણામ્ ।
ભાવાર્જિતં   શુભમથાપશુભં નિકામં
યદ્ભાવિ તદ્ભવતિ નાત્ર વિચાર-હેતુઃ ॥ ૧.૪૦૩॥
અપરં ચાન્યત્ર ગતસ્યાપિ મે કસ્યચિદ્દુષ્ટ -સત્ત્વસ્ય માંસાશિનઃ સકાશાન્ મૃત્યુર્ભવિષ્યતિ । તદ્વરં સિંહાત્   । ઉક્તં
ચ-
મહદ્ભિઃ સ્પર્ધમાનસ્ય વિપદેવ ગરીયસી ।
દન્ત-ભઙ્ગેઽપિ  નાગાનાં શ્લાઘ્યો ગિરિ-વિદારણે ॥ ૧.૪૦૪॥
તથા ચ-
મહતોઽપિ ક્ષયં લબ્ધ્વા શ્લાઘ્યં નીચોઽપિ ગચ્છતિ ।
દાનાર્થી મધુપો યદ્વદ્ગજ-કર્ણ-સમાહતઃ ॥ ૧.૪૦૫॥
એવં નિશ્ચિત્ય સસ્થલિત-ગતિં  મન્દં ગત્વા સિંહાશ્રયં   પશ્યન્નપઠત્-અહો, સાધ્વિદમુચ્યતે-
અન્તર્લીન-ભુજઙ્ગમં  ગૃહમિવાન્તઃસ્થોગ્ર-સિંહં   વનં
ગ્રાહાકીર્ણમિવાભિરામ-કમલ-ચ્છાયા-સનાથં સરઃ ।
કાલેનાર્ય-જનાપવાદ-પિશુનૈઃ ક્ષુદ્રૈરનાર્યૈઃ શ્રિતં
દુઃખેન પ્રવિગાહ્યતે સચકિતં રાજ્ઞાં મનઃ સામયમ્ ॥ ૧.૪૦૬॥
એવં પઠન્ દમનકોક્તાકારં પિઙ્ગલકં  દૃષ્ટ્વા પ્રચકિતઃ સંવૃત-શરીરો દૂરતરં પ્રણામ-કૃતિં   વિનાપુપવિષ્ટઃ ।
પિઙ્ગલકોઽપિ  તથાવિધં તં વિલોક્ય દમનક-વાક્યં શ્રદ્દધાનઃ કોપાત્ તસ્યોપરિ પપાત ।
અથ સઞ્જીવકઃ ખર-નખ-વિકર્તિત  -પૃષ્ઠઃ શ‍ૃઙ્ગાભ્યાં  તદુદરમુલ્લિખ્ય કથમપિ તસ્માદપેતઃ શ‍ૃઙ્ગાભ્યાં
હન્તુમિચ્છન્ યુદ્ધાયાવસ્થિતઃ । અથ દ્વાવપિ તૌ પુષ્પિત-પલાશ-પ્રતિમૌ પરસ્પર-વધ-કાઙ્ક્ષિણૌ દૃષ્ટ્વા કરટકો
દમનકમાહ-ભો મૂઢ-મતે ! અનયોર્વિરોધં   વિતન્વતા ત્વયા સાધુ ન કૃતમ્ । ન ચ ત્વં નીતિ-તત્ત્વં વેત્સિ ।
નીતિવિદ્ભિરુક્તં ચ-
કાર્યાણુત્તમ-દણ્ડ-સાહસ-ફલાનાયાસ-સાધ્યાનિ યે પ્રીત્યા સંશમયન્તિ નીતિ-કુશલાઃ સામ્નૈવ તે મન્ત્રિણઃ ।
નિઃસારાલ્પ-ફલાનિ યે ત્વવિધિના વાઞ્છન્તિ દણ્ડોદ્યમૈસ્
તેષાં દુર્નય-ચેષ્ટિતૈર્નરપતેરારોપ્યતે શ્રીસ્તુલામ્ ॥ ૧.૪૦૭॥
તદ્યદિ સ્વામ્યભિઘાતો ભવિષ્યતિ તત્ કિં  તવ્દીય-મન્ત્ર-બુદ્ધ્યા ક્રિયતે । અથ સઞ્જીવકો ન બધ્યતે તથાપભવ્યમ્
। યતઃ પ્રાણ-સન્દેહાત્ તસ્ય ચ વધઃ । તન્ મૂઢ ! કથં ત્વં મન્ત્રિ-પદમભિલષસિ । સામ-સિદ્ધિં  ન વેત્સિ । તદ્વૃથા
મનોરથોઽયં તે દણ્ડરુચેઃ । ઉક્તં ચ-

સામાદિ-દણ્ડ-પર્યન્તો નયઃ પ્રોક્તઃ સ્વયમ્ભુવા ।
તેષાં દણ્ડસ્તુ પાપીયાંસ્તં પશ્ચાદ્વિનિયોજયેત્ ॥ ૧.૪૦૮॥
તથા ચ-
સામ્નૈવ યત્ર સિદ્ધિર્ન તત્ર દણ્ડો બુધેન વિનિયોજ્યઃ ।
પિત્તં યદિ શર્કરયા શામ્યતિ કોઽર્થઃ પટોલેન ॥ ૧.૪૦૯॥
તથા ચ-
આદૌ સામ પ્રયોક્તવ્યં પુરુષેણ વિજાનતા ।
સામ-સાધ્યાનિ કાર્યાણિ વિક્રિયાં યાન્તિ ન ક્વચિત્ ॥ ૧.૪૧૦॥
ન ચન્દ્રેણ ન ચાઉષધ્યા ન સૂર્યેણ ન વહ્નિના ।
સામ્નૈવ વિલયં યાતિ વિદ્વેષ-પ્રભવં તમઃ ॥ ૧.૪૧૧॥
તથા યત્ ત્વં મન્ત્રિત્વમભિલષસિ, તદપયુક્તમ્ । યતસ્ત્વં મન્ત્રિ-ગતિં  ન વેત્સિ । યતઃ પઞ્ચ-વિધો મન્ત્રઃ । સ
ચ કર્મણામારમ્ભોપાયઃ, પુરુષ-દ્રવ્ય-સમ્પત્, દેશ-કાલ-વિભાગઃ, વિનિપાત-પ્રતીકારઃ, કાર્ય-સિદ્ધિશ્ચેતિ । સોઽયં
સ્વામ્યમાત્યયોરેકતમસ્ય કિં  વા દ્વયોરપિ વિનિપાતઃ સમુત્પદ્યતે લગ્નઃ । તદ્યદિ કાચિચ્છક્તિરસ્તિ તદ્વિચિન્ત્યતાં
વિનિપાત-પ્રતીકારઃ । ભિન્ન-સન્ધાને હિ મન્ત્રિણાં બુદ્ધિ-પરીક્ષા । તન્ મૂર્ખ ! તત્ કર્તુમસમર્થત્વં યતો વિપરીત-
બુદ્ધિરસિ । ઉક્તં ચ-
મન્ત્રિણાં ભિન્ન-સન્ધાને ભિષજાં સાન્નિપાતિકે ।
કર્મણિ વ્યજ્યતે પ્રજ્ઞા સુસ્થે કો વા ન પણ્ડિતઃ ॥ ૧.૪૧૨॥
અન્યચ્ચ-
ઘાતયિતુમેવ નીચઃ પર-કાર્યં વેત્તિ ન પ્રસાધયિતુમ્ ।
પાતયિતુમેવ શક્તિર્નાખોરુદ્ધર્તુમન્ન-પિટકમ્ ॥ ૧.૪૧૩॥
અથવા ન તે દોષોઽયમ્ । સ્વામિનો દોષઃ । યસ્તે વાક્યં શ્રદ્દધાતિ । ઉક્તં ચ-
નરાધિપા નીચ-જનાનુવર્તિનો 
બુધોપદિષ્ટેન પથા ન યાન્તિ યે ।
વિશન્તતો દુર્ગમ-માર્ગ-નિર્ગમં
સમસ્ત-સમ્બાધમનર્થ-પઞ્જરમ્ ॥ ૧.૪૧૪॥
તદ્યદિ ત્વમસ્ય મન્ત્રી ભવિષ્યસિ તદાન્યોઽપિ કશ્ચિન્ નાસ્ય સમીપે સાધુ-જનઃ સમેષ્યતિ । ઉક્તં ચ-
ગુણાલયોઽપસન્ મન્ત્રી નૃપતિર્નાધિગમ્યતે ।
પ્રસન્ન-સ્વાદુ-સલિલો દુષ્ટ-ગ્રાહ્યો યથા હ્રદઃ  ॥ ૧.૪૧૫॥
તથા ચ શિષ્ટ-જન-રહિતસ્ય સ્વામિનોઽપિ નાશો ભવિષ્યતિ । ઉક્તં ચ-

ચિત્રાસ્વાદ-કથૈર્ભૃત્યૈરનાયાસિત-કાર્મુકૈઃ  ।
યે રમન્તે નૃપાસ્તેષાં રમન્તે રિપવઃ શ્રિયા ॥ ૧.૪૧૬॥
તત્ કિં  મૂર્ખોપદેશેન । કેવલં દોષો ન ગુણઃ । ઉક્તં ચ-
નાનામ્યં નમતે દારુ નાશ્મનિ સ્યાત્ ક્ષુર-ક્રિયા ।
સૂચી-મુખં વિજાનીહિ નાશિષ્યાયોપશ્યતે ॥ ૧.૪૧૭॥
દમનકઆહ–કથમેતત્ ?
સોઽબ્રવીત્-

કથા ૧૭ વાનર-યૂથ-કથા
અસ્તિ કસ્મિંશ્ચિત્   પર્વતૈક-દેશે વાનર-યૂથમ્ । તચ્ચ કદાચિદ્ધેમન્ત-સમયેઽતિકઠોર-વાત-સંસ્પર્શ-વેપમાન-કલેવરં
તુષાર-વર્ષોદ્ધત-પ્રવર્ષ-ઘન-ધારા-નિપાત-સમાહતં ન કથઞ્ચિચ્છાન્તિમગમત્ । અથ કેચિદ્વાનરા વહ્નિ-કણ-

સદૃશાનિ ગુઞ્જા-ફલાનવચિત્ય વહ્નિ-વાઞ્છયા ફૂત્કુર્વન્તઃ સમન્તાત્ તસ્થુઃ ।
અથ સુચીમુખો નામ પક્ષી તેષાં તં વૃથાયાસમવલોક્ય પ્રોવાચ-ભોઃ, સર્વે મૂર્ખા યૂયમ્ । નૈતે વહ્નિ-કણાઃ ગુઞ્જા-

ફલાનિ એતાનિ । તત્ કિં  વૃથા શ્રમેણ । નૈતસ્માચ્છીત-રક્ષા ભવિષ્યતિ । તદન્વિષ્યતાં કશ્ચિન્ નિર્વાતો વન-પ્રદેશો
ગુહા ગિરિ-કન્દરં વા । અદ્યાપિ સટોપા મેધા દૃશ્યન્તે ।
અથ તેષામેકતમો વૃદ્ધ-વાનરસ્તમુવાચ-ભો મૂર્ખ ! કિં  તાવદનેન વ્યાપારેણ । તદ્ગમ્યતામ્ । ઉક્તં ચ-
મુહુર્વિઘ્નિત   -કર્માણં દ્યૂત-કારં પરાજિતમ્ ।
નાલાપયેદ્વિવેક-જ્ઞો યદીચ્છેત્ સિદ્ધિમાત્મનઃ ॥ ૧.૪૧૮॥
તથા ચ-
આખેટકં વૃથાક્લેશં મૂર્ખં વ્યસનસંસ્થિતમ્ ।
સમાલાપેન યો યુઙ્ક્તે સ ગચ્છતિ પરાભવમ્ ॥ ૧.૪૧૯॥
સોઽપિ તમનાદૃત્ય ભૂયોઽપિ વાનરાનનવરતમાહ-ભોઃ ! કિં  વૃથા ક્લેશેન ? અથ યાવદસૌ ન કથઞ્ચિત્ પ્રલપન્
વિરમતિ તાવદેકેન વાનરેણ વ્યર્થ-શ્રમત્વાત્ કુપિતેન  પક્ષાભ્યાં ગૃહીત્વા શિલાયામાસ્ફાલિત ઉપરતશ્ચ ।
અતોઽહં બ્રવીમિ-નાનમ્યં નમતે દારુ ઇતાદિ । તથા ચ-
ઉપદેશો હિ મૂર્ખાણાં પ્રકોપાય ન શાન્તયે ।
પયઃ-પાનં ભુજઙ્ગાનાં  કેવલં વિષ-વર્ધનમ્ ॥ ૧.૪૨૦॥
અન્યચ્ચ-
ઉપદેશો ન દાતવ્યો યાદૃશે તાદૃશે નરે ।
પશ્ય વાનરમૂર્ખેણ સુગૃહી નિર્ગૃહીકૃતા ॥ ૧.૪૨૧॥

દમનક આહ-કથમેતત્ ?
સોઽબ્રવીત્-

કથા ૧૮ શમી-વૃક્ષસ્થ-ચટક-દમ્પતી-કથા
કસ્મિંશ્ચિદ્વને   શમી-વૃક્ષ-શાખાલમ્બિત-વસથં કૃત્વારણ્ય -ચટક-દમ્પતી પ્રતિવસતઃ સ્મ । અથ કદાચિત્ તયોઃ સુખ-
સંસ્થયોર્હેમન્ત-મેઘો મન્દં મન્દં વર્ષિતુમારબ્ધઃ   । અત્રાન્તરે કશ્ચિચ્છાખા-મૃગો વાતાસાર-સમાહતઃ પ્રોદ્ધૂષિત-શરીરો
દન્તવીણાં વાદયન્ વેપમાનસ્તસ્યાઃ શમ્યા મૂલમાસાદ્યોપવિષ્ટઃ । અથ તં તાદૃષમવલોક્ય ચટકા પ્રાહ-ભો ભદ્ર !
હસ્ત-પાદ-સમોપેતો દૃશ્યસે પુરુષાકૃતિઃ  । શીતેન ભિદ્યસે મૂઢ કથં ન કુરુષે ગૃહમ્ ॥ ૧.૪૨૨॥
એતચ્છ્રુત્વા  તાં વાનરઃ સકોપમાહ-અધમે કસ્માન્ ન ત્વં મૌન-વ્રતા ભવસિ ? અહો ધાર્ષ્ટ્યમસ્યાઃ  । અદ્ય
મામુપહસતિ-
સૂચી-મુખિ દુરાચારા રણ્ડા પણ્ડિત-વાદિની ।
નાશઙ્કતે પ્રજલ્પન્તી તત્ કિમેનાં ન હન્મહમ્ ॥ ૧.૪૨૩॥
એવં પ્રલપ્ય તામાહ-મુગ્ધે ! કિં  મમ ચિન્તયા તવ પ્રયોજનમ્ ? ઉક્તં ચ-
વાચ્યં શ્રદ્ધા-સમેતસ્ય પૃચ્છતેશ્ચ વિશેષતઃ ।
પ્રોક્તં શ્રદ્ધા-વિહીનસ્ય અરણ્ય-રુદિતોપમમ્ ॥ ૧.૪૨૪॥
તત્ કિં  બહુના તાવત્ । કુલાય-સ્થિતયા તયા પુનરપભિહિતઃ । સ તાવત્ તાં શમીમારુહ્ય તસ્યાઃ કુલાયં શતધા
ખણ્ડશોઽકરોત્ । અતોઽહં બ્રવીમિ-ઉપદેશો ન દાતવ્યઃ ઇતિ ।
તન્ મૂર્ખ ! શિક્ષાપિતોઽપિ ન શિક્ષિતસ્ત્વમ્ । અથવા ન તે દોષોઽસ્તિ, યતઃ સાધોઃ શિક્ષા ગુણાય સમ્પદ્યતે,
નાસાધોઃ । ઉક્તં ચ-
કિં  કરોતેવ પાણ્ડિત્યમસ્થાને વિનિયોજિતમ્ ।
અન્ધકાર-પ્રતિચ્છન્ને ઘટે દીપ ઇવાહિતઃ ॥ ૧.૪૨૫॥
તદ્વ્યર્થ-પાણ્ડિત્યમાશ્રિત્ય મમ વચનમશ‍ૃણ્વન્ન્આત્મનઃ શાન્તિમપિ વેત્સિ । તન્ નૂનમપજાતસ્ત્વમ્ । ઉક્તં ચ-
જાતઃ પુત્રોઽનુજાતશ્ચ અતિજાતસ્તથૈવ ચ ।
અપજાતશ્ચ લોકેઽસ્મિન્ મન્તવ્યાઃ શાસ્ત્ર-વેદિભિઃ ॥ ૧.૪૨૬॥
માતૃ-તુલ્ય-ગુણો જાતસ્ત્વનુજાતઃ પિતુઃ સમઃ ।
અતિજાતોઽધિકસ્તસ્માદપજાતોઽધમાધમઃ ॥ ૧.૪૨૭॥
અપાત્મનો વિનાશં ગણયતિ ન ખલઃ પર-વ્યસન-હૃષ્ટઃ ।
પ્રાયો મસ્તક-નાશે સમર-મુખે નૃત્યતિ કબન્ધઃ ॥ ૧.૪૨૮॥
અહો, સાધ્વિદમુચ્યતે-

ધર્મ-બુદ્ધિઃ કુબુદ્ધિશ્ચ દ્વાવેતૌ વિદિતૌ મમ ।
પુત્રેણ વ્યર્થ-પાણ્ડિત્યાત્ પિતા ધૂમેન ઘાતિતઃ ॥ ૧.૪૨૯॥
દમનકઆહ–કથમેતત્ ?
સોઽબ્રવીત્-

કથા ૧૯ ધર્મ-બુદ્ધિ-પાપ-બુદ્ધિ-કથા
કસ્મિંશ્ચિદ્દેશે   ધર્મબુદ્ધિઃ પાપબુદ્ધિશ્ચ દ્વે મિત્રે પ્રતિવસતઃ । અથ કદાચિત્ પાપબુદ્ધિના ચિન્તિતં યદહં તાવન્
મૂર્ખો દારિદ્ર્યોપેતશ્ચ । તદેનં ધર્મબુદ્ધિમાદાય દેશાન્તરં ગત્વા અસ્યાશ્રયેણાર્થોપાર્જનાં કૃત્વૈનમપિ  વઞ્ચયિત્વા
સુખીભવામિ ।
અથાન્યસ્મિન્નહનિ પાપબુદ્ધિર્ધર્મબુદ્ધિં  પ્રાહ-ભો મિત્ર ! વાર્ધક-ભાવે કિં  ત્વાત્મ-વિચેષ્ટિતં સ્મરસિ । દેશાન્તરમદૃષ્ટ્વા
કાં શિષ્ટ-જનસ્ય વાર્ત્તાં કથયિષ્યસિ ? ઉક્તં ચ-
દેશાન્તરેષુ બહુ -વિધ-ભાષા-વેષાદિ યેન ન જ્ઞાતમ્ ।
ભ્રમતા ધરણી-પીઠે તસ્ય ફલં જન્મનો વ્યર્થમ્ ॥ ૧.૪૩૦॥
તથા ચ-
વિદ્યાં વિત્તં શિલ્પં તાવન્ નાપ્નોતિ માનવઃ સમ્યક્ ।
યાવદ્વ્રજતિ ન ભૂમૌ દેશાદ્દેશાન્તરં હૃષ્ટઃ ॥ ૧.૪૩૧॥
અથ તસ્ય તદ્વચનમાકર્ણ્ય પ્રહૃષ્ટ-મનાસ્તેનૈવ સહ ગુરુ-જનાનુજ્ઞાતઃ શુભેઽહનિ દેશાન્તરં પ્રસ્થિતઃ । તત્ર ચ
ધર્મબુદ્ધિ-પ્રભાવેણ ભ્રમતા પાપબુદ્ધિના પ્રભૂતતરં વિત્તમાસાદિતમ્ । તતશ્ચ તૌ દ્વાવપિ પ્રભૂતોપાર્જિત  -દ્રવ્યૌ પ્રહૃષ્ટૌ
સ્વ-ગૃહં પ્રતૌત્સુક્યેન પ્રસ્થિતૌ । ઉક્તં ચ-
પ્રાપ્ત-વિદ્યાર્થ-શિલ્પાનાં દેશાન્તર-નિવાસિનામ્ ।
ક્રોશ-માત્રોઽપિ ભૂ-ભાગઃ શત-યોજનવદ્ભવેત્ ॥ ૧.૪૩૨॥
અથ સ્વ-સ્થાન-સમીપ-વર્તિના   પાપબુદ્ધિના ધર્મબુદ્ધિરભિહિતઃ-ભદ્ર ! ન સર્વમેતદ્ધનં ગૃહં પ્રતિ નેતું યુજ્યતે । યતઃ
કુટુમ્બિનો  બાન્ધવાશ્ચ પ્રાર્થયિષ્યન્તે । તદત્રૈવ વન-ગહને ક્વાપિ ભૂમૌ નિક્ષિપ્ય કિઞ્ચિન્ માત્રમાદાય ગૃહં પ્રવિશાવઃ
। ભૂયોઽપિ પ્રયોજને સઞ્જાતે તન્-માત્રં સમેત્યાસ્માત્ સ્થાનાન્ નેષ્યાવઃ । ઉક્તં ચ-
ન વિત્તં દર્શયેત્ પ્રાજ્ઞઃ કસ્યચિત્ સ્વલ્પમપહો ।
મુનેરપિ યતસ્તસ્ય દર્શનાચ્ચલતે મનઃ ॥ ૧.૪૩૩॥
તથા ચ-
યથામિષં જલે મત્સ્યૈર્ભક્ષ્યતે શ્વાપદૈર્ભુવિ ।
આકાશે પક્ષિભિશ્ચૈવ તથા સર્વત્ર વિત્તવાન્ ॥ ૧.૪૩૪॥

તદાકર્ણ્ય ધર્મબુદ્ધિરાહ-ભદ્ર એવં ક્રિયતામ્ । તથાનુષ્ઠિતે દ્વાવપિ તૌ સ્વ-ગૃહં ગત્વા સુખેન સંસ્થિતવન્તૌ ।
અથાન્યસ્મિન્નહનિ પાપબુદ્ધિર્નિશીથેઽટવ્યાં   ગત્વા તત્ સર્વં વિત્તં સમાદાય ગર્તં પૂરયિત્વા સ્વ-ભવનં જગામ ।
અથાન્યેદ્યુર્ધર્મબુદ્ધિં  સમેત્ય પ્રોવાચ-સખે બહુ -કુટુમ્બા વયં વિત્તાભાવાત્ સીદામઃ । તદ્ગત્વા તત્રસ્થાને કિઞ્ચિન્ માત્રં
ધનમાનયાવઃ ।
સોઽબ્રવીત્-ભદ્ર, એવં ક્રિયતામ્ ।
અથ દ્વાવપિ ગત્વા તત્ સ્થાનં યાવત્ ખનતસ્તાવદ્રિક્તં ભાણ્ડં દૃષ્ટવન્તૌ । અત્રાન્તરે પાપબુદ્ધિઃ શિરસ્તાડયન્
પ્રોવાચ-ભો ધર્મબુદ્ધે ! ત્વયા હૃતમેતદ્ધનં, નાન્યેન । યતો ભૂયોઽપિ ગર્તાપૂરણં કૃતમ્ । તત્ પ્રયચ્છ મે તસ્યાર્ધમ્ ।
અન્યથાહં રાજ-કુલે નિવેદયિષ્યામિ ।
સઆહ-ભો દુરાત્મન્ ! મા મૈવં વદ । ધર્મબુદ્ધિઃ ખલ્વહમ્ । નૈતચ્ચૌર-કર્મ કરોમિ । ઉક્તં ચ-
માતૃવત્ પર-દારાણિ પર-દ્રવ્યાણિ લોષ્ટવત્ ।
આત્મવત્ સર્વ-ભૂતાનિ વીક્ષન્તે ધર્મ-બુદ્ધયઃ ॥ ૧.૪૩૫॥
એવં દ્વાવપિ વિવદમાનૌ ધર્માધિકારિણં ગતૌ ? પ્રોચતુશ્ચ પરસ્પરં દૂષયન્તૌ । અથ ધર્માધિકરણાધિષ્ઠિત-
પુરુષૈર્દિવ્યાર્થં   યાવન્ નિયોજિતૌ તાવત્ પાપબુદ્ધિરાહ- અહો ન સમ્યગ્-દૃષ્ટો ન્યાયઃ । ઉક્તં ચ-
વિવાદે અન્વિષ્યતે પત્રં તદભાવેઽપિ સાક્ષિણઃ ।
સાક્ષભાવાત્ તતો દિવ્યં પ્રવદન્તિ મનીષિણઃ ॥ ૧.૪૩૬॥
તદત્ર વિષયે મમ વૃક્ષ-દેવતાઃ સાક્ષિ-ભૂતાસ્તિષ્ઠન્તિ । તા અપાવયોરેકતરં ચૌરં સાધું વા કરિષ્યન્તિ । અથ તૈઃ
સર્વૈરભિહિતમ્-ભો યુક્તમુક્તં ભવતા । ઉક્તં ચ-
અન્ત્યજોઽપિ યદા સાક્ષી વિવાદે સમ્પ્રજાયતે ।
ન તત્ર યુજ્યતે (વિદ્યતે) દિવ્યં કિં  પુનર્વન-દેવતાઃ ॥ ૧.૪૩૭॥
તદસ્માકમપત્ર વિષયે મહત્ કૌતૂહલં વર્તતે । પ્રત્યૂષ-સમયે યુવાભ્યામપસ્માભિઃ સહ તત્ર વનોદ્દેશે ગન્તવ્યમિતિ ।
એતસ્મિન્નન્તરે પાપબુદ્ધિઃ સ્વ-ગૃહં ગત્વા સ્વ-જનકમુવાચ-તાત, પ્રભૂતોઽયં મયાર્થો ધર્મબુદ્ધેશ્ચોરિતઃ । સ ચ તવ
વચનેન પરિણતિં  ગચ્છતિ । અન્યથાસ્માકં પ્રાણૈઃ સહ યાસ્યતિ ।
સઆહ-વત્સ, દ્રુતં વદ યેન પ્રોચ્ય તદ્દ્રવ્યં સ્થિરતાં નયામિ ।
પાપબુદ્ધિરાહ-તાત,અસ્તિ તત્-પ્રદેશે મહા-શમી । તસ્યાં મહત્ કોટરમસ્તિ । તત્ર ત્વં સામ્પ્રતમેવ પ્રવિશ । તતઃ
પ્રભાતે યદાહં સત્ય-શ્રાવણં કરોમિ, તદા ત્વયા વાચ્યં યદ્ધર્મબુદ્ધિશ્ચૌર ઇતિ ।
તથાનુષ્ઠિતે પ્રત્યૂષે સ્નાત્વા પાપબુદ્ધિઃ ધર્મબુદ્ધિ-પુરઃ-સરો ધર્માધિકરણકૈઃ સહ તાં શમીમભ્યેત્યતાર-સ્વરેણ પ્રોવાચ
।
આદિત્યચન્દ્રાવનિલોઽનલશ્ચ દ્યૌર્ભૂમિરાપો હૃદયં યમશ્ચ । અહશ્ચ રાત્રિશ્ચ ઉભે ચ સન્ધ્યે ધર્મો હિ જાનાતિ નરસ્ય
વૃત્તમ્ ॥ ૧.૪૩૮॥
ભગવતિ વન-દેવતે !આવયોર્મધ્યે યશ્ચૌર તત્ કથયત ।

અથ પાપબુદ્ધિ-પિતા શમી-કોટર-સ્થઃ પ્રોવાચ-ભો, ધર્મબુદ્ધિના હૃતમેતદ્ધનમ્ ।
તદાકર્ણ્ય સર્વે તે રાજ-પુરુષા વિસ્મયોત્ફુલ્લ-લોચના યાવદ્ધર્મબુદ્ધેર્વિત્ત  -હરણોચિતં નિગ્રહં શાસ્ત્ર-દૃષ્ટ્યાવલોકયન્તિ
તાવદ્ધર્મબુદ્ધિના તચ્છમી-કોટરં વહ્નિ-ભોજ્ય-દ્રવ્યૈઃ પરિવેષ્ટ્ય વહ્નિના સન્દીપિતમ્ । અથ જ્વલતિ તસ્મિન્ શમી-
કોટરેઽર્ધ-દગ્ધ-શરીરઃસ્ફુટિતેક્ષણઃ કરુણં પરિદેવયન્ પાપબુદ્ધિ-પિતા નિશ્ચક્રામ। તતશ્ચતૈઃ સર્વૈઃ પૃષ્ટઃ-ભો કિમિદમ્
?

ઇતુક્તે ઇદં સર્વં કુકૃત્યં પાપબુદ્ધેઃ કારણાજ્ જાતમિતુક્ત્વા મૃતઃ । તતસ્તે રાજ-પુરુષાઃ પાપબુદ્ધિં  શમી-શાખાયાં
પ્રતિલમ્બ્ય ધર્મબુદ્ધિં  પ્રશંસ્યેદમૂચુઃ- અહો સાધ્વિદમુચ્યતે-
ઉપાયં ચિન્તયેત્ પ્રાજ્ઞસ્તથાપાયમપિ ચિન્તયેત્ ।
પશ્યતો બક-મૂર્ખસ્ય નકુલૈર્ભક્ષિતાઃ સુતાઃ ॥ ૧.૪૩૯॥
ધર્મ-બુદ્ધિઃ પ્રાહ-કથમેતત્ ?
તે પ્રોચુઃ-

કથા ૨૦ કૃષ્ણ-સર્પ-કથા
અસ્તિ કસ્મિંશ્ચિદ્વનોદ્દેશે   બહુ -બક-સનાથો વટ-પાદપઃ । તસ્ય કોટરે કૃષ્ણ-સર્પઃ પ્રતિવસતિ સ્મ । સ ચ બક-
બાલકાનજાત-પક્ષાનપિ સદૈવ ભક્ષયન્ કાલં નયતિ । અથૈકો બકસ્તેન ભક્ષિતાનપત્યાનિ દૃષ્ટ્વા શિશુ-વૈરાગ્યાત્
સરસ્તીરમાસાદ્ય બાષ્પ-પૂરૈત-નયનોઽધો-મુખસ્તિષ્ઠતિ । તં ચ તાદૃક્-ચેષ્ટિતમવલોક્ય કુલીરકઃ પ્રોવાચ-મામ
કિમેવં રુદ્યતે ભવતાદ્ય ?

સ આહ-ભદ્ર કિં  કરોમિ ? મમ મન્દ-ભાગ્યસ્ય બાલકાઃ કોટર-નિવાસિના સર્પેણ ભક્ષિતાઃ । તદ્દુઃખ -દુઃખિતોઽહં
રોદિમિ । તત્ કથય મે યદસ્તિ કશ્ચિદુપાયસ્તદ્વિનાશાય । તદાકર્ણ્ય કુલીરકશ્ચિન્તયામાસ-અયં તાવદસ્મત્-સહજ-
વૈરી । તથોપદેશં પ્રયચ્છામિ સત્યાનૃતં યથાન્યેઽપિ બકાઃ સર્વે સઙ્ક્ષયમાયાન્તિ । ઉક્તં ચ-
નવનીત-સમાં વાણીં  કૃત્વા  ચિત્તં તુ નિર્દયમ્ ।
તથા પ્રબોધ્યતે શત્રુઃ સાન્વયો મ્રિયતે યથા ॥ ૧.૪૪૦॥
આહ ચ-મામ, યદેવં તન્ મત્સ્ય-માંસ-ખણ્ડાનિ નકુલસ્ય બિલ-દ્વારાત્ સર્પ-કોટરં યાવત્ પ્રક્ષિપ યથા નકુલસ્તન્-
માર્ગેણ ગત્વા તં દુષ્ટ-સર્પં વિનાશયતિ ।
અથ તથાનુષ્ઠિતે મત્સ્ય-માંસાનુસારિણા નકુલેન તં કૃષ્ણ-સર્પં નિહત્ય તેઽપિ તદ્વૃક્ષાશ્રયાઃ  સર્વે બકાશ્ચ શનૈઃ
શનૈર્ભક્ષિતાઃ । અતો વયં બ્રૂમઃ-ઉપાયં ચિન્તયેદિતિ ।
એવં મૂઢ ! ત્વયાપપાયશ્ચિન્તિતો નોપાયઃ પાપ-બુદ્ધિવત્ । તન્ ન ભવસિ ત્વં સજ્જનઃ । કેવલં પાપ-બુદ્ધિરસિ
। જ્ઞાતો મયા સ્વામિનઃ પ્રાણ-સન્દેહાનયનાત્ । પ્રકટીકૃતં ત્વયા સ્વયમેવાત્મનો દુષ્ટત્વં કૌટિલ્યં ચ । અથવા
સાધ્વિદમુચ્યતે-
યત્નાદપિ કઃ પશ્યેચ્છિખિનામાહાર-નિઃસરણ-માર્ગમ્ ।
યદિ જલદ-ધ્વનિ-મુદિતાસ્ત એવ મૂઢા ન નૃત્યેયુઃ ॥ ૧.૪૪૧॥

યદિ ત્વં સ્વામિનમેનાં દશાં નયસિ તદસ્મદ્વિધસ્ય કા ગણના ? તસ્માન્ મમાસન્નેન ભવતા ન ભાવ્યમ્ । ઉક્તં ચ-
તુલાં લોહ-સહસ્રસ્ય યત્ર ખાદન્તિ મૂષકાઃ ।
રાજંસ્તત્ર  હરેચ્છ્યેનો બાલકં નાત્ર સંશયઃ ॥ ૧.૪૪૨॥
દમનકઆહ–કથમેતત્ ? સોઽબ્રવીત્-

કથા ૨૧ જીર્ણધન-નામ-વણિક્-પુત્ર-કથા
અસ્તિ કસ્મિંશ્ચિદધિષ્ઠાને   જીર્ણધનો નામ વણિક્-પુત્રઃ । સ ચ દ્રવ્ય-ક્ષયાદ્દેશાન્તર-ગમન-મના વ્યચિન્તયત્-
યત્ર દેશે અથ વા સ્થાને ભોગાન્ ભુક્ત્વા સ્વવીર્યતઃ ।
તસ્મિન્ વિભવહીનો યો વસેત્ સ પુરુષાધમઃ ॥ ૧.૪૪૩॥
તથા ચ-
યેનાહઙ્કારયુક્તેન ચિરં વિલસિતં પુરા ।
દીનં વદતિ તત્રૈવ યઃ પરેષાં સ નિન્દિતઃ ॥ ૧.૪૪૪॥
તસ્ય ચ ગૃહે સહસ્ર-લોહ-ભાર-ઘટિતા પૂર્વ-પુરુષોપાર્જિતા   તુલાસીત્ । તાં ચ કસ્યચિદ્છ્રેષ્ટિનો  ગૃહે નિક્ષેપ-ભૂતાં
કૃત્વા  દેશાન્તરં પ્રસ્થિતઃ । તતઃ સુચિરં કાલં દેશાન્તરં યથેચ્છયા ભ્રાન્ત્વા પુનઃ સ્વ-પુરમાગત્ય તં શ્રેષ્ઠિનમુવાચ-ભોઃ
શ્રેષ્ઠિન્ ! દીયતાં મે સા નિક્ષેપ-તુલા ।
સઆહ-ભો ! નાસ્તિ સા ત્વદીયા તુલા । મૂષિકૈર્ભક્ષિતા ।
જીર્ણધનઆહ-ભોઃ શ્રેષ્ઠિન્ ! નાસ્તિ દોષસ્તે યદિ મૂષિકૈર્ભક્ષિતેતિ। ઈદૃગેવાયં સંસારઃ। ન કિઞ્ચિદત્રશાશ્વતમસ્તિ
। પરમહં નદ્યાં સ્નાનાર્થં ગમિષ્યામિ । તત્ ત્વમાત્મીયં શિશુમેનં ધનદેવ-નામાનં મયા સહ સ્નાનોપકરણ-હસ્તં
પ્રેષયેતિ ।
સોઽપિ ચૌર્ય-ભયાત્ તસ્ય શઙ્કિતઃ સ્વ-પુત્રમુવાચ-વત્સ, પિતૃવ્યોઽયં તવ સ્નાનાર્થં નદ્યાં યાસ્યતિ । તદ્ગમ્યતામનેન
સાર્ધં સ્નાનોપકરણમાદાયેતિ । અહો સાધ્વિદમુચ્યતે-
ન ભક્ત્યા કસ્યચિત્ કોઽપિ પ્રિયં પ્રકુરુતે નરઃ ।
મુક્ત્વા ભયં પ્રલોભં વા કાર્ય-કારણમેવ વા ॥ ૧.૪૪૫॥
તથા ચ-
અત્યાદરો ભવેદ્યત્ર કાર્ય-કારણ-વર્જિતઃ   ।
તત્ર શઙ્કા પ્રકર્તવ્યા પરિણામેઽસુખાવહા ॥ ૧.૪૪૬॥
અથાસૌ વણિક્-શિશુઃ સ્નાનોપકરણમાદાય પ્રહૃષ્ટ-મનાસ્તેનાભ્યાગતેન સહ પ્રસ્થિતઃ । તથાનુષ્ઠિતે વણિક્ સ્નાત્વા
તં શિશું નદી-ગુહાયાં પ્રક્ષિપ્ય તદ્દ્વારં  બૃહચ્છિલયાચ્છાદ્ય સત્વરં ગૃહમાગતઃ । પૃષ્ટશ્ચ તેન વણિજા-ભોઽભ્યાગત તત્
કથ્યતાં કુત્ર મે શિશુર્યસ્ત્વયા સહ નદીં  ગતઃ ઇતિ ।

સ આહ-નદી-તટાત્ સ શ્યેનેન હૃત ઇતિ ।
શ્રેષ્ઠાહ-મિથ્યા-વાદિન્ ! કિં  ક્વચિચ્છ્યેનો બાલં હર્તું શક્નોતિ ? તત્ સમર્પય મે સુતમ્, અન્યથા રાજ-કુલે
નિવેદયિષ્યામીતિ ।
સઆહ-ભોઃ સત્યવાદિન્ ! યથા શ્યેનો બાલં ન નયતિ તથા મૂષિકા અપિ લોહ-ભાર-ઘટિતાં તુલાં ન ભક્ષયન્તિ ।
તદર્પય મે તુલાં યદિ દારકેણ પ્રયોજનમ્ । એવં વિવદમાનૌ દ્વાવપિ રાજ-કુલં ગતૌ ।
તત્ર શ્રેષ્ઠી તાર-સ્વરેણ પ્રોવાચ-ભોઽબ્રહ્મણ્યમબ્રહ્મણ્યમ્ । મમ શિશુરનેન ચૌરેણાપહૃતઃ ।
અથ ધર્માધિકારિણસ્તમૂચુઃ-ભોઃ સમર્પ્યતાં શ્રેષ્ઠિ-સુતઃ ।
સઆહ-કિં  કરોમિ ? પશ્યતો મે નદી-તટાચ્છ્યેનેનાપહૃતઃ શિશુઃ ।
તચ્છ્રુત્વા  તે પ્રોચુઃ-ભો ન સત્યમભિહિતં ભવતા । કિં  શ્યેનઃ શિશું હર્તું સમર્થો ભવતિ ?

સઆહ-ભો ભોઃ શ્રૂયતાં મદ્વચઃ ।
તુલાં લોહ-સહસ્રસ્ય યત્ર ખાદન્તિ મૂષિકાઃ ।
રાજંસ્તત્ર  હરેચ્છ્યેનો બાલકં નાત્ર સંશયઃ ॥ ૧.૪૪૭॥
તે પ્રોચુઃ-કથમેતત્ ?
તતઃ શ્રેષ્ઠી સભ્યાનામગ્રે સર્વં વૃત્તાન્તં નિવેદયામાસ । તતસ્તૈર્વિહસ્ય   દ્વાવપિ તૌ પરસ્પરં સમ્બોધ્ય તુલા-શિશુ-
પ્રદાનેન સન્તોષિતૌ ।
અતોઽહં બ્રવીમિ-તુલાં લોહ-સહસ્રસ્ય ઇતિ । તન્ મૂર્ખ ! સઞ્જીવક-પ્રસાદમસહમાનેન ત્વયૈતત્ કૃતમ્ । અહો
સાધ્વિદમુચ્યતે-
પ્રાયેણાત્ર કુલાન્વિતં કુકુલજાઃ શ્રી-વલ્લભં દુર્ભગા
દાતારં કૃપણા ઋજૂનનૃજવો વિત્તે સ્થિતં નિર્ધનાઃ ।
વૈરૂપ્યોપહૃતાશ્ચ કાન્ત-વપુષં ધર્માશ્રયં પાપિનો
નાના-શાસ્ત્ર-વિચક્ષણં ચ પુરુષં નિન્દન્તિ મૂર્ખાઃ સદા ॥ ૧.૪૪૮॥
તથા ચ-
મૂર્ખાણાં પણ્ડિતા દ્વેષ્યા નિર્ધનાનાં મહાધનાઃ ।
વ્રતિનઃ પાપ-શીલાનામસતીનાં કુલ-સ્ત્રિયઃ ॥ ૧.૪૪૯॥
તન્ મૂર્ખ ત્વયા હિતમપહિતં કૃતમ્ । ઉક્તં ચ-
પણ્ડિતોઽપિ વરં શત્રુર્ન મૂર્ખો હિત-કારકઃ ।
વાનરેણ હતો રાજા વિપ્રાશ્ચીરેણ રક્ષિતાઃ ॥ ૧.૪૫૦॥
દમનકઆહ–કથમેતત્ ?
સોઽબ્રવીત્-

કથા ૨૨ નૃપ-સેવક-વાનર-કથા
કસ્યચિદ્રાજ્ઞો નિત્યં વાનરોઽતિભક્તિ-પરોઽઙ્ગ -સેવકોઽન્તઃ-પુરે અપપ્રતિષિદ્ધ-પ્રસરોઽતિવિશ્વાસ-સ્થાનમભૂત્ ।
એકદા રાજ્ઞો નિદ્રાં ગતસ્ય વાનરે વ્યજનં નીત્વા વાયું વિદધતિ રાજ્ઞો વક્ષઃ-સ્થલોપરિ મક્ષિકોપવિષ્ટા । વ્યજનેન
મુહુર્મુહુર્નિષિધ્યમાનાપિ    પુનઃ પુનસ્તત્ર એવોપવિશતિ । તતસ્તેન સ્વભાવ-ચપલેન મૂર્ખેણ વાનરેણ ક્રુદ્ધેન સતા
તીક્ષ્ણં ખડ્ગમાદાય તસ્યા ઉપરિ પ્રહારો વિહિતઃ । તતો મક્ષિકોડ્ડીય ગતા, પરં તેન શિત-ધારેણાસિના રાજ્ઞો
વક્ષો દ્વિધા જાતં રાજા મૃતશ્ચ । તસ્માચ્ચિરાયુરિચ્છતા નૃપેણ મૂર્ખોઽનુચરો ન રક્ષણીયઃ ।
અપરમેકસ્મિન્ નગરે કોઽપિ વિપ્રો મહા-વિદ્વાન્ પરં પૂર્વ-જન્મ-યોગેન ચૌરો વર્તતે । તસ્મિન્ પુરેઽન્ય-
દેશાદાગતાંશ્ચતુરો વિપ્રાન્ બહૂનિ  વસ્તૂનિ વિક્રીણતો દૃષ્ટ્વા ચિન્તિતવાન્-અહો કેનોપાયેનૈષાં ધનં લભે । ઇતિ
વિચિન્ત્ય તેષાં પુરોઽનેકાનિ શાસ્ત્રોક્તાનિ સુભાષિતાનિ ચાતિપ્રિયાણિ મધુરાણિ વચનાનિ જલ્પતા તેષાં મનસિ
વિશ્વાસમુત્પાદ્ય સેવા કર્તુમારબ્ધા । અથવા સાધ્વિદમુચ્યતે-
અસતી ભવતિ સલજ્જા ક્ષારં નીરં ચ શીતલં ભવતિ ।
દમ્ભી ભવતિ વિવેકી પ્રિયવક્તા ભવતિ ધૂર્તજનઃ ॥ ૧.૪૫૧॥
અથ તસ્મિન્ સેવાં કુર્વતિ તૈર્વિપ્રૈઃ   સર્વ-વસ્તૂનિ વિક્રીય બહુ -મૂલ્યાનિ રત્નાનિ ક્રીતાનિ । તતસ્તાનિ જઙ્ઘા -મધ્યે
તત્-સમક્ષં પ્રક્ષિપ્ય સ્વ-દેશં પ્રતિ ગન્તુમુદ્યમો વિહિતઃ । તતઃ સ ધૂર્ત-વિપ્રસ્તાન્ વિપ્રાન્ ગન્તુમુદ્યતાન્ પ્રેક્ષ્ય ચિન્તા-
વ્યાકુલિત-મનાઃ સઞ્જાતઃ- અહો ધનમેતન્ ન કિઞ્ચિન્ મમ ચટિતમ્ । અથૈભિઃ સહ યામિ । પથિ ક્વાપિ વિષં
દત્ત્વૈતાન્ નિહત્ય સર્વ-રત્નાનિ ગૃહ્ણામિ । ઇતિ વિચિન્ત્ય તેષામગ્રે સકરુણં વિલપ્યેદમાહ-ભો મિત્રાણિ ! યૂયં
મામેકાકિનં મુક્ત્વા ગન્તુમુદ્યતાઃ । તન્ મે મનો ભવદ્ભિઃ સહ સ્નેહ-પાશેન બદ્ધં ભવદ્વિરહ-નામ્નૈવાકુલં સઞ્જાતં
યથા ધૃતિં  ક્વાપિ ન ધત્તે । યૂયમનુગ્રહં વિધાય સહાય-ભૂતં મામપિ સહૈવ નયત ।
તદ્વચઃ શ્રુત્વા તે કરુણાર્દ્ર-ચિત્તાસ્તેન સમમેવ સ્વ-દેશં પ્રતિ પ્રસ્થિતાઃ । અથાધ્વનિ તેષાં પઞ્ચાનામપિ પલ્લી-પુર-
મધ્યે વ્રજતાં ધ્વાઙ્ક્ષાઃ કથયિતુમારબ્ધાઃ-રે રે કિરાતાઃ ! ધાવત ધાવત । સપાદ-લક્ષ-ધનિનો યાન્તિ । એતાન્ નિહત્ય
ધનં નયત ।
તતઃ કિરાતૈર્ધ્વાઙ્ક્ષ-વચનમાકર્ણ્ય સત્વરં ગત્વા તે વિપ્રા લગુડ-પ્રહારૈર્જર્જરી-કૃત્ય વસ્ત્રાણિ મોચયિત્વા વિલોકિતાઃ,
પરં ધનં કિઞ્ચિન્ ન લબ્ધમ્ । તદા તૈઃ કિરાતૈરભિહિતમ્-ભોઃ પાન્થાઃ ! પુરા કદાપિ ધ્વાઙ્ક્ષ-વચનમનૃતં નાસીત્ ।
તતો ભવતાં સન્નિધૌ ક્વાપિ ધનં વિદ્યતે તદર્પયત । અન્યથા સર્વેષામપિ વધં વિધાય ચર્મ વિદાર્ય પ્રત્યઙ્ગં  પ્રેક્ષ્ય ધનં
નેષ્યામઃ ।
તદા તેષામીદૃશં વચનમાકર્ણ્ય ચૌર-વિપ્રેણ મનસિ ચિન્તિતમ્-યદૈષાં વિપ્રાણાં વધં વિધાયાઙ્ગં  વિલોક્ય રત્નાનિ
નેષ્યન્તિ, તદાપિ માં વધિષ્યન્તિ તતોઽહં પૂર્વમેવાત્માનમરત્નં સમર્પ્યૈતાન્ મુઞ્ચામિ । ઉક્તં ચ-
મૃત્યોર્બિભેષિ   કિં  બાલ ન સ ભીતં વિમુઞ્ચતિ ।
અદ્ય વાબ્દ-શતાન્તે વા મૃત્યુર્વૈ પ્રાણિનાં ધ્રુવઃ ॥ ૧.૪૫૨॥
તથા ચ-
ગવાર્થે બ્રાહ્મણાર્થે ચ પ્રાણ-ત્યાગં કરોતિ યઃ ।

સૂર્યસ્ય મણ્ડલં ભિત્ત્વા સ યાતિ પરમાં ગતિમ્ ॥ ૧.૪૫૩॥
ઇતિ નિશ્ચિત્યાભિહિતં-ભોઃ કિરાતાઃ ! યદેવં તતો માં પૂર્વં નિહત્ય વિલોકયત । તતસ્તૈસ્તથાનુષ્ઠિતે તં ધન-
રહિતમવલોક્યાપરે ચત્વારોઽપિ મુક્તાઃ ।
અતોઽહં બ્રવીમિ-પણ્ડિતોઽપિ વરં શત્રુઃ ઇતિ । અથૈવં સંવદતોઃ સઞ્જીવકઃ ક્ષણમેકં પીઙ્ગલકેન  સહ યુદ્ધં કૃત્વા
તસ્ય ખર-નખર-પ્રહારાભિહિતો ગતાસુર્વસુન્ધરા-પીઠે નિપપાત । અથ તં ગતાસુમવલોક્ય પિઙ્ગલકસ્તદ્ગુણ -

સ્મરણાર્દ્ર-હૃદયઃ પ્રોવાચ-ભોઃ,અયુક્તં મયા પાપેન કૃતં સઞ્જીવકં વ્યાપાદયતા । યતો વિશ્વાસ-ઘાતાદન્યન્ નાસ્તિ
પાપતરં કર્મ । ઉક્તં ચ-
મિત્ર-દ્રોહી કૃતઘ્નશ્ચ યશ્ચ વિશ્વાસ-ઘાતકઃ ।
તે નરા નરકં યાન્તિ યાવચ્ચન્દ્ર-દિવાકરૌ ॥ ૧.૪૫૪॥
ભૂમિ-ક્ષયે રાજ-વિનાશ એવ
ભૃત્યસ્ય વા બુદ્ધિમતો વિનાશે ।
નો યુક્તમુક્તં હનયોઃ સમત્વં
નષ્ટાપિ ભૂમિઃ સુલભા ન ભૃત્યાઃ ॥ ૧.૪૫૫॥
તથા મયા સભા-મધ્યે સ સદૈવ પ્રશંસિતઃ । તત્ કિં  કથયિષ્યામિ તેષામગ્રતઃ । ઉક્તં ચ-
ઉક્તો ભવતિ યઃ પૂર્વં ગુણવાન્ ઇતિ સંસદિ ।
ન તસ્ય દોષો વક્તવ્યઃ પ્રતિજ્ઞા-ભઙ્ગ -ભીરુણા ॥ ૧.૪૫૬॥
એવં-વિધં પ્રલપન્તં દમનકઃ સમેત્ય સહર્ષમિદમાહ-દેવ, કાતરતમસ્તવૈષ ન્યાયો યદ્દ્રોહ-કારિણં શષ્પ-ભુજં હત્વેત્થં
શોચસિ । તન્ નૈતદુપપન્નં ભૂભુજામ્ । ઉક્તં ચ-
પિતા વા યદિ વા ભ્રાતા પુત્રો ભાર્યાથવા સુહૃત્ ।
પ્રાણ-દ્રોહં યદા ગચ્છેદ્ધન્તવ્યો નાસ્તિ પાતકમ્ ॥ ૧.૪૫૭॥
તથા ચ-
રાજા ઘૃણી બ્રાહ્મણઃ સર્વ-ભક્ષી
સ્ત્રી ચાત્રપા દુષ્ટમતિઃ સહાયઃ ।
પ્રેષ્યઃ પ્રતીપોઽધિકૃતઃ પ્રસાદી
ત્યાજ્યા અમી યશ્ચ કૃતં ન વેત્તિ ॥ ૧.૪૫૮॥
અપિ ચ-
સત્યાનૃતા ચ પરુષા પ્રિય-વાદિની ચ
હિંસ્રા   દયાલુરપિ ચાર્થ-પરા વદાન્યા ।
ભૂરિ-વ્યથા પ્રચુર-વિત્ત-સમાગમા ચ
વેશ્યાઙ્ગનેવ  નૃપ-નીતિરનેક-રૂપા ॥ ૧.૪૫૯॥

અપિ ચ-
અકૃતોપદ્રવઃ કશ્ચિન્ મહાનપિ ન પૂજ્યતે ।
પૂજયન્તિ નરા નાગાન્ ન તાર્ક્ષ્યં નાગ-ઘાતિનમ્ ॥ ૧.૪૬૦॥
તથા ચ-
અશોચ્યાનન્વશોચસ્ત્વં પ્રજ્ઞા-વાદાંશ્ચ ભાષસે ।
ગતાસૂનગતાસૂંશ્ચ નાનુશોચન્તિ પણ્ડિતાઃ ॥ ૧.૪૬૧॥
એવં તેન સમ્બોધિતઃ પિઙ્ગલકઃ  સઞ્જીવક-શોકં ત્યક્ત્વા દમનક-સાચિવ્યેન રાજ્યમકરોત્ ।
ઇતિ શ્રી-વિષ્ણુ-શર્મ-વિરચિતે પઞ્ચતન્ત્રે મિત્ર-ભેદો નામ પ્રથમં તન્ત્રમ્ ॥૧॥

૨. મિત્ર-સમ્પ્રાપ્તિઃ

અથ મિત્ર-સમ્પ્રાપ્તિઃ
અથેદમારભ્યતે મિત્ર-સમ્પ્રાપ્તિર્નામ દ્વિતીયં તન્ત્રમ્ । યસ્યાયમાદ્યઃ શ્લોકઃ-
અસાધના અપિ પ્રાજ્ઞા બુદ્ધિમનોત્ બહુ -શ્રુતાઃ ।
સાધયન્તાશુ કાર્યાણિ કાકાખુ-મૃગ-કૂર્મવત્ ॥ ૨.૧॥
તદ્યથાનુશ્રૂયતે-
પ્રસ્તાવના-કથા લઘુપતનક-ચિત્રગ્રીવ-વૃત્તાન્તઃ
અસ્તિ દાક્ષિણાત્યે જનપદે મહિલારોપ્યં નામ નગરમ્ । તસ્ય નાતિદૂરસ્થો મહોચ્છ્રાયવાન્  નાના-વિહઙ્ગોપભુક્ત -

ફલઃ કીટૈરાવૃત-કોટરશ્છાયાશ્વાસિત-પથિક-જન-સમૂહો ન્યગ્રોધ-પાદપો મહાન્ । અથવા યુક્તમ્-
છાયા-સુપ્ત-મૃગઃ શકુન્ત-નિવહૈર્વિષ્વગ્  -વિલુપ્ત-ચ્છદઃ
કીટૈરાવૃત-કોટરઃ કપિ-કુલૈઃ સ્કન્ધે કૃત-પ્રશ્રયઃ ।
વિશ્રબ્ધં મધુપૈર્નિપીત  -કુસુમઃ શ્લાઘ્યઃ સ એવ દ્રુમઃ
સર્વાઙ્ગૈર્બહુ  -સત્ત્વ-સઙ્ગ -સુખદો ભૂ-ભાર-ભૂતોઽપરઃ ॥ ૨.૨॥
તત્ર ચ લઘુપતનકો નામ વાયસઃ પ્રતિવસતિ સ્મ । સ કદાચિત્ પ્રાણ-યાત્રાર્થં પુરમુદ્દિશ્ય પ્રચલિતો યાવત્ પશ્યતિ,
તાવજ્ જાલ-હસ્તોઽતિકૃષ્ણ-તનુઃ સ્ફુટિત-ચરણ ઊર્ધ્વ-કેશો યમ-કિઙ્કરાકારો નરઃ સમ્મુખો બભૂવ । અથ તં દૃષ્ટ્વા
શઙ્કિત-મનાવ્યચિન્તયત્-યદયં દુરાત્માદ્ય મમાશ્રય-વટ-પાદપ-સમ્મુખોઽભ્યેતિ । તન્ ન જ્ઞાયતે કિમદ્ય વટ-વાસિનાં
વિહઙ્ગમાનાં  સઙ્ક્ષયો ભવિષ્યતિ ન વા ।
એવં બહુવિધં  વિચિન્ત્ય તત્-ક્ષણાન્ નિવૃત્ય તમેવ બટ-પાદપં ગત્વા સર્વાન્ વિહઙ્ગમાન્  પ્રોવાચ-ભોઃ ! અયં
દુરાત્મા લુબ્ધકો જાલ-તણ્ડુલ-હસ્તઃ સમભ્યેતિ । તત્ સર્વથા તસ્ય ન વિશ્વસનીયમ્ । એષ જાલં પ્રસાર્ય તણ્ડુલાન્
પ્રક્ષેપ્સ્યતિ । તે તણ્ડુલા ભવદ્ભિઃ સર્વૈરપિ કાલકૂટ-સદૃશા દ્રષ્ટવ્યાઃ ।
એવં વદતસ્તસ્ય સ લુબ્ધકસ્તત્ર બટ-તલ આગત્ય જાલં પ્રસાર્ય સિન્દુ-વાર-સદૃશાંસ્તણ્ડુલાન્ પ્રક્ષિપ્ય નાતિદૂરં
ગત્વા નિભૃતઃ સ્થિતઃ । અથ યે પક્ષિણસ્તત્ર સ્થિતાસ્તે લઘુ-પતનક-વાક્યાર્ગલયા નિવારિતાસ્તાંસ્તણ્ડુલાન્
હાલાહાલાઙ્કુરાન્  ઇવ વીક્ષમાણા નિભૃતાસ્તસ્થુઃ ।

અત્રાન્તરે ચિત્રગ્રીવો નામ કપોતરાજઃ સહસ્ર-પરિવારઃ પ્રાણ-યાત્રાર્થ-પરિભ્રમંસ્તાંસ્તણ્ડુલાન્ દૂરતોઽપિ પશ્યન્
લઘુપતનકેન નિવાર્યમાણોઽપિ જિહ્વા-લૌલ્યાદ્ભક્ષણાર્થમપતત્ । સપરિવારો નિબદ્ધશ્ચ । અથવા સાધ્વિદમુચ્યતે-
જિહ્વા-લૌલ્ય-પ્રસક્તાનાં જલ-મધ્ય-નિવાસિનામ્ ।
અચિન્તિતો વધોઽજ્ઞાનાં મીનાનામિવ જાયતે ॥ ૨.૩॥
અથવા દૈવ-પ્રતિપતિકૂલતયા ભવતેવમ્ । ન તસ્ય દોષોઽસ્તિ । ઉક્તં ચ-
પૌલસ્ત્યઃ કથમન્ય-દાર-હરણે દોષં ન વિજ્ઞાતવાન્
રામેણાપિ કથં ન હેમ-હરિણસ્યાસમ્ભવો લક્ષિતઃ ।
અક્ષૈશ્ચાપિ યુધિષ્ઠિરેણ સહસા પ્રાપ્તો હનર્થઃ કથં
પ્રત્યાસન્ન-વિપત્તિ-મૂઢ-મનસાં પ્રાયો મતિઃ ક્ષીયતે ॥ ૨.૪॥
તથા ચ-
કૃતાન્ત-પાશ-બદ્ધાનાં દૈવોપહત-ચેતસામ્ ।
બુદ્ધયઃ કુબ્જ-ગામિન્યો ભવન્તિ મહતામપિ ॥ ૨.૫॥
અત્રાન્તરે લુબ્ધકસ્તાન્ બદ્ધાન્ વિજ્ઞાય પ્રહૃષ્ટ-મનાઃ પ્રોદ્યત-યષ્ટિસ્તદ્વધાર્થં પ્રધાવિતઃ । ચિત્રગ્રીવોઽપાત્માનં
સપરિવારં બદ્ધં મત્વા લુબ્ધકમાયાન્તં દૃષ્ટ્વા તાન્ કપોતાન્ ઊચે-અહો, ન ભેતવ્યમ્ । ઉક્તં ચ-
વ્યસનેષ્વેવ સર્વેષુ યસ્ય બુદ્ધિર્ન હીયતે ।
સ તેષાં પારમભ્યેતિ તત્-પ્રભાવાદસંશયમ્ ॥ ૨.૬॥
સમ્પત્તૌ ચ વિપત્તૌ ચ મહતામેક-રૂપતા ।
ઉદયે સવિતા રક્તો રક્તશ્ચાસ્ત-મયે તથા ॥ ૨.૭॥
તત્ સર્વે વયં હેલયોડ્ડીય સપાશ-જાલા અસ્યાદર્શનં ગત્વા મુક્તિં  પ્રાપ્નુમઃ । નો ચેદ્ભય-વિક્લવાઃ સન્તો હેલયા
સમુત્પાતં ન કરિષ્યથ । તતો મૃત્યુમવાપ્સ્યથ । ઉક્તં ચ-
તન્તવોઽપાયતા નિત્યં તન્તવો બહુલાઃ સમાઃ ।
બહૂન્ બહુત્વાદાયાસાન્  સહન્તીતુપમા સતામ્ ॥ ૨.૮॥
તથાનુષ્ઠિતે લુબ્ધકો જાલમાદાયાકાશે ગચ્છતાં તેષાં પૃષ્ઠતો ભૂમિસ્થોઽપિ પર્યધાવત્। તતઊર્ધ્વાનન્ઃ શ્લોકમેનમપઠત્
।
જાલમાદાય ગચ્છન્તિ સંહતાઃ પક્ષિણોઽપમી ।
યાવચ્ચ વિવદિષ્યન્તે પતિષ્યન્તિ ન સંશયઃ ॥ ૨.૯॥
લઘુપતનકોઽપિ પ્રાણ-યાત્રા-ક્રિયાં ત્યક્ત્વા કિમત્ર ભવિષ્યન્તીતિ કુતૂહલાત્ તત્-પૃષ્ઠતોઽનુસરતિ । અથ
દૃષ્ટેરગોચરતાં ગતાન્ વિજ્ઞાય લુબ્ધકો નિરાશઃ શ્લોકમપઠન્ નિવૃત્તશ્ચ-
નહિ ભવતિ યન્ ન ભાવ્યં ભવતિ ચ ભાવ્યં વિનાપિ યત્નેન ।
કરતલ-ગતમપિ નશ્યતિ યસ્ય હિ ભવિતવ્યતા નાસ્તિ ॥ ૨.૧૦॥

તથા ચ-
પરાઙ્મુખે વિધૌ ચેત્ સ્યાત્ કથઞ્ચિદ્દ્રવિણોદયઃ ।
તત્ સોઽન્યદપિ સઙ્ગૃહ્ય  યાતિ શઙ્ખ-નિધિર્યથા ॥ ૨.૧૧॥
તદાસ્તાં તાવદ્વિહઙ્ગામિષ -લોભો યાવત્ કુટુમ્બ-વર્તનોપાય-ભૂતં જાલમપિ મે નષ્ટમ્ । ચિત્રગ્રીવોઽપિ
લુબ્ધકમદર્શનીભૂતં જ્ઞાત્વા તાન્ ઉવાચ-ભોઃ ! નિવૃત્તઃ સ દુરાત્મા લુબ્ધકઃ । તત્ સર્વૈરપિ સ્વસ્થૈર્ગમ્યતાં
મહિલારોપ્યસ્ય પ્રાગ્-ઉત્તર-દિગ્-ભાગે । તત્ર મમ સુહૃદ્ધિરણ્યકો નામ મૂષકઃ સર્વેષાં પાશ-ચ્છેદં કરિષ્યતિ ।
ઉક્તં ચ-
સર્વેષામેવ મર્ત્યાનાં વ્યસને સમુપસ્થિતે ।
વાઙ્ -માત્રેણાપિ સાહાય્યં મિત્રાદન્યો ન સન્દધે ॥ ૨.૧૨॥
એવં તે કપોતાશ્ચિત્રગ્રીવેણસમ્બોધિતા મહિલારોપ્યે નગરે હિરણ્યક-બિલ-દુર્ગં પ્રાપુઃ । હિરણ્યકોઽપિ સહસ્ર-મુખ-
બિલ-દુર્ગં પ્રવિષ્ટઃ સન્નકુતોભયઃ સુખેનાસ્ત । અથવા સાધ્વિદમુચ્યતે-
દંષ્ટ્રા -વિરહિતઃ સર્પો મદ-હીનો યથા ગજઃ ।
સર્વેષાં જાયતે વશ્યો દુર્ગ-હીનસ્તથા નૃપઃ ॥ ૨.૧૩॥
તથા ચ-
ન ગજાનાં સહસ્રેણ ન ચ લક્ષેણ વાજિનામ્ ।
તત્ કર્મ સિધ્યતે રાજ્ઞાં દુરેણૈકેન યદ્રણે ॥ ૨.૧૪॥
શતમેકોઽપિ સન્ધત્તે પ્રાકારસ્થો ધનુર્ધરઃ ।
તસ્માદ્દુર્ગં  પ્રશંસન્તિ નીતિ-શાસ્ત્ર-વિદો જનાઃ ॥ ૨.૧૫॥
અથ ચિત્રગ્રીવો બિલમાસાદ્ય તાર-સ્વરેણ પ્રોવાચ-ભો ભો મિત્ર હિરણ્યક !સત્વરમાગચ્છ। મહતી મેવ્યસનાવસ્થા
વર્તતે ।
તચ્છ્રુત્વા  હિરણ્યકોઽપિ બિલ-દુર્ગાન્તર્ગતઃ સન્ પ્રોવાચ-ભોઃ ! કો ભવાન્ ? કિમર્થમાયાતઃ ? કિં  કારણમ્ ? કીદૃક્ તે
વ્યસનાવસ્થાનામ્ ? તત્ કથ્યતામિતિ ।
તચ્છ્રુત્વા  ચિત્રગ્રીવ આહ-ભોઃ ! ચિત્રગ્રીવો નામ કપોત-રાજોઽહં તે સુહૃત્ । તત્ સત્વરમાગચ્છ । ગુરુતરં
પ્રયોજનમસ્તિ । તદાકર્ણ્ય પુલકિત-તનુઃ પ્રહૃષ્ટાત્મા સ્થિર-મનાસ્ત્વરમાણો નિષ્ક્રાન્તઃ । અથવા સાધ્વિદમુચ્યતે-
સુહૃદઃ સ્નેહ-સમ્પન્ના લોચનાનન્દ-દાયિનઃ ।
ગૃહે ગૃહવતાં નિત્યં નાગચ્છન્તિ મહાત્મનામ્ ॥ ૨.૧૬॥
આદિત્યસ્યોદયં તાત તામ્બૂલં ભારતી કથા ।
ઇષ્ટા ભાર્યા સુમિત્રં ચ અપૂર્વાણિ દિને દિને ॥ ૨.૧૭॥
સુહૃદો ભવને યસ્ય સમાગચ્છન્તિ નિત્યશઃ ।

ચિત્તે ચ તસ્ય સૌખ્યસ્ય ન કિઞ્ચિત્ પ્રતિમં સુખમ્ ॥ ૨.૧૮॥
અથ ચિત્રં ગ્રીવં સપરિવારં પાશ-બદ્ધમાલોક્ય હિરણ્યકઃ સવિષાદમિદમાહ-ભોઃ, કિમેતત્ ?
સઆહ-ભોઃ,જાનન્નપિ કિં  પૃચ્છસિ ? ઉક્તં ચ યતઃ-
યસ્માચ્ચ યેન ચ યદા ચ યથા ચ યચ્ચ
યાવચ્ચ યત્ર ચ શુભાશુભમાત્મ-કર્મ ।
તસ્માચ્ચ તેન ચ તદા ચ તથા ચ તચ્ચ
તાવચ્ચ તત્ર ચ કૃતાન્ત-વશાદુપૈતિ ॥ ૨.૧૯॥
તત્ પ્રાપ્તં મયૈતદ્બન્ધનં જિહ્વા-લૌલ્યાત્ । સામ્પ્રાપ્તં ત્વં સત્વરં પાશ-વિમોક્ષં કુરુ । તદાકર્ણ્ય હિરણ્યકઃ પ્રાહ-
અર્ધાર્ધાદ્યોજન-શતાદામિષં વીક્ષતે ખગઃ ।
સોઽપિ પાર્શ્વ-સ્થિતં દૈવાદ્બન્ધનં ન ચ પશ્યતિ ॥ ૨.૨૦॥
તથા ચ-
રવિ-નિશાકરયોર્ગ્રહ-પીડનં
ગજ-ભુજઙ્ગ -વિહઙ્ગમ -બન્ધનમ્ ।
મતિમતાં ચ નિરીક્ષ્ય દરિદ્રતા
વિધિરહો બલવાન્ ઇતિ મે મતિઃ ॥ ૨.૨૧॥
તથા ચ-
વ્યોમૈકાન્ત-વિચારિણોઽપિ વિહગાઃ સમ્પ્રાપ્નુવન્તાપદં
બધ્યન્તે નિપુણૈરગાધ-સલિલાન્ મીનાઃ સમુદ્રાદપિ ।
દુર્નીતં કિમિહાસ્તિ કિં  ચ સુકૃતં કઃ સ્થાન-લાભે ગુણઃ
કાલઃ સર્વ-જનાન્ પ્રસારિત-કરો ગૃહ્ણાતિ દૂરાદપિ ॥ ૨.૨૨॥
એવમુક્ત્વા ચિત્રગ્રીવસ્ય પાશં છેત્તુમુદ્યતં સ તમાહ-ભદ્ર, મા મૈવં કુરુ । પ્રથમં મમ ભૃત્યાનાં પાશ-ચ્છેદં કુરુ । તદનુ
મમાપિ ચ ।
તચ્છ્રુત્વા  કુપિતો  હિરણ્યકઃ પ્રાહ-ભોઃ ! ન યુક્તમુક્તં ભવતા । યતઃ સ્વામિનોઽનન્તરં ભૃત્યાઃ ।
સ આહ-ભદ્ર, મા મૈવં વદ । મદાશ્રયાઃ સર્વ એતે વરાકાઃ । અપરં સ્વ-કુટુમ્બં પરિત્યજ્ય સમાગતાઃ । તત્
કથમેતાવન્-માત્રમપિ સમ્માનં ન કરોમિ । ઉક્તં ચ-
યઃ સમ્માનં સદા ધત્તે ભૃત્યાનાં ક્ષિતિપોઽધિકમ્ ।
વિત્તાભાવેઽપિ તં દૃષ્ટ્વા તે ત્યજન્તિ ન કર્હિચિત્   ॥ ૨.૨૩॥
તથા ચ-
વિશ્વાસઃ સમ્પદાં મૂલં તેન યૂથપતિર્ગજઃ ।
સિંહો   મૃગાધિપત્યેઽપિ ન મૃગૈઃ પરિવાર્યતે ॥ ૨.૨૪॥

અપરં મમ કદાચિત્ પાશ-ચ્છેદે કુર્વતસ્તે દન્ત-ભઙ્ગો  ભવતિ । અથવા દુરાત્મા લુબ્ધકઃ સમ્ભ્યેતિ । તન્ નૂનં
નરક-પાત એવ । ઉક્તં ચ-
સદાચારેષુ ભૃત્યેષુ સંસીદત્સુ ચ યઃ પ્રભુઃ ।
સુખી સ્યાન્ નરકં યાતિ પરત્રેહ ચ સીદતિ ॥ ૨.૨૫॥
તચ્છ્રુત્વા  પ્રહૃષ્ટો હિરણ્યકઃ પ્રાહ-ભોઃ, વેદ્મહં રાજ-ધર્મમ્ । પરં મયા તવ પરીક્ષા કૃતા । તત્ સર્વેષાં પૂર્વં પાશ-ચ્છેદં
કરિષ્યામિ । ભવાનપનેન બહુ -કપોત-પરિવારેણ ભવિષ્યતિ । ઉક્તં ચ-
કારુણ્યં સંવિભાગશ્ચ યથા ભૃત્યેષુ લક્ષ્યતે ।
ચિત્તેનાનેન તે શઙ્ક્યા ત્રૈલોક્યસ્યાપિ નાથતા ॥ ૨.૨૬॥
એવમુક્ત્વા સર્વેષાં પાશ-ચ્છેદં કૃત્વા  હિરણ્યકશ્ચિત્રગ્રીવમાહ-મિત્ર, ગમ્યતામધુના સ્વાશ્રયં પ્રતિ । ભૂયોઽપિ વ્યસને
પ્રાપ્તે સમાગન્તવ્યમિતિ ।
તાન્ સમ્પ્રેષ્ય પુનરપિ દુર્ગં પ્રવિષ્ટઃ । ચિત્રગ્રીવોઽપિ સપરિવારઃ સ્વાશ્રયમગમત્ । અથવા સાધ્વિદમુચ્યતે-
મિત્રવાન્ સાધયતર્થાન્ દુઃસાધ્યાનપિ વૈ યતઃ ।
તસ્માન્ મિત્રાણિ કુર્વીત સમાનાનેવ ચાત્મનઃ ॥ ૨.૨૭॥
લઘુપતનકોઽપિ વાયસઃ સર્વં તં ચિત્રગ્રીવ-બન્ધુ-મોક્ષમવલોક્ય વિસ્મિતમના વ્યચિન્તયત્-અહો બુદ્ધિરસ્ય
હિરણ્યકસ્ય શક્તિશ્ચ દુર્ગ-સામગ્રી ચ । તદીદૃગેવ વિધિ-વિહઙ્ગાનાં  બન્ધન-મોક્ષાત્મકઃ । અહં ચ ન
કસ્યચિદ્વિશ્વસિમિ ચલ-પ્રકૃતિશ્ચ  । તદાપેનં મિત્રં કરોમિ । ઉક્તં ચ-
અપિ સમ્પૂર્ણતા-યુક્તૈઃ કર્તવ્યાઃ સુહૃદો બુધૈઃ ।
નદીશઃ પરિપૂર્ણોઽપિ ચન્દ્રોદયમપેક્ષતે ॥ ૨.૨૮॥
એવં સમ્પ્રધાર્ય પાદપાદવતીર્ય બિલ-દ્વારમાશ્રિત્ય ચિત્રગ્રીવવચ્છબ્દેન હિરણ્યકં સમાહૂતવાન્-એહેહિ ભો હિરણ્યક,
એહિ ।
તચ્છબ્દં શ્રુત્વા હિરણ્યકો વ્યચિન્તયત્-કિમન્યોઽપિ કશ્ચિત્ કપોતો બન્ધન-શેષસ્તિષ્ઠતિ યેન માં વ્યાહરતિ । આહ
ચ-ભોઃ ! કો ભવાન્ ?
સઆહ-અહં લઘુપતનકો નામ વાયસઃ ।
તચ્છ્રુત્વા  વિશેષાદન્તર્લીનો હિરણ્યક આહ-ભોઃ ! દ્રુતં ગમ્યતામસ્માત્ સ્થાનાત્ ।
વાયસઆહ-અહં તવ પાર્શ્વે ગુરુ-કાર્યેણ સમાગતઃ । તત્ કિં  ન ક્રિયતે મયા સહ દર્શનમ્ ?
હિરણ્યક આહ-ન મેઽસ્તિ ત્વયા સહ સઙ્ગમેન  પ્રયોજનમિતિ ।
સ આહ-ભોઃ ! ચિત્રગ્રીવસ્ય મયા તવ સકાશાત્ પાશ-મોક્ષણં દૃષ્ટમ્ । તેન મમ મહતી પ્રીતિઃ સઞ્જાતા । તત્
કદાચિન્ મમાપિ બન્ધને જાતે તવ પાર્શ્વાન્ મુક્તૈર્ભવિષ્યતિ । તત્ ક્રિયતાં મયા સહ મૈત્રી ।
હિરણ્યક આહ-અહો ત્વં ભોક્તા । અહં તે ભોજ્ય-ભૂતઃ । તત્ કા ત્વયા સહ મમ મૈત્રી ? તદ્ગમ્યતામ્ । મૈત્રી
વિરોધ-ભાવાત્ કથમ્ ? ઉક્તં ચ-

યયોરેવ સમં વિત્તં યયોરેવ સમં કુલમ્ ।
તયોર્મૈત્રી વિવાહશ્ચ ન તુ પુષ્ટ-વિપુષ્ટયોઃ ॥ ૨.૨૯॥
તથા ચ-
યો મિત્રં કુરુતે મૂઢ આત્મનોઽસદૃશં કુધીઃ ।
હીનં વાપધિકં વાપિ હાસ્યતાં યાતસૌ જનઃ ॥ ૨.૩૦॥
તદ્ગમ્યતામિતિ ।
વાયસ આહ-ભો હિરણ્યક ! એષોઽહં તવ દુર્ગ-દ્વાર ઉપવિષ્ટઃ । યદિ ત્વં મૈત્રી ન કરોષિ તતોઽહં પ્રાણ-મોક્ષણં
તવાગ્રે કરિષ્યામિ । અથવા પ્રાયોપવેશનં મે સ્યાત્ ઇતિ ।
હિરણ્યક આહ-ભોઃ ! ત્વયા વૈરિણા સહ કથં મૈત્રીં  કરોમિ ? ઉક્તં ચ-
વૈરિણા ન હિ સન્દધ્યાત્ સુશ્લિષ્ટેનાપિ સન્ધિના ।
સુતપ્તમપિ પાનીયં શમયતેવ પાવકમ્ ॥ ૨.૩૧॥
વાયસઆહ-ભોઃ ! ત્વયા સહ દર્શનમપિ નાસ્તિ । કુતો વૈરમ્ ? તત્ કિમનુચિતં વદસિ ?

હિરણ્યક આહ-દ્વિવિધં વૈરં ભવતિ । સહજં કૃત્રિમં  ચ । તત્ સહજ-વૈરી ત્વમસ્માકમ્ । ઉક્તં ચ-
કૃત્રિમં  નાશમભ્યેતિ વૈરં દ્રાક્ કૃત્રિમૈર્ગુણૈઃ  ।
પ્રાણ-દાનં વિના વૈરં સહજં યાતિ ન ક્ષયમ્ ॥ ૨.૩૨॥
વાયસઆહ-ભોઃ ! દ્વિવિધસ્ય વૈરસ્ય લક્ષણં શ્રોતુમિચ્છામિ । તત્ કથ્યતામ્ ।
હિરણ્યક આહ-ભોઃ ! કારણેન નિર્વૃતં કૃત્રિમમ્  । તત્-તદર્હોપકાર-કરણાદ્ગચ્છતિ । સ્વાભાવિકં પુનઃ કથમપિ
ન ગચ્છતિ । તદ્યથા નકુલ-સર્પાણાં, શષ્પભુઙ્ -નખાયુધાનાં, જલ-વહ્ન્યોઃ , દેવ-દૈત્યાનાં, સારમેય-માર્જરાણાં,
ઈશ્વર-દરિદ્રાણાં, સપત્નીનાં, સિંહ  -ગજાનાં, લુબ્ધક-હરિણાનાં, શ્રોત્રિય-ભ્રષ્ટ-ક્રિયાણાં, મૂર્ક-પણ્ડિતાનાં, પતિવ્રતા-
કુલટાનાં, સજ્જન-દુર્જનાનામ્ । ન કશ્ચિત્ કેનાપિ વ્યાપાદિતઃ, તથાપિ પ્રાણાન્ સન્તાપયન્તિ ।
વાયસઆહ-ભોઃ ! અકારણમેતત્ । શ્રૂયતાં મે વચનમ્-
કારણાન્ મિત્રતામેતિ કારણાદ્યાતિ શત્રુતામ્ ।
તસ્માન્ મિત્રત્વમેવાત્ર યોજ્યં વૈરં ન ધીમતા ॥ ૨.૩૩॥
તસ્માત્ કુરુ મયા સહ સમાગમં મિત્ર-ધર્માર્થમ્ ।
હિરણ્યક આહ-ભોઃ, શ્રૂયતાં નીતિ-સર્વસ્વમ્-
સકૃદ્દુષ્ટમપીષ્ટં  યઃ પુનઃ સન્ધાતુમિચ્છતિ ।
સ મૃત્યુમુપગૃહ્ણાતિ ગર્ભમશ્વતરી યથા ॥ ૨.૩૪॥
અથવા ગુણવાનહં, ન મે કશ્ચિદ્વૈર-યાતનાં કરિષ્યતિ । એતદપિ ન સમ્ભાવ્યમ્ । ઉક્તં ચ-
સિંહો   વ્યાકરણસ્ય કર્તુરહરત્ પ્રાણાન્ પિર્યાન્ પાણિનેર્
મીમાંસા-કૃતમુન્મમાથ સહસા હસ્તી મુનિં  જૈમિનિમ્ ।

છન્દો-જ્ઞાન-નિધિં  જઘાન મકરો વેલા-તટે પિઙ્ગલં
અજ્ઞાનાવૃત-ચેતસામતિરુષા કોઽર્થસ્તિરશ્ચાં ગુણૈઃ ॥ ૨.૩૫॥
વાયસઆહ-અસ્તેતત્ । યથાપિ શ્રૂયતામ્-
ઉપકારાચ્ચ લોકાનાં નિમિત્તાન્ મૃગ-પક્ષિણામ્ ।
ભયાલ્લોભાચ્ચ મૂર્ખાણાં મૈત્રી સ્યાદ્દર્શનાત્ સતામ્ ॥ ૨.૩૬॥
મૃદ્ઘટ ઇવ સુખ-ભેદ્યો દુઃસન્ધાનશ્ચ દુર્જનો ભવતિ ।
સુજનસ્તુ કનક-ઘટ ઇવ દુર્ભેદઃ સુકર-સન્ધિશ્ચ ॥ ૨.૩૭॥
ઇક્ષોરગ્રાત્ ક્રમશઃ પર્વણિ પર્વણિ યથા રસ-વિશેષઃ ।
તદ્વત્ સજ્જન-મૈત્રી-વિપરીતાનાં તુ વિપરીતા ॥ ૨.૩૮॥
તથા ચ-
આરમ્ભ-ગુર્વી ક્ષયિણી ક્રમેણ લઘ્વી પુરા વૃદ્ધિમતી ચ પશ્ચાત્ ।
દિનસ્ય પૂર્વાર્ધ-પરાર્ધ-ભિન્ના છાયેવ મૈત્રી ખલ-સજ્જનાનામ્ ॥ ૨.૩૯॥
તત્ સાધુરહમ્ । અપરં ત્વાં શપથાદિભિર્નિર્ભયં   કરિષ્યામિ ।
સઆહ-ન મેઽસ્તિ તે શપથૈઃ પ્રત્યયઃ । ઉક્તં ચ-
શપથૈઃ સન્ધિતસ્યાપિ ન વિશ્વાસં વ્રજેદ્રિપોઃ ।
શ્રૂયતે શપથં કૃત્વા  વૃત્રઃ શક્રેણ સૂદિતઃ ॥ ૨.૪૦॥
ન વિશ્વાસં વિના શત્રુર્દેવાનામપિ સિધ્યતિ ।
વિશ્વાસાત્ ત્રિદશેન્દ્રેણ દિતેર્ગર્ભો વિદારિતઃ ॥ ૨.૪૧॥
અન્યચ્ચ-
બૃહસ્પતેરપિ પ્રાજ્ઞસ્તસ્માન્ નૈવાત્ર વિશ્વસેત્ ।
ય ઇચ્છેદાત્મનો બુદ્ધિમાયુષ્યં ચ સુખાનિ ચ ॥ ૨.૪૨॥
તથા ચ-
સુસૂક્ષ્મેણાપિ રન્ધ્રેણ પ્રવિશ્યાભ્યન્તરં રિપુઃ ।
નાશયેચ્ચ શનૈઃ પશ્ચાત્ પ્લવં સલિલ-પૂરવત્ ॥ ૨.૪૩॥
ન વિશ્વસેદવિશ્વસ્તે વિશ્વસ્તેઽપિ ન વિશ્વસેત્ ।
વિશ્વાસાદ્ભયમુત્પન્નં મૂલાનપિ નિકૃન્તતિ  ॥ ૨.૪૪॥
ન બધ્યતે હવિશ્વસ્તો દુર્બલોઽપિ બલોત્કટૈઃ ।
વિશ્વસ્તાશ્ચાશુ બધ્યન્તે બલવન્તોઽપિ દુર્બલૈઃ ॥ ૨.૪૫॥

સુકૃત્યં વિષ્ણુ-ગુપ્તસ્ય મિત્રાપ્તિર્ભાર્ગવસ્ય ચ ।
બૃહસ્પતેરવિશ્વાસો નીતિર્સન્ધિસ્ત્રિધા સ્થિતઃ ॥ ૨.૪૬॥
તથા ચ-
મહતાપર્થ-સારેણ યો વિશ્વસિતિ શત્રુષુ ।
ભાર્યાસુ સુવિરક્તાસુ તદન્તં તસ્ય જીવિતમ્ ॥ ૨.૪૭॥
તચ્છ્રુત્વા  લઘુપતનકોઽપિ નિરુત્તરશ્ચિન્તયામાસ-અહો, બુદ્ધિ-પ્રાગલ્ભ્યમસ્ય નીતિ-વિષયે । અથવા સ
એવાસ્યોપરિ મૈત્રી-પક્ષપાતઃ । સઆહ-ભો હિરણ્યક !
સતાં સાપ્તપદં મૈત્રમિતાહુર્વિબુધા    જનાઃ ।
તસ્માત્ ત્વં મિત્રતાં પ્રાપ્તો વચનં મમ તચ્છૃણુ  ॥ ૨.૪૮॥
દુર્ગસ્થેનાપિ ત્વયા મયા સહ નિત્યમેવાલાપો ગુણ-દોષ-સુભાષિત-ગોષ્ઠી-કથાઃ સર્વદા કર્તવ્યાઃ, યદેવં ન વિશ્વસિષિ
।
તચ્છ્રુત્વા  હિરણ્યકોઽપિ વ્યચિન્તયત્-વિદગ્ધ-વચનોઽયં દૃશ્યતે લઘુપતનકઃ સત્ય-વાક્યશ્ચ તદ્યુક્તમનેન મૈત્રી-
કરણમ્ । પરં કદાચિન્ મમ દુર્ગે ચરણ-પાતોઽપિ ન કાર્યઃ । ઉક્તં ચ-
ભીત-ભીતૈઃ પુરા શત્રુર્મન્દં મન્દં વિસર્પતિ ।
ભૂમૌ પ્રહેલયા પશ્ચાજ્ જાર-હસ્તોઽઙ્ગનાસ્વિવ  ॥ ૨.૪૯॥
તચ્છ્રુત્વા  વાયસ આહ-ભદ્ર, એવં ભવતુ । તતઃ-પ્રભૃતિ તૌ દ્વાવપિ સુભાષિત-ગોષ્ઠી-સુખમનુભવન્તૌ તિષ્ઠતઃ ।
પરસ્પરં કૃતોપકારૌ કાલં નયતઃ । લઘુપતનકોઽપિ માંસ-શકલાનિ મેધ્યાનિ બલિશેષાણન્યાનિ વાત્સલ્યાહૃતાનિ
પક્વાન્ન-વિશેષાણિ હિરણ્યકાર્થમાનયતિ । હિરણ્યકોઽપિ તણ્ડુલાનન્યાંશ્ચ ભક્ષ્ય-વિશેષાલ્લઘુપતનકાર્થં
રાત્રાવાહૃત્ય તત્-કાલાયાતસ્યાર્પયતિ । અથવા યુજ્યતે દ્વયોરપેતત્ । ઉક્તં ચ-
દદાતિ પ્રતિગૃહ્ણાતિ ગુહ્યમાખ્યાતિ પૃચ્છતિ ।
ભુઙ્ક્તે ભોજાયતે ચૈવ ષડ્-વિધં પ્રીતિ-લક્ષણમ્ ॥ ૨.૫૦॥
નોપકારં વિના પ્રીતિઃ કથઞ્ચિત્ કસ્યચિદ્ભવેત્ ।
ઉપયાચિત-દાનેન યતો દેવા અભીષ્ટદાઃ ॥ ૨.૫૧॥
તાવત્ પ્રીતિર્ભવેલ્લોકે યાવદ્દાનં પ્રદીયતે ।
વત્સઃ ક્ષીર-ક્ષયં દૃષ્ટ્વા પરિત્યજતિ માતરમ્ ॥ ૨.૫૨॥
પશ્ય દાનસ્ય માહાત્મ્યં સદ્યઃ પ્રત્યય-કારકમ્ ।
યત્-પ્રભાવાદપિ દ્વેષો મિત્રતાં યાતિ તત્-ક્ષણાત્ ॥ ૨.૫૩॥
પુત્રાદપિ પ્રિયતરં ખલુ તેન દાનં
મન્યે પશોરપિ વિવેક-વિવર્જિતસ્ય   ।

દત્તે ખલે તુ નિખિલં ખલુ યેન દુગ્ધં
નિત્યં દદાતિ મહિષી સસુતાપિ પશ્ય ॥ ૨.૫૪॥
કિં  બહુના-
પ્રીતિં  નિરન્તરાં કૃત્વા  દુર્ભેદ્યાં નખ-માંસવત્ ।
મૂષકો વાયસશ્ચૈવ ગતૌ કૃત્રિમ -મિત્રતામ્ ॥ ૨.૫૫॥
એવં સ મૂષકસ્તદુપકાર-રઞ્જિતસ્તથા વિશ્વસ્તો યથા તસ્ય પક્ષ-મધ્યે પ્રવિષ્ટસ્તેન સહ સર્વદૈવ ગોષ્ઠીં  કરોતિ
। અથાન્યસ્મિન્નહનિ વાયસોઽશ્રુ-પૂર્ણ-નયનઃ સમભ્યેત્ય સગદ્ગદં તમુવાચ-ભદ્ર હિરણ્યક, વિરક્તિઃ સઞ્જાતા મે
સામ્પ્રતં દેશસ્યાસ્યોપરિ તદન્યત્ર યાસ્યામિ ।
હિરણ્યક આહ-ભદ્ર કિં  વિરક્તેઃ કારણમ્ ।
સઆહ-ભદ્ર, શ્રૂયતામ્ । અત્ર દેશે મહત્યાનાવૃષ્ટ્યા દુર્ભિક્ષં   સઞ્જાતમ્ । દુર્ભિક્ષત્વાજ્   જનો બુભુક્ષા-પીડિતઃ કોઽપિ
બલિ-માત્રમપિ ન પ્રયચ્છતિ । અપરં ગૃહે ગૃહે બુભુક્ષિત-જનૈર્વિહઙ્ગાનાં    બન્ધનાય પાશાઃ પ્રગુણીકૃતાઃ સન્તિ ।
અહમપાયુઃ-શેષતયા પાશેન બદ્ધ ઉદ્ધરિતોઽસ્મિ । એતદ્વિરક્તેઃ કારણમે તેનાહં વિદેશં ચલિત ઇતિ બાષ્પ-મોક્ષં
કરોમિ ।
હિરણ્યક આહ-અથ ભવાન્ ક્વ પ્રસ્થિતઃ ?
સઆહ-અસ્તિ દક્ષિણા-પથે વન-ગહન-મધ્યે મહાસરઃ । તત્ર ત્વત્તોઽધિકઃ પરમ-સુહૃત્ કૂર્મો મન્થરકો નામ । સ
ચ મે મત્સ્ય-માંસ-ખણ્ડાનિ દાસ્યતિ । તદ્ભક્ષણાત્ તેન સહ સુભાષિત-ગોષ્ઠી-સુખમનુભવન્ સુખેન કાલં નેષ્યામિ
। નાહમત્ર વિહઙ્ગાનાં  પાશ-બન્ધનેન ક્ષયં દ્રષ્ટુમિચ્છામિ  । ઉક્તં ચ-
અનાવૃષ્ટિ-હતે દેશે સસ્યે ચ પ્રલયં ગતે ।
ધન્યાસ્તાત ન પશ્યન્તિ દેશ-ભઙ્ગં  કુલ-ક્ષયમ્ ॥ ૨.૫૬॥
કોઽતિભારઃ સમર્થાનાં કિં  દૂરં વ્યવસાયિનામ્ ।
કો વિદેશઃ સવિદ્યાનાં કઃ પરઃ પ્રિય-વાદિનામ્ ॥ ૨.૫૭॥
વિદ્વત્ત્વં ચ નૃપત્વં ચ નૈવ તુલ્યં કદાચન ।
સ્વ-દેશે પૂજ્યતે રાજા વિદ્વાન્ સર્વત્ર પૂજ્યતે ॥ ૨.૫૮॥
હિરણ્યક આહ-યદેવં તદહમપિ ત્વયા સહ ગમિષ્યામિ । મમાપિ મહદ્દુઃખં  વર્તતે ।
વાયસઆહ-ભોઃ ! તવ કિં  દુઃખમ્ ? તત્ કથય ।
હિરણ્યક આહ-ભોઃ ! બહુ વક્તવ્યમસ્તત્ર વિષયે । તત્રૈવ ગત્વા સર્વં સવિસ્તરં કથયિષ્યામિ ।
વાયસઆહ-અહં તાવદાકાશ-ગતિઃ । તત્ કથં ભવતો મયા સહ ગમનમ્ ?
સઆહ-યદિ મે પ્રાણાન્ રક્ષસિ તદા સ્વ-પૃષ્ઠમારોપ્ય માં તત્ર પ્રાપયિષ્યસિ । નાન્યથા મમ ગતિરસ્તિ ।
તચ્છ્રુત્વા  સાનન્દં વાયસઆહ-યદેવં તદ્ધન્યોઽહં યદ્ભવતાપિ સહ તત્ર કાલં નયામિ । અહં સમ્પાતાદિકાનષાવુડ્ડીન-
ગતિ-વિશેષાન્ વેદ્મિ । તત્ સમારોહ મમ પૃષ્ઠં , યેન સુખેન ત્વાં તત્-સરઃ પ્રાપયામિ ।

હિરણ્યક આહ-ઉડ્ડીનાનાં નામાનિ શ્રોતુમિચ્છામિ ।
સઆહ-
સમ્પાતં વિપ્ર-પાતં ચ મહા-પાતં નિપાતનમ્ ।
વક્રં તિર્યક્ તથા ચોર્ધ્વમષ્ટમં લઘુ-સંજ્ઞકમ્ ॥ ૨.૫૯॥
તચ્છ્રુત્વા  હિરણ્યકસ્તત્-ક્ષણાદેવ તદુપરિ સમારૂઢઃ । સોઽપિ શનૈઃ શનૈસ્તમાદાય સમ્પાતોડ્ડીન-પ્રસ્થિતઃ ક્રમેણ
તત્-સરઃ પ્રાપ્તઃ । તતો લઘુપતનકં મૂષકાધિષ્ઠિતં વિલોક્ય દૂરતોઽપિ દેશ-કાલ-વિદ-સામાન્ય-કાકોઽયમિતિ જ્ઞાત્વા
સત્વરં મન્થરકો જલે પ્રવિષ્ટઃ । લઘુપતનકોઽપિ તીરસ્થ-તરુ-કોટરે હિરણ્યકં મુક્ત્વા શાખાગ્રમારુહ્યતાર-સ્વરેણ
પ્રોવાચ-ભો મન્થરક ! આગચ્છાગચ્છ । તવ મિત્રમહં લઘુપતનકો નામ વાયસશ્ચિરાત્ સોત્કણ્ઠઃ સમાયાતઃ ।
તદાગત્યાલિઙ્ગય  મામ્ । ઉક્તં ચ-
કિં  ચન્દનૈઃ સકર્પૂરૈસ્તુહિનૈઃ કિં  ચ શીતલૈઃ ।
સર્વે તે મિત્ર-ગાત્રસ્ય કલાં નાર્હન્તિ ષોડશીમ્ ॥ ૨.૬૦॥
તથા ચ-
કેનામૃતમિદં સૃષ્ટં મિત્રમિતક્ષર-દ્વયમ્ ।
આપદાં ચ પરિત્રાણં શોક-સન્તાપ-ભેષજમ્ ॥ ૨.૬૧॥
તચ્છ્રુત્વા  નિપુણતરં પરિજ્ઞાય સત્વરં સલિલાન્ નિષ્ક્રમ્ય પુલકિત-તનુરાનન્દાશ્રુ-પૂરિત-નયનો મન્થરકઃ પ્રોવાચ-
એહેહિ મિત્ર, આલિઙ્ગય  મામ્ । ચિર-કાલાન્ મયા ત્વં ન સમ્યક્ પરિજ્ઞાતઃ । તેનાહં સલિલાન્તઃ-પ્રવિષ્ટઃ ।
ઉક્તં ચ-
યસ્ય ન જ્ઞાયતે વીર્યં ન કુલં ન વિચેષ્ટિતમ્ ।
ન તેન સઙ્ગતિં   કુર્યાદિતુવાચ બૃહસ્પતિઃ ॥ ૨.૬૨॥
એવમુક્તે લઘુપતનકો વૃક્ષાદવતીર્ય તમાલિઙ્ગિતવાન્  । અથવા સાધ્વિદમુક્તમ્-
અમૃતસ્ય પ્રવાહૈઃ કિં  કાય-ક્ષાલન-સમ્ભવૈઃ ।
ચિરાન્ મિત્ર-પરિષ્વઙ્ગો  યોઽસૌ મૂલ્ય-વિવર્જિતઃ   ॥ ૨.૬૩॥
એવં દ્વાવપિ તૌ વિહિતાલિઙ્ગિતૌ  પરસ્પરં પુલકિત-શરીરી વૃક્ષાદધઃ સમુપવિષ્ટૌ પ્રોચતુરાત્મ-ચરિત્ર-વૃત્તાન્તમ્ ।
હિરણ્યકોઽપિ મન્થરકસ્ય પ્રણામં કૃત્વા  વાયસાભ્યાશે સમુપવિષ્ટઃ । અથ તં સમાલોક્ય મન્થરકો લઘુપતનકમાહ-
ભોઃ હિરણ્યકો નામ મૂષકોઽયમ્ । મમ સુહૃદ્દ્વિતીયમિવ  જીવિતમ્ । તત્ કિં  બહુના-
પર્જન્યસ્ય યથા ધારા યથા ચ દિવિ તારકાઃ ।
સિકતા-રેણવો યદ્વત્ સઙ્ખ્યયા પરિવર્જિતા   ॥ ૨.૬૪॥
ગુણાઃ સઙ્ખ્યા-પરિત્યક્તાસ્તદ્વદસ્ય મહાત્મનઃ ।
પરં નિર્વેદમાપન્નઃ સમ્પ્રાપ્તોઽયં તવાન્તિકમ્ ॥ ૨.૬૫॥
મન્થરક આહ-કિમસ્ય વૈરાગ્ય-કારણમ્ ?

વાયસ આહ-પૃષ્ટો મયા, પરમનેનાભિહિતં, યદ્બહુ વક્તવ્યમિતિ । તત્ તત્રૈવ ગતઃ કથયિષ્યામિ । મમાપિ ન
નિવેદિતમ્ । તદ્ભદ્ર હિરણ્યક ! ઇદાનીં  નિવેદ્યતામુભયોરપાવયોસ્તદાત્મનો વૈરાગ્ય-કારણમ્ ।
સોઽબ્રવીત્-

કથા ૧ હિરણ્યક-તામ્રચૂડ-કથા
અસ્તિ દક્ષિણાત્યે જનપદે મહિલારોપ્યં નામ નગરમ્ । તસ્ય નાતિદૂરે મઠાયતનં ભગવતઃ શ્રી-મહાદેવસ્ય । તત્ર ચ
તામ્રચૂડો નામ પરિવ્રાજકઃ પ્રતિવસતિ સ્મ । સ ચ નગરે ભિક્ષાટનં કૃત્વા  પ્રાણ-યાત્રાં સમાચરતિ । ભિક્ષા-શેષં ચ
તત્રૈવ ભિક્ષા-પાત્રે નિધાય તદ્ભિક્ષા-પાત્રં નાગદન્તેઽવલમ્બ્ય પશ્ચાદ્રાત્રૌ સ્વપિતિ । પ્રત્યૂષે ચ તદન્નં કર્મકરાણાં દત્ત્વા
સમ્યક્ તત્રૈવ દેવતાયતને સમ્માર્જનોપલેપન-મણ્ડનાદિકં સમાજ્ઞાપયતિ । અન્યસ્મિન્નહનિ મમ બાન્ધવૈર્નિવેદિતમ્  -
સ્વામિન્, મઠાયતને સિદ્ધમન્નં મૂષક-ભયાત્ તત્રૈવ ભિક્ષા-પાત્રે નિહિતં નાગદન્તેઽવલમ્બિતં તિષ્ઠતિ સદૈવ । તદ્વયં
ભક્ષયિતું ન શક્નુમઃ । સ્વામિનઃ પુનરાગમ્ય કિમપિ નાસ્તિ । તત્ કિં  વૃથાટનેનાન્યત્ર । અદ્ય તત્ર ગત્વા યથેચ્છં
ભુઞ્જામહે તવ પ્રસાદાત્ ।
તદાકર્ણ્યાહં સકલ-યૂથ-પરિવૃતસ્તત્-ક્ષણાદેવ તત્ર ગતઃ । ઉત્પત્ય ચ તસ્મિન્ ભિક્ષા-પાત્રે સમારૂઢઃ । તત્ર
ભક્ષ્ય-વિશેષાણિ સેવકેભ્યો દત્ત્વા પશ્ચાત્ સ્વયમેવ ભક્ષયામિ । સર્વેષાં તૃપ્તૌ જાતાયાં ભૂયઃ સ્વ-ગૃહં ગચ્છામિ
। એવં નિત્યમેવ તદન્નં ભક્ષયામિ । પરિવ્રાજકોઽપિ યથા-શક્તિ રક્ષતિ । પરં યદૈવ નિદ્રાન્તરિતો ભવતિ, તદાહં
તત્રારુહ્યાત્મ-કૃત્યં કરોમિ । અથ કદાચિત્ તેન મમ રક્ષણાર્થં મહાન્ યત્નઃ કૃતઃ । જર્જર-વંશઃ સમાનીતઃ । તેન
સુપ્તોઽપિ મમ ભયાદ્ભિક્ષા-પાત્રં તાડયતિ । અહમપભિક્ષિતેઽપન્ને પ્રહાર-ભયાદપસર્પામિ । એવં તેન સહ સકલાં
રાત્રિં  વિગ્રહ-પરસ્ય કાલો વ્રજતિ ।
અથાન્યસ્મિન્નહનિ તસ્ય મઠે બૃહત્સ્ફિઙ્ -નામા પરિવ્રાજકસ્તસ્ય સુહૃત્ તીર્થ-યાત્રા-પ્રસઙ્ગેન  પાન્થઃ પ્રાઘુણિકઃ
સમાયાતઃ । તં દૃષ્ટ્વા પ્રત્યુત્થાન-વિધિના સમ્ભાવ્ય પ્રતિપત્તિ-પૂર્વકમભ્યાગત-ક્રિયયા નિયોજિતઃ । તતશ્ચ રાત્રાવેકત્ર
કુશ-સંસ્તરે દ્વાવપિ પ્રસુપ્તૌ ધર્મ-કથાં કથયિતુમારબ્ધૌ ।
અથ બૃહસ્ફિક્-કથા-ગોષ્ઠીષુ સ તામ્રચૂડો મૂષક-ત્રાસાર્થં વ્યાક્ષિપ્ત-મના જર્જર-વંશેન ભિક્ષા-પાત્રં તાડયંસ્તસ્યશૂન્યં
પ્રતિવચનં પ્રયચ્છતિ । તન્-મયો ન કિઞ્ચિદુદાહરતિ । અથાસાવભ્યાગતઃ પરં કોપમુપાગતસ્તમુવાચ-ભોસ્તામ્રચૂડ
! પરિજ્ઞાતઃ ન ત્વં સમ્યક્ સુહૃત્ । તેન મયા સહ સાહ્લાદં ન જલ્પસિ । તદ્રાત્રાવપિ ત્વદીયં મઠં ત્યક્ત્વાન્યત્ર મઞ્હે
યાસ્યામિ । ઉક્તં ચ-
એહાગચ્છ સમાવિશાસનમિદં કસ્માચ્ચિરાદ્દૃશ્યસે  કા વાર્તેતિ સુદુર્બલોઽસિ કુશલં પ્રીતોઽસ્મિ તે દર્શનાત્ ।
એવં યે સમુપાગતાન્ પ્રણયિનઃ પ્રત્યાલપન્તાદરાત્ તેષાં યુક્તમશઙ્કિતેન મનસા હર્મ્યાણિ ગન્તું સદા ॥ ૨.૬૬॥
ગૃહી યત્રાગતં દૃષ્ટ્વા દિશો વીક્ષેત વાપધઃ ।
તત્ર યે સદને યાન્તિ તે શ‍ૃઙ્ગ -રહિતા વૃષાઃ ॥ ૨.૬૭॥
સાભ્યુત્થાન-ક્રિયા યત્ર નાલાપા મધુરાક્ષરાઃ ।
ગુણ-દોષ-કથા નૈવ તત્ર હર્મ્યં ન ગમ્યતે ॥ ૨.૬૮॥

તદેક-મઠ-પ્રાપ્ત્યાપિ ત્વં ગર્વિતઃ   । ત્યક્તઃ સુહૃત્-સ્નેહઃ । નૈતદ્વેત્સિ યત્ ત્વયા મઠાશ્રય-વ્યાજેન નરકોપાર્જનં કૃતમ્
। ઉક્તં ચ-
નરકાય મતિસ્તે ચેત્ પૌરોહિત્યં સમાચાર ।
વર્ષં યાવત્ કિમન્યેન મઠ-ચિન્તાં દિન-ત્રયમ્ ॥ ૨.૬૯॥
તન્-મુખં, શોચિતવ્યસ્ત્વં ગર્વં ગતઃ । તદહં ત્વદીયં મઠં પરિત્યજ્ય યાસ્યામિ ।
અથ તચ્છ્રુત્વા  ભય-ત્રસ્ત-મનાસ્તામ્રચૂડસ્તમુવાચ-ભો ભગવન્ ! મૈવં વદ । ન ત્વત્-સમોઽન્યો મમ સુહૃત્
કશ્ચિદસ્તિ । પરં તચ્છ્રૂયતાં  ગોષ્ઠી-શૈથિલ્ય-કારણમ્ । એષ દુરાત્મા મૂષકઃ પ્રોન્નત-સ્થાને ધૃતમપિ ભિક્ષા-
પાત્રમુત્પ્લુત્યારોહતિ, ભિક્ષા-શેષઞ્ચ તત્રસ્થં ભક્ષયતિ । તદભાવાદેવ મઠે માર્જન-ક્રિયાપિ ન ભવતિ । તન્ મૂષક
મુહુર્મુહુસ્તાડયામિ  । નાન્યત્ કારણમિતિ । અપરમેતત્ કુતૂહલં પશ્યાસ્ય દુર્તાત્મનો યન્ માર્જાર-મર્કટાદયોઽપિ
તિરસ્કૃતા અસ્યોત્પતનેન ।
બૃહત્સ્ફિગાહ-અથ જ્ઞાયતે તસ્ય બિલં કસ્મિંશ્ચિત્   પ્રદેશે ।
તામ્રચૂડ આહ-ભગવન્ ન વેદ્મિ સમ્યક્ ।
સઆહ-નૂનં નિધાનસ્યોપરિ તસ્ય બિલમ્ । નિધાનોષ્મણા પ્રકૂર્દતે । ઉક્તં ચ-
ઊષ્માપિ વિત્તજો વૃદ્ધિં  તેજો નયતિ દેહિનામ્ ।
કિં  પુનસ્તસ્ય સમ્ભોગસ્ત્યાગ-ધર્મ-સમન્વિતઃ ॥ ૨.૭૦॥
તથા ચ-
નાકસ્માચ્છાણ્ડિલી માતર્વિક્રીણાતિ   તિલૈસ્તિલાન્ ।
લુઞ્ચિતાન્ ઇતરૈર્યેન હેતુરત્ર ભવિષ્યતિ ॥ ૨.૭૧॥
તામ્રચૂડ આહ-કથમેતત્ ?
સઆહ-

કથા ૨ તિલચૂર્ણ-વિક્રય-કથા
યદાહં કસ્મિંશ્ચિત્   સ્થાને પ્રાવૃટ્-કાલે વ્રત-ગ્રહણ-નિમિત્તં કઞ્ચિદ્બ્રાહ્મણં વાસાર્થં પ્રાર્થિતવાન્   । તતશ્ચ તદ્વચનાત્
તેનાપિ શુશ્રૂષિતઃ સુખેન દેવાર્ચન-પરસ્તિષ્ઠામિ । અથાન્યસ્મિન્નહનિ પ્રત્યૂષે પ્રબુદ્ધોઽહં બ્રાહ્મણ-બ્રાહ્મણી-
સંવાદે દત્તાવધાનઃ શ‍ૃણોમિ । તત્ર બ્રાહ્મણ આહ-બ્રાહ્મણિ, પ્રભાતે દક્ષિણાયન-સઙ્ક્રાન્તિરનન્ત -દાન-
ફલદા ભવિષ્યતિ । તદહં પ્રતિગ્રહાર્થં ગ્રામાન્તરં યાસ્યામિ । ત્વયા બ્રાહ્મણસ્યૈકસ્ય ભગવતઃ સૂર્યસ્યોદ્દેશેન
કિઞ્ચિદ્ભોજનં દાતવ્યમિતિ ।
અથ તચ્છ્રુત્વા  બ્રાહ્મણી પરુષતર-વચનૈસ્તં ભર્ત્સયમાના પ્રાહ-કુતસ્તે દારિદ્ર્યોપહતસ્ય ભોજન-પ્રાપ્તિઃ । તત્ કિં
લજ્જસ એવં બ્રુવાણઃ । અપિ ચ ન મયા તવ હસ્ત-લગ્નયા ક્વચિદપિ લબ્ધં સુખમ્ । ન મિષ્ઠાન્નસ્યાસ્વાદનમ્ ।

ન ચ હસ્ત-પાદ-કણ્ઠાદિ-ભૂષણમ્ ।
તચ્છ્રુત્વા  ભય-ત્રસ્તોઽપિ વિપ્રો મન્દં મન્દં પ્રાહ-બ્રાહ્મણિ ! નૈતદ્યુજ્યતે વક્તુમ્ । ઉક્તં ચ-
ગ્રાસાદપિ તદર્ધં ચ કસ્માન્ નો દીયતેઽર્થિષુ   ।
ઇચ્છાનુરૂપો વિભવઃ કદા કસ્ય ભવિષ્યતિ ॥ ૨.૭૨॥
ઈશ્વરા ભૂરિ-દાનેન યલ્લભન્તે ફલં કિલ ।
દરિદ્રસ્તચ્ચ કાકિણ્યા પ્રાપ્નુયાદિતિ ન શ્રુતિઃ ॥ ૨.૭૩॥
દાતા લઘુરપિ સેવ્યો ભવતિ ન કૃપણો મહાનપિ સમૃદ્ધ્યા ।
કૂપોઽન્તઃ-સ્વાદુ-જલઃ પ્રીત્યૈ લોકસ્ય ન સમુદ્રઃ ॥ ૨.૭૪॥
તથા ચ-
અકૃત-ત્યાગ-મહિમ્નાં મિથ્યા કિં  રાજ-રાજ-શબ્દેન ।
ગોપ્તારં ન નિધીનાં મહયન્તિ મહેશ્વરં વિબુધાઃ ॥ ૨.૭૫॥
અપિ ચ-
સદા દાન-પરિક્ષીણઃ શસ્ત એવ કરીશ્વરઃ ।
અદાનઃ પીન-ગાત્રોઽપિ નિન્દ્ય એવ હિ ગર્દભઃ ॥ ૨.૭૬॥
સુશીલોઽપિ સુવૃત્તોઽપિ યાતદાનાદધો ઘટઃ ।
પુનઃ કુબ્જાપિ કાણાપિ દાનાદુપરિ કર્કટી ॥ ૨.૭૭॥
યચ્છન્ જલમપિ જલદો વલ્લભતામેતિ સકલ-લોકસ્ય ।
નિત્યં પ્રસારિત-કરો મિત્રોઽપિ ન વીક્ષિતું શક્યઃ ॥ ૨.૭૮॥
એવં જ્ઞાત્વા દરિદ્ર્યાભિભૂતૈરપિ સ્વલ્પાત્ સ્વલ્પતરં કાલે પાત્રે ચ દેયમ્ । ઉક્તં ચ-
સત્-પાત્રં મહતી શ્રદ્ધા દેશે કાલે યથોચિતે ।
યદ્દીયતે વિવેક-જ્ઞૈસ્તદનન્તાય કલ્પતે ॥ ૨.૭૯॥
તથા ચ-
અતિતૃષ્ણા ન કર્તવ્યા તૃષ્ણાં નૈવ પરિત્યજેત્ ।
અતિતૃષ્ણાભિભૂતસ્ય શિખા ભવતિ મસ્તકે ॥ ૨.૮૦॥
બ્રાહ્મણાહ-કથમેતત્ ?
સઆહ-

કથા ૩ શવર-શૂકર-કથા
અસ્તિ કસ્મિંશ્ચિદ્વનોદ્દેશે   કશ્ચિત્ પુલિન્દઃ । સ ચ પાપર્દ્ધિં  કર્તું વનં પ્રતિ પ્રસ્થિતઃ । અથ તેન પ્રસર્પતા મહાનઞ્જન-
પર્વત-શિખરાકારઃ ક્રોડઃ સમાસાદિતઃ । તં દૃષ્ટ્વા કર્ણાન્તાકૃષ્ટ-નિશિત-સાયકેન સમાહતઃ । તેનાપિ કોપાવિષ્ટેન
ચેતસા બાલેન્દુ-દ્યુતિના દંષ્ટ્રાગ્રેણ  પાટિતોદરઃ પુલિન્દો ગતાસુર્ભૂતલેઽપતત્ ।
અથ લુબ્ધકં વ્યાપાદ્ય શૂકરોઽપિ શર-પ્રહાર-વેદનયા પઞ્ચત્વં ગતઃ । એતસ્મિન્નન્તરે કશ્ચિદાસન્ન-મૃત્યુઃ શ‍ૃગાલ
ઇતસ્તતો નિરાહારતયા પીડિતઃ પરિભ્રમંસ્તં પ્રદેશમાજગામ । યાવદ્વરાહ-પુલિન્દૌ દ્વાવપિ પશ્યતિ તાવત્ પ્રહૃષ્ટો
વ્યચિન્તયત્-ભોઃ ! સાનુકૂલો મે વિધિઃ । તેનૈતદપચિન્તિતં ભોજનમુપસ્થિતમ્ । અથવા સાધ્વિદમુક્તમ્-
અકૃતેઽપુદ્યમે પુંસામન્ય-જન્મ-કૃતં ફલમ્ ।
શુભાશુભં સમભ્યેતિ વિધિના સન્નિયોજિતમ્ ॥ ૨.૮૧॥
તથા ચ-
યસ્મિન્ દેશે ચ કાલે ચ વયસા યાદૃશેન ચ ।
કૃતં શુભાશુભં કર્મ તત્ તથા તેન ભુજ્યતે ॥ ૨.૮૨॥
તદહં તથા ભક્ષયામિ યથા બહૂનહાનિ મે પ્રાણ-યાત્રા ભવતિ । તત્ તાવદેનં સ્નાયુ-પાશં ધનુષ્કોટિ-ગતં ભક્ષયામિ
। ઉક્તં ચ-
શનૈઃ શનૈશ્ચ ભોક્તવ્યં સ્વયં વિત્તમુપાર્જિતમ્   ।
રસાયનમિવ પ્રાજ્ઞૈર્હેલયા ન કદાચન ॥ ૨.૮૩॥
ઇતેવં મનસા નિશ્ચિત્ય ચાપ-ઘટિત-કોટિં  મુખ-મધ્યે પ્રક્ષિપ્ય સ્નાયું ભક્ષિતું પ્રવૃત્તઃ । તતશ્ચ ત્રુટિતે પાશે તાલુ-
દેશં વિદાર્ય ચાપ-કોટિર્મસ્તક-મધ્યેન નિષ્ક્રાન્તા । સોઽપિ તદ્વદેનયા તત્-ક્ષણાન્તન્ મૃતઃ । અતોઽહં બ્રવીમિ-
અતિતૃષ્ણા ન કર્તવ્યા ઇતિ ।
સ પુનરપાહ-બ્રાહ્મણિ, ન શ્રુતં ભવત્યા ।
આયુઃ કર્મ ચ વિત્તં ચ વિદ્યા નિધનમેવ ચ ।
પઞ્ચૈતાનિ હિ સૃજ્યન્તે ગર્ભસ્થસ્યૈવ દેહિનઃ ॥ ૨.૮૪॥
અથૈવં સા તેન પ્રબોધિતા બ્રાહ્મણાહ-યદેવં તદસ્તિ મે ગૃહે સ્તોકસ્તિલ-રાશિઃ । તતસ્તિલાન્ લુઞ્ચિત્વા તિલ-
ચૂર્ણેન બ્રાહ્મણં ભોજયિષ્યામિ ઇતિ ।
તતસ્તદ્વચનં શ્રુત્વા બ્રાહ્મણો ગ્રામં ગતઃ । સાપિ તિલાનુષ્ણોદકેન સમ્મર્દ્ય કુટિત્વા  સૂર્યાતપે દત્તવતી । અત્રાન્તરે
તસ્યા ગ્ર્હ-કર્મ-વ્યગ્રાયાસ્તિલાનાં મધ્યે કશ્ચિત્ સારમેયો મૂત્રોત્સર્ગં ચકાર । તં દૃષ્ટ્વા સા ચિન્તિતવતી-અહો નૈપુણ્યં
પશ્ય પરાઙ્મુખીભૂતસ્ય વિધેઃ । યદેતે તિલા અભોજ્યાઃ કૃતાઃ । તદહમેતાન્ સમાદાય કસ્યચિત્ ગૃહં ગત્વા
લુઞ્ચિતૈરલુઞ્ચિતાન્ આનયામિ । સર્વોઽપિ જનોઽનેન વિધિના પ્રદાસ્યતિ ઇતિ ।
અથ યસ્મિન્ ગૃહેઽહં ભિક્ષાર્થં પ્રવિષ્ટસ્તત્ર ગૃહે સાપિ તિલાન્ આદાય પ્રવિષ્ટા વિક્રયં કર્તુમ્ । આહ ચ-ગૃહ્ણાતુ
કશ્ચિદલુઞ્ચિતૈર્લુઞ્ચિતાંસ્તિલાન્ ।

અથ તદ્ગૃહ -ગૃહિણી-ગૃહં પ્રવિષ્ટા યાવદલુઞ્ચિતૈર્લુઞ્ચિતાન્ ગૃહ્ણાતિ તાવદસ્યાઃ પુત્રેણ કામન્દકી-શાસ્ત્રં દૃષ્ટ્વા
વ્યાહૃતમ્-માતઃ ! અગ્રાહ્યાઃ ખલ્વિમે તિલાઃ । નાસ્યા અલુઞ્ચિતૈર્લુઞ્ચિતા ગ્રાહ્યાઃ । કારણં કિઞ્ચિદ્ભવિષ્યતિ
। તેનૈષાલુઞ્ચિતૈર્લુઞ્ચિતાન્ પ્રયચ્છતિ ।
તચ્છ્રુત્વા  અયા પરિત્યક્તાસ્તે તિલાઃ । અતોઽહં બ્રવીમિ-નાકસ્માચ્છાણ્ડિલી-માતઃ ઇતિ ।
એતદુક્ત્વા સ ભૂયોઽપિ પ્રાહ-અથ જ્ઞાયતે તસ્ય ક્રમણ-માર્ગઃ ।
તામ્રચૂડ આહ-ભગવન્, જ્ઞાયતે । યત એકાકી ન સમાગચ્છતિ, કિન્ત્વસઙ્ખ્ય-યૂથ-પરિવૃતઃ પશ્યતો મે પરિભ્રમન્ન્
ઇતસ્તતઃ સર્વ-જનેન સહાગચ્છતિ યાતિ ચ ।
અભ્યાગતઆહ-અસ્તિ કિઞ્ચિત્ ખનિત્રકમ્ ।
સઆહ-બાઢમસ્તિ । એષા સર્વ-લોહ-મયી સ્વ-હસ્તિકા ।
અભ્યાગત આહ-તર્હિ  પ્રત્યૂષે ત્વયા મયા સહ સ્થાતવ્યમ્ । યેન દ્વાવપિ જન-ચરણ-મલિનાયાં ભૂમૌ તત્-
પદાનુસારેણ ગચ્છાવઃ । મયાપિ તદ્વચનમાકર્ણ્ય ચિન્તિતમહો વિનષ્ટોઽસ્મિ, યતોઽસ્ય સાભિપ્રાય-વચાંસિ શ્રૂયન્તે
। નૂનં, યથા નિધાનં જ્ઞાતં તથા દુર્ગમપસ્માકં જ્ઞાસ્યતિ । એતદભિપ્રાયાદેવ જ્ઞાયતે । ઉક્તં ચ-
સકૃદપિ દૃષ્ટ્વા પુરુષં વિબુધા જાનન્તિ સારતાં તસ્ય ।
હસ્ત-તુલયાપિ નિપુણાઃ પલ-પ્રમાણા વિજાનન્તિ ॥ ૨.૮૫॥
વાઞ્છૈવ સૂચયતિ પૂર્વતરં ભવિષ્યં
પુંસાં યદન્ય-તનુજં ત્વશુભં શુભં વા ।
વિજ્ઞાયતે શિશુરજાત-કલાપ-ચિહ્નઃ
પ્રત્યુદ્ગતૈરપસરન્ સરલઃ કલાપી ॥ ૨.૮૬॥
તતોઽહં ભય-ત્રસ્ત-મનાઃ સપરિવારો દુર્ગ-માર્ગં પરિત્યજ્યાન્ય-માર્ગેણ ગન્તું પ્રવૃત્તઃ । સપરિજનો યાવદગ્રતો
ગચ્છામિ તાવત્ સમ્મુખો બૃહત્કાયો માર્જારઃ સમાયાતિ । સ ચ મૂષક-વૃન્દમવલોક્ય તન્-મધ્યે સહસોત્પપાત ।
અથ તે મૂષકા માં કુમાર્ગ-ગામિનમવલોક્ય ગર્હયન્તો હત-શેષા રુધિર-પ્લાવિત-વસુન્ધરાસ્તમેવ દુર્ગં પ્રવિષ્ટાઃ ।
અથવા સાધ્વિદમુચ્યતે-
છિત્ત્વા પાશમપાસ્ય કૂટ-રચનાં ભઙ્ક્ત્વા  બલાદ્વાગુરાં
પર્યન્તાગ્નિ-શિખા-કલાપ-જટિલાન્ નિર્ગત્ય દૂરં વનાત્ ।
વ્યાધાનાં શર-ગોચરાદપિ જવેનોત્પત્ય ધાવન્ મૃગઃ
કૂપાન્તઃ-પતિતઃ કરોતુ વિધુરે કિં  વા વિધૌ પૌરુષમ્ ॥ ૨.૮૭॥
અથાહમેકોઽન્યત્ર ગતઃ । શેષા મૂઢતયા તત્રૈવ દુર્ગે પ્રવિષ્ટાઃ । અત્રાન્તરે સ દુષ્ટ-પરિવ્રાજકો રુધિર-બિન્દુ-ચર્ચિતાં 
ભૂમિમવલોક્ય તેનૈવ દુર્ગ-માર્ગેણાગત્યોપસ્થિતઃ ।
યદુત્સાહી સદા મર્ત્યઃ પરાભવતિ યજ્ જનાન્ ।
યદુદ્ધતં વદેદ્વાક્યં તત્ સર્વં વિત્તજં બલમ્ ॥ ૨.૮૮॥

અથાહં તચ્છ્રુત્વા  કોપાવિષ્ટો ભિક્ષા-પાત્રમુદ્દિશ્ય વિશેષાદુત્કૂર્દિતોઽપ્રાપ્ત    એવ ભૂમૌ નિપતિતઃ । તચ્છ્રૂત્વાસૌ  મે
શત્રુર્વિહસ્ય   તામ્રચૂડમુવાચ-ભોઃ ! પશ્ય પશ્ય કૌતૂહલમ્ । આહ ચ-
અર્થેન બલવાન્ સર્વોઽપર્થ-યુક્તઃ સ પણ્ડિતઃ ।
પશ્યૈનં મૂષકં વ્યર્થં સજાતેઃ સમતાં મતમ્ ॥ ૨.૮૯॥
તત્ સ્વપિહિ ત્વં ગત-શઙ્કઃ । યદસ્યોત્પતન-કારણં તદાવયોર્હસ્ત-ગતં જાતમ્ । અથવા સાધ્વિદમુચ્યતે-
દંષ્ટ્રા -વિરહિતઃ સર્પો મદ-હીનો યથા ગજઃ ।
તથાર્થેન વિહીનોઽત્ર પુરુષો નામ-ધારકઃ ॥ ૨.૯૦॥
તચ્છ્રુત્વાહં  મનસા વિચિન્તિતવાન્-યતોઽઙ્ગુલિ -માત્રમપિ કૂર્દન-શક્તિર્નાસ્તિ, તદ્ધિગર્થ-હીનસ્યપુરુષસ્યજીવિતમ્
। ઉક્તં ચ-
અર્થેન ચ વિહીનસ્ય પુરુષસ્યાલ્પ-મેધસઃ ।
વ્યુચ્છિદ્યન્તે ક્રિયાઃ સર્વા ગ્રીષ્મે કુસરિતો યથા ॥ ૨.૯૧॥
યથા કાક-યવાઃ પ્રોક્તા યથારણ્ય-ભવાસ્તિલાઃ ।
નામ-માત્રા ન સિદ્ધૌ હિ ધન-હીનાસ્તથા નરાઃ ॥ ૨.૯૨॥
સન્તોઽપિ ન હિ રાજન્તે દરિદ્રસ્યેતરે ગુણાઃ ।
આદિત્ય ઇવ ભૂતાનાં શ્રીર્ગુણાનાં પ્રકાશિની ॥ ૨.૯૩॥
ન તથા બાધ્યતે લોકે પ્રકૃત્યા નિર્ધનો જનઃ ।
યથા દ્રવ્યાણિ સમ્પ્રાપ્ય તૈર્વિહીનોઽસુખે   સ્થિતઃ ॥ ૨.૯૪॥
શુષ્કસ્ય કીટ-ખાતસ્ય વહ્નિ-દગ્ધસ્ય સર્વતઃ ।
તરોરપૂષરસ્થસ્ય વરં જન્મ ન ચાર્થિનઃ   ॥ ૨.૯૫॥
શઙ્કનીયા હિ સર્વત્ર નિષ્પ્રતાપા દરિદ્રતા ।
ઉપકર્તુમપિ હિ પ્રાપ્તં નિઃસ્વં સન્ત્યજ્ય ગચ્છતિ ॥ ૨.૯૬॥
ઉન્નમ્યોન્નમ્ય તત્રૈવ દરિદ્રાણાં મનોરથાઃ ।
પતન્તિ હૃદયે વ્યર્થા વિધવાસ્ત્રીસ્તના ઇવ ॥ ૨.૯૭॥
વ્યક્તેઽપિ વાસરે નિત્યં દૌર્ગત્ય-તમસાવૃતઃ ।
અગ્રતોઽપિ સ્થિતો યત્નાન્ ન કેનાપીહ દૃશ્યતે ॥ ૨.૯૮॥
એવં વિલપ્યાહં ભગ્નોત્સાહસ્તન્-નિધાનં ગણ્ડોપધાનીકૃતં દૃષ્ટ્વા સ્વં દુર્ગં પ્રભાતે ગતઃ । તતશ્ચ મદ્ભૃત્યાઃ પ્રભાતે
ગચ્છન્તો મિથો જલ્પન્તિ-અહો, અસમર્થોઽયમુદર-પૂરણેઽસ્માકમ્ । કેવલમસ્ય પૃષ્ઠ-લગ્નાનાં વિડાલાદિ-વિપત્તયઃ
તત્ કિમનેનારાધિતેન ? ઉક્તં ચ-
યત્-સકાશાન્ ન લાભાઃ સ્યાત્ કેવલાઃ સ્યુર્વિપત્તયઃ   ।

સ સ્વામી દૂરતસ્ત્યાજ્યો વિશેષાદનુજીવિભિઃ ॥ ૨.૯૯॥
એવં તેષાં વચાંસિ શ્રુત્વા સ્વ-દુર્ગં પ્રવિષ્ટોઽહમ્। યાવન્ ન કશ્ચિન્ મમસમ્મુખેઽભ્યેતિ તાવન્ મયા ચિન્તિતમ્-ધિગિયં
દરિદ્રતા । અથવા સાધ્વિદમુચ્યતે-
મૃતો દરિદ્રઃ પુરુષો મૃતં મૈથુનમપ્રજમ્ ।
મૃતમશ્રોત્રિયં શ્રાદ્ધં મૃતો યજ્ઞસ્ત્વદક્ષિણમ્ ॥ ૨.૧૦૦॥
વ્યથયન્તિ પરં ચેતો મનોરથ-શતૈર્જનાઃ ।
નાનુષ્ઠાનૈર્ધનૈર્હીનાઃ કુલજાઃ વિધવા ઇવ ॥ ૨.૧૦૧॥
દૌર્ગત્યં દેહિનાં દુઃખમપમાન-કરં પરમ્ ।
યેન સ્વૈરપિ મન્યન્તે જીવન્તોઽપિ મૃતા ઇવ ॥ ૨.૧૦૨॥
દૈન્યસ્ય પાત્રતામેતિ પરાભૃતેઃ પરં પદમ્ ।
વિપદામાશ્રયઃ શશ્વદ્દૌર્ગત્ય-કલુષી-કૃતઃ ॥ ૨.૧૦૩॥
લજ્જન્તે બાન્ધવાસ્તેન સમ્બન્ધં ગોપયન્તિ ચ ।
મિત્રાણમિત્રતાં યાન્તિ યસ્ય નસ્યુઃ કપર્દકાઃ ॥ ૨.૧૦૪॥
મૂર્તં લાઘવમેવૈતદપાયાનામિદં ગૃહમ્ ।
પર્યાયો મરણસ્યાયં નિર્ધનત્વં શરીરિણામ્ ॥ ૨.૧૦૫॥
અજા-ધૂલિરિવ ત્રસ્તૈર્માર્જની-રેણુવજ્ જનૈઃ ।
દીપ-ખટ્વોત્થ-ચ્છાયેવ ત્યજ્યતે નિર્ધનો જનઃ ॥ ૨.૧૦૬॥
શૌચાવશિષ્ટયાપસ્તિ કિઞ્ચિત્ કાર્યં ક્વચિન્ મૃદા ।
નિર્ધનેન જનેનૈવ ન તુ કિઞ્ચિત્ પ્રયોજનમ્ ॥ ૨.૧૦૭॥
અધનો દાતુ-કામોઽપિ સમ્પ્રાપ્તો ધનિનાં ગૃહમ્ ।
મન્યતે યાચકોઽયં ધિગ્દારિદ્ર્યં ખલુ દેહિનામ્ ॥ ૨.૧૦૮॥
સ્વ-વિત્ત-હરણં દૃષ્ટ્વા યો હિ રક્ષતસૂન્ નરઃ ।
પિતરોઽપિ ન ગૃહ્ણન્તિ તદ્દત્તં સલિઆઞ્જલિમ્ ॥ ૨.૧૦૯॥
તથા ચ-
ગવાર્થે બ્રાહ્મણાર્થે ચ સ્ત્રી-વિત્ત-હરણે તથા ।
પ્રાણાંસ્ત્યજતિ યો યુદ્ધે તસ્ય લોકાઃ સનાતનાઃ ॥ ૨.૧૧૦॥
એવં નિશ્ચિત્ય રાત્રૌ તત્ર ગત્વા નિદ્રાવશમુપાગતસ્ય પેટાયાં મયા છિદ્રં કૃતં યાવત્, તાવત્ પ્રબુદ્ધો દુષ્ટ-તાપસઃ ।
તતશ્ચ જર્જર-વંશ-પ્રહારેણ શિરસિ તાડિતઃ કથઞ્ચિદાયુઃ-શેષતયા નિર્ગતોઽહમ્, ન મૃતશ્ચ । ઉક્તં ચ-

96 sanskritdocuments.org



પઞ્ચતન્ત્રમ્

પ્રાપ્તવ્યમર્થં લભતે મનુષ્યો
દેવોઽપિ તં લઙ્ઘયિતું  ન શક્તઃ ।
તસ્માન્ ન શોચામિ ન વિસ્મયો મે
યદસ્મદીયં ન હિ તત્ પરેષામ્ ॥ ૨.૧૧૧॥
કાક-કૂર્મૌ પૃચ્છતઃ-કથમેતત્ ?
હિરણ્યક આહ-

કથા ૪ સાગરદત્ત-કથા
અસ્તિ કસ્મિંશ્ચિન્   નગરે સાગરદત્તો નામ વણિક્ । તત્-સૂનુના રૂપક-શતેન વિક્રીયમાણં પુસ્તકં ગૃહીતમ્। તસ્મિંશ્ચ 
લિખિતમસ્તિ-
પ્રાપ્તવ્યમર્થં લભતે મનુષ્યો
દેવોઽપિ તં લઙ્ઘયિતું  ન શક્તઃ ।
તસ્માન્ ન શોચામિ ન વિસ્મયો મે
યદસ્મદીયં ન હિ તત્ પરેષામ્ ॥ ૨.૧૧૧॥
તદ્દૃષ્ટ્વા  સાગરદત્તેન તનુજઃ પૃષ્ટઃ-પુત્ર, કિયતા મૂલ્યેનૈતત્ પુસ્તકં ગૃહીતમ્ ?
સોઽબ્રવીત્-રૂપક-શતેન ।
તચ્છ્રુત્વા  સાગરદત્તોઽબ્રવીત્-ધિઙ્મૂર્ખ ! ત્વં લિખિતૈક-શ્લોકં રૂપક-શતેન યદ્ગૃહ્ણાસિ ,એતયા બુદ્ધ્યા કથં દ્રવ્યોપાર્જનં
કરિષ્યસિ । તદદ્ય-પ્રભૃતિ ત્વયા મે ગૃહે ન પ્રવેષ્ટવ્યમ્ ।
એવં નિર્ભર્ત્સ્ય ગૃહાન્ નિઃસારિતઃ । સ ચ તેન નિર્વેદેન વિપ્રકૃષ્ટં દેશાન્તરં ગત્વા કિમપિ નગરમાસાદ્યાવસ્થિતઃ ।
અથ કતિપય-દિવસૈસ્તન્-નગર-નિવાસિના કેનચિદસૌ પૃષ્ટઃ-કુતો ભવાન્ આગતઃ ? કિં  નામ-ધેયો વા ? ઇતિ ।
અસાવબ્રવીત્-પ્રાપ્તવ્યમર્થં લભતે મનુષ્ય ઇતિ । અથાન્યેનાપિ પૃષ્ટેનાનેન તથૈવોત્તરં દત્તમ્ । એવં ચ તસ્ય નગરસ્ય
મધ્યે પ્રાપ્તવ્યમર્થ ઇતિ તસ્ય પ્રસિદ્ધ-નામ જાતમ્ ।
અથ રાજ-કન્યા ચન્દ્રવતી નામાભિનવ-રૂપ-યૌવન-સમ્પન્ના સખી-દ્વિતીયૈકસ્મિન્ મહોત્સવ-દિવસે નગરં
નિરીક્ષમાણાસ્તિ । તત્રૈવ ચ કશ્ચિદ્રાજ-પુત્રોઽતીવ-રૂપ-સમ્પન્નો મનોરમશ્ચ કથમપિ તસ્યા દૃષ્ટિ-ગોચરે ગતઃ
। તદ્દર્શન-સમ-કાલમેવ કુસુમ-બાણાહતયા તયા નિજ-સખ્યભિહિતા-સખિ ! યથા કિલાનેન સહ સમાગમો
ભવતિ તથાદ્ય ત્વયા યતિતવ્યમ્ ।
એવં ચ શ્રુત્વા સા સખી તત્-સકાશં ગત્વા શીઘ્રમબ્રવીત્-યદહં ચન્દ્રવત્યા તવાન્તિકં પ્રેષિતા । ભણિતં ચ ત્વાં પ્રતિ
તયા યન્ મમ ત્વદ્દર્શનાન્ મનોભવેન પશ્ચિમાવસ્થા કૃતા । તદ્યદિ શીઘ્રમેવ મદન્તિકે ન સમેષ્મસિ તદા મે મરણં
શરણમ્ ।
ઇતિ શ્રુત્વા તેનાભિહિતં-યદવશ્યં મયા તત્રાગન્તવ્યં, તત્ કથય કેનોપાયેન પ્રવેષ્ટવ્યમ્ ?
અથ સખ્યાભિહિતમ્-રાત્રૌ સૌધાવલમ્બિતયા દૃઢ-વરત્રયા ત્વયા તત્રારોઢવ્યમ્ ।

સોઽબ્રવીત્-યદેવં નિશ્ચયો ભવત્યાસ્તદહમેવં કરિષ્યામિ ।
ઇતિ નિશ્ચિત્ય સખી ચન્દ્રવતી-સકાશં ગતા । અથાગતાયાં રજન્યાં સ રાજ-પુત્રઃ સ્વ-ચેતસા વ્યચિન્તયત્-અહો
મહદકૃત્યમેતત્ । ઉક્તં ચ-
ગુરોઃ સુતાં મિત્ર-ભાર્યાં સ્વામિ-સેવક-ગેહિનીમ્ ।
યો ગચ્છતિ પુમાંલ્લોકે તમાહુર્બ્રહ્મ-ઘાતિનમ્ ॥ ૨.૧૧૨॥
અપરં ચ-
અયશઃ પ્રાપ્યતે યેન યેન ચાધો-ગતિર્ભવેત્ ।
સ્વાર્થાચ્ચ ભ્રશ્યતે યેન તત્ કર્મ ન સમાચરેત્ ॥ ૨.૧૧૩॥
ઇતિ સમ્યગ્વિચાર્ય તત્-સકાશં ન જગામ । અથ પ્રાપ્તવ્યમર્થઃ પર્યટન્ ધવલ-ગૃહ-પાર્શ્વે રાત્રાવવલમ્બિત-વરત્રાં
દૃષ્ટ્વા કૌતુકાવિષ્ટ-હૃદયસ્તામાલમ્બ્યાધિરૂઢઃ । તયા ચ રાજ-પુત્ર્યા સ એવાયમિતાશ્વસ્ત-ચિત્તયા સ્નાન-ખાદન-
પાનાચ્છાદનાદિના સમ્માન્ય તેન સહ શયન-તલમાશ્રિતયા તદઙ્ગ -સંસ્પર્શ-સઞ્જાત-હર્ષ-રોમાઞ્ચિત-ગાત્રયોક્તં-
યુષ્મદ્દર્શન-માત્રાનુરક્તયા મયાત્મા પ્રદત્તોઽયમ્ । ત્વદ્વર્જમન્યો ભર્તા મનસપિ મે ન ભવિષ્યતિ ઇતિ । તત્
કસ્માનમ્યા સહ ન બ્રવીષિ ?

સોઽબ્રવીત્- પ્રાપ્તવ્યમર્થં લભતે મનુષ્યઃ ।
ઇતુક્તે તયાન્યોઽયમિતિ મત્વા ધવલ-ગૃહાદુત્તાર્ય મુક્તઃ । સ તુ ખણ્ડ-પાશકઃ પ્રાપ્તઃ । તાવદસૌ ખણ્ડ-દેવ-કુલે
ગત્વા સુપ્તઃ । અથ તત્ર કયાચિત્ સ્વૈરિણ્યા દત્ત-સઙ્કેતકો યાવદ્દણ્ડ-પાશકઃ પ્રાપ્તઃ, તાવદસૌ પૂર્વ-સુપ્તસ્તેન દૃષ્ટો
રહસ્ય-સંરક્ષણાર્થમભિહિતશ્ચ-કો ભવાન્ ?
સોઽબ્રવીત્-પ્રાપ્તવ્યમર્થં લભતે મનુષ્યઃ ।
ઇતિ શ્રુત્વા દણ્ડ-પાશકેનાભિહિતમ્-યચ્છૂન્યં  દેવ-ગૃહમિદમ્ । તદત્ર મદીય-સ્થાને ગત્વા સ્વપિહિ ।
તથા પ્રતિપદ્ય સ મતિર્વિપર્યાસાદન્ય  -શયને સુપ્તઃ । અથ તસ્ય રક્ષકસ્ય કન્યા વિનયવતી નામ રૂપ-યૌવન-સમ્પન્ના
કસ્યાપિ પુરુષસ્યાનુરક્તા સઙ્કેતં દત્ત્વા તત્ર શયને સુપ્તાસીત્ । અથસા તમાયાતં દૃષ્ટ્વા સ એવાયમસ્મદ્વલ્લભ ઇતિ
રાત્રૌ ઘનતરાન્ધકાર-વ્યામોહિતોત્થાય ભોજનાચ્છાદનાદિ-ક્રિયાં કારયિત્વા ગાન્ધર્વ-વિવાહેનાત્માનં વિવાહયિત્વા
તેન સમં શયને સ્થિતા વિકસિત-વદન-કમલા તમાહ-કિમદ્યાપિ મયા સહ વિશ્રબ્ધં ભવાન્ ન બ્રવીતિ ।
સોઽબ્રવીત્-પ્રાપ્તવ્યમર્થં લભતે મનુષ્યઃ ।
ઇતિ શ્રુત્વા તયા ચિન્તિતમ્-યત્ કાર્યમસમીક્ષિતં ક્રિયતે તસ્યેદૃક્-ફલ-વિપાકો ભવતિ ઇતિ । એવં વિમૃશ્ય
સવિષાદયા તયા નિઃસારિતોઽસૌ । સ ચ યાવદ્વીથી-માર્ગેણ ગચ્છતિ તાવદન્ય-વિષય-વાસી વર-કીર્તિર્નામ   વરો
મહતા વાદ્ય-શબ્દેનાગચ્છતિ । પ્રાપ્તવ્યમર્થોઽપિ તૈઃ સમં ગન્તુમારબ્ધઃ ।
અથ યાવત્ પ્રત્યાસન્ને લગ્ન-સમયે રાજ-માર્ગાસન્ન-શ્રેષ્ઠિ-ગૃહ-દ્વારે રચિત-મણ્ડપ-વેદિકાયાં કૃત-કૌતુક-મઙ્ગલ -
વેશા વણિક્-સુતાસ્તિ, તાવન્ મદ-મત્તો હસ્ત્યારોહકં હત્વા પ્રણશ્યજ્ -જન-કોલાહલેન લોકમાકુલયંસ્તમેવોદ્દેશં
પ્રાપ્તઃ । તં ચ દૃષ્ટ્વા સર્વે વરાનુયાયિનો વરેણ સહ પ્રણશ્ય દિશો જગ્મુઃ ।

અથાસ્મિન્નવસરે ભય-તરલ-લોચનામેકાકિનીં  કન્યામવલોક્ય-મા ભૈષીઃ । અહં પરિત્રાતેતિ સુધીરં સ્થિરીકૃત્ય
દક્ષિણ-પાણૌ સઙ્ગૃહ્ય  મહા-સાહસિકતયા પ્રાપ્તવ્યમર્થઃ પુરુષ-વાક્યૈર્હસ્તિનં નિર્ભર્ત્સિતવાન્   । તતઃ કથમપિ
દૈવ-યોગાદપાયે હસ્તિનિ સસુહૃદ્બાન્ધવેનાતિક્રાન્ત-લગ્ન-સમયે વર-કીર્તિર્નાગત્ય   તાવત્ તાં કન્યામન્ય-હસ્ત-ગતાં
દૃષ્ટ્વાભિહિતમ્-ભોઃ શ્વશુર, વિરુદ્ધમિદં ત્વયાનુષ્ઠિતં યન્ મહ્યં પ્રદાય કન્યાન્યસ્મૈ પ્રદત્તા ઇતિ ।
સોઽબ્રવીત્-ભોઃ ! અહમપિ હસ્તિ-ભય-પલાયિતોભવદ્ભિઃ સહાયાતો ન જાને કિમિદં વૃતમિતભિધાય દુહિતરં
પ્રષ્ટુમારબ્ધઃ-વત્સે, ન ત્વયા સુન્દરં કૃતમ્ । તત્ કથ્યતાં કોઽયં વૃત્તાન્તઃ ।
સોઽબ્રવીત્-યદહમનેન પ્રાણ-સંશયાદ્રક્ષિતા, તદેનં મુક્ત્વા મમ જીવન્ત્યા નાન્યઃ પાણિં  ગ્રહીષ્યતિ ઇતિ ।
અનેન વાર્તા-વ્યતિકરેણ રજની વ્યુષ્ટા । અથ પ્રાતસ્તત્ર સઞ્જાતે મહા-જન-સમવાયે વાર્તા-વ્યતિકરં શ્રુત્વા રાજ-
દુહિતા તમુદ્દેશમાગતા । કર્ણ-પરમ્પરયા શ્રુત્વા દણ્ડપાશક-સુતાપિ તત્રૈવાગતા । અથ તં મહાજન-અમવાયં શ્રુત્વા
રાજાપિ તત્ર એવાજગામ ।
પ્રાપ્તવ્યમર્થં પ્રાહ-ભોઃ વિશ્રબ્ધં કથય । કીદૃશોઽસૌ વૃત્તાન્તઃ ? અથ સોઽબ્રવીત્-પ્રાપ્તવ્યમર્થં લભતે મનુષ્યઃ ઇતિ ।
રાજ-કન્યા સ્મૃત્વા પ્રાહ-દેવોઽપિ તં લઙ્ઘયિતું  ન શક્ત ઇતિ ।
તતો દણ્ડપાશક-સુતાબ્રવીત્-તસ્માન્ ન શોચામિ ન વિસ્મયો મે ઇતિ ।
તમખિલલોક-વૃત્તાન્તમાકર્ણ્ય વણિક્-સુતાબ્રવીત્-યદસ્મદીયં ન હિ તત્ પરેષામિતિ ।
તતોઽભય-દાનં દત્ત્વા રાજા પૃથક્ પૃથગ્વૃત્તાન્તાન્ જ્ઞાત્વાવગત-તત્ત્વસ્તસ્મૈ પ્રાપ્તવ્યમર્થાય સ્વ-દુહિતરં સબહુ -માનં
ગ્રામ-સહસ્રેણ સમં સર્વાલઙ્કાર-પરિવાર-યુતાં દત્ત્વા ત્વં મે પુત્રોઽસીતિ નગર-વિદિતં તં યૌવરાજ્યેઽભિષિક્તવાન્
। દણ્ડ-પાસકેનાપિ સ્વ-દુહિતા સ્વ-શક્ત્યા વસ્ત્ર-દાનાદિના સમ્ભાવ્ય પ્રાપ્તવ્યમર્થાય પ્રદત્તા ।
અથ પ્રાપ્તવ્યમર્થેનાપિ સ્વીય-પિતૃ-માતરૌ સમસ્ત-કુટુમ્બાવૃતૌ તસ્મિન્ નગરે સમ્માન-પુરઃસરં સમાનીતૌ । અથ
સોઽપિ સ્વ-ગોત્રેણ સહ વિવિધ-ભોગાનુપભુઞ્જાનઃ સુખેનાવસ્થિતઃ । અતોઽહં બ્રવીમિ-પ્રાપ્તવ્યમર્થં લભતે મનુષ્યઃ
ઇતિ ।
તદેતત્ સકલં સુખ-દુઃખમનુભૂય પરં વિષાદમુપાગતોઽનેન મિત્રેણ ત્વત્-સકાશમાનીતઃ । તદેતન્ મે વૈરાગ્ય-
કારણમ્ । મન્થરક આહ-ભદ્ર, ભવતિ સુહૃદયમસન્દિગ્ધં યઃ ક્ષુત્-ક્ષામોઽપિ શત્રુ-ભૂતં ત્વાં ભક્ષ્ય-સ્થાને સ્થિતમેવં
પૃષ્ઠમારોપ્યાનયતિ ન માર્ગેઽપિ ભક્ષયતિ । ઉક્તં ચ યતઃ-
વિકારં યાતિ નો ચિત્તં વિત્તે યસ્ય કદાચન ।
મિત્રં સ્યાત્ સર્વ-કાલે ચ કારયેન્ મિત્રમુત્તમમ્ ॥ ૨.૧૧૪॥
વિદ્વદ્ભિઃ સુહૃદામત્ર ચિહ્નૈરેતૈરસંશયમ્  ।
પરીક્ષા-કરણં પ્રોક્તં હોમાગ્નેરિવ પણ્ડિતૈઃ ॥ ૨.૧૧૫॥
તથા ચ-
આપત્-કાલે તુ સમ્પ્રાપ્તે યન્ મિત્રં મિત્રમેવ તત્ ।
વૃદ્ધિ-કાલે તુ સમ્પ્રાપ્તે દુર્જનોઽપિ સુહૃદ્ભવેત્ ॥ ૨.૧૧૬॥

તન્ મમાપદ્યાસ્ય વિષયે વિશ્વાસઃ સમુત્પન્નો યતો નીતિ-વિરુદ્ધેયં મૈત્રી માંસાશિભિર્વાયસૈઃ સહ જલચરાણામ્ ।
અથવા સાધ્વિદમુચ્યતે-
મિત્રં કોઽપિ ન કસ્યાપિ નિતાન્તં ન ચ વૈર-કૃત્ ।
દૃશ્યતે મિત્ર-વિધ્વસ્તાત્ કાર્યાદ્વૈરી પરીક્ષિતઃ ॥ ૨.૧૧૭॥
તત્ સ્વાગતં ભવતઃ । સ્વ-ગૃહ-વદાસ્યતામત્ર સરસ્તીરે । યચ્ચ વિત્ત્-નાશો વિદેશ-વાસશ્ચ તે સઞ્જાતસ્તત્ર વિષયે
સન્તાપો ન કર્તવ્યઃ । ઉક્તં ચ-
અભ્રચ્છાયા ખલ-પ્રીતિઃ સમુદ્રાન્તે ચ મેદિની ।
અલ્પેનૈવ વિનશ્યન્તિ યૌવનાનિ ધનાનિ ચ ॥ ૨.૧૧૮॥
અત એવ વિવેકિનો જિતાત્માનો ધન-સ્પૃહાં ન કુર્વન્તિ । ઉક્તં ચ-
સુસઞ્ચિતૈર્જીવનવત્  સુરક્ષિતૈર્
નિજેઽપિ દેહે ન વિયોજિતૈઃ ક્વચિત્ ।
પુંસો યમાન્તં વ્રજતોઽપિ નિષ્ઠુરૈર્
એતૈર્ધનૈઃ પઞ્ચપદી ન દીયતે ॥ ૨.૧૧૯॥
અન્યચ્ચ-
યથામિષં જલે મત્સ્યૈર્ભક્ષ્યતે શ્વાપદૈર્ભુવિ ।
આકાશે પક્ષિભિશ્ચૈવ તથા સર્વત્ર વિત્તવાન્ ॥ ૨.૧૨૦॥
નિર્દોષમપિ વિત્તાઢ્ય દોષૈર્યોજયતે નૃપઃ ।
નિધનઃ પ્રાપ્ત-દોષોઽપિ સર્વત્ર નિરુપદ્રવઃ ॥ ૨.૧૨૧॥
અર્થાનામર્જનં કાર્યં વર્ધનં રક્ષણં તથા ।
ભક્ષ્યમાણો નિરાદાયઃ સુમેરુરપિ હીયતે ॥ ૨.૧૨૨॥
અર્થાર્થી યાનિ કષ્ટાનિ મૂઢોઽયં સહતે જનઃ ।
શતાંશેનાપિ મોક્ષાર્થી તાનિ ચેન્ મોક્ષમાપ્નુયાત્ ॥ ૨.૧૨૩॥
કો ધીરસ્ય મનસ્વિનઃ સ્વ-વિષયઃ કો વા વિદેશઃ સ્મૃતો
યં દેશં શ્રયતે તમેવ કુરુતે બાહુ -પ્રતાપાર્જિતમ્   ।
યદ્દંષ્ટ્રાનખલાઙ્ગુલ  -પ્રહરણૈઃ સિંહો   વનં ગાહતે
તસ્મિન્ એવ હત-દ્વિપેન્દ્ર-રુધિરૈસ્તૃષ્ણાં છિનત્તાત્મનઃ ॥ ૨.૧૨૪॥
અર્થ-હીનઃ પરે દેશે ગતોઽપિ યઃ પ્રજ્ઞાવાન્ ભવતિ સ કથઞ્ચિદપિ ન સીદતિ । ઉક્તં ચ-
કોઽતિભારઃ સમર્થાનાં કિં  દૂરં વ્યવસાયિનામ્ ।
કો વિદેશઃ સુવ્દ્યાનાં કઃ પરઃ પ્રિય-વાદિનામ્ ॥ ૨.૧૨૫॥

100 sanskritdocuments.org



પઞ્ચતન્ત્રમ્

તત્ પ્રજ્ઞા-નિધિર્ભવાન્ ન પ્રાકૃત-પુરુષ-તુલ્યઃ । અથવા-
ઉત્સાહ-સમ્પન્નમદીર્ઘ-સૂત્રં ક્રિયા-વિધિજ્ઞં વ્યસનેષ્વસક્તમ્ ।
શૂરં કૃતજ્ઞં દૃઢ-સૌહૃદં ચ- લક્ષ્મીઃ સ્વયં વાઞ્છતિ વાસ-હેતોઃ ॥ ૨.૧૨૬॥
અપરં પ્રાપ્તોઽપર્થઃ કર્મ-પ્રાપ્ત્યા નશ્યતિ । તદેતાવન્તિ દિનાનિ ત્વદીયમાસીત્ । મુહૂર્તમપનાત્મીયં ભોક્તું ન લભ્યતે
। સ્વયમાગતમપિ વિધિનાપહ્રિયતે ।
અર્થસ્યોપાર્જનં કૃત્વા  નૈવાભાગ્યઃ સમશ્નુતે ।
અરણ્યં મહદાસાદ્ય મૂઢઃ સોમિલકો યથા ॥ ૨.૧૨૭॥
હિરણ્યક આહ–કથમેતત્ ?
સઆહ-

કથા ૫ સોમિલક-કથા
અસ્તિ કસ્મિંશ્ચિદધિષ્ઠાને   સોમિલકો નામ કૌલિકો વસતિ સ્મ । સોઽનેક-વિધ-પટ્ટ-રચનારઞ્જિતાનિ
પાર્થિવોચિતાનિ   સદૈવ વસ્ત્રાણુત્પાદયતિ । પરં તસ્ય ચાનેક-વિધ-પટ્ટ-રચન-નિપુણસ્યાપિ ન
ભોજનાચ્છાદનાભ્યધિકં કથમપર્થ-માત્રં સમ્પદ્યતે । અથાન્યે તત્ર સામાન્ય-કૌલિકાઃ સ્થૂલ-વસ્ત્ર-સમ્પાદન-
વિજ્ઞાનિનો મહર્ધિ  -સમ્પન્નાઃ । તાનવલોક્ય સ સ્વ-ભાર્યામાહ-પ્રિયે ! પશ્યૈતાન્ સ્થૂલ-પટ્ટ-કારકાન્ ધન-કનક-
સમૃદ્ધાન્ । તદધારણકં મમૈતત્ સ્થાનમ્ । તદન્યત્રોપાર્જનાય ગચ્છામિ । સા પ્રાહ-ભોઃ પ્રિયતમ ! મિથ્યા
પ્રલપિતમેતદ્યદન્યત્ર-ગતાનાં ધનં ભવતિ, સ્વ-સ્થાને ન ભવતિ । ઉક્તં ચ-
ઉત્પતન્તિ યદાકાશે નિપતન્તિ મહીતલે ।
પક્ષિણાં તદપિ પ્રાપ્ત્યા નાદત્તમુપતિષ્ઠતિ ॥ ૨.૧૨૮॥
તથા ચ-
ન હિ ભવતિ યન્ ન ભાવ્યં
ભવતિ ચ ભાવ્યં વિનાપિ યત્નેન ।
કર-તલ-ગતમપિ નશ્યતિ
યસ્ય તુ ભવિતવ્યતા નાસ્તિ ॥ ૨.૧૨૯॥
યથા ધેનુ-સહસ્રેષુ વત્સો વિન્દતિ માતરમ્ ।
તથા પૂર્વ-કૃતં કર્મ કર્તારમનુગચ્છતિ ॥ ૨.૧૩૦॥
શેતે સહ શયાનેન ગચ્છન્તમનુગચ્છતિ ।
નરાણાં પ્રાક્તનં કર્મ તિષ્ઠતિ તુ સહાત્મના ॥ ૨.૧૩૧॥
યથા છાયા-તપૌ નિત્યં સુસમ્બદ્ધૌ પરસ્પરમ્ ।

એવં કર્મ ચ કર્તા ચ સંશ્લિષ્ટાવિતરેતરમ્ ॥ ૨.૧૩૨॥
કૌલિક આહ-પ્રિયે ! ન સમ્યગભિહિતં ભવત્યા । વ્યવસાયં વિના ન કર્મ ફલતિ । ઉક્તં ચ-
યથૈકેન ન હસ્તેન તાલિકા સમ્પ્રપદ્યતે ।
તથોદ્યમ-પરિત્યક્તં ન ફલં કર્મણઃ સ્મૃતમ્ ॥ ૨.૧૩૩॥
પશ્ય કર્મ-વશાત્ પ્રાપ્તં ભોજ્યકાલેઽપિ ભોજનમ્ ।
હસ્તોદ્યમં વિના વક્ત્રે પ્રવિશેન્ ન કથઞ્ચન ॥ ૨.૧૩૪॥
તથા ચ-
ઉદ્યોગિનં પુરુષ-સિંહમુપૈતિ   લક્ષ્મીર્
દૈવેન દેયમિતિ કાપુરુષા વદન્તિ ।
દૈવં નિહત્ય કુરુ પૌરુષમાત્મ-શક્ત્યા યત્ને કૃતે યદિ ન સિધ્યતિ કોઽત્ર દોષઃ ॥ ૨.૧૩૫॥
તથા ચ- ઉદ્યમેન હિ સિધ્યન્તિ કાર્યાણિ ન મનોરથૈઃ । ન હિ સુપ્તસ્ય સિંહસ્ય   વિશન્તિ વદને મૃગાઃ ॥ ૨.૧૩૬॥
ઉદ્યમેન વિના રાજન્ ન સિધ્યન્તિ મનોરથાઃ । કાતરા ઇતિ જલ્પન્તિ યદ્ભાવ્યં તદ્ભવિષ્યતિ ॥ ૨.૧૩૭॥
સ્વ-શક્ત્યા કુર્વતઃ કર્મ ન ચેત્ સિદ્ધિં  પ્રયચ્છતિ ।
નોપાલભ્યઃ પુમાંસ્તત્ર દૈવાન્તરિત-પૌરુષઃ ॥ ૨.૧૩૮॥
તન્ મયાવશ્યં દેશાન્તરં ગન્તવ્યમ્ ।
ઇતિ નિશ્ચિત્ય વર્ધમાન-પુરં ગત્વા તત્ર વર્ષ-ત્રયં સ્થિત્વા સુવર્ણ-શત-ત્રયોપાર્જનં કૃત્વા  ભૂયઃ સ્વ-ગૃહં પ્રસ્થિતઃ ।
અથાર્ધ-પથે ગચ્છતસ્તસ્ય કદાચિદટવ્યાં પર્યટતો ભગવાન્ રવિરસ્તમુપાગતઃ । તત્ર ચ વ્યાલ-ભયાત્ સ્થૂલતર-
વટ-સ્કન્ધઆરૂહ્ય પ્રસુપ્તો યાવત્ તિષ્ઠતિ તાવન્ નિશીથે દ્વૌ પુરુષૌ રૌદ્રાકારૌ પરસ્પરં જલ્પન્તાવશ‍ૃણોત્ ।
તત્રૈક આહ-ભોઃ કર્તઃ ત્વં કિં  સમ્યઙ્ન  વેત્સિ યદસ્ય સોમિલકસ્ય ભોજનાચ્છાદનાદૃતેઽધિકા સમૃદ્ધિર્નાસ્તિ । તત્
કિં  ત્વયાસ્ય સુવર્ણ-શત-ત્રયં દત્તમ્ ।
સ આહ-ભોઃ કર્મન્ મયાવશ્યં દાતવ્યં વ્યવસાયિનાં તત્ર ચ તસ્ય પરિણતિસ્ત્વદાયત્તેતિ । અથ યાવદસૌ કૌલિકઃ
પ્રબુદ્ધઃ સુવર્ણ-ગ્રન્થિમવલોકયતિ તાવદ્રિક્તં પશ્યતિ ।
તતઃ સાક્ષેપં ચિન્તયામાસ । અહો કિમેતત્ ? મહતા કષ્ટેનોપાર્જિતં   વિત્તં હેલયા ક્વાપિ ગતમ્ । યદ્વ્યર્થ-
શ્રમોઽકિઞ્ચનઃ કથં સ્વ-પત્ન્યા મિત્રાણાં ચ મુખં દર્શયિષ્યામિ । ઇતિ નિશ્ચિત્ય તદેવ પત્તનં ગતઃ । તત્ર ચ
વર્ષ-માત્રેણાપિ સુવર્ણ-શત-પઞ્ચકમુપાર્જ્ય ભૂયોઽપિ સ્વ-સ્થાનં પ્રતિ પ્રસ્થિતઃ । યાવદર્ધ-પથે ભૂયોઽટવી-ગતસ્ય
ભગવાન્ ભાનુરસ્તઞ્જગામાથ સુવર્ણ-નાશ-ભયાત્ સુશ્રાન્તોઽપિ ન વિશ્રામ્યતિ કેવલં કૃત-ગૃહોત્કણ્ઠઃ સત્વરં વ્રજતિ
।અત્રાન્તરે દ્વૌ પુરુષૌ તાદૃષૌ દૃષ્ટિ-દેશે સમાગચ્છન્તૌ જલ્પન્તૌ ચ શ‍ૃણોતિ । તત્રૈકઃ પ્રાહ-ભોઃ કર્તઃ ! કિં  ત્વયૈતસ્ય
સુવર્ણ-શત-પઞ્ચકં દત્તમ્ ? તત્ કિં  ન વેત્સિ યદ્ભોજનાચ્છાદનાભ્યધિકમસ્ય કિઞ્ચિન્ નાસ્તિ ।
સઆહ-ભોઃ કર્મન્ ! મયાવશ્યં દેયં વ્યવસાયિનામ્ । તસ્ય પરિણામસ્ત્વદાયત્તઃ । તત્ કિં  મામુપાલમ્ભયસિ ?

તચ્છ્રુત્વા  સોમિલકો યાવદ્ગ્રન્થિમવલોકયતિ તાવત્ સુવર્ણં નાસ્તિ । તતઃ પરં દુઃખમાપન્નો વ્યચિન્તયત્-અહો કિં
મમ ધન-રહિતસ્ય જીવિતેન ? તદત્ર વટ-વૃક્ષ આત્માનમુદ્બધ્ય પ્રાણાંસ્ત્યજામિ ।
એવં નિશ્ચિત્ય દર્ભ-મયીં  રજ્જું વિધાય સ્વ-કણ્ઠે પાશં નિયોજ્ય શાખાયામાત્માનં નિબધ્ય યાવત્ પ્રક્ષિપતિ
તાવદેકઃ પુમાન્ આકાશ-સ્થ એવેદમાહ-ભો ભોઃ સોમિલક ! મૈવં સાહસં કુરુ । અહં તે વિત્તાપહારકો ન તે
ભોજનાચ્છાદનાભ્યધિકં વરાટિકામપિ સહામિ । તદ્ગચ્છ સ્વ-ગૃહં પ્રતિ । અન્યચ્ચ ભવદીય-સાહસેનાહં તુષ્ટઃ ।
તથા મે ન સ્યાદ્વ્યર્થં દર્શનમ્ । તત્ પ્રાર્થ્યતામભીષ્ટો વરઃ કશ્ચિત્ ।
સોમિલક આહ-યદેવં તદ્દેહિ મે પ્રભૂતં ધનમ્ ।
સઆહ-ભોઃ ! કિં  કરિષ્યસિ ભોગ-રહિતેન ધનેન યતસ્તવ ભોજનાચ્છાદનાભ્યધિકા પ્રાપ્તિરપિ નાસ્તિ ? ઉક્તં ચ-
કિં  તયા ક્રિયતે લક્ષ્મ્યા યા વધૂરિવ કેવલા ।
યા ન વેશ્યેવ સામાન્યા પથિકૈરુપભુજ્યતે ॥ ૨.૧૩૯॥
સોમિલક આહ-યદપિ ભોગો નાસ્તિ તથાપિ ભવતુ મે ધનમ્ । ઉક્તં ચ-
કૃપણોઽપકુલીનોઽપિ સદા સંશ્રિત-માનુષૈઃ ।
સેવ્યતે સ નરો લોકે યસ્યસ્યાદ્વિત્ત-સઞ્ચયઃ ॥ ૨.૧૪૦॥
તથા ચ-
શિથિલૌ ચ સુબદ્ધૌ ચ પતતઃ પતતો ન વા ।
નિરીક્ષિતૌ મયા ભદ્રે દશ વર્ષાણિ પઞ્ચ ચ ॥ ૨.૧૪૧॥
પુરુષઆહ-કિમેતત્ ?
સોઽબ્રવીત્-

કથા ૬ તીક્ષ્ણ-વિષાણ-શ‍ૃગાલ-કથા
કસ્મિંશ્ચિદધિષ્ઠાને   તીક્ષ્ણવિષાણો નામ મહા-વૃષભો વસતિ। સચમદાતિરેકાત્ પરિત્યક્ત-નિજ-યૂઠઃ શ‍ૃઙ્ગાભ્યાં
નદી-તટાનિ વિદારયન્ સ્વેચ્છયા મરકત-સદૃશાનિ શષ્પાણિ ભક્ષયન્નરણ્ય-ચરો બભૂવ । અથ તત્રૈવ વને
પ્રલોભકો નામ શ‍ૃગાલઃ પ્રતિવસતિ સ્મ । સ કદાચિત્ સ્વ-ભાર્યયા સહ નદી-તીરે સુખોપવિષ્ટસ્તિષ્ઠતિ ।
અત્રાન્તરે સ તીક્ષ્ણવિષાણો જલાર્થં તદેવ પુલિનમવતીર્ણઃ । તતશ્ચ તસ્ય લમ્બમાનૌ વૃષણાવાલોક્ય શ‍ૃગાલ્યા
શ‍ૃગાલોઽભિહિતઃ-સ્વામિન્ ! પશ્યાસ્ય વૃષભસ્ય માંસ-પિણ્ડૌ લમ્બમાનૌ યથા સ્થિતૌ । તતઃ ક્ષણેન પ્રહરેણ
વા પતિષ્યતઃ । એવં જ્ઞાત્વા ભવતા પૃષ્ઠ-યાયિના ભાવ્યમ્ ।
શ‍ૃગાલ આહ-પ્રિયે ! ન જ્ઞાયતે કદાચિદેતયોઃ પતનં ભવિષ્યતિ વા ન વા । તત્ કિં  વૃથા શ્રમાય માં નિયોજયસિ
? અત્ર-સ્થસ્તાવજ્ જલાર્થમાગતાન્ મૂષકાન્ ભક્ષયિષ્યામિ સમં ત્વયા । માર્ગોઽયં યતસ્તેષામ્ । અથ યદા ત્વાં
મુક્ત્વાસ્ય તીક્ષ્ણવિષાણસ્ય વૃષભસ્ય પૃષ્ઠે ગમિષ્યામિ તદાગત્યાન્યઃ કશ્ચિદેતત્ સ્થાનં સમાશ્રયિષ્યતિ । નૈતદ્યુજ્યતે
કર્તુમ્ । ઉક્તં ચ-

યો ધ્રુવાણિ પરિત્યજ્યાધ્રુવાણિ નિષેવતે ।
ધ્રુવાણિ તસ્ય નશ્યન્તિ અધ્રુવં નષ્ટમેવ ચ ॥ ૨.૧૪૨॥
શ‍ૃગાલાહ-ભોઃ કાપુરુષસ્ત્વં યત્ કિઞ્ચિત્ પ્રાપ્તં તેનાપિ સન્તોષં કરોષિ । ઉક્તં ચ-
સુપૂરા સ્યાત્ કુનદિકા સુપૂરો મૂષિકાઞ્જલિઃ ।
સુસન્તુષ્ટઃ કાપુરુષઃ સ્વલ્પકેનાપિ તુષ્યતિ ॥ ૨.૧૪૩॥
તસ્માત્ પુરુષેણ સદૈવોત્સાહવતા ભાવ્યમ્ । ઉક્તં ચ-
યત્રોત્સાહ-સમારમ્ભો યત્રાલસ્ય-વિનિગ્રહઃ ।
નય-વિક્રમ-સંયોગસ્તત્ર શ્રીરચલા ધ્રુવમ્ ॥ ૨.૧૪૪॥
તદ્દૈવમિતિ સઞ્ચિન્ત્ય ત્યજેન્ નોદ્યોગમાત્મનઃ ।
અનુયોગં વિના તૈલં તિલાનાં નોપજાયતે ॥ ૨.૧૪૫॥
અન્યચ્ચ-
યઃ સ્તોકેનાપિ સન્તોષં કુરુતે મન્દધીર્જનઃ ।
તસ્ય ભાગ્ય-વિહીનસ્ય દત્તા શ્રીરપિ માર્જ્યતે ॥ ૨.૧૪૬॥
યચ્ચ ત્વં વદસિ । એતૌ પતિષ્યતો ન વેતિ । તદપયુક્તમ્ । ઉક્તં ચ-
કૃત-નિશ્ચયિનો વન્દ્યાસ્તુઙ્ગિમા  નોપભુજ્યતે ।
ચાતકઃ કો વરાકોઽયં યસ્યેન્દ્રો વારિવાહકઃ ॥ ૨.૧૪૭॥
અપરં મૂષક-માંસસ્ય નિર્વિણ્ણાહમ્   । એતૌ ચ માંસ-પિણ્ડૌ પતન-પ્રાયૌ દૃશ્યેતે । તત્ સર્વથા નાન્યથા કર્તવ્યમિતિ
। અથાસૌ તદાકર્ણ્ય મૂષક-પ્રાપ્તિ-સ્થાનં પરિત્યજ્ય તીક્ષ્ણવિષાણસ્ય પૃષ્ઠમન્વગચ્છત્ । અથ વા સાધ્વિદમુચ્યતે-
તાવત્ સ્યાત્ સર્વ-કૃત્યેષુ પુરુષોઽત્ર સ્વયં પ્રભુઃ ।
સ્ત્રી-વાક્યાઙ્કુશ-વિક્ષુણ્ણો યાવન્ નો ધ્રિયતે બલાત્ ॥ ૨.૧૪૮॥
અકૃત્યં મન્યતે કૃત્યં અગમ્યં મન્યતે સુગમ્ ।
અભક્ષ્યં મન્યતે ભક્ષ્યં સ્ત્રી-વાક્ય-પ્રેરિતો નરઃ ॥ ૨.૧૪૯॥
એવં સ તસ્ય પૃષ્ઠતઃ સભાર્યઃ પરિભ્રમંશ્ચિર-કાલમનયત્ । ન ચ તયોઃ પતનમભૂત્ । તતશ્ચ નિર્વેદાત્ પઞ્ચદશે વર્ષે
શ‍ૃગાલઃ સ્વભાર્યામાહ-શિથિલૌ ચ સુબદ્ધૌ ચ (૧૪૧) ઇત્યાદિ ।
તયોસ્તત્-પશ્ચાદપિ પાતો ન ભવિષ્યતિ । તત્ તદેવ સ્વ-સ્થાનં ગચ્છાવઃ । અતોઽહં બ્રવીમિ-શિથિલૌ ચ સુબદ્ધૌ
ચ (૧૪૧) ઇતિ ।
પુરુષ આહ-યદેવં તદ્ગચ્છ ભૂયોઽપિ વર્ધમાન-પુરમ્ । તત્ર દ્વૌ વણિક્-પુત્રૌ વસતઃ । એકો ગુપ્ત-ધનઃ । દ્વિતીય
ઉપભુક્ત-ધનઃ । તતસ્તયોઃ સ્વરૂપં બુદ્ધ્વૈકસ્ય વરઃ પ્રાર્થનીયઃ । યદિ તે ધનેન પ્રયોજનમભક્ષિતેન તતસ્ત્વામપિ
ગુપ્ત-ધનં કરોમિ । અથવા દત્ત-ભોગ્યેન ધનેન તે પ્રયોજનં તદુપભુક્ત-ધનં કરોમીતિ । એવમુક્ત્વાદર્શનં ગતઃ ।

સોમિલકોઽપિ વિસ્મિત-મના ભૂયોઽપિ વર્ધમાન-પુરં ગતઃ । અથ સન્ધ્યા-સમયે શ્રાન્તઃ કથમપિ તત્-પુરં પ્રાપ્તો
ગુપ્તધન-ગૃહં પૃચ્છન્ કૃચ્છ્રાલ્લબ્ધ્વાસ્તમિત  -સૂર્યે પ્રવિષ્ટઃ । અથાસૌ ભાર્યા-પુત્ર-સમેતેન ગુપ્તધનેન નિર્ભર્ત્સ્યમાનો
હઠાદ્ગૃહં  પ્રવિશ્યોપવિષ્ટઃ । તતશ્ચ ભોજન-વેલાયાં તસ્યાપિ ભક્તિ-વર્જિતં   કિઞ્ચિદશનં દત્તમ્ । તતશ્ચ ભુક્ત્વા તત્રૈવ
યાવત્ સુપ્તો નિશીથે પશ્યતિ તાવત્ તાવપિ દ્વૌ પુરુષૌ પરસ્પરં મન્ત્રયતઃ । તત્રૈક આહ-ભોઃ કર્તઃ ! કિં  ત્વયાસ્ય
ગુપ્તધનસ્યાન્યોઽધિકો વ્યયો નિર્મિતો   યત્ સોમિલકસ્યાનેન ભોજનં દત્તમ્ । તદયુક્તં ત્વયા કૃતમ્ ।
સ આહ-ભોઃ કર્મન્ ! ન મમાત્ર દોષઃ । મયા પુરુષસ્ય લાભ-પ્રાપ્તિર્દાતવ્યા । તત્-પરિણતિઃ પુનસ્ત્વદાયત્તેતિ ।
અથાસૌ યાવદુત્તિષ્ઠતિ તાવદ્ગુપ્તધનો વિસૂચિકયા ખિદ્યમાનો રુજાભિભૂતઃ ક્ષણં તિષ્ઠતિ । તતો દ્વિતીયેઽહ્નિ તદ્દોષેણ
કૃતોપવાસઃ સઞ્જાતઃ ।
સોમિલકોઽપિ પ્રભાતે તદ્ગૃહાન્  નિષ્ક્રમ્ય ઉપભુક્તધન-ગૃહં ગતઃ । તેનાપિ ચાભ્યુત્થાદિના સત્-કૃતો વિહિત-
ભોજનાચ્છાદન-સમ્માનસ્તસ્યૈવ ગૃહે ભવ્ય-શય્યામારુહ્ય સુષ્વાપ । તતશ્ચ નિશીથે યાવત્ પશ્યતિ તાવત્ તાવેવ
દ્વૌ પુરુષૌ મિથો મન્ત્રયતઃ । અત્ર તયોરેક આહ-ભોઃ કર્તઃ ! અનેન સોમિલકસ્યોપકારં કુર્વતા પ્રભૂતો વ્યયઃ કૃતઃ ।
તત્ કથય કથમસ્યોદ્ધારક-વિધિર્ભવિષ્યતિ । અનેન સર્વમેતદ્વ્યવહારક-ગૃહાત્ સમાનીતમ્ ।
સ આહ-ભોઃ કર્મન્ ! મમ કૃત્યમેતત્ । પરિણતિસ્ત્વદાયત્તેતિ । અથ પ્રભાત-સમયે રાજ-પુરુષો રાજ-પ્રસાદજં
વિત્તમાદાય સમાયાત ઉપભુક્ત-ધનાય સમર્પયામાસ ।
તદ્દૃષ્ટ્વા  સોમિલકશ્ચિન્તયામાસ । સઞ્ચય-રહિતોઽપિ વરમેષ ઉપભુક્તધનો નાસૌ કદર્યો ગુપ્તધનઃ । ઉક્તં ચ-
અગ્નિહોત્ર-ફલા વેદાઃ શીલ-વૃત્ત-ફલં શ્રુતમ્ ।
રતિ-પુત્ર-ફલા દારા દત્ત-ભુક્ત-ફલં ધનમ્ ॥ ૨.૧૫૦॥
તદ્વિધાતા માં દત્ત-ભુક્ત-ધનં કરોતુ । ન કાર્યં મે ગુપ્તધનેન । તતઃ સોમિલકો દત્તભુક્તધનઃ સઞ્જાતઃ । અતોઽહં
બ્રવીમિ-અર્થસ્યોપાર્જનં કૃત્વા  ઇતિ ।
ગૃહ-મધ્ય-નિખાતેન ધનેન ધનિનો યદિ ।
ભવામઃ કિં  ન તેનૈવ ધનેન ધનિનો વયમ્ ॥ ૨.૧૫૧॥
તદ્ભદ્ર ! હિરણ્યકૈવં જ્ઞાત્વા ધન-વિષયે સન્તાપો ન કાર્યઃ । અથ વિદ્યમાનમપિ ધનં ભોજ્ય-બન્ધ્યતયા તદવિદ્યમાનં
મન્તવ્યમ્ । ઉક્તં ચ-
ઉપાર્જિતાનામર્થાનાં   ત્યાગ એવ હિ રક્ષણમ્ ।
તડાગોદર-સંસ્થાનાં પરીવાહ ઇવામ્ભસામ્ ॥ ૨.૧૫૨॥
તથા ચ-
ઉપાર્જિતાનામર્થાનાં   ત્યાગ એવ હિ રક્ષણમ્ ।
તડાગોદર-સંસ્થાનાં પરિવાહ ઇવામ્ભસામ્ ॥ ૨.૧૫૩॥
અન્યચ્ચ- દાનં ભોગો નાશસ્તિસ્રો ગતયો ભવન્તિ વિત્તસ્ય । યો ન દદાતિ ન ભુઙ્ક્તે તસ્ય તૃતીયા ગતિર્ભવતિ ॥
૨.૧૫૪॥

એવં જ્ઞાત્વા વિવેકિના ન સ્થિત્યર્થં વિત્તોપાર્જનં કર્તવ્યં યતો દુઃખાય તત્ । ઉક્તં ચ-
ધનાદિકેષુ વિદ્યન્તે યેઽત્ર મૂર્ખાઃ સુખાશયાઃ ।
તપ્ત-ગ્રીષ્મેણ સેવન્તે શૈત્યાર્થં તે હુતાશનમ્ ॥ ૨.૧૫૫॥
સર્પાઃ પિબન્તિ પવનં ન ચ દુર્બલાસ્તે
શુષ્કૈસ્તૃણૈર્વન-ગજા બલિનો ભવન્તિ ।
કન્દૈઃ ફલૈર્મુનિ-વરા ગમયન્તિ કાલં
સન્તોષ એવ પુરુષસ્ય પરં નિધાનમ્ ॥ ૨.૧૫૬॥
સન્તોષામૃત-તૃપ્તાનાં યત્ સુખં શાન્ત-ચેતસામ્ ।
કુતસ્તદ્ધન-લુબ્ધાનામિતશ્ચેતશ્ચ ધાવતામ્ ॥ ૨.૧૫૭॥
પીયૂષમિવ સન્તોષં પિબતાં નિર્વૃતિઃ પરા ।
દુઃખં નિરન્તરં પુંસામસન્તોષવતાં પુનઃ ॥ ૨.૧૫૮॥
નિરોધાચ્ચેતસોઽક્ષાણિ નિરુદ્ધાનખિલાનપિ ।
આચ્છાદિતે રવૌ મેઘૈઃ સઞ્છન્નાઃ સ્યુર્ગભસ્તયઃ ॥ ૨.૧૫૯॥
વાઞ્છા-વિચ્છેદનં પ્રાહુઃ  સ્વાસ્થ્યં શાન્તા મહ-ર્ષયઃ । વાઞ્છા નિવર્તતે નાર્થૈઃ પિપાસેવાગ્નિ-સેવનૈઃ ॥ ૨.૧૬૦॥
અનિન્દ્યમપિ નિન્દન્તિ સ્તુવન્તસ્તુત્યમુચ્ચકૈઃ । સ્વાપતેય-કૃતે મર્ત્યાઃ કિં  કિં  નામ ન કુર્વતે ॥ ૨.૧૬૧॥
ધર્માર્થં યસ્ય વિત્તેહા તસ્યાપિ ન શુભાવહા ।
પ્રક્ષાલનાદ્ધિ પઙ્કસ્ય દૂરાદસ્પર્શનં વરમ્ ॥ ૨.૧૬૨॥
દાનેન તુલ્યો નિધિરસ્તિ નાન્યો
લોભાચ્ચ નાન્યોઽસ્તિ પરઃ પૃથિવ્યામ્ ।
વિભૂષણં શીલ-સમં ન ચાન્યત્
સન્તોષ-તુલ્યં ધનમસ્તિ નાન્યત્ ॥ ૨.૧૬૩॥
દારિદ્ર્યસ્ય પરા મૂર્તિર્યન્   માન-દ્રવિણાલ્પતા ।
જરદ્ગવ-ધનઃ શર્વસ્તથાપિ પરમેશ્વરઃ ॥ ૨.૧૬૪॥
એવં જ્ઞાત્વા ભદ્ર ત્વયા સન્તોષઃ કાર્ય ઇતિ । મન્થરકવચનમાકર્ણ્ય વાયસ આહ-ભદ્ર મન્થરકો યદેવં વદતિ તત્
ત્વયા ચિત્તે કર્તવ્યમ્ । અથવા સાધ્વિદમુચ્યતે-
સુલભાઃ પુરુષા રાજન્ સતતં પ્રિય-વાદિનઃ ।
અપ્રિયસ્ય ચ પથ્યસ્ય વક્તા શ્રોતા ચ દુર્લભઃ ॥ ૨.૧૬૬॥
અપ્રિયાણપિ પથ્યાનિ યે વદન્તિ નૃણામિહ ।
ત એવ સુહૃદઃ પ્રોક્તા અન્યે સ્યુર્નામ-ધારકાઃ ॥ ૨.૧૬૭॥

અથૈવં જલ્પતાં તેષાં ચિત્રાઙ્ગો  નામ હરિણો લુબ્ધક-ત્રાસિતસ્તસ્મિન્ન્ એવ સરસિ પ્રવિષ્ટઃ । અથાયાન્તં
સસમ્ભ્રમમવલોક્ય લઘુપતનકો વૃક્ષમારૂઢઃ । હિરણ્યકઃ શરસ્તમ્બં પ્રવિષ્ટઃ । મન્થરકઃ સલિલાશયમાસ્થિતઃ
। અથ લઘુપતનકો મૃગં સમ્યક્ પરિજ્ઞાય મન્થરકમુવાચ-એહેહિ સખે મન્થરક ! મૃગોઽયં તૃષાર્તોઽત્ર સમાયાતઃ
સરસિ પ્રવિષ્ટઃ । તસ્ય શબ્દોઽયં ન માનુષ-સમ્ભવ ઇતિ ।
તચ્છ્રુત્વા  મન્થરકો દેશ-કાલોચિતમાહ-ભો લઘુપતનક ! યથાયં મૃગો દૃશ્યતે પ્રભૂતમુચ્છ્વાસમુદ્વહન્ન્  ઉદ્ભ્રાન્ત-દૃષ્ટ્યા
પૃષ્ઠતોઽવલોકયતિ તન્ ન તૃષાર્ત એષ નૂનં લુબ્ધક-ત્રાસિતઃ । તજ્ જ્ઞાયતામસ્ય પૃષ્ઠે લુબ્ધકા આગચ્છન્તિ ન વેતિ
। ઉક્તં ચ-
ભય-ત્રસ્તો નરઃ શ્વાસં પ્રભૂતં કુરુતે મુહુઃ  ।
દિશોઽવલોકયતેવ ન સ્વાસ્થ્યં વ્રજતિ ક્વચિત્ ॥ ૨.૧૬૮॥
તચ્છ્રુત્વા  ચિત્રાઙ્ગ  આહ-ભો મન્થરક ! જ્ઞાતં ત્વયા સમ્યઙ્મે ત્રાસ-કારણમ્ । અહં લુબ્ધક-શર-પ્રહારાદુદ્ધારિતઃ
કૃચ્છ્રેણાત્ર   સમાયાતઃ । મમ યૂથં તૈર્લુબ્ધકૈર્વ્યાપાદિતં ભવિષ્યતિ । તચ્છરણાગતસ્ય મે દર્શય કિઞ્ચિદગમ્યં સ્થાનં
લુબ્ધકાનામ્ ।
તદાકર્ણ્ય મન્થરક આહ-ભોશ્ચિત્રાઙ્ગ  ! શ્રૂયતાં નીતિ-શાસ્ત્રમ્ ।
દ્વાવુપાયાવિહ પ્રોક્તૌ વિમુક્તૌ શત્રુ-દર્શને ।
હસ્તયોશ્ચાલનાદેકો દ્વિતીયઃ પાદ-વેગ-જઃ ॥ ૨.૧૬૯॥
તદ્ગમ્યતાં શીઘ્રં ઘનં વનં યાવદદ્યાપિ નાગચ્છન્તિ તે દુરાત્માનો લુબ્ધકાઃ ।
અત્રાન્તરે લઘુપતનકઃ સત્વરમભ્યુપેત્યોવાચ-ભો મન્થરક ! ગતાસ્તે લુબ્ધકાઃ સ્વ-ગૃહોન્મુખાઃ પ્રચુર-માંસ-પિણ્ડ-
ધારિણઃ । તચ્ચિત્રાઙ્ગ  ! ત્વં વિશ્રબ્ધો જલાદ્બહિર્ભવ । તતસ્તે ચત્વારોઽપિ મિત્ર-ભાવમાશ્રિતાસ્તસ્મિન્ સરસિ
મધ્યાહ્ન-સમયે વૃક્ષ-ચ્છાયાધસ્તાત્ સુભાષિત-ગોષ્ઠી-સુખમનુભવન્તઃ સુખેન કાલં નયન્તિ ।અથવા યુક્તમેતદુચ્યતે-
સુભાષિત-રસાસ્વાદ-બદ્ધ-રોમાઞ્ચ-કઞ્ચુકમ્ ।
વિનાપિ સઙ્ગમં  સ્ત્રીણાં કવીનાં સુખમેધતે ॥ ૨.૧૭૦॥
સુભાષિત-મય-દ્રવ્ય-સઙ્ગ્રહં  ન કરોતિ યઃ ।
સ તુ પ્રસ્તાવ-યજ્ઞેષુ કાં પ્રદાસ્યતિ દક્ષિણામ્ ॥ ૨.૧૭૧॥
તથા ચ-
સકૃદુક્તં ન ગૃહ્ણાતિ સ્વયં વા ન કરોતિ યઃ ।
યસ્ય સમ્પુટિકા નાસ્તિ કુતસ્તસ્ય સુભાષિતમ્ ॥ ૨.૧૭૨॥
અથૈકસ્મિન્નહનિ ગોષ્ઠી-સમયે મૃગો નાયાતઃ । અથ તે વ્યાકુલીભૂતાઃ પરસ્પરં જલ્પિતુમારબ્ધાઃ । અહો કિમદ્ય
સુહૃન્ ન સમાયાતઃ । કિં  સિંહાદિભિઃ   ક્વચિદ્વ્યાપાદિત ઉત લુબ્ધકૈરથ વાનલે પ્રપતિતો ગર્તા-વિષમે વા નવ-તૃણ-

લૌલ્યાદિતિ । અથવા સાધ્વિદમુચ્યતે-

સ્વ-ગૃહોદ્યાન-ગતેઽપિ સ્નિગ્ધૈઃ પાપં વિશઙ્ક્યતે મોહાત્ ।
કિમુ દૃષ્ટ-બહ્વપાય-પ્રતિભય-કાન્તાર-મધ્ય-સ્થે ॥ ૨.૧૭૩॥
અથ મન્થરકો વાયસમાહ-ભો લઘુપતનકાહં હિરણ્યકશ્ચ તાવદ્દ્વાવપશક્તૌ  તસ્યાન્વેષણં કર્તું મન્દગતિત્વાત્ ।
તદ્ગત્વા ત્વમરણ્યં શોધય યદિ કુત્રચિત્ તં જીવન્તં પશ્યસીતિ ।
તદાકર્ણ્ય લઘુપતનકો નાતિદૂરે યાવદ્ગચ્છતિ તાવત્ પલ્વલ-તીરે ચિત્રાઙ્ગઃ  કૂટ-પાશ-નિયન્ત્રિતસ્તિષ્ઠતિ । તં દૃષ્ટ્વા
શોક-વ્યાકુલિત-મનાસ્તમવોચત્ । ભદ્ર કિમિદમ્ ? ચિત્રાઙ્ગોઽપિ  વાયસમવલોક્ય વિશેષેણ દુઃખિત-મના બભૂવ
। અથવા યુક્તમેતત્-
અપિ મન્દત્વમાપન્નો નષ્ટો વાપીષ્ટ-દર્શનાત્ ।
પ્રાયેણ પ્રાણિનાં ભૂયો દુઃખાવેગોઽધિકો ભવેત્ ॥ ૨.૧૭૪॥
તતશ્ચ વાષ્પાવસાને ચિત્રાઙ્ગો  લઘુપતનકમાહ-ભો મિત્ર સઞ્જાતોઽયં તાવન્ મમ મૃત્યુઃ । તદ્યુક્તં સમ્પન્નં યદ્ભવતા
સહ મે દર્શનં સઞ્જાતમ્ । ઉક્તં ચ-
પ્રાણાત્યયે સમુત્પન્ને યદિ સ્યાન્ મિત્ર-દર્શનમ્ ।
તદ્દ્વાભ્યાં  સુખ-દં પશ્ચાજ્ જીવતોઽપિ મૃતસ્ય ચ ॥ ૨.૧૭૫॥
તત્ ક્ષન્તવ્યં યન્ મયા પ્રણયાત્ સુભાષિત-ગોષ્ઠીષ્વભિહિતમ્ । તથા હિરણ્યક-મન્થરકૌ મમ વાક્યાદ્વાચ્યૌ ।
અજ્ઞાનાજ્ જ્ઞાનતો વાપિ દુરુક્તં યદુદાહૃતમ્ ।
મયા તત્ ક્ષમ્યતામદ્ય દ્વાભ્યામપિ પ્રસાદતઃ ॥ ૨.૧૭૬॥
તચ્છ્રુત્વા  લઘુપતનક આહ-ભદ્ર ન ભેતવ્યમસ્મદ્વિધૈર્મિત્રૈર્વિદ્યમાનૈઃ     । યાવદહં દ્રુતતરં હિરણ્યકં ગૃહીત્વાગચ્છામિ ।
અપરં યે સત્-પુરુષા ભવન્તિ તે વ્યસને ન વ્યાકુલત્વમુપયાન્તિ । ઉક્તં ચ-
સમ્પદિ યસ્ય ન હર્ષો વિપદિ વિષાદો રણે ન ભીરુત્વમ્ । તં ભુવન-ત્રય-તિલકં જનયતિ જનની સુતં વિરલમ્ ॥
૨.૧૭૭॥
એવમુક્ત્વા લઘુપતનકશ્ચિત્રાઙ્ગમાશ્વાસ્ય  યત્ર હિરણ્યક-મન્થરકૌ તિષ્ઠતસ્તત્ર ગત્વા સર્વં ચિત્રાઙ્ગ -પાશ-પતનં
કથિતવાન્ । હિરણ્યકં ચ ચિત્રાઙ્ગ -પાશ-મોક્ષણં પ્રતિ કૃત-નિશ્ચયં પૃષ્ઠમારોપ્ય ભૂયોઽપિ સત્વરં ચિત્રાઙ્ગ -સમીપે
ગતઃ । સોઽપિ મૂષકમવલોક્ય કિઞ્ચિજ્ જીવિતાશયા સંશ્લિષ્ટઆહ-
આપન્-નાશાય વિબુધૈઃ કર્તવ્યાઃ સુહૃદોઽમલાઃ ।
ન તરતાપદં કશ્ચિદ્યોઽત્ર મિત્ર-વિવર્જિતઃ   ॥ ૨.૧૭૮॥
હિરણ્યક આહ-ભદ્ર ત્વં તાવન્ નીતિ-શાસ્ત્ર-જ્ઞો દક્ષ ઇતિ । તત્ કથમત્ર કૂટ-પાશે પતિતઃ ?
સઆહ-ભો ન કાલોઽયં વિવાદસ્ય । તન્ ન યાવત્ સ પાપાત્મા લુબ્ધકઃ સમભ્યેતિ તાવદ્દ્રુતતરં કર્તયેમં મત્-પાદ-
પાશમ્ ।
તદાકર્ણ્ય વિહસ્યાહ હિરણ્યકઃ-કિં  મયપિ સમાયાતે લુબ્ધકાદ્બિભેષિ તતઃ શાસ્ત્રં પ્રતિ મહતી મે વિરક્તિઃ સમ્પન્ના
યદ્ભવદ્વિધા અપિ નીતિ-શાસ્ત્ર-વિદ એતામવસ્થાં પ્રાપ્નુવન્તિ । તેન ત્વાં પૃચ્છામિ ।

સ આહ-ભદ્ર કર્મણા બુદ્ધિરપિ હન્યતે । ઉક્તં ચ-
કૃતાન્ત-પાશ-બદ્ધાનાં દૈવોપહત-ચેતસામ્ ।
બુદ્ધયઃ કુબ્જ-ગામિન્યો ભવન્તિ મહતામપિ ॥ ૨.૧૭૯॥
વિધાત્રા રચિતા યા સા લલાટેઽક્ષર-માલિકા ।
ન તાં માર્જયિતું શક્તાઃ સ્વ-શક્ત્યાપતિપણ્ડિતાઃ ॥ ૨.૧૮૦॥
એવં તયોઃ પ્રવદતોઃ સુહૃદ્વ્યસન-સન્તપ્ત-હૃદયો મન્થરકઃ શનૈઃ શનૈસ્તં પ્રદેશમાજગામ । તં દૃષ્ટ્વા લઘુપતનકો
હિરણ્યકમાહ-અહો ન શોભનમાપતિતમ્ । હિરણ્યક આહ-કિં  સ લુબ્ધકઃ સમાયાતિ ?

સ આહ-આસ્તાં તાવલ્લુબ્ધક-વાર્તા । એષ મન્થરકઃ સમાગચ્છતિ । તદનીતિરનુષ્ઠિતાનેન યતો વયમપસ્ય
કારણાન્ નૂનં વ્યાપાદનં યાસ્યામો યદિ સ પાપાત્મા લુબ્ધકઃ સમાગમિષ્યતિ । તદહં તાવત્ ખમુત્પતિષ્યામિ ।
ત્વં પુનર્બિલં   પ્રવિષ્યાત્માનં રક્ષયિષ્યસિ । ચિત્રાઙ્ગોઽપિ  વેગેન દિગ્-અન્તરં યાસ્યતિ । એષ પુનર્જલચરઃ સ્થલે
કથં ભવિષ્યતીતિ વ્યાકુલોઽસ્મિ । અત્રાન્તરે પ્રાપ્તોઽયં મન્થરકઃ ।
હિરણ્યક આહ-ભદ્ર, ન યુક્તમનુષ્ઠિતં ભવતા યદત્ર સમાયાતઃ । તદ્ભૂયોઽપિ દ્રુતતરં ગમ્યતાં યાવદસૌ લુબ્ધકો ન
સમાયાતિ ।
મન્થરક આહ-ભદ્ર, કિં  કરોમિ ? ન શક્નોમિ તત્ર-સ્થો મિત્ર-વ્યસનાગ્નિ-દાઘં સોઢુમ્ । તેનાહમત્રાગતઃ । અથવા
સાધ્વિદમુચ્યતે-
દયિત-જન-વિપ્રયોગો વિત્ત-વિયોગશ્ચ સહ્યાઃ સ્યુઃ ।
યદિ સુમહૌષધ-કલ્પો વયસ્ય-જન-સઙ્ગમો  ન સ્યાત્ ॥ ૨.૧૮૧॥
વરં પ્રાણ-પરિત્યાગો ન વિયોગો ભવાદૃશૈઃ ।
પ્રાણા જન્માન્તરે ભૂયો ન ભવન્તિ ભવદ્વિધાઃ ॥ ૨.૧૮૨॥
એવં તસ્ય પ્રવદત આકર્ણ-પૂરિત-શરાસનો લુબ્ધકોઽપુપાગતઃ । તં દૃષ્ટ્વા મૂષકેણ તસ્ય સ્નાયુ-પાશસ્તત્-ક્ષણાત્
ખણ્ડિતઃ । અત્રાન્તરે ચિત્રાઙ્ગઃ  સત્વરં પૃષ્ઠમવલોકયન્ પ્રધાવિતઃ । લઘુપતનકો વૃક્ષમારૂઢઃ । હિરણ્યકશ્ચ
સમીપ-વર્તિ  બિલં પ્રવિષ્ટઃ । અથાસૌ લુબ્ધકો મૃગ-ગમનાદ્વિષણ્ણ-વદનો વ્યર્થ-શ્રમસ્તં મન્થરકં મન્દં મન્દં
સ્થલ-મધ્યે ગચ્છન્તં દૃષ્ટવાન્ । અચિન્તયચ્ચ-યદપિ કુરઙ્ગો  ધાત્રાપહૃતસ્તથાપયં કૂર્મ આહારાર્થં સમ્પાદિતઃ ।
તદદ્યાસ્યામિષેણ મે કુટુમ્બસ્યાહાર-નિર્વૃત્તિર્ભવિષ્યતિ ।
એવં વિચિન્ત્ય તં દર્ભૈઃ સઞ્છાદ્ય ધનુષુ સમારોપ્ય સ્કન્ધે કૃત્વા  ગૃહં પ્રતિ પ્રસ્થિતઃ । અત્રાન્તરે તં નીયમાનમવલોક્ય
હિરણ્યકો દુઃખાકુલઃ પર્યદેવયત્-કષ્ટં ભોઃ કષ્ટમાપતિતમ્ ।
એકસ્ય દુઃખસ્ય ન યાવદન્તં
ગચ્છામહં પારમિવાર્ણવસ્ય ।
તાવદ્દ્વિતીયં  સમુપસ્થિતં મે છિદ્રેષ્વનર્થા બહુલી-ભવન્તિ ॥ ૨.૧૮૩॥
તાવદસ્ખલિતં યાવત્ સુખં યાતિ સમે પથિ ।

સ્ખલિતે ચ સમુત્પન્ને વિષમે ચ પદે પદે ॥ ૨.૧૮૪॥
યન્ નમ્રં સરલં ચાપિ યચ્ચાપત્સુ ન સીદતિ ।
ધનુર્મિત્રં   કલત્રં ચ દુર્લભં શુદ્ધ-વંશજમ્ ॥ ૨.૧૮૫॥
ન માતરિ ન દારેષુ ન સોદર્યે ન ચાત્મજે ।
વિશ્રમ્ભસ્તાદૃશઃ પુંસાં યાદૃઙ્મિત્રે નિરન્તરે ॥ ૨.૧૮૬॥
યદિ તાવત્ કૃતાન્તેન મે ધન-નાશો વિહિતસ્તન્-માર્ગ-શ્રાન્તસ્ય મે વિશ્રામ-ભૂતં મિત્રં કસ્માદપહૃતમ્ । અપરમપિ
મિત્રં પરં મન્થરક-સમં ન સ્યાત્ । ઉક્તં ચ-
અસમ્પત્તૌ પરો લાભો ગુહ્યસ્ય કથનં તથા ।
આપદ્વિમોક્ષણં ચૈવ મિત્રસ્યૈતત્ ફલ-ત્રયમ્ ॥ ૨.૧૮૭॥
તદસ્ય પશ્ચાન્ નાન્યઃ સુહૃન્ મે । તત્ કિં  મમોપરનવરતં વ્યસન-શરૈર્વર્ષતિ હન્ત વિધિઃ । યત આદૌ તાવદ્વિત્ત-
નાશસ્તતઃ પરિવાર-ભ્રંશસ્તતો દેશ-ત્યાગસ્તતો મિત્ર-વિયોગ ઇતિ । અથવા સ્વરૂપમેતત્ સર્વેષામેવ જન્તૂનાં
જીવિત-ધર્મસ્ય । ઉક્તં ચ-
કાયઃ સન્નિહિતાપાયઃ સમ્પદઃ પદમાપદામ્ ।
સમાગમાઃ સાપગમાઃ સર્વમુત્પાદિ ભઙ્ગુરમ્  ॥ ૨.૧૮૮॥
તથા ચ-
ક્ષતે પ્રહારા નિપતન્તભીક્ષ્ણં
ધન-ક્ષયે વર્ધતિ જાઠરાગ્નિઃ ।
આપત્સુ વૈરાણિ સમુદ્ભવન્તિ
ચ્છિદ્રેષ્વનર્થા બહુલી-ભવન્તિ ॥ ૨.૧૮૯॥
અહો સાધૂક્તં કેનાપિ ।
પ્રાપ્તે ભયે પરિત્રાણં પ્રીતિ-વિશ્રમ્ભ-ભાજનમ્ ।
કેન રત્નમિદં સૃષ્ટં મિત્રમિતક્ષર-દ્વયમ્ ॥ ૨.૧૯૦॥
અત્રાન્તરે આક્રન્દ-પરૌ ચિત્રાઙ્ગ -લઘુપતનકૌ તત્રૈવ સમાયાતૌ । અથ હિરણ્યકઆહ-અહો કિં  વૃથા-પ્રલપિતેન ।
તદ્યાવદેષ મન્થરકો દૃષ્ટિ-ગોચરાન્ ન નીયતે તાવદસ્ય મોક્ષોપાયશ્ચિન્ત્યતામિતિ । ઉક્તં ચ-
વ્યસનં પ્રાપ્ય યો મોહાત્ કેવલં પરિદેવયેત્ ।
ક્રન્દનં વર્ધયતેવ તસ્યાન્તં નાધિગચ્છતિ ॥ ૨.૧૯૧॥
કેવલં વ્યસનસ્યોક્તં ભેષજં નય-પણ્ડિતૈઃ ।
તસ્યોચ્છેદ-સમારમ્ભો વિષાદ-પરિવર્જનમ્ ॥ ૨.૧૯૨॥
અન્યચ્ચ-

અતીત-લાભસ્ય સુરક્ષણાર્થં
ભવિષ્ય-લાભસ્ય ચ સઙ્ગમાર્થમ્  ।
આપત્-પ્રપન્નસ્ય ચ મોક્ષણાર્થં
યન્ મન્ત્ર્યતેઽસૌ પરમો હિ મન્ત્રઃ ॥ ૨.૧૯૩॥
તચ્છ્રુત્વા  વાયસ આહ-ભો યદેવં તત્ ક્રિયતાં મદ્વચઃ । એષ ચિત્રાઙ્ગોઽસ્ય  માર્ગે ગત્વા કિઞ્ચિત્ પલ્વલમાસાદ્ય
તસ્ય તીરે નિશ્ચેતનો ભૂત્વા પતતુ । અહમપસ્ય શિરસિ સમારુહ્ય મન્દૈશ્ચઞ્ચુ-પ્રહારૈઃ શિર ઉલ્લેખિષ્યામિ યેનાસૌ
લુબ્ધકોઽમું મૃતં મત્વા મમ ચઞ્ચુ-પ્રહાર-પ્રત્યયેન મન્થરકં ભૂમૌ ક્ષિપ્ત્વા મૃગાર્થે ધાવતિ । અત્રાન્તરે ત્વયા દર્ભ-મય-
બન્ધન-વેષ્ટનાનિ ખણ્ડનીયાનિ યેનાસૌ મન્થરકો દ્રુતતરં પલ્વલં પ્રવિશતિ ।
ચિત્રાઙ્ગઃ  પ્રાહ-ભો ભદ્રોઽયં દૃષ્ટો મન્ત્રસ્ત્વયા । નૂનં મન્થરકો મુક્તો મન્તવ્યઃ । ઉક્તં ચ-
સિદ્ધિં  વા યદિ વાસિદ્ધિં  ચિત્તોત્સાહો નિવેદયેત્ ।
પ્રથમં સર્વ-જન્તૂનાં પ્રાજ્ઞો વેત્તિ ન ચેતરઃ ॥ ૨.૧૯૪॥
તત્ તદેવં ક્રિયતામ્ । તથાનુષ્ઠિતે સ લુબ્ધકસ્તથૈવ માર્ગાસન્ન-પલ્વલ-તીરસ્થં ચિત્રાઙ્ગં  વાયસ-સનાથમદ્રાક્ષીત્
। તં દૃષ્ટ્વા હર્ષિત  -મના વ્યચિન્તયત્ । નૂનં પાશ-વેદનયા વરાકોઽયં મૃગો ગત્વાયુઃ-શેષ-જીવિતઃ પાશં ત્રોટયિત્વા
કથમપેતદ્વનાન્તરં પ્રવિષ્ટો યાવન્ મૃતઃ । તદ્વશ્યોઽયં મે કચ્છપઃ સુયન્ત્રિતત્વાત્ । તદેનમપિ તાવદ્ગૃહ્ણામીતવર્ધાય
કચ્છપં ભૂ-તલે પ્રક્ષિપ્ય મૃગમુપાદ્રવત્ ।
અત્રાન્તરે હિરણ્યકેન વજ્રોપમ-દંષ્ટ્રા -પ્રહારેણ તદ્દર્ભ-વેષ્ટનં તત્-ક્ષણાત્ ખણ્ડશઃ કૃતમ્ । મન્થરકોઽપિ તૃણ-મધ્યાન્
નિષ્ક્રમ્ય પલ્વલં પ્રવિષ્ટઃ। ચિત્રાઙ્ગોઽપપ્રાપ્તસ્યાપિ  તસ્યોત્થાય વાયસેનસહ દ્રુતં પ્રનષ્ટઃ।અત્રાન્તરે વિલક્ષો વિષાદ-
પરો નિવૃત્તો લુબ્ધકો યાવત્ પશ્યતિ તાવત્ કચ્છપોઽપિ ગતઃ । તતશ્ચ તત્રોપવિશ્યેમં શ્લોકમપઠત્-
પ્રાપ્તો બન્ધનમપયં ગુરુ-મૃગસ્તાવત્ ત્વયા મે હૃતઃ
સમ્પ્રાપ્તઃ કમઠઃ સ ચાપિ નિયતં નષ્ટસ્તવાદેશતઃ ।
ક્ષુત્-ક્ષામોઽત્ર વને ભ્રમામિ શિશુકૈસ્ત્યક્તઃ સમં ભાર્યયા
યચ્ચાન્યન્ ન કૃતં કૃતાન્ત કુરુતે તચ્ચાપિ સહ્યં મયા ॥ ૨.૧૯૫॥
એવં બહુ -વિધં વિલપ્ય સ્વ-ગૃહં ગતઃ । અથ તસ્મિન્ દૂરી-ભૂતે સર્વેઽપિ તે કાક-કૂર્મ-મૃગાખવઃ પરમાનન્દ-ભાજો
મિલિત્વા પરસ્પરમાલિઙ્ગ્ય  પુનર્જાતાન્ ઇવાત્મનો મન્યમાનસ્તદેવ સરઃ પ્રાપ્ય મહા-સુખેન સુભાષિત-ગોષ્ઠી-વિનોદં
કુર્વન્તઃ કાલં નયન્તિ સ્મ । એવં જ્ઞાત્વા વિવેકિના મિત્ર-સઙ્ગ્રહઃ  કાર્યઃ । તથા મિત્રેણ સહાવ્યાજેન વર્તિતવ્યમ્   ।
ઉક્તં ચ-
યો મિત્રાણિ કરોતત્ર ન કૌટિલ્યેન વર્તતે ।
તૈઃ સમં ન પરાભૂતિં  સમ્પ્રાપ્નોતિ કથઞ્ચન ॥ ૨.૧૯૬॥
ઇતિ શ્રી-વિષ્ણુ-શર્મ-વિરચિતે પઞ્ચતન્ત્રે મિત્ર-સમ્પ્રાપ્તિર્નામ દ્વિતીયં તન્ત્રં સમાપ્તમ્ ॥૨॥

૩. કાકોલૂકીયમ્

અથ તૃતીયં તન્ત્રમથ કાકોલૂકીયમ્ ।
પ્રસ્તાવના કથા મેઘવર્ણારિમર્દન-વૃત્તાન્તઃ
અથેદમારભ્યતે કાકોલૂકીયં નામ તૃતીયં તન્ત્રમ્ । યસ્યાયમાદ્યઃ શ્લોકઃ-
ન વિશ્વસેત્ પૂર્વ-વિરોધિતસ્ય
શત્રોશ્ચ મિત્રત્વમુપાગતસ્ય ।
દગ્ધાં ગુહાં પશ્ય ઉલૂક-પૂર્ણાં
કાક-પ્રણીતેન હુતાશનેન ॥ ૩.૧॥
તદ્યથાનુશ્રુયતે-અસ્તિ દક્ષિણાત્યે જનપદે મહિલારોપ્યં નામ નગરમ્ । તસ્ય સમીપસ્થોઽનેક-
શાખાસનાથોઽતિઘનતર-પત્ર-ચ્છન્નો ન્યગ્રોધ-પાદપોઽસ્તિ । તત્ર ચ મેઘ-વર્ણો નામ વાયસ-રાજોઽનેક-કાક-
પરિવારઃ પ્રતિવસતિ સ્મ । સ તત્ર વિહિત-દુર્ગ-રચનઃ સપરિજનઃ કાલં નયતિ । તથાન્યોઽરિ-મર્દનો નામોલૂક-
રાજોઽસઙ્ખ્યોલૂક-પરિવારો ગિરિ-ગુહા-દુર્ગાશ્રયઃ પ્રતિવસતિ સ્મ । સ ચ રાત્રાવભ્યેત્ય સદૈવ તસ્ય ન્યગ્રોધસ્ય
સમન્તાત્ પરિભ્રમતિ । અથોલૂકરાજઃ પૂર્વ-વિરોધ-વશાદ્યં કઞ્ચિદ્વાયસ-સમાસાદયતિ । તં વ્યાપાદ્ય ગચ્છતિ ।
એવં નિત્યાભિગમનાચ્છનૈઃ શનૈસ્તન્ ન્યગ્રોધ-પાદપદ્દુર્ગં  તેન સમન્તાન્ નિર્વાયસં કૃતમ્ । અથવા ભવતેવમ્ । ઉક્તં
ચ-
ય ઉપેક્ષેત શત્રું સ્વં પ્રસરન્તં યદૃચ્છયા ।
રોગં ચાલસ્ય-સંયુક્તઃ સ શનૈસ્તેન હન્યતે ॥ ૩.૨॥
તથા ચ-
જાત-માત્રં ન યઃ શત્રું વ્યાધિં  ચ પ્રશમં નયેત્ ।
મહાબલોઽપિ તેનૈવ વૃદ્ધિં  પ્રાપ્ય સ હન્યતે ॥ ૩.૩॥
અથાન્યેદ્યુઃ સ વાયસ-રાજઃ સર્વાન્ સચિવાન્ આહૂય પ્રોવાચ-ભોઃ ! ઉત્કટસ્તાવદસ્માકં શત્રુરુદ્યમ-સમ્પન્નશ્ચ
કાલવિચ્ચ નિત્યમેવ નિશાગમે સમેત્યાસ્મત્-પક્ષ-કદનં કરોતિ । તત્ કથમસ્ય પ્રતિવિઘાતવ્યમ્ ? વયં તાવદ્રાત્રૌ
ન પશ્યામઃ । ન ચ દિવા દુર્ગં વિજાનીમો યેન ગત્વા પ્રહરામઃ । તદત્ર કિં  યુજ્યતે સન્ધિ-વિગ્રહ-યાનાસન-સંશ્રય-
દ્વૈધી-ભાવાનાં મધ્યાત્ । અથ તે પ્રોચુઃ-યુક્તમભિહિતં દેવેન યદેષ પ્રશ્નઃ કૃતઃ । ઉક્તં ચ-

અપૃષ્ટેનાપિ વક્તવ્યં સચિવેનાત્ર કિઞ્ચન ।
પૃષ્ટેન તુ વિશેષેણ વાચ્યં પથ્યં મહીપતેઃ ॥ ૩.૪॥
યો ન પૃષ્ટો હિતં બ્રૂતે પરિણામે સુખાવહમ્ ।
મન્ત્રો ન પ્રિય-વક્તા ચ કેવલં સ રિપુઃ સ્મૃતમ્ ॥ ૩.૫॥
તસ્માદેકાન્તમાસાદ્ય કાર્યો મન્ત્રો મહીપતે ।
યેન તસ્ય વયં કુર્મો નિયમં કારણં તથા ॥ ૩.૬॥
ઉક્તં ચ-
બલીયસિ પ્રણમતાં કાલે પ્રહરતામપિ ।
સમ્પદો નાવગચ્છન્તિ પ્રતીપમિવ નિમ્નગાઃ ॥ ૩.૭॥
સત્યાઢ્યો ધાર્મિકશ્ચાર્યો   ભ્રાતૃ-સઙ્ઘાતવાન્  બલી ।
અનેક-વિજયી ચૈવ સન્ધેયઃ સ રિપુર્ભવેત્ ॥ ૩.૮॥
સન્ધિઃ કાર્યોઽપનાર્યેણ વિજ્ઞાય પ્રાણ-સંશયમ્ ।
પ્રાણૈઃ સંરક્ષિતૈઃ સર્વં યતો ભવતિ રક્ષિતમ્ ॥ ૩.૯॥
અનેક-યુદ્ધ-વિજયી સન્ધાનં યસ્ય ગચ્છતિ ।
તત્-પ્રભાવેણ તસ્યાશુ વશં ગચ્છન્તરાતયઃ ॥ ૩.૧૦॥
સન્ધિમિચ્છેત્ સમેનાપિ સન્દિગ્ધો વિજયી યુધિ ।
ન હિ સાંશયિકં કુર્યાદિતુવાચ બૃહસ્પતિઃ ॥ ૩.૧૧॥
સન્દિગ્ધો વિજયો યુદ્ધે જનાનામિહ યુદ્ધ્યતામ્ ।
ઉપાય-ત્રિતયાદૂર્ધ્વં તસ્માદ્યુદ્ધં સમાચરેત્ ॥ ૩.૧૨॥
અસન્દધાનો માનાન્ધઃ સમેનાપિ હતો ભૃશમ્ ।
આમકુમ્ભમિવાભિત્ત્વા નાવતિષ્ઠેત શક્તિમાન્ ॥ ૩.૧૩॥
સમં શક્તિમતા યુદ્ધમશક્તસ્ય હિ મૃત્યવે ।
વૃષત્કુમ્ભં યથા ભિત્ત્વા તાવત્ તિષ્ઠતિ શક્તિમાન્ ॥ ૩.૧૪॥
અન્યચ્ચ-
ભૂમિર્મિત્રં   હિરણ્યં વા વિગ્રહસ્ય ફલ-ત્રયમ્ ।
નાસ્તેકમપિ યદેષાં વિગ્રહં ન સમાચરેત્ ॥ ૩.૧૫॥
ખનન્ન્ આખુ-બિલં સિંહઃ   પાષાણ-શકલાકુલમ્ ।
પ્રાપ્નોતિ નખ-ભઙ્ગં  હિ ફલં વા મૂષકો ભવેત્ ॥ ૩.૧૬॥

તસ્માન્ ન સ્યાત્ ફલં યત્ર પુષ્ટં યુદ્ધં તુ કેવલમ્ ।
ન હિ તત્ સ્વયમુત્પાદ્યં કર્તવ્યં ન કથઞ્ચન ॥ ૩.૧૭॥
બલીયસા સમાક્રાન્તો વૈતસીં  વૃત્તિમાશ્રયેત્ ।
વાઞ્છન્નભ્રંશિનીં  લક્ષ્મીં  ન ભૌજઙ્ગી  કદાચન ॥ ૩.૧૮॥
કુર્વન્ હિ વૈતસીં  વૃત્તિં  પ્રાપ્નોતિ મહતીં  શ્રિયમ્ ।
ભુજઙ્ગ -વૃત્તિમાપન્નો વધમર્હતિ કેવલમ્ ॥ ૩.૧૯॥
કૌર્મં સઙ્કોચમાસ્થાય પ્રહારાનપિ મર્ષયેત્ ।
કાલે કાલે ચ મતિમાન્ ઉત્તિષ્ઠેત્ કૃષ્ણ-સર્પવત્ ॥ ૩.૨૦॥
આગતં વિગ્રહં વિદ્વાન્ ઉપાયૈઃ પ્રશમં નયેત્ ।
વિજયસ્ય હનિત્યત્વાદ્રભસેન ન સમ્પતેત્ ॥ ૩.૨૧॥
બલિના સહ યોદ્ધવ્યમિતિ નાસ્તિ નિદર્શનમ્ ।
પ્રતિવાતં ન હિ ઘનઃ કદાચિદુપસર્પતિ ॥ ૩.૨૨॥
શત્રુણા ન હિ સન્દધ્યાત્ સુશ્લિષ્ટેનાપિ સન્ધિના ।
સુતપ્તમપિ પાનીયં શમયતેવ પાવકમ્ ॥ ૩.૨૩॥
ઉક્તં ચ-
સત્ય-ધર્મ-વિહીનેન ન સન્દધ્યાત્ કથઞ્ચન ।
સુગન્ધિતોઽપસાધુત્વાદચિરાદ્યાતિ વિક્રિયામ્ ॥ ૩.૨૪॥
તસ્માત્ તેન યોદ્ધવ્યમિતિ મે મતિઃ । ઉક્તં ચ યતઃ-
ક્રૂરો લુબ્ધોઽલસોઽસત્યઃ પ્રમાદી ભીરુરસ્થિરઃ ।
મૂઢો યોધાવમન્તા ચ સુખોચ્છેદ્યો ભવેદ્રિપુઃ ॥ ૩.૨૫॥
અપરં તેન પરાભૂતા વયમ્ । તદ્યદિ સન્ધાન-કીર્તનં કરિષ્યામસ્તદ્ભૂયોઽત્યન્તં કોપં કરિષ્યતિ । ઉક્તં ચ-
ચતુર્થોપાય-સાધ્યે તુ રિપૌ સાન્ત્વમપક્રિયા ।
સ્વેદ્યમામ-જ્વરં પ્રાજ્ઞઃ કોઽમ્ભસા પરિષિઞ્ચતિ ॥ ૩.૨૬॥
સામવાદાઃ સકોપસ્ય શત્રોઃ પ્રત્યુત દીપિકાઃ ।
પ્રતપ્તસ્યેવ સહસા સર્પિષસ્તોય  -બિન્દવઃ ॥ ૩.૨૭॥
પ્રમાણાભ્યધિકસ્યાપિ મહત્-સત્ત્વમધિષ્ઠિતઃ ।
પદં મૂર્ધ્નિ  સમાધત્તે કેસરી મત્ત-દન્તિનઃ ॥ ૩.૨૮॥
ઉત્સાહ-શક્તિ-સમ્પન્નો હન્યાચ્છત્રું લઘુર્ગુરુમ્ ।

યથા કણ્ઠીરવો નાગં ભારદ્વાજઃ પ્રચક્ષતે ॥ ૩.૨૯॥
માયયા શત્રવો વધ્યા અવધ્યાઃ સ્યુર્બલેન યે ।
યથા સ્ત્રી-રૂપમાસ્થાય હતો ભીમેન કીચકઃ ॥ ૩.૩૦॥
તથા ચ-
મૃત્યોરિવોગ્ર-દણ્ડસ્ય રાજ્ઞો યાન્તિ વશં દ્વિષઃ ।
સર્વંસહં તુ મન્યન્તે તૃણાય રિપવશ્ચ તમ્ ॥ ૩.૩૧॥
ન જાતુ શમનં યસ્ય તેજસ્તેજસ્વિ-તેજસામ્ ।
વૃથા જાતેન કિં  તેન માતુર્યૌવન-હારિણા ॥ ૩.૩૨॥
યા લક્ષ્મીર્નાનુલિપ્તાઙ્ગી  વૈર્શોણિત-કુઙ્કુમૈઃ  ।
કાન્તાપિ મનસઃ પ્રીતિં  ન સા ધત્તે મનસ્વિનામ્ ॥ ૩.૩૩॥
રિપુ-રક્તેન સંસિક્તા તત્-સ્ત્રી-નેત્રામ્બુભિસ્તથા ।
ન ભૂમિર્યસ્ય ભૂપસ્ય કા શ્લાઘા તસ્ય જીવિતે ॥ ૩.૩૪॥
બલોત્કટેન દુષ્ટેન મર્યાદા-રહિતેન ચ ।
ન સન્ધિ-વિગ્રહૌ નૈવ વિના યાનં પ્રશસ્યતે ॥ ૩.૩૫॥
દ્વિધાકારં ભવેદ્યાનં ભવેત્ પ્રાણાર્થ-રક્ષણમ્ ।
એકમન્યજ્ જિગીષોશ્ચ યાત્રાલક્ષણમુચ્યતે ॥ ૩.૩૬॥
કાર્ત્તિકે   વાથ ચૈત્રે વા વિજિગીષોઃ પ્રશસ્યતે ।
યાનમુત્કૃષ્ટ-વીર્યસ્ય શત્રુ-દેશે ન ચાન્યદા ॥ ૩.૩૭॥
અવસ્કન્દ-પ્રદાનસ્ય સર્વે કાલાઃ પ્રકીર્તિતાઃ   ।
વ્યસને વર્તમાનસ્ય શત્રોચ્છિદ્રાન્વિતસ્ય ચ ॥ ૩.૩૮॥
સ્વસ્થાનં સુદૃઢં કૃત્વા  શૂરૈશ્ચાતૈર્મહાબલૈઃ ।
પર-દેશં તતો ગચ્છેત્ પ્રણિધિ-વ્યાપ્તમગ્રતઃ ॥ ૩.૩૯॥
અજ્ઞાતવી-વધાસાર-તોય-શસ્યો વ્રજેત્ તુ યઃ ।
પર-રાષ્ટ્રં ન ભૂયઃ સ સ્વ-રાષ્ટ્રમધિગચ્છતિ ॥ ૩.૪૦॥
તત્ તે યુક્તં કર્તુમપસરણમ્ । અન્યચ્ચ-
તન્ ન યુક્તં પ્રભો કર્તું દ્વિતીયં યાનમેવ ચ ।
ન વિગ્રહો ન સન્ધાનં બલિના તેન પાપિના ॥ ૩.૪૧॥
અપરં કારણાપેક્ષયાપસરણં ક્રિયતે બુધૈઃ । ઉક્તં ચ-

યદપસરતિ મેષઃ કારણં તત્ પ્રહર્તું
મૃગ-પતિરપિ કોપાત્ સઙ્કુચતુત્પતિષ્ણુઃ ।
હૃદય-નિહિત-ભાવા ગૂઢ-મન્ત્ર-પ્રચારાઃ
કિમપિ વિગણયન્તો બુદ્ધિમન્તઃ સહન્તે ॥ ૩.૪૨॥
અન્યચ્ચ-
બલવન્તં રિપું દૃષ્ટ્વા દેશ-ત્યાગં કરોતિ યઃ ।
યુધિષ્ઠિર ઇવાપ્નોતિ પુનર્જીવન્  સ મેદિનીમ્ ॥ ૩.૪૩॥
યુધ્યતેઽહઙ્કૃતિં   કૃત્વા  દુર્બલો યો બલીયસા ।
સ તસ્ય વાઞ્છિતં કુર્યાદાત્મનશ્ચ કુલ-ક્ષયમ્ ॥ ૩.૪૪॥
તદ્બલવતાભિયુક્ત્સ્યાપસરણ-સમયોઽયં ન સન્ધેર્વિગ્રહસ્ય   ચ । એવમનુજીવિ-મન્ત્રોઽપસરણસ્ય ।
અથ તસ્ય વચનમાકર્ણ્ય પ્રજીવનમાહ-ભદ્ર ! ત્વમપાત્મનોઽભિપ્રાયં વદ ।
સોઽબ્રવીત્-દેવ ! મમ સન્ધિ-વિગ્રહ-યાનાનિ ત્રીણપિ ન પ્રતિભાન્તિ । વિશેષતશ્ચાસનં પ્રતિભાતિ । ઉક્તં ચ-
નક્રઃ સ્વ-સ્થાનમાસાદ્ય ગજેન્દ્રમપિ કર્ષતિ ।
સ એવ પ્રચ્યુતઃ સ્થાનાચ્છુનાપિ  પરિભૂયતે ॥ ૩.૪૫॥
તથા-
અભિયુક્તો બલવતા તિષ્ઠન્ દુર્ગે પ્રયત્નવાન્ ।
તત્રસ્થઃ સુહૃદાહ્વાનં કુર્વીતાત્મ-વિમુક્તયે ॥ ૩.૪૬॥
યો રિપોરાગમં શ્રુત્વા ભય-સન્ત્રસ્ત-માનસઃ ।
સ્વ-સ્થાનં હિ ત્યજેત્ તત્ર ન તુ ભૂયો વિશેચ્ચ સઃ ॥ ૩.૪૭॥
દંષ્ટ્રા -વિરહિતઃ સર્પો મદ-હીનો યથા ગજઃ ।
સ્થાન-હીનસ્તથા રાજા ગમ્યઃ સ્યાત્ સર્વ-જન્તુષુ ॥ ૩.૪૮॥
નિજ-સ્થાન-સ્થિતોઽપેકઃ શતં યોદ્ધું  સહેન્ નરઃ ।
શક્તાનામપિ શત્રૂણાં તસ્માત્ સ્થાનં ન સન્ત્યજેત્ ॥ ૩.૪૯॥
તસ્માદ્દુર્ગં  દૃઢં કૃત્વા  સુભટાસાર-સંયુતમ્ ।
પ્રાકાર-પરિખા-યુક્તં શસ્ત્રાદિભિરલઙ્કૃતમ્ ॥ ૩.૫૦॥
તિષ્ઠેન્ મધ્ય-ગતો નિત્યં યુદ્ધાય કૃત-નિશ્ચયઃ । જીવન્ સમ્પ્રાપ્ત્સ્યતિ રાજ્યં મૃતો વા સ્વર્ગમેષ્યતિ ॥ ૩.૫૧॥
(યુગ્મકમ્)
અન્યચ્ચ-
બલિનાપિ ન બાધ્યન્તે લઘવોઽપેક-સંશ્રયાઃ ।

વિપક્ષેણાપિ મરુતા યથૈક-સ્થાન-વીરુધાઃ ॥ ૩.૫૨॥
મહાનપેકજો વૃક્ષઃ બલવાન્ સુપ્રતિષ્ઠિતઃ ।
પ્રસહ્ય ઇવ વાતેન શક્યો ધર્ષયિતું યતઃ ॥ ૩.૫૩॥
અથ યે સંહતા વૃક્ષા સર્વતઃ સુપ્રતિષ્ઠિતાઃ ।
તે ન રૌદ્રાનિલેનાપિ હન્યન્તે હેક-સંશ્રયાત્ ॥ ૩.૫૪॥
એવં મનુષ્યમપેકં શૌર્યેણાપિ સમન્વિતમ્ ।
શક્યં દ્વિષન્તો મન્યન્તે હિંસન્તિ   ચ તતઃ પરમ્ ॥ ૩.૫૫॥
એવં પ્રજીવ-મન્ત્રઃ । ઇદમાસન-સંજ્ઞકમ્ ।
એતત્ સમાકર્ણ્ય ચિરઞ્જીવિનં પ્રાહ-ભદ્ર ! ત્વમપિ સ્વાભિપ્રાયં વદ ।
સોઽબ્રવીત્-દેવ ! ષાડ્ગુણ્ય-મધ્યે મમ સંશ્રયઃ સમ્યક્ પ્રતિભાતિ । તત્ તસ્યાનુષ્ઠાનં કાર્યમ્ । ઉક્તં ચ-
અસહાયઃ સમર્થોઽપિ તેજસ્વી કિં  કરિષ્યતિ ।
નિર્વાતે જ્વલિતો વહ્નિઃ સ્વયમેવ પ્રશામ્યતિ ॥ ૩.૫૬॥
સઙ્ગતિઃ  શ્રેયસી પુંસાં સ્વ-પક્ષે ચ વિશેષતઃ ।
તુષૈરપિ પરિભ્રષ્ટા ન પ્રરોહન્તિ તણ્ડુલાઃ ॥ ૩.૫૭॥
તદત્રૈવ સ્થિતેન ત્વયા કશ્ચિત્ સમર્થઃ સમાશ્રયણીયઃ, યો વિપત્-પ્રતિકારં કરોતિ । યદિ પુનસ્ત્વં સ્વ-સ્થાનં
ત્યક્ત્વાન્યત્ર યાસ્યસિ । તત્ કોઽપિ તે વાઙ્ -માત્રેણાપિ સહાયત્વં ન કરિષ્યતિ । ઉક્તં ચ, યતઃ-
વનાનિ દહતો વહ્નેઃ  સખી ભવતિ મારુતઃ ।
સ એવ દીપ-નાશાય કૃશે કસ્યાસ્તિ સૌહૃદમ્ ॥ ૩.૫૮॥
અથવા નૈતદેકાન્તં યદ્બલિનમેકં સમાશ્રયેત્ । લઘૂનામપિ સંશ્રયો રક્ષાયૈ એવ ભવતિ । ઉક્તં ચ, યતઃ-
સઙ્ઘાતવાન્  યથા વેણુર્નિવિડૈર્વેણુભિર્વૃતઃ   ।
ન શક્યેત સમુચ્છેત્તું દુર્બલોઽપિ યથા નૃપઃ ॥ ૩.૫૯॥
યદિ પુનરુત્તમ-સંશ્રયો ભવતિ તત્ કિમુચ્યતે ? ઉક્તં ચ-
મહાજનસ્ય સમ્પર્કઃ કસ્ય નોન્નતિ-કારકઃ ।
પદ્મ-પત્ર-સ્થિતં તોયં ધત્તે મુક્તા-ફલ-શ્રિયમ્ ॥ ૩.૬૦॥
તદેવં સંશ્રયં વિના ન કશ્ચિત્ પ્રતીકારો ભવતિ ઇતિ મેઽભિપ્રાયઃ । એવં ચિરઞ્જીવિ-મન્ત્રઃ ।
અથૈવમભિહિતે સ મેઘવર્ણો રાજા ચિરન્તનં પિતૃ-સચિવં દીર્ઘાયુષં સકલ-નીતિ-શાસ્ત્ર-પારઙ્ગતં  સ્થિરજીવિ-
નામાનં પ્રણમ્ય પ્રોવાચ-તાત ! યદેતે મયા પૃષ્ટાઃ સચિવાસ્તાવદત્ર-સ્થિતસ્યાપિ તવ તત્-પરીક્ષાર્થમ્, યેન ત્વં સકલં
શ્રુત્વા યદુચિતં તન્ મે સમાદિશસિ । તદ્યદુક્તં ભવતિ તસ્સમાદેશ્યમ્ ।

સ આહ-વત્સ ! સર્વૈરપેતૈર્નીતિ-શાસ્ત્રાશ્રયમુક્તં સચિવૈઃ । તદુપયુજ્યતે સ્વ-કાલોચિતં સર્વમેવ । પરમેષ
દ્વૈધીભાવસ્ય કાલઃ । ઉક્તં ચ-
અવિશ્વાસં સદા તિષ્ઠેત્ સન્ધિના વિગ્રહેણ ચ ।
દ્વૈધી-ભાવં સમાશ્રિત્ય પાપે શત્રૌ બલીયસિ ॥ ૩.૬૧॥
તચ્છત્રું વિશ્વાસ્યાવિશ્વસ્તૈર્લોભં દર્શયદ્ભિઃ સુખેનોચ્છિદ્યતે રિપુઃ । ઉક્તં ચ-
ઉચ્છેદ્યમપિ વિદ્વાંસો વર્ધયન્તરિમેકદા ।
ગુડેન વર્ધિતઃ   શ્લેષ્મા યતો નિઃશેષતાં વ્રજેત્ ॥ ૩.૬૨॥
તથા ચ-
સ્ત્રીણાં શત્રોઃ કુમિત્રસ્ય  પણ્ય-સ્ત્રીણાં વિશેષતઃ ।
યો ભવેદેક-ભાવોઽત્ર ન સ જીવતિ માનવઃ ॥ ૩.૬૩॥
કૃત્યં દેવ-દ્વિજાતીનામાત્મનશ્ચ ગુરોસ્તથા ।
એક-ભાવેન કર્તવ્યં શેષં દ્વૈધ-સમાશ્રિતમ્ ॥ ૩.૬૪॥
એકો ભાવઃ સદા શસ્તો યતીનાં ભાવિતાત્મનામ્ ।
શ્રી-લુબ્ધાનાં ન લોકાનાં વિશેષેણ મહી-ભુજામ્ ॥ ૩.૬૫॥
તદ્દ્વૈધીભાવં  સંશ્રિતસ્ય તવ સ્વ-સ્થાને વાસો ભવિષ્યતિ, લોભાશ્રયાચ્ચ શત્રુમુચ્ચાટયિષ્યસિ અપરં-યદિ
કિઞ્ચિચ્છિદ્રં તસ્ય પશ્યસિ, તદ્ગત્વા વ્યાપાદયિષ્યસિ ।
મેઘવર્ણ આહ-તાત મયા સોઽવિદિત સંશ્રયઃ । તત્ કથં તસ્ય છિદ્રં જ્ઞાસ્યામિ ?

સ્થિરજીવાહ-વત્સ ! ન કેવલં સ્થાનં, છિદ્રાણપિ તસ્ય પ્રકટીકરિષ્યામિ પ્રણધિભિઃ । ઉક્તં ચ-
ગાવો ગન્ધેન પશ્યન્તિ વેદૈઃ પશ્યન્તિ વૈ દ્વિજાઃ ।
ચારૈ પશ્યન્તિ રાજાનશ્ચક્ષુર્ભ્યામિતરે જનાઃ ॥ ૩.૬૬॥
ઉક્તં ચાત્ર વિષયે-
યસ્તીર્થાનિ નિજે પક્ષે પર-પક્ષે વિશેષતઃ ।
ગુપ્તૈશ્ચારૈર્નૃપો વેત્તિ ન સ દુર્ગતિમાપ્નુયાત્ ॥ ૩.૬૭॥
મેઘવર્ણ આહ-તાત, કાનિ તીર્થાનુચ્યન્તે ? કતિ સઙ્ખ્યાનિ ચ ? કીદૃશા ગુપ્તચરાઃ ? તત્ સર્વં નિવેદ્યતામિતિ ।
સ આહ-અત્ર વિષયે ભગવતા નારદેન યુધિષ્ઠિરઃ પ્રોક્તઃ । યચ્છત્રુ-પક્ષેઽષ્ટાદશ-તીર્થાનિ, સ્વ-પક્ષે પઞ્ચદશ ।
ત્રિભિસ્ત્રિભિર્ગુપ્તચરૈસ્તાનિ જ્ઞેયાનિ । તૈર્જ્ઞાતૈઃ સ્વ-પક્ષઃ પર-પક્ષશ્ચ વશ્યો ભવતિ । ઉક્તં ચ નારદેન યુધિષ્ઠિરં
પ્રતિ-
કચ્ચિદષ્ટદશાનેષુ સ્વ-પક્ષે દશ પઞ્ચ ચ ।
ત્રિભિસ્ત્રિભિરવિજ્ઞાતૈર્વેત્સિ તીર્થાનિ ચારકૈઃ ॥ ૩.૬૮॥

તીર્થ-શબ્દેનાયુક્ત-કર્માભિધીયતે । તદ્યદિ તેષાં કુત્સિતં  ભવતિ તત્ સ્વામિનોઽભિઘાતાય, યદિ પ્રધાનં ભવતિ
તદ્વૃદ્ધયે  સ્યાદિતિ । તદ્યથા-મન્ત્રી, પુરોહિતઃ, સેનાપતિઃ, યુવરાજઃ, દૌવારિકઃ, અન્તર્વાસિકઃ, પ્રશાસકઃ, સમાહર્તૃ-
સન્નિધાતૃ-પ્રદેષ્ટૃ-જ્ઞાપકાઃ, સાધનાધ્યક્ષઃ, ગજાધ્યક્ષઃ, કોશાધ્યક્ષઃ, દુર્ગપાલ-કરપાલ-સીમાપાલ-પ્રોત્કટ-ભૃત્યાઃ ।
એષાં ભેદેન દ્રાગ્રિપુઃ સાધ્યતે । સ્વ-પક્ષે ચ દેવી, જનની, કઞ્ચુકી, માલિકઃ, શય્યા-પાલકઃ, સ્પશાધ્યક્ષઃ,
સાંવત્સરિકઃ, ભિષગ્, તામ્બૂલ-વાહકઃ, આચાર્યઃ, અઙ્ગ -રક્ષકઃ, સ્થાન-ચિન્તકઃ, છત્રધરઃ, વિલાસિની । એષાં
વૈર-દ્વારેણ સ્વ-પક્ષે વિઘાતઃ । તથા ચ-
વૈદ્ય-સાંવત્સરાચાર્યાઃ સ્વ-પક્ષેઽધિકૃતાશ્ચરાઃ ।
તથાહિ-તુણ્ડિકોન્મત્તાઃ સર્વં જાનન્તિ શત્રુષુ ॥ ૩.૬૯॥
તથા ચ-
કૃત્વા  કૃત્ય-વિદસ્તીર્થેષ્વન્તઃ પ્રણિધયઃ પદમ્ ।
વિદાઙ્કુર્વન્તુ  મહતસ્તલં વિદ્વિષદમ્ભસઃ ॥ ૩.૭૦॥
એવં મન્ત્રિ-વાક્યમાકર્ણ્યાત્રાન્તરે મેઘવર્ણ આહ-તાત ! અથ કિં  નિમિત્તમેવંવિધં પ્રાણાન્તિકં સદૈવ વાયસોલૂકાનાં
વૈરમ્ ?
સ આહ-વત્સ ! કદાચિદ્ધંસ-શુક-કોકિલ-ચાતક-ઉલૂક-મયૂર-કપાત-પારાવત-વિષ્કિર-પ્રભૃતયઃ સર્વેઽપિ પક્ષિણઃ
સમેત્ય સોદ્વેગં મન્ત્રયિતુમારબ્ધાઃ । અહો અસ્માકં તાવદ્વૈનતેયો રાજા, સ ચ વાસુદેવ-ભક્તો ન કામપિ
ચિન્તામસ્માકં કરોતિ । તત્ કિં  તેન વૃથાસ્વામિના ? યો લુબ્ધક-પાશૈર્નિત્યં  નિબધ્યમાનાનાં ન રક્ષાં વિધત્તે । ઉક્તં
ચ-
યો ન રક્ષતિ વિત્રસ્તાન્ પીડ્યમાનાન્ પરૈઃ સદા ।
જન્તૂન્ પાર્થિવ  -રૂપેણ સ કૃતાન્તો ન સંશયઃ ॥ ૩.૭૧॥
યદિ ન સ્યાન્ નરપતિઃ સમ્યઙ્ નેતાઃ તતઃ પ્રજાઃ ।
અકર્ણધારા જલધૌ વિપ્લવેતેહ નૌરિવ ॥ ૩.૭૨॥
ષડ્ ઇમાન્ પુરુષો જહ્યાદ્ભિન્નાં નાવમિવાર્ણવે ।
અપ્રવક્તારમાચાર્યમનધીયાનં ઋત્વિજમ્ ॥ ૩.૭૩॥
અરક્ષિતારં રાજાનં ભાર્યાં ચાપિર્ય-વાદિનીમ્ । ગ્રામ-કામં ચ ગોપાલં વન-કામં ચ નાપિતમ્ ॥ ૩.૭૪॥ (યુગ્મમ્)
તત્, સઞ્ચિત્યાન્યઃ કશ્ચિદ્રાજા વિહઙ્ગમાનાં  ક્રિયતામિતિ । અથ તૈર્ભદ્રાકારમુલૂકમવલોક્ય સર્વૈરભિહિતમ્-યદેષ
ઉલૂકો રાજાસ્માકં ભવિષ્યતિ, તદાનીયન્તાં નૃપાભિષેક-સમ્બન્ધિનઃ સમ્ભારાઃ ઇતિ ।
અથ સાધિતે વિવિધ-તીર્થોદકે, પ્રગુણીકૃતેઽષ્ટોત્તર-શત-મૂલિકા-સઙ્ઘાતે  પ્રદત્તે સિંહાસને  , વર્તિતે   સપ્તદ્વીપ-સમુદ્ર-
ભૂધર-વિચિત્રે ધરિત્રી-મણ્ડલે, પ્રસ્તારિતે વ્યાઘ્ર-ચર્મણિ આપૂરિતેષુ હેમ-કુમ્ભેષુ દીપેષુ વાદ્યેષુ ચ સજ્જીકૃતેષુ
દર્પણાદિષુ માઙ્ગલ્ય -વસ્તુષુ, પઠત્સુ વન્દિ-મુખ્યેષુ, વેદોચ્ચારણ-પરેષુ સમુદિત-મુખેષુ બ્રાહ્મણેષુ, ગીત-પરે
યુવતિ-જને,આનીતાયામગ્ર-મહિષ્યાં કૃકાલિકાયામ્,ઉલૂકોઽભિષેકાર્થં યાવત્ સિંહાસને   ઉપવિશતિ તાવત્ કુતોઽપિ

વાયસઃ સમાયાતઃ સોઽચિન્તયત્-અહો ! કિમેષ સકલ-પક્ષિ-સમાગમો મહોત્સવશ્ચ ?અથતે પક્ષિણસ્તં દૃષ્ટ્વા મિથઃ
પ્રોચુઃ । પક્ષિણાં મધ્યે વાયસશ્ચતુરઃ શ્રૂયતે । ઉક્તં ચ-
નરાણાં નાપિતો ધૂર્તઃ પક્ષિણાં ચૈવ વાયસઃ ।
દંષ્ટ્રિણાં ચ શ‍ૃગાલસ્તુ શ્વેભિક્ષુસ્તપસ્વિનામ્ ॥ ૩.૭૫॥
તદસ્યાપિ વચનં ગ્રાહ્યમ્ । ઉક્તં ચ-
બહુધા બહુભિઃ  સાર્ધં ચિન્તિતાઃ સુનિરૂપિતાઃ ।
કથઞ્ચિન્ ન વિલીયન્તે વિદ્વદ્ભિશ્ચિન્તિતા નયાઃ ॥ ૩.૭૬॥
અથ વાયસઃ સમેત્ય તાન્ આહ-અહો ! કિં  મહાજન-સમાગમોઽયં પરમ-મહોત્સવશ્ચ ।
તે પ્રોચુઃ-ભોઃ ! નાસ્તિ કશ્ચિદ્વિહઙ્ગમાનાં  રાજા, તદસ્યોલૂકસ્ય વિહઙ્ગ -રાજ્યાભિષેકો નિરૂપિતસ્તિષ્ઠતિ સમસ્ત-
પક્ષિભિઃ । તત્ત્વમપિ સ્વ-મતં દેહિ । પ્રસ્તાવે સમાગતોઽસિ ।
અથાસૌ કાકો વિહસ્યાહ-અહો ! ન યુક્તમેતત્ । યન્ મયૂર-હંસ-કોકિલ-ચક્રવાક-શુક-કારણ્ડવ-હારીત-
સારસાદિષુ પક્ષિ-પ્રધાનેષુ વિદ્યમાનેષુ દિવાન્ધસ્યાસ્ય કરાલ-વક્ત્રસ્યાભિષેકઃ ક્રિયતે । તત્રૈતન્ મમ મતમ્ ।
યતઃ-
વક્ર-નાસં સુજિહ્માક્ષં ક્રૂરમપ્રિય-દર્શનમ્ ।
અક્રુદ્ધસ્યેદૃશં વક્ત્રં ભવેત્ ક્રુદ્ધસ્ય કીદૃશમ્ ॥ ૩.૭૭॥
સ્વભાવ-રૌદ્રમત્યુગ્રં ક્રૂરમપ્રિય-વાદિનમ્ ।
ઉલૂકં નૃપતિં  કૃત્વા  કા નઃ સિદ્ધિર્ભવિષ્યતિ ॥ ૩.૭૮॥
અપરં વૈનતેયે સ્વામિનિ સ્થિતે કિમેષ દિવાન્ધઃ ક્રિયતે રાજા ? તદ્યદ્યપિ ગુણવાન્ ભવતિ, તથાપેકસ્મિન્ સ્વામિનિ
સ્થિતે નાન્યો ભૂપઃ પ્રશસ્યતે ।
એક એવ હિતાર્થાય તેજસ્વી પાર્થિવો   ભુવઃ ।
યુગાન્ત ઇવ ભાસ્વન્તો બહવોઽત્ર વિપત્તયે ॥ ૩.૭૯॥
તત્ તસ્ય નામ્નાપિ યૂયં પરેષામગમ્યા ભવિષ્યથ । ઉક્તં ચ-
ગુરૂણાં નામ-માત્રેઽપિ ગૃહીતે સ્વામિ-સમ્ભવે ।
દુષ્ટાનાં પુરતઃ ક્ષેમં તત્-ક્ષણાદેવ જાયતે ॥ ૩.૮૦॥
તથા ચ-
વ્યપદેશેન મહતાં સિદ્દિઃ સઞ્જાયતે પરા ।
શશિનો વ્યપદેશેન વસન્તિ શશકાઃ સુખમ્ ॥ ૩.૮૧॥
પક્ષિણ ઊચુઃ-કથમેતત્ ?
સઆહ-

કથા ૧ ચતુર્દન્ત-નામ-મહા-ગજ-કથા
કસ્મિંશ્ચિદ્વને   ચતુર્દન્તો નામ મહા-ગજો યૂથાધિપઃ પ્રતિવસતિ સ્મ । તત્ર કદાચિન્ મહતનાવૃષ્ટિઃ સઞ્જાતા પ્રભૂત-
વર્ષાણિ યાવત્ । તયા તડાગ-હ્રદ -પલ્વલ-સરાંસિ શોષમુપગતાનિ ।અથતૈઃ સમસ્ત-ગજૈઃ સ ગજરાજઃ પ્રોક્તઃ-દેવ
! પિપાસાકુલા ગજ-કલભા મૃત-પ્રાયા અપરે મૃતાશ્ચ । તદન્વિષ્યતાં કશ્ચિજ્ જલાશયો યત્ર જલ-પાનેન સ્વસ્થતાં
વ્રજન્તિ ।
તતશ્ચિરં ધ્યાત્વા તેનાભિહિતમસ્તિ મહા-હ્રદો  વિવિક્તે પ્રદેશેસ્થલ-મધ્ય-ગતઃ પાતાલ-ગઙ્ગા -જલેન સદૈવ પૂર્ણઃ ।
તત્ તત્ર ગમ્યતાં ઇતિ ।
તથાનુષ્ટ્ઃઇતે  પઞ્ચરાત્રમુપસર્પદ્ભિઃ સમાસાદિતસ્તૈઃ સ હ્રદઃ  । તત્ર સ્વેચ્છયા જલમવગાહ્યાસ્તમનવેલાયાં
નિષ્ક્રાન્તાઃ । તસ્ય ચ હ્રદસ્ય સમન્તાચ્છશક-બિલાનિ અસઙ્ખ્યાનિ સુકોમલ-ભૂમૌ તિષ્ઠન્તિ । તાનપિ સમસ્તૈરપિ
તૈર્ગજૈરિતસ્તતો ભ્રમદ્ભિઃ પરિભગ્નાનિ । બહવઃ શશકાઃ ભગ્ન-પાદ-શિરો-ગ્રીવા વિહિતાઃ । કેચિન્ મૃતાઃ કેચિજ્
જીવ-શેષા જાતાઃ ।
અથ ગતે તસ્મિન્ ગજ-યૂથે શશકાઃ સોદ્વેગા ગજપાદ-ક્ષુણ્ણ-સમાવાસાઃ કેચિદ્ભગ્ન-પાદાઃ । અન્યે જર્જરિત-
કલેવરા રુધિર-પ્લુતાઃ । અન્યે હત-શિશવો બાષ્પ-પિહિત-લોચનાઃ સમેત્ય મિથો મન્ત્રં ચક્રુઃ -અહો વિનષ્ટા વયમ્ ।
નિત્યમેવૈતદ્ગજ-યૂથમાગમિષ્યતિ યતો નાન્યત્ર જલમસ્તિ । તત્ સર્વેષાં નાશો ભવિષ્યતિ । ઉક્તં ચ-
સ્પૃશન્નપિ ગજો હન્તિ જિઘ્રન્નપિ ભુજઙ્ગમઃ  ।
હસન્નપિ નૃપો હન્તિ માનયન્નપિ દુર્જનઃ ॥ ૩.૮૨॥
તચ્ચિન્ત્યતાં કશ્ચિદુપાયઃ । તત્રૈકઃ પ્રોવાચ-ગમ્યતાં દેશ-ત્યાગેન । કિમન્યત્ ? ઉક્તં ચ મનુના વ્યાસેન ચ-
ત્યજેદેકં કુલસ્યાર્થે ગ્રામસ્યાર્થે કુલં ત્યજેત્ ।
ગ્રામં જનપદસ્યાર્થે આત્માર્થે પૃથિવીં  ત્યજેત્ ॥ ૩.૮૩॥
ક્ષેમ્યાં શસ્ય-પ્રદાં નિત્યં પશુ-વૃદ્ધિ-કરીમપિ ।
પરિત્યજેન્ નૃપો ભૂમિમાત્માર્થમવિચારયન્ ॥ ૩.૮૪॥
આપદર્થે ધનં રક્ષેદ્દારાન્ રક્ષેદ્ધનૈરપિ ।
આત્માનં સતતં રક્ષેદ્દારૈરપિ ધનૈરપિ ॥ ૩.૮૫॥
તતશ્ચાન્યે પ્રોચુઃ-ભોઃ ! પિતૃ-પૈતામહં સ્થાનં ન શક્યતે સહસા ત્યક્તુમ્ । તત્ ક્રિયતાં તેષાં કૃતે કાચિદ્વિભીષિકા ।
યત્ કથમપિ દૈવાન્ ન સમાયાન્તિ । ઉક્તં ચ-
નિર્વિષેણાપિ   સર્પેણ કર્તવ્યા મહતી ફટા ।
વિષં ભવતુ મા વાસ્તુ ફટાટોપો ભયઙ્કરઃ ॥ ૩.૮૬॥
અથાન્યે પ્રોચુઃ-યદેવં તતસ્તેષાં મહદ્વિભીષિકા-સ્થાનમસ્તિ યેન નાગમિષ્યન્તિ । સા ચ ચતુર-દૂતાયત્તા વિભીષિકા
। યતો વિજયદત્તો નામાસ્મત્-સ્વામી શશકશ્ચન્દ્ર-મણ્ડલે નિવસતિ । તત્ પ્રેષ્યતાં કશ્ચિન્ મિથ્યા-દૂતો યૂથાધિપ-
સકાશં યચ્ચન્દ્રસ્ત્વામત્ર હ્રદ  આગચ્છન્તં નિષેધયતિ, યતોઽસ્મત્-પરિગ્રહોઽસ્ય સમન્તાદ્વસતિ । એવમભિહિતે

શ્રદ્ધેય-વચનાત્ કદાપિ નિવર્તતે । અથાન્યે પ્રોચુઃ-યદેવં તદસ્તિ લમ્બકર્ણો નામ શશકઃ । સ ચ વચન-રચના-ચતુરો
દૂત-કર્મજ્ઞઃ । સ તત્ર પ્રેષ્યતામિતિ । ઉક્તં ચ-
સાકારો નિઃસ્પૃહો વાગ્મી નાના-શાસ્ત્ર-વિચક્ષણઃ ।
પર-ચિત્તાવગન્તા ચ રાજ્ઞો દૂતઃ સ ઇષ્યતે ॥ ૩.૮૭॥
અન્યચ્ચ-
યો મૂર્ખં લૌલ્ય-સમ્પન્નં રાજ-દ્વારિકમાચરેત્ ।
મિથ્યા-વાદં વિશેષેણ તસ્ય કાર્યં ન સિધ્યતિ ॥ ૩.૮૮॥
તદન્વિષ્યતાં યદસ્માદ્વ્યસનાદાત્મનાં સુનિર્મુક્તિઃ ।
અથાન્યે પ્રોચુઃ-અહો યુક્તમેતત્ । નાન્યઃ કશ્ચિદુપાયોઽસ્માકં જીવિતસ્ય । તથૈવ ક્રિયતામ્ ।
અથ લમ્બકર્ણો ગજ-યૂથાધિપ-સમીપે નિરૂપિતો ગતશ્ચ । તથાનુષ્ઠિતે લમ્બકર્ણોઽપિ ગજ-માર્ગમાસાદ્યાગમ્યં
સ્થલમારુહ્ય તં ગજમુવાચ-ભોઃ ભોઃ દુષ્ટ-ગજ ! કિમેવં લીલયા નિઃશઙ્કયાત્ર ચન્દ્ર-હ્રદ  આગચ્છસિ ? તન્ નાગન્તવ્યં
નિવર્ત્યતામિતિ ।
તદાકર્ણ્ય વિસ્મિત-મના ગજઆહ-ભોઃ ! કસ્ત્વમ્ ?
સઆહ-અહં લમ્બકર્ણો નામ શશકશ્ચન્દ્ર-મણ્ડલે વસામિ । સામ્પ્રતં ભગવતા ચન્દ્રમસા તવ પાર્શ્વે પ્રહિતો દૂતઃ ।
જાનાતેવ ભવાન્ । યથાર્થ-વાદિનો દૂતસ્ય ન દોષઃ કરણીયઃ । દૂત-મુખા હિ રાજાનઃ સર્વ એવ । ઉક્તં ચ-
ઉદ્યતેષ્વપિ શસ્ત્રેષુ બન્ધુ-વર્ગ-વધેષ્વપિ ।
પુરુષાણપિ જલ્પન્તો વધ્યા દૂતા ન ભૂભુજા ॥ ૩.૮૯॥
તચ્છ્રુત્વા  સઆહ-ભોઃ શશક ! તત્ કથય ભગવતશ્ચન્દ્રમસઃ સન્દેશમ્ । યેન સત્વરં ક્રિયતે ।
સ આહ-ભવતાતીત-દિવસે યૂથેન સહાગચ્છતા પ્રભૂતાઃ શશકા નિપાતિતાઃ । તત્ કિં  ન વેત્તિ ભવાન્ । યન્ મમ
પરિગ્રહોઽયમ્ । તદ્યદિ જીવિતેન તે પ્રયોજનં તદા કેનાપિ પ્રયોજનેનાપત્ર હ્રદે  નાગન્તવ્યમિતિ સન્દેશઃ ।
ગજઆહ-અથ ક્વ વર્તતે ભગવાન્ સ્વામી ચન્દ્રઃ ।
સ આહ-અત્ર હ્રદે સામ્પ્રતં શશકાનાં ભવદ્યૂથ-મથિતાનાં હત-શેષાણાં સમાશ્વાસનાય સમાયાતસ્તિષ્ઠતિ । અહં
પુનસ્તવાન્તિકં પ્રેષિતઃ ।
ગજઆહ-યદેવં તદ્દર્શય મે તં સ્વામિનં યેન પ્રણમ્યાન્યત્ર ગચ્છામિ ।
શશકઆહ-આગચ્છ મયા સહૈકકી યેન દર્શયામિ ।
તથાનુષ્ઠિતે શશકો નિશા-સમયે તં હ્રદ -તીરે નીત્વા જલ-મધ્યે સ્થિતં ચન્દ્ર-બિમ્બમદર્શયત્ । આહ ચ-ભોઃ એષ નઃ
સ્વામી જલ-મધ્યે સમાધિસ્થસ્તિષ્ઠતિ તન્-નિભૃતં પ્રણમ્ય વ્રજેતિ । નો ચેત્, સમાધિ-ભઙ્ગ -ભયાદ્ભૂયોઽપિ પ્રભૂતં
કોપં કરિષ્યતિ ।
અથ ગજોઽપિ ત્રસ્ત-મનાસ્તં પ્રણમ્ય પુનર્ગમનાય પ્રસ્થિતઃ । શશકશ્ચ તદ્દિનાદારભ્ય સપરિવારાઃ સુખેન સ્વેષુ
સ્થાનેષુ તિષ્ઠન્તિ સ્મ ।
અતોઽહં બ્રવીમિ વ્યપદેશેન મહતામિતિ । અપિ ચ-

ક્ષુદ્રમલસં કાપુરુષં વ્યસનિનમકૃતજ્ઞં જીવિત-કામઃ ।
પૃષ્ઠ-પ્રલપન-શીલં સ્વામિત્વે નાભિયોજયેત્ ॥ ૩.૯૦॥
તથા ચ-
ક્ષુદ્રમર્થપતિં  પ્રાપ્ય ન્યાયાન્વેષણ-તત્-પરૌ ।
ઉભાવપિ ક્ષયં પ્રાપ્તૌ પુરા શશક-પિઞ્જલૌ ॥ ૩.૯૧॥
તે પ્રોચુઃ-કથમેતત્ ?
સઆહ-

કથા ૨ શશ-કપિઞ્જલ-કથા
કસ્મિંશ્ચિદ્વૃક્ષે    પુરાહમવસમ્ । તત્રાધસ્તાત્ કોટરે કપિઞ્જલો નામ ચટકઃ પ્રતિવસતિ સ્મ । અથ
સદૈવાસ્તમનવેલાયામાગતયોર્દ્વયોરનેક-સુભાષિત-ગોષ્ઠ્યા દેવર્ષિ  -બ્રહ્મર્ષિ  -રાજર્ષિ  -પુરાણ-ચરિત-કીર્તનેન ચ
પર્યટન-દૃષ્ટાનેક-કૌતૂહલ-પ્રકથનેન ચ પરમ-સુખમનુભવતોઃ કાલો વ્રજતિ । અથ કદાચિત્ કપિઞ્જલઃ પ્રાણ-

યાત્રાર્થમન્યૈશ્ચટકૈઃ સહાન્યં પક્વ-શાલિ-પ્રાઞં દેશં ગતઃ । તતો યાવન્ નિશા-સમયેઽપિ નાયાતસ્તાવદહં
સોદ્વેગ-મનાસ્તદ્વિપ્રયોગ-દુઃખિતશ્ચિન્તિતવાન્-અહો કિમદ્ય કપિઞ્જલો નાયાતઃ । કિં  કેનાપિ પાશેન બદ્ધઃ ?આહો
સ્વિત્ કેનાપિ વ્યાપાદિતઃ ? સર્વથા યદિ કુશલો ભવતિ, યન્ માં વિના ન તિષ્ઠતિ ।
એવં મે ચિન્તયતો બહૂનન્યાનિવ્યતિક્રાન્તાનિ। તતશ્ચતત્ર કોટરે કદાચિચ્છીઘ્રગો નામશશકોઽસ્તમનવેલાયામાગત્ય
પ્રવિષ્ટઃ । મયાપિ કપિઞ્જલ-નિરાશત્વેન ન નિવારિતઃ ।અથાન્યસ્મિન્નહનિ કપિઞ્જલઃ શાલિ-ભક્ષણાદતીવ પીવર-
તનુઃ સ્વાશ્રયં સ્મૃત્વા ભૂયોઽપત્રૈવ સમાયાતઃ । અથવા સાધ્વિદમુચ્યતે-
ન તાદૃગ્જાયતે સૌખ્યમપિ સ્વર્ગે શરીરિણામ્ ।
દારિદ્ર્યેઽપિ હિ યાદૃક્ સ્યાત્ સ્વ-દેશે સ્વ-પુરે ગૃહે ॥ ૩.૯૨॥
અથાસૌ કોટરાન્તર્ગતં શશકં દૃષ્ટ્વા સાક્ષેપમાહ-ભોઃ શશક ! ન ત્વયા સુન્દરં કૃતં, યન્ મમાવસથ-સ્થાને પ્રવિષ્ટોઽસિ
। તચ્છીઘ્રં નિષ્ક્રમ્યતામ્ ।
શશકઆહ-ન તવેદં ગૃહમ્, કિન્તુ મમૈવ । તત્ કિં  મિથ્યા પરુષાણિ જલ્પસિ ? ઉક્તં ચ-
વાપી-કૂપ-તડાગાનાં દેવાલય-કુજન્મનામ્ ।
ઉત્સર્ગાત્ પરતઃ સ્વામ્યમપિ કર્તું ન શક્યતે ॥ ૩.૯૩॥
તથા ચ-
પ્રત્યક્ષં યસ્ય યદ્ભુક્તં ક્ષેત્રાદ્યં દશ વત્સરાન્ ।
તત્ર ભુક્તિઃ પ્રમાણં સ્યાદ્ન સાક્ષી નાક્ષરાણિ વા ॥ ૩.૯૪॥
માનુષાણામયં ન્યાયો મુનિભિઃ પરિકીર્તિતઃ   ।
તિરશ્ચાં ચ વિહઙ્ગાનાં  યાવદેવ સમાશ્રયઃ ॥ ૩.૯૫॥

તન્ મમૈતદ્ગૃહમ્ , ન તવેતિ ।
કપિઞ્જલ આહ-ભોઃ ! યદિ સ્મૃતિં  પ્રમાણીકરોષિ, તદાગચ્છ મયા સહ યેન સ્મૃતિ-પાઠકં પૃષ્ટ્વા સ યસ્ય દદાતિ સ
ગૃહ્ણાતુ ।
તથાનુષ્ઠિતે મયાપિ ચિન્તિતં-કિમત્ર ભવિષ્યતિ ? મયા દ્રષ્ટવ્યોઽયં ન્યાયઃ । તતઃ કૌતુકાદહમપિ તાવનુપ્રસ્થિતઃ ।
અત્રાન્તરે તીક્ષ્ણદંષ્ટ્રો  નામારણ્ય-માર્જારસ્તયોર્વિવાદં   શ્રુત્વા માર્ગાસન્નં નદી-તટમાસાદ્ય કૃત-કુશોપગ્રહો નિમીલિત-
નયન ઊર્ધ્વ-બાહુરર્ધ -પાદ-સ્પૃષ્ટ-ભૂમિઃ શ્રી-સૂર્યાભિમુખ ઇમાં ધર્મોપદેશનામકરોત્-અહો ! અસારોઽયં સંસારઃ ।
ક્ષણ-ભઙ્ગુરાઃ  પ્રાણાઃ । સ્વપ્ન-સદૃશઃ પ્રિય-સમાગમઃ । ઇન્દ્ર-જાલવત્ કુટુમ્બ-પરિગ્રહોઽયમ્ । તદ્ધર્મં મુક્ત્વા
નાન્યા ગતિરસ્તિ । ઉક્તં ચ-
અનિત્યાનિ શરીરાણિ વિભવો નૈવ શાશ્વતઃ ।
નિત્યં સન્નિહિતો મૃત્યુઃ કર્તવ્યો ધર્મ-સઙ્ગ્રહઃ  ॥ ૩.૯૬॥
યસ્ય ધર્મ-વિહીનાનિ દિનાનાયાન્તિ યાન્તિ ચ ।
સ લોહકાર-ભસ્ત્રેવ શ્વસન્નપિ ન જીવતિ ॥ ૩.૯૭॥
નાચ્છાદયતિ કૌપીનં ન દંશ-મશકાપહમ્ ।
શુનઃ-પુચ્છમિવ વ્યર્થં પાણ્ડિત્યં ધર્મ-વર્જિતમ્   ॥ ૩.૯૮॥
અન્યચ્ચ-
પુલાકા ઇવ ધાન્યેષુ પૂતિકા ઇવ્પક્ષિષુ ।
મશકા ઇવ મર્ત્યેષુ યેષાં ધર્મો ન કારણમ્ ॥ ૩.૯૯॥
શ્રેયઃ પુષ્પ-ફલં વૃક્ષાદ્દધ્નઃ શ્રેયો ઘૃતં સ્મૃતમ્ ।
શ્રેયસ્તૈલં ચ પુણ્યાકાચ્છ્રેયાન્  ધર્મસ્તુ માનુષાત્ ॥ ૩.૧૦૦॥
સૃષ્ટા મૂત્ર-પુરીષાર્થમાહારાય ચ કેવલમ્ ।
ધર્મ-હીનાઃ પરાર્થાય પુરુષાઃ પશવો યથા ॥ ૩.૧૦૧॥
સ્થૈર્યં સર્વેષુ કૃત્યેષુ શંસન્તિ નય-પણ્ડિતાઃ ।
બહ્વન્તરાય-યુક્તસ્ય ધર્મસ્ય ત્વરિતા ગતિઃ ॥ ૩.૧૦૨॥
સઙ્ક્ષેપાત્ કથ્યતે ધર્મો જનાઃ કિં  વિસ્તરેણ વઃ ।
પરોપકારઃ પુણ્યાય પાપાય પર-પીડનમ્ ॥ ૩.૧૦૩॥
શ્રૂયતાં ધર્મ-સર્વસ્વં શ્રુત્વા ચૈવાવધાર્યતામ્ ।
આત્મનઃ પ્રતિકૂલાનિ પરેષાં ન સમાચરેત્ ॥ ૩.૧૦૪॥

અથ તસ્ય તાં ધર્મોપદેશનાં શ્રુત્વા શશક આહ-ભોઃ ભોઃ કપિઞ્જલ ! એષ નદી-તીરે તપસ્વી ધર્મ-વાદી તિષ્ઠતિ ।
તદેનં પૃચ્છાવઃ ।
કપિઞ્જલઆહ-નનુ સ્વભાવતોઽયમસ્માકં શત્રુ-ભૂતઃ । તદ્દૂરે  સ્થિત્વા પૃચ્છાવઃ । કદાચિદસ્ય વ્રત-વૈકલ્યં સમ્પદ્યેત
। તતો દૂરસ્થો તાવૂચતુઃ-ભોસ્તપસ્વિન્ ! ધર્મોપદેશક !આવયોર્વિવાદો   વર્તતે । તદ્ધર્મ-શાસ્ત્ર-દ્વારેણાસ્માકં નિર્ણયં
કુરુ । યો હીનવાદી સ તે ભક્ષ્ય ઇતિ ।
સઆહ-ભદ્રૌ ! મા મૈવં વદતમ્ । નિવૃત્તોઽહં નરક-માર્ગાદ્ધિંસા  -કર્મણઃ । અહિંસૈવ   ધર્મ-માર્ગઃ । ઉક્તં ચ-
અહિંસા  -પૂર્વકો ધર્મો યસ્માત્ સર્વ-હિતે રતઃ ।
યૂકા-મત્-કુણ-દંશાદીંસ્તસ્માત્  તાનપિ રક્ષયેત્ ॥ ૩.૧૦૫॥
હિંસકાનપિ   ભૂતાનિ યો હિંસતિ   સ નિર્ઘૃણઃ ।
સ યાતિ નરકં ઘોરં કિં  પુનર્યઃ શુભાનિ ચ ॥ ૩.૧૦૬॥
એતેઽપિ યે યાજ્ઞિકા યજ્ઞ-કર્મણિ પશૂન્ વ્યાપાદયન્તિ, તે મૂર્ખાઃ । પરમાર્થં શ્રુતેર્ન જાનન્તિ । તત્ર
કિલૈતદુક્તમજયૈષ્ટવ્યમ્ । અજા વ્રીહયસ્તાવત્ સપ્ત-વાર્ષિકાઃ   કથ્યન્તે ન પુનઃ પશુ-વિશેષઃ । ઉક્તં ચ-
વૃક્ષાંશ્છિત્ત્વા પશૂન્ હત્વા કૃત્વા  રુધિર-કર્દમમ્ ।
યદેવં ગમ્યતે સ્વર્ગં નરકં કેન ગમ્યતે ॥ ૩.૧૦૭॥
તન્ નાહં ભક્ષયામિ । પરં જય-પરાજય-નિર્ણયં કરિષ્યામિ । કિન્ત્વહં વૃદ્ધો દૂરાન્ ન યથાવચ્છૃણોમિ  । એવં જ્ઞાત્વા
મમસમીપ-વર્તિનો   ભૂત્વા મમાગ્રે ન્યાયં વદતં, યેન વિજ્ઞાય, વિવાદ-પરમાર્થં વચો વદતો મે પર-લોક-બાધા નભવતિ
। ઉક્તં ચ-
માનાદ્વા યદિ વા લોભાત્ ક્રોધાદ્વા યદિ વા ભયાત્ ।
યો ન્યાયમન્યથા બ્રૂતે સ યાતિ નરકં નરઃ ॥ ૩.૧૦૮॥
પઞ્ચ પશ્વનૃતે હન્તિ દશ હન્તિ ગવાનૃતે ।
શતં કન્યાનૃતે હન્તિ સહસ્રં પુરુષાનૃતે ॥ ૩.૧૦૯॥
ઉપવિષ્ટઃ સભા-મધ્યે યો ન વક્તિ સ્ફુટં વચઃ ।
તસ્માદ્દૂરેણ  સ ત્યાજ્યો ન યો વા કીર્તયેદૃતમ્ ॥ ૩.૧૧૦॥
તસ્માદ્વિશ્રબ્ધૌ મમ કર્ણોપાન્તિકે સ્ફુટં નિવેદયતમ્ । કિં  બહુના, તેન ક્ષુદ્રેણ તથા તૌ પૂર્ણં વિશ્વાસિતૌ યથા
તસ્યોત્સઙ્ગ -વર્તિનૌ   જાતૌ । તતશ્ચ તેનાપિ સમ-કાલમેવૈકઃ પાદાન્તેનાક્રાન્તોઽન્યો દંષ્ટ્રાક્રકચેન  ચ તતો ગત-પ્રાણૌ
ભક્ષિતાવિતિ । અતોઽહં બ્રવીમિ-ક્ષુદ્રમર્થ-પતિં  પ્રાપ્ય (૯૧) ઇતિ ।
ભવન્તોઽપેનં દિવાન્ધં ક્ષુદ્રમર્થ-પતિમાસાદ્ય રાત્ર્યન્ધાઃ સન્તઃ શશક-પિઞ્જલ-માર્ગેણ યાસ્યન્તિ । એવં જ્ઞાત્વા
યદુચિતં તદ્વિધેયમ્ । અથ તસ્ય તદ્વચનમાકર્ણ્ય સાધ્વનેનાભિહિતમિતુક્તા, ભૂયોઽપિ પાર્થિવાથં   સમેત્ય
મન્ત્રયિષ્યામહે ઇતિ બ્રુવાણાઃ સર્વે પક્ષિણો યથાભિમતં જગ્મુઃ । કેવલમવશિષ્ટો ભદ્રાસનોપવિષ્ટોઽભિષેકાભિમુખો
દિવાન્ધઃ કૃકાલિકયા સહાસ્તે । આહ ચ-કઃ કોઽત્ર ભોઃ ! કિમદ્યાપિ ન ક્રિયતે મમાભિષેકઃ ?

ઇતિ શ્રુત્વા કૃકાલિકયાભિહિતમ્-ભદ્ર ! કુતોઽયં વિઘ્નસ્તે કાકેન ? ગતાશ્ચ સર્વેઽપિ વિહગા યથેપ્સિતાસુ દિક્ષુ
કેવલમેકોઽયં વાયસોઽવશિષ્ટસ્તિષ્ઠતિ કેનાપિ કારણેન । તત્ ત્વરિતમુત્તિષ્ઠ, યેન ત્વાં સ્વાશ્રયં પ્રાપયામિ ।
તચ્છ્રુત્વા  સવિષાદમુલૂકો વાયસમાહ-ભો ભો દુષ્ટાત્મન્ ! કિં  મયા તેઽપકૃતં યદ્રાજ્યાભિષેકો મે વિઘ્નિતઃ ? તદદ્ય-
પ્રભૃતિ સાન્વયમાવયોર્વૈરં સઞ્જાતમ્ । ઉક્તં ચ-
રોહતે સાયકૈર્વિદ્ધં   છિન્નં રોહતિ ચાસિના ।
વચો દુરુક્તં બીભત્સં ન પ્રરોહતિ વાક્-ક્ષતમ્ ॥ ૩.૧૧૧॥
ઇતેવમભિધાય કૃકાલિકયા સહ સ્વાશ્રમં ગતઃ । અથ ભય-વ્યાકુલો વાયસો વ્યચિન્તયત્-અહો ! અકારણં
વૈરમાસાદિતં મયા । કિમિદં વ્યાહૃતમ્ ? ઉક્તં ચ-
અદેશ-કાલજ્ઞમનાયતિ-ક્ષમં
યદપ્રિયં લાઘવ-કારિ ચાત્મનઃ ।
યોઽત્રાબ્રવીત્ કારણ-વર્જિતં   વચો
ન તદ્વચઃ સ્યાદ્વિષમેવ તદ્ભવેત્ ॥ ૩.૧૧૨॥
બલોપપન્નોઽપિ હિ બુદ્ધિમાન્ નરઃ
પરે નયેન્ ન સ્વયમેવ વૈરિતામ્ ।
ભિષઙ્મમાસ્તીતિ વિચિન્ત્ય ભક્ષયેદ્
અકારણાત્ કો હિ વિચક્ષણો વિષમ્ ॥ ૩.૧૧૩॥
પરિવાદઃ પરિષદિ ન કથઞ્ચિત્ પણ્ડિતેન વક્તવ્યઃ ।
સત્યમપિ તન્ ન વાચ્યં યદુક્તમસુખાવહં ભવતિ ॥ ૩.૧૧૪॥
સુહૃદ્ભિરાપ્તૈરસકૃદ્વિચારિતં
સ્વયં હિ બુદ્ધ્યા પ્રવિચારિતાશ્રયમ્ ।
કરોતિ કાર્યં ખલુ યઃ સ બુદ્ધિમાન્
સ એવ લક્ષ્મ્યા યશસાં ચ ભાજનમ્ ॥ ૩.૧૧૫॥
એવં વિચિન્ત્ય કાકોઽપિ પ્રયાતઃ । તદા-પ્રભૃતસ્માભિઃ સહ કૌશિકાનામન્વયા-ગતં વૈરમસ્તિ ।
મેઘવર્ણ આહ-તાત ! એવં ગતેઽસ્માભિઃ કિં  ક્રિયતે ?
સ આહ-વત્સ ! એવં ગતેઽપિ ષાડ્ગુણ્યાદપરઃ સ્થૂલોઽભિપ્રાયોઽસ્તિ । તમઙ્ગીકૃત્ય  સ્વયમેવાહં તદ્વિજયાય
યાસ્યામિ । રિપૂન્ વઞ્ચયિત્વા વધિષ્યામિ । ઉક્તં ચ-
બહુ -બુદ્ધિ-સમાયુક્તાઃ સુવિજ્ઞાના બલોત્કટાન્ ।
શક્તા વઞ્ચયિતું ધૂર્તા બ્રાહ્મણં છાગલદિવ ॥ ૩.૧૧૬॥
મેઘવર્ણ આહ-કથમેતત્ ?
સોઽબ્રવીત્-

કથા ૩ મિત્ર-શર્મ-બ્રાહ્મણ-કથા
કસ્મિંશ્ચિદધિષ્ઠાને   મિત્રશર્મા નામ બ્રાહ્મણઃ કૃતાગ્નિહોત્ર-પરિગ્રહઃ પ્રતિવસતિ સ્મ । તેન કદાચિન્ માઘ-માસે
સૌમ્યાનિલે પ્રવાતિ, મેઘાચ્છાદિતે ગગને મન્દં મન્દં પ્રવર્ષતિ પર્જન્યે, પશુ-પ્રાર્થનાર્થં કિઞ્ચિદ્ગ્રામાન્તરં ગત્વા,
કશ્ચિદ્યજમાનો યાચિતઃ-ભો યજમાન !આગામિન્યામમાવાસ્યાયામહં યક્ષ્યામિ યજ્ઞમ્ । તદ્દેહિ મે પશુમેકમ્ ।
અથ તેન યસ્ય શાસ્ત્રોક્તઃ પીવર-તનુઃ પશુઃ પ્રદત્તઃ । સોઽપિ તં સમર્થમિતશ્ચેતશ્ચ ગચ્છન્તં વિજ્ઞાય સ્કન્ધે કૃત્વા
સત્વરં સ્વ-પુરાભિમુખઃ પ્રતસ્થે ।
અથ તસ્ય ગચ્છતો માર્ગે ત્રયો ધૂર્તાઃ ક્ષુત્-ક્ષામ-કણ્ઠાઃ સમ્મુખા બભૂવુઃ । તૈશ્ચ તાદૃશં પીવર-તનું સ્કન્ધ
આરૂઢમાલોક્ય, મિથોઽભિહિતં-અહો ! અસ્ય પશોર્ભક્ષણાદદ્યતનીયો હિમ-પાતો વ્યર્થતાં નીયતે । તદેનં
વઞ્ચયિત્વા પશુમાદાય શીત-ત્રાણં કુર્મઃ ।
અથ તેષામેકતમો વેશ-પરિવર્તનં વિધાય સમ્મુખો ભૂત્વાપમાર્ગેણ તમાહિતાગ્નિમૂચે-ભો ભોઃ ! બાલાગ્નિહોત્રિન્ !
કિમેવં જન-વિરુદ્ધં હાસ્ય-કાર્યમનુષ્ઠીયતે ? યદેષ સારમેયોઽપવિત્રઃ સ્કન્ધાધિરૂઢો નીયતે । ઉક્તં ચ યતઃ ।
શ્વાન-કુક્કુટ-ચાણ્ડાલાઃ સમ-સ્પર્શાઃ પ્રકીર્તિતાઃ   ।
રાસભોષ્ટ્રૌ  વિશેષેણ તસ્માત્ તાન્ નૈવ સંસ્પૃશેત્ ॥ ૩.૧૧૭॥
તતશ્ચ તેન કોપાભિભૂતેનાભિહિતમહો ! કિમન્ધો ભવાન્ ? યત્ પશું સારમેયત્વેન પ્રતિપાદયસિ ?

સોઽબ્રવીત્-બ્રહ્મન્ ! કોપસ્ત્વયા ન કાર્યઃ । યથેચ્છં ગમ્યતામ્ ।
અથ યાવત્ કિઞ્ચિદધ્વનોઽન્તરં ગચ્છતિ, તાવદ્દ્વિતીયો  ધૂર્તઃ સમ્મુખમભ્યુપેત્ય તમુવાચ-ભોઃ બ્રહ્મન્ ! કષ્ટં કષ્ટમ્ !
યદ્યપિ વલ્લભોઽયં તે મૃત-વત્સસ્તથાપિ સ્કન્ધમારોપયિતુમયુક્તમ્ । ઉક્તં ચ યતઃ-
તિર્યઞ્ચં માનુષં વાપિ યો મૃતં સંસ્પૃશેત્ કુધીઃ ।
પઞ્ચ-ગવ્યેન શુદ્ધિઃ સ્યાત્ તસ્ય ચાન્દ્રાયણેન વા ॥ ૩.૧૧૮॥
અથાસૌ સકોપમિદમાહ-ભોઃ ! કિમન્ધો ભવાન્ ? યત્ પશું મૃત-વત્સં વદતિ ।
સોઽબ્રવીત્-ભગવન્ ! મા કોપં કુરુ । અજ્ઞાનાન્ મયાભિહિતમ્ । તત્ ત્વમાત્મ-રુચિં  સમાચર ઇતિ ।
અથ યાવત્ સ્તોકં વનાન્તરં ગચ્છતિ તાવત્ તૃતીયોઽન્ય-વેશ-ધારી ધૂર્તઃ સમ્મુખઃ સમુપેત્ય તમુવાચ-ભોઃ !
અયુક્તમેતત્, યદ્રાસભં સ્કન્ધાધિરૂઢં નયસિ । તત્ ત્યજ્યતામેષઃ । ઉક્તં ચ-
યઃ સ્પૃશેદ્રાસભં મર્ત્યો જ્ઞાનાદજ્ઞાનતોઽપિ વા ।
સ-ચૈલં સ્નાનમુદ્દિષ્ટં તસ્ય પાપ-પ્રશાન્તયે ॥ ૩.૧૧૯॥
તત્ ત્યજૈનં યાવદન્યઃ કશ્ચિન્ ન પશ્યતિ ।
અથાસૌ તં પશું રાસભં મન્યમાનો ભયાદ્ભૂમૌ પ્રક્ષિપ્ય સ્વ-ગૃહમુદ્દિશ્ય પલાયિતું પ્રારબ્ધઃ । તતસ્તેઽપિ ત્રયો
મિલિત્વા પશુમાદાય યથેચ્છં ભક્ષિતુમારબ્ધાઃ ।
અતોઽહં બ્રવીમિ-બહુ -બુદ્ધિ-સમાયુક્તાઃ (૧૧૬) ઇતિ । અથવા સાધ્વિદમુચ્યતે-

અભિનવ-સેવક-વિનયૈઃ પ્રાઘુણકોક્તૈર્વિલાસિનીરુદિતૈઃ   ।
ધૂર્ત-જન-વચન-નિકરૈરિહ કશ્ચિદવઞ્ચિતો નાસ્તિ ॥ ૩.૧૨૦॥
કિં  ચ-દુર્બલૈરપિ બહુભિઃ  સહ વિરોધો ન યુક્તઃ । ઉક્તં ચ-
બહવો ન વિરોદ્ધવ્યા દુર્જયા હિ મહાજનાઃ ।
સ્ફુરન્તમપિ નાગેન્દ્રં ભક્ષયન્તિ પિપીલિકાઃ ॥ ૩.૧૨૧॥
મેઘવર્ણ આહ-કથમેતત્ ?
સ્થિરજીવી કથયતિ-

કથા ૪ અતિદર્પ-નામ-સર્પ-કથા
(પિપીલિકાભુજઙ્ગમકથા )
અસ્તિ કસ્મિંશ્ચિદ્વલ્મીકે   મહા-કાયઃ કૃષ્ણ-સર્પોઽતિદર્પો નામ । સ કદાચિદ્વિલાનુસારિ-માર્ગમુત્સૃજ્યાન્યેન લઘુ-
દ્વારેણ નિષ્ક્રમિતુમારબ્ધઃ । નિષ્ક્રામતશ્ચ તસ્ય મહા-કાયત્વાદ્દૈવ-વશતયા લઘુ-વિવરત્વાચ્ચ શરીરે વ્રણઃ સમુત્પન્નઃ
। અથ વ્રણ-શોણિત-ગન્ધાનુસારિણીભિઃ પિપીલિકાભિઃ સર્વતો વ્યાપ્તો વ્યાકુલીકૃતશ્ચ । કતિ વ્યાપાદયતિ કતિ
વા તાડયતિ ? અથ પ્રભૂતત્વાદ્વિસ્તારિત-બહુ -વ્રણઃ ક્ષત-સર્વાઙ્ગોઽતિદર્પઃ  પઞ્ચત્વમુપાગતઃ ।
અતોઽહં બ્રવીમિ-બહવો ન વિરોદ્ધવ્યા (૧૨૧) ઇતિ । તદત્રાસ્તિ મે કિઞ્ચિદ્વક્તવ્યમેવ । તદવધાર્ય
યથોક્તમનુષ્ઠીયતામ્ ।
મેઘવર્ણ આહ-તત્ સમાદેશય । તવાદેશો નાન્યથા કર્તવ્યઃ ।
સ્થિરજીવી પ્રાહ-વત્સ ! સમાકર્ણય તર્હિ  । સામાદીનતિક્રમ્ય યો મયા પઞ્ચમ ઉપાયો નિરૂપિતઃ । તન્ માં વિપક્ષ-
ભૂતં કૃત્વાનિ  નિષ્ઠુર -વચનૈર્નિર્ભર્ત્સ્ય   । યથા વિપક્ષ-પ્રણિધીનાં પ્રત્યયો ભવતિ, તથા સમાહૃત-રુધિરૈરાલિપ્યાસ્યૈવ
ન્યગ્રોધસ્યાધસ્તાત્ પ્રક્ષિપ્ય માં ગમ્યતાં પર્વતં ઋષ્યમૂકં પ્રતિ । તત્ર સપરિવારસ્તિષ્ઠ, યાવદહં સમસ્તાન્
સપત્નાન્ સુપ્રણીતેન વિધિના વિશ્વાસ્યાભિમુખાન્ કૃત્વા  કૃતાર્થો જ્ઞાત-દુર્ગ-મધ્યો દિવસે તાનન્ધતાં પ્રાપ્તાંસ્ત્વાં
નીત્વા વ્યાપાદયામિ । જ્ઞાતં મયા સમ્યક્ નાન્યથાસ્માકં સિદ્ધિરસ્તિ । યતો દુર્ગમેતદપસાર-રહિતં કેવલં વધાય
ભવિષ્યતિ । ઉક્તં ચ-
અપસાર-સમાયુક્તં ન યજ્ઞૈર્દુર્ગમુચ્યતે ।
અપસાર-પરિત્યક્તં દુર્ગ-વ્યાજેન બન્ધનમ્ ॥ ૩.૧૨૨॥
ન ચ ત્વયા મદર્થં કૃપા કાર્યા । ઉક્તં ચ-
અપિ પ્રાણ-સમાન્ ઇષ્ટાન્ પાલિતાન્ લાલિતાનપિ ।
ભૃત્યાન્ યુદ્ધે સમુત્પન્ને પશ્યેચ્છુષ્કમિવેન્ધનમ્  ॥ ૩.૧૨૩॥
તથા ચ-
પ્રાણવદ્રક્ષયેદ્ભૃત્યાન્ સ્વકાયમિવ પોષયેત્ ।

સદૈક-દિવસસ્યાર્થે યત્ર સ્યાદ્રિપુ-સઙ્ગમઃ  ॥ ૩.૧૨૪॥
તત્ ત્વયાહં નાત્ર વિષયે પ્રતિષેધનીયઃ । ઇતુક્ત્વા તેન સહ શુષ્ક-કલહં કર્તુમારબ્ધઃ । અથાન્યે તસ્ય ભૃત્યાઃ
સ્થિરજીવિનમુચ્છૃઙ્ખલ  -વચનૈર્જલ્પન્તમવલોક્ય તસ્ય વધાયોદ્યતા મેઘવર્ણેનાભિહિતાઃ-અહો ! નિવર્તધ્વં યૂયમ્ ।
અહમેવાસ્ય શત્રુ-પક્ષપાતિનો દુરાત્મનઃ સ્વયં નિગ્રહં કરિષ્યાંઇ । ઇતભિધાય તસ્યોપરિ સમારુહ્ય, લઘુભિશ્ચઞ્ચુ-
પ્રહારૈસ્તં નિહત્યાહૃત-રુધિરેણ પ્લાવયિત્વા તદુપદિષ્ટં ઋષ્યમૂક-પર્વતં સપરિવારો ગતઃ ।
એતસ્મિન્નન્તરે કૃકાલિકયા દ્વિષત્-પ્રણિધી-ભૂતયા તત્ સર્વં તદમાત્ય-વ્યસનં ક્વચિત્ પ્રચલિતઃ સપરિવાર ઇતિ ।
અથોલૂકાધિપસ્તદાકર્ણ્યાસ્તમનવેલાયાં સામાત્યઃ સપરિજનો વાયસ-વધાર્થં પ્રચલિતઃ । પ્રાહ ચ-ત્વર્યતાં ત્વર્યતાં
ભીતઃ શત્રુઃ પલાયન-પરઃ પુણ્યૈર્લભ્યતે । ઉક્તં ચ-
શત્રોઃ પ્રચલને છિદ્રમેકમન્યં ચ સંશ્રયમ્ ।
કુર્વાણો જાયતે વશ્યો વ્યગ્રત્વે રાજ-સેવિનામ્ ॥ ૩.૧૨૫॥
એવં બ્રુવાણઃ સમન્તાન્ ન્યગ્રોધ-પાદપમધઃ પરિવેષ્ટ્ય વ્યવસ્થિતઃ । યાવન્ ન કશ્ચિદ્વાયસો દૃશ્યતે,
તાવચ્છાખાગ્રમધિરૂઢો હૃષ્ટ-મના વન્દિભિરભિષ્ટૂયમાનોઽરિમર્દનસ્તાન્ પરિજનાન્ પ્રોવાચ-અહો ! જ્ઞાયતાં
તેષાં માર્ગઃ । કતમેન માર્ગેણ પ્રનષ્ટાઃ કાકાઃ ? તદ્યાવન્ ન દુર્ગં સમાશ્રયન્તિ, તાવદેવ પૃષ્ઠતો ગત્વા વ્યાપાદ્યા ભવન્તિ
। ઉક્તં ચ-
વૃત્તિમપાશ્રિતઃ શત્રુરવધ્યઃ સ્યાજ્ જિગીષુણા ।
કિં  પુનઃ સંશ્રિતો દુર્ગં સામગ્ર્યા પરયા યુતમ્ ॥ ૩.૧૨૬॥
અથૈતસ્મિન્ પ્રસ્તાવે સ્થિરજીવી ચિન્તયામાસ-યદેતેઽસ્મચ્છત્રવોઽનુલબ્ધાસ્મદ્વૃત્તાન્તા  યથાગતમેવ યાન્તિ તતો મયા
ન કિઞ્ચિત્ કૃતં ભવતિ । ઉક્તં ચ-
અનારમ્ભો હિ કાર્યાણાં પ્રથમં બુદ્ધિ-લક્ષણમ્ ।
આરબ્ધસ્યાન્ત-ગમનં દ્વિતીયં બુદ્ધિ-લક્ષણમ્ ॥ ૩.૧૨૭॥
તદ્વરમનારમ્ભો ન ચારમ્ભ-વિઘાતઃ । તદહમેતાન્ શબ્દં સંશ્રાવ્ય આત્માનં દર્શયામિ ઇતિ વિચાર્ય મન્દં મન્દં
શબ્દમકરોત્ । તચ્છ્રુત્વા  તે સકલા અપુલૂકાસ્તદ્વધાય પ્રજગ્મુઃ । અથ તેનોક્તં-અહો ! અહં સ્થિરજીવી નામ
મેઘવર્ણસ્ય મન્ત્રી । મેઘવર્ણેનૈવેદૃશીમવસ્થાં નીતઃ । તન્ નિવેદયતાત્મ-સ્વામિને । તેન સહ બહુ વક્તવ્યમસ્તિ ।
અથ તૈર્નિવેદિતઃ   સ ઉલૂક-રાજો વિસ્મયાવિષ્ટસ્તત્-ક્ષણાત્ તસ્ય સકાશં ગત્વા પ્રોવાચ-ભોઃ ભોઃ ! કિમેતાં દશાં
ગતસ્ત્વમ્, તત્ કથ્યતામ્ ।
સ્થિરજીવી પ્રાહ-દેવ ! શ્રૂયતાં તદવસ્થા-કારણમ્ । અતીત-દિને સ દુરાત્મા મેઘવર્ણો યુષ્મદ્વ્યાપાદિત-પ્રભૂત-
વાયસાનાં પીડયા યુષ્માકમુપરિ કોપ-શોક-ગ્રસ્તો યુદ્ધાર્થં પ્રચલિત આસીત્ । તતો મયાભિહિતં-સ્વામિન્ ! ન
યુક્તં ભવતસ્તદુપરિ ગન્તુમ્ । બલવન્ત એતે, બલ-હીનાશ્ચ વયમ્ । ઉક્તં ચ-
બલીયસા હીન-બલો વિરોધં
ન ભૂતિ-કામો મનસાપિ વાઞ્છેત્ ।

panchatantra.pdf 129



પઞ્ચતન્ત્રમ્

ન વધ્યતે વેતસ-વૃત્તિરત્ર
વ્યક્તં પ્રણાશોઽસ્તિ પતઙ્ગ -વૃત્તેઃ ॥ ૩.૧૨૮॥
તત્ તસ્યોઆયન-પ્રદાનેન સન્ધિરેવ યુક્તઃ । ઉક્તં ચ-
બલવન્તં રિપું દૃષ્ટ્વા સર્વસ્વમપિ બુદ્ધિમાન્ ।
દત્ત્વા હિ રક્ષયેત્ પ્રાણાન્ રક્ષિતૈસ્તૈર્ધનં પુનઃ ॥ ૩.૧૨૯॥
તચ્છ્રુત્વા  દુર્જન-કોપિતેન ત્વત્-પક્ષ-પાતિનં મામાશઙ્કમાનેનેમાં દશાં નીતઃ । તત્ તવ પાદૌ સામ્પ્રતં મે શરણમ્ ।
કિં  બહુના વિજ્ઞપ્તેન ? યાવદહં પ્રચલિતું શક્નોમિ તાવત્ ત્વાં તસ્યાવાસં નીત્વા સર્વ-વાયસ-ક્ષયં વિધાસ્યામિ ઇતિ
।
અથારિમર્દનસ્તદાકર્ણ્ય પિતૃ-પિતામહ-ક્રમાગત-મન્ત્રિભિઃ સાર્ધં મન્ત્રયાઞ્ચક્રે । તસ્ય ચ પઞ્ચ મન્ત્રિણઃ । તદ્યથા-
રક્તાક્ષઃ, ક્રૂરાક્ષઃ, દીપ્તાક્ષઃ, વક્રનાસઃ, પ્રાકારકર્ણશ્ચેતિ । તત્રાદૌ રક્તાક્ષમપૃચ્છત્-ભદ્ર !એષ તાવત્ તસ્ય રિપોર્મન્ત્રી
મમ હસ્ત-ગતઃ । તત્ કિં  ક્રિયતામ્ ? ઇતિ ।
રક્તાક્ષઆહ-દેવ ! કિમત્ર ચિન્ત્યતે ? અવિચારિતમયં હન્તવ્યઃ, યતઃ-
હીનઃ શત્રુર્નિહન્તવ્યો   યાવન્ ન બલવાન્ ભવેત્ ।
પ્રાપ્ત-સ્વ-પૌરુષ-બલઃ પશ્ચાદ્ભવતિ દુર્જયઃ ॥ ૩.૧૩૦॥
કિં  ચ સ્વયમુપાગતા શ્રીસ્ત્યજ્યમાના શપતીતિ લોકે પ્રવાદઃ । ઉક્તં ચ-
કાલો હિ સકૃદભ્યેતિ યન્ નરં કાલ-કાઙ્ક્ષિણમ્ ।
દુર્લભઃ સ પુનસ્તેન કાલ-કર્માચિકીર્ષતા ॥ ૩.૧૩૧॥
શ્રૂયતે ચ યથા-
કશ્ચિત્ ક્ષુદ્ર-સમાચારઃ પ્રાણિનાં કાલ-સન્નિભઃ ।
વિચચાર મહારણ્યે ઘોરઃ શુનિ-લુબ્ધકઃ ॥ ૩.૧૩૨॥
અરિમર્દનઃ પ્રાહ-કથમેતત્ ?
રક્તાક્ષઃ કથયતિ-

કથા ૫ બ્રાહ્મણ-સર્પ-કથા
અસ્તિ કસ્મિંશ્ચિદધિષ્ઠાને   હરિદત્તો નામ બ્રાહ્મણઃ । તસ્ય ચ કૃષિં  કુર્વતઃ સદૈવ નિષ્ફલઃ કાલોઽતિવર્તતે ।
અથૈકસ્મિન્ દિવસે સ બ્રાહ્મણ ઉષ્ણ-કાલાવસાને ઘર્માર્તઃ સ્વ-ક્ષેત્ર-મધ્યે વૃક્ષ-ચ્છાયાયાં પ્રસુપ્તોઽનતિદૂરે
વલ્મીકોપરિ પ્રસારિતં બૃહત્-ફટા-યુક્તં ભીષણં ભુજઙ્ગં  દૃષ્ટ્વા ચિન્તયામાસ-નૂનમેષા ક્ષેત્ર-દેવતા મયા કદાચિદપિ
ન પૂજિતા । તેનેદં મે કૃષિ -કર્મ વિફલીભવતિ । તદસ્યા અહં પૂજામદ્ય કરિષ્યામિ । ઇતવધાર્ય કુતોઽપિ ક્ષીરં
યાચિત્વા શરાવે નિક્ષિપ્ય વલ્મીકાન્તિકમુપગત્યોવાચ-ભોઃ ક્ષેત્ર-પાલ ! મયૈત્વાવન્તં કાલં ન જ્ઞાતં યત્ ત્વમત્ર વસસિ
। તેન પૂજા ન કૃતા । તત્ સામ્પ્રતં ક્ષમસ્વેતિ ।

એવમુક્ત્વા દુગ્ધં ચ નિવેદ્ય ગૃહાભિમુખં પ્રાયાત્ । અથ પ્રાતર્યાવદાગત્ય પશ્યતિ, તાવદ્દીનારમેકં શરાવે દૃષ્ટવાન્
। એવં ચ પ્રતિદિનમેકાકી સમાગત્ય તસ્મૈ ક્ષીરં દદાતિ, એકૈકં ચ દીનારં ગૃહ્ણાતિ । અથૈકસ્મિન્ દિવસે ક્ષીર-
નયનાય પુત્રં નિરૂપ્ય બ્રાહ્મણો ગ્રામાન્તરં જગામ । પુત્રોઽપિ ક્ષીરં તત્ર નીત્વા સંસ્થાપ્ય ચ પુનર્ગૃહં સમાયાતઃ
। દિનાન્તરે તત્ર ગત્વા દીનારકં દૃષ્ટ્વા ગૃહીત્વા ચ ચિન્તિતવાન્-નૂનં સૌવર્ણ-દીનાર-પૂર્ણો વલ્મીકઃ । તદેનં હત્વા
સર્વમેક-વારં ગ્રહીષ્યામિ ઇતેવં સમ્પ્રધાર્યાન્યેદ્યુઃ ક્ષીરં દદતા બ્રાહ્મણ-પુત્રેણ સર્પો લગુડેન તાડિતઃ । તતઃ કથમપિ
દૈવ-વશાદમુક્ત-જીવિત્ એવ રોષાત્ તમેવ તીવ્ર-વિષદ-શનૈસ્તથાદશત્, યથા સદ્યઃ પઞ્ચત્વમુપાગતઃ । સ્વજનૈશ્ચ
નાતિદૂરે ક્ષેત્રસ્ય કાષ્ઠ-સઞ્ચયૈઃ સંસ્કૃતઃ ।
અથ દ્વિતીય-દિને તસ્ય પિતા સમાયાતઃ । સ્વજનેભ્યઃ સુત-વિનાશ-કારણં શ્રુત્વા તથૈવ સમર્થિતવાન્   ।અબ્રવીચ્ચ-
ભૂતાન્ યો નાનુગૃહ્ણાતિ હાત્મનઃ શરણાગતાન્ ।
ભૂતાર્થાસ્તસ્ય નશ્યન્તિ હંસાઃ પદ્મ-વને યથા ॥ ૩.૧૩૩॥
પુરુષૈરુક્તં-કથમેતત્ ?
બ્રાહ્મણઃ કથયતિ-

કથા ૬ હૈમ-હંસ-કથા
અસ્તિ કસ્મિંશ્ચિદધિષ્ઠાને   ચિત્રરથો નામ રાજા । તસ્ય યોધૈઃ સુરક્ષ્યમાણં પદ્મસરો નામ સરસ્તિષ્ઠતિ તત્ર ચ પ્રભૂતા
જામ્બૂનદ-મયા હંસાસ્તિષ્ઠન્તિ । ષણ્માસે ષણ્માસે પિચ્છમેકૈકં પરિત્યજન્તિ । અથ તત્ર સરસિ સૌવર્ણો બૃહત્-
પક્ષી સમાયાતઃ । તૈશ્ચોક્તઃ-અસ્માકં મધ્યે ત્વયા ન વસ્તવ્યમ્ । યેન કારણેનાસ્માભિઃ ષણ્માસાન્તે પિચ્છૈકૈક-દાનં
કૃત્વા  ગૃહીતમેતત્ સરઃ । એવં ચ કિં  બહુના, પરસ્પરં દ્વૈધમુત્પન્નમ્ । સ ચ રાજ્ઞઃ શરણં ગતોઽબ્રવીત્-દેવ ! એતે
પક્ષિણ એવં વદન્તિ, યદસ્માકં રાજા કિં  કરિષ્યતિ ? ન કસ્યાપાવાસં દદ્મઃ ।
મયા ચોક્તં-ન શોભનં યુષ્માભિરભિહિતમ્ । અહં ગત્વા રાજ્ઞે નિવેદયિષ્યામિ । એવં સ્થિતે દેવઃ પ્રમાણમ્ ।
તતો રાજા ભૃત્યાનબ્રવીત્-ભો ભોઃ ગચ્છત । સર્વાન્ પક્ષિણો ગતાસૂન્ કૃત્વા  શીઘ્રમાનયત । રાજાદેશાનન્તરમેવ
પ્રચેલુસ્તે ।
અથ લગુડ-હસ્તાન્ રાજ-પુરુષાન્ દૃષ્ટ્વા તત્રૈકેન પક્ષિણા વૃદ્ધેનોક્તમ્-ભોઃ સ્વજનાઃ ! ન શોભનમાપતિતમ્ । તતઃ
સર્વૈરેક-મતી-ભૂયોત્પતિતવ્યમ્ । તૈશ્ચ તથાનુષ્ઠિતમ્ ।
અતોઽહં બ્રવીમિ-ભૂતાન્ યો નાનુગૃહ્ણાતિ (૧૩૩) ઇતિ ।
ઇતુક્ત્વા પુનરપિ બ્રાહ્મણઃ પ્રત્યૂષે ક્ષીરં ગૃહીત્વા તત્ર ગત્વા તાર-સ્વરેણ સર્પમસ્તૌત્ । તદા સર્પશ્ચિરં વલ્મીક-
દ્વારાન્તર્લીનએવ બ્રાહ્મણં પ્રત્યુવાચ-ત્વં લોભાદત્રાગતઃ પુત્ર-શોકમપિ વિહાય ।અતઃ પરં તવ મમચ પ્રીતિર્નોચિતા
। તવ પુત્રેણ યૌવનોન્માદેનાહં તાડિતો મયા સ દૃષ્ટઃ । કથં મયા લગુડ-પ્રહારો વિસ્મર્તવ્યઃ । ત્વયા ચ પુત્ર-શોક-દુઃખં
કથં વિસ્મર્તવ્યમિતિ પુનરુક્ત્વા વિવરાન્તર્ગતઃ । બ્રાહ્મણશ્ચ મણિં  ગૃહીત્વા પુત્ર-બુદ્ધિં  નિન્દન્ સ્વ-ગૃહમાગતઃ ।
અતોઽહં બ્રવીમિ-ચિતિકાં દીપિતાં પશ્ય ઇતિ । તદસ્મિન્ હતેઽયત્નાદેવ રાજ્યમકણ્ટકં ભવતો ભવતિ ।
તસ્યૈતદ્વચનં શ્રુત્વા ક્રૂરાક્ષં પપ્રચ્છ-ભદ્ર ! ત્વં તુ કિં  મન્યસે ?

સોઽબ્રવીત્-દેવ ! નિર્દયમેતદ્યદનેનાભિહિતમ્ । યત્ કારણં શરણાગતો ન વધ્યતે સુષ્ઠુ । ખલ્વિદમાખ્યાનમ્-
શ્રૂયતે હિ કપોતેન શત્રુઃ શરણમાગતઃ ।
પૂજિતશ્ચ યથા-ન્યાયં સ્વૈશ્ચ માંસૈર્નિમન્ત્રિતઃ   ॥ ૩.૧૩૪॥
અરિમર્દનોઽબ્રવીત્-કથમેતત્ ?
ક્રૂરાક્ષઃ કથયતિ-

કથા ૭ કપોત-લુબ્ધક-કથા
કશ્ચિદ્ક્ષુદ્ર-સમાચારઃ પ્રાણિનાં કાલ-સન્નિભઃ ।
વિચચાર મહારણ્યે ઘોરઃ શકુનિ -લુબ્ધકઃ ॥ ૩.૧૩૫॥
નૈવ કશ્ચિત્ સુહૃત્ તસ્ય ન સમ્બન્ધી ન બાન્ધવઃ ।
સ તૈઃ સર્વૈઃ પરિત્યક્તસ્તેન રૌદ્રેણ કર્મણા ॥ ૩.૧૩૬॥
અથવા-
યે નૃશંસા દુરાત્મનઃ પ્રાણિનાં પ્રાણ-નાશકાઃ ।
ઉદ્વેજનીયા ભૂતાનાં વ્યાલા ઇવ ભવન્તિ તે ॥ ૩.૧૩૭॥
સ પઞ્જરકમાદાય પાશં ચ લગુડં તથા ।
નિત્યમેવ વનં યાતિ સર્વ-પ્રાણિ-વિહિંસકઃ   ॥ ૩.૧૩૮॥
અન્યેદ્યુર્ભ્રમતસ્તસ્ય વને કાપિ કપોતિકા ।
જાતા હસ્ત-ગતા તાં સ પ્રાક્ષિપત્ પઞ્જ્ચરાન્તરે ॥ ૩.૧૩૯॥
અથ કૃષ્ણા દિશઃ સર્વા વનસ્થસ્યાભવન્ ઘનૈઃ વાત-વૃષ્ટિશ્ચ મહતો ક્ષય-કાલ ઇવાભવત્ ॥ ૩.૧૪૦॥
તતઃ સ ત્રસ્ત-હૃદયઃ કમ્પમાનો મુહુર્મુહુઃ  ।
અન્વેષયન્ પરિત્રાણમાસસાદ વનસ્પતિમ્ ॥ ૩.૧૪૧॥
મુહૂર્તં પશ્યતે યાવદ્વિયદ્વિમલ-તારકમ્ ।
પ્રાપ્ય વૃક્ષં વદતેવં યોઽત્ર તિષ્ઠતિ કશ્ચન ॥ ૩.૧૪૨॥
તસ્યાહં શરણં પ્રાપ્તઃ સ પરિત્રાતુ મામિતિ ।
શીતેન ભિદ્યમાનં ચ ક્ષુધયા ગત-ચેતનમ્ ॥ ૩.૧૪૩॥
અથ તસ્ય તરોઃ સ્કન્ધે કપોતઃ સુચિરોષિતઃ ।
ભાર્યા-વિરહિતસ્તિષ્ઠન્ વિલલાપ સુદુઃખિતઃ ॥ ૩.૧૪૪॥
વાત-વર્ષો મહાન્ આસીન્ ન ચાગચ્છતિ મે પ્રિયા ।

તયા વિરહિતં હેતચ્છૂન્યમદ્ય  ગૃહં મમ ॥ ૩.૧૪૫॥
પતિવ્રતા પતિ-પ્રાણા પત્યુઃ પ્રિય-હિતે રતા ।
યસ્યસ્યાદીદૃશી ભાર્યા ધન્યઃ સ પુરુષો ભુવિ ॥ ૩.૧૪૬॥
ન ગૃહં ગૃહમિતાહુર્ગૃહિણી  ગૃહમુચ્યતે ।
ગૃહં તુ ગૃહિણી-હીનમરણ્ય-સદૃશં મતમ્ ॥ ૩.૧૪૭॥
પઞ્જર-સ્થા તતઃ શ્રુત્વા ભર્તુર્દુઃખાન્વિતં વચઃ ।
કપોતિકા સુસન્તુષ્ટા વાક્યં ચેદમથાહ સા ॥ ૩.૧૪૮॥
ન સા સ્ત્રીતભિમન્તવ્યા યસ્યાં ભર્તા ન તુષ્યતિ ।
તુષ્ટે ભર્તરિ નારીણાં તુષ્ટાઃ સ્યુઃ સર્વ-દેવતાઃ ॥ ૩.૧૪૯॥
દાવાગ્નિના વિદગ્ધેવ સપુષ્પ-સ્તવકા લતા ।
ભસ્મીભવતુ સા નારી યસ્યાં ભર્તા ન તુષ્યતિ ॥ ૩.૧૫૦॥
મિતં દદાતિ હિ પિતા મિતં ભ્રાતા મિતં સુતઃ ।
અમિતસ્ય હિ દાતારં ભર્તારં કા ન પૂજયેત્ ॥ ૩.૧૫૧॥
પુનશ્ચાબ્રવીત્-
શ‍ૃણુષ્વાવહિતઃ કાન્ત યત્ તે વક્ષ્યામહં હિતમ્ ।
પ્રાણૈરપિ ત્વયા નિત્યં સંરક્ષ્યઃ શરણાગતઃ ॥ ૩.૧૫૨॥
એષ શાકુનિકઃ  શેતે તવાવાસં સમાશ્રિતઃ ।
શીતાર્તશ્ચ ક્ષુધાર્તશ્ચ પૂજામસ્મૈ સમાચર ॥ ૩.૧૫૩॥
શ્રૂયતે ચ-
યઃ સાયમતિથિં  પ્રાપ્તં યથા-શક્તિ ન પૂજયેત્ ।
તસ્યાસૌ દુષ્કૃતં દત્ત્વા સુકૃતં ચાપકર્ષતિ ॥ ૩.૧૫૪॥
મા ચાસ્મૈ ત્વં કૃથા દ્વૈષં બદ્ધાનેનેતિ મત્-પ્રિયા ।
સ્વ-કૃતૈરેવ બદ્ધાહં પ્રાક્તનૈઃ કર્મ-બન્ધનૈઃ ॥ ૩.૧૫૫॥
દારિદ્ર્ય-રોગ-દુઃખાનિ બન્ધન-વ્યસનાનિ ચ ।
આત્માપરાધ-વૃક્ષસ્ય ફલાનેતાનિ દેહિનામ્ ॥ ૩.૧૫૬॥
તસ્માત્ ત્વં દ્વેષમુત્સૃજ્ય મદ્બન્ધન-સમુદ્ભવમ્ ।
ધર્મે મનઃ સમાધાય પૂજયૈનં યથા-વિધિ ॥ ૩.૧૫૭॥
તસ્યાસ્તદ્વચનં શ્રુત્વા ધર્મ-યુક્તિ-સમન્વિતમ્ ।

ઉપગમ્ય તતોઽધૃષ્ટઃ કપોતઃ પ્રાહ લુબ્ધકમ્ ॥ ૩.૧૫૮॥
ભદ્ર સુસ્વાગતં તેઽસ્તુ બ્રૂહિ કિં  કરવાણિ તે ।
સન્તાપશ્ચ ન કર્તવ્યઃ સ્વ-ગૃહે વર્તતે ભવાન્ ॥ ૩.૧૫૯॥
તસ્ય તદ્વચનં શ્રુત્વા પ્રત્યુવાચ વિહઙ્ગમમ્  ।
કપોત ખલુ શીતં મે હિમ-ત્રાણં વિધીયતામ્ ॥ ૩.૧૬૦॥
સ ગત્વાઙ્ગારકં  નીત્વા પાતયામાસ પાવકમ્ ।
તતઃ શુષ્કેષુ પર્ણેષુ તમાશુ સમદીપયત્ ॥ ૩.૧૬૧॥
સુસન્દીપ્તં તતઃ કૃત્વા  તમાહ શરણાગતમ્ ।
પ્રતાપયસ્વ વિશ્રબ્ધં સ્વ-ગાત્રાણત્ર નિર્ભયઃ ॥ ૩.૧૬૨॥
ઉદ્ગતેન ચ જીવામો વયં સર્વે વનૌકસઃ ।
ન ચાસ્તિ વિભવઃ કશ્ચિન્ નાશયે યેન તે ક્ષુધમ્ ॥ ૩.૧૬૩॥
સહસ્રં ભરતે કશ્ચિચ્છતમન્યો દશાપરઃ ।
મમ ત્વકૃત-પુણ્યસ્ય ક્ષુદ્રસ્યાત્માપિ દુર્ભરઃ ॥ ૩.૧૬૪॥
એકસ્યાપતિથેરન્નં યઃ પ્રદાતું ન શક્તિમાન્ ।
તસ્યાનેક-પરિક્લેશે ગૃહે કિં  વસતઃ ફલમ્ ॥ ૩.૧૬૫॥
તત્ તથા સાધયામેતચ્છરીરં દુઃખ-જીવિતમ્ ।
યથા ભૂયો ન વક્ષ્યામિ નાસ્તીતર્થિ  -સમાગમે ॥ ૩.૧૬૬॥
સ નિનિન્દિ કિલાત્માનં ન તુ તં લુબ્ધકં પુનઃ ।
ઉવાચ તર્પયિષ્યે ત્વાં મુહૂર્તં પ્રતિપાલય ॥ ૩.૧૬૭॥
એવમુક્ત્વા સ ધર્માત્મા પ્રહૃષ્ટેનાન્તરાત્મના ।
તમગ્નિં  સમ્પરિક્રમ્ય પ્રવિવેશ સ્વ-વેશ્મવત્ ॥ ૩.૧૬૮॥
તતસ્તં લુબ્ધકો દૃષ્ટ્વા કૃપયા પીડિતો ભૃશમ્ ।
કપોતમગ્નૌ પતિતં વાક્યમેતદભાષત ॥ ૩.૧૬૯॥
યઃ કરોતિ નરઃ પાપં ન તસ્યાત્મા ધ્રુવં પ્રિયઃ ।
આત્મના હિ કૃતં પાપમાત્મનૈવ હિ ભુજ્યતે ॥ ૩.૧૭૦॥
સોઽહં પાપ-મતિશ્ચૈવ પાપ-કર્મ-રતઃ સદા ।
પતિષ્યામિ મહા-ઘોરે નરકે નાત્ર સંશયઃ ॥ ૩.૧૭૧॥

નૂનં મમ નૃશંસસ્ય પ્રત્યાદર્શઃ સુદર્શિતઃ   ।
પ્રયચ્છતા સ્વ-માંસાનિ કપોતેન મહાત્મના ॥ ૩.૧૭૨॥
અદ્ય-પ્રભૃતિ દેહં સ્વં સર્વ-ભોગ-વિવર્જિતમ્   ।
તોયં સ્વલ્પં યથા ગ્રીષ્મઃ શોષયિષ્યામહં પુનઃ ॥ ૩.૧૭૩॥
શીત-વાતાતપ-સહઃ કૃશાઙ્ગો  મલિનસ્તથા । ઉપવાસૈર્બહુવિધૈશ્ચરિષ્યે  ધર્મમુત્તમમ્ ॥ ૩.૧૭૪॥ તતો યષ્ટિં
શલાકાં ચ જાલકં પઞ્જરં તથા । બભઞ્જ લુબ્ધકો દીનાં કાપોતીં  ચ મુમોચ તામ્ ॥ ૩.૧૭૫॥
લુબ્ધકેન તતો મુક્તા દૃષ્ટ્વાગ્નૌ પતિતં પતિમ્ ।
કપોતી વિલલાપાર્તા શોક-સન્તપ્ત-માનસા ॥ ૩.૧૭૬॥
ન કાર્યમદ્ય મે નાથ જીવિતેન ત્વયા વિના ।
દીનાયાઃ પતિ-હીનાયાઃ કિં  નાર્યા જીવિતે ફલમ્ ॥ ૩.૧૭૭॥
માનો દર્પસ્ત્વહઙ્કારઃ કુલં પૂજા ચ બન્ધુષુ ।
દાસ-ભૃત્ય-જનેષ્વાજ્ઞા વૈધવ્યેન પ્રણશ્યતિ ॥ ૩.૧૭૮॥
એવં વિલપ્ય બહુશઃ કૃપણં ભૃશ-દુઃખિતા ।
પતિવ્રતા સુસન્દીપ્તં તમેવાગ્નિં  વિવેશ સા ॥ ૩.૧૭૯॥
તતો દિવ્યામ્બર-ધરા દિવ્યાભરણ-ભૂષિતા ।
ભર્તારં સા વિમાનસ્થં દદર્શ સ્વં કપોતિકા ॥ ૩.૧૮૦॥
સોઽપિ દિવ્ય-તનુર્ભૂત્વા યથાર્થમિદમબ્રવીત્ ।
અહો મામનુગચ્છન્ત્યા કૃતં સાધુ શુભે ત્વયા ॥ ૩.૧૮૧॥
તિસ્રઃ કોટ્યોઽર્ધ-કોટી ચ યાનિ રોમાણિ માનુષે ।
તાવત્ કાલં વસેત્ સ્વર્ગે ભર્તારં યાનુગચ્છતિ ॥ ૩.૧૮૨॥
કપોત-દેહઃ સૂર્યાસ્તે પ્રત્યહં સુખમન્વભૂત્ ।
કપોત-દેહવત્સાસીત્ પ્રાક્ પુણ્ય-પ્રભવં હિતમ્ ॥ ૩.૧૮૩॥
હર્ષાવિષ્ટસ્તતો વ્યાધો વિવેશ ચ વનં ધનમ્ ।
પ્રાણિ-હિંસાં   પરિત્યજ્ય બહુ -નિર્વેદવાન્ ભૃશમ્ ॥ ૩.૧૮૪॥
તત્ર દાવાનલં દૃષ્ટ્વા વિવેશ વિરતાશયઃ ।
નિર્દગ્ધ-કલ્મષો ભૂત્વા સ્વર્ગ-સૌખ્યમવાપ્તવાન્ ॥ ૩.૧૮૫॥
અતોઽહં બ્રવીમિ-શ્રૂયતે હિ કપોતેન (૧૩૪) ઇતાદિ ।
તચ્છ્રુત્વારિમર્દનો  દીપ્તાક્ષં પૃષ્ટવાન્-એવમવસ્થિતે કિં  ભવાન્ મન્યતે ?

સોઽબ્રવીત્-દેવ ! ન હન્તવ્ય એવાયમ્ । યતઃ-
યા મમોદ્વિજતે નિત્યં સા મમાદ્યાવગૂહતે ।
પ્રિય-કારક ભદ્રં તે યન્ મમાસ્તિ હરસ્વ તત્ ॥ ૩.૧૮૬॥
ચોરેણ ચાપુક્તમ્-
હર્તવ્યં તે ન પશ્યામિ હર્તવ્યં ચેદ્ભવિષ્યતિ ।
પુનરપાગમિષ્યામિ યદીયં નાવગૂહતે ॥ ૩.૧૮૭॥
અરિમર્દનઃ પૃષ્ટવાન્-કા ચ નાવગૂહતે ? કશ્ચાયં ચૌરઃ ? ઇતિ વિસ્તરતઃ શ્રોતુમિચ્છામિ ।
દીપ્તાક્ષઃ કથયતિ-

કથા ૮ કામાતુર-વણિક્-કથા
અસ્તિ કસ્મિંશ્ચિદધિષ્ઠાને   કામાતુરો નામ વૃદ્ધ-વણિક્ । તેન ચ કામોપહૃત-ચેતસા, મૃત-ભાર્યેણ કાચિન્ નિર્ધન-
વણિક્-સુતા, પ્રભૂતં ધનં દત્ત્વોદ્વાહિતા । અથ સા દુઃખાભિભૂતા તં વૃદ્ધ-વણિજં દ્રષ્ટુમપિ ન શશાક । યુક્તં ચૈતત્-
શ્વેતં પદં શિરસિ યત્ તુ શિરોરુહાણાં
સ્થાનં પરં પરિભવસ્ય તદેવ પુંસામ્ ।
આરોપિતાસ્થિ-શકલં પરિહૃત્ય યાન્તિ
ચાણ્ડાલ-કૂપમિવ દૂરતરં તરુણ્યઃ ॥ ૩.૧૮૮॥
તથા ચ-
ગાત્રં સઙ્કુચિતં  ગતિર્વિગલિતા   દન્તાશ્ચ નાશઙ્ગતા
દૃષ્ટિર્ભ્રામ્યતિ રૂપમપુપહતં વક્ત્રં ચ લાલાયતે ।
વાક્યં નૈવ કરોતિ બાન્ધવ-જનઃ પત્ની ન શુશ્રૂષતે
ધિક્ કષ્ટં જરયાભિભૂત-પૂરુષં પુત્રોઽપવજ્ઞાયતે ॥ ૩.૧૮૯॥
અથ કદાચિત્ સા તેન સહૈકશયને પરાઙ્મુખી યાવત્ તિષ્ઠતિ તાવદ્ગૃહે  ચૌરઃ પ્રવિષ્ટઃ । સાપિ તં ચૌરં દૃષ્ટ્વા ભય-
વ્યાકુલિતા વૃદ્ધમપિ તં પતિં  ગાઢં સમાલિલિઙ્ગ  । સોઽપિ વિસ્મયાત્ પુલકાઞ્ચિત-સર્વ-ગાત્રશ્ચિન્તયામાસ-અહો
કિમેષા મામદ્યાવગૂહતે ? યાવન્ નિપુણતયા પશ્યતિ તાવત્ ગૃહ-કોણૈક-દેશે ચૌરં દૃષ્ટ્વા વ્યચિન્તયત્-નૂનમેષાસ્ય
ભયાન્ મામાલિઙ્ગતિ  ઇતિ જ્ઞાત્વા તં ચૌરમાહ-યા મમોદ્વિજતે (૧૮૬) ઇતાદિ ।
તચ્છ્રુત્વા  ચૌરોઽપાહ-હર્તવ્યં તે ન પશ્યામિ (૧૮૭) ઇતાદિ । તસ્માચ્ચૌરસ્યાપુપકારઃ શ્રેયશ્ચિન્ત્યતે કિં
પુનઃ શરણાગતસ્ય । અપિ ચાયં તૈર્વિપ્રકૃતોઽસ્માકમેવ   પુષ્ટયે ભવિષ્યતિ તદીય-રન્ધ્ર-દર્શનાય ચેતિ અનેન
કારણેનાયમવધ્ય ઇતિ ।
એતદાકર્ણ્યારિમર્દનોઽન્યં સચિવં વક્રનાસં પપ્રચ્છ-ભદ્ર ! સામ્પ્રતમેવં સ્થિતે કિં  કરણીયમિતિ ?

સોઽબ્રવીત્-દેવ ! અવધ્યોઽયમ્ । યતઃ-

શત્રવોઽપિ હિતાર્થૈવ વિવદન્તઃ પરસ્પરમ્ ।
ચૌરેણ જીવિતં દત્તં રાક્ષસેન તુ ગો-યુગમ્ ॥ ૩.૧૯૦॥
અરિમર્દનઃ પ્રાહ-કથમેતત્ ?
વક્રનાસઃ કથયતિ-

કથા ૯ દ્રોણાખ્ય-બ્રાહ્મણ-કથા
અસ્તિ કસ્મિંશ્ચિદધિષ્ઠાને   દરિદ્રો દ્રોણ-નામા બ્રાહ્મણઃ, પ્રતિગ્રહ-ધનઃ સતતં વિશિષ્ટ-વસ્ત્રાનુલેપન-ગન્ધ-
માલ્યાલઙ્કાર-તામ્બૂલાદિ-ભોગ-પરિવર્જિતઃ  , પ્રરૂઢ-કેશ-શ્મશ્રુ-નખ-રોમોપચિતઃ, શીતોષ્ણ-વાત-વર્ષાદિભિઃ
પરિશોષિત-શરીરઃ, તસ્ય ચ કેનાપિ યજમાનેનાનુકમ્પયા શિશુ-ગો-યુગં દત્તમ્ । બ્રાહ્મણેન ચ બાલ-ભાવાદારભ્ય
યાચિત-ઘૃત-તૈલ-યવસાદિભિઃ સંવર્ધ્ય સુપુષ્ટં કૃતમ્ । તચ્ચ દૃષ્ટ્વા સહસૈવ કશ્ચિચ્ચૌરશ્ચિન્તિતવાન્-અહમસ્ય
બ્રાહ્મણસ્ય ગો-યુગમિદમપહરિષ્યામિ । ઇતિ નિશ્ચિત્ય નિશાયાં બન્ધન-પાશં ગૃહીત્વા, યાવત્ પ્રસ્થિતસ્તાવદર્ધ-
માર્ગે પ્રવિરલ-તીક્ષ્ણ-દન્ત-પઙ્ક્તિરુન્નત -નાસા-વંશઃ, પ્રકટ-રક્તાન્ત-નયનઃ ઉપચિત-સ્નાયુ-સન્તતનત-ગાત્રઃ
શુષ્ક-કપોલઃ સુહુત-હુતવહ-પિઙ્ગલ -શ્મશ્રુ-કેશ-શરીરઃ કશ્ચિદ્દૃષ્ટઃ  । દૃષ્ટ્વા ચ તં તીવ્ર-ભય-ત્રસ્તો ચૌરોઽબ્રવીત્-કો
ભવાન્ ? ઇતિ ।
સોઽબ્રવીત્-અહં ક્રૂર-કર્મા ચૌરો દરિદ્ર-બ્રાહ્મણસ્ય ગો-યુગં હર્તું પ્રસ્થિતોઽસ્મિ ।
અથ જાત-પ્રત્યયો રાક્ષસોઽબ્રવીત્-ભદ્ર ! ષષ્ઠાહ્ન-કાલિકોઽહમ્ । અતસ્તમેવ બ્રાહ્મણમદ્ય ભક્ષયિષ્યામિ ।
અથ તૌ તત્ર ગત્વૈકાન્તે કાન્લમન્વેષયન્તૌ સ્થિતૌ । પ્રસુપ્તે ચ બ્રાહ્મણે તદ્ભક્ષણાર્થં પ્રસ્થિતં રાક્ષસં દૃષ્ટ્વા
ચૌરોઽબ્રવીત્-ભદ્ર ! નૈષન્યાયો યતો ગો-યુગે મયાપહૃતે પશ્ચાત્ ત્વમેનં બ્રાહ્મણં ભક્ષય ।
સોઽબ્રવીત્-કદાચિદયં બ્રાહ્મણો ગો-શબ્દેન બુધ્યેત તદાનર્થકોઽયં મમારમ્ભઃ સ્યાત્ ।
ચૌરોઽપબ્રવીત્-તવાપિ યદિ ભક્ષણાયોપસ્થિતસ્ય એકોઽપન્તરાયઃ સ્યાત્ । તદાહમપિ ન શક્નોમિ ગો-
યુગમપહર્તુમ્ । અતઃ પ્રથમં મયાપહૃતે ગો-યુગે પશ્ચાત્ ત્વયા બ્રાહ્મણો ભક્ષિતવ્યઃ । ઇત્થં ચાહમહમિકયા
તયોર્વિવદતોઃ   સમુત્પન્ને દ્વૈધે પ્રતિરવ-વશાદ્બ્રાહ્મણો જજાગાર ।
અથ તં ચૌરોઽબ્રવીત્-બ્રાહ્મણ ! ત્વામેવાયં રાક્ષસો ભક્ષયિતુમિચ્છતિ ઇતિ ।
રાક્ષસોઽપાહ-બ્રાહ્મણ ! ચૌરોઽયં ગો-યુગં તેઽપહર્તુમિચ્છતિ ।
એવં શ્રુત્વોત્થાય બ્રાહ્મણઃ સાવધાનો ભૂત્વેષ્ટ-દેવતા-મન્ત્ર-ધ્યાનેનાત્માનં રાક્ષસાદુદ્ગૂર્ણ-લગુડેન ચૌરાદ્ગો-યુગં રરક્ષ
।
અતોઽહં બ્રવીમિ-શત્રવોઽપિ હિતાર્થૈવ (૧૯૦) ઇતિ ।
અથ તસ્ય વચનમવધાર્યારિમર્દનઃ પુનરપિ પ્રાકારકર્ણમપૃચ્છત્-કથય, કિમત્ર મન્યતે ભવાન્ ?
સોઽબ્રવીત્-દેવ ! અવધ્ય એવાયમ્, યતો રક્ષિતેનાનેન કદાચિત્ પરસ્પર-પ્રીત્યા કાલઃ સુખેન ગચ્છતિ । ઉક્તં ચ-
પરસ્પરસ્ય મર્માણિ યે ન રક્ષન્તિ જન્તવઃ ।
ત એવ નિધનં યાન્તિ વલ્મીકોદર-સર્પવત્ ॥ ૩.૧૯૧॥

અરિમર્દનોઽબ્રવીત્-કથમેતત્ ?
પ્રાકારકર્ણઃ કથયતિ-

કથા ૧૦ વલ્મીકોદર-ગત-સર્પ-કથા
અસ્તિ કસ્મિંશ્ચિન્   નગરે દેવશક્તિર્નામ રાજા । તસ્ય ચ પુત્રો જઠર-વલ્મીકાશ્રયેણોરગેણ પ્રતિદિનં પ્રત્યઙ્ગં
ક્ષીયતે । અનેકોપચારૈઃ સદ્વૈદ્યૈઃ સચ્છાસ્ત્રોપદિષ્ટૌષધ-યુક્ત્યાપિ ચિકિત્સ્યમાનો ન સ્વાસ્થ્યમેતિ । અથાસૌ રાજપુત્રો
નિર્વેદાદ્દેશાન્તરં ગતઃ ।
કસ્મિંશ્ચિન્   નગરે ભિક્ષાટનં કૃત્વા  મહતિ દેવાલયે કાલં યાપયતિ । અથ તત્ર નગરે બલિર્નામ રાજાસ્તે । તસ્ય
ચ દ્વે દુહિતરૌ યૌવન-સ્થે તિષ્ઠતઃ । તે ચ પ્રતિદિવસમાદિત્યોદયે પિતુઃ પાદાન્તિકમાગત્ય નમસ્કારં ચક્રતુઃ । તત્ર
ચૈકાબ્રવીત્-વિજયસ્વ મહારાજ ! યસ્ય પ્રસાદાત્ સર્વં સુખં લભ્યતે ।
દ્વિતીયા તુ-વિહિતં ભુઙ્ક્ષ્વ  મહારાજ ! ઇતિ બ્રવીતિ ।
તચ્છ્રુત્વા  પ્રકુપિતો  રાજાબ્રવીત્-ભો મન્ત્રિણઃ !એનાં દુષ્ટ-ભાષિણીં કુમારિકાં કસ્યચિદ્વૈદેશિકસ્ય પ્રયચ્છત તેન નિજ-
વિહિતમિયમેવ ભુઙ્ક્તે ।
અથ તથેતિ પ્રતિપદ્યાલ્પ-પરિવારા સા કુમારિકા મન્ત્રિભિસ્તસ્ય દેવ-કુલાશ્રિત-રાજ-પુત્રસ્ય પ્રતિપાદિતા । સાપિ
પ્રહૃષ્ટ-મનસા તં પતિં  દેવવત્ પ્રતિપદ્યાદાય ચાન્ય-વિષયં ગતા ।
તતઃ કસ્મિંશ્ચિદ્દૂરતર   -નગર-પ્રદેશે તડાગ-તટે રાજ-પુત્રમાવાસ-રક્ષાયૈ નિરૂપ્ય સ્વયં ચ ઘૃત-તૈલ-લવણ-તણ્ડુલાદિ-
ક્રય-નિમિત્તં સપરિવારા ગતા । કૃત્વા  ચ ક્રય-વિક્રયં યાવદાગચ્છતિ તાવત્ સ રાજ-પુત્રો વલ્મીકોપરિ કૃત-મૂર્ધા
પ્રસુપ્તઃ । તસ્ય ચ મુખાદ્ભુજગઃ ફણાં નિષ્કાસ્ય વાયુમશ્નાતિ । તત્રૈવ ચ વલ્મીકેઽપરઃ સર્પો નિષ્ક્રમ્ય તથૈવાસીત્ ।
અથ તયોઃ પરસ્પર-દર્શનેન ક્રોધ-સંરક્ત-લોચનયોર્મધ્યાદ્વલ્મીકસ્થેન સર્પેણોક્તમ્-ભો ભો દુરાત્મન્ ! કથં સુન્દર-
સર્વાઙ્ગં  રાજ-પુત્રમિત્થં કદર્થયસિ ?

મુખસ્થોઽરિરબ્રવીત્-ભો ભોઃ ! ત્વયાપિ દુરાત્મનાસ્યવલ્મીકસ્યમધ્યે કથમિદં દૂષિતં હાટક-પૂર્ણં કલશ-યુગલમિતેવં
પરસ્પરસ્ય મર્માણુદ્ઘાટિતવન્તૌ ।
પુનર્વલ્મીકસ્થોઽહિરબ્રવીત્-ભો દુરાત્મન્ ! ભેષજમિદં તે કિં  કોઽપિ ન જાનાતિ યજ્ જીર્ણોત્કાલિત-કાઞ્જિકા-
રાજિકા-પાનેન ભવાન્ વિનાશમુપયાતિ ।
અથોદરસ્થોઽહિરબ્રવીત્-તવાપેતદ્ભેષજં કિં  કશ્ચિદપિ ન વેત્તિ યદુષ્ણ-તૈલેન મહોષ્ણોદકેન વા તવ વિનાશઃ
સ્યાદિતિ । એવં ચ સા રાજ-કન્યા વિટપાન્તરિતા તયોઃ પરસ્પરાલાપાન્ મર્મ-મયાન્ આકર્ણ્ય તથૈવાનુષ્ઠિતવતી ।
વિધાય વ્યઙ્ગં  નીરોગં ભર્તારં નિધિં  ચ પરમમાસાદ્ય સ્વદેશાભિમુખં પ્રાયાત્ । પિતૃ-માતૃ-સ્વજનૈઃ પ્રતિપૂજિતા
વિહિતોપભોગં પ્રાપ્ય સુખેનાવસ્થિતા । અતોઽહં બ્રવીમિ-પરસ્પરસ્ય મર્માણિ ઇતિ ।
તચ્ચ શ્રુત્વા સ્વયમરિર્દનોઽપેવં સમર્થિતવાન્   । તથા ચાનુષ્ઠિતમ્ । દૃષ્ટ્વાન્તર્લીનં વિહસ્ય રક્તાક્ષઃ પુનરબ્રવીત્-કષ્ટમ્
। વિનાશિતોઽયં ભવદ્ભિરન્યાયેન સ્વામી । ઉક્તં ચ-
અપૂજ્યા યત્ર પૂજ્યન્તે પૂજ્યાનાં તુ વિમાનના ।

ત્રીણિ તત્ર પ્રવર્તન્તે દુર્ભિક્ષં   મરણં ભયમ્ ॥ ૩.૧૯૨॥
તથા ચ-
પ્રત્યક્ષેઽપિ કૃતે પાપે મૂર્ખઃ સામ્ના પ્રશામ્યતિ ।
રથ-કારઃ સ્વકાં ભાર્યાં સજારાં શિરસાવહત્ ॥ ૩.૧૯૩॥
મન્ત્રિણઃ પ્રાહુઃ -કથમેતત્ ?
રક્તાક્ષઃ કથયતિ-

કથા ૧૧ વીરવર-રથકાર-તત્-પત્ની-કથા
અસ્તિ કસ્મિંશ્ચિદધિષ્ઠાને   વીરવરો નામ રથકારઃ । તસ્ય ભાર્યા કામદમની । સા પુંશ્ચલી જનાપવાદ-સંયુક્તા ।
સોઽપિ તસ્યાઃ પરીક્ષણાર્થં વ્યચિન્તયત્-અથ મયાસ્યાઃ પરીક્ષણં કર્તવ્યમ્ । ઉક્તં ચ-
યદિ સ્યાત્ પાવકઃ શીતઃ પ્રોષ્ણી વા શશ-લાઞ્છનઃ ।
સ્ત્રીણાં તદા સતીત્વં સ્યાદ્યદિ સ્યાદ્દુર્જનો  હિતઃ ॥ ૩.૧૯૪॥
જાનામિ ચૈનાં લોક-વચનાદસતીમ્ । ઉક્તં ચ-
યચ્ચ વેદેષુ શાસ્ત્રેષુ ન દૃષ્ટં ન ચ સંશ્રુતમ્ ।
તત્ સર્વં વેત્તિ લોકોઽયં યત્ સ્યાદ્બ્રહ્માણ્ડ-મધ્યગમ્ ॥ ૩.૧૯૫॥
એવં સમ્પ્રધાર્ય ભાર્યામવોચત્-પ્રિયે ! પ્રભાતેઽહં ગ્રામાન્તરં યાસ્યામિ । તત્ર કતિચિદ્દિનાનિ લગિષ્યન્તિ । તત્ ત્વયા
કિમપિ પાથેયં મમ યોગ્યં વિધેયમ્ ।
સાપિ તદ્વચનં શ્રુત્વા હર્ષિત  -ચિત્તા । ઔત્સુક્યાત્ સર્વ-કાર્યાણિ સન્ત્યજ્ય સિદ્ધમન્નં ઘૃત-શર્કરા-પ્રાયમકરોત્ ।
અથવા સાધ્વિદમુચ્યતે-
દુર્દિવસે   ઘન-તિમિરે વર્ષતિ જલદે મહાટવી-પ્રભૃતૌ ।
પત્યુર્વિદેશ  -ગમને પરમ-સુખં જઘન-ચપલાયાઃ ॥ ૩.૧૯૬॥
અથાસૌ પ્રત્યૂષે ઉત્થાય સ્વ-ગૃહાન્ નિર્ગતઃ સાપિ તં પ્રસ્થિતં વિજ્ઞાય પ્રહસિત-વદનાઙ્ગ -સંસ્કારં કુર્વાણા કથઞ્ચિત્
તં દિવસમત્યવાહયત્ । અથ પૂર્વ-પરિચિત-વિટ-ગૃહે ગત્વા તં પ્રત્યુક્તવતી-સ દુરાત્મા મે પતિર્ગ્રામાન્તરં ગતઃ ।
તત્ ત્વયાસ્મદ્ગૃહે  પ્રસુપ્તે જને સમાગન્તવ્યમ્ ।
તથાનુષ્ઠિતે સ રથકારોઽરણ્યે દિનમતિવાહ્ય પ્રદોષે સ્વ-ગૃહેઽપદ્વારેણ પ્રવિશ્ય શય્યાધસ્તલે નિભૃતો ભૂત્વા સ્થિતઃ
। એતસ્મિન્નન્તરે સ દેવદત્તઃ સમાગત્ય તત્ર શયને ઉપવિષ્ટઃ । દૃષ્ટ્વા રોષાવિષ્ટ-ચિત્તો રથકારો વ્યચિન્તયત્-
કિમેનમુત્થાય હન્મિ ?અથવા હેલયૈવ પ્રસુપ્તૌ દ્વાવપેતૌ વ્યાપાદયામિ ? પરં પશ્યામિ તાવદસ્યાશ્ચેષ્ટિતમ્। શ‍ૃણોમિ
ચાનેન સહાલાપમ્ ।

અત્રાન્તરે સા ગૃહ-દ્વારં નિભૃતં પિધાય શયન-તલમારૂઢા । તસ્યાસ્તત્રારોહયન્ત્યા રથકાર-શરીરે પાદો વિલગ્નઃ ।
તતઃ સા વ્યચિન્તયત્-નૂનમેતેન દુરાત્મના રથકારેણ મત્-પરીક્ષણાર્થં ભાવ્યમ્ । તતઃ સ્ત્રી-ચરિત્ર-વિજ્ઞાનં કિમપિ
કરોમિ ।
એવં તસ્યાશ્ચિન્તયન્યા સ દેવદત્તઃ સ્પર્શોત્સુકો બભૂવ । અથ તયા કૃતાઞ્જલિ-પુટયાભિહિતં-ભોઃ મહાનુભાવ ! ન
મે શરીરં ત્વયા સ્પર્શનીયં યતોઽહં પતિવ્રતા મહાસતી ચ । નો ચેચ્છાપં દત્ત્વા ત્વાં બહ્સ્મસાત્કરિષ્યામિ  ।
સઆહ-યદેવં તર્હિ  ત્વયા કિમહમાહૂતઃ ?
સાબ્રવીત્-ભોઃ શ‍ૃણુષ્વૈકાગ્ર-મનાઃ । અહમદ્ય પ્રત્યૂષે દેવતા-દર્શનાર્થં ચણ્ડ્કાયતનં ગતા તત્રાકસ્માત્ ખે વાણી
સઞ્જાતા-પુત્રિ કિં  કરોમિ ? ભક્તાસિ મે ત્વં, પરં ષણ્માસાભ્યન્તરે વિધિ-નિયોગાદ્વિધવા ભવિષ્યસિ ।
તતો મયાભિહિતં-ભગવતિ ! યથા ત્વમાપદં વેત્સિ, તથા તત્-પ્રતીકારમપિ જાનાસિ । તદસ્તિ કશ્ચિદુપાયો યેન મે
પતિઃ શત-સંવત્સર-જીવી ભવતિ ?

તતસ્તયાભિહિતમ્-વત્સે, સન્નપિ નાસ્તિ, યતસ્તવાયત્તઃ સ પ્રતીકારઃ ।
તચ્છ્રુત્વા  મયાભિહિતમ્-દેવિ ! યદિ તન્ મમ પ્રાણૈર્ભવતિ તદાદેશય યેન કરોમિ ।
અથ દેવ્યાભિહિતમ્-યદદ્ય પર-પુરુષેણ સહૈકસ્મિન્ શયને સમારુહ્યાલિઙ્ગનં  કરોષિ તત્ તવ ભર્તૃ-
સક્તોઽપમૃત્યુસ્તસ્ય સઞ્ચરતિ । ભર્તાપિ તેન પુનર્વર્ષ-શતં જીવતિ । તેન ત્વં મયાભ્યર્થિતઃ   । તદ્યત્ કિઞ્ચિત્
કર્તુ-મનાસ્તત્ કુરુષ્વ । ન હિ દેવતા-વચનમન્યથા ભવિષ્યતીતિ નિશ્ચયઃ । તતોઽન્તર્હાસ-વિકાસ-મુખઃ સ
તદુચિતમાચચાર ।
સોઽપિ રથકારો મૂર્ખસ્તસ્યાસ્તદ્વચનમાકર્ણ્ય પુલકાઞ્ચિત-તનુઃ શય્યાધસ્તલાન્ નિષ્ક્રમ્ય તામુવાચ-સાધુ પતિવ્રતે
! સાધુ કુલ-નન્દિનિ ! અહં દુર્જન-વચન-શઙ્કિત-હૃદયસ્ત્વત્-પરીક્ષા-નિમિત્તં ગ્રામાન્તર-વ્યાજં કૃત્વા  ખટ્વાધસ્તલે
નિભૃતં લીનઃ । તદેહિ,આલિઙ્ગ  મામ્ । ત્વં સ્વ-ભર્તૃ-ભક્તાનાં મુખ્યા નારીણાં, યદેવં બ્રહ્મ-વ્રતં પર-સઙ્ગેઽપિ
પાલિતવતી । યદાયુર્બુદ્ધિ-કૃતેઽપમૃત્યુ-વિનાશાર્થં ચત્વમેવં કૃતવતી । તામેવમુક્ત્વા સસ્નેહમાલિઙ્ગિતવાન્  ।
સ્વ-સ્કન્ધે તામારોપ્ય તામપિ દેવદત્તમુવાચ-ભો મહાનુભાવ ! મત્-પુણ્યૈસ્ત્વમિહાગતઃ । ત્વત્-પ્રસાદાન્ મયા પ્રાપ્તં
વર્ષ-શત-પ્રમાણમાયુઃ । તત્ ત્વમપિ મામાલિઙ્ગ્ય  મત્-સ્કન્ધે સમારોહ ઇતિ જલ્પન્નનિચ્છન્તમપિ દેવદત્તમાલિઙ્ગ્ય
બલાત્ સ્વકીય-સ્કન્ધે આરોપિતવાન્ ।
તતશ્ચ નૃત્યં કૃત્વા -હે બ્રહ્મ-વ્રત-ધરાણાં ધુરીણ ! ત્વયાપિ મયુપકૃતમિતાદુક્ત્વા સ્કન્ધાદુત્તાર્ય યત્ર યત્ર સ્વજન-ગૃહ-
દ્વારાદિષુ બભ્રામ તત્ર તત્ર તયોરુભયોરપિ તદ્ગુણ-વર્ણનમકરોત્ ।
અતોઽહં બ્રવીમિ-પ્રત્યક્ષેઽપિ કૃતે પાપે (૧૯૩) ઇતિ ।
તત્ સર્વથા મૂલોત્ખાતા વયં વિનષ્ટાઃ સ્મઃ । સુષ્ઠુ ખલ્વિદમુચ્યતે-
મિત્ર-રૂપા હિ રિપવઃ સમ્ભાવ્યન્તે વિચક્ષણૈઃ ।
યે હિતં વાક્યમુત્સૃજ્ય વિપરીતોપસેવિનઃ ॥ ૩.૧૯૭॥
તથા ચ-
સન્તોઽપર્થા વિનશ્યન્તિ દેશ-કાલ-વિરોધિનઃ ।

અપ્રાજ્ઞાન્ મન્ત્રિણઃ પ્રાપ્ય તમઃ સૂર્યોદયે યથા ॥ ૩.૧૯૮॥
તતસ્તદ્વચોઽનાદૃત્ય સર્વે તે સ્થિરજીવિનમુત્ક્ષિપ્ય સ્વ-દુર્ગમાનેતુમારબ્ધાઃ । અથાનીયમાનઃ સ્થિરજીવાહ-દેવ !

અદ્યાકિઞ્ચિત્કરેણૈતદવસ્થેન કિં  મયોપસઙ્ગૃહીતેન  ? યત્ કારણમિચ્છામિ દીપ્તં વહ્નિમનુપ્રવેષ્ટુમ્। તદર્હસિ મામગ્નિ-
પ્રદાનેન સમુદ્ધર્તુમ્ ।
અથ રક્તાક્ષસ્યાન્તર્ગત-ભાવં જ્ઞાત્વાહ-કિમર્થમગ્નિ-પતનમિચ્છસિ ?

સોઽબ્રવીત્-અહં તાવદ્યુષ્મદર્થમિમામાપદં મેઘવર્ણેન પ્રાપિતઃ । તદિચ્છામિ તેષાં વૈર-યાતનાર્થમુલૂકત્વમિતિ ।
તચ્ચ શ્રુત્વા રાજનીતિ-કુશલો રક્તાક્ષઃ પ્રાહ-ભદ્ર ! કુટિલસ્ત્વં કૃતક-વચન-ચતુરશ્ચ । તાવદુલૂક-યોનિ-ગતોઽપિ
સ્વકીયામેવ વાયસ-યોનિં  બહુ મન્યસે । શ્રૂયતે ચૈતદાખ્યાનકમ્ ।
સૂર્યં ભર્તારમુત્સૃજ્ય પર્જન્યં મારુતં ગિરિમ્ ।
સ્વ-જાતિં  મૂષિકા પ્રાપ્તા સ્વજાતિર્દુરતિક્રમા ॥ ૩.૧૯૯॥
મન્ત્રિણઃ પ્રોચુઃ–કથમેતત્ ?
રક્તાક્ષઃ કથયતિ-

કથા ૧૨ શાલઙ્કાયન-રક્ષિત-મૂષિકા-કથા
(મૂષકકન્યાવિવાહકથા)
અસ્તિ કસ્મિંશ્ચિદધિષ્ઠાને   શાલઙ્કાયનો નામ તપોધનો જાહ્નવ્યાં સ્નાનાર્થં ગતઃ । તસ્ય ચ સૂર્યોપસ્થાનં કુર્વતસ્તત્ર
પ્રદેશે મૂષિકા કાચિત્ ખરતર-નખાગ્ર-પુટેન શ્યેનેન ગૃહીતા । દૃષ્ટ્વા સ મુનિઃ કરુણાર્દ્ર-હૃદયો મુઞ્ચ મુઞ્ચેતિ
કુર્વાણસ્તસ્યોપરિ પાષાણ-ખણ્ડં પ્રાક્ષિપત્ । સોઽપિ પાષાણ-ખણ્ડ-પ્રહાર-વ્યાકુલેન્દ્રિયો ભ્રષ્ટ-મૂષિકો ભૂમૌ
નિપપાત મૂષિકાપિ ભય-ત્રસ્તા કર્તવ્યમજાનન્તી રક્ષ રક્ષેતિ જલ્પન્તી મુનિ-ચરણાન્તિકમુપાવિશત્ । શ્યેનેનાપિ
ચેતનં લબ્ધ્વા મુનિરુક્તો, યદ્ભો મુને ! ન યુક્તમનુષ્ઠિતં ભવતા યદહં પાષાણેન તાડિતઃ । કિં  ત્વમધર્માન્ ન બિભેષિ
? તત્ સમર્પય મામેનાં મૂષિકામ્ । નો ચેત્ પ્રભૂતં પાતકમવાપ્સ્યસિ ।
ઇતિ બ્રુવાણં શ્યેનં પ્રોવાચ સઃ-ભો વિહઙ્ગાધમ  ! રક્ષણીયાઃ પ્રાણિનાં પ્રાણાઃ । દણ્ડનીયા દુષ્ટાઃ । સમ્માનનીયાઃ
સાધવઃ । પૂજનીયા ગુરવઃ । સ્તુત્યા દેવાઃ । તત્ કિમસમ્બદ્ધં પ્રજલ્પસિ ?

શ્યેન આહ-મુને ! ન ત્વં સૂક્ષ્મ-ધર્મં વેત્સિ । ઇહ હિ સર્વેષાં પ્રાણિનાં વિધિના સૃષ્ટિં  કુર્વતાહારોઽપિ વિનિર્મિતઃ   ।
તતો યથા ભવતામન્નં તથાસ્માકં મૂષિકાદયો વિહિતાઃ । તત્ સ્વાહાર-કાઙ્ક્ષિણં માં કિં  દૂષયસિ ? ઉક્તં ચ-
યદસ્ય વિહિતં ભોજ્યં ન તત્ તસ્ય પ્રદુષ્યતિ ।
અભક્ષ્યે બહુ -દોષઃ સ્યાત્ તસ્માત્ કાર્યો ન વ્યત્યયઃ ॥ ૩.૨૦૦॥
ભક્ષ્યં યથા દ્વિજાતીનાં મદ્યપાનાં યથા હવિઃ ।
અભક્ષ્યં ભક્ષ્યતામેતિ તથાન્યેષામપિ દ્વિજ ॥ ૩.૨૦૧॥
ભક્ષ્યં ભક્ષ્યતાં શ્રેય અભક્ષ્યં તુ મહદઘમ્ ।

તત્ કથં માં વૃથાચાર ત્વં દણ્ડયિતુમર્હસિ ॥ ૩.૨૦૨॥
અપરં મુનીનાં ન ચૈષ ધર્મો યતસ્તૈર્દૃષ્ટં શ્રુતમશ્રુતમલૌલ્યત્વમશત્રુત્વં પ્રશસ્યતે । ઉક્તં ચ-
સમઃ શત્રૌ ચ મિત્રે ચ સમ-લોષ્ટાશ્મ-કાઞ્ચનઃ ।
સુહૃન્-મિત્રે હુદાસીનો  મધ્યસ્થો દ્વેષ્ય-બન્ધુષુ ।
સાધુષ્વપિ ચ પાપેષુ સમ-બુદ્ધિર્વિશિષ્યતે   ॥ ૩.૨૦૩॥
સાધૂનાં નિરવદ્યાનાં સદાચાર-વિચારિણામ્ । યોગી યુઞ્જીત સતતં સતતમાત્માનં રહસિ સ્થિતઃ ॥ ૩.૨૦૪.
તત્ ત્વમનેન કર્મણા ભ્રષ્ટ-તપાઃ સઞ્જાતઃ । ઉક્તં ચ-
મુઞ્ચ મુઞ્ચ પતતેકો મા મુઞ્ચેતિ દ્વિતીયકઃ ।
ઉભયોઃ પતનં દૃષ્ટ્વા મૌનં સર્વાર્થ-સાધનમ્ ॥ ૩.૨૦૫॥
શાલઙ્કાયન આહ–કથમેતત્ ?
શ્યેન આહ-

કથા ૧૩ ?
કસ્મિંશ્ચિદ્નદી  -તટ એકત-દ્વિત-ત્રિતાભિધાનાસ્ત્રયોઽપિ ભ્રાતરો મુનયસ્તપઃ કુર્વન્તિ । તેષાં ચ તપઃ-
પ્રભાવાદાકાશસ્થા ધૌત-પોતિકા નિરાલમ્બા જલાર્દ્રા ભૂ-સ્પર્શન-ભયેન સ્નાન-સમયે તિષ્ઠન્તિ । અથાન્યે-દ્યુર્મમૈવ
કાચિન્ મણ્ડૂકિકા કેનાપિ ગૃધ્રેણ બલેન નીતા । અથ તાં ગૃહીતા વિલોક્ય તેષાં જ્યેષ્ઠેન કરુણાર્દ્ર-હૃદયેન
ભવતેવ વ્યાહૃતં-મુઞ્ચ મુઞ્ચેતિ । અત્રાન્તરે તસ્ય ધૌત-પોતિકાકાશાદ્ભૂમૌ પતિતા । તાં પતિતાં દૃષ્ટ્વા દ્વિતીયેન
તદ્ભયાર્તેન મા મુઞ્ચેતભિહિતં યાવત્ તસ્યાપિ પપાત । તતસ્તૃતીયો દ્વયોરપિ ધૌત-પોતિકાં ભૂમૌ પતિતાં દૃષ્ટ્વા
તૂષ્ણીં  બભૂવ ।
અતોઽહં બ્રવીમિ-મુઞ્ચ મુઞ્ચ પતતેક ઇતાદિ ।
તચ્છ્રુત્વા  મુનિર્વિહસ્યાહ  -ભો મૂર્ખ વિહઙ્ગમ  ! કૃત-યુગે ધર્મઃ સઆસીત્, યતઃ કૃત-યુગે પાપાલાપતોઽપિ પાપં જાયતે
તેન ધૌત-પોતિકે પતિતે અશિષ્ટાલાપેન ન સદપવચન-દોષતઃ । એષ પુનઃ કલિ-યુગઃ । અત્ર સર્વોઽપિ પાપાત્મા ।
તત્ કર્મ કૃતં વિના પાપં ન લગતિ । ઉક્તં ચ-
સઞ્ચરન્તીહ પાપાનિ યુગેષ્વન્યેષુ દેહિનામ્ ।
કલૌ તુ પાપ-સંયુક્તે યઃ કરોતિ સ લિપ્યતે ॥ ૩.૨૦૬॥
ઉક્તં ચ-
આસનાચ્છયનાદ્યાનાત્ સઙ્ગતેશ્ચાપિ  ભોજનાત્ ।
કૃતે સઞ્ચરતે પાપં તૈલ-બિન્દુરિવામ્ભસિ ॥ ૩.૨૦૭॥

તત્ કિં  વૃથા પ્રલપિતેન ? ગચ્છ ત્વમ્ । નો ચેચ્છાપયિષ્યામિ । અથ ગતે શ્યેને મૂષિકયા સ મુનિરભિહિતઃ-ભગવન્
! નય માં સ્વાશ્રયમ્ । નો ચેદન્યો દુષ્ટ-પક્ષી માં વ્યાપાદયિષ્યતિ । તદહં તત્રૈવાશ્રમે ત્વદ્દત્તાન્નાહાર-મુષ્ટ્યા કાલં
નેષ્યામિ ।
સોઽપિ દાક્ષિણ્યવાન્ સકરુણો વ્યચિન્તયત્-કથં મયા મૂષિકા હસ્તે ધૃત્વા નેયા જન-હાસ્ય-કારિણી । તદેનાં
કુમારિકાં કૃત્વા  નયામિ । એવં સા કન્યકા કૃતા । તથાનુષ્ઠિતે કન્યા-સહિતં મુનિમવલોક્ય પત્ની પપ્રચ્છ-ભગવન્ !
કુત ઇયં કન્યા ?
સ આહ-એષા મૂષિકા શ્યેન-ભયાચ્છરણાર્થિની   કન્યા-રૂપેણ તવ ગૃહમાનીતા । તત્ ત્વયા યત્નેન રક્ષણીયા ।
ભૂયોઽપેનાં મૂષિકાં કરિષ્યામિ ।
સા પ્રાહ-ભગવન્ ! મૈવં કાર્ષીઃ । અસ્યાસ્ત્વં ધર્મ-પિતા । ઉક્તં ચ-
જનિતા ચોપનેતા ચ યસ્તુ વિદ્યાં પ્રયચ્છતિ ।
અન્ન-દાતા ભય-ત્રાતા પઞ્ચૈતે પિતરઃ સ્મૃતાઃ ॥ ૩.૨૦૮॥
તત્ ત્વયાસ્યાઃ પ્રાણ-પ્રદત્તા । અપરં મમાપપત્યં નાસ્તિ । તસ્માદેષા મમ સુતા ભવિષ્યતિ ।
તથાનુષ્ઠિતે સા કન્યા શુક્લ-પક્ષ-ચન્દ્ર-કલિકેવ નિત્યં વૃદ્ધિં  પ્રાપ્નોતિ । સાપિ તસ્ય મુનેઃ શુશ્રૂષાં કુર્વતી સપત્નીકસ્ય
યૌવનમાશ્વયાત્ । અથ તાં યૌવનોન્મુખીમવલોક્ય શાલઙ્કાયનઃ સ્વ-પત્નીમુવાચ-પ્રિયે ! યૌવનોન્મુખી વર્તત ઇયં કન્યા
। અનર્હા સ સામ્પ્રતં મદ્ગૃહ -વાસસ્ય । ઉક્તં ચ-
અનૂઢા મન્દિરે યસ્ય રજઃ પ્રાપ્નોતિ કન્યકા ।
પતન્તિ પિતરસ્તસ્ય સ્વર્ગ-સ્થા અપિ તૈર્ગુણૈઃ ॥ ૩.૨૦૯॥
વરં વરયતે કન્યા માતા વિત્તં પિતા શ્રુતમ્ ।
બાન્ધવાઃ કુલમિચ્છન્તિ મિષ્ટાન્નમિતરે જનાઃ ॥ ૩.૨૧૦॥
તથા ચ-
યાવન્ ન લજ્જતે કન્યા યાવત્ ક્રીડતિ પાંસુના ।
યાવત્ તિષ્ઠતિ ગો-માર્ગે તાવત્ કન્યાં વિવાહયેત્ ॥ ૩.૨૧૧॥
માતા ચૈવ પિતા ચૈવ જ્યેષ્ઠ-ભ્રાતા તથૈવ ચ ।
ત્રયસ્તે નરકં યાન્તિ દૃષ્ટ્વા કન્યાં રજસ્વલામ્ ॥ ૩.૨૧૨॥
કુલં ચ શીલં ચ સનાથતાં ચ
વિદ્યાં ચ વિત્તં ચ વપુર્વયશ્ચ ।
એતાન્ ગુણાન્ સપ્તાન્ સપ્ત પરીક્ષ્ય દેયા
કન્યા બુધૈઃ શેષમચિન્તનીયમ્ ॥ ૩.૨૧૩॥
તદ્યદ્યસ્યા રોચતે તદ્ભગવન્તં આદિત્યમાકાર્ય તસ્મૈ પ્રયચ્છામિ । ઉક્તં ચ-
અનિષ્ટઃ કન્યકાયા યો વરો રૂપાન્વિતોઽપિ યઃ ।

યદિ સ્યાત્ તસ્ય નો દેયા કન્યા શ્રેયોઽભિવાઞ્છતા ॥ ૩.૨૧૪॥
સા પ્રાહ-કો દોષોઽત્ર વિષયે ? એવં ક્રિયતામ્ ।
અથ મુનિના રવિરાહૂતઃ । વેદ-મન્ત્રામન્ત્રણ-પ્રભાવાત્ તત્-ક્ષણાદેવાભ્યુપગમ્યાદિત્યઃ પ્રોવાચ-ભગવન્ ! વદ દ્રુતં
કિમર્થમાહૂતઃ ?
સ આહ-એષા મદીયા કન્યકા તિષ્ઠતિ । યદેષા ત્વાં વૃણોતિ તર્હુદ્વહસ્વ  તામિતિ । એવમુક્ત્વા ભગવાંસ્તસ્યા
દર્શિતઃ   । પ્રોવાચ-પુત્રિ ! કિં  તવ રોચત એષ ભગવાંસ્ત્રૈલોક્ય-દીપઃ ?
સા પ્રાહ-તાત ! અતિદહનાત્મકોઽયમ્ । નાહમેનમભિલષામિ । અસ્માદપિ ય ઉત્કૃષ્ટતરઃ સઆહૂયતામ્ ।
અથ તસ્યાસ્તદ્વચનમાકર્ણ્ય ભાસ્વરોઽપિ તાં મૂષિકાં વિદિત્વા નિઃસ્પૃહસ્તમુવાચ-ભગવન્ ! અસ્તિ મમાપધિકો
મેઘો યેનાચ્છાદિતસ્ય મે નામાઇ ન જ્ઞાયતે ?
અથ મુનિના મેઘમપાહૂય કન્યાભિહિતા-એષ તે રોચતે ?
સા પ્રાહ-કૃષ્ણ-વર્ણોઽયં જડાત્મા ચ । તદસ્માદન્યસ્ય કસ્યચિત્ પ્રધાનસ્ય માં પ્રયચ્છ ।
અથ મુનિના મેઘોઽપિ પૃષ્ટઃ-ભોઃ ! ત્વત્તોઽપધિકઃ કોઽપસ્તિ ?

સઆહ-મત્તોઽપધિકોઽસ્તિ વાયુઃ । વાયુના હતોઽહં સહસ્રધા યામિ ।
તચ્છ્રુત્વા  મુનિના વાયુરાહૂતઃ,આહ ચ-પુત્રિકે કિમેષ વાયુસ્તે વિવાહાય ઉત્તમઃ પ્રતિભાતિ ?

સા આહ-પ્રબલોઽપયં ચઞ્ચલઃ । તદભ્યધિકઃ કશ્ચિદાહૂયતામ્ ।
મુનિરાહ-ભો વાયો ! ત્વત્તોઽપધિકોઽસ્તિ કશ્ચિત્ ?
સઆહ-મત્તોઽપધિકોઽસ્તિ પર્વતો યેન સંસ્તભ્ય બલવાનપહં ધ્રિયે ।
અથ મુનિઃ પર્વતમાહૂય કન્યાયા અદર્શયત્-પુત્રિકે ! ત્વામસ્મૈ પ્રયચ્છામિ ?

સા આહ-તાત ! કઠિનાત્મકોઽયં સ્તબ્ધશ્ચ । તદન્યસ્મૈ દેહિ મામ્ ।
અથ સ મુનિના પૃષ્ટઃ, યદ્ભોઃ પર્વત-રાજ ! ત્વત્તોઽપધિકોઽસ્તિ કશ્ચિત્ ?
સઆહ-સન્તિ મત્તોઽપધિકા મૂષિકાઃ, યે મદ્દેહં બલાત્ સર્વતો ભેદયન્તિ ।
તદાકર્ણ્ય મુનિર્મૂષકમાહૂય તસ્યાઅદર્શયત્-પુત્રિકે !એષ તે પ્રતિભાતિ મૂષક-રાજો યેન યથોચિતમનુષ્ઠીયતે । સાપિ
તં દૃષ્ટ્વા સ્વ-જાતીય એષ ઇતિ મન્યમાના પુલકોદ્ભૂષિત-શરીરા પ્રોવાચ-તાત ! માં મૂષિકાં કૃત્વાસ્મૈ  પ્રયચ્છ યેન
સ્વજાતિ-વિહિતં ગૃહ-ધર્મમનુતિષ્ઠામિ ।
તચ્છ્રુત્વા  તેન સ્ત્રી-ધર્મ-વિચક્ષણેન તાં મૂષિકાં કૃત્વા  મૂષકાય પ્રદત્તા ।
અતોઽહં બ્રવીમિ-સૂર્યં ભર્તારમુત્સૃજ્ય ઇત્યાદિ ।
અથ રક્તાક્ષ-વચનમનાદૃત્ય તૈઃ સ્વ-વંશ-વિનાશાય સ સ્વ-દુર્ગમુપનીતઃ । નીયમાનશ્ચાન્તર્લીનમવહસ્ય
સ્થિરજીવચિન્તયત્-
હન્યતામિતિ યેનોક્તં સ્વામિનો હિત-વાદિના ।
સ એવૈકોઽત્ર સર્વેષાં નીતિ-શાસ્ત્રાર્થ-તત્ત્વ-વિત્ ॥ ૩.૨૧૫॥
તદ્યદિ તસ્ય વચનમચરિષ્યન્ન્ એતે, તતો ન સ્વલ્પોઽપનર્થોઽભવિષ્યદેતેષામ્ ।

અથ દુર્ગ-દ્વારં પ્રાપ્યારિમર્દનોઽબ્રવીત્-ભો ભો હિતૈષિણોઽસ્ય સ્થિરજીવિનો યથા-સમીહિતં સ્થાનં પ્રયચ્છત ।
તચ્ચ શ્રુત્વા સ્થિરજીવી વ્યચિન્તયત્-મયા તાવદેતેષાં વધોપાયશ્ચિન્તનીયઃ । સ મયા મધ્યસ્થેન ન સાધ્યતે । યતો
મદીયમિઙ્ગિતાદિકં  વિચારયન્તસ્તેઽપિ સાવધાના ભવિષ્યન્તિ । તદ્દુર્ગ -દ્વારમધિશ્રિતોઽભિપ્રેતં સાધયામિ । ઇતિ
નિશ્ચિત્યોલૂક-પતિમાહ-દેવ ! યુક્તમિદં યત્ સ્વામિના પ્રોક્તમ્ । પરમહમપિ નીતિજ્ઞસ્તેઽહિતશ્ચ । યદ્યપનુરક્તઃ
શુચિસ્તથાપિ દુર્ગ-મધ્યેઆવાસો નાર્હઃ । તદહં અત્રૈવ દુર્ગ-દ્વાર-સ્થઃ પ્રત્યહં ભવત્-પાદ-પદ્મ-રજઃ પવિત્રી-કૃત-તનુઃ
સેવાં કરિષ્યામિ ।
તથેતિ પ્રતિપન્ને પ્રતિદિનમુલૂક-પતિ-સેવકાસ્તે પ્રકામમાહારં કૃત્વોલૂક -રાજાદેશાત્ પ્રકૃષ્ટ-માંસાહારં સ્થિરજીવિને
પ્રયચ્છન્તિ । અથ કતિપયૈરેવાહોભિર્મયૂર ઇવ સ બલવાન્ સંવૃત્તઃ । અથ રક્તાક્ષઃ સ્થિરજીવિનં પોષ્યમાણં દૃષ્ટ્વા
સવિસ્મયો મન્ત્રિ-જનં રાજાનં ચ પ્રતાહ-અહો મૂર્ખોઽયં મન્ત્રિ-જનો ભવાંશ્ચેતેવમહમવગચ્છામિ । ઉક્તં ચ-
પૂર્વં તાવદહં મૂર્ખો દ્વિતીયઃ પશુ-બન્ધકઃ ।
તતો રાજા ચ મન્ત્રી ચ સર્વં વૈ મૂર્ખ-મણ્ડલમ્ ॥ ૩.૨૧૬॥
તે પ્રાહુઃ -કથમેતત્ ?
રક્તાક્ષઃ કથયતિ-

કથા ૧૪ સ્વર્ણ-ષ્ઠીવી-સિન્ધુક-પક્ષી-કથા
અસ્તિ કસ્મિંશ્ચિત્   પર્વતૈક-દેશે મહાન્ વૃક્ષઃ । તત્ર ચ સિન્ધુક-નામા કોઽપિ પક્ષી પ્રતિવસતિ સ્મ । તસ્ય પુરીષે
સુવર્ણમુત્પદ્યતે । અથ કદાચિત્ તમુદ્દિશ્ય વ્યાધઃ કોઽપિ સમાયયૌ । સ ચ પક્ષી તદગ્રત એવ પુરીષમુત્સસર્જ
। અથ પાત-સમ-કાલમેવ તત્-સુવર્ણીભૂતં દૃષ્ટ્વા વ્યાધો વિસ્મયમગમત્-અહો મમ શિશુ-કાલાદારભ્ય શકુનિ-
બન્ધ-વ્યસનિનોઽશીતિ-વર્ષાણિ સમભૂવન્,ન ચ કદાચિત્ પક્ષિ-પુરીષે સુવર્ણં દૃષ્ટમિતિ વિચિન્ત્ય તત્ર વૃક્ષે પાશં
બબન્ધ ।અથાસાવપિ પક્ષી મૂર્ખસ્તત્રૈવ વિશ્વસ્ત-ચિત્તો યથા-પૂર્વમુપવિષ્ટસ્તત્-કાલમેવ પાશેન બદ્ધઃ ।વ્યાધસ્તુ તં
પાશાદુન્મુચ્ય પઞ્જરકે સંસ્થાપ્ય નિજાવાસં નીતવાન્ । અથ ચિન્તયામાસ-કિમનેન સાપાયેન પક્ષિણાહં કરિષ્યામિ
? યદિ કદાચિત્ કોઽપમુમીદૃશં જ્ઞાત્વા રાજ્ઞે નિવેદયિષ્યતિ તન્ નૂનં પ્રાણ-સંશયો મે ભવેત્ । અતઃ સ્વયમેવ પક્ષિણં
રાજ્ઞે નિવેદયામિ । ઇતિ વિચાર્ય તથૈવાનુષ્ઠિતવાન્ ।
અથ રાજાપિ તં પક્ષિણં દૃષ્ટ્વા વિકસિત-નયન-વદન-કમલઃ પરાં તુષ્ટિમુપગતઃ । પ્રાહ ચૈવં-હંહો રક્ષા-પુરુષાઃ !એનં
પક્ષિણં યત્નેન રક્ષત । અશન-પાનાદિકં ચાસ્ય યથેચ્છં પ્રયચ્છત ।
અથ મન્ત્રિણાભિહિતમ્-કિમનેનાશ્રદ્ધેય-વ્યાધ-વચન-માત્ર-પરિગૃહીતેનાણ્ડજેન ? કિં  કદાચિત્ પક્ષી-પુરીષે સુવર્ણં
સમ્ભવતિ ? તન્ મુચ્યતાં પઞ્જર-બન્ધનાદયં પક્ષી । ઇતિ મન્ત્રિ-વચનાદ્રાજ્ઞા મોચિતોઽસૌ પક્ષુન્નત-દ્વાર-તોરણે
સમુપવિશ્ય સુવર્ણ-મયીં  વિષ્ઠાં વિધાય-પૂર્વં તાવદહં મૂર્ખઃ ઇતિ શ્લોકં પઠિત્વા યથા-સુખમાકાશ-માર્ગેણ પ્રાયાત્ ।
અતોઽહં બ્રવીમિ-પૂર્વં તાવદહં મૂર્ખઃ ઇતિ ।
અથ તે પુનરપિ પ્રતિકૂલ-દૈવતયા હિતમપિ રક્તાક્ષ-વચનમનાદૃત્ય ભૂયસ્તં પ્રભૂત-માંસાદિ-વિવિધાહારેણ
પોષયામાસુઃ । અથ રક્તાક્ષઃ સ્વ-વર્ગમાહૂય રહઃ પ્રોવાચ-અહો !એતાવદેવાસ્મદ્ભૂપતેઃ કુશલં દુર્ગં ચ । તદુપદિષ્ટં

મયા યત્ કુલ-ક્રમાગતઃ સચિવોઽભિધત્તે । તદ્વયમન્યત્ પર્વત-દુર્ગં સમ્પ્રતિ સમાશ્રયામઃ । ઉક્તં ચ યતઃ-
અનાગતં યઃ કુરુતે સ શોભતે
સ શોચતે યો ન કરોતનાગતમ્ ।
વને વસન્ન્ એવ જરામુપાગતો
બિલસ્ય વાચા ન કદાપિ હિ શ્રુતા ॥ ૩.૨૧૭॥
તે પ્રોચુઃ-કથમેતત્ ?
રક્તાક્ષઃ કથયતિ-

કથા ૧૫ ખરનખર-સિંહ  -કથા
(સિંહજમ્ભુકગુહાકથા  )
કસ્મિંશ્ચિદ્વનોદ્દેશે   ખરનખરો નામ સિંહઃ   પ્રતિવસતિ સ્મ । સ કદાચિદિતશ્ચેતશ્ચ પરિભ્રમન્ ક્ષુત્ક્ષામ-કણ્ઠો ન
કિઞ્ચિદપિ સત્ત્વમાસસાદ । તતશ્ચાસ્તમનસમયે મહતીં  ગિરિ-ગુહામાસાદ્ય પ્રવિષ્ટશ્ચિન્તયામાસ-નૂનમેતસ્યાં
ગુહાયાં રાત્રૌ કેનાપિ સત્ત્વેનાગન્તવ્યમ્ । તન્ નિભૃતો ભૂત્વા તિષ્ઠામિ ।
એતસ્મિનન્તરે તત્-સ્વામી દધિપુચ્છો નામ શ‍ૃગાલઃ સમાયાતઃ । સ ચ યાવત્ પશ્યતિ તાવત્ સિંહ  -પદ-
પદ્ધતિર્ગુહાયાં પ્રવિષ્ટઃ, ન ચ નિષ્ક્રાન્તા ઇતિ દૃષ્ટવાન્ । તતશ્ચાચિન્તયત્-અહો વિનષ્ટોઽસ્મિ, નૂનમસ્યાન્તર્ગતેન
સિંહેન   ભાવ્યમ્ । તત્ કિં  કરોમિ ? કથં જ્ઞાસ્યામિ ? એવં વિચિન્ત્ય દ્વારસ્થઃ ફૂત્કર્તુમારબ્ધઃ-અહો બિલ ! અહો
બિલ ! ઇતુક્ત્વા તૂષ્ણીમ્ભૂય ભૂયોઽપિ તથૈવ પ્રત્યભાષત-ભોઃ ! કિં  ન સ્મરસિ યન્ મયા ત્વયા સહ સમયઃ કૃતોઽસ્તિ
? યન્ મયા બાહ્યાત્ સમાગતેન ત્વં વક્તવ્યઃ, ત્વયા ચાહમાકરણીયઃ ઇતિ । તદ્યદિ માં નાહ્વયસિ તતોઽહં દ્વિતીયં
બિલં યાસ્યામિ ।
અથ તચ્છ્રુત્વા  સિંહશ્ચિન્તિતવાન્  -નૂનમેષા ગુહાસ્ય સમાગતસ્ય સદા સમાહ્વાનં કરોતિ । પરમદ્ય મદ્ભયાન્ ન
કિઞ્ચિદ્બ્રૂતે । અથવા સાધ્વિદમુચ્યતે-
ભય-સન્ત્રસ્ત-મનસાં હસ્ત-પાદાદિકાઃ ક્રિયાઃ ।
પ્રવર્તન્તે ન વાણી ચ વેપથુશ્ચાધિકો ભવેત્ ॥ ૩.૨૧૮॥
તદહમસ્યાહ્વાનં કરોમિ યેન તદનુસારેણ પ્રવિષ્ટોઽયં મે ભોજ્યતાં યાસ્યતિ ।એવં સમ્પ્રધાર્ય સિંહસ્તસ્યાહ્વાનમકરોત્ 
। અથ સિંહ  -શબ્દેન સા ગુહા પ્રતિરવ-સમ્પૂર્ણા અન્યાનપિ દૂર-સ્થાનરણ્ય-જીવાંસ્ત્રાસયામાસ । શ‍ૃગાલોઽપિ
પલાયમાન ઇમં શ્લોકમપઠત્-અનાગતં યઃ કુરુતે સ શોભતે ઇતાદિ ।
તદેવં મત્વા યુષ્માભિર્મયા સહ ગન્તવ્યમિતિ । એવમભિધાયાત્માનુયાયિ-પરિવારાનુગતો દૂર-દેશાન્તરં રક્તાક્ષો
જગામ ।
અથ રક્તાક્ષે ગતે સ્થિરજીવતિહૃષ્ટ-મના વ્યચિન્તયત્-અહો ! કલ્યાણમસ્માકમુપસ્થિતમ્, યદ્રક્તાંશો ગતઃ સ
દીર્ઘદર્શી એતે ચ મૂઢ-મનસઃ । તતો મમ સુખ-ઘાત્યાઃ સઞ્જાતાઃ । ઉક્તં ચ યતઃ-
ન દીર્ઘ-દર્શિનો   યસ્ય મન્ત્રિણઃ સ્યુર્મહીપતેઃ ।

ક્રમાયાતા ધ્રુવં તસ્ય ન ચિરાત્ સ્યાત્ પરિક્ષયઃ ॥ ૩.૨૧૯॥
અથવા સાધ્વિદમુચ્યતે-
મન્ત્રિ-રૂપા હિ રિપવઃ સમ્ભાવ્યાસ્તે વિચક્ષણૈઃ ।
યે સન્તં નયમુત્સૃજ્ય સેવન્તે પ્રતિલોમતઃ ॥ ૩.૨૨૦॥
એવં વિચિન્ત્ય સ્વ-કુલાય એકૈકાં વન-કાષ્ઠિકાં ગુહા-પ્રદીપનાર્થં દિને દિને પ્રક્ષિપતિ । ન ચ તે મૂર્ખા ઉલૂકા
વિજાનન્તિ, યદેષ કુલાયમસ્મદ્દાહાય વૃદ્ધિં  નયતિ । અથવા સાધ્વિદમુચ્યતે-
અમિત્રં કુરુતે મિત્રં મિત્રં દ્વેષ્ટિ હિનસ્તિ ચ ।
શુભં વેત્તશુભં પાપં ભદ્રં દૈવ-હતો નરઃ ॥ ૩.૨૨૧॥
અથ કુલાય-વ્યાજેન દુર્ગ-દ્વારે કૃતે કાષ્ઠ-નિચયે, સઞ્જાતે સૂર્યોદયે, અન્ધતાં પ્રાપ્તેષૂલૂકેષુ સત્સુ સ્થિરજીવી શીઘ્રં
ઋષ્યમૂકં ગત્વા મેઘવર્ણમાહ-સ્વામિન્ ! દાહ-સાધ્યા કૃતા રિપુ-ગુહાઃ । તત્ સપરિવારઃ સમેત્યૈકૈકા વન-કાષ્ઠિકાં
જ્વલન્તી ગૃહીત્વા ગુહા-દ્વારેઽસ્મત્-કુલાયે પ્રક્ષિપ યેન સર્વે શત્રવઃ કુમ્ભીપાક-નરક-પ્રાયેણ દુઃખેન મ્રિયન્તે ।
તચ્છ્રુત્વા  પ્રહૃષ્ટો મેઘવર્ણ આહ-તાત ! કથયાત્મ-વૃત્તાન્તમ્ । ચિરાદદ્ય દૃષ્ટોઽસિ ।
સઆહ-વત્સ ! નાયં કથનસ્ય કાલઃ । યતઃ કદાચિત્ તસ્ય રિપો કશ્ચિત્ પ્રણિધિર્મમેહાગમનં નિવેદયિષ્યતિ । યજ્
જ્ઞાનાદન્ધોઽન્યત્રાપસરણં કરિષ્યતિ । તત્ ત્વર્યતામ્ । ઉક્તં ચ-
શીઘ્ર-કૃત્યેષુ કાર્યેષુ વિલમ્બયતિ યો નરઃ ।
તત્ કૃત્યં દેવતાસ્તસ્ય કોપાદ્વિઘ્નન્તસંશયમ્ ॥ ૩.૨૨૨॥
તથા ચ-
યસ્ય યસ્ય હિ કાર્યસ્ય ફલિતસ્ય વિશેષતઃ ।
ક્ષિપ્રમક્રિયમાણસ્ય કાલઃ પિબતિ તત્-ફલમ્ ॥ ૩.૨૨૩॥
તદ્ગુહાયામાયાતસ્ય તે હત-શત્રોઃ સર્વં સવિસ્તરં નિર્વ્યાકુલતયા કથયિષ્યામિ અથાસૌ તદ્વચનમાકર્ણ્ય સપરિજન
એકૈકાં જ્વલન્તીં  વન-કાષ્ઠિકાં ચઞ્ચ્વગ્રેણ ગૃહીત્વા તદ્ગુહા-દ્વારં પ્રાપ્ય સ્થિરજીવિ-કુલાયે પ્રાક્ષિપત્ । તતઃ સર્વે તે
દિવાન્ધા રક્તાક્ષ-વાક્યાનિ સ્મરન્તો દ્વારસ્યાવૃતત્વાદનિઃસરન્તો ગુહા-મધ્યે કુમ્ભીપાક-ન્યાયમાપન્ના મૃતાશ્ચ । એવં
શત્રૂન્ નિઃશેષતાં નીત્વા ભૂયોઽપિ મેઘવર્ણસ્તદેવ ન્યગ્રોધ-પાદપ-દુર્ગં જગામ । તતઃ સિંહાસન  -સ્થો ભૂત્વા સભા-
મધ્યે પ્રમુદિત-મનાઃ સ્થિરજીવિનમપૃચ્છત્-તાત ! કથં ત્વયા શત્રુ-મધ્યે ગતેન એતાવત્-પર્યન્તં કાલો નીતઃ ? તદત્ર
કૌતુકમસ્માકં વર્તતે, તત્ કથ્યતામ્ । યતઃ-
વર-મગ્નૌ પ્રદીપ્તે તુ પ્રપાતઃ પુણ્ય-કર્મણામ્ ।
ન ચારિજન-સંસર્ગો મુહૂર્તમપિ સેવિતઃ ॥ ૩.૨૨૪॥
તદાકર્ણ્ય સ્થિરજીવાહ-ભદ્ર !આગામિ-ફલ-વાઞ્છયા કષ્ટમપિ સેવકો ન જાનાતિ । ઉક્તં ચ યતઃ-
કાર્યસ્યાપેક્ષયા ભુક્તં વિષમપમૃતાયતે ।
સર્વેષાં પ્રાણિનાં યત્ર નાત્ર કાર્યા વિચારણા ॥ ૩.૨૨૫॥

ઉપનત-ભયે યો યો માર્ગો હિતાર્થ-કરો ભવેત્- સ સ નિપુણયા બુદ્ધ્યા સેવ્યો મહાન્ કૃપણોઽપિ વા ।
કરિકર-નિભૌ જ્યાઘાતા કૌ મહાસ્ત્ર-વિશારદૌ વલય-રચિતૌ સ્ત્રીવદ્બાહૂ કૃતૌ ન કિરીટિના ॥ ૩.૨૨૬॥
શક્તેનાપિ સતા જનેન વિદુષા કાલાન્તરાપેક્ષિણા
વસ્તવ્યં ખલુ વાક્ય-વજ્ર-વિષમે ક્ષુદ્રેઽપિ પાપે જને ।
દર્વી-વ્યગ્ર-કરેણ ધૂમ-મલિનેનાયાસ-યુક્તે ચ
ભીમેનાતિબલેન મત્સ્ય-ભવને કિં  નોષિતં સૂદવત્ ॥ ૩.૨૨૭॥
યદ્વા તદ્વા વિષમ-પતિતઃ સાધુ વા ગર્હિતં   વા
કાલાપેક્ષી હૃદય-નિહિતં બુદ્ધિમાન્ કર્મ કુર્યાત્ ।
કિં  ગાણ્ડીવ-સ્ફુરદુરુ-ગુણાસ્ફાલન-ક્રૂર-પાણિર્
નાસીલ્લીલા-નટન-વિલસન્ મેખલી સવ્યસાચી ॥ ૩.૨૨૮॥
સિદ્ધિં  પ્રાર્થયતા જનેન વિદુષા તેજો નિગૃહ્ય સ્વકં
સત્ત્વોત્સાહવતાપિ દૈવ-વિધિષુ સ્થૈર્યં પ્રકાર્ય ક્રમાત્ ।
દેવેન્દ્ર-દ્રવિણેશ્વરાન્તક-સમૈરપન્વિતો ભ્રાતૃભિઃ
કિં  ક્લિષ્ટઃ સુચિરં વિરાટ-ભવને શ્રીમાન્ ન ધર્માત્મજઃ ॥ ૩.૨૨૯॥
રૂપાભિજન-સમ્પન્નો માદ્રી-પુત્રૌ બલાન્વિતૌ ।
ગોકર્મ-રક્ષા-વ્યાપારે વિરાટ-પ્રેષ્યતાં ગતૌ ॥ ૩.૨૩૦॥
રૂપેણાપ્રતિમેન યૌવન-ગુણૈઃ શ્રેષ્ઠે કુલે જન્મના
કાન્ત્યા શ્રીરિવ યાત્ર સાપિ વિદશાં કાલ-ક્રમાદાગતા ।
સૈરન્ધ્રીતિ સગર્વિતં   યુવતિભિઃ સાક્ષેપમાખ્યાતયા
દ્રૌપદ્યા નનુ મત્સ્ય-રાજ-ભવને ધૃષ્ટં ન કિં  ચન્દનમ્ ॥ ૩.૨૩૧॥
મેઘવર્ણ આહ-તાત ! અસિ-ધારા-વ્રતમિદં મન્યે યદરિણા સહ સંવાસઃ ।
સોઽબ્રવીત્-દેવ !એવમેતત્। પરં ન તાદૃઙ્ -મૂર્ખ-સમાગમઃ ક્વાપિ મયા દૃષ્ટઃ। નચમહાપ્રજ્ઞમનેક-શાસ્ત્રેષ્વપ્રતિમ-
બુદ્ધિં  રક્તાક્ષં વિના ધીમાન્ । યત્-કારણં તેન મદીયં યથાવસ્થિતં ચિત્તં જ્ઞાતમ્ । યે પુનરન્યે મન્ત્રિણસ્તે મહા-મૂર્ખા
મન્ત્રિ-માત્ર-વ્યપદેશોપજીવિનોઽતત્ત્વ-કુશલા, યૈરિદમપિ ન જ્ઞાતમ્ । યતઃ-
અરિતોઽભ્યાગતો ભૃત્યો દુષ્ટસ્તત્-સઙ્ગ -તત્-પરઃ ।
અપસર્પ-સધર્મત્વાન્ નિત્યોદ્વેગી ચ દૂષિતઃ ॥ ૩.૨૩૨॥
આસને શયને યાને પાન-ભોજન-વસ્તુષુ ।
દૃષ્ટ્વાન્તરં પ્રમત્તેષુ પ્રહરન્તરયોઽરિષુ ॥ ૩.૨૩૩॥
તસ્માત્ સર્વ-પ્રયત્નેન ત્રિવર્ગ-નિલયં બુધઃ ।

આત્માનમાદૃતો રક્ષેત્ પ્રમાદાદ્ધિ વિનશ્યતિ ॥ ૩.૨૩૪॥
સાધુ ચેદમુચ્યતે-
સન્તાપયન્તિ કમપથ્ય-ભુજં ન રોગા
દુર્મન્ત્રિણં કમુપયાન્તિ ન નીતિ-દોષાઃ ।
કં શ્રીર્ન દર્પયતિ કં ન નિહન્તિ મૃત્યુઃ
કં સ્વીકૃતા ન વિષયા પરિપીડયન્તિ ॥ ૩.૨૩૫॥
લુબ્ધસ્ય નશ્યતિ યશઃ પિશુનસ્ય મૈત્રી
નષ્ટ-ક્રિયસ્ય કુલ અર્થ-પરસ્ય ધર્મઃ ।
વિદ્યા-ફલં વ્યસનિનઃ કૃપણસ્ય સૌખ્યં
રાજ્યં પ્રમત્ત-સચિવસ્ય નરાધિપસ્ય ॥ ૩.૨૩૬॥
તદ્રાજન્ ! અસિ-ધારા-વ્રતં મયાચરિતમરિતમરિ-સંસર્ગાદિતિ યદ્ભવતોક્તં, તન્ મયા સાક્ષાદેવાનુભૂતમ્ । ઉક્તં
ચ-
અપમાનં પુરસ્કૃત્ય માનં કૃત્વા  તુ પૃષ્ઠતઃ ।
સ્વાર્થમભ્યુદ્ધરેત્ પ્રાજ્ઞઃ કાર્ય-ધ્વંસો હિ મૂર્ખતા ॥ ૩.૨૩૭॥
સ્કન્ધેનાપિ વહેચ્છત્રું કાલમાસાદ્ય બુદ્ધિમાન્ ।
મહતા કૃષ્ણ-સર્પેણ મણ્ડૂકા બહવો હતાઃ ॥ ૩.૨૩૮॥
મેઘવર્ણ આહ-કથમેતત્ ?
સ્થિરજીવી કથયતિ-

કથા ૧૬ મન્દવિષ-સર્પ-કથા
(મણ્ડૂકમન્દવિષસર્પકથા)
અસ્તિ વરુણાદ્રિ-સમીપ એકસ્મિન્ પ્રદેશે પરિણત-વયા મન્દ-વિષો નામ કૃષ્ણ-સર્પઃ । સ એવં ચિત્તે
સઞ્ચિન્તિતવાન્-કથં નામ મયા સુખોપાય-વૃત્ત્યા વર્તિતવ્યમિતિ   । તતો બહુ -મણ્ડૂકં હ્રદમુપગમ્ય  ધૃતિ-
પરીતમિવાત્માનં દર્શિતવાન્   ।
અથ તથા સ્થિતે સૌદક-પ્રાન્ત-ગતેનૈકેન મણ્ડૂકેન પૃષ્ટઃ-મામ ! કિમદ્ય યથા-પૂર્વમાહારાર્થં ન વિહરસિ ।
સોઽબ્રવીત્-ભદ્ર ! કુતો મે મન્દ-ભાગ્યસ્યાહારાભિલાષઃ ? યત્ કારણમદ્ય રાત્રૌ પ્રદોષ એવ મયાહારાર્થં
વિહરમાણેન દૃષ્ટ એકો મણ્ડૂકઃ । તદ્ગ્રહણાર્થં મયા ક્રમઃ સજ્જિતઃ । સોઽપિ માં દૃષ્ટ્વા મૃત્યુ-ભયેન સ્વાધ્યાય-
પ્રસક્તાનાં બ્રાહ્મણાનામન્તરમપક્રાન્તો ન વિભાવિતો મયા ક્વાપિ ગતઃ । તત્-સાદૃશ્ય-મોહિત-ચિત્તેન મયા
કસ્યચિદ્બ્રાહ્મણસ્ય સૂનોર્હ્રદ -તટ-જલાન્તઃ-સ્થોઽઙ્ગુષ્ઠો  દષ્ટઃ । તતોઽસૌ સપદિ પઞ્ચત્વમુપાગતઃ ।

અથ તસ્ય પિત્રા દુઃખિતેનાહં શપ્તો યથા-દુરાત્મન્ ! ત્વયા નિરપરાધો મત્-સુતો દષ્ટઃ । તદનેન દોષેણ ત્વં મણ્ડૂકાનાં
વાહનં ભવિષ્યસિ, તત્-પ્રસાદ-લબ્ધ-જીવિકયા વર્તિષ્યે   ઇતિ । તતોઽહં યુષ્માકં વાહનાર્થમાગતોઽસ્મિ ।
તેન ચ સર્વ-મણ્ડૂકાનામિદમાવેદિતમ્ । તતસ્તૈઃ પ્રહૃષ્ટ-મનોભિઃ સર્વૈરેવ ગત્વા જલ-પાદ-નામ્નો દર્દુર-રાજસ્ય
વિજ્ઞપ્તમ્ । અથાસાવપિ મન્ત્રિ-પરિવૃતોઽત્યદ્ભુતમિદમિતિ મન્યમાનો સસમ્ભ્રમં હ્રદાદુત્તીર્ય  મન્દ-વિષસ્ય
ફણિનઃ ફણા-પ્રદેશમધિરૂઢઃ । શેષા અપિ યથા-જ્યેષ્ઠં તત્-પૃષ્ઠોપરિ સમારુરુહુઃ  । કિં  બહુના, ઉપરિત-
સ્થાનમપ્રાપ્તવન્તસ્તસ્યાનુપદં ધાવન્તિ । મન્દવિષોઽપિ તેષાં તુષ્ટ્યર્થમનેક-પ્રકારાન્ ગતિ-વિશેષાનદર્શયત્ । અથ
જલપાદો લબ્ધ-સુખસ્તમાહ-
ન તથા કરિણા યાનં તુરગેણ રથેન વા ।
નર-યાનેન વા યાનં યથા મન્દવિષેણ મે ॥ ૩.૨૩૯॥
અથાન્યેદ્યુર્મન્દ-વિષશ્છદ્મના મન્દં મન્દં વિસર્પતિ । તચ્ચ દૃષ્ટ્વા જલપાદોઽબ્રવીત્-ભદ્ર ! મન્દવિષ ! યથા-પૂર્વં કિમદ્ય
સાધુ નોહ્યતે ?
મન્દવિષોઽબ્રવીત્-દેવ અદ્યાહાર-વૈકલ્યાન્ ન મે વોઢું શક્તિરસ્તિ ।
અથાસાવબ્રવીત્-ભદ્ર ! ભક્ષય ક્ષુદ્ર-મણ્ડૂકાન્ ।
તચ્છ્રુત્વા  પ્રહર્ષિત  -સર્વ-ગાત્રો મન્દવિષઃ સસમ્ભ્રમમબ્રવીત્-મમાયમેવ વિપ્ર-શાપોઽસ્તિ । તત્ તવાનેનાનુજ્ઞા-
વચનેન પ્રીતોઽસ્મિ ।
તતોઽસૌ નૈરન્તર્યેણ મણ્ડૂકાન્ ભક્ષયન્ કતિપયૈરેવાહોભિર્બલવાન્ સંવૃત્તઃ । પ્રહૃષ્ટશ્ચાન્તર્લીનમવહસ્યેદમબ્રવીત્-
મણ્ડૂકા વિવિધા હેતે છલ-પૂર્વોપસાધિતાઃ ।
કિયન્તં કાલમક્ષીણા ભવેયુઃ ખાદિતા મમ ॥ ૩.૨૪૦॥
જલ-પાદોઽપિ મન્દવિષેણ કૃત-કવચ-નવ્યામોહિત-ચિત્તઃ કિમપિ નાવબુધ્યતે । અત્રાન્તરેઽન્યો મહાકાયઃ કૃષ્ણ-

સર્પસ્તમુદ્દેશં સમાયાતઃ । તં ચ મણ્ડૂકૈર્વાહ્યમાનં દૃષ્ટ્વા વિસ્મય-ગતમ્ । આહ ચ-વયસ્ય ! યદસ્માકમશનં તૈઃ કથં
વાહ્યસે । વિરુદ્ધમેતત્ ।
મન્દવિષોઽબ્રવીત્-
સર્વમેતદ્વિજાનામિ યથા વાહ્યોઽસ્મિ દર્દુરૈઃ ।
કિઞ્ચિત્ કાલં પ્રતીક્ષેઽહં ઘૃતાન્ધો બ્રાહ્મણો યથા ॥ ૩.૨૪૧॥
સોઽબ્રવીત્-કથમેતત્ ?
મન્દવિષઃ કથયતિ-

કથા ૧૭ ઘૃતાન્ધ-બ્રાહ્મણ-કથા
અસ્તિ કસ્મિંશ્ચિદધિષ્ઠાને   યજ્ઞદત્તો નામ બ્રાહ્મણઃ । તસ્ય ભાર્યા પુંશ્ચલન્યાસક્ત-મના અજસ્રં વિટાયસ-ખણ્ડ-
ઘૃતાન્ ઘૃત-પૂરાન્ કૃત્વા  ભર્તુશ્ચૌરિકયા પ્રયચ્છતિ । અથ કદાચિદ્ભર્તા દૃષ્ટ્વાબ્રવીત્-ભદ્રે ! કિમેતત્ પરિપચ્યતે ? કુત્ર

વાજસ્રં નયસીદમ્ ? તત્ કથય સત્યમ્ ।
સા ચોત્પન્ન-પ્રતિભા કૃતક-વચનૈર્ભર્તારમબ્રવીત્-અસ્તત્ર નાતિદૂરે ભગવત્યા દેવ્યા આયતનમ્ । તત્રાહમુપોષિતા
સતી બલિં  ભક્ષ્ય-વિશેષાંશ્ચાપૂર્વાન્ નયામિ ।
અથ તત્ પશ્યતા ગૃહીત્વા તત્ સકલં દેવ્યાયતનાભિમુખી પ્રતસ્થે । યત્ કારણં દેવ્યા નિવેદિતેનાનેન મદીયો ભર્તૈવં
મંસ્યતે યત્ મમ બ્રાહ્મણી ભગવત્યાઃ કૃતે નદ્યામવતીર્ય યાવત્ સ્નાનં કરોતિ તાવત્ તદ્ભર્તાપિ માર્ગાન્તરેણાગત્ય
દેવ્યાઃ પૃષ્ઠતોઽદૃશ્યોઽવતસ્થે ।
અથ સા બ્રાહ્મણી સ્નાત્વા દેવ્યાયતનમાગત્ય સ્નાનાનુલેપન-માલ્ય-ધૂપ-બલિ-ક્રિયાદિકં કૃત્વા  દેવીં  પ્રણમ્ય
વ્યજિજ્ઞપત્-ભગવતિ ! કેન પ્રકારેણ મમ ભર્તાન્ધો ભવિષ્યતિ ?

તચ્છ્રુત્વા  સ્વર-ભેદેન દેવી-પૃષ્ઠ-સ્થિતો બ્રાહ્મણો જગાદ-યદિ ત્વમજસ્રં ઘૃત-પૂરાદિ-ભક્ષ્યં તસ્મૈ ભર્ત્રે પ્રયચ્છસિ,
તતઃ શીઘ્રમન્ધો ભવિષ્યતિ ।
સા તુ બન્ધકી કૃતક-વચન-વઞ્ચિત-માનસા તસ્મૈ બ્રાહ્મણાય તદેવ નિત્યં પ્રદદૌ ।અથાન્યેદ્યુર્બ્રાહ્મણેનાભિહિતમ્-
ભદ્રે, નાહં સુતરાં પશ્યામિ ।
તચ્છ્રુત્વા  ચિન્તિતમનયા-દેવ્યાઃ પ્રસાદોઽયં પ્રાપ્ત ઇતિ । અથ તસ્યા હૃદય-વલ્લભો વિટસ્તત્-સકાશમન્ધીભૂતોઽયં
બ્રાહ્મણઃ કિં  મમ કરિષ્યતીતિ નિઃશઙ્કં પ્રતિદિનમભ્યેતિ । અથાન્યેદ્યુસ્તં પ્રવિશન્તમભ્યાશ-ગતં દૃષ્ટ્વા કેશૈર્ગૃહીત્વા
લગુડ-પાર્ષ્ણિ-પ્રભૃતિ-પ્રહારૈસ્તાવદતાડયત્ યાવદસૌ પઞ્ચત્વમાપ । તામપિ પુષ્ટ-પત્નીં  વિચ્છન્ન-નાસિકાં કૃત્વા
વિસસર્જ ।
અતોઽહં બ્રવીમિ-સ્કન્ધેનાપિ વહેચ્છત્રુમ્ (૨૩૮) ઇતાદિ ।
અથ રાજન્ ! યથા મન્દવિષેણ બુદ્ધિ-બલેન મણ્ડૂકા નિહતાસ્તથા મયાપિ સર્વે વૈરિણઃ । સાધુ ચેદમુચ્યતે-
વને પ્રજ્વલિતો વહ્નિર્દહન્ મૂલાનિ રક્ષતિ ।
સમૂલોન્મૂલનં કુર્યાદ્વાયુર્યો મૃદુ-શીતલઃ ॥ ૩.૨૪૨॥
મેઘવર્ણ આહ-તાત ! સત્યમેવૈતત્ । યે મહાત્માનો ભવન્તિ તે મહા-સત્ત્વા આપદ્ગતા અપિ પ્રારબ્ધં ન ત્યજન્તિ ।
ઉક્તં ચ યતઃ-
મહત્ત્વમેતન્ મહતાં નયાલઙ્કાર-ધારિણામ્ ।
ન મુઞ્ચન્તિ યદારબ્ધં કૃચ્છ્રેઽપિ   વ્યસનોદયે ॥ ૩.૨૪૩॥
તથા ચ-
પ્રારભ્યતે ન ખલુ વિઘ્ન-ભયેન નીચૈઃ
પ્રારભ્ય વિઘ્ન-વિહતા વિરમન્તિ મધ્યાઃ ।
વિઘ્નૈઃ સહસ્ર-ગુણિતૈરપિ હન્યમાનાઃ
પ્રારબ્ધમુત્તમ-ગુણા ન પરિત્યજન્તિ ॥ ૩.૨૪૪॥
તત્ કૃતં નિષ્કણ્ટકં મમ રાજ્યં શત્રૂન્ નિઃશેષતાં નયતા ત્વયા । અથવા યુક્તમેતન્ નય-વેદિનામ્ । ઉક્તં ચ યતઃ-
ઋણ-શેષં ચાગ્નિ-શેષં ચ શત્રુ-શેષં તથૈવ ચ ।

વ્યાધિ-શેષં ચ નિઃશેષં કૃત્વા  પ્રાજ્ઞો ન સીદતિ ॥ ૩.૨૪૫॥
સોઽબ્રવીત્-દેવ !ભાગ્યવાન્ ત્વમેવાસિ, યસ્યારબ્ધં સર્વમેવ સંસિદ્ધ્યતિ । તન્ ન કેવલં શૌર્યં કૃત્યં સાધયતિ, કિન્તુ
પ્રજ્ઞયા યત્ ક્રિયતે તદેવ વિજયાય ભવતિ । ઉક્તં ચ-
શસ્ત્રૈર્હતા ન હિ હતા રિપવો ભવન્તિ
પ્રજ્ઞા-હતાસ્તુ રિપવઃ સુહતા ભવન્તિ ।
શસ્તં નિહન્તિ પુરુષસ્ય શરીરમેકં
પ્રજ્ઞા કુલં ચ વિભવશ્ચ યશશ્ચ હન્તિ ॥ ૩.૨૪૬॥
તદેવં પ્રજ્ઞા-પુરુષકારાભ્યાં યુક્તસ્યાયત્નેન કાર્ય-સિદ્ધયઃ સમ્ભવન્તિ । ઉક્તં ચ-
પ્રસરતિ મતિઃ કાર્યારમ્ભે દૃઢીભવતિ સ્મૃતિઃ
સ્વયમુપનયન્નર્થાન્ મન્ત્રો ન ગચ્છતિ વિપ્લવમ્ ।
સ્ફુરતિ સફલસ્તર્કશ્ચિત્તં સમુન્નતિમશ્નુતે
ભવતિ ચ રતિઃ શ્લાઘ્યે કૃત્યે નરસ્ય ભવિષ્યતઃ ॥ ૩.૨૪૭॥
તથા ચ નય-ત્યાગ-શૌર્ય-સમ્પન્ને પુરુષે રાજ્યમિતિ । ઉક્તં ચ-
ત્યાગિનિ શૂરે વિદુષિ ચ સંસર્ગ-રુચિર્જનો ગુણી ભવતિ ।
ગુણવતિ ધનં ધનાચ્છ્રીઃ  શ્રીમતાજ્ઞા તતો રાજ્યમ્ ॥ ૩.૨૪૮॥
મેઘવર્ણ આહ-નૂનં સદ્યઃ-ફલાનિ નીતિ-શાસ્ત્રાણિ યત્ ત્વયાનુકૃત્યેનાનુપ્રવિશ્યારિ-મર્દનઃ સપરિજનો નિઃશેષિતઃ ।
સ્થિરજીવાહ-
તીક્ષ્ણોપાય-પ્રાપ્તિ-ગમ્યોઽપિ યોઽર્થસ્
તસ્યાપાદૌ સંશ્રયઃ સાધુ યુક્તઃ ।
ઉત્તુઙ્ગાગ્રઃ  સાર-ભૂતો વનાનાં
માન્યાભ્યર્ચ્ય ચ્છિદ્યતે પાદપેન્દ્રઃ ॥ ૩.૨૪૯॥
અથવા સ્વામિન્ ! કિં  તેનાભિહિતેન ? યદનન્તર-જાલે ક્રિયા-રહિતમસુખ-સાધ્યં વા ભવતિ । સાધુ ચેદમુચ્યતે-
અનિશ્ચિતૈરધ્યવસાય-ભીરુભિર્
યથેષ્ટ-સંલાપ-રતિ-પ્રયોજનૈઃ ।
ફલે વિસંવાદમુપાગતા ગિરઃ
પ્રયાન્તિ લોકે પરિહાસ-વસ્તુતામ્ ॥ ૩.૨૫૦॥
ન ચ લઘુષ્વપિ કર્તવ્યેષુ ધીમદ્ભિરનાદરઃ કર્તવ્યઃ । યતઃ-
શક્ષ્યામિ કર્તુમિદમલ્પમયત્ન-સાધ્યં
અનાદરઃ ક ઇતિ કૃત્યમુપેક્ષમાણાઃ ।
કેચિત્ પ્રમત્ત-મનસઃ પરિતાપ-દુઃખં

આપત્-પ્રસઙ્ગ -સુલભં પુરુષા પ્રયાન્તિ ॥ ૩.૨૫૧॥
તદદ્ય જિતારેર્મદ્વિભોર્યથા-પૂર્વં નિદ્રા-લાભો ભવિષ્યતિ । ઉચ્યતે ચૈતત્-
નિઃસર્પે બદ્ધ-સર્પે વા ભવને સુષ્યતે સુખમ્ ।
સદા દૃષ્ટ-ભુજઙ્ગે  તુ નિદ્રા દુઃખેન લભ્યતે ॥ ૩.૨૫૨॥
તથા ચ-
વિસ્તીર્ણ-વ્યવસાય-સાધ્ય-મહતાં સ્નિઘ્દોપયુક્તાશિષાં
કાર્યાણાં નય-સાહસોન્નતિ-મતામિચ્છાપદારોહિણામ્ ।
માનોત્સેક-પરાક્રમ-વ્યસનિનઃ પારં ન યાવદ્ગતાઃ
સામર્ષે હૃદયેઽવકાશ-વિષયા તાવત્ કથં નિર્વૃતિઃ ॥ ૩.૨૫૩॥
તદવસિત-કાર્યારમ્ભસ્ય વિશ્રામ્યતીવ મે હૃદયમ્ । તદિદમધુના નિહત-કણ્ટકં રાજ્યં પ્રજા-પાલન-તત્પરો ભૂત્વા
પુત્ર-પૌત્રાદિ-ક્રમેણાચલ-ચ્છત્રાસન-શ્રીઃ ચિરં ભુઙ્ક્ષ્વ  । અપિ ચ-
પ્રજા ન રઞ્જયેદ્યસ્તુ રાજા રક્ષાદિભિર્ગુણૈઃ ।
અજાગલ-સ્તનસ્યેવ તસ્ય રાજ્યં નિરર્થકમ્ ॥ ૩.૨૫૪॥
ગુણેષુ રાગો વ્યસનેષ્વનાદરો
રતિઃ સુભૃત્યેષુ ચ યસ્ય ભૂપતેઃ ।
ચિરં સ ભુઙ્ક્તે ચલ-ચામરાંશુકાં
સિતાતપત્રાભરણાં નૃપ-શ્રિયમ્ ॥ ૩.૨૫૫॥
ન ચ ત્વયા પ્રાપ્ત-રાજ્યોઽહમિતિ મત્વા શ્રી-મદેનાત્મા વ્યસયિતવ્યઃ । યત્ કારણમ્-ચલા હિ રાજ્ઞો વિભૂતયઃ
વંશારોહણવદ્રાજ્ય-લક્ષ્મી-દુરારોહા, ક્ષણ-વિનિપાત-રતા, પ્રયત્ન-શતૈરપિ ધાર્યમાણા દુર્ધરા, પ્રશસ્તારાધિતાપન્તે
વિપ્રલમ્ભિની, વાનર-જાતિરિવ વિદ્રુતાનેક-ચિત્તા, પદ્મ-પત્રમિવાઘટિત-સંશ્લેષા, પવન-ગતિરિવાતિચપલા,
અનાર્ય-સઙ્ગતિરિવાસ્થિરા , આશીવિષ ઇવ દુરુપચારા, સન્ધ્યાભ્ર-લેખેવ મુહૂર્ત-રાગા, જલ-બુદ્બુદાવલીવ
સ્વભાવ-ભઙ્ગુરા , શરીર-પ્રકૃતિરિવ  કૃતઘ્ના, સ્વપ્ન-લબ્ધ-દ્રવ્ય-રાશિરિવ ક્ષણ-દૃષ્ટ-નષ્ટા । અપિ ચ-
યદૈવ રાજ્યે ક્રિયતેઽભિષેકસ્
તદૈવ બુદ્ધિર્વ્યસનેષુ યોજ્યા ।
ઘટા હિ રાજ્ઞામભિષેક-કાલે
સહામ્ભસૈવાપદમુદ્ગિરન્તિ ॥ ૩.૨૫૬॥
ન ચ કશ્ચિદનધિગમનીયો નામાસ્તાપદામ્ । ઉક્તં ચ-
રામસ્ય વ્રજનં વને નિવસનં પાણ્ડોઃ સુતાનાં વને
વૃષ્ણીનાં નિધનં નલસ્ય નૃપતે રાજ્યાત્ પરિભ્રંશનમ્ ।
નાટ્યાચાર્યકમર્જુનસ્ય  પતનં સઞ્ચિન્ત્ય લઙ્કેશ્વરે

સર્વે કાલ-વશાજ્ જનોઽત્ર સહતે કઃ કં પરિત્રાયતે ॥ ૩.૨૫૭॥
ક્વ સ દશરથઃ સ્વર્ગે ભૂત્વા મહેન્દ્ર-સુહૃદ્ગતઃ
ક્વ સ જલનિધેર્વેલાં બદ્ધ્વા નૃપઃ સગરસ્તથા ।
ક્વ સ કરતલાજ્ જાતો વૈન્યઃ ક્વ સૂર્ય-તનુર્મનુઃ
નનુ બલવતા કાલેનૈતે પ્રબોધ્ય નિમીલિતાઃ ॥ ૩.૨૫૮॥
માન્ધાતા ક્વ ગતસ્ત્રિલોક-વિજયી રાજા ક્વ સત્યવ્રતઃ
દેવાનાં નૃપતિર્ગતઃ ક્વ નહુષઃ સચ્છાસ્ત્રવાન્ કેશવઃ ।
મન્યન્તે સરથાઃ સકુઞ્જર-વરાઃ શક્રાસનાધ્યાસિનઃ
કાલેનૈવ મહાત્મના ત્વનુકૃતાઃ કાલેન નિર્વાસિતાઃ ॥ ૩.૨૫૯॥
અપિ ચ-
સ ચ નૃપતિસ્તે સચિવાસ્તાઃ પ્રમદાસ્તાનિ કાનન-વનાનિ ।
સ ચ તે ચ તાશ્ચ તાનિ ચ કૃતાન્ત-દૃષ્ટાનિ નષ્ટાનિ ॥ ૩.૨૬૦॥
એવં મત્ત-કરિ-કર્ણ-ચઞ્ચલાં રાજ્ય-લક્ષ્મીમવાપ્ય ન્યાયૈક-નિષ્ઠો ભૂત્વોપભુઙ્ક્ષ્વ  ।
ઇતિ શ્રી-વિષ્ણુ-શર્મ-વિરચિતે પઞ્ચતન્ત્રે કાકોલૂકીયં નામ તૃતીયં તન્ત્રં સમાપ્તમ્ ॥૩॥

૪. લબ્ધ-પ્રણાશમ્

ચતુર્થ-તન્ત્રમ્
અથ લબ્ધ-પ્રણાશમ્
અથેદમારભતે લબ્ધ-પ્રણાશં નામ ચતુર્થં તન્ત્રમ્ । યસ્યાયમાદિમઃ શ્લોકઃ-
સમુત્પન્નેષુ કાર્યેષુ બુદ્ધિર્યસ્ય ન હીયતે ।
સ એવ દુર્ગં તરતિ જલસ્થો વાનરો યથા ॥ ૪.૧॥
તદ્યથાનુશ્રૂયતે- પ્રસ્તાવના-કથા વાનર-મકર-વૃત્તાન્તઃ
અસ્તિ કસ્મિંશ્ચિત્   સમુદ્રોપકણ્ઠે મહાન્ જમ્બૂ-પાદપઃ સદા-ફલઃ । તત્ર ચ રક્તમુખો નામ વાનરઃ પ્રતિવસતિ સ્મ ।
તત્ર ચ તસ્યતરોરધઃ કદાચિત્ કરાલમુખો નામ મકરઃ સમુદ્ર-સલિલાન્ નિષ્ક્રમ્ય સુકોમલ-બાલુકા-સનાથે તીરોપાન્તે
ન્યવિશત । તતશ્ચ રક્તમુખેન સ પ્રોક્તઃ-ભોઃ ! ભવાન્ સમભ્યાગતોઽતિથિઃ । તદ્ભક્ષયતુ મયા દત્તાનમૃત-તુલ્યાનિ
જમ્બૂ-ફલાનિ । ઉક્તં ચ-
પ્રિયો વા યદિ વા દ્વેષ્યો મૂર્ખો વા યદિ પણ્ડિતઃ ।
વૈશ્વદેવાન્તમાપન્નઃ સોઽતિથિઃ સ્વર્ગ-સઙ્ક્રમઃ  ॥ ૪.૨॥
ન પૃચ્છેચ્ચરણં ગોત્રં ન ચ વિદ્યાં કુલં ન ચ ।
અતિથિં  વૈશ્વદેવાન્તે શ્રાદ્ધે ચ મનુરબ્રવીત્ ॥ ૪.૩॥
દૂર-માર્ગ-શ્રમ-શ્રાન્તં વૈશ્વદેવાન્તમાગતમ્ ।
અતિથિં  પૂજયેદ્યસ્તુ સ યાતિ પરમાં ગતિમ્ ॥ ૪.૪॥
અપૂજિતોઽતિથિર્યસ્ય ગૃહાદ્યાતિ વિનિઃશ્વસન્ ।
ગચ્છન્તિ પિતરસ્તસ્ય વિમુખાઃ સહ દૈવતૈઃ ॥ ૪.૫॥
એવમુક્ત્વા તસ્મૈ જમ્બૂ-ફલાનિ દદૌ । સોઽપિ તાનિ ભક્ષયિત્વા તેન સહ ચિરં ગોષ્ઠી-સુખમનુભૂય ભૂયોઽપિ સ્વ-
ભવનમગાત્ । એવં નિત્યમેવ તૌ વાનર-મકરૌ જમ્બૂ-ચ્છાયા-સ્થિતૌ વિવિધ-શાસ્ત્ર-ગોષ્ઠ્યા કાલં નયન્તૌ સુખેન
તિષ્ઠતઃ । સોઽપિ મકરો ભક્ષિત-શેષાણિ જમ્બૂ-ફલાનિ ગૃહં ગત્વા સ્વ-પત્ન્યૈ પ્રયચ્છતિ । અથાન્યતમે દિવસે તયા
સ પૃષ્ટઃ-નાથ ! ક્વૈવંવિધાનમૃત-ફલાનિ પ્રાપ્નોષિ ?

સ આહ-ભદ્રે ! મમાસ્તિ પરમ-સુહૃદ્રક્તમુખો નામ વાનરઃ । સ પ્રીતિ-પૂર્વકમિમાનિ ફલાનિ પ્રયચ્છતિ ।
અથ તયાભિહિતમ્-યઃ સર્વદૈવામૃત-પ્રાયાણીદૃશાનિ ફલાનિ ભક્ષયતિ, તસ્ય હૃદયમમૃત-મયં ભવિષ્યતિ । તદ્યદિ
ભાર્યયા તે પ્રયોજનં, તતસ્તસ્ય હૃદયં મહ્યં પ્રયચ્છ । યેન તદ્ભક્ષયિત્વા જરા-મરણ-રહિતા ત્વયા સહ ભોગાન્
ભુનજ્મિ ।
સઆહ-ભદ્રે ! મા મૈવં વદ । યતઃ સ પ્રતિપન્નોઽસ્માકં ભ્રાતા । અપરં ફલ-દાતા । તતો વ્યાપાદયિતું ન શક્યતે ।
તત્ ત્યજૈનં મિથાગ્રહણમ્ । ઉક્તં ચ-
એકં પ્રસૂયતે માતા દ્વિતીયં વાક્ પ્રસૂયતે ।
વાગ્-જાતમધિકં પ્રોચુઃ સોદર્યાદપિ બાન્ધવાત્ ॥ ૪.૬॥
અથ મકરાહ-ત્વયા કદાચિદપિ મમ વચનં નાન્યથા કૃતમ્ । તન્ નૂનં સા વાનરી ભવિષ્યતિ, યતસ્તસ્યા અનુરાગતઃ
સકલમપિ દિનં તત્ર ગમયસિ । તત્ ત્વં જ્ઞાતો મયા સમ્યક્ । યતઃ-
સાહ્લાદં વચનં પ્રયચ્છતિ ન મે નો વાઞ્છિતં કિઞ્ચન
પ્રાયઃ પ્રોચ્છ્વસિષિ  દ્રુતં હુતવહ-જ્વાલા સમં રાત્રિષુ ।
કણ્ઠાશ્લેષ-પરિગ્રહે શિથિલતા યન્ નાદરાચ્ચુમ્બસે
તત્ તે ધૂર્ત હૃદિ સ્થિતા પ્રિયતમા કાચિન્ મમેવાપરા ॥ ૪.૭॥
સોઽપિ પત્ન્યાઃ પાદોપસઙ્ગ્રહં  કૃત્વાઙ્કોપરિ  નિધાય તસ્યાઃ કોપ-કોટિમાપન્નાયાઃ સુદીનમુવાચ-
મયિ તે પાદ-પતિતે કિઙ્કરત્વમુપાગતે ।
ત્વં પ્રાણ-વલ્લભે કસ્માત્ કોપને કોપમેષ્યસિ ॥ ૪.૮॥
સાપિ તદ્વચનમાકર્ણ્યાશ્રુ-પ્લુત-મુખી તમુવાચ-
સાર્ધં મનોરથ-શતૈસ્તવ ધૂર્ત કાન્તા
સૈવ સ્થિતા મનસિ કૃત્રિમ -ભાવ-રમ્યા ।
અસ્માકમસ્તિ ન કથઞ્ચિદિહાવકાશં
તસ્માત્ કૃતં ચરણ-પાત-વિડમ્બનાભિઃ ॥ ૪.૯॥
અપરં સા યદિ તવ વલ્લભા ન ભવતિ, તત્ કિં  મયા ભણિતોઽપિ તાં ન વ્યાપાદયસિ । અથ યદિ સ વાનરસ્તત્
કસ્તેન સહ તવ સ્નેહઃ ? તત્ કિં  બહુના ? યદિ તસ્ય હૃદયં ન ભક્ષયામિ, તન્ મયા પ્રાયોપવેશનં કૃતં વિદ્ધિ ।
એવં તસ્યાસ્તન્ નિશ્ચયં જ્ઞાત્વા ચિન્તા-વ્યાકુલિત-હૃદયઃ સ પ્રોવાચ-અથવા સાધ્વિદમુચ્યતે-
વજ્ર-લેપસ્ય મૂર્ખસ્ય નારીણાં કર્કટસ્ય ચ ।
એકો ગ્રહસ્તુ મીનાનાં નીલી-મદ્ય-પયોસ્તથા ॥ ૪.૧૦॥
તત્ કિં  કરોમિ ? કથં સ મે વધ્યો ભવતિ । ઇતિ વિચિન્ત્ય વાનર-પાર્શ્વમગમત્ । વાનરોઽપિ ચિરાદાયાન્તં
તં સોદ્વેગમવલોક્ય પ્રોવાચ-ભો મિત્ર ! કિમદ્ય ચિર-વેલાયાં સમાયાતોઽસિ ? કસ્માત્ સાહ્લાદં નાલપસિ ? ન
સુભાષિતાનિ પઠસિ ।

156 sanskritdocuments.org



પઞ્ચતન્ત્રમ્

સ આહ-મિત્ર ! અહં તવ ભ્રાતૃ-જાયયા નિષ્ઠુરતરૈર્વાક્યૈરભિહિતઃ -ભોઃ કૃતઘ્ન ! મા મે ત્વં સ્વમુખં દર્શય, યતસ્ત્વં
પ્રતિદિનં મિત્રમુપજીવસિ । ન ચ તસ્યપુનઃ પ્રત્યુપકારં ગૃહ-દર્શન-માત્રેણાપિ કરોષિ । તત્ તે પ્રાયશ્ચિત્તમપિ નાસ્તિ
। ઉક્તં ચ-
બ્રહ્મઘ્ને ચ સુરાપે ચ ચૌરે ભગ્ન-વ્રતે શઠે ।
નિષ્કૃતિર્વિહિતા    સદ્ભિઃ કૃતઘ્ને નાસ્તિ નિષ્કૃતિઃ  ॥ ૪.૧૧॥
તત્ ત્વં મમ દેવરં ગૃહીત્વાદ્ય પ્રત્યુપકારાર્થં ગૃહમાનય । નો ચેત્ ત્વયા સહ મે પર-લોકે દર્શનમિતિ । તદહં તયૈવં
પ્રોક્તસ્તવ સકાશમાગતઃ । તદદ્ય તયા સહ ત્વદર્થે કલહાયતો મમેયતી વેલા વિલગ્ના । તદાગચ્છ મે ગૃહમ્ । તવ
ભ્રાતૃ-પત્ની રચિત-ચતુષ્કા પ્રગુણિત-વસ્ત્ર-મણિ-માણિક્યાદ્યુચિતાભરણા દ્વાર-દેશ-બદ્ધ-વન્દન-માલા સોત્કણ્ઠા
તિષ્ઠતિ । મર્કટ આહ-ભો મિત્ર ! યુક્તમભિહિતં મદ્ભ્રાતૃ-પત્ન્યા । ઉક્તં ચ-
વર્જયેત્ કૌલિકાકારં મિત્રં પ્રાજ્ઞતરો નરઃ ।
આત્મનઃ સમ્મુખં નિત્યં ય આકર્ષતિ લોલુપઃ ॥ ૪.૧૨॥
તથા ચ-
દદાતિ પ્રતિગૃહ્ણાતિ ગુહ્યમાખ્યાતિ પૃચ્છતિ ।
ભુઙ્ક્તે ભોજયતે ચૈવ ષડ્-વિધં પ્રીતિ-લક્ષણમ્ ॥ ૪.૧૩॥
પરં વયં વનચરાઃ યુષ્મદીયં ચ જલાન્તે ગૃહમ્ । તત્ કથં શક્યતે તત્ર ગન્તુમ્ । તસ્માત્ તામપિ મે ભ્રાતૃ-પત્નીમત્રાનય
યેન પ્રણમ્ય તસ્યા આશીર્વાદં ગૃહ્ણામિ ।
સ આહ-ભો મિત્ર ! અસ્તિ સમુદ્રાન્તરે સુરમ્યે પુલિન-પ્રદેશેઽસ્મદ્ગૃહમેૅ  તન્ મમ પૃષ્ઠમારૂધઃ સુખેનાકૃત-ભયો ગચ્છ
।
સોઽપિ તચ્છ્રુત્વા  સાનન્દમાહ-ભદ્ર ! યદેવં તત્ કિં  વિલમ્બ્યતે । ત્વર્યતામ્ । એષોઽહં તવ પૃષ્ઠામારૂઢઃ ।
તથાનુષ્ઠિતેઽગાધે જલધૌ ગચ્છન્તં મરકમાલોક્યભય-ત્રસ્ત-મના વાનરઃ પ્રોવાચ-ભ્રાતઃ !શનૈઃ શનૈર્ગમ્યતામ્ । જલ-
કલ્લોલૈઃ પ્લાવ્યતે મે શરીરમ્ ।
તદાકર્ણ્ય મકરશ્ચિન્તયામાસ-અસાવગાધં જલં પ્રાપ્તો મે વશઃ સઞ્જાતઃ । મત્-પૃષ્ઠ-ગતસ્તિલ-માત્રમપિ ચલિતું ન
શક્નોતિ । તસ્માત્ કથયામસ્ય નિજાભિપ્રાયમ્, યેનાભીષ્ટ-દેવતા-સ્મરણં કરોતિ । આહ ચ-મિત્ર, ત્વં મયા વધાય
સમાનીતો ભાર્યા-વાક્યેન વિશ્વાસ્ય । તત્ સ્મર્યતામભીષ્ટ-દેવતા ।
સઆહ-ભ્રાતઃ ! કિં  મયા તસ્યાસ્તવાપિ ચાપકૃતં યેન મે વધોપાયશ્ચિન્તિતઃ ?
મકર આહ-ભોઃ ! તસ્યાસ્તાવત્ તવ હૃદયસ્યામૃતમય-ફલ-રસાસ્વાદન-મૃષ્ટસ્ય ભક્ષણે દોહદઃ સઞ્જાતઃ ।
તેનૈતદનુષ્ઠિતમ્ ।
પ્રત્યુત્પન્ન-મતિર્વાનર આહ-ભદ્ર ! યદેવં તત્ કિં  ત્વયા મમ તત્રૈવ ન વ્યાહૃતમ્ ? યેન સ્વ-હૃદયં જમ્બૂ-કોટરે સદૈવ
મયા સુગુપ્તં કૃતમ્ । તદ્ભ્રાતૃ-પત્ન્યા અર્પયામિ । ત્વયાહં શૂન્ય-હૃદયોઽત્ર કસ્માદાનીતઃ ?
તદાકર્ણ્ય મકરઃ સાનન્દમાહ-ભદ્ર ! યદેવં તદર્પય મે હૃદયમ્। યેનસા દુષ્ટ-પત્ની તદ્ભક્ષયિત્વાનશનાદુત્થિષ્ઠતિ।અહં
ત્વાં તમેવ જમ્બૂ-પાદપં પ્રાપયામિ । એવમુક્ત્વા નિવર્ત્ય જમ્બૂ-તલમગાત્ । વાનરોઽપિ કથમપિ જલ્પિત-વિવિધ-

દેવતોપચાર-પૂજસ્તીરમાસાદિતવાન્ । તતશ્ચ દીર્ઘતર-ચઙ્ક્રમણેન  તમેવ જમ્બૂ-પાદપમારૂઢશ્ચિન્તયામાસ-અહો !
લબ્ધાસ્તાવત્ પ્રાણાઃ । અથવા સાધ્વિદમુચ્યતે-
ન વિશ્વસેદવિશ્વસ્તે વિશ્વસ્તેઽપિ ન વિશ્વસેત્ ।
વિશ્વાસાદ્ભયમુત્પન્નં મૂલાનપિ નિકૃન્તતિ  ॥ ૪.૧૪॥
તન્ મમૈતદદ્ય પુનર્જન્મ-દિનમિવ સઞ્જાતમ્ ।
ઇતિ ચિન્તયમાનં મકર આહ-ભો મિત્ર ! અર્પય તદ્ધૃદયં યથા તે ભ્રાતૃ-પત્ની ભક્ષયિત્વાનશનાદુત્તિષ્ઠતિ ।
અથ વિહસ્ય નિર્ભર્ત્સયન્ વાનરસ્તમાહ-ધિગ્ધિઙ્મૂર્ખ વિશ્વાસ-ઘાતક ! કિં  કસ્યચિદ્ધૃદય-દ્વયં ભવતિ ? તદાશુ ગમ્યતાં
જમ્બૂ-વૃક્ષસ્યાધસ્તાન્ ન ભૂયોઽપિ ત્વયાત્રાગન્તવ્યમ્ । ઉક્તં ચ યતઃ-
સકૃદ્દુષ્ટં  ચ યો મિત્રં પુનઃ સન્ધાતુમિચ્છતિ ।
સ મૃત્યુમુપગૃહ્ણાતિ ગર્ભમશ્વતરી યથા ॥ ૪.૧૫॥
તચ્છ્રુત્વા  મકરઃ સંવિલક્ષં ચિન્તિતવાન્-અહો ! મયાતિમૂઢેન કિમસ્ય સ્વ-ચિત્તાભિપ્રાયો નિવેદિતઃ । તદ્યદસૌ
પુનરપિ કથઞ્ચિદ્વિશ્વાસં ગચ્છતિ, તદ્ભૂયોઽપિ વિશ્વાસયામિ । આહ ચ-મિત્ર ! હાસ્યેન મયા તેઽભિપ્રાયો લબ્ધઃ ।
તસ્યા ન કિઞ્ચિત્ તવ હૃદયેન પ્રયોજનમ્ । તદાગચ્છ પ્રાઘુણિક-ન્યાયેનાસ્મદ્ગૃહમ્  ।
વાનર આહ-ભો દુષ્ટ ! ગમ્યતામ્ । અધુના નાહમાગમિષ્યામિ । ઉક્તં ચ-
બુભુક્ષિતઃ કિં  ન કરોતિ પાપં
ક્ષીણા જના નિષ્કરુણા ભવન્તિ ।
આખ્યાહિ ભદ્રે પ્રિય-દર્શનસ્ય
ન ગઙ્ગદત્તઃ  પુનરેતિ કૂપમ્ ॥ ૪.૧૬॥
મકર આહ-કથમેતત્ ?
સઆહ-

કથા ૧ ગઙ્ગદત્ત -પ્રિયદર્શન-કથા
કસ્મિંશ્ચિત્   કૂપે ગઙ્ગદત્તો  નામ મણ્ડૂક-રાજઃ પ્રતિવસતિ સ્મ । સ કદાચિદ્દાયાદૈરુદ્વેજિતોઽરઘટ્ટ-ઘટીમારુહ્ય
નિષ્ક્રાન્તઃ । અથ તેન ચિન્તિતમ્-યત્ કથં તેસાં દાયાદાનાં મયા પ્રત્યપકારઃ કર્તવ્યઃ । ઉક્તં ચ-
આપદિ યેનાપકૃતં યેન ચ હસિતં દશાસુ વિષમાસુ ।
અપકૃત્ય તયોરુભયોઃ પુનરપિ જાતં નરં મન્યે ॥ ૪.૧૭॥
એવં ચિન્તયન્ બિલે પ્રવિશન્તં કૃષ્ણસર્પમપશ્યત્ । તં દૃષ્ટ્વા ભૂયોઽપચિન્તયત્-યદેનં તત્ર કૂપે નીત્વા સકલ-
દાયાદાનામુચ્છેદં કરોમિ । ઉક્તં ચ-
શત્રુભિર્યોજયેચ્છત્રું બલિના બલવત્તરમ્ ।
સ્વ-કાર્યાય યતો ન સ્યાત્ કાચિત્ પીડાત્ર તત્-ક્ષયે ॥ ૪.૧૮॥

તથા ચ-
શત્રુમુન્મૂલયેત્ પ્રાજ્ઞસ્તીક્ષ્ણં તીક્ષ્ણેન શત્રુણા ।
વ્યથા-કરં સુખાર્થાય કણ્ટકેનૈવ કણ્ટકમ્ ॥ ૪.૧૯॥
એવં સ વિભાવ્ય બિલ-દ્વારં ગત્વા તમાહૂતવાન્-એહેહિ પ્રિય-દર્શન ! એહિ !

તચ્છ્રુત્વા  સર્પશ્ચિન્તયામાસ-ય એવં મામાહ્વયતિ । સ્વજાતીયો ન ભવતિ । યતો નૈષા સર્પ-વાણી । અન્યેન કેનાપિ
સહ મમ મર્ત્ય-લોકે સન્ધાનં નાસ્તિ । તદત્રૈવ દુર્ગે સ્થિતસ્તાવદ્વેદ્મિ કોઽયં ભવિષ્યતિ । ઉક્તં ચ-
યસ્ય ન જાયતે શીલં ન કુલં ન ચ સંશ્રયઃ ।
ન તેન સઙ્ગતિં   કુર્યાદિતુવાચ બૃહસ્પતિઃ ॥ ૪.૨૦॥
કદાચિત્કોઽપિ મન્ત્રવાદૌષધ-ચતુરો વા મામાહૂય બન્ધને ક્ષિપતિ । અથવા કશ્ચિત્ પુરુષો વૈરમાશ્રિત્ય
કસ્યચિદ્ભક્ષણાર્થે મામાહ્વયતિ । આહ ચ-ભોઃ ! કો ભવાન્ ?
સઆહ-અહં ગઙ્ગદત્તો  નામ મણ્ડૂકાધિપતિસ્ત્વત્-સકાશે મૈત્ર્યર્થમભ્યાગતઃ ।
તચ્છ્રુત્વા  સર્પ આહ-ભો ! અશ્રદ્ધેયમેતત્ યત્-તૃણાનાં વહ્નિના સહ સઙ્ગમઃ  । ઉક્તં ચ-
યો યસ્ય જાયતે વધ્યઃ સ સ્વપ્નેઽપિ કથઞ્ચન ।
ન તત્-સમીપમભ્યેતિ તત્ કિમેવં પ્રજલ્પસિ ॥ ૪.૨૧॥
ગઙ્ગદત્ત આહ-ભોઃ !સત્યમેતત્ । સ્વભાવ-વૈરી ત્વમસ્માકમ્ । પરં પર-પરિભવાત્ પ્રાપ્તોઽહં તે સકાશમ્ । ઉક્તં
ચ-
સર્વ-નાશે ચ સઞ્જાતે પ્રાણાનામપિ સંશયે ।
અપિ શત્રું પ્રણમ્યાપિ રક્ષેત્ પ્રાણાન્ધનાનિ ચ ॥ ૪.૨૨॥
સર્પ આહ-કથય કસ્માત્ તે પરિભવઃ ।
સઆહ-દાયાદેભ્યઃ ।
સોઽપાહ-ક્વ તે આશ્રયો વાપ્યાં કૂપે તડાગે હ્રદે  વા । તત્ કથય સ્વાશ્રયમ્ ।
તેનોક્તમ્-પાષાણ-ચય-નિબદ્ધે કૂપે ।
સર્પ આહ-અહો અપદા વયમ્ । તત્રાસ્તિ તત્ર મે પ્રવેશઃ । પ્રવિષ્ટસ્ય ચસ્થાનં નાસ્તિ । યત્ર સ્થિતસ્તવ દાયાદાન્
વ્યાપાદયામિ । તદ્ગમ્યતામ્ । ઉક્તં ચ-
યચ્છક્યં ગ્રસિતું યસ્ય ગ્રસ્તં પરિણમેચ્ચ યત્ ।
હિતં ચ પરિણામે યત્ તદાદ્યં ભૂતિમિચ્છતા ॥ ૪.૨૩॥
ગઙ્ગદત્ત આહ-ભોઃ !સમાગચ્છ ત્વમ્ ।અહં સુખોપાયેન તત્ર તવ પ્રવેશં કારયિષ્યામિ । તથા તસ્યમધ્યે જલોપાન્તે
રમ્યતરં કોટરમસ્તિ । તત્ર સ્થિતસ્ત્વં લીલયા દાયાદાન્ વ્યાપાદયિષ્યસિ ।
તચ્છ્રુત્વા  સર્પો વ્યચિન્તયત્-અહં તાવત્ પરિણત-વયાઃ । કદાચિત્ કથઞ્ચિન્ મૂષકમેકં પ્રાપ્નોમિ । તત્ સુખાવહો
જીવનોપાયોઽયમનેન કુલાઙ્ગારેણ  દર્શિતઃ   । તદ્ગત્વા તાન્ મણ્ડૂકાન્ ભક્ષયામિ ઇતિ । અથવા સાધ્વિદમુચ્યતે-

યો હિ પ્રાણ-પરિક્ષીણઃ સહાય-પરિવર્જિતઃ   ।
સ હિ સર્વ-સુખોપાયાં વૃત્તિમારચયેદ્બુધઃ ॥ ૪.૨૪॥
એવં વિચિન્ત્ય તમાહ-ભો ગઙ્ગદત્ત  ! યદેવં તદગ્રે ભવ । યેન તત્ર ગચ્છાવઃ । ગઙ્ગદત્ત આહ-ભોઃ પ્રિયદર્શન !અહં
ત્વાં સુખોપાયેન તત્ર નેષ્યામિ,સ્થાનં ચ દર્શયિષ્યામિ ત એવ ભક્ષણીયાઃ ઇતિ ।
સર્પ આહ-સામ્પ્રતં ત્વં મે મિત્રં જાતમ્ । તન્ ન ભેતવ્યમ્ । તવ વચનેન ભક્ષણ્યાસ્તે દાયાદાઃ ।
એવમુક્ત્વા બિલાન્ નિષ્ક્રમ્ય તમાલિઙ્ગ્ય  ચ તેનૈવ સહ પ્રસ્થિતઃ । અથ કૂપમાસાદ્યાર-ઘટ્ટ-ઘટિકા-માર્ગેણ
સર્પસ્તેનાત્મના સ્વાલયં નીતઃ ।
ગઙ્ગદત્ત આહ-ભદ્ર ! કુતઃ ત્વયા મિત્ર-કૃત્યમ્ । તત્ સામ્પ્રતમનેનૈવ ઘટિકા-યન્ત્ર-માર્ગેણ ગમ્યતામિતિ ।
સર્પઆહ-ભો ગઙ્ગદત્ત  ! નસમ્યગભિહિતં ત્વયા । કથમહં તત્ર ગચ્છામિ ? મદીય-બિલ-દુર્ગમન્યેન રુદ્ધં ભવિષ્યતિ
। તસ્માદત્ર-સ્થસ્ય મે મણ્ડૂકમેકૈકં સ્વ-વર્ગીયં પ્રયચ્છ । નો ચેત્ સર્વાનપિ ભક્ષયિષ્યામિ ઇતિ ।
તચ્છ્રુત્વા  ગઙ્ગદત્તો  વ્યાકુલ-મના વ્યાચિન્તયત્-અહો કિમેતન્ મયા કૃતં સર્પમાનયતા । તદ્યદિ નિષેધયિષ્યામિ તત્
સર્વાનપિ ભક્ષયિષ્યતિ । અથવા યુક્તમુચ્યતે-
યોઽમિત્રં કુરુતે મિત્રં વીર્યાભ્યધિકમાત્મનઃ ।
સ કરોતિ ન સન્દેહઃ સ્વયં હિ વિષ-ભક્ષણમ્ ॥ ૪.૨૫॥
તત્ પ્રયચ્છામસ્યૈકૈકં પ્રતિદિનં સુહૃદમ્ । ઉક્તં ચ-
સર્વસ્વ-હરણે યુક્તં શત્રું બુદ્ધિ-યુતા નરાઃ ।
તોષયન્તલ્પ-દાનેન બાડવં સાગરો યથા ॥ ૪.૨૬॥
તથા ચ-
યો દુર્બલોઽણૂનપિ યાચ્યમાનો
બલીયસા યચ્છતિ નૈવ સામ્ના ।
પ્રયચ્છતે નૈવ ચ દર્શ્યમાનં
ખારીં  સ ચૂર્ણસ્ય પુનર્દદાતિ ॥ ૪.૨૭॥
તથા ચ-
સર્વ-નાશે સમુત્પન્ને અર્ધં ત્યજતિ પણ્ડિતઃ ।
અર્ધેન કુરુતે કાર્યં સર્વ-નાશો હિ દુસ્તરઃ ॥ ૪.૨૮॥
ન સ્વલ્પસ્ય કૃતે ભૂરિ નાશયેન્ મતિમાન્ નરઃ ।
એતદેવ હિ પાણ્ડિત્યં યત્ સ્વલ્પાદ્ભૂરિ-રક્ષણમ્ ॥ ૪.૨૯॥
એવં નિશ્ચિન્ત્ય નિત્યમેકૈકમાદિશતિ । સોઽપિ તં ભક્ષયિત્વા તસ્ય પરોક્ષેઽન્યાનપિ ભક્ષયતિ । અથવા
સાધ્વિદમુચ્યતે-
યથા હિ મલિનૈર્વસ્ત્રૈર્યત્ર તત્રોપવિશ્યતે ।

એવં ચલિત-વિત્તસ્તુ વિત્ત-શેષં ન રક્ષતિ ॥ ૪.૩૦॥
અથાન્ય-દિને તેનાપરાન્ મણ્ડૂકાન્ ભક્ષયિત્વા ગઙ્ગદત્ત -સુતો યમુનાદત્તો ભક્ષિતઃ । તં ભક્ષિતં મત્વા
ગઙ્ગદત્તસ્તાર -સ્વરેણ ધિગ્ધિક્ પ્રલાપ-પરઃ કથઞ્ચિદપિ ન વિરરામ । તતઃ સ્વ-પત્ન્યાભિહિતઃ-
કિં  ક્રન્દસિ દુરાક્રન્દ સ્વ-પક્ષ-ક્ષય-કારક ।
સ્વ-પક્ષસ્ય ક્ષયે જાતે કો નસ્ત્રાતા ભવિષ્યતિ ॥ ૪.૩૧॥
તદદ્યાપિ વિચિન્ત્યતામાત્મનો નિષ્ક્રમણમસ્ય વધોપાયશ્ચ । અથ ગચ્છતા કાલેન સકલમપિ કવલિતં મણ્ડૂક-કુલમ્
। કેવલમેકો ગઙ્ગદત્તસ્તિષ્ઠતિ  । તતઃ પ્રિયદર્શનેન ભણિતમ્-ભોઃ ગઙ્ગદત્ત  ! બુભુક્ષિતોઽહમ્ । નિઃશેષિતાઃ સર્વે
મણ્ડૂકાઃ । તદ્દીયતાં મે કિઞ્ચિદ્ભોજનં યતોઽહં ત્વયાત્રાનીતઃ ।
સઆહ-ભો મિત્ર ! ન ત્વયાત્ર વિષયે મયાવસ્થિતેન કાપિ ચિન્તા કાર્યા । તદ્યદિ માં પ્રેષયતિ તતોઽન્ય-કૂપ-સ્થાનપિ
મણ્ડૂકાન્ વિશ્વાસ્યાત્રાનયામિ ।
સઆહ-મમ તાવત્ ત્વમભક્ષ્યો ભ્રાતૃ-સ્થાને । તદ્યદેવં કરોષિ તત્ સામ્પ્રતં પિતૃ-સ્થાને ભવસિ । તદેવં ક્રિયતામિતિ
।
સોઽપિ તદાકર્ણ્યાર-ઘટ્ટ-ઘટિકામાશ્રિત્ય વિવિધ-દેવતોપકલ્પિત-પૂજોપયાચિતસ્તત્-કૂપાદ્વિનિષ્ક્રાન્તઃ ।
પ્રિયદર્શનોઽપિ તદાકાઙ્ક્ષયા તત્રસ્થઃ પ્રતીક્ષમાણસ્તિષ્ઠતિ । અથ ચિરાદનાગતે ગઙ્ગદત્તે  પ્રિયદર્શનોઽન્ય-
કોટર-નિવાસિનીં  ગોધામુવાચ-ભદ્રે ! ક્રિયતાં સ્તોકં સાહાય્યમ્ । યતશ્ચિર-પરિચિતસ્તે ગઙ્ગદત્તઃ  । તદ્ગત્વા
તત્-સકાશં કુત્રચિજ્ જલાશયેઽન્વિષ્ય મમ સન્દેશં કથય । યેનાગમ્યતામેકાકિનાપિ ભવતા દ્રુતતરં યદન્યે મણ્ડૂકા
નાગચ્છન્તિ । અહં ત્વયા વિના નાત્ર વસ્તું શક્નોમિ । તથા યદહં તવ વિરુદ્ધમાચરામિ તત્ સુકૃતમન્તરે મયા
વિધૃતમ્ ।
ગોધાપિ તદ્વચનાદ્ગઙ્ગદત્તં  દ્રુતતરમન્વિષ્યાહ-ભદ્ર ગઙ્ગદત્ત  ! સ તવ સુહૃત્-પ્રિયદર્શનસ્તવ માર્ગં
સમીક્ષમાણસ્તિષ્ઠતિ । તચ્છીઘ્રમાગમ્યતામિતિ ।
અપરં ચ તેન તવ વિરૂપ-કરણે સુકૃતમન્તરે ધૃતમ્ । તન્-નિઃશઙેન મનસા સમાગમ્યતામ્ । તદાકર્ણ્ય ગઙ્ગદત્ત
આહ-
બુભુક્ષિતઃ કિં  ન કરોતિ પાપં
ક્ષીણા નરા નિષ્કરુણા ભવન્તિ ।
આખ્યાહિ ભદ્રે પ્રિય-દર્શનસ્ય
ન ગઙ્ગદત્તઃ  પુનરેતિ કૂપમ્ ॥ ૪.૩૨॥
એવમુક્ત્વા સ તાં વિસર્જયામાસ ।
તદ્ભો દુષ્ટ-જલચર ! અહમપિ ગઙ્ગદત્ત  ઇવ ત્વદ્ગૃહે  ન કથઞ્ચિદપિ યાસ્યામિ ।
તચ્છ્રુત્વા  મકર આહ-ભો મિત્ર ! અથવાત્રાહમનશનાત્ પ્રાણ-ત્યાગં તવોપરિ કરિષ્યામિ ।
વાનર આહ-મૂઢ ! કિમહં લમ્બકર્ણો મૂર્ખઃ ? દૃષ્ટ્વાપાયોઽપિ સ્વયમેવ તત્ર ગત્વાત્માનં વ્યાપાદયામિ ।
આગતશ્ચ ગતશ્ચૈવ ગત્વા યઃ પુનરાગતઃ ।

અકર્ણ-હૃદયો મૂર્ખસ્તત્રૈવ નિધનં ગતઃ ॥ ૪.૩૩॥
મકર આહ-ભદ્ર ! સ કો લમ્ભ-કર્ણઃ । કથં દૃષ્ટાપાયોઽપિ મૃતઃ ? તન્ મે નિવેદ્યતામ્ । વાનર આહ-

કથા ૨ કરાલ-કેસર-કથા
કસ્મિંશ્ચિદ્વનોદ્દેશે   કરાલ-કેસરો નામ સિંહઃ   પ્રતિવસતિ સ્મ । તસ્ય ચ ધૂસરકો નામ શ‍ૃગાલઃ સદૈવાનુયાયી
પરિચારકોઽસ્તિ । અથ કદાચિત્ તસ્ય હસ્તિના સહ યુધ્યમાનસ્ય શરીરે ગુરુતરાઃ પ્રહારાઃ સઞ્જાતાઃ । યૈઃ
પદમેકમપિ ચલિતું ન શક્નોતિ । તસ્યાચલનાચ્ચ ધૂસરકઃ ક્ષુત્ક્ષામ-કણ્ઠો દૌર્બલ્યં ગતઃ । અન્યસ્મિન્નહનિ
તમવોચત્-સ્વામિન્ ! બુભુક્ષય પીડિતોઽહમ્ । પદાત્ પદમપિ ચલિતું ન શક્નોમિ । તત્ કથં તે શુશ્રૂષાં કરોમિ ?

સિંહ   આહ-ભોઃ ! ગચ્છ અન્વેષય કિઞ્ચિત્ સત્ત્વમ્ । યેનેમામવસ્થાં ગતોઽપિ વ્યાપાદયામિ ।
તદાકર્ણ્ય શ‍ૃગાલોઽન્વેષયન્ કઞ્ચિત્ સમીપ-વર્તિનં   ગ્રામમાસાદિતવાન્ । તત્ર લમ્બકર્ણો નામ
ગર્દભસ્તડાગોપાન્તે પ્રવિરલ-દૂર્વાઙ્કુરાન્  કૃચ્છ્રાદાસ્વાદયન્   દૃષ્ટઃ । તતશ્ચ સમીપ-વર્તિના   ભૂત્વા તેનાભિહિતઃ-
મામ ! નમસ્કારોઽયં મદીયઃ સમ્ભાવ્યતામ્ । ચિરાદ્દૃષ્ટોઽસિ  । તત્ કથય કિમેવં દુર્બલતાં ગતઃ ।
સઆહ-ભો ભગિની-પુત્ર ! કિં  કથયામિ । રજકોઽતિનિર્દયાતિભારેણ માં પીડયતિ । ઘાસ-મુષ્ટિમપિ ન પ્રયચ્છતિ
। કેવલં દૂર્વાઙ્કુરાન્  ધૂઇ-મિશ્રિતાન્ ભક્ષયામિ । તત્ કુતો મે શરીરે પુષ્ટિઃ ?
શ‍ૃગાલઆહ-મામ ! યદેવં તદસ્તિ મરકત-સદૃશ-શષ્પ-પ્રાયો નદી-સનાથો રમણીયતરઃ પ્રદેશઃ । તત્રાગત્ય મયા
સહ સુભાષિત-ગોષ્ઠી-સુખમનુભવંસ્તિષ્ઠ ।
લમ્બકર્ણ આહ-ભો ભગિની-સુત ! યુક્તમુક્તં ભવતા । પરં વયં ગ્રામ્યાઃ પશવોઽરણ્ય-ચારિણાં વધ્યાઃ । તત્ કિં
તેન ભવ્ય-પ્રદેશેન ।
શ‍ૃગાલ આહ- મામ ! મૈવં વદ । મદ્ભુજ-પઞ્જર-પરિરક્ષિતઃ સ દેશઃ । તત્રાસ્તિ ન કશ્ચિદપરસ્ય તત્ર પ્રવેશઃ
। પરમમનેનૈવ દોષેણ રજક-કદર્થિતાસ્તત્ર   તિસ્રો રાસભ્યોઽનાથાઃ સન્તિ । તાશ્ચ પુષ્ટિમાપન્ના યૌવનોત્કટા ઇદં
મામૂચુઃ-યદિ ત્વમસ્માકં સત્યો માતુલસ્તદા કઞ્ચિદ્ગ્રામાન્તરં ગત્વાસ્મદ્યોગ્યં કશ્ચિત્ પતિમાનય । તદર્થે ત્વામહં
તત્ર નયામિ ।
અથ શ‍ૃગાલ-વચનાનિ શ્રુત્વા કામ-પીડિતાઙ્ગસ્તમવોચત્ -ભદ્ર ! યદેવં તદગ્રે ભવ યેનાગચ્છામિ । અથવા
સાધ્વિદમુચ્યતે-
નામૃતં ન વિષં કિઞ્ચિદેકાં મુક્ત્વા નિતમ્બિનીમ્ ।
યસ્યાઃ સઙ્ગેન  જીવ્યેત મ્રિયતે ચ વિયોગતઃ ॥ ૪.૩૪॥
તથા ચ-
યાસાં નામ્નાપિ કામઃ સ્યાત્ સઙ્ગમં  દર્શનં વિના ।
તાસાં દૃક્-સઙ્ગમં  પ્રાપ્ય યન્ ન દ્રવતિ કૌતુકમ્ ॥ ૪.૩૫॥

તત્રાનુષ્ઠિતે શ‍ૃગાલેન સહ સિંહાન્તિકમાગતઃ   । સિંહોઽપિ   વ્યથાકુલિતસ્તં  દૃષ્ટ્વા યાવત્ સમુત્તિષ્ઠતિ તાવદ્રાસભઃ
પલાયિતુમારબ્ધવાન્ । અથ તસ્ય પલાયમાનસ્ય સિંહેન   તલ-પ્રહારો દત્તઃ । સ ચ મન્દ-ભાગ્યસ્ય વ્યવસાય ઇવ
વ્યર્થતાં ગતઃ । અત્રાન્તરે શ‍ૃગાલઃ કોપાવિષ્ટસ્તમુવાચ-ભોઃ ! કિમેવંવિધઃ પ્રહારસ્તે । યદ્ગર્દભોઽપિ તવ પુરતો
બલાદ્ગચ્છતિ । તત્ કથં ગજેન સહ યુદ્ધં કરિષ્યસિ ? તદ્દૃષ્ટં  તે બલમ્ ।
અથ સવિલક્ષ-સ્મિતં સિંહ   આહ-ભોઃ ! કિમહં કરોમિ । મયા ન ક્રમઃ સજ્જીકૃત આસીત્ । અન્યથા ગજોઽપિ
મત્-ક્રમાક્રાન્તા ન ગચ્છતિ ।
શ‍ૃગાલ આહ-અદ્યાપેક-વારં તવાન્તિકે તમાનેષ્યામિ । પરં ત્વયા સજ્જીકૃત-ક્રમેણ સ્થાતવ્યમ્ ।
સિંહ   આહ-ભદ્ર ! યો માં પ્રત્યક્ષં દૃષ્ટ્વા ગતઃ સ પુનઃ કથમત્રાગમિષ્યતિ ? તદન્યત્ કિમપિ સત્ત્વમન્વિષ્યતામ્ ।
શ‍ૃગાલ આહ-કિં  તવાનેન વ્યાપારેણ ? ત્વં કેવલં સજ્જિત-ક્રમસ્તિષ્ઠ ।
તથાનુષ્ઠિતે શ‍ૃગાલોઽપિ યાવદ્રાસભ-માર્ગેણગચ્છતિ, તાવત્ તત્રૈવસ્થાને ચરન્ દૃષ્ટઃ।અથશ‍ૃગાલં દૃષ્ટ્વા રાસભઃ
પ્રાહ-ભો ભગિની-સુત ! શોભન-સ્થાને ત્વયાહં નીતઃ । દ્રાઙ્મૃત્યુ-વશં ગતઃ । તત્ કથય કિં  તત્ સત્ત્વં યસ્યાતિરૌદ્ર-
વજ્ર-સદૃશ-કર-પ્રહારાદહં મુક્તઃ ।
તચ્છ્રુત્વા  પ્રહસન્ શ‍ૃગાલ આહ-ભદ્ર ! રાસભી ત્વામાયાન્તં દૃષ્ટ્વા સાનુરાગમાલિઙ્ગિતું  સમુત્થિતા । ત્વં ચ
કાતરત્વાન્ નષ્ટઃ । સા પુનર્ન શક્તા ત્વાં વિના સ્થાતુમ્ । તયા તુ નશતસ્તેઽવલમ્બનાર્થં હસ્તઃ ક્ષિપ્તઃ । નાન્ય-
કારણેન । તદાગચ્છ । સા ત્વત્-કૃતે પ્રાયોપવેશનોપવિષ્ટા તિષ્ઠતિ । એતદ્વદતિ-યલ્લમ્બકર્ણો યદિ મે ભર્તા ન
ભવતિ તદહમગ્નૌ જલં વા પ્રવિશામિ । પુનસ્તસ્ય વિયોગં સોઢું ન શક્નોમિ ઇતિ । તત્ પ્રસાદં કૃત્વા  તત્રાગમ્યતામ્
। નો ચેત્ તવ સ્ત્રી-હત્યા ભવિષ્યતિ । અપરં ભગવાન્ કામ-કોપં તવોપરિ કરિષ્યતિ । ઉક્તં ચ-
સ્ત્રી-મુદ્રાં મકરધ્વજસ્ય જયિનીં  સર્વાર્ધ-સમ્પત્-કરીં
તે મૂઢાઃ પ્રવિહાય યાન્તિ કુધિયો  મિથ્યા-ફલાન્વેષિણઃ ।
તે તેનૈવ નિહત્ય નિર્દયતરં નગ્નીકૃતા મુણ્ડિતાઃ
કેચિદ્રક્ત-પટીકૃતાશ્ચ જટિલાઃ કાપાલિકાશ્ચાપરે ॥ ૪.૩૬॥
અથાસૌ તદ્વચનં શ્રદ્ધેયતયા શ્રુત્વા ભૂયોઽપિ તેન સહ પ્રસ્થિતઃ । અથવા સાધ્વિદમુચ્યતે-
જાનન્નપિ નરો દૈવાત્ પ્રકરોતિ વિગર્હિતમ્   ।
કર્મ કિં  કસ્યચિલ્લોકે ગર્હિતં   રોચતે કથમ્ ॥ ૪.૩૭॥
અત્રાન્તરે સજ્જિત-ક્રમેણ સિંહેન   સ લમ્બકર્ણો વ્યાપાદિતઃ । તતસ્તં હત્વા શ‍ૃગાલં રક્ષકં નિરૂપ્ય સ્વયં સ્નાનાર્થં
નદ્યાં ગતઃ । શ‍ૃગાલેનાપિ લૌલ્યોત્સુક્યાત્ તસ્ય કર્ણ-હૃદયં ભક્ષિતમ્ । અત્રાન્તરે સિંહો   યાવત્ સ્નાત્વા કૃતે
દેવાર્ચનઃ પ્રતર્પિત  -પિતૃ-ગણઃ સમાયાતિ તાવત્ કર્ણ-હૃદય-રહિતો રાસભસ્તિષ્ઠતિ । તં દૃષ્ટ્વા કોપ-પરીતાત્મા સિંહઃ 
શ‍ૃગાલમાહ-પાપ ! કિમિદમનુચિતં કર્મ સમાચરિતમ્ ? યત્ કર્ણ-હૃદય-ભક્ષણેનાયમુચ્છિષ્ટતાં નીતઃ ।
શ‍ૃગાલઃ સવિનયમાહ-સ્વામિન્ ! મા મૈવં વદ । યત્ કર્ણ-હૃદય-રહિતોઽયં રાસભ આસીત્, તેનેહાગત્ય
ત્વામવલોક્ય ભૂયોઽપાગતઃ ।
અથ ત્વદ્વચનં શ્રદ્ધેયં મત્વા સિંહસ્તેનૈવ   સંવિભજ્ય નિઃશઙ્કિત-મનાસ્તં ભક્ષિતવાન્ ।

અતોઽહં બ્રવીમિ-આગતશ્ચ ગતશ્ચૈવ ઇતિ । તન્ મૂર્ખ ! કપટં કૃતં ત્વયા । પરં યુધિષ્ઠિરેણેવ સત્ય-વચનેન
વિનાશિતમ્ । અથવા સાધ્વિદમુચ્યતે-
સ્વાર્થમુત્સૃજ્ય યો દમ્ભી સત્યં બ્રૂતે સુમન્દ-ધીઃ ।
સ સ્વાર્થાદ્ભ્રશ્યતે નૂનં યુધિષ્ઠિર ઇવાપરઃ ॥ ૪.૩૮॥
મકર આહ-કથમેતત્ ?
સઆહ-

કથા ૩ યુધિષ્ઠિરાખ્ય-કુમ્ભકાર-કથા
કસ્મિંશ્ચિત્   અધિષ્ઠાને કુમ્ભકારઃ  પ્રતિવસતિ સ્મ । સ કદાચિત્ પ્રમાદાદર્ધ-મગ્ન-ખર્પર-તીક્ષ્ણાગ્રસ્યોપરિ મહતા
વેગેન ધાવન્ પતિતઃ । તતઃ ખપર-કોટ્યા પાટિત-લલાટો રુધિર-પ્લાવિત-તનુઃ કૃચ્છ્રાદુત્થાય   સ્વાશ્રયં ગતઃ ।
તતશ્ચાપથ્ય-સેવનાત્ સ પ્રહારસ્તસ્ય કરાલતાં ગતઃ કૃચ્છ્રેણ  નીરોગતાં નીતઃ ।
અથ કદાચિદ્દુર્ભિક્ષ   -પીડિતે દેશે ચ કુમ્ભકારઃ ક્ષુત્ક્ષામ-કણ્ઠઃ કૈશ્ચિદ્રાજ-સેવકૈઃ સહ દેશાન્તરં ગત્વા કસ્યાપિ રાજ્ઞઃ
સેવકો બભૂવ । સોઽપિ રાજા તસ્ય લલાટે વિકરાલં પ્રહાર-ક્ષતં દૃષ્ટ્વા ચિન્તયામાસ, યદ્વીરઃ પુરુષઃ કશ્ચિદયમ્ ।
નૂનં તેન લલાટ-પટ્ટે સમ્મુખ-પ્રહારઃ ।
અતસ્તં સમાનાદિભિઃ સર્વેષાં રાજ-પુત્રાણાં મધ્યે વિશેષ-પ્રસાદેન પશ્યતિ સ્મ । તેઽપિ રાજ-પુત્રાસ્તસ્ય તં
પ્રસાદાતિરેકં પશ્યન્તં પરમેર્ષ્યા-ધર્મં વહન્તો રાજ-ભયાન્ ન કિઞ્ચિદૂચુઃ ।
અથાન્યસ્મિન્નહનિ તસ્ય ભૂપતેર્વીર-સમ્ભાવનાયાં ક્રિયમાણાયાં વિગ્રહે સમુપસ્થિતે પ્રકલ્પ્યમાનેષુ ગજેષુ
સન્નહ્યમાનેષુ વાજિષુ યોધેષુ । પ્રગુણીક્રિયમાણેષુ તેન ભૂભુજા સ કુમ્ભકારઃ પ્રસ્તાવાનુગતં પૃષ્ટો નિર્જને-ભો
રાજ-પુત્ર ! કિં  તે નામ ? કા ચ જાતિઃ ? કસ્મિન્ સઙ્ગ્રામે  પ્રહારોઽયં તે લલાટે લગ્નઃ ?
સઆહ-દેવ ! નાયં શસ્ત્ર-પ્રહારઃ । યુધિષ્ઠિરાભિધઃ કુલાલોઽહં પ્રકૃત્યા । મદ્ગેહેઽનેક-ખર્પરાણાસન્ । અથ કદાચિન્
મદ્ય-પાનં કૃત્વા  નિર્ગતઃ પ્રધાવન્ ખર્પરોપરિ પતિતઃ । તસ્ય પ્રહાર-વિકારોઽયં મે લલાટે એવં વિકરાલતાં ગતઃ ।
તદાકર્ણ્ય રાજા સવ્રીડમાહ-અહો વઞ્ચિતોઽહં રાજાપુત્રાનુકારિણાનેન કુલાલેન । તદ્દીયતાં દ્રાગેતસ્ય ચન્દ્રાર્ધઃ ।
તથાનુષ્ઠિતે કુમ્ભકાર આહ-મા મૈવં કુરુ । પશ્ય મે રણે હસ્ત-લાઘવમ્ ।
રાજા પ્રાહ-સર્વ-ગુણ-સમ્પન્નો ભવાન્ । તથાપિ ગમ્યતામ્ । ઉક્તં ચ-
શૂદ્રશ્ચ કૃત-વિઘ્નશ્ચ દર્શનીયોઽસિ પુત્રક ।
યસ્મિન્ કુલે ત્વમુત્પન્નો ગજસ્તત્ર ન હન્યતે ॥ ૪.૩૯॥
કુલાલ આહ-કથમેતત્ ?
રાજા કથયતિ-

કથા ૪ સિંહ  -દમ્પતી-કથા
કસ્મિંશ્ચિદુદ્દેશે   સિંહ  -દમ્પતી પ્રતિવસતઃ સ્મ । અથ સિંહી   પુત્ર-દ્વયમજીજનત્ । સિંહોઽપિ   નિત્યમેવ મૃગાન્ વ્યાપાદ્ય
સિંહ્યૈ  દદાતિ । અથાન્યસ્મિનહનિ તેન કિમપિ નાસાદિતમ્ । યેન ભ્રમતોઽપિ તસ્ય રવિરસ્તં ગતઃ । અથ તેન સ્વ-
ગૃહમાગચ્છતા શ‍ૃગાલ-શિશુઃ પ્રાપ્તઃ । સ ચ બાલકોઽયમિતવધાર્ય યત્નેન દંષ્ટ્રામધ્ય -ગતં કૃત્વા  સિંહ્યા  જીવન્તમેવ
સમર્પિતવાન્   । તતઃ સિંહ્યાભિહિતમ્ -ભોઃ કાન્ત ! ત્વયાનીતં કિઞ્ચિદસ્માકં ભોજનમ્ ?
સિંહ   આહ-પ્રિયે ! મયાદ્યૈનં શ‍ૃગાલ-શિશું પરિત્યજ્ય ન કિઞ્ચિત્ સત્ત્વમાસાદિતમ્ । સ ચ મયા બાલોઽયમિતિ
મત્વા ન વ્યાપાદિતો વિશેષાત્ સ્વજાતીયશ્ચ । ઉક્તં ચ-
સ્ત્રી-વિપ્રલિઙ્ગિ -બાલેષુ પ્રહર્તવ્યં ન કર્હિચિત્   ।
પ્રાણ-ત્યાગેઽપિ સઞ્જાતે વિશ્વસ્તેષુ વિશેષતઃ ॥ ૪.૪૦॥
ઇદાનીં  ત્વમેનં ભક્ષયિત્વા પથ્યં કુરુ । પ્રભાતેઽન્યત્ કિઞ્ચિદુપાર્જયિષ્યામિ । સા પ્રાહ-ભોઃ કાન્ત ! ત્વયા
બાલકોઽયમિતિ વિચિન્ત્ય ન હતઃ । તત્ કથમેનમહં સ્વોદરાર્થે વિનાશયામિ । ઉક્તં ચ-
અકૃત્યં નૈવ કર્તવ્યં પ્રાણ-ત્યાગેઽપુપસ્થિતે ।
ન ચ કૃત્યં પરિત્યાજ્યમેષ ધર્મઃ સનાતનઃ ॥ ૪.૪૧॥
તસ્માન્ મમાયં તૃતીયઃ પુત્રો ભવિષ્યતિ । ઇતેવમુક્ત્વા તમપિ સ્વસ્તન-ક્ષીરેણ પરાં પુષ્ટિમનયત્ । એવં તે ત્રયોઽપિ
શિશવઃ પરસ્પરમજ્ઞાત-જાતિ-વિશેષા એકાચાર-વિહારા બાલ્ય-સમયં નિર્વાહયન્તિ । અથ કદાચિત્ તત્ર વને
ભ્રમન્નરણ્ય-ગજઃ સમાયાતઃ । તં દૃષ્ટ્વા તૌ સિંહ  -સુતૌ દ્વાવપિ કુપિતાનનૌ  તં પ્રતિ પ્રચલિતૌ યાવત્ તાવત્ તેન
શ‍ૃગાલ-સુતેનાભિહિતમહો ! ગજોઽયં યુષ્મત્-કુલ-શત્રુઃ । તન્ ન ગન્તવ્યમેતસ્યાભિમુખમ્ ।
એવમુક્ત્વા ગૃહં પ્રધાવિતઃ । તાવપિ જ્યેષ્ઠ-બાન્ધવ-ભઙ્ગાન્  નિરુત્સાહતાં ગતૌ । અથવા સાધ્વિદમુચ્યતે-
એકેનાપિ સુધીરેણ સોત્સાહેન રણં પ્રતિ ।
સોત્સાહં જાયતે સૈન્યં ભગ્ને ભઙ્ગમવાપ્નુયાત્  ॥ ૪.૪૨॥
તથા ચ-
અત એવ વાઞ્છન્તિ ભૂપા યોધાન્ મહાબલાન્ ।
શૂરાન્ વીરાન્ કૃતોત્સાહાન્ વર્જયન્તિ ચ કાતરાન્ ॥ ૪.૪૩॥
અથ તૌ દ્વાવપિ ગૃહં પ્રાપ્ય પિત્રોરગ્રતો જ્યેષ્ઠ-ભ્રાતૃ-ચેષ્ટિતમૂચતુઃ-યથા ગજં દૃષ્ટ્વા દૂરતોઽપિ નષ્ટઃ ।
સોઽપિ તદાકર્ણ્ય કોપાવિષ્ટ-મનાઃ પ્રસ્ફુરિતાધર-પલ્લવસ્તામ્રલોચનસ્ત્રિશિખાં ભ્રુકુટિં   કૃત્વા  તૌ નિર્ભર્ત્સયન્
પરુષતર-વચનાનુવાચ-તતઃ સિંહ્યૈ  કાન્તે નીત્વા પ્રબોધિતોઽસૌ-વત્સ ! મૈવં કદાચિજ્ જલ્પ । ભવદીય-લઘુ-
ભ્રાતરાવેતૌ ।
અથાસૌ પ્રભૂત-કોપાવિષ્ટસ્તામુવાચ-કિમહમેતાભ્યાં શૌર્યેણ રૂપેણ વિદ્યાભ્યાસેન કૌશલેન વા હીનઃ ? યેન
મામુપહસતઃ । તન્ મયાવશ્યમેતૌ વ્યાપાદનીયૌ ।

તદાકર્ણ્ય સિંહી   તસ્ય જીવિતમિચ્છન્તન્તર્વિહસ્ય   પ્રાહ-તત્ સમ્યક્ શ‍ૃણુ । ત્વં શ‍ૃગાલી-સુતઃ । કૃપયા મયા
સ્વસ્તન-ક્ષીરેણ પુષ્ટિં  નીતઃ । તદ્યાવદેતૌ મત્-પુત્રૌ શિશુત્વાત્ ત્વાં શ‍ૃગાલં ન જાનીતઃ, તાવદ્દ્રુતતરં ગત્વા
સ્વજાતીયાનાં મધ્યે ભવ । નો ચેદાભ્યાં હતો મૃત્યુ-પથં સમેષ્યસિ । સોઽપિ તદ્વચનં શ્રુત્વા ભય-વ્યાકુલ-મનાઃ શનૈઃ
શનૈરપસૃત્ય સ્વ-જાત્યા મિલિતઃ । તસ્માત્ ત્વં અપિ યાવદેતે રાજ-પુત્રાસ્ત્વાં કુલાલં નજાનન્તિ, તાવદ્દ્રુતતરમપસર
। નો ચેદેતેષાં સકાશાદ્વિડમ્બનાં પ્રાપ્ય મરિષ્યામિ । કુલાલોઽપિ તદાકર્ણ્ય સત્વરં પ્રણષ્ટઃ ।
અતોઽહં બ્રવીમિ-સ્વાર્થમુત્સૃજ્ય યો દમ્ભી (૩૮) ઇતિ ।
ધિઙ્મૂર્ખ ! યત્ ત્વયા સ્ત્રિયોઽર્થ એતત્-કાર્યમનુષ્ઠાતુમારબ્ધમ્ । ન હિ સ્ત્રીણાં કથઞ્ચિદ્વિશ્વાસમુપગચ્છેત્ । ઉક્તં
ચ-
યદર્થે સ્વ-કુલં ત્યક્તં જીવિતાર્ધં ચ હારિતમ્ ।
સા માં ત્યજતિ નિઃસ્નેહા કઃ સ્ત્રીણાં વિશ્વસેન્ નરઃ ॥ ૪.૪૪॥
મકર આહ-કથમેતત્ ?
વાનર આહ-

કથા ૫ બ્રાહ્મણ-કથા
(બ્રાહ્મણબ્રાહ્મણીપઙ્ગુકથા )
અસ્તિ કસ્મિંશ્ચિદધિષ્ઠાને   કોઽપિ બ્રાહ્મણઃ । તસ્યચભાર્યા પ્રાણેભ્યોઽપતિપ્રિયાસીત્ । સોઽપિ પ્રતિદિનં કુટુમ્બેન
સહ કલહં કુર્વાણા ન વિશ્રામ્યતિ । સોઽપિ બ્રાહ્મણઃ કલહમસહમાનો ભાર્યા-વાત્સલ્યાત્ સ્વ-કુટુમ્બં પરિત્યજ્ય
બ્રાહ્મણ્યા સહ વિપ્રકૃષ્ટં દેશાન્તરં ગતઃ । અથ મહાટવી-મધ્યે બ્રાહ્મણ્યાભિહિતઃ-આર્ય-પુત્ર ! તૃષ્ણા માં બાધતે
। તદુદકં ક્વાપન્વેષય ।
અથાસૌ તદ્વચનાનન્તરં યાવદુદકં ગૃહીત્વા સમાગચ્છતિ તાવત્ તાં મૃતામપશ્યત્ । અતિવલ્લભતયા વિષાદં કુર્વન્
યાવદ્વિલપતિ તાવદાકાશે વાચં શ‍ૃણોતિ । યથા હિ-યદિ બ્રાહ્મણ ત્વં સ્વકીય-જીવિતસ્યાર્ધં દદાસિ તતસ્તે
જીવતિ બ્રાહ્મણી ।
તચ્છ્રુત્વા  બ્રાહ્મણેન શુચીભૂય તિસૃભિર્વાચોભિઃ સ્વજીવિતાર્ધં દત્તમ્ । વાક્-સમમેવ ચ બ્રાહ્મણી જીવિતા સા ।
અથ તૌ જલં પીત્વા વન-ફલાનિ ભક્ષયિત્વા ગન્તુમારબ્ધૌ । તતઃ ક્રમેણ કસ્યચિન્ નગરસ્ય પ્રદેશે પુષ્પ-વાટિકાં
પ્રવિશ્ય બ્રાહ્મણો ભાર્યામભિહિતવાન્-ભદ્રે, યાવદહં ભોજનં ગૃહીત્વા સમાગચ્છામિ તાવદત્ર ત્વયા સ્થાતવ્યમ્ ।
ઇતભિધાય બ્રાહ્મણો નગર-મધ્યે જગામ । અથ તસ્યાં પુષ્પ-વાટિકાયાં પઙ્ગુર  અર-ઘટ્ટં ખેલયન્ દિવ્ય-ગિરા
ગીતમુદ્ગિરતિ । તચ્ચ શ્રુત્વા કુસુમેષુણાર્દિતા   બ્રાહ્મણ્યા તત્-સકાશં ગત્વાભિહિતમ્-ભદ્ર ! યર્હિ  માં ન કામયસે,
તન્ મત્-સક્તા સ્ત્રી-હત્યા તવ ભવિષ્યતિ ।
પઙ્ગુરબ્રવીત્ -કિં  વ્યાધિ-ગ્રસ્તેન મયા કરિષ્યસિ ?

સાબ્રવીત્-કિમનેનોક્તેન ? અવશ્યં ત્વયા સહ મયા સઙ્ગમઃ  કર્તવ્યઃ ।

તચ્છ્રુત્વા  તથા કૃતવાન્ । સુરતાનન્તરં સાબ્રવીત્-ઇતઃ-પ્રભૃતિ યાવજ્ -જીવં મયાત્મા ભવતે દત્તઃ । ઇતિ જ્ઞાત્વા
ભવાનપસ્માભિઃ સહાગચ્છતુ ।
સોઽબ્રવીત્-એવમસ્તુ ।
અથ બ્રાહ્મણો ભોજનં ગૃહીત્વા સમાગત્ય તયા સહભોક્તુમારબ્ધઃ સાબ્રવીત્-એષ પઙ્ગુર્બુભુક્ષિતઃ  । તદેતસ્યાપિ
કિયન્તમપિ ગ્રાસં દેહિ ઇતિ ।
તથાનુષ્ઠિતે બ્રાહ્મણ્યાભિહિતં-બ્રાહ્મણ, સહાય-હીનસ્ત્વં યદા ગ્રામાન્તરં ગચ્છસિ, તદા મમ વચન-સહાયોઽપિ
નાસ્તિ । તદેનં પઙ્ગું  ગૃહીત્વા ગચ્છાવઃ ।
સોઽબ્રવીત્-ન શક્નોમાત્માનમપાત્મનાં વોઢુમ્ । કિં  પુનરેનં પઙ્ગુમ્  ?
સાબ્રવીત્-પેટાભ્યન્તર-સ્થમેનમહં નેષ્યામિ ।
અથ તત્-કૃતક-વચન-વ્યામોહિત-ચિત્તેન તેન પ્રતિપન્નમ્ । તથાનુષ્ઠિતેઽન્યસ્મિન્ દિને કૂપોપકણ્ઠે વિશ્રાન્તો
બ્રાહ્મણસ્તયા ચ પઙ્ગુ -પુરુષાસક્તયા સમ્પ્રેર્ય કૂપાન્તઃ પાતિતઃ । સાપિ પઙ્ગું  ગૃહીત્વા કસ્મિંશ્ચિન્   નગરે
પ્રવિષ્ટા । તત્ર શુલ્ક-ચૌર્ય-રક્ષા-નિમિત્તં રાજ-પુરુષૈરિતસ્તતો ભ્રમદ્ભિસ્તન્-મસ્તક-સ્થા પેટી દૃષ્ટા બલાદાચ્છિદ્ય
રાજાગ્રે નીતા । રાજા ચ યાવત્ તામુદ્ઘાટયતિ તાવત્ તં પઙ્ગું  દદર્શ । તતઃ સા બ્રાહ્મણી વિલાપં કુર્વતી
રાજ-પુરુષાનુપદમેવ તત્રાગતા । રાજ્ઞા પૃષ્ટા-કો વૃત્તાન્તઃ ? ઇતિ ।
સાબ્રવીત્-મમૈષ ભર્તા વ્યાધિ-બાધિતો દાયાદ-સમૂહૈરુદ્વેજિતો મયા સ્નેહ-વ્યાકુલિત-માનસયા શિરસિ કૃત્વા
ભવદીય-નગરઆનીતઃ ।
તચ્છ્રુત્વા  રાજાબ્રવીત્-બ્રાહ્મણિ ! ત્વં મે ભગિની । ગ્રામ-દ્વયં ગૃહીત્વા ભર્તા સહ ભોગાન્ ભુઞ્જાના સુખેન તિષ્ઠ ।
અથ સ બ્રાહ્મણો દૈવ-વશાત્ કેનાપિ સાધુના કૂપાદુત્તારિતઃ પરિભ્રમંસ્તદેવ નગરમાયાતઃ । તયા દુષ્ટ-ભાર્યયા દૃષ્ટા
રાજ્ઞે નિવેદિતઃ-રાજન્ ! અયં મમ ભર્તુર્વૈરી સમાયાતઃ ।
રાજ્ઞાપિ વધઆદિષ્ટઃ । સાબ્રવીત્-દેવ,અનયા મમ સક્તં કિઞ્ચિત્ ગૃહીતમસ્તિ । યદિ ત્વં ધર્મ-વત્સલઃ, તદ્દાપય
।
રાજાબ્રવીત્-ભદ્રે ! યત્ ત્વયાસ્ય સક્તં કિઞ્ચિત્ ગૃહીતમસ્તિ તત્ સમર્પય ।
સા પ્રાહ-દેવ, મયા ન કિઞ્ચિદ્ગૃહીતમ્  ।
બ્રાહ્મણઆહ-યન્ મયા ત્રિવાચિકં સ્વ-જીવિતાર્ધં દત્તમ્, તદ્દેહિ ।
અથ સા રાજ-ભયાત્ તત્રૈવ ત્રિવાચિકમેવ જીવિતાર્ધમનેન દત્તમિતિ જલ્પન્તી પ્રાણૈર્વિમુક્તા   । તતઃ સવિસ્મયં
રાજાબ્રવીત્-કિમેતત્ ઇતિ । બ્રાહ્મણેનાપિ પૂર્વ-વૃત્તાન્તઃ સકલોઽપિ તસ્મૈ નિવેદિતઃ ।
અતોઽહં બ્રવીમિ-યદર્થે સ્વ-કુલં ત્યક્તમ્ (૪૪) ઇતિ ।
વાનરઃ પુનરાહ-સાધુ ચેદમુપાખ્યાનકં શ્રૂયતે-
ન કિં  દદ્યાન્ ન કિં  કુર્યાત્ સ્ત્રીભિરભ્યર્થિતો   નરઃ ।
અનશ્વા યત્ર હ્રેષન્તે  શિરઃ પર્વણિ મુણ્ડિતમ્ ॥ ૪.૪૫॥
મકર આહ-કથમેતત્ ?

વાનરઃ કથયતિ-

કથા ૬ નન્દવરરુચિકથા
અતિપ્રખ્યાત-બલ-પૌરુષોઽનેક-નરેન્દ્ર-મુકુટ-મરીચિ-જાલ-જટિલી-કૃત-પાદ-પીઠઃ શરચ્છશાઙ્ક-કિરણ-નિર્મલ-
યશાઃ સમુદ્ર-પર્યન્તાયાઃ પૃથિવ્યા ભર્તા નન્દો નામ રાજા । યસ્ય સર્વ-શાસ્ત્રાધિગત-સમસ્ત-તત્ત્વઃ સચિવો
વરરુચિર્નામ । તસ્ય ચ પ્રણય-કલહેન જાયા કુપિતા  । સા ચાતીવ વલ્લભાનેક-પ્રકારં પરિતોષ્યમાણાપિ ન
પ્રસીદતિ । બ્રવીતિ ચ ભર્તા-ભદ્રે ! યેન પ્રકારેણ તુષ્યતિ તં વદ । નિશ્ચિતં કરોમિ ।
તતઃ કથઞ્ચિત્ તયોક્તં-યદિ શિરો મુણ્ડયિત્વા મમ પાદયોર્નિપતસિ  , તદા પ્રસાદાભિમુખી ભવામિ ।
તથાનુષ્ઠિતે પ્રસન્નાસીત્ । અથ નન્દસ્ય ભાર્યાપિ તથૈવ રુષ્ટા પ્રસાદ્યમાનાપિ ન તુષ્યતિ । તેનોક્તમ્-ભદ્રે ! ત્વયા
વિના મુહૂર્તમપિ ન જીવામિ । પાદયોઃ પતિત્વા ત્વાં પ્રસાદયામિ ।
સાબ્રવીત્-યદિ ખલીનં મુખે પ્રક્ષિત્યાહં તવ પૃષ્ઠે સમારુહ્ય ત્વાં ધાવયામિ । ધાવિતસ્તુ યદશ્વવદ્ધ્રેષસે, તદા પ્રસન્ના
ભવામિ ।
રાજ્ઞાપિ તથૈવાનુષ્ઠિતમ્ । અથ પ્રભાત-સમયે સભાયામુપવિષ્ટસ્ય રાજ્ઞઃ સમીપે વરરુચિરાયાતઃ । તં ચ દૃષ્ટ્વા રાજા
પપ્રચ્છ-ભો વરરુચે ! કિં  પર્વણિ મુણ્ડિતં શિરસ્ત્વયા ?
સોઽબ્રવીત્-ન કિં  દદ્યાત્ (૪૫) ઇતાદિ । તદ્ભો દુસ્ટ મકર ! ત્વમપિ નન્દ-વરરુચિ-વત્ સ્ત્રી-વશ્યઃ । તતો ભદ્ર
આગતેન ત્વયા માં પ્રતિ વધોપાય-પ્રયાસઃ પ્રારબ્ધઃ । પરં સ્વ-વાગ્-દોષેણૈવ પ્રકટીભૂતઃ । અથવા સાધ્વિદમુચ્યતે-
આત્મનો મુખ-દોષેણ બધ્યન્તે શુક-સારિકાઃ ।
બકાસ્તત્ર ન બધ્યન્તે મૌનં સર્વાર્થ-સાધનમ્ ॥ ૪.૪૬॥
તથા ચ-
સુગુપ્તં રક્ષ્યમાણોઽપિ દર્શયન્ દારુણં વપુઃ ।
વ્યાઘ્ર-ચર્મ-પ્રતિચ્છન્નો વાક્-કૃતે રાસભો હતઃ ॥ ૪.૪૭॥
મકર આહ-કથમેતત્ ?
વાનરઃ કથયતિ-

કથા ૭ શુદ્ધપટ-નામ-રજક-કથા
(વાચાલરાસભકથા)
કસ્મિંશ્ચિદધિષ્ઠાને   શુદ્ધપટો નામ રજકઃ પ્રતિવસતિ સ્મ । તસ્ય ચ ગર્દભ એકોઽસ્તિ । સોઽપિ
ઘાસાભાવાદતિદુર્બલતાં ગતઃ । અથ તેન રજકેનાટવ્યાં પરિભ્રમતા મૃત-વ્યાઘ્રો દૃષ્ટઃ । ચિન્તિતં ચ-અહો !
શોભનમાપતિતમ્ । અનેન વ્યાઘ્ર-ચર્મણા પ્રતિચ્છાદ્ય રાસભં રાત્રૌ યવ-ક્ષેત્રેષૂત્સ્રક્ષ્યામિ । યેન વ્યાઘ્રં મત્વા
સમીપ-વર્તિનઃ   ક્ષેત્ર-પાલા એનં ન નિષ્કાસયિષ્યન્તિ ।

તથાનુષ્ઠિતે રાસભો યથેચ્છયા યવ-ભક્ષણં કરોતિ । પ્રત્યૂષે ભૂયોઽપિ રજકઃ સ્વાશ્રયં નયતિ । એવં ગચ્છતા
કાલેન સ રાસભઃ પીવર-તનુર્જાતઃ । કૃચ્છ્રાદ્બન્ધન -સ્થાનમપિ નીયતે । અથાન્યસ્મિન્નહનિ સ મધોદ્ધતો દૂરાદ્રાસભી-
શબ્દમશ‍ૃણોત્ । તચ્છ્રવણ -માત્રેણૈવ સ્વયં શબ્દયિતુમારબ્ધઃ ।
અથ તે ક્ષેત્ર-પાલા રાસભોઽયં વ્યાઘ્ર-ચર્મ-પ્રતિચ્છન્ન ઇતિ જ્ઞાત્વા લગુડ-શર-પાષાણ-પ્રહારૈસ્તં વ્યાપાદિતવન્તઃ ।
અતોઽહં બ્રવીમિ-સુગુપ્તં રક્ષ્યમાણોઽપિ (૪૭) ઇતિ । તત્ કિં  શ્યામલકવદત્યપમાન-સહનાદર્ધ-ચન્દ્ર-દાનેન
યાસ્યસિ ।
મકર આહ-કથમેતત્ ?
વાનર આહ-

કથા ૮ મહાધન-ઈશ્વર-નામ-ભાણ્ડપતિ-કથા
અસ્તત્ર ધરા-પીઠે વિકણ્ટકં નામ પુરમ્ । તત્ર મહા-ધન ઈશ્વરો નામ ભાણ્ડ-પતિઃ । તસ્ય ચત્વારો જામાતૃકા
અવન્તી-પીઠાત્ પ્રાઘૂર્ણિકા   વિકણ્ટક-પુરે સમાયાતાઃ । તે ચ યેન મહતા ગૌરવેણાભ્યર્ચિતા   ભોજાનાચ્છાદનાદિભિઃ
।એવં તેષાં તત્ર વસતાં માસ-ષટ્કં સઞ્જાતમ્ । તત ઈશ્વરેણ સ્વભાર્યોક્તા યદેતે જામાતરઃ પરમ-ગૌરવેણાવર્જિતાઃ 
સ્વામિ ગૃહાણિ ન ગચ્છન્તિ, તત્ કિં  કથ્યતે ? વિનાપમાનં ન યાસ્યન્તિ । તદદ્ય ભોજન-વેલાયાં પાદ-પ્રક્ષાલનાર્થં
જલં ન દેયં યેનાપમાનં જ્ઞાત્વા પરિત્યજ્યગચ્છન્તીતિ । તથાનુષ્ઠિતે ગર્ગઃ પાદ-પ્રક્ષાલનાપમાનાત્, સોમો લઘ્વાસન-
દાનાત્, દત્તઃ કદશનતો યાતઃ । એવં તે ત્રયોઽપિ પરિત્યજ્ય ગતાઃ । ચતુર્થઃ શ્યામલકો યાવન્ ન યાતિ તાવદર્ધ-
ચન્દ્ર-પ્રદાનેન નિષ્કાસિતઃ ।
અતોઽહં બ્રવીમિ-
ગર્ગો હિ પાદ-શૌચાલ્લઘ્વાસન-દાનતો ગતઃ સોમઃ ।
દત્તઃ કદશન-ભોજ્યાચ્છ્યામલકશ્ચાર્ધ-ચન્દ્રેણ ॥ ૪.૪૮॥
તત્ કિમહં રથકારવન્ મૂર્ખો યતઃ સ્વયમપિ દૃષ્ટ્વા તે વિકાર-પશ્ચાદ્વિશ્વસિમિ । ઉક્તં ચ-
પ્રત્યક્ષેઽપિ કૃતે પાપે મૂર્ખઃ સામ્ના પ્રશામ્યતિ ।
રથકારઃ સ્વકાં ભાર્યાં સજારાં શિરસાવહત્ ॥ ૪.૪૯॥
મકર આહ-કથમેતત્ ?
વાનરઃ કથયતિ-

કથા ૧૦ રથકાર-કથા
કસ્મિંશ્ચિદધિષ્ઠાને   કશ્ચિદ્રથકારઃ પ્રતિવસતિ સ્મ । તસ્ય ભાર્યા પુંશલીતિ જનાપવાદ-સંયુક્તા । સોઽપિ તસ્યાઃ
પરીક્ષાર્થં વ્યચિન્તયત્-કથં મયાસ્યાઃ પરીક્ષણં કર્તવ્યમ્ । ન ચૈતદ્યુજ્યતે કર્તું, યતઃ-
નદીનાં ચ કુલાનાં ચ મુનીનાં ચ મહાત્મનામ્ ।

પરીક્ષા ન પ્રકર્તવ્યા સ્ત્રીણાં દુશ્ચરિતસ્ય ચ ॥ ૪.૪૯॥
વસોર્વીર્યોત્પન્નામભજત મુનિર્મત્સ્ય-તનયાં
તથા જાતો વ્યાસો શત-ગુણ-નિવાસઃ કિમપરમ્ ।
સ્વયં વેદાન્ વ્યસ્યન્ શમિત-કુરુ-વંશ-પ્રસવિતા
સ એવાભાચ્છ્રીમાનહહ  વિષમા કર્મ-ગતયઃ ॥ ૪.૫૦॥
કુલાનામિતિ પાણ્ડવાનામપિ મહાત્મનાં નોત્પત્તિરધિગન્તવ્યા યતઃ તે ક્ષેત્રજા ઇતિ । સ્ત્રી-દુશ્ચરિતં
સન્ધુક્ષ્યમાણમનેક-દોષાન્ પ્રકટયતિ સ્ત્રીણામિતિ । તથા ચ-
યદિ સ્યાત્ પાવકઃ શીતઃ પ્રોષ્ણો વા શશ-લાઞ્છનઃ ।
સ્ત્રીણાં તદા સતીત્વં સ્યાદ્યદિ સ્યાદ્દુર્જનો  હિતઃ ॥ ૪.૫૧॥
યથાપિ શુદ્ધામશુદ્ધાં વાપિ જાનામિ લોક-વચનાત્ । ઉક્તં ચ-
યન્ ન વેદેષુ શાસ્ત્રેષુ ન દૃષ્ટં ન ચ સંશ્રુતમ્ ।
તત્ સર્વં વેત્તિ લોકોઽયં યત્ સ્યાદ્બ્રહ્માણ્ડ-મધ્યગમ્ ॥ ૪.૫૨॥
એવં સમ્પ્રધાર્ય તામવોચત-પ્રિયે, અહં પ્રાતર્ગ્રામાન્તરં યાસ્યામિ તત્ર દિનાનિ કતિચિલ્લગિષ્યન્તિ । તત્ ત્વયા
કિઞ્ચિત્ પાથેયં મમ યોગ્યં કાર્યમ્ ।
સાપિ તદાકર્ણ્ય હર્ષિત  -ચિત્તૌત્સુક્યેન સર્વ-કાર્યાણિ સન્ત્યજ્ય સિદ્ધમન્નં ઘૃત-શર્કરા-પ્રાયમકરોત્ । અથવા
સાધ્વિદમુચ્યતે-
દુર્દિવસે   ઘન-તિમિરે દુઃખ-ચારાસુ નગર-વીથીષુ ।
પત્યૌ વિદેશ-યાતે પરમ-સુખં જઘન-ચપલાયાઃ ॥ ૪.૫૩॥
અથાસૌ પ્રત્યૂષે ઉત્થાય સ્વ-ગૃહાન્ નિર્ગતઃ । સાપિ તં પ્રસ્થિતં વિજ્ઞાય પ્રહસિત-વદનાઙ્ગ -સત્કારં કુર્વાણા
કથઞ્ચિત્ તં દિવસમત્યવાહયત્ । તતશ્ચ પૂર્વ-પરિચિતં વિટ-ગૃહં ગત્વા તમભ્યર્થોક્તવતી યદ્ગ્રામાન્તરં ગતઃ સ
દુરાત્મા મે પતિઃ । તદદ્ય ત્વયાસ્મદ્ગૃહે  પ્રસુપ્તે જને સમાગન્તવ્યમ્ ।
તથાનુષ્ઠિતે સ રથકારોઽપરણ્યે દિનમતિવાહ્યપ્રદોષે સ્વ-ગૃહમપર-દ્વારેણ પ્રવિષ્ટઃ શય્યા-તલે નિભૃતો ભૂત્વા સ્થિતઃ
। અત્રાન્તરે સ દેવદત્તઃ શયન આગત્યોપવિષ્ટઃ । તં દૃષ્ટ્વા રથકારો રોષાવિષ્ટ-ચિત્તો વ્યચિન્તયત્-કિમેનમુત્થાય
વિનાશયામથવા દ્વાવપેતૌ સુપ્તૌ હેલયા હન્મિ । પરં પશ્યામિ તાવચ્ચેષ્ટિતમસ્યાઃ શ‍ૃણોમિ ચાનેન સહાલાપાન્ ।
અત્રાન્તરે સા ગૃહ-દ્વારં નિભૃતં પિધાય શયન-તલમારૂઢા । તસ્યાસ્તચ્છયનમારોહન્ત્યા રથકાર-શરીરે પાદો લગ્નઃ ।
તતો વ્યચિન્તયત્-નૂનમેતેન દુરાત્મના રથકારેણ મત્-પરીક્ષાર્થં ભાવ્યમ્ । તત્-સ્ત્રી-ચરિત-વિજ્ઞાનં કિમપિ કરોમિ
। એવં તસ્યાશ્ચિન્તયન્ત્યાઃ સ દેવદત્તઃ સ્પર્શોત્સુક્યો બભૂવ । તતશ્ચ તયાકૃતાઊજલિ-પુટયાભિહિતં-ભો મહાનુભવ
! ન મે ગાત્રં ત્વયા સ્પ્રષ્ટવ્યમ્, યતોઽહં પતિવ્રતા મહા-સતી ચ । નો ચેચ્છાપં દત્ત્વા ત્વાં ભસ્મસાત્ કરિષ્યામિ ।
સઆહ-યદેવં તર્હિ  કિમર્થં ત્વયાહૂતઃ ?

સા પ્રાહ-ભોઃ ! શ‍ૃણુષ્વૈકાગ્ર-મનાઃ । અહમદ્ય પ્રત્યૂષે દેવતા-દર્શનાર્થં ચણ્ડિકાયતનં ગતા । તત્રાકસ્માત્ ખે
વાણી સઞ્જાતા-પુત્રિ, કિં  કરોમિ । ભક્તાસિ મે ત્વમ્ । પરં ષણ્માસાભ્યન્તરે વિધિ-નિયોગાદ્વિધવા ભવિષ્યસિ
। તતો મયાભિહિતં-ભગવતિ ! યયા ત્વમાપદં વેત્સિ તથા તત્-પર્તીકારમપિ જાનાસિ । તદસ્તિ કશ્ચિદુપાયો
યેન મે પતિઃ શત-સંવત્સર-જીવી ભવતિ । તતસ્તયાભિહિતં-વત્સે, સન્નપિ નાસ્તિ યતસ્તવાયત્તઃ સ પ્રતીકારઃ
। તચ્છ્રુત્વા  મયાભિહિતં-દેવિ ! યન્ મત્-પ્રાણૈર્ભવતિ તદાદેશય યેન કરોમિ । તતો દેવ્યાભિહિતં-યદદ્ય દિને પર-
પુરુષેણ સહૈકસ્મિઞ્છયને સમારુહ્યાલિઙ્ગનં  કરોષિ, તદા તવ ભર્તૃ-સક્તોઽપમૃત્યુસ્તસ્ય સઞ્ચરિત, ત્વદ્ભર્તા
પુનર્વર્ષ-શતં જીવતિ । તેન મયા ત્વમભ્યર્થિતઃ   । તયો યત્ કિઞ્ચિત્ કર્તુમનાસ્તત્ કુરુષ્વ, નહિ દેવતા-વચનમન્યથા
ભવિષ્યતીતિ નિશ્ચયઃ । તતોઽન્તર્હાસ-વિકાસ-મુખઃ સ તદુચિતમાચચાર ।
સોઽપિ રથકારો મૂર્ખસ્તસ્યાસ્તદ્વચનમાકર્ણ્ય પુલકાઙ્કિત-તનુઃ શય્યા-તલાન્ નિષ્ક્રમ્ય તામુવાચ-સાધુ પતિવ્રતે !સાધુ
કુલ-નન્દિનિ ! સાધુ ! અહં દુર્જન-વચન-શઙ્કિત-હૃદયસ્ત્વત્-પરીક્ષાર્થં ગ્રામાન્તર-વ્યાજં કૃત્વાત્ર  નિભૃતં ખટ્વા-તલે
લીનઃ સ્થિતઃ । તદેહિ,આલિઙ્ગય  મામ્ । ત્વં સ્વ-ભર્તૃ-ભક્તાનાં મુખ્યા નારીણાં, યદેવં બ્રહ્મ-વ્રતં પર-સઙ્ગેઽપિ
પાલિતવતી । મદાયુર્વૃદ્ધિ-કૃતેઽપમૃત્યુ-વિનાશાર્થં ચ ત્વમેવં કૃતવતી । તામેવમુક્ત્વા સસ્નેહમાલિઙ્ગિતવાન્  ।
સ્વ-સ્કન્ધે તામારોપ્ય તમપિ દેવદત્તમુવાચ-ભોઃ મહાનુભાવ ! મત્-પુણ્યૈસ્ત્વમિહાગતઃ । ત્વત્-પ્રસાદાત્ પ્રાપ્તામદ્ય
મયા વર્ષ-શત-પ્રમાણમાયુઃ । તતસ્ત્વમપિ માં સમાલિઙ્ગય સ્કન્ધં મે સમારોહ । ઇતિ જલ્પન્નનિચ્છન્તમપિ દેવદત્તં
બલાદાલિઙ્ગ્ય  સ્કન્ધે સમારોપિતવાન્ । તતશ્ચ તૂર્ય-ધ્વનિ-ચ્છન્દેન નૃત્યન્ સકલ-ગૃહ-દ્વારેષુ બભ્રામ ।
અતોઽહં બ્રવીમિ-પ્રત્યક્ષેઽપિ કૃતે પાપે (૪૯) । તન્ મૂઢ ! દૃષ્ટ-વિકારસ્ત્વમ્, તત્ કથં તત્ર ગૃહં ગચ્છામિ । અથવા
યન્ માં ત્વં વિશ્વાસયસિ તત્ તે દોષો નાસ્તિ, યત્ ઈદૃશી સ્વભાવ-દુષ્ટા યુષ્મજ્ -જાતિર્યા શિષ્ટ-સઙ્ગાદપિ  સૌમ્યત્વં
ન યાતિ । અથવા સ્વભાવોઽયં દુષ્ટાનામ્ । ઉક્તં ચ-
સદ્ભિઃ સમ્બોધ્યમાનોઽપિ દુરાત્મા પાપ-પૌરુષઃ ।
ઘૃષ્યમાણ ઇવાઙ્ગારો  નિર્મલત્વં ન ગચ્છતિ ॥ ૪.૫૪॥
તન્ મૂર્ખ !સ્ત્રી-લુબ્ધ !સ્ત્રી-જિત !અન્યેઽપિ યે ત્વદ્વિધા ભવન્તિ તે સ્વ-કાર્યં વિભવં મિત્રં ચ પરિત્યજન્તિ તત્-કૃતે
। ઉક્તં ચ-
યા મમોદ્વિજતે નિત્યં સાદ્ય મામવગૂહતે ।
પ્રિય-કારક ભદ્રં તે યન્ મમાસ્તિ હરસ્વ તત્ ॥ ૪.૫૫॥
મકર આહ-કથમેતત્ ?
વાનરોઽબ્રવીત્-

કથા ૧૧ કામાતુર-કથા
અસ્તિ કસ્મિંશ્ચિદધિષ્ઠાને   કામાતુરો નામ મહાધનો વૃદ્ધ-વણિક્ । તેન મૃત-ભાર્યેણ કામોપહત-ચેતસા કાચિન્
નિર્ધન-વણિક્-સુતા પ્રભૂતં વિત્તં દત્ત્વોદ્વાહિતા । અથસા દુઃખાભિભૂતા તં વૃદ્ધ-વણિજં દ્રષ્ટુમપિ ન શશાક । અથવા
સાધ્વિદમુચ્યતે-

શ્વેતં પદં શિરસિ યત્ તુ શિરોરુહાણાં
સ્થાનં પરં પરિભવસ્ય તદેવ પુંસામ્ ।
આરોપિતાસ્થિ-શકલં પરિહૃત્ય યાન્તિ
ચાણ્ડાલ-કૂપમિવ દૂરતરં તરુણ્યઃ ॥ ૪.૫૬॥
તથા ચ-
ગાત્રં સઙ્કુચિતં  ગતિ-વિગલિતા દન્તાશ્ચ નાશં ગતાહ્
દૃષ્ટિર્ભ્રામ્યતિ રૂપમેવ હ્રસતે વક્ત્રં ચ લાલાયતે ।
વાક્યં નૈવ કરોતિ બાન્ધવ-જનઃ પત્ની ન શુશ્રૂષતે
હા કષ્ટં જરયાભિભૂત-પુરુષઃ પુત્રૈરવજ્ઞાયતે ॥ ૪.૫૭॥
અથ કદાચિત્ સા તેન સહૈક-શયને પરાઙ્ -મુખી યાવત્ તિષ્ઠતિ તાવત્ તસ્ય ગૃહે ચૌરઃ પ્રવિષ્ટઃ । સાપિ
તં ચૌરમવલોક્ય ભય-વ્યાકુલા વૃદ્ધમપિ પતિં  ગાઢં સમાલિલિઙ્ગ  । સોઽપિ વિસ્મયાત્ પુલકાઙ્કિત-સર્વ-
ગાત્રશ્ચિન્તયામાસ-અહો ! કિમેષા મામદ્યાવગૂહતે । અહો ચિત્રમેતત્ ! તતશ્ચ યાવન્ નિપુણતયાવલોકયતિ તાવત્
ચૌરઃ પ્રવિષ્ટઃ કોણૈક-દેશે તિષ્ઠતિ । પુનરપચિન્તયત્-નૂનમેષા ચૌરસ્ય ભયાન્ મામાલિઙ્ગતિ  । તજ્ જ્ઞાત્વા
ચૌરમાહ-યા મમોદ્વિજતે નિત્યં સાદ્ય (૫૫) ઇતિ । ભૂયોઽપિ નિર્ગચ્છન્તમવાદીત્-ભો ચોર ! નિત્યમેવ ત્વયા
રાત્રાવાગન્તવ્યં મદીયોઽયં વિભવસ્ત્વદીય ઇતિ ।
અતોઽહં બ્રવીમિ-યા મમોદ્વિજતે ઇતાદિ । કિં  બહુના, તેન ચ સ્ત્રી-લુબ્ધેન સ્વં સર્વં ચૌરસ્ય સમર્પિતમ્   । ત્વયાપિ
તથાનુષ્ઠિતમ્ ।
અથૈવ તેન સહ વદતો મકરસ્ય જલચરેણૈકેનાગત્યાભિહિતમ્-ભો મકર ! ત્વદીયા ભાર્યાનશનોપવિષ્ટા ત્વયિ
ચિરયતિ પ્રણયાભિભવાદ્વિપન્ના । એવં તદ્વજ્ર-પાત-સદૃશ-વચનમાકર્ણ્યાતીવ્ર-વ્યાકુલિત-હૃદયઃ પ્રલપિતમેવં
ચકાર-અહો કિમિદં સઞ્જાતં મે મન્દ-ભાગસ્ય । ઉક્તં ચ-
ન ગૃહં ગૃહમિતાહુર્ગૃહિણી  ગૃહમુચ્યતે ।
ગૃહં તુ ગૃહિણી-હીનં કાન્તારાન્ નાતિરિચ્યતે ॥ ૪.૫૮॥
અન્યચ્ચ-
વૃક્ષ-મૂલેઽપિ દયિતા યત્ર તિષ્ઠતિ તદ્ગૃહમ્  ।
પ્રાસાદોઽપિ તયા હીનોઽરણ્ય-સદૃશઃ સ્મૃતઃ ॥ ૪.૫૯॥
માતા યસ્ય ગૃહે નાસ્તિ ભાર્યા ચ પ્રિય-વાદિની ।
અરણ્યં તેન ગન્તવ્યં યથારણ્યં તથા ગૃહમ્ ॥ ૪.૬૦॥
તન્ મિત્ર ! ક્ષમ્યતામ્ । મયા તેઽપરાધઃ કૃતઃ । સમ્પ્રતહં તુ સ્ત્રી-વિયોગાદ્વૈશ્વાનર-પ્રવેશં કરિષ્યામિ । તન્ મૂઢ !

આનન્દેઽપિ જાતે ત્વં વિષાદં ગતઃ । તાદૃગ્-ભાર્યાયાં મૃતાયામુત્સવઃ કર્તું યુજ્યતે । ઉક્તં ચ યતઃ-
યા ભાર્યા દુષ્ટ-ચરિત્રા સતતં કલહ-પ્રિયા ।

ભાર્યા-રૂપેણ સા જ્ઞેયા વિદગ્ધૈર્દારુણા જરા ॥ ૪.૬૧॥
તસ્માત્ સર્વ-પ્રયત્નેન નામાપિ પરિવર્જયેત્ ।
સ્ત્રીણામિહ હિ સર્વાસાં ય ઇચ્છેત્ સુખમાત્મનઃ ॥ ૪.૬૨॥
યદન્તસ્તન્ ન જિહ્વાયાં યજ્ જિહ્વાયાં ન તદ્બહિઃ ।
યદ્બહિસ્તન્ ન કુર્વન્તિ વિચિત્ર-ચરિતાઃ સ્ત્રિયઃ ॥ ૪.૬૩॥
કે નામ ન વિનશ્યન્તિ મિથ્યા-જ્ઞાનાન્ નિતમ્બિનીમ્ ।
રમ્યાં તે ઉપસર્પન્તિ દીપાભાં શલભા યથા ॥ ૪.૬૪॥
અન્તર્વિષ  -મયા હેતા બહિશ્ચૈવ મનોરમાઃ ।
ગુઞ્જા-ફલ-સમાકારા યોષિતઃ કેન નિર્મિતાઃ   ॥ ૪.૬૫॥
તાડિતા અપિ દણ્ડેન શસ્ત્રૈરપિ વિખણ્ડિતાઃ ।
ન વશં યોષિતો યાન્તિ ન દાનૈર્ન ચ સંસ્તવૈઃ ॥ ૪.૬૬॥
આસ્તાં તાવત્ કિમન્યેન દૌરાત્મ્યેનેહ યોષિતામ્ ।
વિધૃતં સ્વોદરેણાપિ ઘ્નન્તિ પુત્રમપિ સ્વકમ્ ॥ ૪.૬૭॥
રૂક્ષાયાં સ્નેહ-સદ્ભાવં કઠોરાયાં સુમાર્દવમ્ ।
નીરસાયાં રસં બાલો બાલિકાયાં વિકલ્પયેત્ ॥ ૪.૬૮॥
મકર આહ-ભો મિત્ર ! અસ્ત્વેતત્ । પરં કિં  કરોમિ ? મમાનર્થ-દ્વયમેતત્ સઞ્જાતમ્ । એકસ્તાવદ્ગૃહ -ભઙ્ગઃ  ।
અપરસ્ત્વદ્વિધેન મિત્રેણ સહ ચિત્ત-વિશ્લેષઃ । અથવા ભવતેવં દૈવ-યોગાત્ । ઉક્તં ચ યતઃ-
યાદૃશં મમ પાણ્ડિત્યં તાદૃશં દ્વિગુણં તવ ।
નાભૂજ્ જારો ન ભર્તા ચ કિં  નિરીક્ષસિ નગ્નિકે ॥ ૪.૬૯॥
વાનર આહ-કથમેતત્ ?
મકરોઽબ્રવીત્-

કથા ૧૨ હાલિક-દમ્પતી-કથા
કસ્મિંશ્ચિદધિષ્ઠાને   હાલિક-દમ્પતી પ્રતિવસતઃ સ્મ । સા ચ હાલિક-ભાર્યા પત્યુર્વૃદ્ધ-ભાવાત્ સદૈવાન્ય-ચિત્તા ન
કથઞ્ચિદ્ગૃહે  સ્થૈર્યમાલમ્બતે । કેવલં પર-પુરુષાનન્વેષમાણા પરિભ્રમતિ । અથ કેનચિત્ પર-વિત્તાપહારકેણ ધૂર્તેન
સા લક્ષિતા વિજને પ્રોક્તા ચ-સુભગે ! મૃત-ભાર્યોઽહમ્ । ત્વદ્દર્શનેન સ્મર-પીડિતશ્ચ । તદ્દીયતાં મે રતિ-દક્ષિણા ।
તતસ્તયાભિહિતમ્-ભોઃ સુભગ ! યદેવં તદસ્તિ મે પત્યુઃ પ્રભૂતં ધનમ્ । સ ચ વૃદ્ધત્વાત્ પ્રચલિતુમપસમર્થઃ ।
તતસ્તદ્ધનમાદાયાહમાગચ્છામિ । યેન ત્વયા સહાન્યત્ર ગત્વા યથેચ્છયા રતિ-સુખમનુભવિષ્યામિ ।

સોઽબ્રવીત્-રોચતે મહ્યમપેતત્ । તત્ પ્રત્યૂષેઽત્રસ્થાને શીઘ્રમેવ સમાગન્તવ્યમ્, યેન શુભતરં કિઞ્ચિન્ નગરં ગત્વા
ત્વયા સહ જીવ-લોકઃ સફલીક્રિયતે ।
સાપિ તથેતિ પ્રતિજ્ઞાય પ્રહસિત-વદના સ્વ-ગૃહં ગત્વા રાત્રૌ પ્રસુપ્તે ભર્તરિ સર્વં વિત્તમાદાય પ્રત્યૂષ-સમયે તત્-
કથિત-સ્થાનમુપાદ્રવત્ । ધૂર્તોઽપિ તામગ્રે વિધાય દક્ષિણાં દિશમાશ્રિત્ય સત્વર-ગતિઃ પ્રસ્થિતઃ ।
એવં તયોર્વ્રજતોર્યોજન-દ્વય-માત્રેણાગ્રતઃ કાચિન્ નદી સમુપસ્થિતા । તાં દૃષ્ટ્વા ધૂર્તશ્ચિન્તયામાસ-કિમહમનયા
યૌવન-પ્રાન્તે વર્તમાનયા કરિષ્યામિ । કિં  ચ કદાપસ્યાઃ પૃષ્ઠતઃ કોઽપિ સમેષ્યતિ । તન્ મે મહાનનર્થઃ સ્યાત્ ।
તત્ કેવલમસ્યા વિત્તમાદાય ગચ્છામિ ।
ઇતિ નિશ્ચિત્ય તામુવાચ-પ્રિયે ! સુદુસ્તરેયં મહાનદા । તદહં દ્રવ્ય-માત્રાં પારે ધૃત્વા સમાગચ્છામિ ।
તતસ્ત્વામેકાકિનીં  સ્વ-પૃષ્ઠમારોપ્ય સુખેનોત્તારયિષ્યામિ ।
સા પ્રાહ-સુભગ ! એવં ક્રિયતામ્ । ઇતુક્ત્વાશિષં વિત્તં તસ્મૈ સમર્પયામાસ । અથ તેનાભિહિતં-ભદ્રે !
પરિધાનાચ્છાદન-વસ્ત્રમપિ સમર્પય । યેન જલ-મધ્યે નિઃશઙ્કં વ્રજસિ । તથાનુષ્ઠિતે ધૂર્તો વિત્તં વસ્ત્ર-યુગલં ચાદાય
યથાચિન્તિત-વિષયં ગતઃ ।
સાપિ કણ્ઠ-નિવેશિત-હસ્ત-યુગલા સોદ્વેગા નદી-પુલિન-દેશ ઉપવિષ્ટા યાવત્ તિષ્ઠતિ તાવદેતસ્મિન્નન્તરે
કાચિચ્છૃગાલિકા  માંસ-પિણ્ડ-ગૃહીત-વદના તત્રાજગામ । આગત્ય ચ યાવત્ પશ્યતિ, તાવન્ નદી મહાન્
મત્સ્યઃ સલિલાન્ નિષ્ક્રમ્ય બહિઃ સ્થિત આસ્તે । એવં ચ દૃષ્ટ્વા સા માંસ-પિણ્ડં સમુત્સૃજ્ય તં મત્સ્યં પ્રત્યુપાદ્રવત્
। અત્રાન્તરં આકાશાદાવતીર્થં કોઽપિ પ્રત્યુપાદ્રવત્ । અત્રાન્તરમાકાશાદવતીર્ય કોઽપિ ગૃધ્રસ્તં માંસ-પિણ્ડમાદાય
પુનઃ ખમુત્પતાત । મત્સ્યોઽપિ શ‍ૃગાલિકાં દૃષ્ટ્વા નદ્યાં પ્રવિવેશ । સા શ‍ૃગાલિકાં દૃષ્ટ્વા નદ્યાં પ્રવિવેશ । સા
શ‍ૃગાલિકા વ્યર્થ-શ્રમા ગૃધ્રમવલોકયન્તી તયા નગ્નિકયા સસ્મિતમભિહિતા-
ગૃધ્રેણાપહૃતં માંસં મત્સ્યોઽપિ સલિલં ગતઃ ।
મત્સ્ય-માંસ-પરિભ્રષ્ટે કિં  નિરીક્ષ્યસિ જમ્બુકે ॥ ૪.૭૦॥
મિત્રં હમિત્રતાં યાતમપરં મે પ્રિયા મિત્રા ।
ગૃહમન્યેન ચ વ્યાપ્તં કિમદ્યાપિ ભવિષ્યતિ ॥ ૪.૭૧॥
અથવા યુક્તમિદમુચ્યતે-
ક્ષતે પ્રહારા નિપતન્તભીક્ષ્ણમન્ન-ક્ષયે વર્ધતિ જાઠરાગ્નિઃ ।
આપત્સુ વૈરાણિ સમુદ્ભવન્તિ વામે વિધૌ સર્વમિદં નરાણામ્ ॥ ૪.૭૨॥
તત્ કિં  કરોમિ ? કિમનેન સહ યુદ્ધં કરોમિ ? કિં  વા સામ્નૈવ સમ્બોધ્ય ગૃહાન્ નિઃસારયામિ ? કિં  વા ભેદં દાનં વા
કરોમિ ? અથવામુમેવ વાનર-મિત્રં પૃચ્છામિ ? ઉક્તં ચ-
યઃ પૃષ્ટ્વા કુરુતે કાર્યં પ્રષ્ટવ્યાન્ સ્વ-હિતાન્ ગુરૂન્ ।
ન તસ્યજાયતે વિઘ્નઃ કસ્મિંશ્ચિદપિ   કર્મણિ ॥ ૪.૭૩॥

એવં સમ્પ્રધાર્ય ભૂયોઽપિ તમેવ જમ્બૂ-વૃક્ષમારૂઢં કપિમપૃચ્છત્-ભો મિત્ર ! પશ્ય મે મન્દ-ભાગ્યતામ્ । તત્ સમ્પ્રતિ
ગૃહમપિ મે બલવત્તરેણ મકરેણ રુદ્ધમ્ । તદહં ત્વાં પ્રષ્ટુમભ્યાગતઃ । કથય કિં  કરોમિ ? સામાદીનામુપાયાનાં મધ્યે
કસ્યાત્ર વિષયઃ ?
સઆહ-ભોઃ કૃતઘ્ન પાપ-ચારિન્ ! મયા નિષિદ્ધોઽપિ કિં  ભૂયો મામનુસરસિ । નાહં તવ મૂર્ખસ્યોપદેશમપિ દાસ્યામિ
।
તચ્છ્રુત્વા  મકરઃ પ્રાહ-ભો મિત્ર ! સાપરાધસ્ય મે પૂર્વ-સ્નેહમનુસ્મૃત્ય હિતોપદેશં દેહિ ।
વાનર આહ-નાહં તે કથયિષ્યામિ । યદ્ભાર્યા-વાક્યેન ભવતાહં સમુદ્રે પ્રક્ષિપ્તું નીતઃ । તદેવં ન યુક્તમ્ । યદ્યપિ
ભાર્યા સર્વ-લોકાદપિ વલ્લભા ભવતિ, તથાપિ ન મિત્રાણિ બાન્ધવાશ્ચ ભાર્યા-વાક્યેન સમુદ્રે પ્રક્ષિપ્યન્તે । તન્ મૂર્ખ
! મૂઢત્વેન નાશસ્તવ મયા પ્રાગેવ નિવેદિત આસીત્, યતઃ-
સતાં વચનમાદિષ્ટં મદેન ન કરોતિ યઃ ।
સ વિનાશમવાપ્નોતિ ઘણ્ટોષ્ટ્ર ઇવ સત્વરમ્ ॥ ૪.૭૪॥
મકર આહ-કથમેતત્ ?
સોઽબ્રવીત્-

કથા ૧૩ ઉજ્જ્વલક-રથકાર-કથા
કસ્મિંશ્ચિદધિષ્ઠાને   ઉજ્જ્વલકો નામ રથકારઃ પ્રતિવસતિ સ્મ । સચાતીવ દારિદ્ર્યોપહતશ્ચિન્તિતવાન્-અહો ! ધિગિયં
દરિદ્રતાસ્મદ્ગૃહે  । યતઃ સર્વોઽપિ જનઃ સ્વ-કર્મણૈવ રતસ્તિષ્ઠતિ ।અસ્મદીયઃ પુનર્વ્યાપારો નાત્રાધિષ્ઠાનેઽર્હતિ । યતઃ
સર્વ-લોકાનાં ચિરન્તનાશ્ચતુર્ભૂમિકા ગૃહાઃ સન્તિ । મમ ચ નાત્ર । તત્ કિં  મદીયેન રથકારત્વેન પ્રયોજનમ્ ? ઇતિ
ચિન્તયિત્વા દેશાન્ નિષ્ક્રાન્તઃ ।
યાવત્ કિઞ્ચિદ્વનં ગચ્છતિ તાવદ્ગહ્વરાકાર-વન-ગહન-મધ્યે સૂર્યાસ્તમનવેલાયાં સ્વ-યૂથાદ્ભ્રષ્ટાં પ્રસવ-વેદનયા
પીડ્યમાનામુષ્ટ્રીમપશ્યત્  । સ ચ દાસેરક-યુક્તામુષ્ટ્રીં   ગૃહીત્વા સ્વ-સ્થાનાભિમુખઃ પ્રસ્થિતઃ । ગૃહમાસાદ્ય રજ્જું
ગૃહીત્વા તામુષ્ટ્રિકાં બબન્ધ । તતશ્ચ તીક્ષ્ણં પરશુમાદાય તસ્યાઃ પલ્લવાનયનાર્થં પર્વતૈક-દેશે ગતઃ । તત્ર ચ નૂતનાનિ
કોમલાનિ બહૂનિ  પલ્લવાનિ ચ્છિત્ત્વા શિરસિ સમારોપ્ય તસ્યાગ્રે નિચિક્ષેપ । તયા ચ તાનિ શનૈઃ શનૈર્ભક્ષિતાનિ ।
પશ્ચાત્ પલ્લવ-ભક્ષણ-પ્રભાવાદહર્નિશં   પીવર-તનુરુષ્ટ્રી  સઞ્જાતા । સોઽપિ દાસેરકો મહાન્ ઉષ્ટ્રઃ  સઞ્જાતઃ । તતઃ
સ નિત્યમેવ દુગ્ધં ગૃહીત્વા સ્વ-કુટુમ્બં પરિપાલયતિ ।
અથ રથકારેણ વલ્લભત્વાદ્દાસેરક-ગ્રીવાયાં મહતી ઘણ્ટા પ્રતિબદ્ધા । પશ્ચાદ્રથકારો વ્યચિન્તયત્-અહો !
કિમન્યૈર્દુષ્કૃત-કર્મભિઃ । યાવન્ મમૈતસ્માદેવોષ્ટ્રાપરિપાલનાદસ્ય  કુટુમ્બસ્ય ભવ્યં સઞ્જાતમ્ । તત્ કિમન્યેન
વ્યાપારેણ ?

એવં વિચિન્ત્ય ગૃહમાગત્ય પ્રિયામાહ-ભદ્રે ! સમીચીનોઽયં વ્યાપારઃ । તવ સમ્મતિશ્ચેત્ કુતોઽપિ ધનિકાત્
કિઞ્ચિદ્દ્રવ્યમાદાય મયા ગુર્જર-દેશે ગન્તવ્યં કલભ-ગ્રહણાય। તાવત્ ત્વયૈતૌ યત્નેન રક્ષણીયૌ। યાવદહમપરામુષ્ટ્રીં 
નીત્વા સમાગચ્છામિ ।

તતશ્ચ ગુર્જર-દેશં ગત્વોષ્ટ્રીં   ગૃહીત્વા સ્વ-ગૃહમાગતઃ । કિં  બહુના ? તેન તથા કૃતં યથા તસ્ય પ્રચુરા ઉષ્ટ્રાઃ  કરભાશ્ચ
સમ્મિલિતાઃ । તતસ્તેન મહદુષ્ટ્ર-યૂથં કૃત્વા  રક્ષા-પુરુષો ધૃતઃ । તસ્ય પ્રતિવર્ષં વૃત્ત્યા કરભમેકં પ્રયચ્છતિ ।
પ્રતિવર્ષમન્યચ્ચાહર્નિશં   દુગ્ધ-પાનં તસ્ય નિરૂપિતમ્ । એવં રથકારોઽપિ નિત્યમેવોષ્ટ્રી -કરભ-વ્યાપારં કુર્વન્ સુખેન
તિષ્ઠતિ ।
અથ તે દાસેરકા અધિષ્ઠાનોપવનાહાર્થં ગચ્છન્તિ । કોમલ-વલ્લીર્યથેચ્છયા ભક્ષયિત્વા મહતિ સરસિ પાનીયં પીત્વા
સાયન્તન-સમયે મન્દં મન્દં લીલયા ગૃહમાગચ્છન્તિ । સ ચ પૂર્વ-દાસેરકો મદાતિરેકાત્ પૃષ્ઠ આગત્ય મિલતિ ।
તતસ્તૈઃ કલભૈરભિહિતમહો ! મન્દ-મતિરયં દાસેરકો યથા યૂથાદ્ભ્રષ્ટઃ પૃષ્ઠે સ્થિત્વા ઘણ્ટાં વાદયન્ન્ આગચ્છતિ ।
યદિ કસ્યાપિ દુષ્ટ-સત્ત્વસ્ય મુખે પતિષ્યતિ, તન્ નૂનં મૃત્યુમવાપ્સ્યતિ ।
અથ તસ્યતદ્વનં ગાહમાનસ્ય કશ્ચિત્ સિંહો   ઘણ્ટા-રવમાકર્ણ્ય સમાયાતઃ । યાવદવલોકયતિ, તાવદુષ્ટ્રી -દાસેરકાણાં
યૂથં ગચ્છતિ । એકસ્તુ પુનઃ પૃષ્ઠે ક્રીડાં કુર્વન્ વલ્લરીશ્ચરન્ યાવત્ તિષ્ઠતિ, તાવદન્યે દાસેરકાઃ પાનીયં પીત્વા સ્વ-ગૃહે
ગતાઃ । સોઽપિ વનાન્ નિષ્ક્રમ્ય યાવદ્દિશોઽવલોકયતિ, તાવન્ ન કઞ્ચિન્ માર્ગં પશ્યતિ વેત્તિ ચ । યૂથાદ્ભ્રષ્ટો મન્દં
મન્દં બૃહચ્છબ્દં કુર્વન્ યાવત્ કિયદ્દૂરં  ગચ્છતિ, તાવત્ તચ્છબ્દાનુસારી સિંહોઽપિ   ક્રમં કૃત્વા  નિભૃતોઽયં વ્યવસ્થિતઃ
। તતો યાવદુષ્ટ્રઃ  સમીપમાગતઃ, તાવત્ સિંહેન   લમ્ભયિત્વા ગ્રીવાયાં ગૃહીતો મારિતશ્ચ ।
અતોઽહં બ્રવીમિ-સતાં વચનમાદિષ્ટમ્ (૭૪) ઇતિ ।
અથ તચ્છ્રુત્વા  મકરઃ પ્રાહ-
ઉપદેશ-પ્રદાતૄણાં નરાણાં હિતમિચ્છતામ્ ।
પરસ્મિન્ન્ ઇહ લોકે ચ વ્યસનં નોપપદ્યતે ॥ ૪.૭૫॥
તત સર્વથા કૃતઘ્નસ્યાપિ મે કુરુ પ્રસાદમુપદેશ-પ્રદાનેન । ઉક્તં ચ-
ઉપકારિષુ યઃ સાધુઃ સાધુત્વે તસ્ય કો ગુણઃ ।
અપકારિષુ યઃ સાધુઃ સ સાધુઃ સદ્ભિરુચ્યતે ॥ ૪.૭૬॥
તદાકર્ણ્ય વાનરઃ પ્રાહ-ભદ્ર ! યદેવં તર્હિ  તત્ર ગત્વા તેન સહ યુદ્ધં કુરુ । ઉક્તં ચ-
હતસ્ત્વં પ્રાપ્સ્યસિ સ્વર્ગં જીવન્ ગૃહમથો યશઃ ।
યુધ્યમાનસ્ય તે ભાવિ ગુણ-દ્વયમનુત્તમમ્ ॥ ૪.૭૭॥
ઉત્તમં પ્રણિપાતેન શૂરં ભેદેન યોજયેત્ ।
નીચમલ્પ-પ્રદાનેન સમ-શક્તિં  પરાક્રમૈઃ ॥ ૪.૭૮॥
મકર આહ-કથમેતત્ ?
સોઽબ્રવીત્-

કથા ૧૪ મહાચતુરકાખ્ય-શ‍ૃગાલ-કથા
આસીત્ કસ્મિંશ્ચિદ્દેશે   મહા-ચતુરકો નામ શ‍ૃગાલઃ । તેન કદાચિદરણ્યે સ્વયં મૃતો ગજઃ સમાસાદિતઃ । તસ્ય
સમન્તાત્ પરિભ્રમતિ, પરં કઠિનાં ત્વચં ભેત્તું ન શક્નોતિ । અથાત્રાવસર ઇતશ્ચેતશ્ચ વિચરન્ કશ્ચિત્ સિંહસ્તત્રૈવ 
પ્રદેશે સમાયયૌ ।
અથ સિંહં   સમાગતં દૃષ્ટ્વા સ ક્ષિતિ-તલ-વિન્યસ્ત-મૌલિ-મણ્ડલઃ સંયોજિત-કર-યુગલઃ સવિનયમુવાચ-સ્વામિન્ !
ત્વદીયોઽહં લાગુડિકઃ સ્થિતસ્ત્વદર્થે ગજમિમં રક્ષામિ । તદેનં ભક્ષયતુ સ્વામી ।
તં પ્રણતં દૃષ્ટ્વા સિંહઃ   પ્રાહ-ભોઃ ! નાહમન્યેન હતં સત્ત્વં કદાચિદપિ ભક્ષયામિ । તત્ તવૈવ ગજોઽયં મયા પ્રસાદીકૃતઃ
।
તચ્છ્રુત્વા  શ‍ૃગાલઃ સાનન્દમાહ-યુક્તમિદં સ્વામિનો નિજ-ભૃત્યેષુ । ઉક્તં ચ યતઃ-
અન્ત્યાવસ્થોઽપિ મહાન્ સ્વામિ-ગુણાન્ ન જહાતિ શુદ્ધતયા ।
ન શ્વેત-ભાવમુજ્ઝતિ શઙ્ખઃ શિખિ-ભુક્ત-મુક્તોઽપિ ॥ ૪.૭૯॥
અથ સિંહે   ગતે કશ્ચિદ્વ્યાઘ્રઃ સમાયયૌ । તમપિ દૃષ્ટ્વાસૌ વ્યચિન્તયત્-અહો ! એકસ્તાવદ્દુરાત્મા
પ્રણિપાતેનાપવાહિતઃ । તત્ કથમિદાનીમેનમપવાહયિષ્યામિ ? નૂનં શૂરોઽયમ્ । ન ખલુ ભેદં વિના સાધ્યો
ભવિષ્યતિ । ઉક્તં ચ યતઃ-
ન યત્ર શક્યતે કર્તું સામ દાનમથાપિ વા ।
ભેદસ્તત્ર પ્રયોક્તવ્યો યતઃ સ વશ-કારકઃ ॥ ૪.૮૦॥
કિં  ચ સર્વ-ગુણ-સમ્પન્નોઽપિ ભેદેન બધ્યતે । ઉક્તં ચ યતઃ-
અન્તઃ-સ્થેનાવિરુદ્ધેન સુવૃત્તેનાતિચારુણા ।
અન્તર્ભિન્નેન   સમ્પ્રાપ્તં મૌક્તિકેનાપિ બન્ધનમ્ ॥ ૪.૮૧॥
એવં સમ્પ્રધાર્ય તસ્યાભિમુખો ભૂત્વા ગર્વાદુન્નત-કન્ધરઃ સસમ્ભ્રમમુવાચ-મામ ! કથમત્ર ભવાન્ મૃત્યુ-મુખે પ્રવિષ્ટઃ ।
યેનૈષ ગજઃ સિંહેન   વ્યાપાદિતઃ । સ ચ મામેતદ્રક્ષણં નિયુજ્ય નદ્યાં સ્નાનાર્થં ગતઃ । તેન ચ ગચ્છતા મમ સમાદિષ્ટમ્-
યદિ કશ્ચિદિહ વ્યાઘ્રઃ સમાયાતિ, ત્વયા સુગુપ્તં મામાવેદનીયમ્ । યેન વનમિદં મયા નિર્વ્યાઘ્રં કર્તવ્યમ્ । યતઃ પૂર્વં
વ્યાઘ્રેણૈકેન મયા વ્યાપાદિતો ગજઃ શૂન્યે ભક્ષયિત્વોચ્છિષ્ટતાં નીતઃ । તદ્દિનાદારભ્ય વ્યાઘ્રાન્ પ્રતિ પ્રકુપિતોઽસ્મિ ।
તચ્છ્રુત્વા  વ્યાઘ્રઃ સન્ત્રસ્તમાહ-ભો ભાગિનેય ! દેહિ મે પ્રાણ-દક્ષિણામ્ । ત્વયા તસ્યાત્ર ચિરાયાયાતસ્યાપિ મદીયા
કાપિ વાર્તા નાખ્યેયા । એવમભિધાય સત્વરં પલાયાઞ્ચક્રે ।
અથ ગતે વ્યાઘ્રે તત્ર કશ્ચિદ્દ્વીપી  સમાયાતઃ । તમપિ દૃષ્ટ્વાસૌ વ્યચિન્તયત્-દૃઢ-દંષ્ટ્રોઽયં  ચિત્રકઃ । તદસ્ય પાર્શ્વાદસ્ય
ગજસ્ય યથા ચર્મ-ચ્છેદો ભવતિ તથા કરોમિ । એવં નિશ્ચિત્ય તમપુવાચ-ભો ભગિની-સુત ! કિમિતિ ચિરાદ્દૃષ્ટોઽસિ
। કથં ચ બુભુક્ષિત ઇવ લક્ષ્યસે ? તદતિથિરસિ મે । એષ ગજઃ સિંહેન   હતસ્તિષ્ઠતિ । અહં ચાસ્ય તદાદિષ્ટો
રક્ષા-પાલઃ । પરં તથાપિ યાવત્ સિંહો   ન સમાયાતિ, તાવદસ્ય ગજસ્ય માંસં ભક્ષયિત્વા તૃપ્તિં  કૃત્વા  દ્રુતતરં વ્રજ ।

સઆહ-મામ, તદેવં તન્ ન કાર્યં મે માંસાશનેન, યતો જીવન્ નરો ભદ્ર-શતાનિ પશ્યતિ । ઉક્તં ચ-યચ્છક્યં ગ્રસિતં
યસ્ય ગ્રસ્તં પરિણમેચ્ચ યત્ (૨૩) ઇતાદિ । તત્ સર્વથા તદેવ ભુજ્યતે યદેવ પરિણમતિ । તદહમિતોઽપયાસ્યામિ
।
શ‍ૃગાલ આહ-ભો અધીર ! વિશ્રબ્ધો ભૂત્વા ભક્ષય ત્વમ્ । તસ્યાગમનં દૂરતોઽપિ તવાહં નિવેદયિષ્યામિ ।
તથાનુષ્ઠિતે દીવ્પિના ભિન્નાં ત્વચં વિજ્ઞાય જમ્બૂકેનાભિહિતમ્-ભો ભગિની-સુત ! ગમ્યતામ્ । એષ સિંહઃ   સમાયાતિ
।
તચ્છ્રુત્વા  ચિત્રકો દૂરં પ્રણષ્ટઃ । અથ યાવદસૌ તદ્ભેદ-કૃત-દ્વારેણ કિઞ્ચિન્ માંસં ભક્ષયતિ, તાવદતિસઙ્ક્રુદ્ધોઽપરઃ
શ‍ૃગાલઃ સમાયયૌ । અથ તમાત્મ-તુલ્ય-પરાક્રમં દૃષ્ટ્વા-ઉત્તમં પ્રણિપાતેન શૂરં ભેદેન યોજયેત્ (૭૮) ઇતિ શ્લોકં
પઠન્ તદભિમુખ-કૃત-પ્રયાણઃ સ્વ-દંષ્ટ્રાભિસ્તં  વિદાર્ય દિશો ભાગં કૃત્વા  સ્વયં સુખેન ચિર-કાલં હસ્તિ-માંસં બુભુજે
।
એવં ત્વમપિ તં રિપું સ્વ-જાતીયં યુદ્ધેન પરિભૂય દિશો-ભાગં કુરુ । નો ચેત્ પશ્ચાદ્બદ્ધ-મૂલાદસ્માત્ ત્વમપિ
વિનાશમવાપ્સ્યસિ । ઉક્તં ચ યતઃ-
સમ્ભાવ્યં ગોષુ સમ્પન્નં સમ્ભાવ્યં બ્રાહ્મણે તપઃ ।
સમ્ભાવ્યં સ્ત્રીષુ ચાપલ્યં સમ્ભાવ્યં જાતિતો ભયમ્ ॥ ૪.૮૨॥
અન્યચ્ચ-
સુભિક્ષાણિ વિચિત્રાણિ શિથિલાઃ પૌર-યોષિતઃ ।
એકો દોષો વિદેશસ્ય સ્વજાતિર્યદ્વિરુધ્યતે ॥ ૪.૮૩॥
મકર આહ-કથમેતત્ ?
વાનરોઽબ્રવીત્-

કથા ૧૫ ચિત્રાઙ્ગ -નામ-સારમેય-કથા
અસ્તિ કસ્મિંશ્ચિદધિષ્ઠાને   ચિત્રાઙ્ગો  નામ સારમેયઃ । તત્ર ચ ચિર-કાલં દુર્ભિક્ષં   પતિતમ્ । અન્નાભાવાત્
સારમેયાદયો નિષ્કુલતાં ગન્તુમારબ્ધાઃ ।અથ ચિત્રાઙ્ગઃ  ક્ષુત્ક્ષામ-કણ્ઠસ્તદ્ભયાદ્દેશાન્તરં ગતઃ । તત્ર ચ કસ્મિંશ્ચિત્ 
પુરે કસ્યચિદ્ગૃહ -મેધિનો ગૃહિણ્યાઃ પ્રસાદેન પ્રતિદિનં ગૃહં પ્રવિશ્ય વિવિધાન્નાનિ ભક્ષયન્ પરાં તૃપ્તિં  ગચ્છતિ
। પરં તદ્ગૃહાદ્બહિર્નિષ્ક્રાન્તોઽન્યૈર્મદોદ્ધત   -સારમેયૈઃ સર્વ-દિક્ષુ પરિવૃત્ય સર્વાઙ્ગં  દંષ્ટ્રાભિર્વિદાર્યતે    । તતસ્તેન
વિચિન્તિતવાન્-અહો ! વરં સ્વ-દેશો યત્ર દુર્ભિક્ષેઽપિ   સુખેન સ્થીયતે । ન ચ કોઽપિ યુદ્ધં કરોતિ । તદેવં સ્વ-નગરં
વ્રજામિ ઇતવધાર્ય સ્વ-સ્થાનં પ્રતિ જગામ ।
અથાસૌ દેશાન્તરાત્ સમાયાતઃ સર્વૈરપિ સ્વજનૈઃ પૃષ્ટઃ-ભોશ્ચિત્રાઙ્ગ  ! કથયાસ્માકં દેશાન્તર-વાર્તામ્ । કીદૃગ્દેશઃ ?
કિં  ચેષ્ટિતં લોકસ્ય ? ક આહારઃ ? કશ્ચ વ્યવહારસ્તત્ર ઇતિ ।
સઆહ-કિં  કથ્યતે વિદેશસ્ય સ્વરૂપ-વિષયઃ ? સુભિક્ષાણિ વિચિત્રાણિ શિથિલાઃ પૌર-યોષિતઃ (૮૩) ઇતિ પઠતિ ।

સોઽપિ મકરસ્તદુપદેશં શ્રુત્વા કૃત-મરણ-નિશ્ચયો વાનરમનુજ્ઞાપ્ય સ્વાશ્રયં ગતઃ । તત્ર ચ તેન સ્વ-ગૃહ-
પ્રવિષ્ટેનાતતાયિના સહ વિગ્રહં કૃત્વા  દૃઢ-સત્ત્વાવષ્ટમ્ભનાચ્ચ તં વ્યાપાદ્ય સ્વાશ્રયં ચ લબ્ધ્વા સુખેન ચિર-
કાલમતિષ્ઠત્ । સાધ્વિદમુચ્યતે-
અકૃત્વા પૌરુષં યા શ્રીઃ કિં  તયાલસ-ભાગ્યયા ।
કુરઙ્ગોઽપિ  સમશ્નાતિ દૈવાદુપનતં તૃણમ્ ॥ ૪.૮૪॥
ઇતિ શ્રી-વિષ્ણુ-શર્મ-વિરચિતે પઞ્ચતન્ત્રે લબ્ધ-પ્રણાશં નામ ચતુર્થં તન્ત્રં સમાપ્તમ્ ॥૪॥

૫. અપરીક્ષિત-કારકમ્

પઞ્ચમં તન્ત્રમ્
અપરીક્ષિત-કારકમ્
ક્ષપણક-કથા
અથેદમારભ્યતેઽપરીક્ષિત-કારકં નામ પઞ્ચમં તન્ત્રમ્ । તસ્યાયમાદિમઃ શ્લોકઃ-
કુદૃષ્ટં કુપરિજ્ઞાતં કુશ્રુતં કુપરીક્ષિતમ્ ।
તન્ નરેણ ન કર્તવ્યં નાપિતેનાત્ર યત્ કૃતમ્ ॥ ૫.૧॥
તદ્યથાનુશ્રૂયતે-અસ્તિ દાક્ષિણાત્યે જનપદે પાટલિપુત્રં નામ નગરમ્ । તત્ર મણિભદ્રો નામ શ્રેષ્ઠી પ્રતિવસતિ સ્મ ।
તસ્ય ચ ધર્માર્થ-કામ-મોક્ષ-કર્માણિ કુર્વતો વિધિ-વશાદ્ધન-ક્ષયઃ સઞ્જાતઃ । તતો વિભવ-ક્ષયાદપમાન-પરમ્પરયા
પરં વિષાદં ગતઃ । અથાન્યદા રાત્રૌ સુપ્તિશ્ચિન્તિતવાન્-અહો ધિગિયં દરિદ્રતા । ઉક્તં ચ-
શીલં શૌચં ક્ષાન્તિર્દાક્ષિણ્યં મધુરતા કુલે જન્મ ।
ન વિરાજન્તિ હિ સર્વે વિત્ત-વિહીનસ્ય પુસુષસ્ય ॥ ૫.૨॥
માનો વા દર્પો વા વિજ્ઞાનં વિભ્રમઃ સુબુદ્ધિર્વા ।
સર્વં પ્રણશ્યતિ સમં વિત્ત-વિહીનો યદા પુરુષઃ ॥ ૫.૩॥
પ્રતિદિવસં યાતિ લયં વસન્ત-વાતાહતેવ શિશિર-શ્રીઃ ।
બુદ્ધિર્બુદ્ધિમતામપિ કુટુમ્બ-ભર-ચિન્તયા સતતમ્ ॥ ૫.૪॥
નશ્યતિ વિપુલમતેરપિ બુદ્ધિઃ પુરુષસ્ય મન્દ-વિભવસ્ય ।
ઘૃત-લવણ-તૈલ-તણ્ડુલ-વસ્ત્રેન્ધન-ચિન્તયા સતતમ્ ॥ ૫.૫॥
ગણનમિવ નષ્ટ-તારકં
સુષ્કમિવ સરઃ શ્મશાનમિવ રૌદ્રમ્ ।
પ્રિય-દર્શનમપિ રૂક્ષં
ભવતિ ગૃહં ધન-વિહીનસ્ય ॥ ૫.૬॥
ન વિભાવ્યન્તે લઘવો વિત્ત-વિહીનાઃ પુરોઽપિ નિવસન્તઃ ।

સતતં જાત-વિનષ્ટાઃ પયસામિવ બુદ્બુદાઃ પયસિ ॥ ૫.૭॥
સુકુલં કુશલં સુજનં વિહાય કુલ-કુશલ-શીલ-વિકલેઽપિ ।
આઢ્યે કલ્પ-તરાવિવ નિત્યં રજ્યન્તિ જન-નિવહાઃ ॥ ૫.૮॥
વિફલમિહ પૂર્વ-સુકૃતં વિદ્યાવન્તોઽપિ કુલ-સમુદ્ભૂતાઃ ।
યસ્ય યદા વિભવઃ સ્યાત્ તસ્ય તદા દાસતાં યાન્તિ ॥ ૫.૯॥
લઘુરયમાહ ન લોકઃ કામં ગર્જન્તમપિ પતિં  પયસામ્ ।
સર્વમલજ્જાકરમિહ યદ્યત્ કુર્વન્તિ પરિપૂર્ણાઃ ॥ ૫.૧૦॥
એવં સમ્પ્રધાર્ય ભૂયોઽપચિન્તયત્-તદહમનશનં કૃત્વા  પ્રાણાન્ ઉત્સૃજામિ । કિમનેન વ્યર્થ-જીવિત-વ્યસનેન ?એવં
નિશ્ચયં કૃત્વા  સુપ્તઃ । અથ તસ્ય સ્વપ્ને પદ્મનિધિઃ ક્ષપણક-રૂપો દર્શનં દત્ત્વા પ્રોવાચ-ભોઃ શ્રેષ્ઠિન્ ! મા ત્વં વૈરાગ્યં
ગચ્છ । અહં પદ્મનિધિસ્તવ પૂર્વ-પુરુષોપાર્જિતઃ   । તદનેનૈવ રૂપેણ પ્રાતસ્ત્વદ્ગૃહમાગમિષ્યામિ  । તત્ ત્વયાહં લગુડ-
પ્રહારેણ શિરસિ તાડનીયઃ, યેન કનક-મયો ભૂત્વાક્ષયો ભવામિ ।
અથ પ્રાતઃ પ્રબુદ્ધઃ સન્ સ્વપ્નં સ્મરંશ્ચિન્તા -ચક્રમારૂઢસ્તિષ્ઠતિ-અહો સત્યોઽયં સ્વપ્નઃ કિં  વા અસત્યો ભવિષ્યતિ, ન
જ્ઞાયતે । અથવા નૂનં મિથ્યાનેન ભાવ્યમ્ । યતોઽહમહર્નિશં   કેવલં વિત્તમેવ ચિન્તયામિ । ઉક્તં ચ-
વ્યાધિતેન સશોકેન ચિન્તા-ગ્રસ્તેન જન્તુના ।
કામાર્તેનાથ મત્તેન દૃષ્ટઃ સ્વપ્નો નિરર્થકઃ ॥ ૫.૧૧॥
એતસ્મિન્નન્તરે તસ્ય ભાર્યયા કશ્ચિન્ નાપિતઃ પાદ-પ્રક્ષાલનાયાહૂતઃ અત્રાન્તરે ચ યથા-નિર્દિષ્ટઃ   ક્ષપણકઃ સહસા
પ્રાદુર્બભૂવ । અથ સ તમાલોક્ય પ્રહૃષ્ટ-મના યથાસન્ન-કાષ્ઠ-દણ્ડેન તં શિરસતાડયત્ । સોઽપિ સુવર્ણ-મયો ભૂત્વા
તત્-ક્ષણાત્ ભૂમૌ નિપતિતઃ । અથ તં સ શ્રેષ્ઠી નિભૃતં સ્વ-ગૃહ-મધ્યે કૃત્વા  નાપિતં સન્તોષ્ય પ્રોવાચ-તદેતદ્ધનં
વસ્ત્રાણિ ચ મયા દત્તાનિ ગૃહાણ । ભદ્ર ! પુનઃ કસ્યચિન્ નાખ્યેયોઽયં વૃત્તાન્તઃ ।
નાપિતોઽપિ સ્વ-ગૃહં ગત્વા વ્યચિન્તયત્-નૂનમેતે સર્વેઽપિ નગ્નકાઃ શિરસિ તાડિતાઃ કાઞ્ચન-મયા ભવન્તિ ।
તદહમપિ પ્રાતઃ પ્રભૂતાન્ આહૂય લગુડૈઃ શિરસિ હન્મિ, યેન પ્રભૂતં હાટકં મે ભવતિ । એવં ચિન્તયતો મહતા કષ્ટેન
નિશાતિચક્રામ ।
અથ પ્રભાતેઽભ્યુત્થાય બૃહલ્લગુડમેકં પ્રગુણીકૃત્ય, ક્ષપણક-વિહારં ગત્વા જિનેન્દ્રસ્ય પ્રદક્ષિણ-ત્રયં વિધાય,
જાનુભ્યામવનિં  ગત્વા વક્ત્ર-દ્વાર-ન્યસ્તોત્તરીયાઞ્ચલસ્તાર-સ્વરેણેમં શ્લોકમપઠત્-
જયન્તિ તે જિના યેષાં કેવલ-જ્ઞાન-શાલિનામ્ ।
આજન્મનઃ સ્મરોત્પત્તૌ માનસેનોષરાયિતમ્ ॥ ૫.૧૨॥
અન્યચ્ચ-
સા જિહ્વા યા જિનં સ્તૌતિ તચ્ચિત્તં યજ્ જિને રતમ્ ।
તૌ એવ તુ કરૌ શ્લાઘ્યૌ યૌ તત્-પૂજા-કરૌ કરૌ ॥ ૫.૧૩॥
તથા ચ-

ધ્યાન-વ્યાજમુપેત્ય ચિન્તયસિ કામુન્મીલ્ય ચક્ષુઃ ક્ષણં
પશ્યાનઙ્ગ -શરાતુરં જનમિમં ત્રાતાપિ નો રક્ષસિ ।
મિથ્યા-કારુણિકોઽસિ નિર્ઘૃણતરસ્ત્વત્તઃ કુતોઽન્યઃ પુમાન્
સેર્ષ્યં માર-વધૂભિરિતભિહિતો બૌદ્ધો જિનઃ પાતુ વઃ ॥ ૫.૧૪॥
એવં સંસ્તૂય, તતઃ પ્રધાન-ક્ષપણકણમાસાદ્ય ક્ષિતિ-નિહિત-જાનુ-ચરણઃ-નમોઽસ્તુ વન્દે ઇતુચ્ચાર્ય, લબ્ધ-ધર્મ-
વૃદ્ધ્યાશીર્વાદઃ સુખ-માલિકાનુગ્રહ-લબ્ધ-વ્રતાદેશ ઉત્તરીય-નિબદ્ધ-ગ્રન્થિઃ સપ્રશ્રયમિદમાહ-ભગવનદ્ય વિહરણ-

ક્રિયા સમસ્ત-મુનિ-સમેતેનાસ્મદ્ગૃહે  કર્તવ્યા ।
તચ્છ્રુત્વા  નાપિત આહ-ભગવન્ ! વેદ્મહં યુષ્મદ્ધર્મમ્ । પરં ભવતો બહુ -શ્રાવકા આહ્વયન્તિ । સામ્પ્રતં પુનઃ
પુસ્તકાચ્છાદન-યોગ્યાનિ કર્પટાનિ બહુ -મૂલ્યાનિ પ્રગુણીકૃતાનિ । તથા પુસ્તકાનાં લેખનાર્થં લેખકાનાં ચ વિત્તં
સઞ્ચિતમાસ્તે તત્ સર્વથા કાલોચિતં કાર્યમ્ ।
તતો નાપિતોઽપિ સ્વ-ગૃહં ગતઃ । તત્ર ચ ગત્વા ખદિર-મયં લગુડં સજ્જીકૃત્ય કપાટ-યુગલં દ્વારિ સમાધાય
સાર્ધ-પ્રહરૈક-સમયે ભૂયોઽપિ વિહાર-દ્વારમાશ્રિત્ય સર્વાન્ ભક્તિ-યુક્તાનપિ પરિચિત-શ્રાવકાન્ પરિત્યજ્ય પ્રહૃષ્ટ-
મનસસ્તસ્ય પૃષ્ઠતો યયુઃ । અથવા સાધ્વિદમુચ્યતે-
એકાકી ગૃહ-સન્ત્યક્તઃ પાણિ-પાત્રો દિગમ્બરઃ ।
સોઽપિ સમ્બાધ્યતે લોકે તૃષ્ણયા પશ્ય કૌતુકમ્ ॥ ૫.૧૫॥
જીર્યન્તે જીર્યતઃ કેશા દન્તા જીર્યન્તિ જીર્યતઃ ।
ચક્ષુઃ શ્રોત્રે ચ જીર્યેતે તૃષ્ણૈકા તરુણાયતે ॥ ૫.૧૬॥
તતઃ પરં ગૃહ-મધ્યે તાન્ પ્રવેશ્ય દ્વારં નિભૃતં પિધાય, લગુડ-પ્રહારૈઃ શિરસતાડયત્ । તેઽપિ તાડ્યમાના એકે મૃતાઃ,
અન્યે ભિન્ન-મસ્તકા ફૂત્કર્તુમુપચક્રમિરે । અત્રાન્તરે તમાક્રન્દમાકર્ણ્ય કોટર-ક્ષપાલેનાભિહિતમ્-ભો ભોઃ કિમયં
કોલાહલો નગર-મધ્યે ? તદ્ગમ્યતામ્ ।
તે સ સર્વે તદાદેશકારિણસ્તત્-સહિતા વેગાત્ તદ્ગૃહં  ગતા યાવત્ પશ્યન્તિ તાવદ્રુધિર-પ્લાવિત-દેહાઃ પલાયમાના
નગ્નકા દૃષ્ટાઃ પૃષ્ટાશ્ચ-ભોઃ કિમેતત્ ? તે પ્રોચુર્યથાવસ્થિતં નાપિત-વૃત્તમ્ ।
તૈરપિ સ નાપિતો બદ્ધો હત-શેષૈઃ સહ ધર્માધિષ્ઠાનં નીતઃ । તૈર્નાપિતઃ પૃષ્ટઃ-ભોઃ ! કિમેતત્ ભવતા કુકૃત્યમનુષ્ઠિતમ્
?

સ આહ-કિં  કરોમિ ? મયા શ્રેષ્ઠિ-મણિભદ્ર-ગૃહે દૃષ્ટ એવંવિધો વ્યતિકરઃ । સોઽપિ સર્વં મણિપ્રભ-વૃત્તાન્તં યથા-
દૃષ્ટમકથયત્ ।
તતઃ શ્રેષ્ઠિનમાહૂય તે ભણિતવન્તઃ-ભોઃ શ્રેષ્ઠિન્ ! કિં  ત્વયા કશ્ચિત્ ક્ષપણકો વ્યાપાદિતઃ ?
તતઃ તેનાપિ સર્વઃ ક્ષપણક-વૃત્તાન્તસ્તેષાં નિવેદિતઃ । અથ તૈરભિહિતમહો શૂલમારોપ્યતામસૌ દુષ્ટાત્મા
કુપરિક્ષિતકારી નાપિતઃ । તથાનુષ્ઠિતે તૈરભિહિતમ્-
કુક્કુટં કુપરિજ્ઞાતં કુશ્રુતં કુપરીક્ષિતમ્ ।
તન્ નરેણ ન કર્તવ્યં નાપિતેનાત્ર યત્ કૃતમ્ ॥ ૫.૧૬અ॥

અથવા સાધ્વિદમુચ્યતે-
અપરીક્ષ્ય ન કર્તવ્યં કર્તવ્યં સુપરીક્ષિતમ્ ।
પશ્ચાદ્ભવતિ સન્તાપો બ્રાહ્મણી નકુલં યથા ॥ ૫.૧૭॥
મણિભદ્રઆહ-કથમેતત્ ?
તે ધર્માધિકારિણઃ પ્રોચુઃ-

કથા ૧ બ્રાહ્મણી-નકુલ-કથા
કસ્મિંશ્ચિદધિષ્ઠાને   દેવશર્મા નામ બ્રાહ્મણઃ પ્રતિવસતિ સ્મ । તસ્યભાર્યા પ્રસૂતા સુતમજનયત્ । તસ્મિન્ન્ એવ દિને
નકુલી નકુલં પ્રસૂય સૃતા । અથસા સુત-વત્સલા દારકવત્તમપિ નકુલં સ્તન્ય-દાનાભ્યઙ્ગ -મર્દનાદિભિઃ પુપોષ, પરં
તસ્ય ન વિશ્વસિતિ । અપત્ય-સ્નેહસ્ય સર્વ-સ્નેહાતિરિક્તતયા સતતમેવમાશઙ્કતે યત્ કદાચિદેષ સ્વ-જાતિ-દોષ-
વશાદસ્ય દારકસ્ય વિરુદ્ધમાચરિષ્યતિ ઇતિ । ઉક્તં ચ-
કુપુત્રોઽપિ ભવેત્ પુંસાં હૃદયાનન્દ-કારકઃ ।
દુર્વિનીતઃ   કુરૂપોઽપિ મૂર્ખોઽપિ વ્યસની ખલઃ ॥ ૫.૧૮॥
એવં ચ ભાષતે લોકશ્ચન્દનં કિલ શીતલમ્ ।
પુત્ર-ગાત્રસ્ય સંસ્પર્શશ્ચન્દનાદતિરિચ્યતે ॥ ૫.૧૯॥
સૌહૃદસ્ય ન વાઞ્છન્તિ જનકસ્ય હિતસ્ય ચ ।
લોકાઃ પ્રપાલકસ્યાપિ યથા પુત્રસ્ય બન્ધનમ્ ॥ ૫.૨૦॥
અથ સા કદાચિચ્છય્યાયાં પુત્રં શાયયિત્વા જલ-કુમ્ભમાદાય પતિમુવાચ-બ્રાહ્મણ, જલાર્થમહં તડાગે યાસ્યામિ ।
ત્વયા પુત્રોઽયં નકુલાદ્રક્ષણીયઃ ।
અથ તસ્યાં ગતાયાં, પૃષ્ઠે બ્રાહ્મણોઽપિ શૂન્યં ગૃહં મુક્ત્વા ભિક્ષાર્થં ક્વચિન્ નિર્ગતઃ । માતાપિ તં રુધિર-ક્લિન્ન-
મુખમાલોક્યશઙ્કિત-ચિત્તા નૂનમનેન દુરાત્મના દારકો ભક્ષિતઃ ઇતિ નિશ્ચિન્ત્ય કોપાત્ તસ્યોપરિ તં જલ-કુમ્ભં ચિક્ષેપ
।
એવં સા નકુલં વ્યાપાદ્ય યાવત્ પ્રલપન્તી ગૃહે આગચ્છતિ, તાવત્ સુતસ્તથૈવ સુપ્તસ્તિષ્ઠતિ । સમીપે કૃષ્ણ-સર્પં
ખણ્ડશઃ કૃતમવલોક્ય પુત્ર-વધ-શોકેનાત્મ-શિરો વક્ષઃ-સ્થલં ચ તાડિતુમારબ્ધા ।
અત્રાન્તરે બ્રાહ્મણો ગૃહીત-નિર્વાપઃ સમાયાતો યાવત્ પશ્યતિ તાવત્ પુત્ર-શોકોઽભિતપ્તા બ્રાહ્મણી પ્રલપતિ-ભો
ભો લોભાત્મન્ ! લોભાભિભૂતેન ત્વયા ન કૃતં મદ્વચઃ । તદનુભવ સામ્પ્રતં પુત્ર-મૃત્યુ-દુઃખ-વૃક્ષ-ફલમ્ । અથવા
સાધ્વિદમુચ્યતે-
અતિલોભો ન કર્તવ્યઃ કર્તવ્યસ્તુ પ્રમાણતઃ ।
અતિલોભજ-દોષેણ જમ્બુકો નિધનં ગતઃ ॥ ૫.૨૧॥

બ્રાહ્મણઆહ-કિમેતત્ ?
સા પ્રાહ-

કથા ૨ લોભાવિષ્ટ-ચક્ર-ધર-કથા
કસ્મિંશ્ચિદધિષ્ઠાને   ચત્વારો બ્રાહ્મણ-પુત્રાઃ પરસ્પરં મિત્રતાં ગતા વસન્તિ સ્મ । તે ચાપિ દારિદ્ર્યોપહતાઃ પરસ્પરં
મન્ત્રં ચક્રુઃ -અહો ધિગિયં દરિદ્રતા ! ઉક્તં ચ-
વરં વનં વ્યાઘ્ર-ગજાદિ-સેવિતં
જનેન હીનં બહુ -કણ્ટકાવૃતમ્ ।
તૃણાનિ શય્યા પરિધાન-વલ્કલઃ
ન બન્ધુ-મધ્યે ધન-હીન-જીવિતમ્ ॥ ૫.૨૨॥
તથા ચ-
સ્વામી દ્વેષ્ટિ સુસેવિતોઽપિ સહસા પ્રોજ્ઝન્તિ સદ્બાન્ધવાઃ
રાજન્તે ન ગુણાસ્ત્યજન્તિ તનુજાઃ સ્ફારીભવન્તાપદઃ ।
ભાર્યા સાધુ સુવંશજાપિ ભજતે નો યાન્તિ મિત્રાણિ ચ
ન્યાયારોપિત-વિક્રમાણપિ નૃણાં યેષાં ન હિ સ્યાદ્ધનમ્ ॥ ૫.૨૩॥
શૂરઃ સુરૂપઃ સુભગશ્ચ વાગ્મી
શસ્ત્રાણિ શાસ્ત્રાણિ વિદાઙ્કરોતુ ।
અર્થં વિના નૈવ યશશ્ચ માનં
પ્રાપ્નોતિ મર્ત્યોઽત્ર મનુષ્ય-લોકે ॥ ૫.૨૪॥
તાનીન્દ્રિયાણવિકલાનિ તદેવ નામ
સા બુદ્ધિરપ્રતિહતા વચનં તદેવ ।
અર્થોષ્મણા વિરહિતઃ પુરુષઃ સ એવ
બાહ્યઃ ક્ષણેન ભવતીતિ વિચિત્રમેતત્ ॥ ૫.૨૫॥
તદ્ગચ્છામઃ કુત્રચિદર્થાય ઇતિ સમ્મન્ત્ર્ય સ્વ-દેશં પુરં ચ સ્વ-સુહૃત્-સહિતં ગૃહં ચ પરિત્યજ્ય પ્રસ્થિતાઃ । અથવા
સાધ્વિદમુચ્યતે-
સત્યં પરિત્યજતિ મુઞ્ચતિ બન્ધુ-વર્ગં
શીઘ્રં વિહાય જનનીમપિ જન્મ-ભૂમિમ્ ।
સન્ત્યજ્ય ગચ્છતિ વિદેશમભીષ્ટ-લોકં
ચિન્તાકુલીકૃત-મતિઃ પુરુષોઽત્ર લોકે ॥ ૫.૨૬॥

એવં ક્રમેણ ગચ્છન્તોઽવન્તીં  પ્રાપ્તાઃ । તત્ર સિપ્રાજલે કૃત-સ્નાનાઃ મહા-કાલં પ્રણમ્ય યાવન્ નિર્ગચ્છન્તિ તાવત્
ભૈરવાનન્દો નામ યોગી સમ્મુખો બભૂવ । તતસ્તં બ્રાહ્મણોચિત-વિધિના સમ્ભાવ્ય તેનૈવ સહ તસ્ય મઠં જગ્મુઃ
। અથ તેન પૃષ્ટાઃ-કુતો ભવન્તઃ સમાયાતાઃ ? ક્વ યાસ્યથ ? કિં  પ્રયોજનમ્ ?
તતસ્તૈરભિહિતમ્-વયં સિદ્ધિ-યાત્રિકાઃ । તત્ર યાસ્યામો યત્ર ધનાપ્તિર્મૃત્યુર્વા ભવિષ્યતીતેષ નિશ્ચયઃ । ઉક્તં ચ-
દુષ્પ્રાપ્યાણિ બહૂનિ  ચ લભ્યન્તે વાઞ્છિતાનિ દ્રવિણાનિ ।
અવસર-તુલિતાભિરલં તનુભિઃ સાહસિક-પુરુષાણામ્ ॥ ૫.૨૭॥
તથા ચ-
પતતિ કદાચિન્ નભસઃ ખાતે પાતાલતોઽપિ જલમેતિ ।
દૈવમચિન્ત્યં બલવદ્બલવાન્ નનુ પુરુષકારોઽપિ ॥ ૫.૨૮॥
અભિમત-સિદ્ધિરશેષા ભવતિ હિ પુરુષસ્ય પુરુષકારેણ ।
દૈવમિતિ યદપિ કથયસિ પુરુષ-ગુણઃ સોઽપદૃષ્ટાખ્યઃ ॥ ૫.૨૯॥
ભયમતુલં ગુરુ-લોકાત્ તૃણમિવ તુલયન્તિ સાધુ સાહસિકાઃ ।
પ્રાણાનદ્ભુતમેતચ્ચાર્તિં  ચરિતં હુદારાણામ્  ॥ ૫.૩૦॥
ક્લેશસ્યાઙ્ગમદત્ત્વા  સુખમેવ સુખાનિ નેહ લભ્યન્તે ।
મધુભિન્ મથનાયસ્તૈરાશ્લિષ્યતિ બાહુભિર્લક્ષ્મીમ્  ॥ ૫.૩૧॥
તસ્ય કથં ન ચલા સ્યાત્ પત્ની વિષ્ણોર્નૃસિંહકસ્યાપિ   માસાંશ્ચતુરો નિદ્રાં યઃ સેવતિ જલ-ગતઃ સતતમ્ ॥ ૫.૩૨॥
દુરધિગમઃ પર-ભાગો યાવત્ પુરુષેણ સાહસં ન કૃતમ્ ।
જયતિ તુલામધિરૂઢો ભાસ્વાન્ ઇહ જલદ-પટલાનિ ॥ ૫.૩૩॥
તત્ કથ્યતામસ્માકં કશ્ચિત્ ધનોપાયો વિવર-પ્રવેશ-શાકિની-સાધન-શ્મશાન-સેવન-મહા-માંસ-વિક્રય-સાધક-
વર્જિત  -પ્રભૃતીનામેકતમ ઇતિ । અદ્ભુત-શક્તિર્ભવાન્ શ્રૂયતે । વયમપતિસાહસિકાઃ । ઉક્તં ચ-
મહાન્ત એવ મહતામર્થં સાધયિતું ક્ષમાઃ ।
ઋતે સમુદ્રાદન્યઃ કો બિભર્તિ  બડવાનલમ્ ॥ ૫.૩૪॥
ભૈરવાનન્દોઽપિ તેષાં સિદ્ધ્યર્થં બહૂપાયં સિદ્ધ-વર્તિ  -ચતુષ્ટયં કૃત્વાર્પયત્  । આહ ચ-ગમ્યતાં હિમાલય-દિશિ । તત્ર
સમ્પ્રાપ્તાનાં યત્ર વર્તિઃ   પતિષ્યતિ, તત્ર નિધાનમસન્દિગ્ધં પ્રાપ્યસ્વ । તત્રસ્થાનં ખનિત્વા નિધિં  ગૃહીત્વા વ્યાઘુટ્યતામ્
।
તથાનુષ્ઠિતે તેષાં ગચ્છતામેકતમસ્ય હસ્તાદ્વરિત્ર્નિપપાત । અથાસૌ યાવત્ તં પ્રવેશં ખનતિ તાવત્ તામ્રમયી ભૂમિઃ
। તતસ્તેનાભિહિતમહો, ગૃહ્યતાં સ્વેચ્છયા તામ્રમ્ ।
અન્યે પ્રોચુઃ-ભો મૂઢ ! કિમનેન ક્રિયતે યત્ પ્રભૂતમપિ દારિદ્ર્યં ન નાશયતિ । તદુત્તિષ્ઠ અગ્રતો ગચ્છામઃ ।
સોઽબ્રવીત્-યાન્તુ ભવન્તઃ । નાહમગ્ર યાસ્યામિ । એવમભિધાય તામ્રં યથેચ્છયા ગૃહીત્વા પ્રથમો નિવૃત્તઃ ।

તે ત્રયોઽપિ અગ્રે પ્રસ્થિતાઃ । અથ કિઞ્ચિન્-માત્રં ગતસ્યાગ્રેસરસ્ય વર્તિર્નિપપાત     । સોઽપિ યાવત્
ખનિતુમારબ્ધસ્તાવદ્રૂપ્ય-મયી ક્ષિતિઃ । તતઃ પ્રહર્ષિતઃ   પ્રાહ, યત્-ભો ભો, ગૃહ્યતાં યથેચ્છયા રૂપ્યમ્ । નાગ્રે
ગન્તવ્યમ્ ।
તાવૂચતુઃ-ભોઃ પૃષ્ઠતસ્તામ્રમયી ભૂમિઃ । અગ્રતો રૂપ્ય-મયી । તન્ નૂનમગ્રે સુવર્ણ-મયી ભવિષ્યતિ । કિં  ચાનેન
પ્રભૂતેનાપિ દારિદ્ર્ય-નાશો ન ભવતિ । તદાવામગ્રે યાસ્યાવઃ ।
એવમુક્ત્વા દ્વાવપગ્રે પ્રસ્થિતૌ । સોઽપિ સ્વ-શક્ત્યા રૂપ્યમાદાય નિવૃત્તઃ । અથ તયોરપિ ગચ્છતોરેકસ્યાગ્રે વર્તિઃ 
પપાત । સોઽપિ પ્રહૃષ્ટો યાવત્ ખનતિ, તાવત્ સુવર્ણ-ભૂમિં  દૃષ્ટ્વા દ્વિતીયં પ્રાહ-ભો, ગૃહ્યતાં સ્વેચ્છયા સુવર્ણમ્ ।
સુવર્ણાદન્યન્ ન કિઞ્ચિદુત્તમં ભવિષ્યતિ । સ પ્રાહ-મૂઢ ! ન કિઞ્ચિદ્વેત્સિ । પ્રાક્ તામ્રં, તતો રૂપ્યં, તતઃ સુવર્ણમ્ ।
તન્ નૂનમતઃ પરં રત્નાનિ ભવિષ્યન્તિ । યેષામેકતમેનાપિ દારિદ્ર્ય-નાશો ભવતિ । તદુત્તિષ્ઠ,અગ્રે ગચ્છાવઃ । કિમનેન
ભાર-ભૂતેનાપિ પ્રભૂતેન ?

સઆહ-ગચ્છતુ ભવાન્ । અહમત્ર સ્થિતસ્ત્વાં પ્રતિપાલયિષ્યામિ । તથાનુષ્ઠિતે સોઽપિ ગચ્છન્ન્ એકાકી, ગ્રીષ્માર્ક-
પ્રતાપ-સન્તપ્ત-તનુઃ પિપાસાકુલિતઃ  સિદ્ધિ-માર્ગ-ચ્યુત ઇતશ્ચેતશ્ચ બભ્રામ ।
અથભ્રામ્યન્,સ્થલોપરિ પુરુષમેકં રુધિર-પ્લાવિત-ગાત્રં ભ્રમચ્ચક્ર-મસ્તકમપશ્યત્। તતો દ્રુતતરં ગત્વા તમવોચત્-
ભોઃ ! કો ભવાન્ ? કિમેવં ચક્રેણ શિરસિ તિષ્ઠસિ ? તત્ કથય મે યદિ કુત્રચિજ્ જલમસ્તિ ।
એવં તસ્ય પ્રવદતસ્તચ્ચક્રં તત્-ક્ષણાત્ તસ્ય શિરસો બ્રાહ્મણ-મસ્તકે ચટિતમ્ ।
સઆહ-ભદ્ર, કિમેતત્ ?
સઆહ-મમાપેવમેતચ્છિરસિ ચટિતમ્ ?
સઆહ-તત્ કથય, કદૈતદુત્તરિષ્યતિ ? મહતી મે વેદના વર્તતે ।
સઆહ-યદા ત્વમિવ કશ્ચિદધૃત-સિદ્ધ-વર્તિરેવમાગત્ય  , ત્વામાલાપયિષ્યતિ તદા તસ્ય મસ્તકં ચટિષ્યતિ ।
સઆહ-કિયાન્ કાલસ્તવૈવં સ્થિતસ્ય ?

સઆહ-સામ્પ્રતં કો રાજા ધરણી-તલે ?
સઆહ-વીણા-વાદન-પટુઃ  વત્સ-રાજઃ ।
સ આહ-અહં તાવત્-કાલ-સઙ્ખ્યાં ન જાનામિ । પરં યદા રામો રાજાસીત્ તવાહં દારિદ્ર્યોપહતઃ સિદ્ધ-
વર્તિમાદાયાનેન   પથા સમાયાતઃ । તતો મયાન્યો નરો મસ્તક-શ્રુત-ચક્રો દૃષ્ટઃ, પૃષ્ટશ્ચ । તતશ્ચૈતજ્ જાતમ્
।
સઆહ-ભદ્ર ! કથં તદૈવં સ્થિતસ્ય ભોજન-જલ-પ્રાપ્તિરાસીત્ ?
સઆહ-ભદ્ર ! ધનદેન નિધાન-હરણ-ભયાત્ સિદ્ધાનામેતચ્ચક્ર-પતન-રૂપં ભયં દર્શિતમ્   । તેન કશ્ચિદપિ નાગચ્છતિ
। યદિ કશ્ચિદાયાતિ, સ ક્ષુત્-પિપાસા-નિદ્રા-રહિતો જરા-મરણ-વર્જિતઃ   કેવલમેવં વેદનામનુભવતિ ઇતિ ।
તદાજ્ઞાપય માં સ્વ-ગૃહાય । ઇતુક્ત્વા ગતઃ ।
તસ્મિંશ્ચિરયતિ   સ સુવર્ણ-સિદ્ધિસ્તસ્યાન્વેષણ-પરસ્તત્-પદ-પઙ્ક્ત્યા યાવત્ કિઞ્ચિદ્વનાન્તરમાગચ્છતિ
તાવદ્રુધિર-પ્લાવિત-શરીરસ્તીક્ષ્ણ-ચક્રેણ મસ્તકે ભ્રમતા સવેદનઃ ક્વણન્ન્ ઉપવિષ્ઠસ્તિષ્ઠતીતિ દદર્શ । તતઃ
સમીપવર્તિના   ભૂવા સર્વાર્થં પૃષ્ટઃ-ભદ્ર ! કિમેતત્ ?

સ આહ-વિધિ-નિયોગઃ ।
સઆહ-કથં તત્ ? કથય કારણમેતસ્ય ।
સોઽપિ તેન પૃષ્ટઃ । સર્વં ચક્ર-વૃત્તાન્તમકથયત્ ।
તચ્છ્રુત્વાસૌ  તં વિગર્હયન્ન્ ઇદમાહ-ભોઃ ! નિષિદ્ધસ્ત્વં મયાનેકશો ન શ‍ૃણોષિ મે વાક્યમ્ । તત્ કિં  ક્રિયતે ?
વિદ્યાવાનપિ કુલીનોઽપિ વસ્તુતો બુદ્ધિ-રહિતોઽસિ । અથવા સાધ્વિદમુચ્યતે-
વરં બુદ્ધિર્ન સા વિદ્યા વિદ્યાયા બુદ્ધિરુત્તમા ।
બુદ્ધિ-હીનો વિનશ્યન્તિ યથા તે સિંહ  -કારકાઃ ॥ ૫.૩૫॥
ચક્રધર આહ-કથમેતત્ ?
સુવર્ણસિદ્ધિરાહ-

કથા ૩ સિંહ  -કારક-મૂર્ખ-બ્રાહ્મણ-કથા
કસ્મિંશ્ચિદધિષ્ઠાને   ચત્વારો બ્રાહ્મણ-પુત્રાહ્ પરં મિત્ર-ભાવમુપગતા વસન્તિ સ્મ । તેષાં ત્રયઃ શાસ્ત્ર-પારઙ્ગતાઃ
પરન્તુ બુદ્ધિ-રહિતાઃ । એકસ્તુ બુદ્ધિમાન્ કેવલં શાસ્ત્ર-પરાઙ્મુખઃ । અથ તૈઃ કદાચિન્ મિત્રૈર્મન્ત્રિતમ્-કો ગુણો
વિદ્યાયાઃ, યેન દેશાન્તરં ગત્વા, ભૂપતીન્ પરિતોષ્યાર્થોપાર્જનં ન ક્રિયતે । તત્ પૂર્વ-દેશં ગચ્છાવઃ ।
તથાનુષ્ઠિતે કિઞ્ચિન્ માર્ગં ગત્વા તેષાં જ્યેષ્ઠતરઃ પ્રાહ-અહો ! અસ્માકમેકશ્ચતુર્થો મૂઢઃ । કેવલં બુદ્ધિમાન્ । ન ચ
રાજ-પ્રતિગ્રહો બુદ્ધ્યા લભ્યતે, વિદ્યાં વિના । તન્ નાસ્મૈ સ્વોપાર્જિતં   દાસ્યામઃ । તદ્ગચ્છતુ ગૃહમ્ ।
તતો દ્વિતીયેનાભિહિતમ્-ભોઃ સુબુદ્ધે ! ગચ્છ ત્વં સ્વ-ગૃહં, યતસ્તે વિદ્યા નાસ્તિ ।
તતસ્તૃતીયેનાભિહિતમહો, ન યુજ્યતે એવં કર્તુમ્ । યતો વયં બાલ્યાત્ પ્રભૃતેકત્ર ક્રીડિતાઃ । તદાગચ્છતુ
મહાનુભાવોઽસ્મદુપાર્જિત  -વિત્તસ્ય સમ-ભાગી ભવિષ્યતીતિ । ઉક્તં ચ-
કિં  તયા ક્રિયતે લક્ષ્મ્યા યા વધૂરિવ કેવલા ।
યા ન વેશ્યેવ સામાન્યા પથિકૈરુપભુજ્યતે ॥ ૫.૩૬॥
તથા ચ-
અયં નિજઃ પરો વેતિ ગણના લઘુ-ચેતસામ્ ।
ઉદાર-ચરિતાનાં તુ વસુધૈવ કુટુમ્બકમ્ ॥ ૫.૩૭॥
તદાગચ્છત્વેષોઽપીતિ ।
તથાનુષ્ઠિતે તૈર્માર્ગાશ્રિતૈરટવ્યાં મૃત-સિંહસ્યાસ્થીનિ   દૃષ્ટાનિ । તતશ્ચૈકેનાભિહિતં-અહો !અદ્ય વિદ્યા-પ્રત્યયઃ ક્રિયતે
। કિઞ્ચિદેતત્ સત્ત્વં મૃતં તિષ્ઠતિ । તદ્વિદ્યા-પ્રભાવેણ જીવન-સહિતં કુર્મઃ । અહમસ્થિ-સઞ્ચયં કરોમિ ।
તતશ્ચ તેનૌત્સુક્યાદસ્થિ-સઞ્ચયઃ કૃતઃ । દ્વિતીયેન ચર્મ-માંસ-રુધિરં સંયોજિતમ્ । તૃતીયોઽપિ યાવજ્ જીવનં
સઞ્ચારયતિ, તાવત્ સુબુદ્ધિના નિષિદ્ધઃ-ભોઃ તિષ્ઠતુ ભવાન્ । એષ સિંહો   નિષ્પાદ્યતે । યદેનં સજીવં કરિષ્યસિ
તતઃ સર્વાનપિ વ્યાપાદયિષ્યતિ ।

ઇતિ તેનાભિહિતઃ સઆહ-ધિઙ્મૂર્ખ ! નાહં વિદ્યાયા વિફલતાં કરોમિ ।
તતસ્તેનાભિહિતં-તર્હિ  પ્રતીક્ષસ્વ ક્ષણં યાવદહં વૃક્ષમારોહામિ ।
તથાનુષ્ઠિતે, યાવત્ સજીવઃ કૃતસ્તાવત્ તે ત્રયોઽપિ સિંહેનોત્થાય   વ્યાપાદિતાઃ । સ ચ પુનર્વૃક્ષાદવતીર્ય ગૃહં ગતઃ ।
અતોઽહં બ્રવીમિ-વરં બુદ્ધિર્ન સા વિદ્યા ઇતિ ।
અતઃ પરમુક્તં સ સુવર્ણસિદ્ધિના-
અપિ શાસ્ત્રેષુ કુશલા લોકાચાર-વિવર્જિતાઃ   ।
સર્વે તે હાસ્યતાં યાન્તિ યથા તે મૂર્ખ-પણ્ડિતાઃ ॥ ૫.૩૮॥
ચક્રધર આહ-કથમેતત્ ?
સોઽબ્રવીત્-

કથા ૪ મૂર્ખ-પણ્ડિત-કથા
કસ્મિંશ્ચિદધિષ્ઠાને   ચત્વારો બ્રાહ્મણાઃ પરસ્પરં મિત્રત્વમાપન્ના વસન્તિ સ્મ । બાલ-ભાવે તેષાં મતિરજાયત-ભોઃ
વેશાન્તરં ગત્વા વિદ્યાયા ઉપાર્જનં ક્રિયતે ।
અથ્:અન્યસ્મિન્ દિવસે તે બ્રાહ્મણાઃ પરસ્પરં નિશ્ચયં કૃત્વા  વિદ્યોપાર્જનાર્થં કાન્યકુબ્જે ગતાઃ । તત્ર ચ વિદ્યા-મઠે
ગત્વા પઠન્તિ । એવં દ્વાદશાબ્દાનિ યાવદેકચિત્તતયા પઠિત્વા, વિદ્યા-કુશલાસ્તે સર્વે સઞ્જાતાઃ ।
તતસ્તૈશ્ચતુર્ભિર્મિલિત્વોક્તમ્    -વયં સર્વ-વિદ્યા-પારઙ્ગતાઃ  । તદુપાધ્યાયમુત્કલાપયિત્વા સ્વ-દેશં ગચ્છામઃ ।
તથૈવાનુષ્ઠીયતામિતુક્ત્વા બ્રાહ્મણાઃ ઉપાધ્યાયમુકલાપયિત્વા અનુજ્ઞાં લબ્ધ્વા પુસ્તકાનિ નીત્વા પ્રચલિતાઃ ।
યાવત્ કિઞ્ચિન્-માર્ગં યાન્તિ, તાવદ્દ્વૌ  પન્થાનૌ સમાયાતૌ ઉપવિષ્ટાઃ સર્વે ।
તત્રૈકઃ પ્રોવાચ-કેન માર્ગેણ ગચ્છામઃ ?
એતસ્મિન્ સમયે તસ્મિન્ પત્તને કશ્ચિત્ વણિક્-પુત્રો મૃતઃ । તસ્ય દાહાય મહાજનો ગતોઽભૂત્ । તતશ્ચતૂર્ણાં
મધ્યાદેકેન પુસ્તકમવલોકિતમ્-મહાજનો યેન ગતઃ સ પન્થઃ ઇતિ । તન્ મહા-જન-માર્ગેણ ગચ્છામઃ ।
અથ તે પણ્ડિતા યાવન્ મહાજનમેલાપકેન સહ યાન્તિ, તાવદ્રાસભઃ કશ્ચિત્ તત્ર શ્મશાને દૃષ્ટઃ । અથ દ્વિતીયેન
પુસ્તકમુદ્ઘાટ્યાવલોકિતમ્ ।
ઉત્સવે વ્યસને પ્રાપ્તે દુર્ભિક્ષે   શત્રુ-સઙ્કટે ।
રાજ-દ્વારે શ્મશાને ચ યસ્તિષ્ઠતિ સ બાન્ધવઃ ॥ ૫.૩૯॥
તદહો !અયમસ્મદીયો બાન્ધવઃ । તતઃ કશ્ચિત્ તસ્ય ગ્રીવાયાં લગતિ । કશ્ચિત્ પાદૌ પ્રક્ષાલયતિ । અથ યાવત્ તે
પણ્ડિતાહ્ દિશામવલોકનં કુર્વન્તિ તાવત્ કશ્ચિદ્દુષ્ટો  દૃષ્ટઃ । તૈશ્ચોક્તમેતત્ કિમ્ ?
તાવત્ તૃતીયેન પુસ્તકમુદ્ઘાટ્યોક્તમ્-ધર્મસ્ય ત્વરિતા ગતિઃ । તન્ નૂનમેષ ધર્મસ્તાવત્ ।
ચતુર્થેનોક્તમિષ્ટં ધર્મેણ યોજયેત્ ।
અથ તૈશ્ચ રાસભ ઉષ્ટ્ર-ગ્રીવાયાં બદ્ધઃ । તત્ તુ કેનચિત્ તત્-સ્વામિનો રજકસ્યાગ્રે કથિતમ્ । યાવદ્રજકસ્તેષાં
મૂર્ખ-પણ્ડિતાનાં પ્રહાર-કરણાય સમાયાતસ્તાવત્ તે પ્રણષ્ટાઃ ।

તતો તાવદગ્રે કિઞ્ચિત્ સ્તોકં માર્ગં યાન્તિ તાવત્ કાચિન્ નદી સમાસાદિતા । તસ્ય જલ-મધ્યે પલાશ-પત્રમાયાતં
દૃષ્ટ્વા પણ્ડિતેનૈકેનોક્તમાગમિષ્યતિ યત્ પત્રં તસસ્માંસ્તારયિષ્યતિ । એતત્ કથયિત્વા તત્-પત્રસ્યોપરિ પતિતો
યાવન્ નદ્યા નીયતે તાવત્ તં નીયમાનમલોક્યાન્યેન પણ્ડિતેન કેશાન્તં ગૃહીત્વોક્તમ્-
સર્વ-નાશે સમુત્પન્ને અર્ધં ત્યજતિ પણ્ડિતઃ ।
અર્ધેન કુરુતે કાર્યં સર્વ-નાશો હિ દુઃસહઃ ॥ ૫.૪૦॥
અથ તૈશ્ચ પશ્ચાત્ ગત્વા કશ્ચિત્ ગ્રામ આસાદિતઃ । તેઽપિ ગ્રામીણૈર્નિમન્ત્રિતઃ   પૃથગ્ગૃહેષુ નીતાઃ । તત એકસ્ય
સૂત્રિકા ઘૃતમણ્ડ-સંયુતા ભોજને દત્તા । તતો વિચિન્ત્ય પણ્ડિતેનોક્તં યત્-દીર્ઘ-સૂત્રી વિનશ્યતિ ઇતિ । એવમુક્ત્વા
ભોજનં પરિત્યજ્ય ગતઃ । તથા દ્વિતીયસ્ય ભણ્ડકા દત્તાહ્ । તેનાયુક્તં-અતિવિસ્તાર-વિસ્તીર્ણં તદ્ભવેન્ ન
ચિરાયુષમ્ । સ ભોજનં ત્યક્ત્વા ગતઃ ।
અથ તૃતીયસ્ય વાટિકા ભોજને દત્તા । તત્રાપિ તેન પણ્ડિતેનોક્તમ્-છિદ્રેષ્વનર્થા બહુલીભવન્તિ । એવં તે ત્રયોઽપિ
પણ્ડિતાઃ ક્ષુત્ક્ષામ-કણ્ઠાલોકે હાસ્યમાનાસ્તતઃ સ્થાનાત્ સ્વ-દેશં ગતાઃ ।
અથ સુવર્ણ-સિદ્ધિરાહ-યત્ ત્વં લોક-વ્યવહારમજાનન્ મયા વાર્યમાણોઽપિ ન સ્થિતઃ તત ઈદૃશીમવસ્થાતુમુપગતઃ
। અતોઽહં બ્રવીમિ-અપિ શાસ્ત્રેષુ કુશલાઃ ઇતિ ।
તચ્છ્રુત્વા  ચક્રધર આહ-અહો અકારણમેતત્ । યતો હિ-
સુબુદ્ધયો વિનશ્યન્તિ દુષ્ટ-દૈવેન નાશિતાઃ ।
સ્વલ્પ-ધીરપિ તસ્મિંસ્તુ   કુલે નન્દતિ સન્તતમ્ ॥ ૫.૪૧॥
ઉક્તં ચ-
અરક્ષિતં તિષ્ઠતિ દૈવ-રક્ષિતં સુરક્ષિતં દૈવ-હતં વિનશ્યતિ ।
જીવતનાથોઽપિ વને વિસર્જિતઃ   કૃત-પ્રયત્નોઽપિ ગૃહે ન જીવતિ ॥ ૫.૪૨॥
તથા ચ-
શતબુદ્ધિઃ શિરસ્થોઽયં લમ્બતે ચ સહસ્ર-ધીઃ ।
એક-બુદ્ધિરહં ભદ્રે ક્રીડામિ વિમલે જલે ॥ ૫.૪૩॥
સુવર્ણસિદ્ધિરાહ-કથમેતત્ ?
સઆહ-

કથા ૫ મત્સ્ય-મણ્ડૂક-કથા
કસ્મિંશ્ચિજ્   જલાશયે શતબુદ્ધિઃ સહસ્રબુદ્ધિશ્ચ દ્વૌ મત્સ્યૌ નિવસતઃ સ્મ । અથ તયોરેકબુદ્ધિર્નામ મણ્ડૂકો મિત્રતાં
ગતઃ । એવં તે ત્રયોઽપિ જલ-તીરે વેલાયાં સુભાષિત-ગોષ્ઠી-સુખમનુભૂય, ભૂયોઽપિ સલિલં પ્રવિશન્તિ ।
અથ કદાચિત્ તેષાં ગોષ્ઠી-ગતાનાં તસ્મિન્ જલાશયે સમાયાતાઃ । તતઃ સલિલાશયં દૃષ્ટ્વા મિથઃ પ્રોચુઃ-અહો બહુ -
મત્સ્યોઽયં હ્રદો  દૃશ્યતે, સ્વલ્પ-સલિલશ્ચ તત્ પ્રભાતેઽત્રાગમિષ્યામઃ । એવમુક્ત્વા સ્વ-ગૃહં ગતાઃ ।

મત્સ્યાશ્ચ વિષણ્ણ-વદના મિથો મન્ત્રં ચક્રુઃ  । તતો મણ્ડૂકઆહ-ભોઃ શતબુદ્ધે ! શ્રુતં ધીવરોક્તં ભવતા ? તત્ કિમત્ર
યુજ્યતે કર્તુમ્ ? પલાયનમવષ્ટમ્ભો વા ? યત્ કર્તું યુક્તં ભવતિ તદાદિશ્યતામદ્ય ।
તચ્છ્રુત્વા  સહસ્ર-બુદ્ધિઃ પ્રહસ્ય આહ-ભોઃ મિત્ર ! મા ભૈષીઃ । તયોઃ વચન-શ્રવણ-માત્રાદેવ ભયં ન કાર્યમ્ । ન
ભેતવ્યમ્ । ઉક્તં ચ-
સર્પાણાં ચ ખલાનાં ચ સર્વેષાં દુષ્ટ-ચેતસામ્ ।
અભિપ્રાયા ન સિધ્યન્તિ તેનેદં વર્તતે જગત્ ॥ ૫.૪૪॥
તાવત્ તેષામાગમનમપિ ન સમ્પત્સ્યતે । ભવિષ્યતિ તર્હિ  ત્વાં બુદ્ધિ-પ્રભાવેણાત્મ-સહિતં રક્ષયિષ્યામિ ।
યતોઽનેકાંસલિલ-ચર્યામહં જાનામિ ।
તદાકર્ણ્ય શતબુદ્ધિરાહ-ભોઃ યુક્તમુક્તં ભવતા । સહસ્રબુદ્ધિરેવ ભવાન્ । અથવા સાધ્વિદમુચ્યતે ।
બુદ્ધેર્બુદ્ધિમતાં લોકે નાસ્તગમ્યં હિ કિઞ્ચન ।
બુદ્ધ્યા યતો હતા નન્દાશ્ચાણક્યેનાસિ-પાણયઃ ॥ ૫.૪૫॥
તથા-
ન યત્રાસ્તિ ગતિર્વાયો રશ્મીનાં ચ વિવસ્વતઃ ।
તત્રાપિ પ્રવિશતાશુ બુદ્ધિર્બુદ્ધિમતાં સદા ॥ ૫.૪૬॥
તતો વચન-શ્રવણ-માત્રાદપિ પિતૃ-પર્યાયાગતં જન્મ-સ્થાનં ત્યક્તું ન શક્યતે । ઉક્તં ચ-
ન યત્ સ્વર્ગેઽપિ સૌખ્યં સ્યાદ્દિવ્ય-સ્પર્શેન શોભને ।
કુસ્થાનેઽપિ ભવેત્ પુંસાં જન્મનો યત્ર સમ્ભવઃ ॥ ૫.૪૭॥
તન્ ન કદાચિદપિ ગન્તવ્યમ્ । અહં ત્વાં બુદ્ધિ-પ્રભાવેણ રક્ષયિષ્યામિ । મણ્ડૂકઆહ-ભદ્રૌ ! મમ તાવદેકૈવ બુદ્ધિઃ
પલાયન-પરા । તદહમન્ય-જલાશયમદ્યૈવ સભાર્યો યાસ્યામિ ।
એવમુક્ત્વા સ મણ્ડૂકો રાત્રાવેવાન્ય-જલાશયં ગતઃ । ધીવરૈરપિ પ્રભાતે આગત્ય, જઘન્ય-મધ્યમોત્તમ-જલચરાઃ
મત્સ્ય-કૂર્મ-મણ્ડૂક-કર્કટાદયો ગૃહીતાઃ । તાવપિ શતબુદ્ધિ-સહસ્રબુદ્ધી સભાર્યૌ પલાયમાનૌ ચિરમાત્માનં ગતિ-
વિશેષ-વિજ્ઞાનૈઃ કુટિલ -ચારેણ રક્ષન્તૌ જાલે નિપતિતૌ,વ્યાપાદિતૌ ચ ।
અથાપરાહ્ન-સમયે પ્રહૃષ્ટાસ્તે ધીવરાઃ સ્વ-ગૃહં પ્રતિ પ્રસ્થિતાઃ । ગુરુત્વાચ્ચૈકેન શતબુદ્ધિઃ સ્કન્ધે કૃતઃ સહસ્રબુદ્ધિઃ
પ્રલમ્બમાનો નીયતે । તતશ્ચ વાપીકણ્ઠોપગતેન મણ્ડૂકેન તૌ તથા નીયમાનૌ દૃષ્ટ્વા અભિહિતા સ્વપત્ની-પ્રિયે ! પશ્ય
પશ્ય-
શતબુદ્ધિઃ શિરઃસ્થોઽયં લમ્બતે ચ સહસ્રધીઃ ।
એકબુદ્ધિરહં ભદ્રે ક્રીડામિ વિમલે જલે ॥ ૫.૪૮॥
અતશ્ચ વરં બુદ્ધિર્ન સા વિદ્યા યદ્ભવતોક્તં તત્રેયં મે મતિર્યત્ ન એકાન્તેન બુદ્ધિરપિ પ્રમાણમ્ ।
સુવર્ણસિદ્ધિઃ પ્રાહ-યદ્યપેતદસ્તિ, તથાપિ મિત્ર-વચનં ન લઙ્ઘનીયમ્  । પરં કિં  ક્રિયતે ? નિવારિતોઽપિ મયા ન
સ્થિતોઽસિ, અતિલૌલ્યાત્ વિદ્યાહઙ્કારાચ્ચ । અથવા સાધ્વિદમુચ્યતે-

સાધુ માતુલ ગીતેન મયા પ્રોક્તોઽપિ ન સ્થિતઃ ।
અપૂર્વોઽયં મણિર્બદ્ધઃ સમ્પ્રાપ્તં ગીત-લક્ષણમ્ ॥ ૫.૪૯॥
ચક્રધર આહ-કથમેતત્ ?
સોઽબ્રવીત્-

કથા ૬ રાસભ-શ‍ૃગાલ-કથા
કસ્મિંશ્ચ્દધિષ્ઠાને   ઉદ્ધતો નામ ગર્દભઃ પ્રતિવસતિ સ્મ । સસદૈવ રજક-ગૃહે ભારોદ્વહનં કૃત્વા  રાત્રૌ સ્વેચ્છયા પર્યટતિ
। તતઃ પ્રત્યૂષે બન્ધન-ભયાત્ સ્વયમેવ રજક-ગૃહમાયાતિ । રજકોઽપિ તતસ્તં બન્ધનેન નિયુનક્તિ ।
અથ તસ્ય રાત્રૌ ક્ષેત્રાણિ પર્યટતઃ કદાચિચ્છૃગાલેન  સહ મૈત્રી સઞ્જાતા સ ચ પીવરત્વાદ્વૃત્તિ -ભઙ્ગં  કૃત્વા  કર્કટિકા-
ક્ષેત્રે શ‍ૃગાલ-સહિતઃ પ્રવિશતિ । એવં તૌ યદૃચ્છયા ચિર્ભટિકા-ભક્ષણં કૃત્વા , પ્રત્યહં પ્રત્યૂષે સ્વ-સ્થાનં વ્રજતઃ
।
અથ કદાચિત્ તેન મદોદ્ધતેન રાસભેન ક્ષેત્ર-મધ્ય-સ્થિતેન શ‍ૃગાઓઽભિહિતઃ-ભોઃ ભગિની-સૂત ! પશ્ય પશ્ય ।
અતીવ નિર્મલા રજની । તદહં ગીતં કરિષ્યામિ । તત્ કથય કતમેન રાગેણ કરોમિ ।
સઆહ-મામ ! કિમનેન વૃથાનર્થ-પ્રચાલનેન ? યતશ્ચૌરકર્મ-પ્રવૃત્તાવાવામ્ । નિભૃતૈશ્ચ ચૌર-જારૈરત્ર સ્થાતવ્યમ્ ।
ઉક્તં ચ-
કાંસી વિવર્જયેચ્ચૌર્યં નિદ્રાલુશ્ચેત્ સ પુંશ્ચલીમ્ ।
જિહ્વા-લૌલ્યં ચ રુજાક્રાન્તો જીવિતં યોઽત્ર વાઞ્છતિ ॥ ૫.૫૦॥
અપરં ત્વદીયં ગીતં ન મધુર-સ્વરં , શઙ્ખ-શબ્દાનુકારં દૂરાદપિ શ્રૂયતે । તદત્ર ક્ષેત્રે રક્ષા-પુરુષાઃ સુસુપ્તાઃ સન્તિ ।
તે ઉત્થાય વધં બન્ધનં વા કરિષ્યન્તિ । તદ્ભક્ષય તાવદમૃતમયીશ્ચર્ભટીઃ । મા ત્વમત્ર ગીત-વ્યાપાર-પરો ભવ ।
તચ્છ્રુત્વા  રાભસઆહ-ભોઃ વનાશ્રયત્વાત્ ત્વં ગીત-રસં ન વેત્સિ, તેનૈતદ્બ્રવીષિ । ઉક્તં ચ-
શરજ્ -જ્યોત્સ્નાહતે દૂરં તમસિ પ્રિય-સન્નિધૌ ।
ધન્યાનાં વિશતિ શ્રોત્રે ગીત-ઝઙ્કાર-જા સુધા ॥ ૫.૫૧॥
શ‍ૃગાલ આહ-મામ, અસ્તેતત્ । પરં ન વેત્સિ ત્વં ગીતમ્ । કેવલમુન્નદસિ । તત્ કિં  તેન સ્વાર્થ-ભ્રંશકેન ?

રાસભઆહ-ધિગ્ધિઙ્મૂર્ખ ! કિમહં ન જાનાસિ ગીતમ્ ? તદ્યથા તસ્ય ભેદાન્ શ‍ૃણુ-

સપ્ત સ્વરાસ્ત્રયો ગ્રામા મૂર્ચ્છતાશ્ચૈકત્રિંશતિઃ   ।
તાનાસ્ત્વેકોનપઊચાશત્ તિસ્રો માત્રા લયાસ્ત્રયઃ ॥ ૫.૫૨॥
સ્થાન-ત્રયં યતીનાં ચ ષડ્-અસ્યાનિ રસા નવ ।
રાગા ષટ્-ત્રિંશતિર્ભાવાશ્ચત્વારિંશત્     તતઃ સ્મૃતાઃ ॥ ૫.૫૩॥
પઞ્ચાશીત્યધિકં હેતદ્ગીતાઙ્ગાનાં  શતં સ્મૃતમ્ ।
સ્વયમેવ પુરા પ્રોક્તં ભરતેન શ્રુતેઃ પરમ્ ॥ ૫.૫૪॥

નાન્યદ્ગીતાત્ પ્રિયં લોકે દેવાનામપિ દૃશ્યતે ।
શુષ્ક-સ્નાયુ-સ્વરાહ્લાદાત્ ત્ર્યક્ષં જગ્રાહ રાવણઃ ॥ ૫.૫૫॥
તત્ કથં ભગિની-સુત મામનભિજ્ઞં વદન્ નિવારયતિ ?

શ‍ૃગાલ આહ-મામ ! યદેવં યાવદ્વૃત્તેર્દ્વાર -સ્થિતઃ ક્ષેત્રપાલમવલોકયામિ, ત્વં પુનઃ સ્વેચ્છયા ગીતં કુરુ ।
તથાનુષ્ઠિતે રાસભ-રટનમાકર્ણ્ય ક્ષેત્રપઃ ક્રોધાત્ દન્તાન્ ધર્ષયન્ પ્રધાવિતઃ । યાવદ્રાસભો દૃષ્ટસ્તાવલ્લગુડ-
પ્રહારૈસ્તથા હતો, યથા પ્રતાડિતો ભૂ-પૃષ્ઠે પતિતઃ । તતશ્ચ સચ્છિદ્રમુલૂખલં તસ્ય ગલે બદ્ધ્વા ક્ષેત્રપાલઃ પ્રસુપ્તઃ ।
રાસભોઽપિ સ્વજાતિ-સ્વભાવાદ્ગત-વેદનઃ ક્ષણેનાભ્યુત્થિતઃ । ઉક્તં ચ-
સારમેયસ્ય ચાશ્વસ્ય રાસભસ્ય વિશેષતઃ ।
મુહૂર્તાત્ પરતૌ ન સ્યાત્ પ્રહાર-જનિતા વ્યથા ॥ ૫.૫૬॥
તત તમેવોલૂખલમાદાય વૃત્તિં  ચૂર્ણયિત્વા પલાયિતુમારબ્ધઃ । અત્રાન્તરે શ‍ૃગાલોઽપિ દૂરાદેવ દૃષ્ટ્વા સસ્મિતમાહ-
સાધુ માતુલ ગીતેન મયા પ્રોક્તોઽપિ ન સ્થિતઃ ।
અપૂર્વોઽપિ મણિર્બદ્ધઃ સામ્પ્રતં ગીત-લક્ષણમ્ ॥ ૫.૫૭॥
તદ્ભવાનપિ મયા વાર્યમાણોઽપિ ન સ્થિતઃ ।
તચ્છ્રુત્વા  ચક્રધર આહ-ભો મિત્ર ! સત્યમેતત્ । અથવા સાધ્વિદમુચ્યતે-
યસ્ય નાસ્તિ સ્વયં પ્રજ્ઞા મિત્રોક્તં ન કરોતિ યઃ ।
સ એવ નિધનં યાતિ યથા મન્થર-કોલિકઃ ॥ ૫.૫૮॥
સુવર્ણસિદ્ધિરાહ-કથમેતત્ ?
સોઽબ્રવીત્-

કથા ૭ મન્થર-કૌલિક-કથા
કસ્મિંશ્ચિદધિષ્ઠાને   મન્થરકો નામ કૌલિકઃ પ્રતિવસતિ સ્મ । તસ્યકદાચિત્ પટ-કર્માણિ કુર્વતઃ સર્વ-પટ-કર્મ-કાષ્ઠાનિ
ભગ્નાનિ । તતઃ સ કુઠારમાદાય વને કાષ્ઠાર્થં ગતઃ । સ ચ સમુદ્ર-તટે યાવદ્ભ્રમન્ પ્રયાતઃ તાવત્ તત્ર શિંશપા -
પાદપસ્તેન દૃષ્ટઃ । તતશ્ચિન્તિતવાન્-મહાનયં વૃક્ષો દૃશ્યતે । તદનેનૈવ કર્તિતેન   પ્રભૂતાનિ પટ-કર્મોપકરણાનિ
ભવિષ્યન્તિ । ઇતવધાર્ય તસ્યોપરિ કુઠારમુત્ક્ષિપ્તવાન્ ।
અથતત્ર વૃક્ષે કશ્ચિત્ વ્યન્તરઃ સમાશ્રિત્યઆસીત્ ।અથતેનાભિહિતમ્-ભોઃ ! મદાશ્રયોઽયં પાદપઃ સર્વથા રક્ષણીયઃ
। યતોઽહમત્ર મહા-સૌખ્યેન તિષ્ઠામિ । સમુદ્ર-કલ્લોલ-સ્પર્શનાચ્છીત-વાયુનાપ્યાયિતઃ ।
કૌલિકઆહ-ભોઃ ! કિમહં કરોમિ ? દારુ-સામગ્રીં  વિના મે કુટુમ્બં બુભુક્ષયા પીડ્યતે । તસ્માદન્યત્ર શીઘ્રં ગમ્યતામ્
। અહમેનં કર્તયિષ્યામિ ।
વ્યન્તરઆહ-ભોઃ ! તુષ્ટસ્તવાહમ્ । તત્ પ્રાર્થ્યતામભીષ્ટં કિઞ્ચિત્ । રક્ષૈમં પાદપમિતિ ।

કૌલિક આહ-યદેવ તદહં સ્વ-ગૃહં ગત્વા સ્વ-મિત્રં સ્વ-ભાર્યાં ચ પૃષ્ટ્વા આગમિષ્યામિ । તતસ્ત્વયા દેયમ્ ।
અથ તથેતિ વ્યન્તરેણ પ્રતિજ્ઞાતે સ કૌલિકઃ પ્રહૃષ્ટઃ સ્વ-ગૃહં પ્રતિ નિવૃત્તો યાવદગ્રે ગચ્છતિ, તાવદ્ગ્રામ-પ્રવેશે નિજ-
સુહૃદં નાપિતમપશ્યત્ । તતઃ તસ્ય વ્યન્તર-વાક્યં નિવેદયામાસ, યત્-અહો મિત્ર ! મમ કશ્ચિત્ વ્યન્તરઃ સિદ્ધઃ ।
તત્ કથય, કિં  પ્રાર્થયે ? અહં ત્વાં પ્રષ્ટુમાગતઃ ।
નાપિત આહ-ભદ્ર ! યદેવં તદ્રાજ્યં પ્રાર્થયસ્વ, યેન ત્વં રાજા ભવસિ અહં ત્વન્-મન્ત્રી । દ્વાવપીહ સુખમનુભૂય પર-
લોક-સુખમનુભવાવઃ । ઉક્તં ચ-
રાજા દાન-પરો નિત્યમિહ કીર્તિમવાપ્ય   ચ ।
તત્ પ્રભાવાત્ પુનઃ સ્વર્ગં સ્પર્ધતે ત્રિદશૈઃ સહ ॥ ૫.૫૯॥
કૌલિક આહ-અસ્તેતત્ તથાપિ ગૃહિણીં  પૃચ્છામિ ।
સઆહ-ભદ્ર ! શાસ્ત્ર-વિરુદ્ધમેતત્ યત્ સ્ત્રિયા સહ મન્ત્રઃ । યતસ્તાઃ સ્વલ્પ-મતયો ભવન્તિ । ઉક્તં ચ-
ભોજનાચ્છાદને દદ્યાદૃતુ-કાલે ચ સઙ્ગમમ્  ।
ભૂષણાદ્યં ચ નારીણાં ન તાભિર્મન્ત્રયેત્ સુધીઃ ॥ ૫.૬૦॥
યત્ર સ્ત્રી યત્ર કિતવો બાલો યત્ર પ્રશાસિતા ।
તદ્ગૃહં  ક્ષયમાયાતિ ભાર્ગવો હીદમબ્રવીત્ ॥ ૫.૬૧॥
તાવત્ સ્યાત્ સુપ્રસન્નાસ્યસ્તાવદ્ગુરુ-જને રતઃ ।
પુરુષો યોષિતાં યાવન્ ન શ‍ૃણોતિ વચો રહઃ ॥ ૫.૬૨॥
એતાઃ સ્વાર્થ-પરા નાર્યઃ કેવલં સ્વ-સુખે રતાઃ ।
ન તાસાં વલ્લભઃ કોઽપિ સુતોઽપિ સ્વ-સુખં વિના ॥ ૫.૬૩॥
કૌલિક આહ-તથાપિ પ્રષ્ટવ્યા સા મયા । યતઃ પતિવ્રતા સા । અપરં તામપૃષ્ટ્વાહં ન કિઞ્ચિત્ કરોમિ ।
એવં તમભિધાય સત્વરં ગત્વા તામુવાચ-પ્રિયે !અદ્યાસ્માકં કશ્ચિદ્વ્યન્તરઃ સિદ્ધઃ । સ વાઞ્છિતં પ્રયચ્છતિ । તદહં
ત્વાં પ્રષ્ટુમાગતઃ । તત્ કથય કિં  પ્રાર્થયે ? એષ તાવન્ મમ મિત્રં નાપિતો વતદેવં યત્-રાજ્યં પ્રાર્થયસ્વ ।
સાહ-આર્યપુત્ર ! કા મતિર્નાપિતાનામ્ ? તન્ ન કાર્યં તદ્વચઃ । ઉક્તં ચ-
ચારણૈર્વન્દિભિર્નીચૈર્નાપિતૈર્બાલકૈરપિ ।
ન મન્ત્રં મૈત્માન્ કુર્યાત્ સાર્ધં ભિક્ષુભિરેવ ચ ॥ ૫.૬૪॥
અપરં મહતી ક્લેશ-પરમ્પરૈષા રાજ્ય-સ્થિતિઃ સન્ધિ-વિગ્રહ-યાનાસન-સંશ્રય-દ્વૈધીભાવાદિભિઃ કદાચિત્ પુરુષસ્ય
સુખં ન પ્રયચ્છતીતિ । યતઃ-
યદૈવ રાજ્યે ક્રિયતેઽભિષેકસ્તદૈવ યાતિ વ્યસનેષુ બુદ્ધિઃ ।
ઘટા નૃપાણામભિષેક-કાલે સહામ્ભસૈવાપદમુદ્ગિરન્તિ ॥ ૫.૬૫॥
તથા ચ-
રામસ્ય વ્રજનં વને નિવસનં પાણ્ડોઃ સુતાનાં વને

panchatantra.pdf 193



પઞ્ચતન્ત્રમ્

વૃષ્ણીનાં નિધનં નલસ્ય નૃપતે રાજ્યાત્ પરિભ્રંશનમ્ ।
સૌદાસં તદવસ્થમર્જુન -વધં સઞ્ચિન્ત્ય લઙ્કેશ્વરં
દૃષ્ટ્વા રાજ્ય-કૃતે વિડમ્બન-ગતં તસ્માન્ ન તદ્વાઞ્છયેત્ ॥ ૫.૬૬॥
યદર્થં ભ્રાતરઃ પુત્રા અપિ વાઞ્છન્તિ યે નિજાઃ ।
વધઃ રાજ્ય-કૃતાં રાજ્ઞાં તદ્રાજ્યં દૂરતસ્ત્યજેત્ ॥ ૫.૬૭॥
કૌલિક આહ-સત્યમુક્તં ભવત્યા । તત્ કથય કિં  પ્રાર્થયે ?
સાહ-ત્વં તાવદેકં પટં નિત્યમેવ નિષ્પાદયસિ । તેન સર્વા વ્યય-શુદ્ધિઃ સમ્પદ્યતે । ઇદાનીં  ત્વમાત્મનોઽન્યદ્બાહુ -
યુગલં દ્વિતીયં શિરશ્ચ યાચસ્વ, યેન પટ-દ્વયં સમ્પાદયસિ પુરતઃ પૃષ્ઠતશ્ચ । એકસ્ય મૂલ્યેન ગૃઃએ યથા-પૂર્વં વ્યયં
સમ્પાદયિષ્યસિ, દ્વિતીયસ્ય મૂલ્યેન વિશેષ-કૃત્યાનિ કરિષ્યસિ । એવં સૌખ્યેન સ્વજાતિ-મધ્યે શ્લાઘ્યમાનસ્ય કાલો
યાસ્યતિ, લોક-દ્વયસ્યોપાર્જના ચ ભવિષ્યતિ ।
સોઽપિ તદાકર્ણ્ય પ્રહૃષ્ટઃ પ્રાહ-સાધુ પતિવ્રતે ! સાધુ ! યુક્તમુક્તં ભવત્યા । તદેવં કરિષ્યામિ । એષ મે નિશ્ચયઃ ।
તતોઽસૌ ગત્વા વ્યન્તરં પ્રાર્થયાઞ્ચક્રે-ભો, યદિ મમેપ્સિતં પ્રયચ્છસિ તત્ દેહિ મે દ્વિતીયં બાહુ -યુગલં શિરશ્ચ ।
એવમભિહિતે તત્-ક્ષણાદેવ સ દ્વિશિરાશ્ચતુર્બાહુશ્ચ સઞ્જાતઃ । તતો હૃષ્ટ-મના યાવદ્ગૃહમાગચ્છતિ  તાવલ્-લોકૈઃ
રાક્ષસોઽયમિતિ માન્યમાનૈર્લગુડ-પાષાણ-પ્રહારૈસ્તાડિતો મૃતશ્ચ ।
અતોઽહં બ્રવીમિ-યસ્ય નાસ્તિ સ્વયં પ્રજ્ઞા ઇતિ ।
ચક્રધર આહ-ભોઃ ! સત્યમેતત્ । સર્વોઽપિ જનોઽશ્રદ્દેયામાશાપિશાચિકાં પ્રાપ્ય હાસ્ય-પદવીં  યાતિ । અથવા
સાધ્વિદમુચ્યતે કેનાપિ-
અનાગતવતીં  ચિન્તામસમ્ભાવ્યાં કરોતિ યઃ ।
સ એવ પાણ્ડુરઃ શેતે સોમ-શર્મ-પિતા યથા ॥ ૫.૬૮॥
સુવર્ણસિદ્ધિરાહ-કથમેતત્ ?
સોઽબ્રવીત્-

કથા ૮ સોમ-શર્મ-પિતૃ-કથા
કસ્મિંશ્ચિન્   નગરે કશ્ચિત્ સ્વભાવ-કૃપણો નામ બ્રાહ્મણઃ પ્રતિવસતિ સ્મ । તસ્ય ભિક્ષાર્જિતૈઃ   સક્તુભિર્ભુક્ત-શેષૈઃ
કલશઃ સમ્પૂરિતઃ । તં ચ ઘટં નાગદન્તેઽવલમ્બ્ય તસ્યાધસ્તાત્ ખટ્વાં નિધાય સતતમેક-દૃષ્ટ્યા તમવલોકયતિ ।
અથ કદાચિદ્રાત્રૌ સુપ્તશ્ચિન્તયામાસ-યત્ પરિપૂર્ણોઽયં ઘટસ્તાવત્ સક્તુભિર્વર્તતે । તદ્યદિ દુર્ભિક્ષં   ભવતિ, તદનેન
રૂપ્યકાણાં શતમુત્પત્સ્યતે । તતસ્તેન મયાજાદ્વયં ગ્રહીતવ્યમ્ । તતઃ ષાણ્-માસિકમાપ્રસવ-વશાત્ તાભ્યાં યૂથં
ભવિષ્યતિ । તતોઽજાભિઃ પ્રભૂતા ગા ગ્રહીષ્યામિ । ગોભિર્મહિષીઃ । મહિષીર્બડવાઃ । બડવા-પ્રસવતઃ પ્રભૂતા
અશ્વા ભવિષ્યન્તિ । તેષાં વિક્રયાત્ પ્રભૂતં સુવર્ણં ભવિષ્યતિ । સુવર્ણેન ચતુઃશાલં ગૃહં સમ્પત્સ્યતે ।

તતઃ કશ્ચિદ્બ્રાહ્મણો મમ ગૃહમાગત્ય પ્રાપ્ત-વયસ્કાં રૂપાઢ્યાં કન્યાં મહ્યં દાસ્યતિ । તત્-સકાશાટ્ પુત્રો મે
ભવિષ્યતિ । તસ્યાઃઅં સોમશર્મા ઇતિ નામ કરિષ્યામિ । તતસ્તસ્મિન્ જાનુ-ચલન-યોગ્યે સઞ્જાતેઽહં પુસ્તકં
ગૃહીત્વાશ્વ-શાલાયાઃ પૃષ્ઠ-દેશે ઉપવિષ્ટસ્તદવધારયિષ્યામિ । અત્રાન્તરે સોમશર્મા માં દૃષ્ટ્વા જનન્યુત્સઙ્ગાજ્  જાનુ-
ચલન-પરોઽશ્વ-ખુરાસન્ન-વર્તી મત્-સમીપમાગમિષ્યતિ । તતોઽહં બ્રાહ્મણીં કોપાવિષ્ટોઽભિધાસ્યામિ-ગૃહાણ
તાવદ્બાલકમ્ । સાપિ ગૃહ-કર્મ-વ્યગ્રતયાસ્મદ્વચનં ન શ્રોષ્યતિ । તતોઽહં સમુત્થાય તાં પાદ-પ્રહારેણ તાડયિષ્યામિ
।
એવં તેન ધ્યાન-સ્થિતેન તથૈવ પાદ-પ્રહારો દત્તો યથા સ ઘટો ભગ્નઃ, સ્વયં ચ સક્તુભિઃ પાણ્ડુરતાં ગતઃ । અતોઽહં
બ્રવીમિ-અનાગતવતીં  ચિન્તામિતિ ।
સુવર્ણસિદ્ધિરાહ-એવમેતત્ । કસ્તે દોષઃ, યતઃ સર્વોઽપિ લોભેન વિડમ્બિતો બાધ્યતે ? ઉક્તં ચ-
યો લૌલ્યાત્ કુરુતે નૈવોદર્કમવેક્ષતે ।
વિડમ્બનામવાપ્નોતિ સ યથા ચન્દ્ર-ભૂપતિઃ ॥ ૫.૬૯॥
ચક્રધર આહ-કથમેતત્ ?
સઆહ-

કથા ૯ ચન્દ્ર-ભૂપતિ-કથા
કસ્મિંશ્ચિન્   નગરે ચન્દ્રો નામભૂપતિઃ પ્રતિવસતિ સ્મ। તસ્યપુત્રા વાનર-ક્રીડા-રતા વાનર-યૂથં નિત્યમેવાનેક-ભોજન-
ભક્ષ્યાદિભિઃ પુષ્ટિં  નયન્તિ સ્મ । અથ વાનરાધિપો યઃ સ ઔશનસ-બાર્હસ્પત્ય-ચાણક્ય-મત-વિત્ તદનુષ્ઠાતા ચ
તત્-સર્વાનપધ્યાપયતિ સ્મ ।
અથ તસ્મિન્ રાજ-ગૃહે લઘુ-કુમાર-વાહન-યોગ્યં મેષ-યૂથમસ્તિ । તન્-મધ્યાદેકો જિહ્વા-લૌલ્યાદહર્નિશં   નિઃશઙ્કં
મહાનસે પ્રવિશ્ય યત્ પશ્યતિ તત્ સર્વં ભક્ષયતિ । તે ચ સૂપકર્યત્ કિઞ્ચિત્ કાષ્ઠં મૃણ્-મયં ભાજનં કાંસ્ય-પાત્રં
તામ્ર-પાત્રં વા પશ્યન્તિ તેનાશુ તાડયન્તિ ।
સોઽપિ વાનર-યૂથપસ્તદ્દૃષ્ટ્વા  વ્યચિન્તયત્-અહો મેષ-સૂપકાર-કલહોઽયં વાનરાણાં ક્ષયાય ભવિષ્યતિ । યતોઽન્ન-
રસાસ્વાદ-લમ્પટોઽયં મેષો, મહા-કોપાશ્ચ સૂપકારા યથાસન્ન-વસ્તુના પ્રહરન્તિ । તદ્યદિ વસ્તુનોઽભાવાત્
કદાચિદુલ્મુકેન તાડયિષ્યન્તિ, તદોર્ણા-પ્રચુરોઽયં મેષઃ સ્વલ્પેનાપિ વહ્નિના પ્રજ્વલયિષ્યતિ । તદ્દહ્યમાનઃ પુનરશ્વ-
કુટ્યાં સમીપ-વર્તિન્યાં   પ્રવેક્ષ્યતિ । સાપિ તૃણ-પ્રાચુર્યાજ્ જ્વલિષ્યતિ । તતોઽશ્વા વહ્નિ-દાહમવાપ્સ્યન્તિ ।
શાલિહોત્રેણ પુનરેતદુક્તં યત્-વાનર-વસયાશ્વાનાં વહ્નિ-દાહ-દોષઃ પ્રશામ્યતિ । તન્ નૂનમેતેન ભાવ્યમત્ર નિશ્ચયઃ ।
એવં નિશ્ચિત્ય સર્વાન્ વાનરાન્ આહૂય રહસિ પ્રોવાચ, યત્-
મેષેણ સૂપકારાણાં કલહો યત્ર જાયતે ।
સ ભવિષ્યતસન્દિગ્ધં વાનરાણાં ક્ષયાવહઃ ॥ ૫.૭૦॥
તસ્માત્ સ્યાત્ કલહો યત્ર ગૃહે નિત્યમકારણઃ ।
તદ્ગૃહં  જીવિતં વાઞ્છન્ દૂરતઃ પરિવર્જયેત્ ॥ ૫.૭૧॥

કલહાન્તાનિ હર્મ્યાણિ કુવાક્યાન્તં ચ સૌહૃદમ્ ।
કુરાજાન્તાનિ રાષ્ટ્રાણિ  કુકર્માન્તં યશો નૃણામ્ ॥ ૫.૭૨॥
તન્ ન યાવત્ સર્વેષાં સઙ્ક્ષયો ભવતિ, તાવદેવૈતદ્રાજ-ગૃહં સન્ત્યજ્ય વનં ગચ્છામઃ । અથ તત્ તસ્ય વચનમશ્રદ્ધેયં
શ્રુત્વા મદોદ્ધતા વાનરાઃ પ્રહસ્ય પ્રોચુઃ-ભો ભવતો વૃદ્ધ-ભાવાદ્બુદ્ધિ-વૈકલ્યં સઞ્જાતં, યેનૈતદ્બ્રવીષિ । ઉક્તં ચ-
વદનં દશનૈર્હીનં લાલા સ્રવતિ નિત્યશઃ ।
ન મતિઃ સ્ફુરતિ ક્વાપિ બાલે વૃદ્ધે વિશેષતઃ ॥ ૫.૭૩॥
ન વયં સ્વર્ગ-સમાનોપભોગાન્ નાના-વિધાન્ ભક્ષ્ય-વિશેષાન્ રાજ-પુત્રૈઃ સ્વ-દત્તાનમૃત-કલ્પાન્ પરિત્યજ્યતત્રાટવ્યાં
કષાય-કટુ-તિક્ત-ક્ષાર-રૂક્ષ-ફલાનિ ભક્ષયિષ્યામઃ ।
તચ્છ્રુત્વાશ્રુ -કલુષાં દૃષ્ટિં  કૃત્વા  સ પ્રોવાચ-રે રે મૂર્ખાઃ ! યૂયમેતસ્ય સુખસ્ય પરિણામં ન જાનીથ । કિં  પાક-
રસાસ્વાદન-પ્રાયમેતત્ સુખં પરિણામે વિષવદ્ભવિષ્યતિ । તદહં કુલ-ક્ષયં સ્વયં નાવલોકયિષ્યામિ । સામ્પ્રતં
વનં યાસ્યામિ । ઉક્તં ચ-
મિત્રં વ્યસન-સમ્પ્રાપ્તં સ્વ-સ્થાનં પર-પીડનમ્ ।
ધન્યાસ્તે યે ન પશ્યન્તિ દેશ-ભઙ્ગં  કુલ-ક્ષયમ્ ॥ ૫.૭૪॥
એવમભિધાય સર્વાંસ્તાન્ પરિત્યજ્યસ યૂથાધિપોઽટવ્યાં ગતઃ । અથ તસ્મિન્ ગતેઽન્યસ્મિનહનિ સ મેષો મહાનસે
પ્રવિષ્ટો, યાવત્ સૂપકારેણ નાન્યત્ કિઞ્ચિત્ સમાસાદિતં તાવદર્ધ-જ્વલિત-કાષ્ઠેન તાડ્યમાનો જાજ્વલ્યમન-શરીરઃ
શબ્દાયમાનોઽશ્વ-કુટ્યાં પ્રત્યાસન્ન-વર્તિન્યાં   પ્રવિષ્ટઃ ।
તત્ર તૃણ-પ્રાચુર્ય-યુક્તાયાં ક્ષિતૌ તસ્ય પ્રલુઠતઃ સર્વત્રાપિ વહ્નિ-જ્વાલાસ્તથા સમુત્થિતા યથા કેચિદશ્વાઃ સ્ફુટિત-
લોચનાઃ પઞ્ચત્વં ગતાઃ । કેચિદ્બન્ધનાનિ ત્રોટયિત્વા અર્ધ-દગ્ધ-શરીરા ઇતશ્ચેતશ્ચ હ્રેષાયમાણા  ધાવમાના સર્વમપિ
જન-સમૂહમાકુલીચક્રુઃ  ।
અત્રાન્તરે રાજાસવિષાદઃ શાલિહોત્રજ્ઞાન્ વૈદ્યાન્આહૂય પ્રોવાચ-ભોઃ ! પ્રોચ્યતામેષામશ્વાનાં કશ્ચિદ્દાહોપશમનોપાયઃ
।
તેઽપિ શાસ્ત્રાણિ વિલોક્ય પ્રોચુઃ-દેવ ! પ્રોક્તમત્ર વિષયે ભગવતા શાલિહોત્રેણ, યત્-
કપીનાં મેદસા દોષો વહ્નિ-દાહ-સમુદ્ભવા ।
અશ્વાનાં નાશમભ્યેતિ તમઃ સૂર્યોદયે યથા ॥ ૫.૭૫॥
તત્ ક્રિયતામેતચ્ચિકિત્સિતાં દ્રાક્ , યાવદેતે ન દાહ-દોષેણ વિનશ્યન્તિ ।
સોઽપિ તદાકર્ણ્ય સમસ્ત-વાનર-વધમાદિષ્ટવાન્ । કિં  બહુના, સર્વેઽપિ તે વાનરા વિવિધાયુધ-લગુડ-
પાષાણાદિભિર્વ્યાપાદિતાઃ ઇતિ ।
અથ સોઽપિ વાનર-યૂથપસ્તં પુત્ર-પૌત્ર-ભ્રાતૃ-સુત-ભાગિનેયાદિ-સઙ્ક્ષયં જ્ઞાત્વા વિષાદમુપગતઃ । સન્ત્યક્તાહાર-
ક્રિયો વનાદ્વનં પર્યટતિ । અચિન્તયચ્ચ-કથમહં તસ્ય નૃપાપસદયાનૃણતા-કૃત્યેનાપકૃત્યં કરિષ્યામિ । ઉક્તં ચ-

મર્ષયેદ્ધર્ષણાં યોઽત્ર વંશજાં પર-નિર્મિતામ્   ।
ભયાદ્વા યદિ વા કામાત્ સ જ્ઞેયઃ પુરુષાધમઃ ॥ ૫.૭૬॥
અથ તેન વૃદ્ધ-વાનરેણ કુત્રચિત્ પિપાસાકુલેન ભ્રમતા પદ્મિની-ખણ્ડ-મણ્ડિતં સરઃ સમાસાદિતમ્ । તદ્યાવત્
સૂક્ષ્મેક્ષિકયાવલોકયતિ તાવદ્વનચર-મનુષ્યાણાં પદ-પઙ્ક્તિ -પ્રદેશોઽસ્તિ ન નિષ્ક્રમણમ્ । તતશ્ચિન્તિતમ્-નૂનમત્ર
આક્રાન્તે દુષ્ટ-ગ્રાહેણ ભાવ્યમ્ । તત્-પદ્મિની-નાલમાદાય દૂરસ્થોઽપિ જલં પિબામિ ।
તથાનુષ્ઠિતે તન્-મધ્યાદ્રાક્ષસો નિષ્ક્રમ્ય રત્ન-માલા-વિભૂષિત-કણ્ઠસ્તમુવાચ-ભોઃ !અત્ર યઃ સલિલે પ્રવેશં કરોતિ સ
મે ભક્ષ્યઃ ઇતિ । તન્ નાસ્તિ ધૂર્તતરસ્ત્વત્-સમોઽન્યો યઃ પાનીયમનેન વિધિના પિબતિ । તતસ્તુષ્ટોઽહં, પ્રાર્થયસ્વ
હૃદય-વાઞ્છિતમ્ ।
કપિરાહ-ભોઃ ! કિયતી મે ભક્ષણ-શક્તિઃ ?
સઆહ-શત-સહસ્રાયુત-લક્ષાણપિ જલ-પ્રવિષ્ટાનિ ભક્ષયામિ । બાહ્યતઃ શ‍ૃગાલોઽપિ માં ધર્ષયતિ ।
વાનર આહ-અસ્તિ મે કેનચિદ્ભૂપતિના સહાત્યન્તં વૈરમ્ । યદેનાં રત્ન-માલાં મે પ્રયચ્છસિ, તત્ પરિવારમપિ તં
ભૂપતિં  વાક્ય-પ્રપઞ્ચેન લોભયિત્વાત્ર સરસિ પ્રવેશયામિ ।
સોઽપિ શ્રદ્ધેયં વચસ્તસ્ય શ્રુત્વા રત્ન-માલાં દત્ત્વા પ્રાહ-ભો મિત્ર ! યત્ સમુચિતં ભવતિ તત્ કર્તવ્યમિતિ ।
વાનરોઽપિ રત્ન-માલા-વિભૂષિત-કણ્ઠો વૃક્ષ-પ્રાસાદેષુ પરિભ્રમન્ જનૈર્દૃષ્ટઃ । પૃષ્ટશ્ચ-ભો યૂથપ ! ભવાન્ ઇયન્તં કાલં
કુત્ર સ્થિતઃ ? ભવતા ઈદૃગ્રત્ન-માલા કુત્ર લબ્ધા ? દીપ્ત્યા સૂર્યમપિ તિરસ્કરોતિ ।
વાનરઃ પ્રાહ-અસ્તિ કુત્રચિદરણ્યે ગુપ્તતરં મહત્ સરો ધનદ-નિર્મિતમ્   । તત્ર સૂર્યેઽર્ધોદિતે રવિ-વારે યઃ કશ્ચિન્
નિમજ્જતિ, સ ધનદ-પ્રસાદાદીદૃગ્-રત્ન-માલા-વિભૂષિત-કણ્ઠો નિઃસરતિ ।
અથ ભૂભુજા તદાકર્ણ્ય, સ વાનરઃ સમાહૂતઃ । પૃષ્ટશ્ચ-ભો યૂથાધિપ ! કિં  સત્યમેતત્ ? રત્ન-માલા-સનાથં સરોઽસ્તિ
ક્વાપિ ?

કપિરાહ-સ્વામિન્ !એષ પ્રત્યક્ષતયા મત્-કણ્ઠ-સ્થિતયા રત્ન-માલયા પ્રત્યયસ્તે । તદ્યદિ રત્ન-માલયા પ્રયોજનં તન્
મયા સહ કમપિ પ્રેષય, યેન દર્શયામિ ।
તચ્છ્રુત્વા  નૃપતિરાહ-યદેવં તદહં સપરિજનઃ સ્વયમેષ્યામિ, યેન પ્રભૂતા રત્ન-માલા ઉત્પદ્યતે ।
વાનર આહ-એવં ક્રિયતામ્ ।
તથાનુષ્ઠિતે ભૂપતિના સહ રત્ન-માલા-લોભેન સર્વે કલત્ર-ભૃત્યાઃ પ્રસ્થિતાઃ । વાનરોઽપિ રાજ્ઞા દોલાધિરૂઢેન
સ્વોત્સઙ્ગે  આરોપિતઃ સુખેન પ્રીતિ-પૂર્વમાનીયતે । અથવા સાધ્વિદમુચ્યતે-
તૃષ્ણે દેવિ નમસ્તુભ્યં યયા વિત્તાન્વિતા અપિ ।
અકૃત્યેષુ નિયોજ્યન્તે ભ્રામન્તે દુર્ગમેષ્વપિ ॥ ૫.૭૭॥
તથા ચ-
ઇચ્છતિ શતી સહસ્રં સહસ્રી લક્ષમીહતે ।
લક્ષાધિપસ્તથા રાજ્યં રાજ્યસ્થઃ સ્વર્ગમીહતે ॥ ૫.૭૮॥
જીર્યન્તે જીર્યતઃ કેશાઃ દન્તા જીર્યન્તિ જીર્યતઃ ।

જીર્યતશ્ચક્ષુષી શ્રોત્રે તૃષ્ણૈકા તરુણાયતે ॥ ૫.૭૯॥
અથ તત્-સરઃ સમાસાદ્ય વાનરઃ પ્રત્યૂષ-સમયે રાજાનમુવાચ-દેવ ! અત્રાર્ધોદિતે સૂર્યેઽન્તઃ-પ્રવિષ્ટાનાં સિદ્ધિર્ભવતિ
તત્ સર્વોઽપિ જન એકદૈવ પ્રવિશતુ । ત્વયા પુનર્મયા સહ પ્રવેષ્ટવ્યં, યેન પૂર્વ-દૃષ્ટ-સ્થાનમાસાદ્ય, પ્રભૂતાસ્તે રત્ન-
માલા દર્શયામિ ।
અથ પ્રવિષ્ટાસ્તે લોકાઃ સર્વે ભક્ષિતા રાક્ષસેન । અથ તેષુ ચિરમાણેષુ રાજા વાનરમાહ-ભો યૂથાધિપ કિમિતિ
ચિરાયતે મે પરિજનઃ ?
તચ્છ્રુત્વા  વાનરઃ સત્વરં વૃક્ષમારુહ્ય રાજાનમુવાચ-ભો દુષ્ટ-નરપતે ! રાક્ષસેનાન્તઃ-સલિલ-સ્થિતેન ભક્ષિતાસ્તે
પરિજનઃ । સાધિતં મયા કુલ-ક્ષયજં વૈરમ્, તદ્ગમ્યતામ્ । ત્વં સ્વામીતિ મત્વા નાત્ર પ્રવેશિતઃ । ઉક્તં ચ-
કૃતે પ્રતિકૃતં કુર્યાદ્ધિંસિતે   પ્રતિહિંસિતમ્   ।
ન તત્ર દોષં પશ્યામિ યો દુષ્ટે દુષ્ટમાચરેત્ ॥ ૫.૮૦॥
તત્ ત્વયા મમ કુલ-ક્ષયઃ કૃતઃ મયા પુનસ્તવ ઇતિ ।
અથૈતદાકર્ણ્ય રાજા કોપાવિષ્ટઃ પદાતિરેકાકી યથાયાત-માર્ગેણ નિષ્ક્રાન્તઃ । અથ તસ્મિન્ ભૂપતૌ ગતે રાક્ષસ-સ્પૃષ્ટો
જલાન્ નિષ્ક્રમ્ય સાનન્દમિદમાહ-
હતઃ શત્રુઃ કૃતં મિત્રં રત્ન-માલા ન હારિતા ।
નાલેન પિબતા તોયં ભવતા સાધુ વાનર ॥ ૫.૮૧॥
અતોઽહં બ્રવીમિ-યો લૌલ્યાત્ કુરુતે કર્મ ઇતિ ।
એવમુક્ત્વા ભૂયોઽપિ સ ચક્રધરમાહ-ભો મિત્ર ! પ્રેષય માં, યેન સ્વ-ગૃહં ગચ્છામિ ।
ચક્રધર આહ-ભદ્ર !આપદર્થે ધન-મિત્ર-સઙ્ગ્રહઃ  ક્રિયતે । તન્ મામેવંવિધં ત્યક્ત્વા ક્વ યાસ્યસિ ? ઉક્તં ચ-
યસ્ત્યક્ત્વા સાપદં મિત્રં યાતિ નિષ્ઠુરતાં  વહન્ ।
કૃતઘ્નસ્તેન પાપેન નરકે યાતસંશયમ્ ॥ ૫.૮૨॥
સુવર્ણસિદ્ધિરાહ-ભોઃ, સત્યમેતદ્યદિ ગમ્ય-સ્થાને શક્તિર્ભવતિ । એતત્ પુનર્મનુષ્યાણામગમ્ય-સ્થાનમ્ । નાસ્તિ
કસ્યાપિ ત્વામુન્મોચયિતું શક્તિઃ અપરં યથા યથા ચક્ર-ભ્રમ-વેદનયા તવ મુખ-વિકારં પશ્યામિ તથા તથાહમેતજ્
જાનામિ યત્ દ્રાગ્ગચ્છામિ મા કશ્ચિન્ મમાપનર્થો ભવેદિતિ । યતઃ-
યાદૃશી વદન-ચ્છાયા દૃશ્યતે તવ વાનર ।
વિકાલેન ગૃહીતોઽસિ યઃ પરૈતિ સ જીવતિ ॥ ૫.૮૩॥
ચક્રધર આહ-કથમેતત્ ?
સોઽબ્રવીત્-

કથા ૧૦ વિકાલ-વાનર-કથા
કસ્મિંશ્ચિન્   નગરે ભદ્રસેનો નામ રાજા પ્રતિવસતિ સ્મ । તસ્ય સર્વ-લક્ષણ-સમ્પન્ના રત્નવતી નામ કન્યાસ્તિ । તાં
કશ્ચિદ્રાક્ષસો જિહીર્ષતિ । રાત્રાવાગત્યોપભુઙ્ક્તે, પરં કૃત-રક્ષોપધાનાં તાં હર્તું ન શક્નોતિ । સાપિ તત્-સમયે
રક્ષઃ-સાન્નિધ્યજામવસ્થામનુભવતિ કમ્પાદિભિઃ ।
એકમતિક્રામતિ કાલે કદાચિત્ સ રાક્ષસો મધ્ય-નિશાયાં ગૃહ-કોણે સ્થિતઃ । સાપિ રાજ-કન્યા સ્વ-સખીમુવાચ-
સખિ ! પશ્યૈષ વિકાલઃ સમયે નિત્યમેવ માં કદર્થયતિ । અસ્તિ તસ્ય દુરાત્મનઃ પ્રતિષેધોપાયઃ કશ્ચિત્ ?
તચ્છ્રુત્વા  રાક્ષસોઽપિવ્યચિન્તયત્-નૂનં યથાહં તથાન્યોઽપિ કશ્ચિદ્વિકાલ-નામાસ્યા હરણાય નિત્યમેવાગચ્છતિ । પરં
સોઽપેનાં હર્તું ન શક્નોતિ । તત્ તાવદશ્વ-રૂપં કૃત્વાશ્વ -મધ્ય-ગતો નિરીક્ષયામિ । કિં  -રૂપઃ સ કિં  -પ્રભાવશ્ચેતિ ?એવં
રાક્ષસોઽશ્વ-રૂપં કૃત્વાશ્વાનાં  મધ્યે તિષ્ઠતિ ।
તથાનુષ્ઠિતે નિશીથ-સમયે રાજ-ગૃહે કશ્ચિદશ્વ-ચૌરઃ પ્રવિષ્ટઃ । સ ચ સર્વાનશ્વાનવલોક્ય તં રાક્ષસમશ્વતમં
વિજ્ઞાયાધિરૂઢઃ ।
અત્રાન્તરે રાક્ષસશ્ચિન્તયામાસ-નૂનમેષ વિકાલ-નામા માં ચૌરં મત્વા કોપાન્ નિહન્તુમાગતઃ । તત્ કિં  કરોમિ ?એવં
ચિન્તયન્ સોઽપિ તેન ખલીનં મુખે નિધાય કશાઘાતેન તાડિતઃ । અથાસૌ ભય-ત્રસ્ત-મનાઃ પ્રધાવિતુમારબ્ધઃ ।
ચૌરોઽપિ દૂરં ગત્વા ખલીનાકર્ષણેન તં સ્થિરં કર્તુમારબ્ધવાન્ । સ તુ વેગાદ્વેગતરં ગચ્છતિ । અથ તં તથાગણિત-
ખલીનાકર્ષણં મત્વા ચૌરશ્ચિન્તયામાસ-અહો નૈવં-વિધા વાજિનો ભવન્તગણિત-ખલીનાઃ । તન્ નૂનમનેનાશ્વ-રૂપેણ
રાક્ષસેન ભવિતવ્યમ્ । યદ્યપિ કઞ્ચિત્ પાંસુલં ભૂમિ-દેશમવલોકયામિ તદાત્માનં તત્ર પાતયામિ । નાન્યથા મે
જીવિતવ્યમસ્તિ ।
એવં ચિન્તયત ઇષ્ટ-દેવતાં સ્મરતસ્તસ્ય સોઽશ્વો બટ-વૃક્ષસ્ય તલે નિષ્ક્રાન્તઃ । ચૌરોઽપિ બટ-પ્રરોહમાસાદ્ય તત્રૈવ
વિલગ્નઃ । તતો દ્વાવપિ તૌ પૃથગ્-ભૂતૌ પરમાનન્દ-ભાજૌ જીવિત-વિષયે લબ્ધ-પ્રત્યાશૌ સમ્પન્નૌ ।
અથ તત્ર બટે કશ્ચિદ્રાક્ષસ-સુહૃદ્વાનરઃ સ્થિત આસીત્ । તેન રાક્ષસં ત્રસ્તમાલોક્ય વ્યાહૃતમ્-ભો મિત્ર ! કિમેવ
અલાય્યતેઽલીક-ભયેન ? તદ્ભક્ષ્યોઽયં માનુષઃ ભક્ષ્યતામ્ ।
સોઽપિ વાનર-વચો નિશમ્ય, સ્વરૂપમાધાય શઙ્કિત-મનાઃ સ્ખલિત-ગતિર્નિવૃત્તઃ   । ચૌરોઽપિ તં વાનરાહૂતં જ્ઞાત્વા
કોપાત્ તસ્ય લાઙ્ગુલં  લમ્બમાનં મુખે નિધાય ચર્વિતવાન્   ।
વાનરોઽપિ તં રાક્ષસાભ્યધિકં મન્યમાનો ભયાન્ ન કિઞ્ચિદુક્તવાન્ । કેવલં વ્યથાર્તો નિમીલિત-નયનસ્તિષ્ઠતિ ।
રાક્ષસોઽપિ તં તથા-ભૂતમવલોક્ય શ્લોકમેનમપઠત્-
યાદૃશી વચન-ચ્છાયા દૃશ્યતે તવ વાનર ।
વિકાલેન ગૃહીતોઽસિ યઃ પરૈતિ સ જીવતિ ॥ ૫.૮૪॥
ઇતુક્ત્વા પ્રણષ્ટશ્ચ । તત્ પ્રેષય માં યેન ગૃહં ગચ્છામિ । ત્વં પુનરનુભુઙ્ક્ષ્વાત્ર  સ્થિત એવ લોભ-વૃક્ષ-ફલમ્ ।
ચક્રધર આહ-ભોઃ અકારણમેતત્ । દૈવ-વશાત્ સમ્પદ્યતે નૃણાં શુભાશુભમ્ । ઉક્તં ચ-
દુર્ગસ્ત્રિકૂટઃ પરિખા સમુદ્રો
રક્ષાંસિ યોધા ધનદાચ્ચ વિત્તમ્ ।

શાસ્ત્રં ચ યસ્યોશનસા પ્રણીતં
સ રાવણો દૈવ-વશાદ્વિપન્નઃ ॥ ૫.૮૫॥
તથા ચ-
અન્ધકઃ કુબ્જકશ્ચૈવ ત્રિસ્તની રાજ-કન્યકા ।
ત્રયોઽપન્યાયતઃ સિદ્ધાઃ સમ્મુખે કર્મણિ સ્થિતે ॥ ૫.૮૬॥
સુવર્ણ-સિદ્ધિઃ પ્રાહ-કથમેતત્ ?
સોઽબ્રવીત્-

કથા ૧૧ અન્ધક-કુબ્જક-ત્રિસ્તની-કથા
અસ્તત્ર ધરા-તલ ઉત્તરા-પથે મધુ-પુરં નામ નગરમ્ । તત્ર મધુસેના નામ રાજા બભૂવ । તસ્ય કદાચિદ્વિષય-
સુખમનુભવતસ્ત્રિસ્તની કન્યા બભૂવ । અથ તાં ત્રસ્તનીં  જાતાં શ્રુત્વા સ રાજા કઞ્ચુકિનઃ પ્રોવાચ,
યદ્ભોસ્ત્યજ્યતામિયં ત્રસ્તની ગત્વા દૂરેઽરણ્યે યથા કશ્ચિન્ ન જાનાતિ ।
તચ્છ્રુત્વા  કઞ્ચુકિનઃ પ્રોચુઃ-મહારાજ જ્ઞાયતે યદનિષ્ટ-કારિણી ત્રિસ્તની કન્યા ભવતિ । તથાપિ બ્રાહ્મણમાહૂય
પ્રષ્ટવ્યાઃ, યેન લોક-દ્વયં ન વિરુધ્યતે, યતઃ-
યઃ સતતં પરિપૃચ્છતિ શ‍ૃણોતિ સન્ધારયતનિશમ્ ।
તસ્ય દિવાકર-કિરણૈર્નલિનીવ વિવર્ધતે બુદ્ધિઃ ॥ ૫.૮૭॥
તથા ચ-
પૃચ્છકેન સદા ભાવ્યં પુરુષેણ વિજાનતા ।
રાક્ષસેન્દ્ર-ગૃહીતોઽપિ પ્રશ્નાન્ મુક્તો દ્વિજઃ પુરા ॥ ૫.૮૮॥
રાજાઆહ–કથમેતત્ ?
તે પ્રોચુઃ-

કથા ૧૨ ચણ્ડકર્મ-નામ-રાક્ષસ-કથા
દેવ ! કસ્મિંશ્ચિદ્વનોદ્દેશે   ચણ્ડકર્મા નામ રાક્ષસઃ પ્રતિવસતિ સ્મ । એકદા તેન ભ્રમતાટવ્યાં કશ્ચિદ્બ્રાહ્મણઃ
સમાસાદિતઃ । તતસ્તસ્યસ્કન્ધમારુહ્ય પ્રોવાચ-ભો અગ્રેસરો ગમ્યતામ્ ।
બ્રાહ્મણોઽપિ ભય-ત્રસ્ત-મનાસ્તમાદાય પ્રસ્થિતઃ । અથ તસ્ય કમલોદર-કોમલૌ પાદૌ દૃષ્ટ્વા બ્રાહ્મણો
રાક્ષસમપૃચ્છત્-ભોઃ ! કિમેવં-વિધૌ તે પાદાવતિકોમલૌ ?
રાક્ષસઆહ-ભોઃ ! વ્રતમસ્તિ, નાહમાર્દ્ર-પાદો ભૂમિં  સ્પૃશામિ ।
તતસ્તચ્છ્રુત્વાત્મનો  મોક્ષોપાયં ચિન્તયંસ્તત્-સરઃ પ્રાપ્તઃ । તતો રાક્ષસેનાભિહિતં-ભોઃ ! યાવદહં સ્નાનં કૃત્વા
દેવતાર્ચન-વિધિં  વિધાયાગચ્છામિ તાવત્ ત્વયાતઃ સ્થાનાદન્યત્ર ન ગન્તવ્યમ્ ।

તથાનુષ્ઠિતે દિવ્જશ્ચિન્તયામાસ-નૂનં દેવતાર્ચન-વિધેરૂર્ધ્વં મામેષ ભક્ષયિષ્યતિ । તદ્દ્રુતતરં ગચ્છામિ, યેનૈષ આર્દ્ર-
પાદો ન મમ પૃષ્ઠમેષ્યતિ ।
તથાનુષ્ઠિતે રાક્ષસો વ્રત-ભઙ્ગ -ભયાત્ તસ્ય પૃષ્ઠં ન ગતઃ । અતોઽહં બ્રવીમિ-પૃચ્છકેન સદા ભાવ્યમિતિ ।
અથ તેભ્યસ્તચ્છ્રુત્વા -રાજા દ્વિજાન્ આહૂય પ્રોવાચ-ભો બ્રાહ્મણાઃ ! ત્રિસ્તની મે કન્યા સમુત્પન્ના, તત્ કિં  તસ્યાઃ
પ્રતિવિધાનમસ્તિ, ન વા ?
હીનાઙ્ગી  વાધિકાઙ્ગી  વા યા ભવેત્ કન્યકા નૃણામ્ ।
ભર્તુઃ સ્યાત્ સા વિનાશાય સ્વ-શીલ-નિધનાય ચ ॥ ૫.૮૯॥
યા પુનસ્ત્રિસ્તની કન્યા યાતિ લોચન-ગોચરમ્ ।
પિતરં નાશતેવ સા દ્રુતં નાત્ર સંશયઃ ॥ ૫.૯૦॥
તસ્માદસ્યા દર્શનં પરિહરતુ દેવઃ । તથા યદિ કશ્ચિદુદ્વાહયતિ, તદેનાં તસ્મૈ દત્ત્વા, દેશ-ત્યાગેન સ નિયોજયિતવ્યઃ
ઇતિ । એવં-કૃતે લોક-દ્વયાવિરુદ્ધતા ભવતિ ।
અથ તેષાં તદ્વચનમાકર્ણ્ય સ રાજા પટહ-શબ્દેન સર્વત્ર ઘોષણામાજ્ઞાપયામાસ-અહો ! ત્રિસ્તનીં  રાજકન્યાં યઃ
કશ્ચિદુદ્વાહયતિ સ સુવર્ણ-લક્ષમાપ્નોતિ દેશ-ત્યાગં ચ ।
એવં તસ્યામાઘોષણાયાં ક્રિયમાણાયાં મહાન્ કાલો વ્યતીતઃ । ન કશ્ચિત્ તાં પ્રતિગૃહ્ણાતિ । સાપિ યૌવનોન્મુખી
સઞ્જાતા સુગુપ્ત-સ્થાન-સ્થિતા યત્નેન રક્ષ્યમાણા તિષ્ઠતિ ।
અત્ર તત્રૈવ નગરે કશ્ચિદન્ધસ્તિષ્ઠતિ । તસ્ય ચ મન્થરક-નામા કુબ્જોઽગ્રેસરો યષ્ટિ-ગ્રાહી । તાભ્યાં તં પટહ-
શબ્દમાકર્ણ્ય, મિથો મન્ત્રિતં-સ્પૃશ્યતેઽયં પટહઃ । યદિ કથમપિ દૈવાત્ કન્યા લભ્યતે । સુવર્ણ-પ્રાપ્તિશ્ચ ભવતિ,
તથા સુખેન સુવર્ણ-પ્રાપ્ત્યા કાલો વ્રજતિ । અથ યદિ તસ્ય દોષતો મૃત્યુર્ભવતિ । તદા દારિદ્ર્યોપાત્તસ્યાસ્ય ક્લેશસ્ય
પર્યન્તો ભવતિ । ઉક્તં ચ-
લજ્જા સ્નેહઃ સ્વર-મધુરતા બુદ્ધયો યૌવન-શ્રીઃ
કાન્તાસઙ્ગઃ  સ્વજન-મમતા દુઃખ-હાનિર્વિલાસઃ   ।
ધર્મઃ શાસ્ત્રં સુર-ગુરુ-મતિઃ શૌચમાચાર-ચિન્તા
પૂર્ણે સર્વે જઠર-પિઠરે પ્રાણિનાં સમ્ભવન્તિ ॥ ૫.૯૧॥
એવમુક્ત્વાન્ધેન ગત્વા, સ પટહઃ સ્પૃષ્ટઃ । ઉક્તં ચ-ભોઃ ! અહં તાં કન્યામુદ્વાહયામિ, યદિ રાજા મે પ્રયચ્છતિ ।
તતસ્તૈ રાજ-પુરુષૈર્ગત્વા રાજ્ઞે નિવેદિતમ્-દેવ ! અન્ધેન કેનચિત્ પટહઃ સ્પૃષ્ટઃ । તદત્ર વિષયે દેવઃ પ્રમાણમ્ ।
રાજા પ્રાહ-
અન્ધો વા વધિરો વાથ કુષ્ટી વાપન્ત્યજોઽપિ વા ।
પરિગૃહ્ણાતુ તાં કન્યાં સલક્ષાં સ્યાદ્વિદેશગઃ ॥ ૫.૯૨॥

અથ રાજાદેશાત્ તૈ રાજ-પુરુષૈસ્તં નદી-તીરે નીત્વા સુવર્ણ-લક્ષેણ સમં વિવાહ-વિધિના ત્રિસ્તનીં  તસ્મૈ દત્ત્વા,
જલ-યાને નિધાય કૈવર્તાઃ પ્રોક્તાઃ-ભો ! દેશાન્તરં નીત્વા કસ્મિંશ્ચિદધિષ્ઠાનેઽન્ધઃ   સપત્નીકઃ । કુબ્જકેન સહ મોચનીયઃ
।
તથાનુષ્ઠિતે વિદેશમાસાદ્ય કસ્મિંશ્ચિદધિષ્ઠાને   કૈવર્ત-દર્શિતે   ત્રયોઽપિ મૂલ્યેન ગૃહં પ્રાપ્તાઃ સુખેન કાલં નયન્તિ સ્મ ।
કેવલમન્ધઃ પર્યઙ્કે સુપ્તસ્તિષ્ઠતિ, ગૃહ-વ્યાપારં મન્થરકઃ કરોતિ ।એવં ગચ્છતા કાલેન ત્રિસ્તન્યા કુબ્જકેન સહ વિકૃતિઃ
સમપદ્યત । અથવા સાધ્વિદમુચ્યતે-
યદિ સ્યાચ્છ્રી -તલો વહ્નિશ્ચન્દ્રમા દહનાત્મકઃ ।
સુસ્વાદઃ સાગરઃ સ્ત્રીણાં તત્-સતીસ્ત્વં પ્રજાયતે ॥ ૫.૯૩॥
અથાન્યેદ્યુસ્ત્રિસ્તન્યા મન્થરકોઽભિહિતઃ-ભોઃ સુભગ ! યદેષોઽન્ધઃ કથઞ્ચિત્ વ્યાપાદ્યતે, તદાવયોઃ સુખેન કાલો યાતિ
। તદન્વિષ્યતાં કુત્રચિદ્વિષમ્, યેનાસ્મૈ તત્ પ્રદાય સુખિની ભવામિ ।
અન્યદા કુબ્જકેન પરિભ્રમતા મૃતઃ કૃષ્ણસર્પઃ પ્રાપ્તઃ । તં ગૃહીત્વા પ્રહૃષ્ટ-મના ગૃહમભ્યેત્ય તામાહ-સુભગે ! લબ્ધોઽયં
કૃષ્ણ-સર્પઃ । તદેનં ખણ્ડશઃ કૃત્વા  પ્રભૂત-શુણ્ઠ્યાદિભિઃ સંસ્કાર્યાસ્મૈ વિકલ-નેત્રાય મત્સ્યામિષં ભણિત્વા પ્રયચ્છ
યેન દ્રાગ્વિનશ્યતિ । યતોઽસ્ય મત્સ્યામિષં સદા પ્રિયમ્ । એવમુક્ત્વા મન્થરકો બહિર્ગતઃ ।
સાપિ પ્રદીપ્તે વહ્નૌ કૃષ્ણ-સર્પં ખણ્ડશઃ કૃત્વા  તક્ર-સ્થાલ્યામાધાય ગૃહ-વ્યાપારાકુલા તં વિકલાક્ષં સપ્રશ્રયમુવાચ-
આર્ય-પુત્ર ! તવાભીષ્ટં મત્સ્ય-માંસં સમાનીતમ્ । યતસ્ત્વં સદૈવ તત્ પૃચ્છસિ । તે ચ મત્સ્યા વહ્નૌ પાવનાય
તિષ્ઠન્તિ । તદ્યાવદહં ગૃહ-કૃત્યં કરોમિ, તાવત્ ત્વં દર્વીમાદાય ક્ષણમેકં તાન્ પ્રચાલય ।
સોઽપિ તદાકર્ણ્ય હૃષ્ટ-મનાઃ સૃક્કણી પરિલિહન્ દ્રુતમુત્થાય દર્વીમાદાય પ્રમથિતુમારબ્ધઃ । અથ તસ્ય મત્સ્યાન્
મથ્નતો વિષ-ગર્ભ-બાષ્પેણ સંસ્પૃષ્ટં નીલ-પટલં ચક્ષુર્ભ્યામગલત્ । અસાવપન્ધસ્તં બહુ -ગુણં મન્યમાનો વિશેષાન્
નેત્રાભ્યાં બાષ્પ-ગ્રહણમકરોત્ ।
તતો લબ્ધ-દૃષ્ટિર્જાતો યાવત્ પશ્યતિ, તાવત્ તક્ર-મધ્યે કૃષ્ણ-સર્પ-ખણ્ડાનિ કેવલાનેવાવલોકયતિ । તતો
વ્યચિન્તયત્-અહો, કિમેતત્ ? મમ મત્સ્યામિષં કથિતમાસીદનયા । એતાનિ તુ કૃષ્ણ-સર્પ-ખણ્ડાનિ । તત્
તાવદ્વિજાનામિ સમ્યક્ ત્રિસ્તન્યાશ્ચેષ્ટિતમ્ । કિં  મમ વધોપાય-ક્રમઃ કુબ્જસ્ય વા ? ઉતાહો અન્યસ્ય વા કસ્યચિત્ ?
એવં વિચિન્ત્ય સ્વાકારં ગૂહયન્નન્ધવત્ કર્મ કરોતિ યથા પુરા ।
અત્રાન્તરે કુબ્જઃ સમાગત્ય નિઃશઙ્કતયાલિઙ્ગન -ચુમ્બનાદિભિસ્ત્રિસ્તનીં સેવિતુમુપચક્રમે।સોઽપન્ધસ્તમવલોકયન્નપિ
યાવન્ ન કિઞ્ચિચ્છસ્ત્રં પશ્યતિ, તાવત્ કોપ-વ્યાકુલ-મનાઃ પૂર્વવચ્છયનં ગત્વા કુબ્જં ચરણાભ્યાં સઙ્ગૃહ્ય સામર્થ્યાત્
સ્વ-મસ્તકોપરિ ભ્રામયિત્વા ત્રિસ્તનીં  હૃદયે વ્યતાડયત્ ।
અથ કુબ્જ-પ્રહારેણ તસ્યાસ્તૃતીયઃ સ્તન ઉરસિ પ્રવિષ્ટઃ । તથા બલાન્ મસ્તકોપરિ ભ્રમણેન કુબ્જઃ પ્રાઞ્જલતાં
ગતઃ ।
અતોઽહં બ્રવીમિ-અન્ધકઃ કુબ્જકશ્ચૈવ (૮૪) ઇતિ ।
સુવર્ણસિદ્ધિરાહ-ભોઃ સત્યમેતત્ । દૈવાનુકૂલતયા સર્વં કલ્યાણં સમ્પદ્યતે । તથાપિ પુરુષેણ સતાં વચનં કાર્યમ્ ।
પુનરેવમેવ વર્તિતવ્યમ્   । અથ એવમેવ યો વર્તતે, સ ત્વમિવ વિનશ્યતિ । તથા ચ-

એકોદરાઃ પૃથગ્ગ્રીવા અન્યાન્ય-ફલ-ભક્ષિણઃ ।
અસંહતા વિનશ્યન્તિ ભારુણ્ડા ઇવ પક્ષિણઃ ॥ ૫.૯૪॥
ચક્રધર આહ-કથમેતત્ ?
સોઽબ્રવીત્-

કથા ૧૩ ભારુણ્ડ-પક્ષિ-કથા
કસ્મિંશ્ચિત્   સરોવરે ભારુણ્ડ-નામા પક્ષી એકોદરઃ પૃથગ્-ગ્રીવઃ પ્રતિવસતિ સ્મ । તેન ચ સમુદ્ર-તીરે પરિભ્રમતા
કઞ્ચિત્ ફલમમૃત-કલ્પં તરઙ્ગ -ક્ષિપ્તં સમ્પ્રાપ્તમ્ । સોઽપિ ભક્ષયન્ન્ ઇદમાહ-અહો ! બહૂનિ  મયામૃત-પ્રાયાણિ
સમુદ્ર-કલ્લોલાહૃતાનિ ફલાનિ ભક્ષિતાનિ । પરમપૂર્વોઽસ્યાસ્વાદઃ । તત્ કિં  પારિજાત-હરિચન્દન-તરુ-સમ્ભવમ્
? કિં  વા, કિઞ્ચિદમૃત-મય-ફલમિદમવ્યક્તેનાપિ વિધિનાપાતિતમ્ ।
એવં તસ્ય બ્રુવતો દ્વિતીય-મુખેનાભિહિતમ્-ભો, યદેવં તન્ મમાપિ સ્તોકં પ્રયચ્છ, યેનાહમપિ જિહ્વા-
સૌખ્યમનુભવામિ ।
તતો વિહસ્ય પ્રથમ-વક્ત્રેણાભિહિતમાવયોસ્તાવદેકમુદરમ્ । એકા તૃપ્તિશ્ચ ભવતિ । તતઃ કિં  પૃથગ્ભક્ષિતેન ?

વરમનેન શેષેણ પ્રિયા તોષ્યતે ।
એવમભિધાય તેન શેષં ભારુણ્ડ્યાઃ પ્રદત્તમ્ । સાપિ તદાસ્વાદ્ય પ્રહૃષ્ટતમાલિઙ્ગન -ચુમ્બન-સમ્ભાવનાદ્યનેક-ચાટુ-
પરા ચ બભૂવ । દ્વિતીયં મુખં તદ્દિનાદેવ પ્રભૃતિ સોદ્વેગં સવિષાદં ચ તિષ્ઠતિ ।
અથાન્યેદ્યુર્દ્વિતીય  -મુખેન વિષ-ફલં પ્રાપ્તમ્ । તદ્દૃષ્ટ્વાપરમાહ -ભો નિસ્ત્રિંશ   ! પુરુષાધમ ! નિરપેક્ષ ! મયા વિષ-
ફલમાસાદિતમ્ । તત્ તવાપમાનાદ્ભક્ષયામિ ।
અપરેણાભિહિતમ્-મૂર્ખ ! મા મૈવં કુરુ । એવં કૃતે દ્વયોરપિ વિનાશો ભવિષ્યતિ । અથૈવં વદતા તેનાપમાનેન તત્
ફલં ભક્ષિતમ્ । કિં  બહુના, દ્વાવપિ વિનષ્ટૌ ।
અતોઽહં બ્રવીમિ-એકોદરાઃ પૃથગ્-ગ્રીવાઃ (૯૨) ઇતિ ।
ચક્રધર આહ-સત્યમેતત્ । તદ્ગચ્છ ગૃહમ્ । પરમેકાકિના ન ગન્તવ્યમ્ । ઉક્તં ચ-
એકઃ સ્વાદુ ન ભુઞ્જીત એકશ્ચાર્થાન્ ન ચિન્તયેત્ ।
એકો ન ગચ્છેદધ્વાનં નૈકઃ સુપ્તેષુ જાગૃયાત્ ॥ ૫.૯૫॥
અપિ ચ-
અપિ કાપુરુષો માર્ગે દ્વિતીયઃ ક્ષેમ-કારકઃ ।
કર્કટેન દ્વિતીયેન જીવિતં પરિરક્ષિતમ્ ॥ ૫.૯૬॥
સુવર્ણ-સિદ્ધિઃ પ્રાહ-કથમેતત્ ?
સોઽબ્રવીત્-

કથા ૧૪ બ્રાહ્મણ-કર્કટક-કથા
કસ્મિંશ્ચિદધિષ્ઠાને   બ્રહ્મદત્ત-નામા બ્રાહ્મણઃ પ્રતિવસતિ સ્મ । સ ચ પ્રયોજન-વશાદ્ગ્રામં પ્રસ્થિતઃ સ્વ-
માત્રાભિહિતઃ, યદ્વત્સ ! કથમેકાકી વ્રજસિ ? તદન્વિષ્યતાં કશ્ચિદ્દ્વિતીયઃ  સહાયઃ ।
સઆહ-અમ્બ ! મા ભૈષીઃ । નિરુપદ્રવોઽયં માર્ગઃ । કાર્ય-વશાદેકાકી ગમિષ્યામિ ।
અથ તસ્ય તં નિશ્ચયં જ્ઞાત્વા સમીપસ્થ-વાપ્યાઃ સકાશાત્ કર્કટમાદાય માત્રાભિહિતં-વત્સ, અવશ્યં યદિ ગન્તવ્યમ્
। તદેષ કર્કટોઽપિ સહાયો ભવતુ । તદેનં ગૃહીત્વા ગચ્છ ।
સોઽપિ માતુર્વચનાદુભાભ્યાં પાણિભ્યાં ન સઙ્ગૃહ્ય  કર્પૂર-પુટિકા-મધ્યે નિધાય, પાત્ર-મધ્યે સંસ્થાપ્ય શીઘ્રં પ્રસ્થિતઃ
।
અથ ગચ્છન્ ગ્રીષ્મોષ્મણા સન્તપ્તઃ કઞ્ચિન્ માર્ગસ્થં વૃક્ષમાસાદ્ય, તત્રૈવ પ્રસુપ્તઃ । અત્રાન્તરે વૃક્ષ-કોટરાન્ નિર્ગત્ય
સર્પસ્તત્-સમીપમાગતઃ । સ ચાભ્યન્તર-ગતાં કર્પૂર-પુટિકામતિલૌલ્યાદભક્ષયત્ । સોઽપિ કર્કટસ્તત્રૈવ સ્થિતઃ
સન્ સર્પ-પ્રાણાનપાહરત । બ્રાહ્મણેઽપિ યાવત્ પ્રબુદ્ધઃ પશ્યતિ, તાવત્ સમીપે મૃત-કૃષ્ણ-સર્પો નિજ-પાર્શ્વે કર્પૂર-
પુટિકોપરિ સ્થિતસ્તિષ્ઠતિ। તં દૃષ્ટ્વાવ્યચિન્તયત્-કર્કટેનાયં હતઃ ઇતિ। પ્રસન્નો ભૂત્વાબ્રવીચ્ચ-ભોઃ !સત્યમભિહિતં
મમમાત્રા યત્ પુરુષેણ કોઽપિસહાયઃ કાર્યઃ। નૈકાકિના ગન્તવ્યમ્। યતો મયા શ્રદ્ધા-પૂરિત-ચેતસા તદ્વચનમનુષ્ઠિતં
તેનાહં કર્કટેન સર્વ-વ્યાપાદનાદ્રક્ષિતઃ । અથવા સાધ્વિદમુચ્યતે-

ક્ષીણઃ શ્રયતિ શશી રવિં  ઋદ્ધો વર્ધયતિ પયસાં નાથમ્ ।
અન્યે વિપદિ સહાયા ધનિનાં શ્રિયમનુભવન્તન્યે ॥ ૫.૯૭॥
મન્ત્રે તીર્થે દ્વિજે દેવે દૈવજ્ઞે ભેષજે ગુરૌ ।
યાદૃશી ભાવના યસ્ય સિદ્ધિર્ભવતિ તાદૃશી ॥ ૫.૯૮॥
એવં શ્રુત્વા સુવર્ણસિદ્ધિસ્તમનુજ્ઞાપ્ય સ્વગૃહં પ્રતિ નિવૃત્તઃ ।
ઇતિ શ્રી-વિષ્ણુ-શર્મ-વિરચિતે પઞ્ચતન્ત્રે અપરીક્ષિત-કારકં નામ પઞ્ચમં તન્ત્રં સમાપ્તમ્ ॥૫॥
યદપેવં તથાપિ ત્વં દર્શય તં ચૌરસિંહં   યથા વ્યાપાદયામિ । Alt યઃ પશ્યતિ સ પશ્યતિ Alt રાજ-પુરુષૈઃ Alt

દેવશક્તિ-કથા

The numbering of stories 8 onwards in 4th tantra needs to be checked.

(vidyabhavan sanskrit grantha mala, 17)

note:

there are a number of stories and verses unique to each. Eventually, a revised version based

on Kosambi’s 1949 critical edition should be prepared.

